
Namo Qaji Anjam

Anjam endi Yesus Kristus aqa anjam bole. Anjam endi iga bulyosim tamo
uygasari Astrolabe Bay di unub gaji naygo anjam na neygreyyem. Astrolabe
Bay di agi Madang Provins di unu.

Yesus Kristus aga anjam bole agiende. Qotei na Yesus qariyyonaqa a
mandam aisirgia yamburbasq di moiej. Osiqga olo subq na tigelej. Yesus aqa
anjam bole agide.

Anjam endi Qotei aga segi anjam. Endi tamo naygo anjam sai. Qotei aqa
Mondor Bole a na aqa wau tamo naygi powo enjrnaqa naygi anjam bole endi
neygreyyeb. Naygi Grik anjam na neygreyyeb. Ariya bunugna tamo qudei
naygi olo anjam endi bulyoqnsib anjam gargekoba na neygreyyoqneb. Tamo
qudeinaygi bulyosib Inglis anjam na neygreyyeb. Tamo qudei naygi bulyosib
Qebari anjam na neygreyyeb. O anjam gargekoba na neygreyyoqneb.

Tulay nami Moses a ti Qotei aga medabu o gaji tamo naygi ti Qotei aqa
anjam bei neygreyyeb. Di Qotei aga anjam namij. Ariya bunugna Yesus a
bosiqa Qotei na iga oquqa gam torei babtekritej. A Qotei aqa anjam bunuj
osibej. Anjam di agiende.

MATYU

Yesus Kristus aqga moma nango flam kalil

1Endi Yesus Kristus aga moma narngo fiam kalil. Yesus Kristus a Devit aga
len) na nambabej. Devit a Abraham aqa ler) na nambabe;j.

2 Abraham a Aisak aqa abu. Aisak a Jekop aqa abu. Jekop a Juda aqa was
nangi ti nango abu. 3Juda a Peres Sera wo nango abu. Nagngo ai Tamar. Peres
a Hesron aqa abu. Hesron a Ram aga abu. 4 Ram a Aminadap aga abu.
Aminadap a Nason aga abu. Nason a Salmon aqa abu. 5 Salmon a Boas aqa
abu. Boas aqa ai Rahap. Boas a Obet aqa abu. Obet aqa ai Rut. Obet a Jesi
aqa abu. 6Jesi a Mandor Koba Devit aqa abu.

Devit a Solomon aga abu. Solomon aqa ai a nami Uria aqga pnaur soqne;j.
7Solomon a Rehoboam aqa abu. Rehoboam a Abiya aqa abu. Abiya a Asa
aqa abu. 8 Asa a Jehosafat aga abu. Jehosafat a Jehoram aqa abu. Jehoram
a Usia aga abu. 9 Usia a Jotam aqa abu. Jotam a Ahas aqga abu. Ahas a
Hesekia aqa abu. 10 Hesekia a Manase aga abu. Manase a Emon aga abu.
Emon a Josaia aga abu. 11Josaia a Jehoiakin aga was nangi ti nango abu.
Adqa bati ga jeu tamo nangi na Israel nangi tontnjrsib jogsib Babilon qureq
di taqatnjresoqneb.

12Babilon qureq di naygi tontnjrnab sonabqa Jehoiakin aqa angro Sealtiel
aambabej. Sealtiel a Serubabel aqa abu. 13Serubabel a Abiut aqa abu. Abiut
a Eliakim aqa abu. Eliakim a Asor aga abu. 14 Asor a Sadok aqa abu. Sadok
a Akim aqa abu. Akim a Eliut aqa abu. 15 Eliut a Eleasar aqa abu. Eleasar
a Matan aqa abu. Matan a Jekop aqa abu. 16 Jekop a Josep aqa abu. Josep a
Maria aqa gumbulur.

Maria aqa miligiq na Yesus a nambabej. Nangi a qa mareqnub, a Kristus.

17Deqa Abraham agaq dena bosi bosiq Devit a jambabej di moma 14. Devit
aqaq dena bosibosiq Israel nangi Babilon qureq di sogneb di dego moma 14.
Napgi ]ﬁbﬂon qureq di sogqneb dena bosi bosiq Kristus a nambabej di dego
moma 14.

Yesus Kristus a nambabej

18 Yesus Kristus a endegsi nambabej. Aqa ai Maria Josep na oqajqa saga
gameb. Ariya Josep a Maria ombla nerenosaisonabqa Mondor Bole a Maria
aqaq ainaga a gumarjej. 19Onaqga Maria aqa gumbulury) Josep a endegsi quej,
“Maria a gumarnqo.” Josep aga kumbra tulan boledamu deqa a endegsi are
galej, “E lumu na Maria uratqai. E boleq di uratqasai. Maria a jemaiyo uge.”
20 Degsi are qaleqnaqa Tamo Koba aqa lan angro bei a Josep agaq ainaqa
njeiobilgei na unej. Unnagqa lay angro na minjej, “O Josep, Devit aga moma, ni
Maria ame. Niulaaim. Nique. Mondor Bole a Maria agaq aigoga a gumargqo.
21Deqa a angro mel ogqas. Amga bunugna angro dena aqa segi tamo urngasari
narngo une kobotetnjrsim nargi elerjqas. Deqa ni aqa fiam Yesus waiyqam.”

22Kumbra kalil di brantej deqa anjam bei Tamo Koba aga medabu o tamo
bei nami marej qaji di aga damu brantej. A endegsi marej, 23 “Ningi quiy.
Bunugna duggenge bei a tamo ombla ererjosaisosimga a gumarjosim argro
mel oqas. Amga nangi aqa fiam Emanuel waiygab.” Nam di aqga damu, “Qotei
aiga koba na unum.”

240naqa Josep a qutuosiqa Tamo Koba aqa lag) angro na anjam minjej qgaji
didauryosiqa Maria ej. 2> Bati deqa a Maria ombla njerenosaiogneb. Gilsi gilsiq
Maria a afjgro mel ej. Onaqga Josep na angro di aga fiam Yesus waiye;j.

2

Bongar sisiyo qaji tamo nangi Yesus unqajqa beb

1 Yesus a Betlehem qureq di pambabej. Qure di Judia sawaq di unu.
Bati deqa Mandor Herot a Judia sawa taqatesoqnej. Yesus a jambabonaqa
bongar sisiyo qaji tamo qudei nangi ser) oqo sawaq na walwelosib gilsi
Jerusalem qureq di brantosib tamo qudei nangi endegsib nenemnjrogneb,
2 “Juda nango mandor koba fambabej qaji a qabi unu? Iga ser oqo sawaq di
aqa bongar unsimqa dauryosim bonum. Iga a qa lougajqa deqa bonum.”
3 Onaga Mandor Herot a nafngo anjam di qusiqa a are koba qalognej. Tamo
urngasari kalil Jerusalem di soqneb gaji nangi dego are koba qalogneb. 4Deqa
Herot a Israel nango atra tamo kokba ti nango dal anjam qalie tamo nangi ti
kalil metnjrnaqga nangi bosib koroonabga a na narngi endegsi nenemnjrej,
“Kristus a gabia nambabqas?” 5 Onaqa nangi na kamba minjeb, “Kristus a
Betlehem qureq di nambabqas. Qure di agi Judia sawaq di unu. Qotei aqa
medabu o gaji tamo bei a nami endegsi nengrenyej, ¢ ‘O Betlehem tamo
ungasari, nungo qure Judia sawaq di unu. Qure kokba Kkalil Judia sawaq di
unub qaji nangi na nungo qure buygyqasai. Di kiyaqa? Nungo qureq dena gate
koba bei tigelosimga a na ijo segi Israel tamo ungasari nangi taqatnjrqas.””

7 Onaqa Herot a anjam di qusiqa bongar sisiyo gaji tamo nangi lumu
na metnjrnaqa nangi aqa areq bonabga nenemnjrej, “Bati gembu bongar
di brantej?” & Onaqa nangi bongar brantej qaji aqa bati di ubtosib Herot
minjnabga a na kamba minjrej, “Ningi Betlehem aisib angro deqa geregere
namoiy. Namosib a tal gabi unu di unsib bosib e merbiy. Yim e kamba aisiy a
galouqai.”

9 Onaqga nangi Mandor Herot aqa anjam di qusib Betlehem aiyeb. Aisib
nam atsibga bongar nami ser oqo sawaq di uneb qaji di namo aisiq angro
soqgnej gaji tal di tinsi sonaq uneb. 10Unsib nangi tulay areboleboleinjre;j.

11 Onaqga nangi tal miligiq gilsib angro aqa ai Maria wo sonab unjrsibqa
angro aqa areq di singa pulutosib a qa loueb. Osib nango qasar ingi ingi qudei
tigoltigorer ti qa ti walaqajqa quleq bole bole di elerjosib angro atraiyeb. Ingi
ingi di nangi nami silali kokba na awaiyeleneb. 12 Ariya nangi tal uratosib
olo puluqa lagnabqa Qotei a yeiobilgei na minjrej, “Ningi olo Herot aqaq di
brantaib.” Degsi minjrnaga nangi gam bei dauryosib nango segi qure utruq
aiyeb.

Josep na Yesus aqa ai wo joqsiq Isip sumeb

13 Napggi ainabqa bati di Tamo Koba aqa lar angro bei a Josep agaq gilsiq
neiobilgei na minjej, “Herot a bosim angro Yesus qalsim moiyotqajqa namqas.
Deqa ni tigelosim angro aqa ai wo jogsim Isip sawaq sumiy. Sumsib di
sognibga bunugna e ni mermitqa sawa endeq olo bqab.” 14 Onaqa Josep
a qolo tigelosiqa angro aqa ai wo joqsiq Isip sawaq sumeb. 15 Sumsib di
sonabqga bunuqna Herot a moiyej. Josep a kumbra di yej deqa anjam bei
Tamo Koba aga medabu o tamo nami marej qgaji di aga damu brantej. A
endegsi marej, “Ijo angro mel a Isip sawaq di sognimga e dena metit a Isip
sawa uratosim ijoq bqas.”

Qaja tamo nangi na angro mel nangi fiumeleneb

16 Herot a bongar sisiyo qaji tamo nangi qa tarinonaq ugeiyonaq qalieej,
nangi a gisanyeb. Deda a minjiny ani ogetonaqa aqa qaja tamo qudei
narngi qarinnjrnaqa aisib Betlehem qureq di angro mel kifiilala wausau aiyel
osaisoqneb qaji nangi kalil fiumelenosib moiyotnjreb. Qure qure Betlehem
jojomq di sogneb qaji dia dego angro mel Kifiilala wausau aiyel osaisoqneb
gaji nangi kalil moiyotnjreb. Herot a bongar brantej qaji aqa bati dauryosiq
kumbra degyej. 17 Deqa anjam bei Qotei aga medabu o tamo Jeremaia nami
marej gaji di aqa damu brantej. A endegsi marej, 18 “Rama qureq di Resel
a akamkobaoqnsiq pailognej. Aqa angro kalil nangi fiumnab moreneb deqa
akameqnaga tamo urngasari nangi aqa are latetqa yeqnab a nango anjam
quqwa uratoqnej. Di kiyaqa? Aqa angro kalil nangi morenekriteb deqa.”

Josep na Yesus aqa ai Maria wo joqsiq olo Israel sawaq beb
19 Bati Herot a moinaga Tamo Koba aqa lay angro bei a Isip sawaq di
Josep aqaq di brantosiga neiobilgei na minjej, 20 “Ni tigelosim angro kifiala
Yesus aqa ai Maria wo jogsim olo Israel sawaq gile. Tamo nangi Yesus qalsib
moiyotqa marogneb gaji nangi morenekriteb deqa ni olo gile.” 2! Onaqa
Josep a tigelosiqa Yesus aci)a ai Maria wo jogsiq olo Israel sawaq gilej. 22 Bati
deqa Arkelaus a na aqa abu Herot aga sawa o0siq {udia sawa taqatesoqne;j.
Deqa Josep a anjam di qusiqa Judia sawaq gilqa ulaej. Onaqa Qotei a Josep
Heiobilqei na minjej, “Ni Galili sawaq gile.” 23 Onaqa Josep a Qotei aqa anjam
i dauryosiqa Galili sawaq gilej. Gilsiq qure bei aqa fiam Nasaret di sogne;j.
A di soqnej deqa anjam bel Qotei aga medabu o tamo qudei nangi nami
maroqneb qaji di aga damu brantej. Nangi endegsib marogneb, “Nangi a qa
maroqngab, ‘A Nasaret tamo.” ”

3

Jonyansnjro qaji a Qotei aga anjam palontoqnej

1 Bunugna Jon yansnjro qaji a Judia nango wadau sawaq di brante;j.
Brantosiq dia tamo ungasari nangi Qotei agqa anjam palontosiq endegsi
minjrognej, 2 “Qotei lan qureq di unu gaji a nungo Mandor Koba sosim
ningi taqatngwajqa bati jojomqgo. Deqa ningi are bulyiy.” 3 Jon a kumbra
degyej deqa anjam bei Qotei aga medabu o tamo Aisaia nami marej qaji di
aqa damu brantej. A Jon ga endegsi marej, “Tamo bei a wadau sawaq di
tigelosimqa a tular) lelenognsim tamo ungasari nangi endegsim minjroqngas,
‘Tamo Koba a bgajqa gam gereiyetiy. Gam tingitetiy.” ”

4Jon a wadau sawaq di sosiga a gara jugo kamel aga jungum na gereiyo
qaji di jugoqnsiqa alalag na singilatosiq lagnej. A ingi uyo saiqoji deqa a sis
ti bisim gaq ti uyoqnej. 5 Bati deqa tamo urngasari Jerusalem di soqneb qaji
narngi ti Judia sawaq di sogqneb gaji nangi ti qure kalil Jordan ya qalaq di
soqneb qaji nangi ti tigelosib Jon aqa areq bogneb. 6 Bognsibga nango une
kalil babtegnab Jon na Jordan yaq di yansnjroqne;j.

7 Bati deqa Farisi tamo ti Sadyusi tamo ti tulan gargekoba nanggi Jon na
yansnjrqa marsibga aqa areq beqnabqa unjrsiqa nangi endegsi minjroqnej,
“Ningi kumbra uge yo qaji tamo. Ningi amal uge bul. Ningi yai na merngwoqa
mondor Qotei aga minjin nungoq aiyaim deqa ulaosib ijoq bonub? 8 Ningi
are bulyosib nungo kumbra uge kalil uratosib kumbra bole bole yoqniy. Yim
e unsiy marqai, ‘Bole, ningi are bulyonub.” Osiy ningi yansngwai. 9 Ningi
endegsib are qalaib, ‘Abraham a gago moma utru unu deqa iga Qotei aqa

namgalaq di tamo bole’” Ningi degsib are qalaib. Ningi quiy. Qotei na
marimga menir kalil endi dego tamo bulyosib tigelosib Abraham aqga moma
brantqab. 10 Qotei na tapor qalat ojsiga nam qomgajqa utruq di atej unu.
Deqa jam kalil gei bole atosaieqnub qaji di Qotel na tapor dena gomelerosim
njamyuwoq di breinjrqas.

11«Ningi are bulyqgajqa deqa e ya na ningi yansngeqnum. Ariya Tamo Koba
a bunugna ijo qoreq na bqas. A tamo singila koba. Ijo singila aqa singila ti
keresai. Deqa e a kangalyqajqa e tamo bolesai. A bosimga Mondor Bole aqa
singila na ti yamyuwo na ti ningi yansngwas. 12 A bem sum fiogoryosim damu
elenosim aqa talq di atqas. Osim a bem sum aqa suwi breinjrim pamyuwo
gaigai yuejunu qaji dia yuekritqab.”

Jon na Yesus yansej

13 Bati deqa Yesus a Galili sawaq dena tigelosiqa walwelosiq Jordan yaq
gilej. A Jon na yansga marsiqa aqa areq gilej. 14 Gilnaga Jon na saidyosiq
minjej, “Ni e yansbgam di kere. Kiyaqa e ni yansmqa marsim ijoq bonum?”
15 Onaqa Yesus na kamba minjej, “Ungum. Niijo anjam dauryosim e yansbe.
Yimga kumbra dena iga Qotei aqa areqalo kalil keretosim dauryqom.”
Onaqa Jon a Yesus aqga anjam di dauryosiqa a yanse;.

16 Yesus a yanso osiqa a yaq na tigelosiqa tarosiq lan goge kogyonaqa lay
wagqej. Lan waqonaga Qotei aga Mondor a binor bulosiq aisiq Yesus aqa
jejamuq di awoonaq unej. 17 Unnaga lan goge dena Qotei aqa anjam bei
endegsi brantej, “Endi ijo angro qujai. E a tulan qalaqalaiyeqnum. E a qa
tular areboleboleibeqnu.”

4

Satan a bosiq Yesus walawalaiyoqnej

10naqa bati deqa Mondor a Yesus wadau sawaq osi gilsiqa di uratonaqa
Satan bosiga Yesus a une bei atga marsiqa walawalaiyoqnej. 2 Qanam 40
golo 40 Yesus a wadau sawaq di soqnej. Sosiqa ingi uratoqnsiqa qurier ti
sognej. Deqa bati 40 di koboonaga a mamyej. 3 Onaqa walawalaiyo tamo
Satan a Yesus aqa areq bosiqa minjej, “Ni Qotei aqa Niriamga menir kalil endi
minjrim bem bulyibga ni uye.” 4 Degsi minjnaqa Yesus na kamba minjej,
“Qotei aga anjam bei nami endegsib nengrenyeb unu, ‘Tamo nangi ingi uyo
na segi nambile sqasai. Anjam kalil Qotei aga medabuq na branteqnu qaji
dena nangi nambile sqab.” ”

5 Onaga Satan na Yesus olo osiga Qotei aqa qure koba Jerusalem gilsiq
atra tal quraq ogsiq goge dia Yesus atsiga minjej, 8 “Ni Qotei aqa Niriamqga
endena prugosim mandamg aiye. Agi Qotei aqa anjam bei nami endegsi
nengrenyeb unu, ‘Qotei na aqa lay angro nagngi minjrimga bosib ni taqat-
mqab.’ Anjam bei dego nengrenq di unu. Anjam agiende, ‘Lan angro
nangi bosib ban na ni soqtmibqga ino singa menin na qalqasai’” 7 Onaqa
Yesus na kamba Satan minjej, “Qotei agqa anjam bei dego nengreyq di unu.
Anjam agiende, ‘Ni ino Tamo Koba Qotei aqa singila lana tenemtqga osim a
gisanyaim. ”

8Degsi minjnaqa Satan a Yesus olo osiqa mana goge kobaq oqsiq dia Yesus
tigeltosiga sawa sawa kalil mandor kokba naggi na taqatejunub qaji naggo
singila ti fioro ti di Yesus osoryosiqa minjej, 9 “Ni ijo ulatamuq endi singa
pulutosim e qa louimqga sawa sawa kalil di nango singila ti fioro ti ni emgqai.”
10 Onaqa Yesus na minjej, “Satan, ni ulayn. Qotei aqa anjam bei nami endegsib

nengrenyeb unu, ‘Ino Tamo Koba Qotei a segi ga louognsimga aqa sorgomq
disoqne.””

11Degsi minjnaqa Satan a Yesus uratosiq ulagej. Onaqa Qoteiaqga lay angro
nangi bosib Yesus singilatogneb.

Yesus a olo Galili sawaq gilej

12 Bati bei Jon a tonto talq di waiyonab sonaqa Yesus a di qusiga olo
tigelosiq Galili sawaq gilej. 13 Gilsig Nasaret qureq di brantej. Dena
walwelosiqa Kaperneam qureq gilsiq di sogne;j. Kaiperneam qure agi Galili
ya agu kobaquja qalagsi unu. Ya agu jojomq di Sebulun sawa ti Naptali sawa
tiunub. 14Yesus a Kaperneam qureq gilej deqa anjam bei Qotei aga medabu
o tamo Aisaia nami marej qaji di aga damu brantej. A endegsi marej,
15“Gam kobaquja Jordan ya galaq dena aiyejunu qaji di Galili sawa ambleq
na aiyejunu. Aisiq yuwalq di dinejunu. Gam qalaq di Sebulun ti Naptali t1
unub. Sawa bei bei qaji nangi belenosib Galili di unub. 16 Deqa tamo urngasari
ambruq di unub qaji nangi pulon kobaquja ungab. Tamo ungasari padalo
gam dauryosib ambruq di unub qaji nagngi puloy dena suwantnjrqas.”

Yesus na tamo qolqe nangi metnjrnaq a dauryeb

17Bati deqa Yesus na aqa wau utru atsiqa Qotei aqa anjam palontognsiga
tamo ungasari nangi endegsi minjroqnej, “Qoteilarn qureq di unu gaji a nungo
Mandor Koba sosim ningi taqatygwajga bati jojomqo. Deqa ningi are bulyiy.”

18 Osiqa a Galili ya agu qalaq aisiq alile dia walwelognsiqga nam atej di
Saimon aqa fiam bei Pita aqa was Andru wo sonab unjre]. Nangi aiyel ge o
gaji tamo soqneb deqa nangi kakan waiyeqnab unjrsiga minjrej, 19 “Ningi e
daurbiy. Ningi qe o gaji tamo unub deqa ningi ge eqnub. Dego kere e wau
engitqa ningi olo tamo ogqngab.” 20 Yesus a nangi degsi minjrnaga nangi nango
kakar uratosib Yesus dauryeb.

21 Onaqa Yesus a olo walwelosiq aisiqa Sebedi aqa yiri Jems aga was Jon
wo nangi aiyel qobur miligiq di nango abu ti kakar brano qandimeqgnabqa
unjrsiqa metnjrej. 22 Metnjrnaga nango abu Sebedi a qobun miligiq di
sonaga uratosib Yesus dauryeb.

Yesus a Qotei aqa anjam palontoqnsiqa ma tamo nangi boletnjrognej

23 Yesus a dena walwelosiqa Galili sawa keretognsiqa Juda nango Qotei
tal miligiq gilognsiqga dia Qotei aga anjam palontognej. Qotei na aga segi
tamo ungasari nangi tagatnjrsim nango Mandor Koba sqas anjam bole di
Yesus na palontognej. Osiqa tamo ma utru segi segi kalil naygiboletnjrognej.
24 Yeqnaqa tamo ungasari kalil Siria sawaq di sogqneb qaji nangi Yesus qa
quoqnsib deqa tamo ma utru segi segi jogsib aqa areqlboqneb. Tamo jejamu
jaqatinnjro qaji nagngi ti tamo mondor uge uge na ojeleno gaji nagngi ti tamo
nanariognsib mangalogneb gaji nagngi ti tamo jejamu lainjro qaji nangi ti
kalil jogsib beqnab Yesus na boletnjroqnej. 25 Bati deqa tamo ungasari tularg
gargekoba nangi Yesus dauryoqnsib lagneb. Galili sawa nangi ti Dekapolis
sawa nargi ti Jerusalem qure nangi ti Judia sawa narngi ti qure qure Jordan
ya taqal beiq di sogneb qaji nangi ti kalil Yesus dauryoqnsib laqneb.

)

Yesus a manaq oqsiq dia anjam palontej
1 Onaqa Yesus na tamo ungasari kalil nangi di unjrsiga a manaq oqsiq di
awesonada aqga segi angro nangi aqa areq beb.

2Bonabqa a Qotei aga anjam palontosiq endegsi minjrej, 3 “Tamo urngasari
qudei nangi poinjrqo, nangi Qotei aqa namgalaq di sougetejunub. Tamo
ungasari nangi di areboleboleinjreme. Qotei lay) qureq di unu gaji a nango
Mandor Koba sosim nargi taqatnjrqas.

4 “Tamo ungasari akam ti unub qaji nangi dego areboleboleinjreme. Qotei
na nargo are olo boletetnjrqas.

5 “Tamo ungasari lawo na sosib nango segi flam aguq ateqnub qaji nangi
dego areboleboleinjreme. Qotei na mandam kalil osim naggi enjrqas.

6 “Tamo ungasari kumbra bole dauryqajqa arearetnjreqnu qaji nagngi dego
areboleboleinjreme. Narngi tulay kere na sqab. Iga ingi ti ya ti uyqajqa
arearetgeqnu dego kere.

7 “Tamo ungasari duleqnub qaji nafngi dego areboleboleinjreme. Qotei a
kamba narggi ga dulognqas.

8 “Tamo ungasari nango are miligiq di jiga bei saiqoji unub qaji nangi dego
areboleboleinjreme. Nangi Qotei agqa ulatamu ungab.

9 “Tamo urgasari jeu turyeqnub qaji nangi dego areboleboleinjreme. Qotei
a nangi qa margqas, ‘Nangi ijo segi angro bole.’

10 “Tamo ungasari qudei nangi kumbra bole dauryeqnub deqa jeu tamo
narngi na nangi gulbe enjreqnub. Tamo urngasari nangi di dego arebolebolein-
jreme. Qotei lan qureq di unu qaji a nango Mandor Koba sosim nangi
taqatnjrqas.

11 “Ningi ijo fiam ti unub deqa bunugna tamo qudei na ningi misilingoqgnsib
ugeugeingoqnsib nungo jejamu lana gisanyoqngab. Di ungum. Ningi arebole-
boleingeme. 12 0d, nungo are tulay boleingim sogniy. Nungo awai bole agi
lan goge di unu. Nami jeu tamo narggi na Qotei aga medabu o qaji tamo nangi
dego degsib ugeugeinjrogneb.”

Ningi bar ti pulon ti bul sogniy

13 Osiqa Yesus a olo marej, “Ningi mandamg endi bar bul soqniy. Ariya
bar aqa qajarara koboqas di ingi kiye na olo qajararatqas? Di keresai. Bar
aqa gajarara koboqas di a ugeqas. Deqa bar di mandamq di waiyibqa tamo
qudei nangi bosib singa na sosqab.

14 “Ningi mandamq endi puloy bul sogniy. Ningi are qaliy. Qure kobaquja
a mana gogeqsi sqas di a boleq di sqas. A uliesqa keresai. 13 Tamo bei a lam
gatrentosim guwe na kabutqasai. Boleq di gaintim warum suwarnamga tamo
kalil tal miligiq di unub gaji nangi warum geregere unqab. 16 Dego kere ningi
puloy bul sosib boleq di kumbra bole bole yogniy. Yogqnibga tamo ungasari
naggi na nungo kumbra di unognsib nugngo Abu lagy) qureq di unu qaji aqa
fiam soqtogngab.”

Yesus a dal anjam qa marej

170siqga Yesus a olo marej, “E Moses aga dal anjam ti Qotei a(ci{a medabu o
gaji tamo nango anjam ti kalil dauryosiy keretqajqa deqa mandamg aiyem.
Ningi endegsib are qalaib, ‘Yesus a dal anjam di taqal waiyqajqa bej.’ Di sai.
18 E bole merngwai. Lar ti mandam ti koboosaisogqnimga dal anjam mutu
kifiala bei kobogasai bole sai. Dal anjam sognim sognim Qotei na agqa wau
kalil keretqas. 19 Deqa ningi quiy. Tamo bei a dal anjam mutu kifiala bei uge
ga marsim tamo ungasari nangi dego titnjroqnim nargi uge qa margab tamo
di aqa fiam tulay aguq aiqas. Deqa Qotei lan) qureq di unu qaji a na tamo
di taqatqasai. Osim aqa Mandor Koba sqasai dego. Ariya tamo bei a dal

anjam kalil dauryosim tamo ungasari nangi dego dauryqa minjrogngas tamo
di aga fiam tulan kobagas. Deqa Qotei na tamo di taqatosim aqa Mandor
Koba sqas. 20E ningi endegsi merngwai. Ningi kumbra tular bolequja yoqniy.
Yoqnib nungo kumbra bole dena dal anjam qalie tamo nangi ti Farisi ti nango
kumbra bole bunyogneme. Bunyqasai di Qotei lary) qureq di unu gaji a nungo
Mandor Koba sosim ningi taqatngwasai.

Yesus a nirin kumbra qa anjam palontej

21“Ningi dal anjam endegsib queb, ‘Nifgi tamo bei moiyotaib. Ningi tamo
bei moiyotqab di ningi une ti sqab.” Dal anjam di nungo moma nargi nami
minjreb. 22 Ariya e dal anjam di bunyosiy ningi endegsi merngwai. Tamo bei
na aga was 1jirintqgas di a une ti sqas. Tamo bei na aqa was misilinyqas di une
kobaquja aqa jejamuq di sqas. Deqa a ojsib anjam pegiyo talq di tigeltosib
aqa une ubtetqab di kere. Tamo bei na aqa was minjqas, ‘Ni tulan nanari,
areqalo saiqoji,” degyqas di aga une deqa Qotei na a osim jamyuwoq waiyqas
di kere.

23-24“Deqa ni Qotei atraiyqa marsimga ino was bei a ni ga yiriy ti soqnimga
ni deqa are qalsim atraiyo ingi ingi mati atra bijal qalaq di uratosim ino
was aqaq gile. Gilsim a ombla anjam gereiyekritosim dena bosim Qotei
atraiyqam.

25 “Deqa tamo bei a ni qa anjam bei sognimga ningi ombla walwelosib
anjam pegiyo talq gilognsibga gamq di ningi segi aiyel na anjam urur
gereiyoqujatiy. Yosib anjam moiyotosib a ni osim anjam pegiyo talq gilqasai.
Ariya ningi gamq di anjam gereiyqasai di a na ni osl gilsimqa anjam pegiyo
tamo aqa ulatamugq di tigeltmimga anjam pegiyo tamo a ni osim gaja tamo
nango banq di atqas. Yimga nangi na ni osib tonto talq di waimqab. 26 Deqa
e bole mermgqai. Ni tonto talq dena olo oqedqgsai. Nimatiino une aqa awai
kalil keretimqa gaja tamo naggi na ni uratmib ogedqam.

Yesus a una jejamu ojetqajqa kumbra qa anjam palontej

27“Ningi dal anjam endegsib queb, ‘Ningi tamo bei aqa unajejamu ojetaib.’
28 Ariya e dal anjam di bunyosiy ningi endegsi merngwai. Tamo bei a una
bei lana kokoqyosiqa are prugyqo di aqa are miligiq na a una di aqa jejamu
ojetqo.

29 “Ino yamdamu wo na ni titmosim uneq waimqa lagnimqa namdamu di
otorosim waiy. Ni degye. Di kiyaga? Ino namdamu qujai loumimga ni une
yqasai di kere. Ariya ni namdamu aiyel ti sognimqa Qotei na ni namyuwoq
waimgas di keresai. 30Ino ban wo na ni titmosim uneq waimga lagnimga
bay di (gientosim waiy. Ni degye. Di kiyaqa? Ino bar qujai loumimga ni une
yqasaidikere. Ariya nibar aiyel ti sognimga Qotei na nl jamyuwoq waimgqas
di keresai.

Yesus a una uratqajqa kumbra qa anjam palontej

31 “Nami nangi dal anjam endegsib mareb, ‘Tamo bei na aqa una uratqa
osimga pepa bei nengrenyosim yosim di a uratqas.” 32 Ariya e dal anjam di
bupyosiy ningi endegsi merngwai. Tamo bei na aqa naur layga uratim a olo
tamo bei oqas di tamo dena aga naur) kumbra ugeq waiyqo. Tamo bunuj a
dego une atqo. Di kiyaqa? Upa di a nami tamo bel ombla une atosai deqa.

Ningi anjam bei marqa osibqa ingi bei na singilataib
33 “Ningi dal anjam endegsib queb, ‘Ni anjam bei singilatosim Tamo Koba
minjgam di ni na olo urataim. Ni anjam di dauryosim ye.” Dal anjam di
nungo moma nargi nami minjreb. 34 Ariya e dal anjam di bunyosiy ningi

endegsi merngwai. Ningi anjam bei singilataib. Ningi anjam bei marqa osibqga
ingi bei na siygilataib. Lay qure a Qotei aga awo jaram koba. Deqa ningi lay
qure aqa flam na anjam bei singilataib. 35 Mandam a Qotei aqa singa atqajqa
sawa. Deqa ningi mandam aga fiam na anjam bei singilataib. Jerusalem a
Mandor Koba aqa segi qure koba. Deqa ningi Jerusalem aqa fiam na anjam
bei singilataib. 36 Ni anjam bei marqa osimga ino gate na anjam singilataim.
Ni segi na marimqa ino gate banga sara qat bei oqwa keresai. Tulu bei dego
oqwa keresai. Deqa ni ino gate na anjam singilataim. 37 Ningi od ga segi
marsib said qa dego segi mariy. Ningi anjam bei totoryosib marqgab di ningi
Satan aqa areqalo dauryqab.

Tamo bei na ni kumbra uge emimqa ni kamba a kumbra uge yaim

38 “Ningi dal anjam endegsib queb, ‘Tamo bei na tamo bei aqa namdamu
ugetetqas di ningi kamba aqa namdamu ugetetiy. Tamo bei na tamo bei aqa
qalagei ugetetqas di ningi kamba aqa qalagei ugetetiy.’ 39 Ariya e dal anjam
di bunyosiy ningi endegsi merngwai. Tamo bei na ni kumbra uge emimqa
ni kamba a kumbra uge yaim. Tamo bei na ula porymimga belosim waline
bei osoryimga ponyem. 40 Tamo bei a ni qa anjam bei sognim ino gara jugo
yaimgajga mermimga nina saidyaim. Olo ino gara olekoba dego ye. 41 Qaja
tamo bei na ni ojsim singila na mermqas, ‘Ni 1jo ingi ingi qoboiyetbosim e
daurbosim gam truquyala endeq gile’ A degsi mermimga ni aqa anf'am
di buyyosim aqa ingi ingi qoboiyetosim dauryosim gam olekobaq osi gilete.
42 Tamo bei na ino ingi bei yaimgajgqa mermimga ye. Tamo bei na ino ingi
bei yaimosim bunugna a kamba olo ni emgajga mermimga ingi di ye. A
saidyaim.

Ningi na jeu tamo nangi geregereinjrogniy

43 “Ningi dal anjam endegsib queb, ‘Ni ino was nangi qalagalainjroqgne.
Osim ino jeu tamo nangi qoreinjrogne.” 44 Ariya e dal anjam di bunyosiy
ningi endegsi merngwai. Ningi nungo jeu tamo nangi dego qalaqalainjroqniy.
Tamo qudei na ningi ugeugeingibga ningi olo nangi qa Qotei pailyoqniy.
45Ningi kumbra degyqab di ningi nungo Abu lan qureq di unu gaji aqa angro
bole sqab. Ningi qalie, Qotei a dego tamo bole ti tamo uge ti nagngi turtnjro-
gnsiq kumbra bole bole enjreqnu. Agi a na aqa ser garinyeqnaqa tamo bole
ti tamo uge ti nangoq aiyeqnu. Awa dego qarinyeqnaqa tamo bole ti tamo uge
ti nangoq aiyeqnu. 46 Tamo ungasari ningi qalaqalaingeqnub qaji nagngi segi
ningi kamba qalaqalainjrognqgab di kumbra tulan bolesai. Nungo kumbra
deqa Qotei a ningi awai bole engwasai. Takis o gaji tamo nargi dego kumbra
degyeqnub. 47 Ningi nungo was nangi segi gereinjroqngab di kumbra tulary
bolesai. Nungo kumbra dena ningi na tamo qudei bunnjrgasai. Tamo narngi
Qotei qaliesai qaji nangi dego nafngo segi was nangi gereinjreqnub. 48 Nurggo
Abu lar) qureq di unu qaji a gaigai kumbra bole bole keretognsiq ?Ie%nu.
Deqa ningi dego nungo Abu aqa kumbra di dauryosib kumbra bole bole
keretoqnsib yoqniy.

6

Ningi lana baban na kumbra bole yaim
1«“Tamo qudei nangi endegsib are qaleqnub, ‘Elanja baban na kumbra bole
yoqnit tamo nangi e nubognsib ijo fiam soqtetbogqngab.” Ariya ningi degyaib.
Ningi degyqab di nungo Abu lay qureq di unu gaji a ninjgi awai bole engwasai.



Matyu 6:2 10 Matyu 6:16

2 “Ningi gisay tamo nango kumbra dauryaib. Gisar tamo nango kumbra
agiende. Narggi na tamo ingi ingi saiqoji nangi aqaryainjrqa oqnsib tamo
qudei garinnjreqnab nangi ga namoognsib gul anjameqnub. Gul anjame-
gnab tamo ungasari nangi na gisany tamo nangi di unjrognsib nango fiam
soqtetnjreqnub. Gisary tamo nangi di Qotei tal miligiq di, gam kokbaq di
kumbra degyeqnub. Deqa e bole merngwai. Qotei a tamo nangi di awai bole
enjrqgasai. Nafngo awai agi tamo urngasari nangi na nango fiam soqtetnjreqnub
di kere. 3 Deqa ni degyaim. Ni tamo ingi ingi saiqoji nangi agaryainjrqa
osimga bar qonar a uli na aqaryainjrimga ban wo a qalieqasai. 4 Di yawo
anjam. Aqa damu endegsi unu. Ni ull na tamo ingi ingi saiqoji nangi
aqaryainjrimga tamo urngasari kalil nangi qalieqasai. Ni kumbra di uli na
yoqnim ino Abu a segi unogngas. Deqa a segi na ino fiam soqtetmosim ni
awai bole emogngas.”

Yesus a pailyo kumbra qa anjam palontej

5 Osiqa Yesus a olo marej, “Ningi Qotei pailyqa osibqa gisay tamo nangi
pailyeqnub degsib pailyaib. Gisay tamo naggi Qotei pailyqa ognsib tamo
ungasari kalil nango namdamuq di tigeleqnab unjrognsib nango fiam soqtet-
njreqnub. Tamo nangi di Qotei tal miligiq di, qure ambleq di, gam kokba
galaq di kumbra degyeqnub. Deqa e bole merngwai. Qotei a narngi awai bole
enjrqasai. Nango awai agi tamo ungasari nangi na nango flam soqtetnjreqnub
di kere. 6 Deqa ni degsi pailyaim. Ni Qotei pailyga osimga ino segi warum
miligiq gilsim siray qandimtosim ino Abu uliejunu qaji a pailyimga tamo
kalil nangi ni numqgasai. Ni kumbra di uli na yognim ino Abu a segi
unogngas. Deqa a segi na ino fiam soqtetmosim ni awai bole emoqngqas.

7 “Tamo nangi Qotei qaliesai qaji nangi lana lana pailyo olekokba yoqn-
sib(lla endegsib are galeqnub, ‘Iga pailyo olekokba yocglimga Qotei a gago
pailyo qugwas.” Di gisan. Deqa ningi Qotei pailyqa osibqa degsib pailyaib.
8 Ningi nango kumbra di dauryaib. Ningi ingi bei qa truquosib nungo Abu
pailyosaisoqnibga a nami qalieqo.

9 “Deqa ningi endegsib Qotei pailyoqniy,

‘O gago Abu, ni lay) qureq di unum.

Ino fiam tular getento.

10Ni bosim gago Mandor Koba sosim iga taqatgoqnime.

Lay qureq di nangi ino areqalo dauryeqnub dego kere iga mandamq endi
ino areqalo dauryoqngom.

110 Abu, gago ingi uyo bati gaigai keretgogqnime.

12 Tamo narngi iga qa une ateqnub gaji nango une Kkalil iga na kobotetnjre-
gnum deqa ni kamba gago une kalil dego kobotetgime.

13 Gulbe bei na iga walawalaigosim uneq waigwa lagnimga ni iga
aqaryaigime.

Yim Satan na iga ugetgwasai.’

14«0 ijo angro, ningi degsib Qotei pailyoqniy. Ningi quiy. Ningi tamo bei
ga anjam soqnimga ningi na aqa une kobotiy. Yimga nungo Abu lan qureq
di unu gaji a na kamba nungo une kalil kobotetrjgwas. 15 Ningi aga une
kobotetqasai di nungo Abu a dego nurggo une kobotetngwasai.”

Yesus a qurien qa anjam palontej
16 Osiga Yesus a olo marej, “Ningi qurienqa marsibqa gisan tamo nangi
qurieneqnub ningi degsib qurienaib. Gisan tamo nangi qurienoqnsibqa
ulatamu ugeinjreqnu. Tamo ungasari kalil nangi na unjrsib nango fiam

soqtetnjrqajqa deqa nangi kumbra degyeqnub. Deqa e bole merngwai. Tamo
narngi di Qotei na awai bole enjrqasai. Nango awai agi tamo urgasari nargi na
nango fiam soqtetnjreqnub di kere. 17 Ariya ni kumbra degyaim. Ni qurienqa
osimga ino ulatamu geregere yansognsim ino gate bafnga pranyoqnsim ino
jejamu gereiyognsim lagne. 18 Yimga tamo ungasari kalil nagngi ni numoqn-
sib ni quriey ti unum di naygi qalieqasai. Ni kumbra di uli na yogqnim ino
Abu a segi na unoqngas. Deqa a segi na ino fiam soqtetmosim awai bole
emoqngas.”

Ningi mandam qa ingi ingi koroiyaib
19 Osiqa Yesus a olo marej, “Ningi mandam qa ingi ingi koroiyaib. Di
sisimbin na ugetqab. Baisuwi ojgas. Bajin tamo nangi tal paratosib oqab.
20 Deqa ningilan qure qa ingi ingi koroiyiy. Di sisimbir na ugetqasai. Baisuwi
ojqasai. Bajir tamo nangi tal paratosib oqasai dego. 21 Sawa gabia ino fioro
bole unu dia ino are miligi dego singilatim sqas.”

Ino namdamu a ino jejamu qa pulon bul
22 Osiga Yesus a olo marej, “Ino yamdamu a ino jejamu qa pulor bul. Deqa
ino yamdamu boleqas di ino jejamu kalil suwanesqas. 23 Ariya ino namdamu
ugeqas di ino jejamu kalil ambruesqas. Deqa pulory ino are miligiq di unu
gajia olo ambrugas di ino are miligi kalil ambruekritqas.”

Nitamo kokba aiyel nangi wauetnjrqa keresai
24 Osiqa Yesus a olo marej, “Tamo qujai a tamo kokba aiyel nangi wauet-
njrqa keresai. A tamo kobaquja bei qalagalaiyosim olo tamo kobaquja bei
jeutqas. Bei aqa anjam dauryosim olo bei qoreiyqas. Dego kere ningi silali ti
Qotei ti turtnjrsib nangi wauetnjrqa keresai.”

Ningi bole sqajqa deqa areqalo kobaiyaib

250siqa Yesus a olo marej, “Ningi mandamg endi bole sqajqa deqa areqalo
kobaiyaib. Osib endegsib maraib, ‘Iga ingi ti ya ti qabe na osim uyqom? Gara
gabe na osim gago jejamu kabutqom?’ Ningi degsib maraib. Ningi ingi uyo
na segi nambile oqasai. Ningi gara jugognqab dena segi nurggo jejamu bole
sqasai. 26 Ningi qebari nangi unjriy. Nangi ingi yagosaieqnub. Ingi otorosib
talq di atosaieqnub. Ariya nungo Abu lan qureq di unu qaji a na gebari
nangi ingi anainjreqnu. Ningi qalie, gebari nangi qunui saiqoji. Ningi tamo
qunuy ti. Ningi na gebari naggi tular bunnjrejunub. 27 Nifgi mandamgq endi
sokobaiyqajqa deqa are koba qalaib. Ningi are koba qalqab dena ningi nungo
segi sqajga bati olo yala totoryqa keresai. Sai bole sai.

28 “Deqa ningi kiyaqa gara qabe na osib jejamu kabutqajqa are koba
galeqnub? Ningi nam so unjriy. Narngo wala kiyersib branteqnub di ningi
qgaliesai. Narfgi segi wauosaieqnub. Nanfgo segi wala gereiyosaieqnub.
29 Deqa e ningi endegsi merngwai. Nami Solomon a gara wala boledamu
jugoqnej. Ariya nam so aqa wala dena Solomon aga wala tulan bunyejunu.
30Mar lanaj a bini oqwas nebe tamo narngi na gingenyosib jamyuwoq waiyqab.
Man lanaj di Qotei na wala enjreqnu. Deqa ningi kiyaqa Qotei qa nungo
areqalo singilatqa yonub keresaiingwo? Ningi mar lanaj sai. Ningi tamo
qunuy ti. Deqa ningi endegsi poingem, Qotei a ningi dego gara engogngas.
31 Ningi areqalo kobaiyosib endegsib maraib, ‘Iga ingi ti ya ti gabe na osim
uyqom? Gara qabe na osim gago jejamu kabutqom?’ Ningi degsib maraib.
32 Tamo ungasari Qotei qaliesai qaji nangi ingi ingi deqa are koba galeqnub.



Matyu 6:33 12 Matyu 7:14

Ariya ningi deqa are koba qalaib. Nungo Abu lay qureq di unu qaji a qalie,
ningi lana sqa keresai. Ningi ingi ingi deqaji ogqnsib sqab. 33 Deqa ningi
kumbra qujai endi yogniy. Ningi Qotei na taqatngosim nungo Mandor Koba
sqajqa ti aga kumbra bole bole dauryqajqa ti singilaogniy. Ningi degyqab di
Qotei na kamba ingi uyo ti gara ti dego engognqas. 34 Deqa nebe kumbra kiye
nungoq di brantqas ningi deqa are koba qalaib. Nebe a bati bei. Nebe qa
gulbe di aqa segi gulbe. Bati segi segi aqa gulbe di nango segi segi. Deqa ningi
are koba qalaib.”

7

Ningi na tamo qudei nangi peginjraib

10siqga Yesus a olo marej, “Ningi na tamo qudei nangi peginjraib. Ningi
peginjrqasai di Qotei a kamba dego ningi pegingwasai. 2 Ariya ningi na tamo
narngi peginjrqab kere dego Qotei a kamba ningi pegingwas. Ningi na tamo
nafngo jejamuq di une qametnjrqab kere dego Qotei a kamba nuggo jejamuq
di une qametygwas. 3 Kiyaqa ni ino was aga njamdamuq di nam fiengi kifiala
unu di unsimqa ino segi namdamuq di nampar) kobaquja unu di ni unosai?
4Kiyaqa ino segi namdamugq di I]ampaI(]lkObaquja sognimga nina tentosim ino
was minjgam, ‘Was, e ino jamdamugq di am fengi kifiala unonum di osiy tagal
waiyetmqai’? 5 Ni gisan tamo. Ni mati nampar kobaquja ino segi namdamugq
di unu qaji di taqal waiyosim namdamu suwanmimgqa ariya degam 1jam fiengi
kifiala ino was aga amdamugq di unu qaji di geregere unsim taqal waiyete.

6 “Ningi fioro bole bole ognsib baur nangi enjrognaib. Enjrqab di nangi
fioro di taqal waiyosib bosib ningi ufiingwab. Ningi kolilei bole bole oqnsib bel
nangi enjrognaib. Enjrqab di nangi kolilei di mandamq di waiyosib nango
singa na soselefnqab.”

Ningi Qotei pailyqab di a na ningi aqaryaingwas

70siqa Yesus a olo marej, “Ningi ingi bei qa Qotei pailygab di a na engwas.
Ningi ingi bei oqa marsibqa namqab di itqab. Ningi siranyme kindokindornabga
Qotei na sirary) waqtetngwas. 8 Tamo kalil Qotei pailyeqnub gaji nangi ingi
eqnub. Tamo kalil ingi ga nameqnub gaji nangi iteqnub. Tamo kalil siranme
kindokindoneqnub gaji nangi Qotei na siran) waqtetnjreqnu.

9 “Tamo bei aqa angro a mamyim ingi ga minjimqa a ingi ygas. A menin
yqasai. 10 A na qe qa minjimqa a ge yqas. A amal yqgasai. 11 Deqa ningi quiy.
Ningi tamo bolesai. Ariya ningi nungo angro nangi ingi bole bole enjreqnub.
Ningi naggi saidnjrosaieqnub. Nurngo kumbra dena ningi endegsi poingem,
nungo Abu lay qureq di unu qaji a dego ningi saidngosaieqnu. Ningi pailyqab
di a na ingi bole bole ningi engogngas. A na ningi saidngwasai bole sai.

12 “Kumbra bole bole tamo nangi na ningi engwajqa arearetngeqnu qaji di
ningi na olo nangi enjrogniy. Ningi degyqab di ningi Moses aqa dal anjam ti
Qotei aga medabu o gaji tamo nango anjam ti kalil keretosib dauryqab.”

Ningi siranme kifiala miligiq giliy
13 Osiqa Yesus a olo marej, “Ningi siranme kifiala miligiq giliy. Ningi
siranme kobaquja miligiq gilgab di ningi padalo sawaq aiqab. Gam di
kobaquja. Tamo gargekoba nangi gam di dauryeqnub. 14 Ningi siranme
kifiala miligiq gilgab di ningi gam kifiala dauryosib nambile gaigai sqajqa
sawaq di brantqab. Tamo quja quja segi gam di itosib dauryeqnub.”

Ningi gisan anjam maro tamo nangi qa nam atoqniy

15 Osiqa Yesus a olo marej, “Ningi geregere nam atoqniy. Tamo qudei
na bosib gisanosib merngwab, ‘Iga Qotei aga medabu o gaji tamo bole.” Di
sai. Tamo nangi di kaja bul lawo na boqnsib ningi walawalaingognsib anjam
merngeqnub. Ariya nango are miligiq di nangi tamo uge. Nangi baur juwar
kaja nangi fiumeqnub dego bul. 16 Ningi nango kumbra di geregere tenemtosib
poingwas, nangi Qotei aga medabu o qaji tamo bolesai. Ningi are qgaliy.
Tamo nangi sil luwit marinq dena wain gei osib uyeqnub e? Sai. May luwit
marinq dena qura gei osib uyeqnub e? Sai. 17 Ningi qalie, nam bole nangi
gei bole ateqnub. Nam uge nangi gei uge ateqnub. 18 Nam bole nangi gei
uge atosaieqnub. Nam uge nangi gei bole atosaieqnub. 19 Nam kalil gei bole
atosaieqnub qaji di tamo nangi na qomelenognsib yamyuwoq di breinjreqnub.
20 Dego kere ningi gisar tamo nango kumbra geregere tenemtosib poingwas,
nangi Qotei aga medabu o qaji tamo bolesai.

21“Ningi endegsib are qalaib. Tamo ungasari nangi ‘O Tamo Koba, O Tamo
Koba’ e degsib metbqgab di Qotei na nangi tagatnjrsim nango Mandor Koba
sqas. Di sai. Tamo ungasari ijo Abu aqa areqalo dauryeqnub qaji nangi segi
Qotei na taqatnjrsim nango Mandor Koba sqas. Qotei agi lan) qureq di unu.
22 Mondoy) dino bati bamqa tamo urngasari gargekoba nangi ijo ulatamuq di
tigelosib endegsib merbqab, ‘O Tamo Koba, iga ino fiam na anjam mare mare
lagnem. Iga ino flam na mondor uge uge winjrognsimga manwa gargekoba
yogqnem.’ Nangi e degsib merbqgab. 23 Merbibga e kamba minjrqai, ‘Ningi tal
gabe? E ningi qaliesai. Deqa ningi jaraiyiy. Ningi kumbra uge yo qaji tamo.” ”

Yesus a tal gereiyo kumbra qa yawo anjam marej

24 Osiqa Yesus a olo marej, “Tamo a ijo anjam kalil endi qusim dauryqas
di a tamo bei meniy quraq di aqa tal atej a bul sqgas. 25 Bunugna awa jagwa
ti bosimga ya meli dosim tal di gamsim putqasai. Singila na tigelesqas. Di
kiyaga? A menin quraq di tal atej deqa. 26 Ariya tamo a ijo anjam kalil endi
qusim olo dauryqa uratqas di a nanaritamo beilanasub gogeq di aqa tal atej
gaji a bul sqas. 27 Tal atnaq sonaga awa jagwa ti bosi%a ameli dosiqa tal di
qamsiq rengintosiq putonaq aisiq tulan ninaqej. Od, tal di a torei padalej.”

28Yesus a anjam kalil di marsiq koboonagqa tamo ungasari tular gargekoba
nangi queb. Qusib nangi prugugeteb. 29 Di kiyaqa? Yesus aqa anjam
maroqnej di singila ti. Dal anjam qalie tamo nango anjam maroqneb de ti
keresai. Yesus a segi anjam di aga abu.

8

Yesus a tamo yu na aqa jejamu ugeelenej qaji di boletej

1Yesus a manaq dena aiyeqnaga tamo ungasari tular gargekoba nangi a
dauryosib aiyeb. 2 Onaqa tamo bei yu na aqa jejamu ugeelene;j gaji a Yesus
aqa areq bosiqa aqa singaq di singa pulutosiqa minjej, “O Tamo Koba, ni e
boletbga are sognimga e boletbe.” 3 Degsi minjnaga Yesus a bar waiyosiq
tamo di ojsiqa minjej, “E ni boletmqa are unu. Deqa inojejamu olo boleeme.”
Onaqga bati qujai deqa aga yu kalil mosoosiq aqa jejamu boleej. 4 Onaqa
Yesus na olo minjej, “Ni que. Ino jejamu boleqo deqa ni tamo qudei nangi
minjraim. Ni gilsim ino jejamu atra tamo osoryosim atraiyqajqa ingi ingi
Moses a nami marej qaji di osim Qotei atraiyime. Yimga tamo urngasari nangi
ni numsib marqab, ‘Bole, ino jejamu boleqo.” ”



Matyu 8:5 14 Matyu 8:21

Yesus na qaja tamo gate aqa kangal tamo boletej

> Onaga Yesus a walwelosiq Kaperneam qureq di brantej. Dia gqaja tamo
gate bei sognej. A Rom tamo. A Yesus aqa areq bosiqa pailyosiq minjej,
6“0 Tamo Koba, ijo kangal tamo a makobaiyqo. Aqa tanu kalil laiyosiq
jejamu tularn jaqatinyqoqa talq di neiejunu.” 7 Onaga Yesus na minjej, “E gilsiy
boletqai.” 8 Degsi minjnaqga qaja tamo gate na olo minjej, “O Tamo Koba, e
tamo bolesai deqa ni ijo talq baim. Ni anjam segi marimqa ijo kaygal tamo
a boleqas. 9 E dego tamo kokba qudei nango sorgomq di unum. Ijo gaja
tamo nangi ijo sorgomq di unub. E bei minjqai, ‘Ni gile.” Yimgqa a gilqas.
Bei minjqai, ‘Ni au.” Yimqa a bqas. Ijo kangal tamo bei minjqai, ‘Wau di ye.’
Degsi minjitqa a ijo anjam daurygas.” 10 Onaqa Yesus a qaja tamo gate aqa
anjam di qusiqa tularn prugugetej. Osiga bulosiq tamo ungasari gargekoba a
dauryoqneb gaji nangi minjrej, “E bole merngwai. Qaja tamo gate endia e qa
aqa areqalo tulay singilatqo. Israel tamo nami e ga degsi aqa areqalo singilato
gaji beiunosai.

11 “Deqa e ningi endegsi merngwai. Tamo urngasari gargekoba nangi sawa
guta na guma na ti bosib koroosib Abraham, Aisak, Jekop nangi koba na
awoosib ingi uyoqngab. Yimga Qotei lay qureq di unu qaji a nango Mandor
Koba sosim nangi taqatnjrgas. 12 Ariya tamo qudei Qotei a nami taqatnjrqa
osiqg metnjrej qaji nangi a ga nango areqalo singilatosai deqa a nango Mandor
Koba sosim nangi tagqatnjrqasai. A na nangi osim qalaq di breinjrimqga nangi
sawa ambruq di sqab. Sawa dia nangi akamkobaoqnsib pailognsib nagngo
jaqatin qa qalagei anjam atognqas.”

13 Osiqa Yesus a gaja tamo gate di minjej, “Ni gile. Ni e ga ino areqalo
singilatonum deqa ni gilsim unime. Ino kangal tamo a boleosiq unu.” Degsi
minjnaqa bati qujai deqa aqa kangal tamo aga ma koboonaqga a boleej.

Yesus na Pita aqga mimibe boletej
14Onagqa Yesus a Pita aqa tal gogetosiqa Pita aqa mimibe makobaiyonaqa
jejamu kankanyonaq bijalq di peiesonaq unej. 15 Unsiqa aqa barn ojsiqa
tigeltonaqa aqa jejamu kankar) di koboonaqa a tigelosiqa ingi goiyete;j.

Yesus a tamo ungasari gargekoba nangi boletnjroqnej
16 Seqy aiqa lagnaga tamo urngasari mondor uge uge na ojeleno qaji nango
was nangina joqsib Yesus aqa areq osi bogqneb. Osi beqnabga Yesus a anjam
segi minjreqnaqa mondor uge nangi aga anjam quoqnsib jaraiyoqneb.
Tamo ma utru segi segi so qaji nangi dego osi beqnab Yesus na boletnjroqne;j.

17 Akumbra di yognej deqa anjam bei Qotei aga medabu o tamo Aisaia nami
mare]j qaji di aqa damu brantej. A endegsi marej, “Kristus a gago ma utru
segi segi kalil yaiyetgoqnsiq tagal waiyeqnu.”

Tamo qudei nangi Yesus dauryqajqa minjeb

18 Bati deqa Yesus a nam atej di tamo urngasari tular) gargekoba nangi aqga
areq di koroesonab unjrej. Deqa a na aqa afngro nangi minjrej, “Iga qobuy
gogetosim jaraiyosim ya agu taqal beiq gilqom.” 19 Degsi minjrsiqa nangi
jogsiq koba na gilqa lagnabga dal anjam qalie tamo bei a Yesus aqa areq

osiga minjej, “O Qalie Tamo, ni sawa sawaq gilognimga e ni daurmoqnqai.”
20 Onaga Yesus na minjej, “Baur) juwar nangi tal ti. Agi sub miligiq di
Nereneqnub. Qebari nangi simi ti. Deqa nangi simiq di nereneqnub. Ariya e
Tamo Angro jeigajqa tal saiqoji. Deqa ni e daurbqajga gulbe koba.” 21 Onaqga
Yesus aqa angro bei na minjej, “O Tamo Koba, ni e odbimga e mati aisiy ijo

abu ga tarinogngai. A moiyimga subq atsiy di e ni daurmgai.” 22 Onaga Yesus
na minjej, “Uggum. Tamo moiyo gaji nangi segi na tamo moiyo gaji nangi
subq atelenjoqnqgab. Ariya ni bosim e daurbe.”

Yesus ajagwa ti ya korkor ti anjam minjrnaq laeb

23 Osiga Yesus a qobuy gogetonaga aga angro nangi a dauryosib koba
na qobur gogetosib gileb. 24 Nangi gileqnabqa Yesus a qobur miligiq di
neisig gambumtej. Onaqga jagwa tular koba tigelosiq ya korkortosiqa qobury
qalognsiga mormar miligiq aiyeqnaqa ya maqej. 25 Deqa Yesus aga afngro
nargi tulay ulaugetosib aqa areq bosib dudumyosib minjeb, “O Tamo Koba,
ni iga aqaryaige. Iga padalqa lagnum.” 26 Onaqa Yesus a tigelosiqga minjrej,
“Ningi e qa nungo areqalo singilatqa yonub tular keresaiingwo. Ningi kiyaqa
ulaonub?” Degsi minjrsiqa jagwa ti ya ti pirintnjrnaqa nangi laeb. 27 Onaqa
Yesus aqa angro nangi are koba qalsib segi segi maroqneb, “Yesus a tamo
kiyero deqa jagwa ti ya ti minjrqoqa aga anjam qusib laonub?”

Yesus a tamo aiyel nango jejamuq na mondor uge gargekoba winjrej

28 Onaga Yesus aga afngro nangi ti qobun na gilsib ya agu taqal beiq di
brantosib Gadara nango sawaq di tiryeb. Tiryonabga tamo aiyel nangi tamo
sub ato sawaq dena brantosib walwelosib Yesus aqa areq beb. Tamo nangi di
mondor uge uge na ojeleno qaji. Nangi aiyel qaja ani. Deqa tamo kalil nangi
gam dena walwelqa keresai. 29 Nangi aiyel Yesus aqa areq bosib lelenkobaosib
minjeb, “O Qotei aqa Niri, ni iga kiyergwajqa bonum? Iga padalqajqa bati
bosaisonaqa ni lanja ambleq di iga jagatin egwa bonum e?” 30 Bati deqa isaq
yala dia bel tulan) gargekoba nangi suwaroqneb. 31 Deqa mondor uge nangi
singila na pailosib Yesus minjeb, “Ni iga qaringimqa iga bel nango jejamuq
gilelenqom.”

32 Onaga Yesus na minjrej, “Di kere. Ningi jaraiyosibga bel nango jejamuq
gilelenoiy.” Degsi minjrnaqa mondor uge nangi na tamo aiyel di uratnjrsib
bel nango jejamug gileleneb. Gilnabqga bel kalil nangi gurgurosib botau dena
prugelenosib yaq aisib ya uysib morergeb.

33 Onaga bel taqatogneb gaji tamo nangi kumbra di unsibqa jaraiyosib
qure miligiq aiyeb. Aisib bel qa ti tamo aiyel mondor uge uge na ojeleno
gaji nangi qa ti saoqnsib lagneb. 34 Onaqa qure deqaji kalil nangi qusibqa
Yesus ungajqa aqa areq beb. Bosib Yesus unsib minjeb, “Ni gago sawa endi
uratosim sawa beiq gile.”

9

Yesus a tamo bei jejamu laiyej qaji di boletej

10naqa Yesus aqa angro nangi ti olo qobur gogetosibqa ya agu taqal beiq
aisib Yesus aqa segi qureq di branteb. 2Brantosib sonabga tamo qudei na
tamo bei jejamu lalyej qajl a saperaq di atsib Yesus aqa areq osi beb. Onaqga
Yesus a nafngo areqalo unej di nango areqalo qujai Yesus na tamo jejamu
laiyej qaji di boletqa kere. Degsi unsiq deqa tamo di minjej, “O ijo angro, ni
areboleimeme. Ino une kalil e na kobotetmonum.”

3 Onaga dal anjam qalie tamo qudei nangi Yesus aqa anjam di qusibga
nango areqalo na mareb, “Yesus a Qotei misilinyqo.”

4Nangi degsib are qaleqnabga Yesus a nango areqalo di qalieosiqa minjrej,
“Ningi kiyaqa areqalo uge di onub? 3 Anjam kiye e na tamo jejamu laiyqo
gaji di minjit ningi qusib e qa poingwas? ‘Ino une kalil e na kobotetmonum,’

anjam de kiyo, ‘Ni tigelosim walwel,; ar(lf'am de kiyo? 6 Ariya e seﬁi Tamo
Angro. E mandamq endi singila ti unum deqa e na tamo nango une kobotet-
njrqa kere. Ningi degsi poingwajqa deqa e na tamo di boletqai.” Yesus a nangi
degsi minjrsiga tamo jejamu laiyej qaji di koqyosiqa minjej, “Ni tigelosim
ino sapera osim ino talq gile.” 7 Degsi minjnaqa aqa jejamu boleonaqga a
tigelosiqa aqa talq gilej. 8 Onaga tamo urngasari kalil nangi Yesus aga manwa
di unsibqga nangi tulagn ulaosib Qotei aga fiam soqtogneb. Di kiyaqa? Qotei
na singila kobaquja Yesus yej deqa.

Yesus na Matyu minjej, “Ni e daurbe”

9 Onaqa Yesus a dena walwelosiqa takis o qaji tamo bei aqa fiam Matyu
a takis o talq di awesonaq gilsiq itej. Osiqa minjej, “Ni e daurbe.” Degsi
minjnaqa a tigelosiqga Yesus daurye;j.

10 Onaqa bati bei Yesus aqa angro nangi ti Matyu aqa talq gilsib awoosib
ingi uyoqneb. Nangi segi sai. Takis o qaji tamo ti une tamo ti tulay gargekoba
nangi dego bosib awoosib Yesus aqa angro nangi ti ingi uyoqneb. 11 Onaqa
Farisi qudei nangi bosib Yesus a takis o gaji tamo ti une tamo ti nagngi koba
na ingi uyeqnab unjrsibga Yesus aqa angro nangi nenemnjreb, “Nungo Qalie
Tamo a kiyaqa takis o gaji tamo ti une tamo ti nangi koba na awoosib ingi
uyeqnub?”

12 Onaqa Yesus a Farisi nango anjam di qusiga minjrej, “Tamo ma saiqoji
narngi yu qangra tamo aqaq gilosaieqnub. Tamo ma ti narngi segi yu qangra
tamo aqaq gileqnub. 13 Qotei aga anjam bei nami nengrenyeb qaji di
ningi sisiyosib geregere poingem. Agi endegsib nengrenyeb, ‘Ningi e lana
atraibeqnub. E nungo kumbra deqa arearetbosaieqnu. Ariya ningi tamo
nangi ga dulognsib kumbra bole bole enjrogqngab di e tular arearetbqas.””
Osiqa Yesus a olo anjam endegsi minjrej, “Tamo bei a marqas, ‘E tamo bole.
E une saiqoji” E tamo deqajl nangi metnjrit ijoq bqajqa deqa mandamgq
aiyosai. Tamo a marqas, ‘E une ti.” E tamo deqaji nangi metnjrit ijoq bqajqa
deqa mandamq aiyem.”

Yesus a qurien qa anjam marej

14 Bati bei Jon aqa angro nangi Yesus aga areq bosib minjeb, “Iga ti
Farisi nangi ti ingi uratognsim qurieneqnum. Kiyaqa ino angro nangi
qurienosaieqnub?”

15 Onaqa Yesus na kamba minjre{,) “Tamo bei a una bay ojqa bati gqa aqa
was nangi ti soqnibga nangi are gulbeinjrqas e? Sai. Bunugna nango was a
narngi uratnjrimqa bati deqa nangi qurienoqnsib sqab.

16 “Tamo bei a gara jugo bunuj osim dena mutu gentosim gara jugo sari
branoq di gandimga keresai. Degsi qandimgas di bunugna a na gara jugo
sari di yansimga gara mutu bunuj a kifialaosim gara jugo sari di uratim
bran gelikobaqas. 17 Tamo bei a wain bunuj osim ya nobu sariq di gamgqa
keresai. Ya nobu sari di nami kangranosiq singilaej deqa tamo dena wain
bunuj gamimqa wain a didiqosim ya nobu sari paratosimqa wain bilerjosim
mandamg aiqgas. Yanobu a dego ugeqas. A wain bunuj osim ya nobu bunujq
di qamgqas di nangi ombla bole sqab.”

Una bei a Yesus aqa gara ojnaq boletosiq olo angro moiyej qaji a tigeltej
18 Yesus na Jon aqa angro nangi yawo anjam degsi minjrsiq koboonaqga
Qotei tal tagato tamo bei a walwelosiq Yesus aqa areq bosiqa singa pulu-
tosiga minjej, “O Tamo Koba, ijo angro sebin a endego moiqo. Deqa ni bosim
ino bar aqa jejamugq di atimqa a olo nambile sqas.” 19 Onaqa Yesus na tamo

di odyosiqa tigelosiq a dauryosiq gileqnaqa aqa angro nangi dego nangi aiyel
daurnjrsib gileb.

20 Nangi gileqnabga una bei ma ti sogqnej gaji a Yesus aqa qoreq na
dadauryosiqa barn waiyosiq Yesus aqa gara mutu ojej. Una di a nami bai na
unej len aiyoqnsiq degsi soqnej wausau 12 uratej. 21 A endegsi are qalej, “E
Yesus aga gara mutu segi bar na ojitqa ijo ma koboqas.” Degsi are qalsiqga
barn waiyosiq Yesus aga gara mutu ojej. 22 Ojnaga Yesus a bulosiqa una
di unsiqa minjej, “O ijo angro, ni are lawo sogqnime. Ni ino areqalo e ga
singilatosim ijoq bonum deqa ino ma agi koboqo.” Onaqa bati qujai deqa aqa
ley aiyoqnej qaji di koboe;j.

23Yesus a dena walwelosiq Qotei tal taqato tamo aqa talq di brantosiqa
nam atej di tamo ungasari nangi yumba anjamogqnsib akam murqumyeqna
unjrej. 24 Unjrsiqa minjrej, “Ningi sasaloiy. Angro sebin di a moiyosai. Alana
yeisig qambumtejunu.” Degsi minjrnaqa nangi Yesus kikiyeb. 25 Osib nangi
sasalosib tal uratonabga Yesus a angro moiyej qaji aga warum miligiq gilsiqa
afngro aqa bay ojsiq soqtonaga a olo nambile osiq tigelosiq awoej. 26 Onaqa
bunugna sawa sawa kalilq di tamo urgasari nangi Yesus aqa manwa deqa
saoqnsib lagneb.

Yesus a tamo qudei nangi boletnjrej

27 0naqga Yesus a qure di uratosiq walwelosiq gileqnaga tamo aiyel nam
gandimnjro gaji nangi gam na Yesus dauryosib gilogneb. Nangi gilognsib
lelenognsib Yesus minjoqneb, “O Devit aqa Niri, ni iga qa are ugeimeme.”
28 Degsib Yesus minjeqnabga a tal bei gogetej. Tal gogetosiq sonaga nangi
aiyel Yesus aqa areq bonabqga minjrej, “E ningi boletrygwa kere ningi degsib
are qalonub e?” Onaqa nangi aiyel na minjeb, “Od, Tamo Koba.” 29 Onaqa
Yesus na minjrej, “Ningi e qa nungo areqalo singilatosib ijjoq bonub deqa e
ningi boletngwai.” Osiga aqa bar waiyosiq nango namdamu ojej. 30 Ojnaqa
nango amdamu poinjrnaga nangi sawa uneb. Onaqa Yesus a singila na min-
jrej, “Nungo namdamu boleqo deqa ningi tamo qudei nangi ubtosib minjraib.”
31 0Onaqa nangi Yesus aqa anjam di dauryosai. Yesus a nargi aiyel boletnjrej
deqa nangi gilsib mare mare lagnab sawa deqaji tamo ungasari kalil nangi
quekriteb.

32Nangi aiyel gileqnabga tamo bei mondor uge na ojnaq medabu getenye;j
qaji a tamo qudei na osib Yesus aqa areq beb. 33 Bonabqa Yesus na mondor
uge di wiyetonaqa aga mey otyonaga medabu waqtosiga anjam maroqne;.
Onaqa tamo ungasari kalil nangi mangwa di unsibga are koba galognsi
maroqneb, “Israel sawaq endi tamo bei na kumbra deqaji bei yeqnaq iga
nami unosaiognem.” 34 Onaqa Farisi nangi marogneb, “Mondor uge nargo
gate koba Satan a Yesus aqa jejamugq di unu. Singila dena Yesus na mondor
uge nangi winjreqnu.”

Yesus a tamo ungasari nangi qa dulej

35Yesus a dena walwelosiga qure kokba ti qure kifiilala ti dia brantognsiga
Juda nango Qotei tal miligiq gilognsiga Qotel aqa anjam palontoqnsiq min-
jrognej. Qotei na aqa segi tamo ungasari nangi taqatnjrsim nango Mandor
Koba sqas anjam bole di Yesus na palontoqnsiq Juda nangi minjroqne;j.
Osiga tamo ma utru segi segi so qaji nangi boletnjroqnej. 36 Tamo urngasari
tulay gargekoba nangi Yesus aqa areq beqnabga unjroqnsiq a naggi qa
duloqgnej. Di kiyaqa? Nangi tulan sougetesoqneb deqa. Nangi kaja bul
mandor saiqoji. 37 Deqa Yesus na aqa angro narngi yawo anjam bei endegsi

minjrej, “Wauq di ingi gargekoba melionub. Ariya ingi meli bunuj otorqajqa
wau tamo gargekoba sai. 38 Deqa ningi wau lanja minjibgqa a na wau tamo
narngi qarinnjrimqa nangi aga wauq gilsib ingi meli bunuj otorelenqab.”

10

Yesus aqa angro 12 nango fiam

10naqa Yesus na aga afgro 12 nangi metnjrnaqa aqa areq beb. Bonabqga
a na nangi singila enjrej. Nangi na tamo ungasari nango jejamuq dena
mondor uge uge winjrgajqa ti tamo ungasari nango ma utru segi segi kalil
kobotetnjrqajqa ti deqa marsiq nangi singila enjrej.

2 Ada anjam maro tamo 12 singila enjrej qaji nango fiam agiende. Bei
Saimon. Yesus na aqa fiam bei Pita waiyej. Nangi aqa was Andru wo. Bei
Sebedi aga piri Jems aqa was Jon wo. 3 Ariya Filip Bartolomyu wo. Bei
Tomas nangi takis o qaji tamo Matyu wo. Bei Alfias aqa niri Jems nangi Tadius
wo. 4Bei Saimon agi Rom nangi winjrqajgqa maroqnej qaji. Ariya bei Judas
Iskariot agi bunugna Yesus osiqa jeu tamo nango banq di atej qaji.

Yesus na aqa angro 12 nangi wau enjrej

5 Osiga Yesus na aqa angro 12 nangi di qarinnjrqa osiqa minjrej, “Ningi
qure qureq gilogniy. Ningi sawa bei bei qaji nangoq gilognaib. Samaria
nango qureq dego gilognaib. ¢ Ningi Israel nango segiq gilogniy. Israel nangi
sougetejunub. Nangi kaja bul mandor saiqoji. 7 Deqa ningi gilognsibqa
anjam endegsib minjroqniy, ‘Qotei lan qureq di unu qaji a nuygo Mandor
Koba sosim ningi taqatngwajqa bati jojomqo.” 8 O ijo angro, ningi na Israel
nangi degsib minjrognsibga nango ma tamo nangi boletnjrogniy. Tamo
morerognibga olo tigeltnjrogqniy. Tamo narngo jejamu yu na ugeeleno qaji
nangi olo gereinjrogniy. Mondor uge uge nangi dego tamo ungasari nango
jejamuq dena winjroqniy. E singila enygonum qaji di ningi awaiyosai. E lana
engonum. Deda ningi dego tamo nangi lana gereinjroqniy. Nangi awai bei
yainjraib.

9 “Ningi meniy silali agi gol ti silva ti kapa ti di osib gilaib. 10 Ningi
walwelosib nungo qaquy aib. Gara jugo aiye aiyel aib. Singa tatal aiye aiyel
aib. Walwelqajqga toqoy) ojaib. Ningi Qotei aga wau tamo unub deqa ningi
qure qureq gilognibqa nangi na ingi ingi deqaji ningi engoqngab.

11 “Ningi qure bei beiq di brantognsibga tamo bole bei itognsib aqa talq
di sogniy. Dia sosib dena tigelognsib olo qure beiq gilogniy. 12 Ningi tal
bei gogetoqnsibga tamo ungasari tal miligiq di unub qaji nangi endegsib
minjrogniy, ‘Ningi lawo na soqniy.” 13 Degsib minjrognibqa nangi ningi
jogsib gereingibqa nungo lawo anjam di nangoq di uratib soqnem. Ariya
narngi ningi gereingosaiabga nungo lawo anjam di olo puluosim nungoq bem.
14 Tamo bei a ningi gereingwa uratimga kiyo nuggo anjam quqwa asgiyimqa
kiyo ningi qure di uratqa oqnsib nurggo singa tumbrum butuyoqniy. 15 E bole
merngwai. Mondor Qotei a tamo ungasari narngo une ga peginjrqa batiamga
Qotei na qure deqaji nangi tulany padaltnjrougetqas. Sodom qure ti Gomora
qure ti nangi Qotei na mondor degsim padaltnjrqasai. A nangi gulbe kifiala
enjrqas.”

Gulbe bei bei brantoqnqab
16 Osiqa Yesus a olo marej, “Ningi quiy. Ningi kaja du du bul unub deqga e na
ningi qaringitqa gilsib bauy juwarn nango ambleq di wauoqngqab. Deqa ningi

amal nango kumbra dauryiy. Agi amal nangi gaigai nam atoqnsib lagnub.
Ningi binon nango kumbra dego dauryiy. Agi binon nangi kumbra bole
segi yeqnub. Narggi kumbra uge yosaieqnub. 17 Deqa ningi tamo naggi qa
geregere nam atoqniy. Nangi bosib ningi ojelenosib anjam pegiyo talq di ningi
tigeltngoqngab. Osib nango Qotei tal miligiq di ningi kumbaingogngab. 18 Osib
ningi olo joqognsib Rom nango gate ti nango mandor ti nango ulatamuq
di ningi tigeltngoqngab. Yimga ningi ijo anjam bole palontoqnsib nangi
minjrogngab. Osib sawa bei bei qaji nangi dego ijo anjam minjrogngqab.
19 Naggi na ningi ojognsib anjam pegiyo talq di tigeltygognibga ningi ulaaib.
Osib endegsib are qalaib, ‘Iga na kamba anjam kiyersim minjrqom?’ Ningi
degaib. Bati deqa Qotei na powo erngimga ningi kamba anjam minjrqab.
20Ningi segi na anjam minjrqasai. Nungo Abu aqa Mondor na nungo medabu
singilatetrgim ningi anjam margqab.

21 “Bati deqa kumbra uge endeqaji brantelengas. Tamo qudei na nango
segi was nangi ojognsib jeu tamo nango barnq di atognibga nargi na nangi
fiumognib morernoqngab. Tamo qudei na narngo segi angro nagngi dego degsib
ojognqgab. Angro qudei na nango segi ai abu naggi ojognsib jeu tamo nango
baygq di atognibga nangi na nangi fiumognib morernogngab. 22 Ningi ijo fiam
ejunub deqa tamo ungasari kalil nangi ningi qa tulay ugeoqnsib jeutngognqab.
Ariya ningi ijo fiam singila na ojsib gilsib dino bati itqab di Qotei na ningi
elenqas. 23 Ningi qure bei beiq di brantognibqa tamo ungasari nangi na ningi
ugeugeingoqnibga ningi nango qure di uratoqnsib olo qure beiq gilogniy. E
bole merngwai. NingiIsrael nango qure kalil keretosaisoqnibga e Tamo Angro
olo bqai.

24«Skul angrona aqa qalie tamo a bunyqa keresai. Kangal tamona aga tamo
koba a bunyqa keresai. 25 Skul angro a kobaqujaosimga di aga qalie tamo
ombla kerekereqab. Kangal tamo a powo koba osimqga di aqa tamo koba
ombla kerekereqab. E tal aqa abu bul. Jeu tamo nangi na e merbeqnub, ‘Ni
Satan.” Degsib fiam merbeqnub. Ningi ijo talq di unub deqa jeu tamo nangi
na ningi dego fiam tulan) ugedamu merngognqab.”

Ningi Qotei segi ulatyiy

26 Osiqa Yesus a olo marej, “Ningi jeu tamo nangi di ulainjraib. Kumbra
kalil kabuejunu qaji di boleq dgas. Anjam kalil uliejunu gaji di tamo nangi
qusib poinjrqas. 27 Deqa anjam e ambruq di merngeqnum qaji di ningi olo
suwarnoq di maroqniy. Anjam ningi lumu na queqnub qaji di ningi olo bijal
gogeq di tigelosib palontogniy. 28 Ningi jeu tamo nangi ulainjraib. Nangi
nungo qunui moiyotqa keresai. Nangi nungo jejamu segi moiyotqa kere.
Deqa ningi nangi ulainjraib. Qotei a segi ulaiyiy. A na qujai tamo nango
qunur ti jejamu ti turtnjrsim namyuwoq di breinjrqa kere.

29 “Ningi qalie. Tamo nangi qebari sinjir silali kobaquja na awaiyo-
saieqnub. Silali kifiala na awaiyeqnub. 10 toea dego. Ariya nungo Abu a
na gebari sinjir nangi geregere taqatnjreqnu. A na marimga bei a ulogosim
mandamg aiqa keresai. 30 Dego kere Qotei a nungo gate banga segi segi
sisiyoqnsiq geregere taqateqnu. 3! Deqa ningi ulaaib. Ningi qebari kalil
nangi tulan bunnjrejunub.”

Ningi Yesus aqa fiam marqajqa ulaaib

32 Osiqga Yesus a olo marej, “Ningi mandam tamo nango ulatamugq di ijo
fiam boleq atsib marqab di mondor e kamba ijo Abu lay qureq di unu qaji

aqa ulatamugq di nungo fiam boleq atsiy marqai. 33 Ariya nifjgi mandam tamo
nango ulatamugq di ijo iam marqajqa asgingwas di mondoy e kamba ijo Abu
lay qureq di unu qaji aqa ulatamuq di nungo fiam marqajqa asgibqas.”

Iga Yesus tulan qalaqalaiyognqom

34 Osiqga Yesus a olo marej, “Ningi kiyersib are qalonub? E na qaja
kobotitga tamo ungasari nangi geregere lawo na sqajqa e deqa bem kiyo?
Sai. E na qaja kobotqajqa bosai. E na tamo urngasari nangi pupoinjritqa nangi
jeu jeu sqajqa deqa bem. 35 0d, e jeu kumbra tigeltqa bem. Deqa angro mel
narngi na nango segi abu nangi jeutnjroqngab. Angro sebin nangi na nagngo
segl ai nangi jeutnjrogngab. Ain yala nangi na nango segi air geli nangi
jeutnjrogngab. 36 Tamo ungasari tal qujaiq di unub qaji nangi jeu jeu sqab.

37“Deqa ningi quiy. Tamo bei na aqa ai abu nangi tulan qalagalainjrsimga
ariya di bunyosim e tularn qalaqalaibgasai di a e ombla wauqa keresai. Tamo
beinaaqa angro mel nangiti aqa angro sebin nangiti tulan qalagalainjrsimqga
ariya di bupyosim e tulan qalaqalaibgasai di a e ombla wauqa keresai.
38 Tamo bei na aqa segi namburbas qoboiyosim e daurbgasai di a e ombla
waugqa keresai. 3% Tamo bei a aqa segi nambile taqatqajga arearetqas di a
padalqgas. Ariya tamo bei a e ga are qalsimqa aqa segl jambile uratqas di a
olo nambile bole oqas.”

Tamo bei na Yesus aqa angro gereiyqas di Qotei na a awai bole yqas

40 Osiqa Yesus a olo marej, “Tamo beina ningi osim geregereingwasdianae
dego osim geregereibqas. Tamo a e ogas dianaijo Abu e qarinbej gajidi dego
ogas. 41 Tamo bei a endegsi are qalqas, ‘Tamo di a Qotei aga medabu o qaji
tamo.” A degsi are qalsimga tamo di osim gereiyqas di Qotel na kamba awai
bole y%as. Di kiyaqa? A na Qotei aga medabu o qaji tamo di gereiyqo deqa.
Tamo bei a endegsi are qalqgas, ‘Tamo di a Qotei aga anjam dauryeqnu qaji
tamo.” A degsi are qalsimga tamo di osim gereiyqas di Qotei na kamba awai
bole yqas. Dikiyaqga? A na Qotei aqa anjam dauryeqnu qaji tamo di gereiyqo
deqa. 42 Tamo bei a ijo angro bei unsim endegsi are qalqgas, ‘Tamo di a Yesus
aqa angro.” A degsi are qalsimqa ijo angro di osim ya ulili tigsim anaiyqas di
Qotei na kamba awai bole yqas. E bole merngwai. A ijo segi angro gereiyqo
deqa aqa awai bole Qotei na yqas qaji di tamo bei na olo yaiyqa keresai.”

11

Jonyansnjro qaji aqa angro qudei nangi anjam bei Yesus nenemyeb

1Yesus na aqa angro 12 nangi anjam degsi minjrsiq koboonaqa a sawa
di uratosiqa qure qureq gilognsiqa tamo ungasari nagngi Qotei aqa anjam
plaltosiq minjroqne;j.

2 Bati deqa Jon yansnjro qaji a tonto talq di so((i]nej. Sonaga wau kalil
Kristus a yoqnej qaji di tamo qudei nangi unsib deqa mare mare lagqnab
Jon a quej. Qusiqa aqa angro qudei nangi qarinnjrnaq Yesus aqa areq gilsib
endegsib nenemyeb, 3 “Kristus agi Qotei na nami qarinyim bqajqa marej qaji
di ni kiyo? Ni saiamqa iga tamo bei qa tarinqom kiyo?”

4 Onaga Yesus na kamba minjrej, “Ningi aisib anjam ningi queqnub qaji
deqa ti kumbra ningi uneqnub qaji deqa ti Jon saiyosib minjiy. 5 Endegsib
minjiy, ‘Tamo nam qandimnjro qaji nagngi olo nam poinjreqnaga sawa un-
eqnub. Tamo jejamu lainjro gaji nangi olo walweleqnub. Tamo nango
jejamuyunaugeeleno qaji nango yu kalilkoboeqnu. Tamo dabkala getennjro
gaji nafngo dabkala olo wageqnu. Tamo morerno gaji naggi olo tigeleqnub.

Tamo sougetejunub qaji nangi Qotei aga anjam bole queqnub. ¢ Tamo nangi
e qa nango areqalo singilatognsib olo ijo fiam ulontosaieqnub gaji nangi tular
areboleboleinjreqnu.’ ”

70Onaga Jon aqa angro nangi Yesus aqa anjam di qusibqa olo puluosib Jon
minjqajqa aiyeb. Aiyeqnabga Yesus na tamo ungasari gargekoba a ombla
soqneb qaji nangiJon qa endegsi minjrej, “Ningi tamo kiyero unqajqa wadau
sawag gileb? Ningi tamo silai aqa bangabul jagwa na pileteqnaqga di unqajqa
gileb kiyo? Sai. Jon a tamo deqaji sai. 8 Deqa ningi tamo kiyero unqajqa
wadau sawaq gileb? Ningi tamo gara bole walaosi lagnu qaji di unqgajqa
gileb kiyo? Di dego sai. Tamo gara bole walaeqnub qaji nangi mandor
kokba nango talq di unub. 9 Deqa ningi kiyaqa wadau sawaq gileb? Ningi
Qotei aga medabu o gaji tamo bei ungajqa gileb kiyo? Od. Agide. Ningi
deqa unga gileb. Deqa e ningi endegsi merngwai. Jon a Qotei aga medabu
o0 gaji tamo kobaquja. A na Qotei aqa medabu o qaji tamo kalil nangi tulay
bunnjrejunu. 10 Agi nami e mandamq aiyosaisonamga Qotei a Jon qa endegsi
merbej, ‘Ni que. E na ijo anjam maro tamo qarinyitqa a ni ga namoosim ino
gam gereiyetmqas.” Tamo di agi Jon. Anjam di Qotei aqa nengrenq di unu.
11 Deqa e bole merngwai. Jon yansnjro daji a na tamo kalil mandamq endi
unub qgaji nagngi tulay bunnjrejunu. Ariya tamo qudei fiam saiqoji unub qaji
narngi Qotei na taqatnjrognsiqa nango Mandor Koba unu deqa nangi olo Jon
tularn bunyejunub.

12-13 “Nami Moses aqa dal anjam ti Qotei aqa medabu o gaji tamo nango
anjam ti marogneb dena bosi bosiq Jon yansnjro gaji aga bati brantej. Dena
bosiq bini tamo ungasari nangi Qotei na taqatnjrsim nango Mandor Koba
sqajqa tular singilaeqnub. Qotei agi lay qureq di unu. 14 Ningi quiy. Qotei aqa
medabu o gaji tamo Elaija a olo bqas. Anjam di nengrenjq di unu. Elaija agi
bej. E Jon ga merngwa osimga Elaija aga fiam na yawo anjam merngeqnum.
Ningi ijo anjam di quqwa are sognimga quiy. 15 Tamo a dabkala ti sqas di a
ijo anjam di geregere quem.

16 “Tamo ungasari bini bati endeqa unub qgaji nango kumbra qa e yawo
anjam kiyersiy marqgai? E nango kumbra qa endegsi marqai. Nangi angro
du du bul qure ambleq di alanognsib angro qudei na qudei minjreqnub,
17 ‘Iga yumba anjamonumga ningi lou tuosai. Iga are uge qa louonumga
ningi akamosai.’ ” 18 Osiqa Yesus a olo marej, “Jon a bosiqa ingi ti wain ti
uratosig sonaqa tamo nangi a qa maroqneb, ‘A mondor uge ti unu.’ 19 Ariya
e Tamo Arggro bosimga ingi ti wain ti uyeqnamga tamo narggi e nuboqnsib
mareqnub, ‘Ningi uniy. Yesus a qunjay ani. A wain uyo ani. A takis o
gaji tamo ti une tamo ti nayngi koba na walweleqnub.”” Osiqa Yesus a olo
marej, “Qotei aqa tamo urngasari nangi aga wau kalil unoqnsib dena nangi
bole qalieeqnub, aga powo tular) kobaquja.”

Yesus na tamo ungasari are bulyosai qaji nangi nirintnjrej

20 Qure qudei Yesus a dia manwa gargekoba yoqnej gaji nangi are bulyosai
deqa a naggi qa yirinjej. 21 Osiqa minjrej, “O Korasin qure ti Betsaida qure ti,
ningi tulan padalougetqab. Di kiyaqa? Manwa e nungoq di yognem qaji di
Tair qure ti Saidon qure ti nangoq di brantej gamu nangi nami are bulyosib
are uge qa gara jigsib nam sumq di awoeb qamu. 22 Deqa e ningi endegsi
merngwai. Mondorn Qotei a tamo urgasari narngo une ga peginjrqa batiamga
a na ningi tular padaltngougetqas. Qotei na Tair qure ti Saidon qure ti nangi



Matyu 11:23 22 Matyu 12:10

degsim padaltnjrqgasai. A nangi gulbe kifiala enjrgas. 23 O Kaperneam tamo
ungasari, ningi lar) qureq oqwa kere e? Keresai. Qotei na ningi breingimqa
moiyo qureq aiqab. Dikiyaqa? Manwa e nungoq di yognem qaji di Sodom
qure nangoq di brantej qamu nangi bini unub qamu. Nangi padalosai gamu.
24Deqa e ningi endegsi merngwai. Mondor Qotei a tamo urngasari nango une
ga peginjrqga batiamga a na ningi tulan) padaltygougetqas. Qotei na Sodom
qure nangi degsim padaltnjrqasai. A nangi gulbe kifiala enjrqas.”

Yesus na ningi aqaryaingimqa ningi aqaratqab

25Bati deqa Yesus a endegsi Qotei pailyej, “O Abu, ni segilay qiel timandam
ga ti Koba. E ino fiam soqteqnum. Di kiyaqa? Ni ijo anjam kalil powo tamo
nangi qa ulitognsimga tamo nangi afgro du du bul unub qaji nangi segi qa
babteqnam nangi poinjreqnu. 26 0d, Abu, ni ino segi areqalo dauryosim agi
degyeqnum.” 27 Yesus a degsi Qotei pailyej. Osiqa marej, “Ijo Abu na ingi ingi
kalil ijjo banq di atelenej unu. E segi Qotei aqa Niri. Tamo bei a e qa qaliesai.
Ijo Abu a segie qa qalie. Tamo bei a ijo Abu qa qaliesai dego. Esegiijo Abuqa
qalie. E na tamo qudei nangi ijo Abu osornjrqa areibqgas di osornjrqai. Yim
nangi dego ijo Abu ga qalieqab.

28 “Ningi gulbe qoboiyoqnsib waukobaeqnub qaji ningi kalil ijoq babga
e na agaryaingitqa ningi aqaratqab. 29 E ijo segi fiam aguq atogqnsim tamo
narngilawo kumbra enjreqnum. Deqa ningi e ga geregere qalieosib ijo anjam
dauryoqniy. Yim ningi aqaratqab. 30 Ningi ijo anjam dauryqajqa di gulbe sai.
Di oto. Wau e na ningi engeqnum qaji di dego gulbe sai. Di oto.”

12

Yesus a segiyori bati aga Tamo Koba

1Yori bati bei Yesus aga angro nangi ti wau ambleq na gilognsibga aqa
afngro narngi mamnjrnaga bem sum gei elerjognsib uye uye gilogneb. 2 Naggi
degsib gileqnabqa Farisi qudei nangi bosib nangi unjrsib Yesus minjeb, “Ni
une. Ino afgro nangi gago dal anjam groteqnub. Yori bati ga kumbra degyo
di getento koba.” 3 Onaga Yesus na kamba Farisi nangi minjrej, “Nami Devit
aga wau tamo nargi ti mamnjrnaga kumbra yeb qaji di ningi buk miligiq di
sisiyosai kiyo? 4 Devit a atra tal miligiq gilsiga Qotei atraiyqajqa bem osiqa
aqa wau tamo nangi koba na uyeb. Bem di getento. Di atra tamo narngo segi
uyqajga bem. Devita degyej di a dal anjam grotej. Ariya a Qotei aga jamgalaq
di une saiqoji. 5 Dal anjam bei dego nengrenyq di unu. Anjam agiende. Atra
tamo nangi yori bati gaigai atra tal miligiq di waueqnub. Nango kumbra
dena nangi dal anjam groteqnub. Ariya nangi Qotei aqa namgalaq di une
saiqoji. Ningi anjam di nami buk miligiq di sisiyosai kiyo? 6 Ariya e ningi
endegsi merngwai. Bini tamo bei atra tal tulan bupyejunu qaji a nungo ambleq
di unu. 7 Qotei aqa anjam bei dego nami endegsib nerngrenyeb unu, ‘Ningi
e lana atraibeqnub. E nungo kumbra deqa arearetbosaieqnu. Ningi tamo
nangi qa dulognsib kumbra bole bole enjroqngab di e tulan arearetbqas.’
O Farisi, ningi Qotei aqa anjam di sisiyosib poingo qamu ningi tamo une
saiqoji nayngi gulbe enjrosai gamu. 8 E Tamo Angro. Deqa e segi na yori bati
tagatejunum. E segi yori bati aqa Tamo Koba.”

Yori bati qa Yesus a tamo ban qandamyej qaji di boletej
9 Onaqga Yesus a dena walwelosiqga qure beiq di brantosiqa Juda nango
Qotei tal miligiq gilej. 10 Qotei tal miligiq di tamo bei bar) gqandamyej qaji

a soqnej. Deqa tamo qudei nangi Yesus aqa jejamuq di anjam lana qametqa
marsibga endegsib nenemyeb, “Iga yori bati qa tamo boletqom di kere kiyo?
Dal anjam a kiyersi marqo?” 11 Onaqa Yesus na kamba minjrej, “Tamo bei
aqakajaayoribatigaulonosimsubq alyimqa a uratqasai. Anaaqaryaiyosim
olo subq dena osim goge atqas. Di ningi qalie. 12 Ariya tamo nargi kaja sai.
Napggi tamo qunuy ti. Deqa iga yori bati qa tamo aqaryaiyim a bole sqas di
kumbra bole.” 13 Yesus a nangi degsi minjrsiqa tamo bar qandamyej qaji
di minjej, “Ni ino bar waiy.” Degsi minjnaqga aqa bar) waiyonaq boleej. Aqa
bar bei ombla na kerekereeb. 14Onaqa Farisi nangi Qotei talq dena ogqedosib
nargi gam kiyersib Yesus qalib moigajqa deqa qairogneb.

Yesus a segi qujai Qotei aqga wau tamo bole

15 Farisi nangi Yesus qalqajqa qairogneb di qalieosiqa qure di uratosiq
walwelosiq gilej. A gileqnaqga tamo urngasari gargekoba narngi a dauryeqnab
a nango ma tamo kalil nangi boletnjrognej. 16 Osiga a na nargi saidnjrognej,
“Ningi ijo flam ubtosib maraib.” 17 Yesus a kumbra di yej deqa anjam bei
Qotei aga medabu o tamo Aisaia nami marej qaji di aga damu brantej. A
an{am endegsi marej, 18 “Endi ijo wau tamo e segi na giltem qaji. E a tulay
qalaqalaiyeqnum. E a qa areboleboleibeqnu. E ijo Mondor aqaq di atitcia
a na sawa bei bei gaji nangi endegsim minjrogngas, ‘Ningi kumbra bole
dauryiy.” 19 A pirif) anjam maroqngasai. A lelegkobaogngasai. Gamq di tamo
ungasari nangi aqa kakro quoqnqasai. 20 Silai aqa banga genga lagnimqa
a na torei gentqasai. Wangal aqa puloy kifialaamga a na torei mosotqasai.
A degsim lawo na wauoqnsim gilsim gilsim kumbra bole torei singilatqas.
21Yimqa sawa bei bei qaji nangi a qa nango areqalo singilatosib a na nangi
aqaryainjrqajqa deqa tarinognsib sqab.”

Tamo qudei nangi maroqgneb, “Yesus a Belsebul aqa singila na waueqnu”

22 Onaqga bati di tamo bei mondor uge na medabu getentosiq nam
gandimyej qaji a soqnej. Sonaqa tamo qudei na a osib Yesus aqa areq
beb. Bonabga Yesus na mondor uge di wiyetonaqa aga mer otyonaqa
aga namdamu boleosiq a sawa unsiqa anjam bole marognej. 23 Onaq]e;
tamo ungasari kalil nagngi Yesus aga manwa di unsibqa tular prugugetosi
maroqneb, “Tamo di a Devit aqga Niri kiyo?” 24 Onaqa Farisi nangi nango
anjam di qusibga marogneb, “Sai. Mondor uge nango gate koba Belsebul a
Yesus aqa jejamugq di unu. Singila dena a na mondor uge nangi winjreqnu.”

25 Onaqga Yesus a nango areqalo di galieosiqa yawo anjam bei endegsi
minjrej, “Tamo nangi sawa qujaiq di unub qaji nangi segi poaiyelosib qotqab
dinangi koba na geregere sqa keresai. Naxngi nifiaqosib kobogab. Tamo nangi
qure qujai kiyo tal qujai kiyo di unub qaji nagngi segi poaiyelosib qotqab di
nangi dego koba na geregere sqa keresai. 26 Dego kere Satan na aqa segi
mondor uge narngi winjrqas di nangi poaiyelqab. Deqa Satan a kiyersim aqa
mondor uge nangi olo taqatnjrqas? Di keresai. 27 Ningi mareqnub, ‘Yesus
a Belsebul aqa singila na mondor uge nangi winjreqnu.’ Di sai. E Belsebul
aqa singila na mondor uge nangi winjrqai di yai aqa singila na nungo angro
nangi mondor uge winjrqab? Deqa nangi segi na merngwab, ningi anjam
groteqnub. 28 Ariya e Qotei aga Mondor aqga singila na mondor uge nangi
winjrqai di ningi endegsi poingwas, ‘Bole, Qotei a gago Mandor Koba sosim
iga taqatgwajqa bati brantqo.” Ningi degsi poingwas.

29 “Tamo bei a kiyersim tamo singila koba bei aqa tal gogetosim aqa ingi
ingi kalil bajinqgas? E marqai. A mati tamo di sil na tontim sognimgqa di aqa
ingi ingi kalil bajinqas. Tontqasai di aqa ingi ingi bajinqa keresai.

30 “Tamo bei na e beterbqasai di a na e jeutbqas. Tamo bei a e ombla
waugqasai di a na ijo wau ugetetbqas.

31 “Deqa e ningi endegsi merngwai. Tamo ungasari nango une kalil Qotei
na kobotetnjrqas. Nango misiliny anjam mareqnub gaji une di dego Qotei
na kobotetnjrqas. Ariya nangi Qotei aga Mondor misilinygab une di Qotei
na kobotetnjrqasai. 32 E Tamo Angro. Tamo a e misilinbgas une di Qotei na
kobotqas. Ariya tamo a Mondor Bole misilinyqas une di Qotei na kobotqasai.
Bini bati endeqa Qotei na kobotgasai. Mondorg) dego Qotei na kobotqasai.”

Nam uge nangi gei uge ateqnub

33 Osiqa Yesus a olo marej, “Nam bole narngi gei bole ateqnub. Nam uge
narngigeiuge ateqnub. Deqa tamo narginam aqa gei unsibga dena poinjrqas,
‘Nam di bole. Nam di uge.” 34 Ningi amal uge bul. Ningi tamo uge. Deqa
ningi kiyersib anjam bole marogngab? Tamo nango areqalo kalil nango are
miligiq na oqognsiq medabug na branteqnu. 35 Tamo bole nango are miligi
di areqalo bole na maqgejunu. Deqa narngi kumbra bole yeqnub. Ariya tamo
uge nango are miligi di areqalo uge na magejunu. Deqa nangi kumbra uge
yeqnub.

36 “Deqa e ningi endegsi merngwai. Mondor) Qotei a tamo ungasari nangi
peginjrqa batiamga nango anjam kalil nangi lana lana mareqnub qaji di
Qotei na nango jejamug di qametnjrgas. 37 Ino anjam boleamqa Qotei na
mermaqas, ‘Ni tamo bole.” Ino anjam ugeamqa Qotei na mermgas, ‘Ni tamo
uge-’ »

Tamo qudei nangi Yesus aqa manwa unqajqa minjeb

38 Onaqga dal anjam qalie tamo qudei ti Farisi qudei ti nangi na kamba
Yesus minjeb, “O Qalie Tamo, ni Qotei aga manwa bei babtim iga unqom.”

39 Onaqa Yesus na kamba minjrej, “Tamo urgasari bini bati endeqa unub
gaji nanggo kumbra tulan ugedamu. Nanggi Qotei areiyosaieqnub. Naggi
gaigai ijo manwa lana unqajqa metbeqnub. Deqa e na ijo manwa bei nangi
osornjrqgasai. Qotei aqga medabu o tamo Jona aga manwa segi osornjritqa
nangi ungab. 40 Agi Jona a bati galub qolo qalub ge ani aqa miligiq di soqne;j.
Dego kere e Tamo Angro bati qalub qolo galub sub miligiq di sqai. 4 Mondor
Qoteinatamo ungasari nangi peginjrqa batiamga Ninive tamo nangi tigelqab.
Tigelosibga tamo ungasari bini bati endeqa unub gaji nango kumbra uge
babtetnjrqab. Nangi degyqab. Di kiyaqa? Ninive tamo nargi nami Jona aga
anjam qusib are bulyeb deqa. Ariya bini tamo bei Jona tulan bunyejunu qaji
a nungo ambleq di unu. 42 Mondor Qotei na tamo urngasari nangi peginjrqa
batiamga una mandor nami guta di sawa taqatoqnej qaji a dego tigelqas.
Tigelosimga tamo ungasari bini bati endeqa unub gaji nango kumbra uge
babtetnjrqas. A degyqas. Di kiyaqa? Una di a nami Solomon aga powo
kobaquja unqa marsiqa sawa isaq na walwelosi bej deqa. Ariya bini tamo
bei Solomon tularn bunyejunu gaji a nungo ambleq di unu.”

Mondor uge a tamo aqa jejamu uratosim olo bqas
43 Osiqa Yesus a olo maref', “Mondor uge a tamo bei aga jejamuq dena
ulagosim sawa Kkangranoq gilqas. Gilsim dia lagnsimga aqaratqajga sawa
namam ugeiyim marqas, 4445 ‘E olo puluosiy ijo tal uratem qaji deq olo aiqai.’

Adegsi marsimqa aisim tal dilana unu degsim ungas. Tal di nami mar solsib
ingi Ingi kalil gereiyeb milalejunu di unsimga olo puluosim gilsim mondor
uge 7 tulay ugedamu nangi jogsim bosim koba na tal dia sqab. Soqnibga
tamo di aqa so tulan ugeqas. Aqa so uge namij degwasai. Aqa so olo tulay
ugedamugas. Dego kere tamo ungasari bini bati endeqa kumbra uge uge
yeqnub qgaji nangi degsib sougetesqab.”

Yesus a marej, “Ijo ai ijo was nangi tal qabe?”

46 Yesus na tamo ungasari gargekoba narngi anjam degsi minjreqnaga aqa
was nangi aqga ai koba na Yesus ga bosib talq di iteb. Yesus a warum miligiq
di sonaga nangina anjam bei minjqajqa deqa ogeq di tigelesogqneb. 47 Onaqa
tamo beina Yesus minjej, “Ni que. Ino was nangiino ai ombla na ni anjam bei
mermga bonub agi ogeq di tigelejunub.” 48 Onaga Yesus na kamba minjej,
“Ijo ai ijo was nangi tal qabe?” 49 Degsi minjsiqa aqa bar na aqa segi angro
nangi osoryosiqa minjej, “Ni une. Ijo ai ijo was nangi agide. 50 Tamo a ijo Abu
kil_]_ qureq di unu qaji aga areqalo dauryoqngas di a ijo was bole. A ijo jaja.

ijo ai.”

13

Yesus a saga yago qa yawo anjam marej

1Bati deqa Yesus a tal uratosiqa alile aisiq ya agu qalaq di awoej. 2Onaqa
tamo ungasari tulany gargekoba nangi bosib aqa areq di koroonabqa a sasa-
losiqa qobuy gogetosiq di awoej. Awesonaga tamo ungasari kalil nangi alile
di tigelesoqneb. 3 Tigelesonabga a na yawo anjam gargekoba narngi minjro-
qnej. Yawo anjam bei endegsi minjrej, “Ningi quiy. Tamo bei a gilsiqa aqa
ingi wauq di saga yago breiyelenej. 4 Breiyonaqa saga yago qudei gam qalaq
aiyeleneb. Ainabqga gebarinagngi bosib uyekriteb. 5Saga yago qudei mandam
lanjaq di aiyelenyeb. Mandam di guma menir ti. Gogeq di mandam kifiala.
Deqa saga yago aiyelenjosib urur oqoqujateb. 6 Nango jirim tulayy guma
aiyosai deqa ser) oqgsiq kankanonaqa naggilaosib moreneb. 7 Saga yago qudei
sil luwit ambleq di aiyeleneb. Dena ogeb qaji sil luwit na dego dauryosiq
oqgsiq kabutnjrnaq geitosai. & Saga yago qudei mol mandam boledamuq di
aiyeb. Di aisib oqoboledamuyosib gei tulan gargekoba ateleneb. Qudei 100.
Qudei 60. Qudei 30. ® Tamo a dabkala ti sqas di a ijo anjam endi geregere
quem.”

Yesus a kiyaqa tamo ungasari nangi yawo anjam minjroqnej?

100naga Yesus aga afngro nangi aga yawo anjam di qusibqa nangi aqa areq
bosib nenemyeb, “Nikiyaga tamo urgasari nangi yawo anjam minjreqnum?”
11 Onaqa Yesus na kamba minjrej, “Qotei lay gureq di unu gaji a na aqa segi
tamo ungasari nangi taqatnjrsim nango Mandor Koba sqas. Anjam di aqa
utru uliejunu. Di Qoteina babtimqa ijo angro ningi segi utru qalieqab. Ariya
a na tamo ungasari lanaj nangi yawo anjam aqa utru osornjrqasai. 12 Tamo
a powo ti sqas di Qotei na powo olo yimga a powo koba oqas. Ariya tamo
a powo ti sqasai di powo kifiala aqaq di unu gaji di Qotei na olo yaiyimqga
a lana sqas. 13 Tamo ungasari nagngi di nam atoqnsib ijo anjam aqa damu
unosaieqnub. Nangi dab atoqnsib ijo anjam aqa utru quosaieqnub. Osib
poinjrosaieqnu. Deqa e na nangi yawo anjam segi minjreqnum. 14 Nango
kumbra dena anjam bei Qotei aga medabu o tamo Aisaia nami marej qaji di
aqa damu branteqnu. A endegsi marej, ‘Ningi dab atogngab diijo anjam aqa
utru poingwasai. Ningi nam atogqnqab di ijo anjam aqa damu dego poingwasai.

15 Tamo ungasari di nango are miligi getennjrejunu. Nango dabkala na ijo
anjam qugwajqa asginjreqnu. Nangi am brugejunub. Deqa nango namdamu
na ijo kumbra ungasai. Nango dabkala na ijo anjam qusib utru poinjrqasai.
Nangi are bulyosib ijoq bqasai dego. Deqa e na nangi boletnjrqasai.’ Qotei a
nami degsi marej.

16 “O ijo angro, ningi nuygo namdamu na ijo kumbra uneqnub. Nunygo
dabkala na ijo anjam queqnub. Deqa ningi tular areboleboleingem. 17 E bole
merngwai. Nami Qotei aga medabu o tamo nangi ti tamo bole bole nangi
ti gargekoba kumbra ningi bini uneqnub qgaji di ungajqa are koba soqne;.
Ariya nangi unosaiogneb. Anjam ningi bini queqnub qgaji di dego nangi
quqwajqga are koba soqnej. Ariya narngi quosaiogneb.”

Sagayago qa yawo anjam aqa utru Yesus na babtej

18 Osiga Yesus a olo marej, “Saga yago ga yawo anjam e maronum di aga
utru e na babtitqa ningi quiy. 19 Saga yago qudei gam qalaq ainabqa gebari
narngi bosib uyekriteb di aga utru endegsi unu. Qotei lay qureq di unu qaji
a na aqa segi tamo ungasari nangi taqatnjrsim nango Mandor Koba sqas.
Anjam di tamo qudei nangi qusibga ariya narngi geregere poinjrosai. Deqa
Satan a bosim anjam di olo yainjrqas. Qotei na nafngo are miligiq di anjam di
atej ariya Satan a bosim olo yainjrqas. 20 Saga yago qudei mandam lanjaq di
aiyeb qajidiaqa utru endegsi unu. Tamo qudeinarngi Qotei aga anjam qusib
tulay areboleboleinjrimga anjam di oqujatosib nafngo areq atqab. 21 Ariya
anjam di nango are miligiq tulan) guma aiyosai. Deqa sokifiala Qotei aqa
anjam gotranyo qaji tamo qudei na bosib nangi gulbe enjrsib ugeugeinjrqab.
Yimga nango areqalo Yesus qa singilateqnub qaji dinangi olo ulontgab. 22Saga
yago qudei sil luwit ambleq di aiyeb qaji di aga utru endegsi unu. Tamo
qudei nangi Qotei aga anjam qusibqa ariya bunugna nangi olo mandam qa
ingi ingi ga are koba galognsib fioro koba oqajga are prugnjroqngas. Yimqa
kumbra dena nangi gisannjrsim Qotei aqa anjam nango are miligiq di tentim
loumgas. Saga yago uge nangi gei bole atosaieqnub dego kere. 23 Saga yago
qudei mol mandam boledamugq di aiyeb qaji di aqa utru endegsi unu. Tamo
qudei nangi Qotei aga anjam qusib geregere poinjrimqa nango are miligiq
di singilatqab. Deqa Qotei aqa anjam di nango are miligiq di saga bul tulay
kobagas. Qudei 100. Qudei 60. Qudei 30.”

Pilagin yago breiyqajqa yawo anjam

24 Osiqa Yesus a olo yawo anjam bei tamo ungasari nangi endegsi minjrej,
“Qotei lan) qureq di unu gaji a na aqa segi tamo ungasari nangi taqatnjrsim
nango Mandor Koba sqas. Kumbra di tamo bei a gilsiqa aqa ingi wauq di
bem sum yagelenej dego kere. 25 Bem sum yagelerjonaga qolo tamo urngasari
nangi nereljesonabqa jeu tamo bei a bosiqa bem sum yago ambleq di pilagiy
yago dego breiyej. Breiyosiq ulanej. 26 Ariya bunuqna bem sum oqsib
geitelenonabqa pilagin na dego dauryosiq oqej. 27 Deqa karngal tamo nangi
na bosib unsibga wau lanja minjeb, ‘O Tamo Koba, ni bem sum segi yagem.
Deqa kiyaga bem sum oqsib geitonubqa pilagin dego dauryosib oqonub?’

28 “Onaga wau lanja na kamba minjrej, Jeu tamo bei a bosiq pila%in
yago breiyej” Degsi minjrnaqa nangi na kamba minjeb, ‘O Tamo Koba
ni marimga iga pilagin di otorelenqom.” 29 Onaqa minjrej, ‘Ningi pilagin
otoraib. Ningi otorgab di bem sum ti turtosib otoro uge. 30 Deqa niggi
uratib sogneb. Bem sum ti pilagin ti koba na oqsib geitelenabqa e na ijo wau

tamo qudei nangi endegsi minjrqai, “Ningi pilaginy otorosib ruwoelenosib
namyuwoq di koitiy. Koitosib bem sum olo osib ijo talq di ateleniy.” * *

Sis yago qa yawo anjam

31 Osiga Yesus a olo yawo anjam bei endegsi minjrej, “Qotei lan qureq di
unu gaji a na aqa segi tamo ungasari nangi tagatnjrsim nango Mandor Koba
sqas. Kumbra di tamo bei na sis yago osiq aga wauq di yagej dego kere. 32Sis
yago nangi tulay kifiilala kas yago bul. Ingi ingi qudei nango yago kokba yala.
Sis yago nangi tulay kifiilala. Ariya sis yago di tamo bei na osim aqa wauq
di yagimqa bunuqna a ogsim tulay kobaqujagas. Osim jam qudei bunnjrsim
dani kokba atelenjqas. Amqa gebarinangi bosib aqa daniq di simi atelenqab.”

Bem tiyeqnu qaji sum aqa yawo anjam
33 Osiqa Yesus a olo yawo anjam bei endegsi minjrej, “Qotei lan qureq di
unu gaji a na aqa segi tamo urngasari nangi taqatnjrsim nango Mandor Koba
sqas. Kumbra di bem tiyeqnu gaji sum bul. Una bei a bem tiyeqnu gaji sum
kifiala osiga bem sum lanaj ti turtosiq web kobaqujaq di bulyonaqa bem kalil
tiyekritej.”

Yesus a yawo anjam gargekoba maroqnej
34Yesus a na tamo urgasari narngi yawo anjam gargekoba deqaji minjro-
gnej . Aanjam bei minjrosaioqnej. Yawo anjam se%i minjrognej. 35 Akumbra
iyej deqa anjam bei Qotei aga medabu o tamo bei nami marej qaji di aqa
damu brantej. A endegsi marej,
“E yawo anjam tamo ungasari nangi minjrogngai.
Tulan nami yawo anjam di aqa utru uliesoqnej.
Sosiq agi bini uliejunu.
Deqa e na ubtosiy maroqngai.”
Pilagin yago breiyqajqa yawo anjam aqa utru

36 Osiqga Yesus na tamo ungasari narngi uratnjrsiqa tal gogetosiq di sonaqa
aqa angro nangi aqa areq bosib minjeb, “O Tamo Koba, ni na pilagin ga yawo
anjam di aqa utru geregere plaltosim merge.”

37 Onaqa Yesus na minjrej, “Tamo bem sum yagej qaji di agi e segi. E
Tamo Angro. 38 Bem sum aqa wau di mandam endi. Bem sum yago di tamo
ungasari Qotei na taqatnjreqnu qaji nangi. Pilagiy yago di Satan aqa segi
tamo ungasari nagngi. 39 Jeu tamo pilagin yago breiyej qaji di Satan. Bem
sum geiteleno bati di dino bati. Wau tamo bem sum otoreleneb qaji di lay
afngro nangi. 49 Deqa ningi quiy. Wau tamo nangi bosib pilagin otorosib
namyuwoq di koiteleneb dego kere lay angro nangi dino bati ga kumbra
degyqab. 41 Bati deqa e Tamo Angro na ijo lay angro nangi qarinnjritqa aisib
ingi uge uge kalil tamo nangi uneq breinjreqnub qaji nangi ti tamo kalil
kumbra uge uge yeqnub qaji naggi ti pilagin) bul breinjrib namyuwo kobaq
aiqab. Deqa Qotei a nango Mandor Koba sqasai. Osim nangi taqatnjrqasai
dego. 42 Nafgi namyuwo kobaq aisib dia akamkobaoqnsib pailognsib nango
jaqatin qga qalagei anjam atogngas. 43 Bati deqa tamo urngasari kumbra bole
bole yeqnub qaji nango Abu Qotei na nangi taqatnjrsim narngo Mandor Koba
sqas. Deqa nangi ser) bul tulay) suwarnesqab. Tamo a dabkala ti sqas di a ijo
anjam endi geregere quem.”

Silali ulitqajqa yawo anjam
44 Osiqa Yesus a olo marej, “Qotei lan) qureq di unu gaji a na aqga segi tamo
ungasari nangi taqatnjrsim narngo Mandor Koba sqas. Kumbra di tamo qudei

na silali kobaquja osib nam mongum miligiq di ateb dego kere. Atsib nafiu
agu beiq di sub bogsib sub miligiq di yam mongum uliteb. Onaqa tamo bei
na bosiq nam mongum di itosiq tulan areboleboleiyej. Deqa a nam mongum
di olo subq di mororyosiq gilsiq aqa ingi ingi kalil qarinyosiq dena silali osiq
nafiu agu di awaiyej.”

Kolilei ga yawo anjam
45 Osiqa Yesus a olo marej, “Qotei laty) qureq di unu qaji a na aqa segi tamo
ungasari nangi taqatnjrsim nango Mandor Koba sqas. Kumbra di ingi ingi
garinyo tamo bei a kolilei qa njamoqgnej dego kere. 46 A gilsiq kolilei tulay
boledamu bei itosiq olo puluosi bosiq aqa ingi ingi kalil garinyosiq dena silali
osiq kolilei di awaiyej.”

Kakan waiyqa yawo anjam

47 Osiqa Yesus a olo marej, “Qotei lay qureq di unu qaji a na aga segi
tamo ungasari nangi tagatnjrsim nango Mandor Koba sqas. Kumbra di tamo
nangi yuwalq di kakan waiyosib ge gargekoba utru segi segi eleneb dego
kere. 48 Kakan magonaga tamo nangi na titosib bosib ululq di goge atsib
awoosib ge bole bole gumbaq di jigeleneb. Osib ge uge uge uratosib qalaq di
breinjreb. 49-50 Kumbra deqaji dirjo bati gqa brantqas. Lar angro nangi bosib
tamo bole bole nangi elengab. Osib tamo uge uge nangi breinjribga namyuwoq
aigab. Namyuwo koba dia nangi akamkobaoqnsib pailognsib nango jaqatir
ga qalagei anjam atoqnqas.”

510siga Yesus na aga angro narngi endegsi nenemnjrej, “Yawo anjam kalil
merngonum gaji endi ningi utru poingwo e?” Onaga nangi na minjeb, “0d.”
520naqa Yesus na olo minjrej, “Qoteilan qureq di unu qaji a na aga segi tamo
ungasari nangi tagatnjrsim nango Mandor Koba sqas. Anjam di dal anjam
galie tamo qudei nagngi poinjreqnu. Poinjreqnu qaji nangi tal aga abu bul
sqab. Deqa nangi nango talq dena fioro bunuj ti fioro namij ti elenognsib ogeq
atoqngab.”

Yesus aqa qure utru nangi aqa anjam quetosai

53 Yesus a yawo anjam di kalil marsiq koboonaqga a sawa di uratej.
54 Osiga aqga segi qure utruq gilsiq di sonaqga yori batiej. Deqa a Juda nafgo
Qotei tal miligiq gilsiqa tamo ungasari gargekoba sonab tigelosiqa Qotei aqa
anjam palontosiq minjrognej. Minjreqnaqga tamo urngasari nangi aga anjam
qusibga tulaxn prugugetosib marogneb, “Yesus a powo gabe na osiga anjam
singila deqaji palontosiq mergeqnu? A kiyersiq manwa deqaji babtelereqnu?
55 Aqa abu a lana tal gereiyo qaji tamo. A Maria aqa piri. A Jems na Josep
na Saimon na Judas na nango was. 56 Aqa jaja kalil nangi agi iga koba na
endi unum. Deqa a kiyersiq manwa deqaji babteleneqnu?” 57 Nangi degsib
yomu anjam marsib Yesus ga ugeeb. Onaga a na minjrej, “Qotei aga medabu
0 qaji tamo bei aga segi qure utruq gilsim anjam minjrogngas di nangi aga
anjam quetqa asginjrqas. Deqa a flam saiqojisqas. Aqa segitalq di dego a fiam
salqoji sqas. Ariya a qure bei beiq gilognsim anjam minjrogqngas di nangi
aga anjam quetoqnsib aqa fiam soqtogqngab.” 58 Yesus na tamo urngasari nangi
degsi minjrej. Aqa segi qure utruq di a manwa gargekoba yosai. Di kiyaqa?
Nargi a qa nafngo areqalo singilatosai deqa.

14

Herot a are qalej, “Yesus a Jon yansnjro qaji”

1Bati deqa tamo ungasari nangi Yesus qa saosib lagnabga Mandor Herot a
quej. 2 Qusiqa aqa wau tamo nargi minjrej, “Tamo di a Jon yansnjro gaji. A
moisiq olo subq na tigelqo. A deqa singila osiqa manwa babteleneqnu.”

3-4 Herot a nami aqga was Filip aqa naur) Herodias yaiyosiq ej. Deqa Jon
na Herot minjognej, “Ni ino segi was aqa una em di kumbra bolesai. Ni
kumbra ugeteqnum.” Jon na Herot degsl minjognej. Dega Herot a Jon ga
minjin) ogetonaqa aqa gaja tamo qudei qgarignjrnaqa gilsib Jon ojsib sil na
qosisib tonto talq di waiyeb. 5 Jon a tonto talq di sonaga Herot a endegsi are
galognej, “E Jon qalit moiqas.” Ariya tamo ungasari kalil nangi maroqneb,
“Jon a Qotei aga medabu o qaji tamo bole.” Nangi degsib marogneb deqa
Herot a nangi ulainjrsiq Jon qalqa urate;j.

6 Ariya bati bei Herot a Jon qalim moi(giajqa gam endegsi itek Aqa nambabo
bationaqa a na maruro atsiqa tamo qudei nangi metnjrnaq bosib aqga talq
di koroeb. Koroosib ingi uyeqnabqa Herot aqa naur aqga angro sebin a
warum miligiq bosiqa nangilou tuetnjrognej. Onaqa Herot a di unsiqa tular
areboleboleiyej. 7 Deqa a na afgro sebiny di minjej, “Ni ijo ingi kiye oqajqa
merbgam e ni emqai.” Osiga aqa anjam di olo singilatosiq minjej, “Ijo anjam
di e bole dauryqai. E uratqasai bole sai.” 8 Onaqa afgro sebin aqga ai na
minjej, “NiJon aqa gate qa Herot minje.” Onaqa angro sebin na Herot minjej,
“Ni Jon yansnjro qaji aqa gate tabirq di atsim ebe.”

9 Onaqa Herot a Jon qalim moiqajqa are sosai deqa a are tulan gul-
bekobaiyej. Ariya aqa segi anjam tamo kalil nango ulatamuq di marsiq
singilatej qaji deqa are qalsiqa angro sebir di minjej, “Di kere.” 10 Osiqa aqa
gaja tamo bei qarinyonagq gilsiqa tonto talq di Jon aqa kakro gentetej. 11 Osiqa
aqa gate tabirq di atsiqa osi bosiq angro sebir di yonaqga a na osi gilsiqa aqa
ai yej. 12 Onaga bunuqgna Jon aqa angro nangi deqa qusibqa bosib Jon aqa
qusa osi gilsib subq ateb. Osib Yesus aqa areq gilsib minjeb, “Herot na Jon
qalnaq moiyej.”

Yesus a tamo 5,000 nangi ingi anainjrej

13 Onaqa Yesus a anjam di qusiqa a sawa di uratosiq qobuy) bei gogetosiga
wadau sawaq gilej. Aqa angro nangi ti gileb. A gileqnaqga tamo ungasari kalil
nanggi deqa qusibga nango segi segi qureq na tigelosib singa na gurgurosib
Yesus namgqajqa gileb. 14 Onaqa Yesus a qobur) na gilsiq tiryosiqa nam atej di
tamo ungasari tulan gargekoba nangi nami tiryqa sawaq di tarinesonab unjrej.
Unjrsiqa a nangi ga are ugeiyej. Deqa a nango areq aisiqa nango ma tamo
kalil boletnjroqne;j.

15 Onaqa sey aisiq bilaqtonaqa Yesus aqa angro nangi aqa areq bosib
minjeb, “O Tamo Koba, endi wadau sawa. Sey aiqo. Qoloqas. Deqa ni na
tamo ungasari nangi minjrimqa qure qureq gilsib di ingi awaiyosib uyqab.”
16 Onaqa Yesus na minjrej, “Nangi kiyaqa qure qureq gilqab? Ningi segi na
ingi anainjriy.” 17 Degsi minjrnaqa nangi na kamba minjeb, “Iga ingi sai. Iga
bem 5 ge aiyela segi unu.” 18 Onaga Yesus na minjrej, “Bem ti qe ti di ijoq
osib boiy.”

19 Onaqa nangi bem ti ge ti di osi bosib Yesus yonabqa a na tamo ungasari
kalil nangi minjrej, “Ningi kalil fiinq di awoelenoiy.” Onaqa nangi kalil
awoonabga Yesus na bem 5 ti ge aiyel ti di osiqa lan goge tarosiq Qotei
pailyej. Pailyo koboonaqga bem ti ge ti gingenyosiqga aga angro nangi enjrnaqa
nangi na osi gilogqnsibqa tamo ungasari nangi jeisib enjreqnab uyoqneb.
20 Uynab kalil menetnjrej. Onaqa ingi oto urateleneb qaji di Yesus aqa angro

nangi na koroiyosib gumba kokba 12 di jignab magelerej. 21 Tamo kalil bem
ti ge ti uyeb qaji nangi sisiyeb 5,000. Ariya ungasari ti aggro du du ti nagpgi
sisiyosai.

Yesus a ya bangaq na walwelej

220naqa Yesus na aqa angro narngi endegsi minjrej, “Ningi qobur) gogetosib
namoosib gilsib ya agu taqal beiq di tiryosib soqniy. E na tamo ungasari
nangi minjritqa nango qure qureq jaraiyoqnib e bqai.” 23 Onaqga Yesus aqa
angro nangi namoosib qobur na gileqnabga Yesus na tamo ungasari nangi
minjrnaq jaraiyeqnabqa a segi Qotei pailyga marsiq manaq oqej. Ogsiq
a segi mana goge di sonaqa bilaqtej. 24 Onaga aqa angro nangi qoburn na
gileqnabga ya agu ambleq di jagwa Kkoba tigelosiqa ya korkortosiqa nangi
pulutnjrej. 25 Nobgolo ambru Yesus a aqa angro nangoq bosiqa ya bangaq na
walwelosiga nangi daurnjrsiq gilej. 26 Onaqa nangi nam ateb di Yesus a ya
bangaq na walwelosiq nango areq beqnaqa unsib mareb, “Di buga beqnu.”
Osib nangi tulay ulaugetosib lelenkobaeb. 27 Onaqa Yesus na minjrej, “Nurggo
are singilatiy. Endi e beqnum. Ulaaib.”

28 Onaqa Pita na minjej, “O Tamo Koba, ni kiyo beqnum? Ni degam e
odbimga e kamba ya bangaq na walwelosiy ino areq bqai.” 29 Onaqa Yesus
na Pita minjej, “Od, endi e. Ni au.” Degsi minjnaqa Pita a qobuy uratosiqa
ya bangaq na walwelosi gilsiq Yesus jojomyej. 30Yesus jojomyosiqa nam atsiq
jagwa unsiq ulaej. Ulaosiq tu(%)oqnmq maosiq Yesus minjej, “O Tamo Koba, e
tugqeqnum. Deqa ni e aqaryaibe

31 Onaqga Yesus na aqa barn waiyosiq Pita ojsiq soqtej. Soqtosiq minjej,
“Kiyaga ni areqalo aiyeltonum'? Ni e ga ino areqalo SiI]gllatqa yonum
keresaiimqo.” 32 Degsi minjsiqa nar gl aiyel qobur) gogetonabqa jagwa laej.
33 Onaga tamo qobunq di soqneb gaji nangi Yesus aga manwa di unsibqa
narngi aga fiam soqtosib minjeb, “Bole, ni Qotei aqa Niri.”

Tamo ungasari nangi Yesus aqa gara mutu ojeqnab nango ma kobooqnej

34 Yesus aga afngro nangi koba na qoburn na gilsib ya agu taqal beiq di
brantosib Genesaret sawaq di tiryeb. 35 Tiryonabqga qure deqaji nangi na
Yesus unsibga aqa ulatamu poinjrej. Poinjrnaqa anjam garinyonab qure
qure kalil jojom di soqneb nangi quognsib nango ma tamo nangi joqoqnsib
Yesus aqa areq osi belenogneb. 36 Belenjognsib Yesus endegsib minjoqneb,
“Naggi ino gara mutu segi ojibga nango ma koboogngas.” Onaqga Yesus
na odnjrnaqga tamo ungasari kalil ma ti sogqneb gaji nangi agqa gara mutu
ojogneb. Ojoqneb qgaji kalil nango ma kobooqne;j.

15

Yesus a Qotei aqa dal anjam ti moma nango kumbra qa ti marej

1 Onaqa bati deqa Farisi nangi ti dal anjam qalie tamo qudei ti nangi
Jerusalem dena bosibga Yesus aqa areq di koroeb. Koroosib minjeb, 2 “Ino
angro nangi kiyaqa gago moma narngo kumbra gotranyeqnub? Agi nangi ingi
uyqa ognsib mati bary) yansosaisosib laga uyeqnub.”

3 Onaqa Yesus na kamba minjrej, “Ningi kiyaga Qotei aqa dal anjam
gotranyognsibqa olo nungo segi moma nango kumbra dauryeqnub? 4 Qotei a
namimarej, ‘Niino ai abu nango sorgomq di geregere sosimga nango anjam
dauryoqne. Tamo bei na aqa ai abu nangi misilinnjrimga a qalib moiyem.’
Qotei a nami degsi marej. 5 Ariya ningi mareqnub, ‘Tamo bei aga ai kiyo

aqa abu kiyo ingi qa truquamga a na minjqas, “Ijo ingi ingi ejunum endi
e ni emga kere. Eo. E ni emqasai. E nami Qotei atraiyga giltem deqa e
ni agqaryaimqasai.” * 6 A degsi minjqas di ningi margab, ‘A keretqo. A na
aqa ai abu nangi aqaryainjraiq.” Ningi degsib margab. Nuygo kumbra dena
ningi Qotei aqa anjam gotranyognsibga olo nungo segi moma nango kumbra
dauryeqnub.

7 “Ningi gisany tamo. Ningi anjam maro aiyelteqnub. Qotei aga medabu o
gajitamo Aisaia a kere ningi ga anjam endegsi marej, 8 ‘Tamo nargi di nango
medabu na ijo fiam soqteqnub. Ariya nango are miligi e ga sosai. Isaq di unu.
9 Nangi lana babay na e ga loueqnub. Osib mandam tamo nango dal anjam
palontoqnsib olo beltognsib mareqnub, “Anjam endi Qotei aqa anjam.” * ”

Ingi kiye na tamo ajiga yeqnu?

10Yesus a Farisi nangi anjam degsi minjrsiqa olo tamo ungasari kalil nangi
metnjrnaqa aqga areq bonabga minjrej, “Ningiijo anjam endi geregere qusib
poingem. 11 Tamo bei a ingi uyimqa aqa miligiq aiqas dena tamo jiga yqasai.
Ingi uge uge tamo aqa medabuq na branteqnu gaji dena tamo jiga yeqnu.”

12Yesus na tamo ungasari nangi anjam degsi minjrsiq koboonaqa aqa angro
nangi aqa areq bosib minjeb, “Farisi nangi ino anjam di qusib ni qa are
ugeinjrqo. Dini qalie e?”

13 Onaga Yesus na minjrej, “Ijo Abu lay) qureq di unu qaji a ingi yagobule-
qnu. Ingi kalil a yagosai qaji di a na jirim qoji otorosim taqal breinjrqas.
14 Deqa ningi Farisi nangi uratnjrib sogneb. Nangi tamo nam gandimo bul
unub deqa naggi na tamo bei gam osoryqa keresai. Ningi qalie, tamo pam
gandimo bei na tamo nam qandimo bei aqa bar ojsim ombla walwelqab di
ombla margalsib subq aiqab. Farisi nagngi tamo deqaji bul.”

15 Onaqa Pita na Yesus minjej, “O Tamo Koba, ingi jiga qa yawo anjam ni
maronum di aga utru geregere plaltosim mergim iga quqwom.” 16 Onaqa
Yesus na kamba aqa angro nangi endegsi minjrej, “Ningi dego ijo yawo anjam
di aqa utru poingosai e? 17 Tamo narngi ingi uyeqnabdga aisiq meneq di unu.
Meneq dena bi talq di waiyeqnub. Ningi di poingosai kiyo? 18 Ingi uge uge
tamo aqa are miligiq na oqoqnsiq medabuq na branteqnu qaji dena tamo
jiga yeqnu. 191Ingi uge uge di agi ubtosiy merngwai. Areqalo uge uge, tamo
galoqga, una qa laoqa, was aqa yaun anjamyoqa, bajinoqa, was aqa jejamu
lana gisanyoga, was yomuiyoqa. 20 Kumbra uge uge dena tamo jiga yeqnu.
Tamo a bay yansosaisosim laya ifjgi uyqas dena a jiga yqasai.”

Kenan qaji una a Yesus qa aqa areqalo singilatej

21 Onaqa Yesus a dena tigelosiqa walwelosiq Tair qure ti Saidon qure
ti nango sawaq gilej. 22 Gilsiq di sonaqa Kenan qaji una bei a sawa dena
brantosiqa Yesus aqa areq bosiqa singila na pailyosiq minjej, “O Tamo Koba,
Devit aqga Niri, ni e qa are ugeimeme. Mondor uge na ijo angro sebir) a tulary
ugeugeiyoqnsiq jagatiny koba yeqnu.” 23 Onaqa Yesus a una di aga anjam
qusiq quosaibulosiq anjam bei kamba minjosai. A mequme;j. DeC{a Yesus
aqa angro nangi aga areq bosib minjeb, “O Tamo Koba, una di a singila na iga
pailgognsiqa daurgeqnu. Deqa ni na saidyimga a puluosim ulanqas.”

24 Onaqga Yesus na minjrej, “Israel nangi sougetejunub. Nangi kaja bul
mandor saiqoji. Qotei na e garinbonaq nafngo segiq bem.” 25 Onaqa una di
a Yesus aqa areq di singa pulutosiqa pailyosiq minjej, “O Tamo Koba, ni e
aqaryaibe.” 26 Onaqga Yesus na kamba minjej, “Iga angro du du nango ingi

yainjrsim olo baur nagngi anainjrqom di kumbra bolesai.” 27 Onaga unadena
olo Yesus minjej, “O Tamo Koba, ni kere maronum. Ariya e kamba anjam
bei mermit ni que. Angro du du nangi ingi uyeqnabqa ingi fiengi ululonegnaqa
baun nangi dego uyeqnub.” 28 Onaqga Yesus a anjam di qusiga minjej, “O una,
nieqaino areqalo tulay singilatonum. Osim agi nina anjam degsi merbonum.
Deqa ni gilime. Ino anjam di e na dauryosiy ino afngro boletqai.” Degsi
minjnaqa bati qujai deqa mondor uge na aqa angro di uratonaqa a bolee;j.

Yesus a tamo ungasari gargekoba nangi boletnjrognej

29 Onaqa Yesus a sawa di uratosiqa walwelosiq Galili ya aguq di brante;j.
Brantosiq dena manaq oqsiq dia awesoqnej. 30 Awesonaqa tamo ungasari
tulay gargekoba nangi na tamo singa qandamnjro gaji ti tamo yam qandim-
njro gaji ti tamo jejamu lainjro gaji ti tamo mer singilainjro gaji ti tamo ma
utru segi segi so qaji nangi ti joqsib boqnsib Yesus aqa areq di atoqneb.
Ateqnabga a na nangi kalil boletnjroqnej. 31 Deqa tamo mey) singilainjro
gaji nangi olo anjam bole marogneb. Tamo jejamu lainjro gaji nango
jejamu olo singilaoqnej. Tamo singa qandamnjro qaji nangi olo tigelosib
walwelogneb. Tamo nam qandimnjro gaji nangi olo nam poinjreqnagqa sawa
unogneb. Deqa tamo ungasari kalil nangi Yesus aqa manwa di unoqnsib tulary
prugoqnsib Israel nango Qotei aqa fiam soqtoqneb.

Yesus a tamo 4,000 nanygi ingi anainjrej

32 Onaqga Yesus na aga angro nangi olo metnjrnaga aqa areq bonabga
minjrej, “Tamo ungasari nangi bati qalub e koba na sogqneb narngi ingi saiqoji.
Deqa e nangi qa are ugeibqo. E nangi mam ti suweinjritqa gamq di nangi
mam na lao uge.” 33 Degsi minjrnaga nangi na kamba minjeb, “Sawa
endi wadau. Deqa iga ingi gabe na osimga tamo urgasari gargekoba endi
anainjronam kereqgas?” 34 Onaqa Yesus na minjrej, “Ningi bem gembub
unu?” Onaqa minjeb, “Bem 7 unu. Qe kifiilala quja quja dego unu.”

35 Onaqa Yesus na tamo ungasari nangi minjrej, “Ningi kalil mandamq
di awoelenoiy.” 36 Degsi minjrnaqa nangi kalil mandamgq di awoonabqa
Yesus na bem 7 ti qge ti di osiqa Qotei pailyej. Pailyosiqa bem ti ge ti
gingenyosiga agqa angro nangi enjreqnaga nangi na osi gilognsibga tamo
ungasari nangi anainjreqnab uyoqneb. 37 Uynab kalil menetnjrej. Onaqa ingi
oto urateleneb gaji di Yesus aqa angro nangi na koroiyosib gumba kokba 7
di jignab magqelenej. 38 Tamo kalil ingi uyeb qaji nangi sisiyeb 4,000. Ariya
urngasari ti angro du du ti nangi sisiyosai. 39 Onaqa Yesus na tamo ungasari
kalil nangi suweinjrnaqa nango qure qureq gileqnabqga a qobur gogetosiqa
Magadan sawag gilej.

16

Farisi nangi Qotei aqa manwa bei unqajqa mareb

1 Onaqa Farisi ti Sadyusi ti naggi Yesus aqa areq bosibga a anjam bei
grotimqa qusib a ojqajqa deqa gisanyosib minjeb, “Ni endego Qotei aqa
manwa bei babtim iga unqom.” 2 Onaga Yesus na kamba minjrej, “Bllaqte-
gnaqa ningi mareqnub ‘Sey lentqo. Lanbi usrinqo. Deqa sawa boleqas.’
3 Nebeeqgnaqa ningi mareqnub, ‘Lagbi tuluqo. Ser) lentqo. Deqa jagwa awa ti
bqgas.” Od, ningi lan unoqnsib geregere pegiyeqnub. Ariya Qotei aqga manwa
bini branteqnu qaji di ningi kiyaqa utru poingosaieqnu? 4 Tamo ungasari
bini bati endeqa unub gaji nango kumbra tulay ugedamu. Nanggi Qotei

areiyosaieqnub. Nangi gaigai Qotei aga manwa lana ungajqa metbeqnub.
Deqa e na Qotei aga manwa bei nangi osornjrqasai. Jona aqa manwa segi
osornjritqa nangi ungab.” Yesus na Farisi ti Sadyusi ti nangi degsi minjrsiqa
uratnjrsiq gilej.

Bem tiyeqnu qaji sum qa yawo anjam

5 Osiqa Yesus na aqa afgro nangi jogsiqa koba na olo qobur gogetosibga
ya agu taqal beiq di branteb. Bati deqa aga afngro nangi bem oqajga are
walnjrej. 6 Onaqa Yesus a nangi endegsi minjrej, “Ningi geregere nam atsib
sogniy. Bem tiyeqnu qaji sum Farisi nango bem ti bulyimga bem dena
tiyekritosim tular kobaqujaqas. Sadyusi nango bem dego tiyekritosim tular
kobaqujaqas.” 7 Onaqa Yesus aga angro narngi aga yawo anjam di qusibga
segi segi marogneb, “Iga bem osai deqa kiyo mergwo?” 8 Onaqa Yesus a
nango anjam di qalieosiqa minjrej, “Nungo areqalo e qa singilatqa yonub
tulan keresaiingwo. Ningi kiyaqa bem osai deqa mareqnub? 9 Ningi e qa
poingosai unu kiyo? E nami bem 5 gingenyosimqa tamo 5,000 anainjronam
uynab menetnjrnaqa ningi ingi oto koroiyosib gumba kokba 12 di jignab
magqelenej. Ningi deqa are walnggwo kiyo? 10 E bati bei bem 7 dego
gingenyosimga tamo 4,000 anainjronam uynab menetnjrnaqga ningi ingi oto
koroiyosib gumba kokba 7 di jignab magqgelenej. Ningi deqa are walygwo
kiyo? 11 0 ijo agngro, e ningi bem tiyeqnu gaji sum qa merngonum di e ningi
yawo anjam merngonum. E ningi bem bole qa merngosai. Ningi kiyaga deqa
poingosai? Ningi quiy. Bem tiyeqnu qaji sum Farisi ti Sadyusi ti nango bem
ti bulyimqa bem dena tiyekritosim tular kobaqujaqas. Ningi deqa geregere
nam atsib soqniy.”

12 Yesus na aqa afngro nangi degsi minjrnaqa nangi qusib poinjrej, “Bole,
Yesus a bem bole tiyosim kobaqujaqas deqa iga mergosai. Farisi ti Sadyusi ti
narngo gisar anjam bem bul tulany kobaqgas deqa iga mergwo.”

Pita a Yesus qa poiyonaqa aqa fiam ubtej

130naqa bati bei Yesus na aga angro nangi olo jogsiga koba na walwelosib
Sisaria Filipai qure nango sawaq di branteb. Brantosib Yesus na aqa angro
nangi endegsi nenemnjrej, “Tamo ungasari nangi e Tamo Angro e qa kiyersib
mareqnub?” 140Onaqa nangina minjeb, “Tamo qudei nangi mareqnub, niJon
yansnjro qaji. Qudei nangi mareqnub, ni Elaija. Qudei nangi mareqnub, ni
Jeremaia kiyo Qotei aqa medabu o tamo nangi nami soqneb deqaji bei kiyo?”
15 Onaga Yesus a nangi olo nenemnjrej, “Ningi segi e qa kiyersib mareqnub?”

16 Onaga Saimon Pita na minjej, “Ni Kristus. Ni Qotei njambile gaigai unu
qaji aqa Niri.”

17Pita a kamba Yesus degsi minjnaga a na minjej, “O Saimon, Jona aqa 1iri,
ni tulan areboleboleimeme. Dikiyaga? Ino anjam merbonum di mandam
tamo bei na babtosiq mermosai. Ijo Abu lan qureq di unu qgaji a segi na
anjam di babtosiq mermgo. 18 Deqa e ni endegsi mermgqai. Ni Pita. Ni
menin bul. Menir quraq di e na ijo segi tamo ungasari kalil nangi koroinjrqai.
Koroinjritga Moiyo Qure aqa singila na nangi ugetnjrqa keresai. 19 O Pita,
ni que. Qotei a lar) qureq di Mandor Koba unu deqa e ni singila emqai.
Emitga ni mandamq endi gam getentqam di Qotei a dego lay qureq di gam
getentqas. Ni mandamq endi gam waqtgam di Qotei a dego lay qureq di
gam wagtqgas.” 20 Yesus na Pita degsi minjsiqa olo aqa angro nangi endegsi
minjrej, “E Kristus. Ningi ijo fiam di ubtosib tamo qudei minjraib.”

Yesus a marej, “E moisiy olo subq na tigelqai”

21 Bati deqa Yesus na aqa angro nangi endegsi minjrej, “E Jerusalem
aiyeqnum. Dia Juda gate nangi ti atra tamo kokba ti dal anjam qalie tamo
narngi ti e jaqatin koba ebsib lubsib moiyotbqgab. Bati qalub koboamdga e olo
subq na tigelqai.” Yesus a anjam di ubtosiq minjre;j.

220nagqa Pita a anjam di qusiga Yesus osiqa qalaq gilsiqa nirintosiq minjej,
“O Tamo Koba, kumbra di inoq di degsi brantqa maraim.” 23 Onaga Yesus
a bulosiqa Pita koqyosiqa pirintosiq minjej, “Ni Satan bul. Deqa ni ijo goreq
gile. Ni e uneq waibaim. Ni Qotei aqa areqalo dauryosai. Ni mandam tamo
nargo areqalo dauryonum. Dauryosim agl ni na anjam di merbonum.”

24 Osiqa Yesus na aqa angro kalil nangi endegsi minjrej, “Tamo bei na e
daurbqga osimga a aqa segi areqalo kalil uratekritosim aqa segi njamburbas

goboiyosim e daurbem. 25 Tamo bei na aga segi nambile taqatqajqa
arearetqas di a padalqas. Ariya tamo bei a e qa are qalsimqa aqa segi

njambile uratqas di a olo ambile bole oqas. 26 Tamo bei a mandam qa fioro
kalil koroiyosim ariya mondor) aga segi qunur padalqas di fioro dena a
kiyersim aqaryaiyqas? Di keresal. Aqa qunur padalqas di a awai kiye
atsim dena aga qunur) olo aqaryaiyosim a nambile sqas? Di keresai. 27 E
Tamo Angro. Mondor e ijo Abu aqa rian na ti aqa lan angro nango rian na
ti bqai. Bosiy tamo ungasari kalil nango kumbra qa peginjrsiy awai keretosiy
enjrgai. 28 E bole merngwai. Tamo qudei ijo areq endi tigelejunub qaji nangi
morenosaisoqnibqa e Tamo Angro bqai. Bosiy nangi taqatnjrsiy nango Mandor
Koba soqnit nangi e nubqab.”

17

Yesus aqa jejamu bulyonaq aqa angro qalub nangi unobeiteb

1 0Osiga bati 6 onaqa Yesus a tigelosiqa Pita na Jems na aqa was Jon na
nangisegi qalub joqsiqa koba na mana goge kobaq oqsib di sogqneb. 2Sosibqa
Yesus aga jejamu bulyonaq nangi unobeiteb. Aga ulatamu ser bul tulan
suwarnoqnej. Aqa gara dego tulay pulonosiq qatekritej. 3-¢Onaqa Moses Elaija
wo nangi brantosib Yesus koba na anjam maroqneb. Mareqnabga Yesus
aqa angro nangi na nangi aiyel unjrsibqa Pita a Yesus minjej, “O Tamo Koba,
Moses Elaija wo narngi bosib iga koba na endi unum di bolequja. Deqa ni na
e odbimga e tal kifiilala qalub gereiyqai. Bei ino. Bei Moses aqa. Bei Elaija
aqa.”

5 Pita a degsi mareqnada lanbi tulan suwanosiq aisiqa nangi kabutnjre;j.
Onaqa lapbi miligiq dena anjam bei endegsi brantonaq nangi queb, “Endi
ijo Angro qujai e na tulan qalaqalaiyeqnum qaji. E a qa areboleboleibeqnu.
Deqa ningi aqa anjam quetoqniy.”

6 Onaqa Yesus aqa afngro nangi anjam di qusibqa tular) ulaugeteb. Osib
singa pulutosib mandamg di jam quosib njereneb. 7Onaqa Yesus a nango areq
gilsiga nango gateq di aqa bar atsiqa minjrej, “Ningi tigeliy. Ningi ulaaib.”
8 Degsi minjrnaqa nangi tigelosib nam ateb di Yesus a segi nangi koba na
sonab uneb. Narfgi tamo bei unosai.

9 Naggi Yesus ombla manaq dena olo aiyogqnsibqa Yesus a singila na
minjrej, “Manwa ningi mana goge di unonub qgaji di ubtosib tamo qudei
minjraib. Bunugna e Tamo Angro moisiy olo subq na tigelotqa bati deqa
ningi na ubtosib minjrogngab.”

10 Onaqga nanggi Yesus aqga anjam di qusib kamba minjeb, “Dal anjam qalie
tamo nangi mareqnub, ‘Elaija a namo bamqga Kristus a bunugna bqas.’
Anjam di kiyaqa degsib mareqnub?”

11 Onaqga Yesus na minjrej, “Nango anjam di bole. Elaija a namo bosim
tamo ungasari kalil nango areqalo gereiyetnjrsim sognimqa bunugna Kristus
a bqgas. 12 Ariya e ningi endegsi merngwai. Elaija agi bej. Bonaga tamo narngi
a qa poinjrosai. Deqa gulbe kalil naygi a yqajqa are soqnej qaji agi yeb. E
Tamo Angro dego degsib jaqatiny ebgab.” 13 Onaga nangi Yesus aga anjam di

qusib endegsi poinjre{, “Bole, Yesus a Elaija qa bole marosai. A Jon yansnjro
gaji qa marqa osiqa Elaija aqa fiam na yawo anjam marqo.”
Yesus a angro mel aqa jejamuq na mondor uge wiyetej

14 Onaqa Yesus na aga afngro qalub nanggi di jogsiqa koba na aisib tamo
ungasari tulan gargekoba mana utruq di tarinesonab itnjreb. Onaqa tamo bei
a bosiqa Yesus aqa areq di singa pulutosiqa minjej, 15 “O Tamo Koba, ni ijo
angro mel ga are ugeimimqga aqgaryaiye. A bati gaigai nanariogqnsiqa dena
aga jejamu tulay ugeeqnu. Bati gargekoba a ulonoqnsiga jamyuwoq 0 yaq
aiyeqnu. 16 Deqa e a osim ino afngro nangoq osi bonumga nargi na boletqa
yonub keresaiinjrqo.”

17 Onaqa Yesus a anjam di qusiqa endegsi marej, “Ningi tamo ungasari
bini bati endeqa unub qaji nungo areqalo e qa singilatosai bole sai. Nuggo
kumbra tulan) uge. Bati gembub e ningi koba na sosiyga nungo gulbe di
qoboiyoqnqai? Angro mel di ijo areq osib boiy.” 18 Onaqa osi bonabqa
Yesus na mondor uge di yirintosiq minjej, “Ni angro di uratosim ulan.” Degsi
minjnaga mondor uge na angro di uratosiq ulayej. Ulanonaqa bati qujai deqa
angro a bolee;j.

19 Onaga Yesus aqa angro nangi aqa areq lumu bosib nenemyeb, “Iga
kiyaqa mondor uge di wiyqa yonum keresaiigwo?”

20 Onaqga Yesus na minjrej, “Utru agiende. Ningi e qa nungo areqalo
singilatqa yonub ningi tulan truquonub. E bole merngwai. Nungo areqalo
e qa singilato gaji di sis yago bul kifiala sqas di kereqas. Degesqas di ningi
mana kobaquja endi minjibga a nungo anjam dauryosim tigelosim sawa
beiq gilqas. Nungo areqalo e qa singilato qaji degesqas di ningi kumbra kalil
yqa kereingwas. 21 Deqa ningi mondor uge deqaji winjrqa osibga ningi mati
ingi uratosib qurienosib Qotei pailyoqniy. Dena qujai ningi na mondor uge
winjrib jaraiqab.”

Yesus a marej, “E moisiy olo subq na tigelqai”

22 Onaqa Yesus na aqa angro nangi olo jogsiqa koba na sawa di uratosib
Galili sawaq gilsib dia sosibqga Yesus na minjrej, “E Tamo Angro. Jeu tamo
nangina e ojsib tamo qudei nango banq di e atqab. 23 Atib lubib moiqai. Bati
qalub koboamga e olo subq na tigelqai.” Onaqa Yesus aqa angro nangi anjam
di qusib utru poinjrosai. Deqa nangi are tular gulbekobainjre;j.

Yesus a atra tal takis waiyej
24 Onaga bati bei Yesus aqa angro nangi koba na walwelosib Kaperneam
qureq gileb. Gilsib di sonabqa atra tal takis o tamo nangi Pita aqa areq bosib
nenemyeb, “Nungo Qalie Tamo a atra tal takis ognsiq ateqnu e?” 25 Onaqa
Pita na minjrej, “Od, a ateqnu.”
Osiqa Pita a tal gogetosiqa takis o tamo nango anjam di Yesus minjqa
lagnaqa Yesus a nami qalieosiq deqa minjoqujatej, “O Saimon, ni kiyersi are

galonum? Mandam endeqaji mandor nangi yai nangoq dena takis eqnub?
Narngo segi angro nangoq dena eqnub kiyo tamo lanaj nangoq dena eqnub
kiyo?” 26 Onaqa Pita na kamba minjej, “Tamo lanaj nangoq dena eqnub.
Narggo segi angro nangoq dena osaieqnub.” Onaqga Yesus na minjej, “Ni kere
maronum. E Qotei aga Angro unum deqa e atra tal takis atqa uratqai di kere.
27Upgum. Iga takis o tamo nango are ugetetnjrqasai. Deqa ni alile aisim yima
waiyosim ge namogna ogqam qaji di aga medabu waqtosimqga aga medabu
miligiq di silali bei sognim ungam. Unsim silali di osi gilsim gago aiyel qa
takis atqa osimqa takis o tamo nangi enjre.”

18
Ningi angro kiftilala bul sogniye

1Bati deqa Yesus aqa afngro nangi aga areq bosib minjeb, “O Tamo Koba,
Qotei lan qureq di unu gaji a na iga taqatgosim gago Mandor Koba sognim
bati deqa ino afngro yai a iga kalil bungosim fiam ti sqas?”

20naqa Yesus na afgro kifiala bei metonaq aqa areq bonaqa nango ambleq
di tigeltosiqa osornjrej. 3 Osornjrsiga minjrej, “E bole merngwai. Ningi are
bulyosib angro kifiala endeqaji bulqasai di Qotei lan) qureq di unu gaji a na
ningi tagatngwasai. Osim a nungo Mandor Koba sqasai dego. 4 Tamo bei na
aga segifiam aguq atsim angro kifiala endeqaji bulqas di Qotei na tamo di aga
fiam olo soqtetimqa a tamo kalil nangi bunnjrsim a fiam ti sqas. Deqa Qoteina
a taqatosim aga Mandor Koba sqas.

5 “Tamo bei a e ga are qalsimga angro kifiala endeqaji bei osim
geregereiyqas di a e dego osim geregereibqgas.”

Ningi une torei uratiy

6 Osiqa Yesus a olo marej, “Tamo bei na angro kifiala endeqaji bei e ga aqa
areqalo singilateqnu qaji di osim uneq waiyqas di a kumbra tulan ugedamu
yqo. Iga tamo di ojsim menir kobaquja osim sil na aqa kakroq di tontosim
waiyim ya robuq aisim moiqas di kere.

7 “Bunugna tamo qudei nangi tamo qudei uneq breinjrogqngab. Bole,
kumbra di brantoqngas. Ariya tamo nangi kumbra di yoqngab qaji nangi
tulay padalougetqab. 8 Ino bar na kiyo ino singa na kiyo ni titmosim uneq
waimgqa la(i[(nimqa di gentosim waiy. Ni degye. Di kiyaqa? Ni bar geyo kiyo
singa geno kiyo sosimga une bei yqasai di kere. Di ni nambile gaigai sqam.
Ariya ni bar aiyel ti kiyo singa aiyel ti kiyo sosimqa une yqam di keresai.
Di Qotei na ni namyuwoq waimgas. Namyuwo di gaigai yuoqnsim sqas. 9 Ino
namdamu na ni titmosim uneq waimga lagnimga njamdamu di otorosim waiy.
Ni degye. Di kiyaqa? Ni njamdamu qujai ti sosimqa une bei yqasai di kere.
Di ni nambile gaigai sqam. Ariya ni namdamu aiyel ti sosimga une ygam di
keresai. Di Qotei na ni jamyuwoq waimgas.

10 “Deqa ningi angro kifiilala endeqaji nangi qa ugeaib. E merngwai. Nango
lag angro nangi na ijo Abu lan qureq di unu qaji aga ulatamu gaigai koqye-
gnub. 11 E segi Tamo Angro. E na tamo ungasari padalo gamq di unub qaji
nangi eleneqnum. E deqa mandamq aiyem.

Kaja du alelqo qaji aqa yawo anjam
12 “Ningi kiyersib are qalonub? Tamo bei aga kaja 100 nangi manaq di
sognibqga qujaibeialelamqa a kiyerqas? E merngwai. Anakaja 99 naygiurat-
njrsim qujai alelqo qaji di namosim gilsim itqas. 13 E bole merngwai. A na kaja
qujai di itosim tular areboleboleiyqas. A kaja du du 99 alelosai gaji nangi

ga tulay areboleboleiyqasai. Qujai alelqo gaji a ga tulan areboleboleiyqas.
14 Dego kere nungo Abu lan qureq di unu qaji a angro kifiala endeqaji bei
padalqajqa a deqa are sosai.”

Ningi nungo was aqa une olo geretyetiy

15 Osiqa Yesus a olo marej, “Ino Kristen was bei na ni une bei emimgqa ningi
segiaiyel ombla awoosib aga une ni emqo gaji di ubtosim minje. Minjimga a
ino anjam qusim are bulyqas di nina ino was olo onum. 16 Ariya a ino anjam
quetmosaiamga ni na Kristen tamo qujai kiyo aiyel kiyo jogsimqa nangi ni
tagmosib ino was aga une di olo ubtosib minjqab. 17 Ariya a nango anjam
dego quetnjrosaiamga ni na Kristen tamo ungasari kalil nangi metnjrim
koroosib ni taqgmosib ino was aqga une di olo ubtosib minjgab. Ariya a nagngo
anjam dego quetnjrosaiamga ni na a qoreiye. Ni na une tamo ti takis o qaji
tamo ti nangi qoreinjreqnum dego kere ni na ino was di qoreiye.

18 “E bole merngwai. Ningi mandamq endi gam getentqab di Qotei a dego
lay qureq di gam getentqas. Ningi mandamq endi gam waqtqab di Qotei a
dego lafn) qureq di gam waqtqas.

19 “E olo merngwai. Mandamq endi ijo angro aiyel nangi ingi bei oqa
marsibqa areqalo qujaitosib ijo Abu lay) qureq di unu gaji a pailygab di a na
ingi di enjrqas. 20 Tamo aiyel kiyo qalub kiyo ijo fiam ga are galsib korogab
di e nango ambleq di sqai.”

Gago Kristen was aqa une kobotqajqa yawo anjam

21 Onaqa bati deqa Pita a Yesus aqa areq bosiq nenemyej, “O Tamo Koba,
ijo Kristen was bei na e une }g)embub ebimga e aqa une di moiyotqai? E
endegyqai kiyo? A na une 7 ebimqga aqga une di moiyotqai. Ariya a olo une
bei ebimqa e moiyotqasai. Degyqai kiyo?”

220Onaga Yesus na kamba minjej, “Ino was bei na ni une 7 emimqa aqga une
di se1g<i moiyotqam di keresai. A na une gargekoba emoqnsim sogqnim ni ar{a
une kalil di dego moiyotogne. A ni une 7 emognim une di moiyotogne. Olo
une 7 emognim moiyotoqne. Degsim gilognem.

23“Ningi quiy. Qoteilan qureq di unu gaji a na aqa segi tamo ungasari nangi
tagatnjrsim nango Mandor Koba sqas. Kumbra di mandor bei aga kumbra
sigitejunu. Mandor dena aga karngal tamo qudei nami silali yaiyeb qaji di
kamba olo yqajga minjrej. 24 Aqa kangal tamo bei 10 milion kina yaiyej
qlaji di osib aqa ulatamuq di tigelteb. 25 Tigeltonabqa a na silali di kamba
olo yqajqa keresaiiyej. Deqa mandor a na minjej, ‘Ni silali di kamba olo e
ebqa keresaiimqo deqa e ni ino yaur) wo ino afngro nangi ti osiy tamo bei aqa
bagq di uratngitqa tamo dena silali ebimga ningi a laya wauetogngab. Ino
ingi ingi kalil dego e ni yaimosiy tamo qudei nangi enjritqa nangi na kamba
silali ebgab. Gam dena ni silali nami yaibem qaji di kobotqam.” 26 Degsi
minjnaq qusiqa aqa areq di singa pulutosiqa pailyosiq minjej, ‘O Tamo Koba,
ni e kumbra degbaim. Ni e ga dulosim mati e ga tarinoqnime. E silali nami
yaimem qaji di kalil itosiy e kamba emekritqai.’ 27 Onaqa mandor a kangal
tamo deqa dulosiqa silali kalil nami yaiyej qaji di lana kobotej. Osiqa a
uratonaq gile;j.

28«Gilsiqa kangal tamo bei ombla wauo qaji a itosiqa ojsiq kakro apiyetosiq
minjej, ‘Ni nami 10 kina yaibem qaji di kamba olo ebe.

29 “Degsi minjnaq qusiqga aqa areq di singa pulutosiqa pailyosiq minjej,
‘Ni e ga dulosim mati e ga tariognime. E 10 kina nami yaimem qaji di
itosiy e kamba emekritqai’ 30 Degsi minjnaqa a aqa anjam di quetqa

asgiyonaqa a osi gilsiqa tonto talq di waiyosiq minjej, ‘Ni tonto talq endi
sogne. Bunugna n1 10 kina nami yaibem qaji di kamba ebekritimqa e ni olo
uratmit ogedqam.’

31 “A degyonaqa kangal tamo qudei a koba na wauo qaji nagngi unsibga
are ugeinjrnaqa aisib nango mandor a deqa saiyosib minjeb. 32 Minjnab
qusiqa kangal tamo di metonaq bonaqa minjej, ‘Ni kangal tamo uge. Ni
e pailbonumga silali ni nami yaibem qaji di e na kobotonum. 33 E ni qa
dulosim silali di kobotonum. Ariya kiyaqa ni olo gilsim karngal tamo bei
ni ombla wauo qaji a qa dulosai? Osim silali a na nami yaimej qaji di ni
kobotosai?’ 34 Degsi minjsiqa a ga tulan minjin ogetonaga osiq gaja tamo
narngo bagnq di atsiqa minjrej, ‘Ningi a wau koba yibqa a jaqatiy ti wauosim
gilsim gilsim silali kalil nami yaibej qaji di kamba ebekritimga ningi a olo
uratib gilqas.’

35«0 ijo angro, dego kere ningi nungo are miligiq na nungo Kristen was
narngo une kobotetnjrqasai diijo Abu lay qureq di unu qaji a dego nuggo une
kobotetngwasai.”

19

Yesus a una uratqajqa anjam marej

1Yesus a anjam degsi marsiq koboonaqga a Galili sawa uratosiqa Judia
sawaq gilsiq Jordan ya taqal beiq di sognej. 2 A di sonaqa tamo ungasari tulag
gargekoba narngi a dauryosib aqa areq di koroonabqa a na narngo ma tamo
kalil nangi boletnjroqne;j.

3 Onaqa Farisi nangi olo Yesus aqa areq bosibga a anjam bei grotimqga
qusib nangi a ojqajqa deqa gisanyosib endegsib nenemyeb, “Tamo bei aqa
njaur) aqa jejamuqkdi une kifiala bei sognimga tamo dena a uratqa kere e?
Gago dal anjam a kiyersi marqo?”

4 Onaqa Yesus na kamba minjrej, “Qotei aqa anjam bei nengrenq di so
gaji di ningi nami sisiyosai kiyo? Anjam endegsi unu, ‘Tulan) nami Qotei
a mandam ti ingi ingi kalil ti gereiyosiqa bati deqa a tamo una wo dego
gereinjrej. 3 Gereinjrsiqa marej, “Tamo bei na aqa ai abu nangi uratnjrsimqa
aga naur wo beterosib jejamu qujaitosib sqab.” ’ 6 Qotei aqa anjam di
agi nengrenq di unu. Deqa tamo una wo nangi jejamu qujai sqab. Nangi
olo jejamu aiyel sqasai. Qotei na nangi aiyel turtnjrej deqa tamo bei na olo
potnjraiq.”

70Onagqa Farisi nangi na kamba Yesus minjeb, “Ni anjam degsi mergonum
deqa Moses a kiyaga dal anjam endegsi marej, ‘Tamo bei na aqa naun uratqa
osimqa pepa bel nengrenyosim yosim di a uratqas’?”

8 Onaga Yesus na kamba minjrej, “Nungo are getengejunu deqa Moses a
ningi una uratga merngej. Ariya tulan nami kumbra degsi sosai. 9 Ningi quiy.
Tamo beina aqa naur lana uratosim olo unabei oqas di ana aqa naur kumbra
ugeq waiyqo. Di kiyaga? Una di a nami tamo bei ombla une atosai deqa.”

10 Onaqa Yesus aqa afngro nagngi na minjeb, “Tamo una ti unub qaji nangi
gulbe deqaji ogab deqa ungum. Nangi una aib. Nangi lana soqneb.”

11 Onaga Yesus na kamba minjrej, “Nifgi anjam maronub di tamo Kkalil
nangi dauryqa keresai. Tamo nangi Qotei na singila enjreqnu qaji nangi segi
anjam di dauryqga kere. 12 Tamo qudei nango jejamu bolesai. Nangi degsib
ai miligiq na nambabeb. Deqa nangi una oqa keresai. Tamo qudei nangi tamo
qudei na welum etnjreb deqa nangi angrotqa keresai. Deqa nangi dego ugna

oqa keresai. Nangi lana unub. Ariya tamo qudei nango segi areqalo na Qotei
aqa wau ojga marsibga una oqa urateqnub. Tamo narggi ijo anjam endi
dauryqa kereamgqa nangi dauryebe.”

Angro du du nangi Yesus aqa areq beb

13 Onaga tamo ungasari qudei nangi nango angro du du joqsib Yesus na
aga ban nango gateq di atetnjrsim nangi qa Qotei pailyqajqa deqa marsib
Yesus aqa areq beb. Beqnabqa Yesus aqa angro nangi na saidnjrsib minjreb,
“Nungo angro du du nangi jogsib endeq baib.” 14 Degsib saidnjrnabga Yesus
na aqa angro narngi minjrej, “Angro du du nangi uratnjrib ijo areq beb. Nangi
saidnjraib. Tamo ungasari nangi angro du du bul sqab di Qotei lay qureq di
unu gaji a nango Mandor Koba sosim nangi tagatnjrqas.” 15 Osiqa Yesus na
angro du du nafgo gateq di aqa bar atetnjrsiqa a sawa di uratosiq gile;j.

Noro tamo bei a Yesus ombla anjam mareb

16 Onaga tamo bei a Yesus aqa areq bosiga nenemyej, “O Qalie Tamo, e
kumbra bole kiye dauryosiy dena e nambile gaigai sqai?”

17 Onaga Yesus na kamba minjef', “Ni kiyaqa e kumbra bole qa nenem-
bonum? Qotei a segi qu&ai tamo bole. Ariya ni njambile gaigai sqajgqa osimqga
ni Qotei aqa dal anjam daurye.”

18 Onaga tamo dena olo Yesus nenemyej, “E dal anjam kiye dauryqai?”
Onaga Yesus na minjej, “ ‘Nitamo bei qalsim moiyotaim. Nitamo beiaga una
jejamu ojetaim. Ni bajinaim. Nitamo bei aqga jejamu lana gisayyaim. 19 Niino
ai abu nango sorgomq di geregere sosimga nango anjam dauryoqne. Niino
segi jejamu gereiyeqnum dego kere ino was narngi degsim gereinjroqne.””

20 Onaqa aggro wala dena olo Yesus minjej, “E dal anjam kalil di nami
dauryosim bognem agi bini degsi unum. Deqa e Qotei aga kumbra kiye
keretosai unum?”

21 Onaga Yesus na kamba minjej, “Ni Qotei aga kumbra Kalil keretqa
osimqa endegye. Ni gilsim ino ingi ingi kalil qarinyosim silali osim tamo
ingi ingi saiqoji nangi jeisim enjre. Degsim enjrsim bosim e daurbe. Osim
bunugna ni lany qureq di awai bole itqgam.” 22 Yesus na tamo di degsi
minjnaq qusiqa are tulan gulbeiyej. A ingi ingi koba ti soqnej deqa ulatamu
ugeiyonaqa ulange;.

23 Onaqga Yesus na aqa angro nangi minjrej, “E bole merngwai. Tamo
ungasari ingi ingi koba ti unub qaji nangi Qotei na taqatnjrsim narngo Mandor
Koba sqa marsibga lan qureq oqwajqa tulan bangi koba. 24 E ningi olo
merngwai. Kamel a yumba miligiq gilqajqa bangi koba. Dego kere tamo
ungasari ingi ingi koba ti unub qaji nangi Qotei na tagatnjrsim nango Mandor
Koba sqa marsibqa lan) qureq oqwajqa tularn bangi koba.”

25 Onaqga Yesus aga angro nangi anjam di qusibga tulay prugugetosib
minjeb, “Ni anjam degsi mergonum deqa tamo yai nangi Qotei na elejamqa
nargi nambile gaigai sqa kere?”

26 Onaqa Yesus a narngi kognjrsiqa minjrej, “Tamo nangi segi nambile sqa
keresai. Ariya Qotei na narngi elerjqa kere. Di kiyaqa? Qotei a kumbra kalil
yqa kere.”

270naga Pita na Yesus minjej, “O Tamo Koba, ni une. Iga gago ingi ingi kalil
uratosim ni daurmeqnum. Deqa iga awai kiye oqom?”

28 Onaqa Yesus na minjrej, “E bole merngwai. Mondor Qotei a lar) bunuj
ti mandam bunuj ti atimqga bati deqa e Tamo Angro fiam Kobaquja osiy ijo
segi awo jaram kobaq di awesqai. Awesosiyda ningi tamo e daurbeqnub qaji

metngitga ningi dego awo jaram kokba 12 di awoelernjqab. Awoosib Jekop aqa
afngro 12 nango moma kalil nangi taqatnjrogqngab. 29 Deqa tamo nangiijo flam
ga are galognsib nango segi tal, nango was nargi, nango jaja nangi, nango ai
abu nangi, nango angro nangi ti nango wau kalil dego uratnjrsib e daurbqab
di Qoteina olo ingi bole bole tulan gargekoba nangi enjrqas. Yimga mondor)
nangi nambile gaigai sqab. 30 Deqa ningi quiy. Tamo gargekoba bini fiam ti
unub gaji nayngi mondoy) fiam saiqoji sqab. Ariya tamo gargekoba bini fiam
saiqgoji unub qaji nangi mondor) fiam ti sqab.”

20

Yesus a ingi wauqa yawo anjam marej

10siga Yesus a olo aqa angro nangi endegsi minjrej, “Qoteilan qureq di unu
gaji a na aqa segi tamo ungasari nangi taqatnjrsim nango Mandor Koba sqas.
Kumbra di wau lanja bei aga kumbra sigitejunu. Wau lanja dena nobgolo
ambru tigelosiqa aisiq tamo qudeinangi aqa ingi wauq di wauetqajqa itnjre;j.
2Itnjrsiga minjrej, ‘Ningi ijo ingi wauq di wauoqnib wau qa bati koboamqa e
na silali qurugo quja quja engwai”’ Degsi minjrsiq qarinnjrnaqa nangi gilsib
aqa ingi wauq di wauoqneb. 3 Ser kifiala goge ogqnaga wau lanja a koro
sawaq aisiqa dia tamo qudei nangilana tigelesonab unjrsiqa minjrej, 4 ‘Ningi
dego gilsib ijo wauq di wauoiy. Wauab kere dego awai engwai’ 3 Degsi
minjrnaqga nangi gilsib aqa ingi wauq di wauogneb. Qanam jige tamo qudei
narngi dego lana tigelesonab unjrsiga minjrej, ‘Ningi dego gilsib ijo wauq di
wauoiy. Wauab kere dego awai engwai”’ Degsi minjrnaqa nangi gilsib aqa
wauq di wauoqneb. Ser kelintonaqa olo tamo qudei dego degsi minjrnaqa
narngi gilsib wauoqneb.

6 “Sey) bilaqtonaqa wau lanja a aisiqa gamq di tamo qudei nangi lana
tigelesonab unjrsiqa nenemnjrej, ‘Ningi kiyaqa lana tigelesonab sen bi-
laqtqo?’ 7 Onaga nangi na minjeb, ‘Tamo bei na iga wau egosai deqa iga lana
tigelejunum.” Onagqa wau lanja na minjrej, ‘Ningi dego gilsib ijo ingi wauq di
wauoiy.

8 “Ariya wau qa bati koboonaga wau lanja na aga wau tagato tamo
bei qarinyosiq minjej, ‘Ni gilsim wau tamo nangi di metnjrim ino areq di
koroabga nango awai enjre. Enjrqa osimga tamo nangi bilaq bosib wauonub
gaji nango awai namo enjrsimqa ariya tamo nargi nobgolo ambru bosib
wauosib bilagtonub qaji nango awai bunuqna enjre.” ® Degsi minjnaq qusiga
tamo nangi bilaq bosib waueb qaji nafginamo metnjrnaq aqa areq bonabqa
silali qurungo quja quja enjrej. 19 Onaqa tamo nangi nobgolo ambru bosib
wauosib bilaqteb qaji nangi degsib unsibqa are qaleb, ‘Iga nobgolo ambru
bosim wauosim bilagtonum. Deqa iga silali kobaquja oqom.” Degsib are
galnabga wau tagato tamo na nangi metnjrnaq aga areq bonabga nangi
dego silali quruno quja quja enjrej. 11 Onaqa nangi degsib unsibga nangi na
wau lanja yirintosib minjeb, 12 ‘Tamo nangi di bilaq bosib waukifialayonubqa
silali ni na iga egonum qaji dego kere nangi enjronum. Iga nobqolo ambru
waueqnam ser) 0ogsiq gago jejamu tulay kankanegnaqa bilaqtqo. Iga silali
koba osai’

13 “Onaqga wau lanja a nango anjam di qusiga bei endegsi minjej, ‘O was,
e ni kumbra uge emosai. Aqo ombla bini nobqgolo anjam keretosimqa e ni
silali quruno qujai emga mermonum. 4Deqa ni ino silali quruno qujai osim
aiye. E ni silali qururno qujai emonum dego kere tamo nangi bunugna bosib

wauonub qgaji nangi silali qururno quja quja enjronum. E ijo segi areqalo na
degffonum. 15 Silali di ijo segi silali. Deqa e ijo segi areqalo daurlyosiy ijo
silali jeiqa kere. E na tamo nangi bunu bonub qaji nangi kumbra bole enjrqa
areibgas enjrqai. Deqa ni kiyaqa e qa are ugeimqo?’ ”

16Yesus a yawo anjam degsi marsiqa olo marej, “Dego kere tamo bini fiam ti
unub qaji nangi mondor) fiam saiqoji sqab. Ariya tamo bini fiam saiqoji unub
gaji nangi mondo) fiam ti sqab.”

Yesus a marej, “E moisiy olo subq na tigelqai”

170siqa Yesus na aqga angro 12 nangi jogsiga koba na walwelosib Jerusalem
aiyogqneb. Aiyoqnsibga Yesus na nangi segitnjrsiqa endegsi minjrej, 18 “Ningi
quiy. E Tamo Aggro. Iga Jerusalem aiyeqnum. Dia tamo qudei na e ojsib atra
tamo kokba ti dal anjam qalie tamo ti nango banq di e atqab. Yimqga nagngi na
ijo jejamuq di une qamsib merbgqab, ‘Ni une ti. Deqa ni moigam.” 19 Naggi e
degsib merbosib tamo nangi Qotei qaliesai qaji nango banqdi e atqab. Yimqga
naggi na e misilinboqgnsib bu toqor na kumbainbognsib namburbasq di lubsib
moiyotbqab. Bati galub koboamga e olo subq na tigelqai.”

Jems Jon wo nangi aiyel tamo kokba sqajqa mareb

20 Onaqa Sebedi aqa yiri aiyel nango ai ombla na Yesus aqa areq bosibga
nango ai a singa pulutosiqa Yesus minjej, “O Tamo Koba, e ni anjam bei
mermitganiijo anjam dauryqa kere kiyo?” 21 Onaqa Yesus na kamba minjej,
“Ni ingi kiye qa merbgam?” Onaqga a na Yesus minjej, “Mondor) ni gago
Mandor Koba sosimga bati deqa ni marimgqa ijo afgro aiyel endi nagngi ino
bay woq ino bary qonanq di awoqab.”

22 Onaqa Yesus na kamba nangi aiyel endegsi minjrej, “Anjam ningi
merbonub di aga utru ningi geregere poingosai. E jaqatin koba oqai. Jaqatin
di ya uge uyo bul. Jaqatiy e oqai di ningi aiyel dego oqa kere e?” Onaqa
nangi na minjeb, “Od, aqo aiyel oqa kere.” 23 Onaqga Yesus na olo nangi aiyel
minjrej, “Bole, jaqatin e oqai di ningi dego oqab. Ariya tamo yai nangi ijo
bay woq ijo bay gqonarnq di awoqgab di e na mar%a keresai. Di ijo wau sai.
Tamo naggi ijo Abu na giltnjrej gaji nangi segi ijo bay) woq ijo bay qonanq di
awoqab.”

24 Yesus aga angro 10 nango namdamuq di was aiyel naggi na anjam di
Yesus minjeb deqa qusib nangi aiyel qa pirigeb. 25 Onaqa Yesus na aqa
angro 10 nangi metnjrnaga aqa areq bonabga minjrej, “Ningi qalie, mandor
kokba sawa sawa kalil tagateqnub gaji nangi nango segi fiam soqtognsib
tamo ungasari nangi 1irin) na tagatnjreqnub. 26 Ariya kumbra di nungoq di
saiq. Nungo ambleq di angro bei a fiam ti sqa marsimqa a mati nungo wau
tamo sognem. Osim a fiam ti sqas. 27 Nungo ambleq di afngro bei a tamo
kobaquja sqa marsimga a mati nungo kangal tamo sognem. Osimga a olo
tamo kobaqujaqas. 28 E Tamo Angro. Ningi ijo kumbra qalieosib degsib
dauryoqniy. Ijo kumbra agiende. E na tamo ungasari nangi wauetnjreqnum.
E deqa bem. Tamo ungasari nangi e wauetbqajqa e deqa bosai. Bunugna e ijo
segi yambile uratosiy tamo urngasari gargekoba nangi elerjqai.”

Yesus na tamo aiyel nam qandimnjro qaji nangi boletnjrej
29 Osiga Yesus na aqa angro narngi jogsiqa koba na walwelosib aisib Jeriko

qureq di branteb. Brantosib Jeriko qure ambleq na walwelosib olo Jeriko
uratosib aiyeqnabqa tamo urngasari tularn gargekoba nangi Yesus dauryosib

kobana aiyoqneb. 30 Aiyeqnabga tamo aiyel nam qandimnjro qaji nangi gam

qalaq di awesosibga anjam endegsib queb, “Yesus a beqnu.” Narngi degsib
qusibga tulan lelenosib mareb, “O Tamo Koba, Devit aqga Niri, ni aqo aiyel
ga dulame.” 31 Onaga tamo ungasari gargekoba Yesus dauryosib aiyogneb
gaji nangi na nangi aiyel yirintnjrsib minjreb, “Ningi lelenkobaaib. Kirioiy.”
Degsib minjrnabqa nangi aiyel kiriosai. Nangi olo tulan lelenoqnsib Yesus
minjogneb, “O Tamo Koba, Devit aqa Niri, ni aqo aiyel qa dulame.”

32 Onaqa Yesus a tigelosiqa nangi aiyel metnjrnaqa aqa areq bonabga
minjrej, “E ningi aiyel kiyerngwajqa deqa ningi e qa lelerjognab?” 33 Onaqga
nargiaiyel na minjeb, “O Tamo Koba, aqo aiyel olo nam poigim sawa unqajqa
deqa iga ni qa lelenognam.” 34 Onaqa Yesus a nargi aiyel ga dulosiqa aqa bary
waiyosiq nango namdamu ojetnjrej. Ojetnjrnaga nangi aiyel pam poinjrnaqa
sawa unsibqa tigelosib Yesus dauryosib aiyeb.

21

Yesus a donki aqa quraq di awoosiq Jerusalem aiyej

1 Onaqa Yesus aqa angro nangi koba na walwelosib aisib Jerusalem jo-
jomyosib Betfage qureq di branteb. Betfage qure agi Oliv mana utruq di
unu. Di brantosib Yesus na aqa angro aiyel qarinnjrsiga minjrej, 2 “Ningi
aisib qure bei jojom di unu di brantosib donki bei aga du wo tontnjronub
unub di unjrqab. Unjrsib sil palontosib titnjrsib jogsib boiy. 3 Ningi sil
palontognibga tamo bei na nenemngwas kiyo, ‘Ningi kiyaqa donki aiyel
naggo sil palonteqnub? Degsi nenemngimqa ningi na minjiy, ‘Tamo Koba
a wau ti deqa donki aqa du wo qa mergwo.” Yimqa a na donki aqa du wo
nangi qarinnjrim ijoq bqab.”

4Yesus a kumbra di yej deqa anjam bei Qotei aga medabu o tamo bei nami
marej qaji diaga damubrantej. A endegsi marej, 3 “Ningi na Saion qure nangi
endegsib minjriy, ‘Ningi uniy. Nungo Mandor Koba a nungoq beqnu. A lawo
na begnu. A areqalo minjir) saiqoji. Deqa a donki quraq di awoosiq beqnu.
0d, a donki aqa du quraq di awoosiq beqnu.” ”

6 Onaga Yesus aqa angro aiyel nangi aisib anjam Yesus na minjrej qaji di
dauryeb. 7 Osib nangi donki aga du wo Yesus aqa areq joqsib beb. Bosib
nango segi gara jugo piqtosib donki aiyel nango quraq di tunabqa Yesus a segi
donki gogetosiqa quraq di awoej. 8 Awoonaqa donki aiyel nangi walwelosib
aiyeqnabga tamo ungasari tular gargekoba nangi belenosib nango segi gara
jugo piqtelenosib gamq di tuelenogneb. Tamo qudei nangi nafiuq dena nam
banga gingenyosibqa osi bosib di dego gamq di tuelenjogneb. 9 Onaga Yesus a
donki quraq di awoosiq walweleqnaqga tamo urngasari namooqneb qaji nangi
ti bunuoqneb qgaji nagygi ti tulag lelenognsibqa maroqneb, “O Devit aqa Niri,
iga ni qa tulan areboleboleigeqnu. Ni Tamo Koba aga fiam na bonum deqa a
ni tulag geregereimeqnu. Deqa iga Qoteilar goge di unu qaji aqa fiam tulayg
soqtogqngom.” Tamo urngasari nangi degoqnsib leler ti Yesus dauryoqneb.

10 Onaqa Yesus a walwelosi aisiq Jerusalem di brantonaga tamo ungasari
kalil nangi a unsibqa tulan prugugetosib segi segi maroqneb, “Tamo endi
yaiyo?” 11 Degsib mareqnabga tamo ungasari qudei Yesus dauryosib aiy-
ogneb gaji nangi na kamba minjreb, “Tamo endi Yesus. A Qotei aqa medabu
0 gaji tamo bole. Aqa qure utru Nasaret. Qure di Galili sawaq di unu.”

Yesus na tamo ungasari nangi atra talq dena winjrej
12 Onaqa Yesus a walwelosi aisi%a atra tal koba miligiq gilej. Gilsiqa
nam atej di tamo ungasari gargekoba nangi ingi ingi qarinyoqnsibqa dena

silali eqnab unjrsiqa nangi winjrnaq jaraiyeb. Tamo qudei nangi silali
pilogneb. Qudei nangi binon qarinyoqnsib dena silali ogneb. Deqa Yesus
a naggo jar ti jaram ti bilbelyosiqa nangi dego winjrnaq jaraiyeb. 13 Nangi
kalil jaraiyeqnabqa Yesus na minf'rej, “Qotei aqa anjam bei nami endegsib
nengrenyeb unu, ‘Ijo tal endi pailyqajqa tal’ Ariya ningi na olo tal endi
ugetonubqa a bajin) tamo naggo tal bulqo.”

14Yesus a atra tal miligiq di sonaqga tamo am qandimnjro qaji ti tamo singa
gandamnjro gaji ti nangi aqa areq beqnabqa a na nangi kalil boletnjrogne;j.
15 Onaqa agngro du du atra tal miligiq di soqneb qaji nangi Yesus aga manwa
di unsibqa tulay lelenognsib minjoqneb, “O Devit aqa Niri, iga ni qa tulay
areboleboleigeqnu.” Onaqga dal anjam qalie tamo narngi ti atra tamo kokba
ti nangi angro du du nango anjam di qusibga Yesus qa ugeeb. 16 Osib Yesus
minjeb, “Angro du du nangi lelenognsib anjam mareqgnub di ni queqnum e?”
Onaga Yesus na kamba minjrej, “Od, e nango anjam queqnum. Ariya anjam
beinengrenq di unu gaji di ningi nami sisiyosai kiyo? Anjam agiende, ‘O Abu,
angro du du ti angro mom tinangi ino lam soqtegnub.” ” 17Yesus a nangi degsi
minjrsiq koboonaga a tigelosiq Jerusalem uratosiq Betani qureq gilej. Gilsiq
qgoloonaq di neiej.

Yesus a qura minjej, “Ni olo bunu geitqasai”

18 Nebeonaga Yesus a olo tigelosiqa Jerusalem aiyoqnsiqa gamq di a
mamyej. 19 Mamyonaqa njam atsiga qura banga ti gam qalaq di tigelesonaq
unsiga aqa gei ungajqa utruq gilej. Gilsiq unej qura gei bei saiqoji. Banga
segi sonab unej. Unsiga qura di minjej, “Ni olo bunu geitqasai.” Degsi
minjnaqa bati qujai deqa qura di utru ti kalil laosiq moiye;.

200Onaga Yesus aga angro nangi aqa kumbra di unsibqga tularn prugugetosib
Yesus nenemyeb, “Qura di kiyersi urur laosiq moiqo?”

210naga Yesus na kamba minjrej, “E bole merngwai. Ningi Qotei ga nungo
areqalo singilatosib nungo areqalo aiyeltqasai di ningi dego qura minjibga
a laosim moiqas. Qura segi sai. Ningi mana kobaquja endi dego minjqab,
‘Ni tigelosim yuwalq aiye.” Minjibga a nungo anjam di dauryosim tigelosim
yuwalq aiqas. 22 Deqa ningi Qotei ga nungo areqalo singilatosib ingi bei qa
pailyqab di ningi ingi di oqab.”

Juda nangi na Yesus nenemyeb, “Ni singila qabe na osimqa kumbra endi
yeqnum?”

230siqa Yesus a olo atra tal miligiq gilsiq dia Qotei aqa anjam palontoqne;j.
Onaqa Israel nango gate nangi ti atra tamo kokba ti nangi na Yesus aqa areq
bosib nenemyeb, “Ni iga merge. Ni singila qabe na osimqga kumbra endi
yeqnum? Yai na ni qarinmej deqa ni bosim wau endi yeqnum?” 24 Onaga
Yesus na minjrej, “E kamba anjam bei ningi nenemngwai. Nenempgitga
ningi e merbibga e yai na qarinbonaq bosim wau endi yeqnum di ubtosiy
merngwai. 25 Ningi na merbiy. Yai na Jon qarinyonaq bosiqa tamo ungasari
nangi yansnjroqnej? Qotei na kiyo? Tamo bei na kiyo?”

Onaga nangi Yesus aqa anjam di qusibqga segi segi qairosib mareb, “Iga
Yesus minjqom ‘Qotei na Jon qarinyej,” degsi minjqom di a iga mergwas,
‘Kiyaqa n11]g1 ]on aga an]am quetosai?” 26 Ariya iga minjqom, ‘Tamo bei
na Jon qarinyej;’ degsi minjgom di dego keresai. Tamo ungasari nangi
mareqnub, ‘Jon a Qotei aga medabu o qaji tamo bole” Deqa iga nangi
ulainjronum.” 27 Nangi degsib qairosib olo Yesus minjeb, “Yai na kiyo Jon

qarinyej di iga qaliesai.” Onaqa Yesus na kamba minjrej, “Ningi degsib
merbonub deqa e dego yai na qarinbonaq bosim wau endi yeqnum di ningi
merrngwasai.”

Yesus a yawo anjam bei marej

28 Osiqa Yesus a olo Juda gate nangi ti atra tamo kokba ti nangi endegsi
minjrej, “Ningi kiyersib are qalonub? Tamo bei aqa piri aiyel sogneb. Bati
bei a aqa niri matu aqaq bosiqa minjej, ‘O ijo angro, ni gilsim ijo ingi wauq
di wauame.” 29 Onaqa aqa yiri matu na minjej, ‘Sai. E wauqa uratonum.’
Degsiaqa abu saidyosiqa bunugna areqalo bei osiqa gilsiq wauete;j. 30 Onaq([la
abu a aqa niri yala aqaq bosiga minjej, ‘O ijo angro, ni gilsim ijo ingi wauq di
wauame.” Onaqa aqa yiri yala na minjej, ‘Od, Abu, e wauqai.” Degsi aqa abu
odyosiqa ariya a wauosai. A lana talq di soqnej. 3! Deqa ningi na merbiy.
Angro yai na aqa abu aqa anjam dauryej?” Onaqa nargi na kamba Yesus
minjeb, “Niri matu a na aga abu aqa anjam dauryej.”

Nangi degsib Yesus minjnabga a na olo minjrej, “E bole merngwai. Takis
0 gaji tamo ti gam gaji una ti nangi na ningi bungosib namoosib Qotei aqaq
oqibga a narngi elenosim nango Mandor Koba sosim nangi taqatnjrgas. 32 Di
kiyaga? Jon yansnjro gaji a nungoq bosiqa Qotei aga kumbra bole ningi
0s0rngonaga ningi Jon aqa anjam quetosai. Ariya takis o qaji tamo ti gam qaji
unatinangiJon aqa anjam geregere queteb. Quetonab ningi di unsibqa ariya
ningi olo are bulyosai. Osib ningi Jon aga anjam quetosai dego.”

Wain wau qa yawo anjam

33 Yesus a Juda tamo kokba nangi degsi minjrsiqa olo endegsi minjrej, “E
ningi yawo anjam bei merngit ningi quiy. Tamo bei a tigelosiqa aqa wauq
gilej. Gilsiqa wain sil yagelenosiqa jen qose{ Qoso koboonaga menir qura
gogeq di tabir kuru bul gereiyej. Wain sil geitimga wain gei koroiyosib
paraparaiyosib aqa ya dia bilentqaque)l deqa gereiyej. Osiqa wauq di tal
atsiga wau tagato tamo qudei nango barnq di aga wau uratetnjrsiqa sawa
isaq gilsiq di soqnej. 34 Sonaga wain gei melionaga a na aga kangal tamo
qudei nangi qarinnjrnaga wau tagato tamo nangoq aisib minjreb, ‘Wau lanja
a na iga qaringwo bonum. Deqa ningi wain gei egibqga iga na osi gilqgom.’
35 Degsi minjrnabga nangi na nangi ojelenosib bei qalougeteb. Bei galnab
moiyej. Bei menirn na qalnab moiyej. 36 Onaqa wau lanja a di qusiqa olo aqa
kangal tamo gargekoba nangi qarinnjrognej. Qarinnjreqnaqa aiyeqnab nangi
dego fiumoqneb.

37“Onaqgawaulanjaa endegsiare qalej, ‘E ijo segi angro qujai qarinyit aiqas
dinangia qalqasai. Nangi aqa anjam quetqab.” Degsi are qalsiqa aqa segi niri
garinyonaq aiyej. 38 Aiyeqnaga wau taqato tamo nargi a unsibqa segi segi
qairosib mareb, ‘Tamo a bqo endi wau lanja aga segi niri. A na aqa abu aqa
ingi ingi kalil oqas. Deqa iga a qalsim moiyotosimqga wau endi iga na oqom.’
39 Degsib marsibga wau lanja aqa piri ojsib osi gilsib wau qalaq di galnab
moiyej. 40Deqa ningikiyersib are galonub? Waulanja a bosimga wau tagato
tamo uge nangi di kiyernjrqas? Ningi na merbiy.”

41 Onaqa nangi na minjeb, “Wau lanja a bosimqga tamo uge nangi di tulag
ugeugeinjrsim padaltnjrougetqas. Osim aga wau di olo yainjrsim tamo
qudei nango banq di uratetnjrimga nangi na kamba wau taqatosib wain gei
meliognimga koroiyoqnsib wau lanja yogngab.”

42 Narggi degsib Yesus minjnabqa a na olo minjrej, “Qotei aqa anjam bei
unu. Ningi anjam di nami sisiyosai kiyo? Anjam agiende,

‘Tal gereiyo qaji tamo nangi na tal ai arqsibqa uge qa marsib taqal waiyeb.
Onagqa tal ai di Qotei na olo osiq tumaq di tigeltej unu.

Tal a1 di tal singilatqajqa deqa tigelte;j.

Tamo Koba a segi na tal ai di tigeltej deqa iga unsim mareqnum,

“Tal ai di tulaxy bolequja.” ’

43 Deqa e ningi endegsi merngwai. Qotei a nungo Mandor Koba sosim
ningi taqatngwajqa uratosim ningi taqal breingwas. Osim olo tamo urngasari
qudei aqa kumbra bole dauryeqnub qaji nangi elenosim nargo Mandor Koba
sosim narngi taqatnjrqas. Nargi gei bole atobuleqnub deqa Qotei na nangi
taqatnjrqas. 44 Tamo ungasari ululoyosib tal ai quraq aiqab qaji nangi di tal
ai dena nango tanu gingenyqas. Ariya tal ai di ulofjosim tamo ungasari qudei
narggoq aisim jejamu ti tanu ti torei paraparainjrqas.”

45 Onaqa atra tamo kokba ti Farisi nangi ti yawo anjam di qusib endegsib
qalieeb, Yesus a yawo anjam dena nango jejamuq di une gametnjrej. 46 Nangi
degsib galieosib deqa naggi Yesus ojga mareb. Ariya narngi tamo ungasari
nangi ulainjrsib deqa Yesus ojqa urateb. Dikiyaqa? Tamo ungasari kalil nangi
marogneb, “Yesus a Qotei aga medabu o qaji tamo bole.”

22

Yesus a maruro qa yawo anjam marej

1 Onaqa Yesus a olo Juda tamo kokba nangi yawo anjam bei endegsi
minjrej, 2 “Qotei lan qureq di unu gaji a na aqga segi tamo urngasari nangi
taqatnjrsim nango Mandor Koba sqas. Kumbra di mandor bei aqa yiri
una bay ojgqa bationaqa maruro atej dego kere. 3 A maruro atsiqa aqa
kangal tamo qudei qarinnjrnaqa nangi gilsib tamo ungasari nami aga maruro
unga minjrej qaji nangi metnjreb, ‘Ningi boiy” Onada nangi bqa asginjre;j.
4 Asginjrnaqa mandor a deqa qusiqa aqa kangal tamo qudei olo garinnjrsiqa
minjrej, ‘Ningi gilsib tamo ungasari e ijo maruro unga minjrem gaji nangi olo
endegsib minjriy, “Ningi quiy. Mandor a ingi ingi kalil gereiyosiq atqo unu.
Makau ti wagme namur bole bole fiumsiqa goiqo. Deqa ningi asgingaiq. Ningi
bosib aga maruro uniy.” O kangal tamo, ningi gilsib nangi degsib minjriy.’

5 “Onaqa nargi gilsib tamo ungasari nangi di minjreb, ‘Ningi boiy” Min-
jrnabqga narngi kalil bqga asginjrej. Bei a ulanosiqa aqa ingi wauq gilej. Bei a
ulanosiqa aqa silali wauq gilej. 6 Qudei na kangal tamo nangi di ojelenosib
ugeugeinjrsib fiumnab moreneb. 7 Onaga mandor a deqa qusiqa minjiy
ogetonaqa aga gaja tamo nangi qarinnjrnaqa gilsib tamo nangi kangal tamo
Numeb qaji nangi kamba fiumekriteb. Osib nango talingi ingi kalil qatrentonab
yuekriteb.

8 “Onaga mandor a olo aga kangal tamo qudei qgarinnjrsiqa minjrej, ‘Ijo
angro aga uya bayg ojqa bati kereqo deqa e na maruro atonum unu. Tamo
ungasari € nami ijo maruro unga minjrem qgaji nangi bqa asginjrej. Nangi
tamo ungasari bolesai deqa nangi ijo maruro unqa keresai. 9 Deqa ningi gilsib
gamq di tamo ungasari lana lanaj nangi turosib metnjrib ijo maruro unga
beb.” 10 Onaqa nangi gilsib gamq di tamo ungasari gargekoba bole ti uge ti
naggi turosib metnjrnabga nangi kalil maruro ungajqga bosib koroonabga
tal tamo na maqe;j.

11 “Onaqa mandor a na tamo ungasari nangi di unjrqa marsiqa tal miligiq
gilej. Gilsiq nam atej di tamo bei a maruro ga gara wala jugosai di unsiqa
minjej, 12 ‘O was, ni kiyaqa maruro qa gara wala jugosai? Ni degsim maruro

unga baim.’ Degsi minjnaqa tamo di a na kamba olo anjam bei minjqa
keresaiiyonaqa lana kiriesognej. 13 Onaqa mandor a na aqa kangal tamo
nanggi minjrej, ‘Ningi na tamo di singa ti bay ti tontetosib oqeq waiyibqa sawa
ambruqdisoqnem. Sawa dia tamo nangi akamkobaoqnsib pailognsib nagngo
jaqatiy qa qalagei anjam atognqas.’ ”

140siqa Yesus a olo marej, “Ningi quiy. Qotei a tamo tular) gargekoba nangi
metnjreqnu. Ariya a tamo quja quja segi giltnjreqnu.”

“Iga Sisar takis yqgom e?”

15 Onaqa Farisi nangi gilsib nangi anjam kiye Yesus nenemyib a anjam
grotim qusib a ojqajqa deqa qairoqneb. 16 Qairosib anjam kereonaq nagngo
angro qudei Herot aqa wau tamo qudei ti qarinnjrnab Yesus aqa areq bosib
minjeb, “O Qalie Tamo, iga galie, ni anjam bole maro gaji tamo. Ni anjam
bole segi tamo ungasari nangi minjrogqnsim Qotei aga kumbra osornjreqnum.
Ni tamo bei ulaiyosaieqnum. Ni tamo fiam ti nangi anjam bei minjrognsim
olo tamo fiam saiqoji nangi anjam bei minjrosaieqnum. Ni anjam qujai tamo
kalil nangi minjreqnum. 17 Deqa ni iga merge. Iga Sisar takis yqom e? Yqasai
e? Ni kiyersi are qalonum?”

18 Onaga Yesus a nango areqalo uge di poiyonaqa minjrej, “Ningi gisag
tamo. Kiyaqa ningi e anjam bei grotitqa qusib e ojqajqa deqa gisanbeqnub?
19 Ningi menir silali bei osorbiy.” Degsi minjrnaqa nangi meniy silali bei osi
bosib osoryonab unsiqa minjrej, 20 “Meniy silali quraq endi tamo yai aqa
ulatamu ti fiam ti unu?” 21 Onaqa nangi na minjeb, “Di Sisar aqa.” Onaqa a
na minjrej, “Deqa Sisar aqa ingi ingi a qa olo yiy. Qotei aqa ingi ingi a gqa olo
yly-”

22 Onaqa nangi Yesus aqga anjam di qusibqga tular) prugugeteb. Osib nangi
Yesus uratosib jaraiyeb.

Tamo morerno qaji nangi olo subq na tigelgab

23 Onaqa bati deqa Sadyusi tamo qudei nangi Yesus aqa areq beb. Sadyusi
narfgi mareqnub, “Tamo moreno daji nagngi olo subq na tigelqasai.” Deqa
nangi bosib Yesus endegsib minjeb, 24 “O Qalie Tamo, ni que. Moses a nami
endegsi marej, “Tamo bei a moiyimqga aqa naur angro saiqoji sognimgqa aga
was beina olo una qobul di osim aga was moiyej qaji aqa angro rjambabtetqas.’
Moses a nami degsi marej. 25 Deqa ni que. Was 7 nangi soqneb. Nango was
matu a una osiga moiyej. A afngro saiqoji. Onaga aga was yala na olo una
qujai di ej. 26 Osiga a dego moiyej. A afngro saiqoji. Onaga aqa was yala
na olo una qobul di osiqa a dego moiyej. A angro saiqoji. Was 7 kalil nangi
una qujai di osib moreneb. Nangi angro saiqoji. 27 Nangi kalil moreronabqa
ariya bunuqna una di a dego moiyej. 28 Deqa ni iﬁa merge. Mondor) subq
na tigelo batiamqa tamo kalil nagngi subq na tigelabga una di a yai aqa naur
tintin sqas? Ni qalie, was 7 kalil nangi una qujai di eb.”

29 Onaqga Yesus na minjrej, “Qotei aqa anjam nengrenq di unu qaji di aqa
damu ningi poingosai. Qotei aqa singila dego ningi poingosai. Deqa ningi
anjam grotonub. Grotosib agi nenembonub. 30 Mondor) tamo urgasari nangi
subq na tigelosibga nangi unatqasai. Nangi tamotqasai. Nangi lan angro bul
lapa sqab.

31“Ningi quiy. Tamo nangi moisib olo subq na tigelqab anjam di aqa utru
Qotei a nami babtosiq ningi merngej. Di ningi sisiyosai kiyo? Qotei a endegsi
marej, 32 ‘E Abraham aqa Qotei. E Aisak aqa Qotei. E Jekop aqa Qotei.” Qotei

a degsi marej deqa iga qalieonum, Qotei a tamo morerno gaji nango Qotei sai.
A tamo nambile so qaji nango Qotei.” 33 Onaqa tamo ungasari kalil nangi Yesus
aqa anjam di qusibqa tulary prugugeteb.

Dal anjam kiye a tulan bolequja?

34Yesus a Sadyusi nangi anjam degsi minjrnaga nangi na kamba olo anjam
bei minjqa keresaiinjrej. Onaqa Farisi nangi deqa qusib olo Yesus aqa areq
beb. 35 Nango ambleq dena dal anjam qalie tamo bei a tigelosiga Yesus
gisanyosiq nenemyej, 36 “O Qalie Tamo, ni mare. Qotei aqga dal anjam kiye
a segi qujai tulan bolequja? Dal anjam kiye a dal anjam kalil bunnjrejunu?”

37 Onaqa Yesus na minjej, “Dal anjam tulan bolequja a%i mermaqai.
Dal an{am agiende. ‘Ni ino Tamo Koba Qotei a tulan galaqalaiyime.
Qalagalaiyosim ino are miligi ti ino qunur ti ino areqalo ti kalil a yekritime.’
38 Dal anjam di a segi qujai tularn bolequja. A na dal anjam kalil bunnjrejunu.
39 Ariya dal anjam deqaji bei dego mermgai. Dal anjam agiende. ‘Ni ino segi
jejamu gereiyeqnum dego kere ino was nangi degsim geregereinjrognime.’
Dal anjam boledamu aiyel afi e na mermonum. 40Ni dal anjam aiyel di
dauryqam di ni Moses aqga dal anjam ti Qotei aga medabu o gaji tamo nagngo
anjam ti kalil keretosim dauryqam.”

Kristus a kiyersim Devit aqa niri sqas?

410naqa Farisi nangi olo Yesus aqa areq di koroesonabqa a na nenemnjrej,
42 “Ningi Kristus qa kiyersib are qalonub? A yai aqa piri?” Onaqa nangi na
kamba minjeb, “Kristus a Devit aqa piri.”

43 Onaga Yesus na olo minjrej, “Devit a nami marej, ‘Kristus a ijo Tamo
Koba.” Agi Qotei aqga Mondor na Devit aga medabu singilatetonaga a endegsi
marej,

44 ‘Tamo Koba a na ijo Tamo Koba minjej,

“Niijo bany woq endi awo.

Awesoqnimga e ino jeu tamo kalil naggi elerjosiy ino sorgomgq di atitqa ni na
nangi taqatnjrognqam.”’

45 Ningi uniy. Devit a marej, ‘Kristus a ijo Tamo Koba.’ Deqa Kristus a

kiyersim Devit aqa piri sqas?”

46 Yesus a Farisi nangi anjam degsi minjrnaqa tamo bei na kamba anjam
bei minjqa keresai. Deqa tamo nargi olo bunugna anjam bei Yesus nene-
myqajqa ulaeb.

23

Juda tamo kokba nangi kumbra uge uge yogneb

10naga Yesus na olo aga angro nangi ti tamo ungasari kalil nangi ti endegsi
minjrej, 2 “Dal anjam qalie tamo nangi ti Farisi nangi ti Moses aqa fiam
osib dal anjam plaltognsib ningi merngeqnub. 3 Deqa anjam kalil nangi na
merngeqnub qaji di ningi qusib dauryoqniy. Ariya kumbra nangi yeqnub qaji
diningi dauryaib. Nangi anjam maroqnsib ariya nangi segi anjam di dauryo-
saieqnub. 4Narngi gulbe kokba tamo ungasari nangi enjreqnab qoboiyoqnsib
unub. Ariya naggi olo tamo ungasari nango gulbe di qoboiyetnjrosaieqnub.
5 Kumbra Kkalil naggi yeqnub qgaji di tamo urngasari nangi unognsib nagngo
fiam soqtetnjrqajqa deqa yeqnub. Nango kumbra bei agiende. Nangi Qotei
aqa dal anjam mutu qudei pepa kifiilalaq di nengrenyoqnsibqa lopo miligiq di
jigelenoqnsib nango lanjaq di gara fiengi na qoseqnub. Osib nango gara jugo

mutuq di gara burbur nengrer) ti wala bole bole tonteqnub. 6 Nangi goiyo
kokbaq di, Qotei tal miligiq di sosibga tamo fiam ti naggo awo jaramq di
awodqajqga tulay areboleboleinjreqnu. 7 Nangi koro sawaq di tamo ungasari
nargi na nango fiam soqtoqnsib bay ojetnjrqajqa deqa areboleboleinjreqnu.
Tamo upgasari nangi na ‘O Qalie Tamo Koba’ degsib minjroqngajqa deqa ti
narngi areboleboleinjreqnu.

8“0 ijo angro, tamo qudei na ningi ‘O Qalie Tamo Koba’ degsib merngaib.
Tamo qujai a segi nungo Qalie Tamo. Ningi kalil was. ® Mandamg endi ningi
na tamo bei endegsib minjaib, ‘O Abu.’ Tamo qujai a segi nungo Abu. Agia
lay qureq di unu. 10 Tamo qudei na ningi endegsib merngaib, ‘O Gate Koba.’
Tamo qujai a segi nungo Gate Koba. Agi e Kristus. 11 Nungo ambleq di angro
bei a fiam ti sqa marsimqa a mati nungo wau tamo sognem. Osimga a fiam
ti sqas. 12 Tamo kalil nango segi fiam soqteqnub gaji nangi Qotei na olo fiam
aguq atetnjrqas. Ariya tamo kalil nango segi flam aguq ateqnub qaji nangi
Qotei na olo fiam soqtetnjrqas.”

Yesus a Juda tamo kokba nango kumbra uge qa marej

13 Osiqa Yesus a olo marej, “O dal anjam qalie tamo ti Farisi ti, ningi gisag
tamo. Deqa ningi tulan padalougetqab. Ningi anjam maro aiyelteqnub. Agi
tamo ungasari nangi lan qureq oqwajqa gam itqa mareqnabqa ningi na olo
gam getentetnjreqnub. Ningi segilan qureq oqwajga gam itqa keresai. Deqa
tamo ungasari nangi dego lan qureq oqwajqa gam itqa yeqnab ningi na gam
getentetnjreqnub. 14 O dal anjam qalie tamo ti Farisi ti, ningi gisay tamo.
Deqa ningi tulany padalougetqgab. Ningi anjam maro aiyelteqnub. Agi ningi
una qobul nangi gisannjrognsibqa nango tal ti ingi ingi ti lana yainjreqnub.
Osib tamo ungasari nangi na ningi nungsib nungo fam soqtetngwajqa deqa
pailyo olekokba yeqnub. Deqga mondor Qotei na tamo narngi peginjrqa
batiamga a na ningi awai tular uge engwas.

15 %0 dal anjam qalie tamo ti Farisi ti, ningi gisay tamo. Deqa ningi tulay
padalougetqgab. Ningi anjam maro aiyelteqnub. Agi ningi na tamo qujai
segi ningi daurngwa maroqnsib singa na kiyo qobuy na kiyo sawa sawa
kalil keretoqnsib lagnub. Ariya tamo qujai di a ningi daurngwas di a na
ningi bungosim tamo tulan ugedamu sqas. Deqa a ningi qa namoosim torei
I)amyuwoq aiqas.

16 “Ningi tamo nam qandimo bul unub. Deqa ningi tamo nangi gam
osornjrqa keresai. Agi ningi mareqnub, ‘Tamo bei a anjam singilatqa osimga
atra tal aqa fiam na singilatqas di aga anjam singilagasai. Deqa a na anjam di
uratqas di kere. Ariya a %01 atra tal miligiq di unu élaji aga flam na anjam
singilatqas di aqa anjam bole singilaqas. Deqa a anjam diurataiq.” Ningi degsib
mareqnub. 17 Ningi tamo nam qandimo bul unub. Ningi tulan) nanari. Ningi
na merbiy. Ingi kiye a Qotei aqa namgalaq di tular bole? Atra tal a tulay bole
kiyo atra tal aqa gol a tulan bole kiyo? Od, atra tal a tular bole. Ariya gol atra
tal miligiq di unu qaji a dego ingi bole. 18 Ningi endegsib mareqgnub, ‘Tamo
bei a anjam singilatqa osimqa atra bijal aqa fiam na singilatqas di aqa anjam
singilaqasai. Deqa a na anjam di uratqas di kere. Ariya a atraiyo ingi ingi atra
bijal gogeq di unub qaji nango fiam na anjam singilatqas di aqa anjam bole
singilagas. Deqa a anjam di urataiq.’ Ningi degsib mareqgnub. 19 Ningi tamo
nam qandimo bul unub. Ningi na merbiy. Ingi kiye a Qotei aqa namgalaq di
tulan bole? Atra bijal a tulan bole kiyo atraiyo ingi ingi atra bijal gogeq di

unub qajinangi tulan bole kiyo? Od, atra bijal a tular bole. Ariya atraiyo ingi
ingi atra bijal gogeq di unub qaji nangi dego bole kalil. 20 Deqa ningi quiy.
Tamo bei a atra bijal aga fiam na anjam singilatqas di a atra bijal ti ingi ingi
kalil atra bijal gogeq di unub gaji nangi ti nango flam na anjam singilatqas.
21 Tamo bei a atra tal aga filam na anjam singilatqas di a atra tal ti Qotei agi
atra tal miligiq di unu qaji a ti nango fiam na anjam singilatqas. 22 Tamo bei
alan qure aqa fiam na anjam singilatqas di a Qotei ti aga awo jaram ti nango
fiam na dego anjam singilatqas.

230 dal anjam qalie tamo ti Farisi ti, ningi gisay tamo. Deqa ningi tulay
padalougetqab. Ningi anjam maro aiyelteqnub. Agi ningi dal anjam kifiilala
segi dauryeqnub. Ningi lei ti lombo ti saga ti ogqnsib poto 10 yoqnsib oto
qujai Qotei atraiyeqnub. Ariya ningi Qotei aqa dal anjam kokba dauryqajqa
urateqnub. Agi ningi kumbra bole bole dauryqa asgingeqnu. Ningi tamo
nangi qa dulosaieqnub. Ningi Qotei qa nungo areqalo singilatosaieqnub. Ningi
dal anjam kifiilala segi dauryeqnub. Deqa e ningi endegsi merngwai. Ningi
are bulyosib dal anjam kokba dauryosib lagniy. Ningi dal anjam Kkifiilala
dego dauryqa urataib. 24 Ningi tamo nam qandimo bul unub. Deqa ningi
tamo nangi gam osornjrqa keresai. Agi ningi qui uyqa oqnsib afiifiig kifiala
quiq di sonaga unoqnsib tagal ateqnub. Ariya kamel a quiq di sonaqa ningi
unosaieqnub. Qoji uyeqnub.

25«0 dal anjam qalie tamo ti Farisi ti, ningi gisar) tamo. Deqa ningi tulay
padalougetqab. Ningi anjam maro aiyelteqnub. Agi ningi ya gambar ti tabir
ti qore segi yanseqnub. Ningi miligi yansosaieqnub. Dego kere ningi babar
na tamo bole. Ariya nungo are miligi bajir) kumbra ti jejamu gqa kumbra uge
ti dena magejunu. 26 O Farisi ningi tamo nam gandimo bul unub. Deqa ningi
endegyiy. Ningi mati ya gambar ti tabir ti miligi yansiy. Yansib milalamqa
qore dego milalqas.

27%0 dal anjam qalie tamo ti Farisi ti, ningi gisan tamo. Deqa ningi tulay
padalougetqgab. Ningi anjam maro aiyelteqnub. Agi ningi tamo moiyo qaji
sub bul unub. Sub gogeq di wala boledamu. Nam qaq na liyeb. Ariya sub
miligiq di tamo aga qusa ti tanu ti dena magqejunu. 28 Ningi sub di bul. Deqa
tamo upgasari nangi na ningi nungoqnsib mareqnub, ningi tamo bole. Ariya
nungo are miligi gisar) kumbra ti dal anjam gotranyqajqa kumbra ti dena
madgejunu.”

29 Osiga Yesus a olo marej, “O dal anjam qalie tamo ti Farisi ti, ningi gisay
tamo. Deqa ningi tulan padalougetqab. Ningi anjam maro aiyelteqnub.
Bole, ningi Qotei aga medabu o tamo naggo sub gereiyoqnsib tamo ungasari
nami kumbra bole bole yogneb gaji naggo sub walateqnub. 30 Ariya ningi
olo endegsib mareqnub, ‘Iga nami soqnem gqamu iga gago moma nangi ti
beterosim Qotei aqa medabu o tamo nangi fiumosai qamu.” Di gisan koba.
Ningi nungo moma nangi ti areqalo qujai. 31 Ningi mareqnub, ‘Gago moma.’
Nupygo anjam dena ningi segi qa ubtosib endegsib marobuleqnub, ‘Tamo
nangi na Qotei aqa medabu o tamo nangi fiumogneb qaji nango angro agiiga.’
32 Ningi degsib marobuleqnub. Deqa ungum. Nungo moma narngo kumbra
uge di ningi na olo keretosib yoqniy. 33 Ningi amal uge bul. Deqa mondor)
Qotei a nungo une ga merrgsim ningi namyuwoq di breingwas. Yimqa ningi
kiyersib olo bole sqab? Keresai.

34“Deqa ningi quiy. E na Qotei aga medabu o tamo nangi ti Qotei aga powo
tamo nangi ti Qotei aqa dal anjam qalie tamo naggi ti garinnjrognit nungoq

bogngab. Bognibqga ningi na nangi qudei fiumoqnsib moiyotnjrogngab. Osib
nangi qudei namburbasq di gaintnjrqab. Osib nangi qudei ojeleyosib nuygo
Qotei tal miligiq di kumbainnjrogngab. Osib nangi qudei teteinjribga nangi
jaraiyosib qure bei beiq gilogqngab. 35 Ninjgi nangi degnjrogqnibqa bati deqa
Qoteia nungo moma nango une kalil osim nungo jejamuq di atelerjqas. Nungo
moma nango une agiende. Nangi na tamo urgasari kumbra bole bole yogneb
qaji nangi fiumogneb. Nafngo une di agi nangi nami yqajqa utru atsib Kein na
Abel qalnaq moiyej. Dena bosi bosib Berekia aqa piri Sekaraia atra bijal ti
atratal ti ambleq di qalnab moiyej. Une kalil di Qotel na osim nungo jejamuq
diatelenqas. 36 E bole merngwai. Une kalil di aga awai uge Qoteina osim tamo
ungasari bini bati endeqa unub qaji nangi enjrqas.”

Yesus a Jerusalem nangi qa dulej

37 Osiga Yesus a olo marej, “O Jerusalem qure, O Jerusalem qure, ni
na Qotel aga medabu o tamo nafgi fiumognsim moiyotnjreqnum. Osim
tamo ungasari Qotei na inoq qarinnjreqnu qaji nangi menir na fiumeqnam
morerneqnub. Bati gargekoba e ino angro nagngi tuwe du du bul koroinjrqajga
yeqnam ningi saideqnub. 38 Deqa ningi quiy. Qotei a nungo atra tal koba
uratetngimqa a langa sqas. 39 Deqa e ningi endegsi merngwai. Ningi olo e
nubqasai. Degsim gilsim mondor e olo lar) qureq na boqnitqa ningi e nubsib
margab, ‘Tamo a bqo endi Tamo Koba aga fiam na bqo. Deqa Qoteina a tular
geregereiyeqnu.’”

24

Bunugqna jeu tamo nangi na atra tal nifiaqyqab
1 Osiqa Yesus a atra tal koba uratosiq gileqnaqa aqa angro nangi na aqga
areq bosib atra tal osoryeb. 20soryonab Yesus na minjrej, “E bole merngwai.
Atra tal ningi unonub endi bunugna jeu tamo narngi na bosib tular nifiaqyosib
aqa menin kalil paraparainjrsibqa taqal breinjrqab. Yimga menin bei
meniy) bei aqa quraq di sqasai. Menir) kalil segi segiqab.”

Gulbe kobaquja bunugna brantqas

3Yesus na aqa angro nangi degsi minjrsiqa Oliv manaq oqsiq goge di awes-
onaqa aqa angro nangi aqa areq bosib lumu nenemyeb, “Ni iga merge. Bati
gembu jeu tamo nangi bosib atra tal endi nifiaqyqab? Mandam endi koboqa
lagnimgqa ni olo lan) qureq na bogqnim kumbra kiye namoqgna brantim iga
unsim poigwas, ‘Bati di jojomqo’?”

40naga Yesus na kamba minjrej, “Ningi geregere njam atoqniy. Tamo qudei
na ningi gisango uge. 5 Bunugna gisay tamo gargekoba nangi ijo fiam na
bognsib tamo ungasari nangi endegsib minjroqngab, ‘E Kristus.” Degsib tamo
upgasari tulan gargekoba nangi gisannjrogngab. ¢ Bunugqna sawa bei bei gaji
narngi an na qotokobaoqngab. Ningi deqa qusib ulaaib. Qotei a nami marej,
‘Kumbra di brantqas.” Deqa brantem. Ariya kumbra di brantimqa diyo bati
urur brant% sai. Soboleiyosim brantqas. 7 Bati deqa sawa bei ti sawa bei
ti qotogngab. Mandor qudei naggi tigelognsibga mandor qudei nagngi qoto
itnjrognqab. Sawa bei beiq di mimir) kokba ti mam ti ingi saio bati dego
brantelenyqas. 8 Kumbra kalil di una angrotqa osiqa mati jaqatir kifiala eqnu
dego kere.

9 “Bati deqa nangi na ningi ojelenoqnsib jaqatin ti gulbe ti engogngab. Osib
ningi qudei lungsib moiyotygwab. Ningi ijo fiam ejunub deqa sawa bei bei

gaji nangi ningi ga tulan ugeoqnsib jeutngoqnqab. 10 Bati deqa tamo urgasari
gargekoba e ga narngo areqalo singilato qaji nangi ijo fiam ulontosib segi segi
jeu sqab. Sosibga nango segi was nangi ojelenoqgnsib tamo uge nango banq
di atogqnqab. 11 Gisary) tamo tular) gargekoba nangi boqnsib ijo segi tamo
ungasari nangi endegsib minjrognqab, ‘E Qotei aga medabu o gaji tamo bole.’
Degsib nangi gisannjrognqab. 12 Kumbra uge deqaji tular) kobaogqnimga tamo
gargekoba nangi qalaqalaiyo kumbra uratoqngab. 13 Ariya ningi ijo flam
singila na ojsib gilsib dino bati itqab di Qotei na ningi elenqas. 14 Ijo wau
tamo nangi sawa sawa kalil keretognsibqa Qotei aga anjam bole mare mare
lagngab. Amga dino bati brantqas. Anjam bole di aga damu agiende. Qotei
na aqa segi tamo ungasari nangi tagatnjrsim nango Mandor Koba sqas.”

Ingi tulan ugedamu brantqas

15 Osiqa Yesus a olo aga angro nangi endegsi minjrej, “Dinjo batiamga ingi
tulan ugedamu Qotei aga medabu o tamo Daniel a nami deqa marej qaji di
brantim ningi unqab. Ingi ugedamu di a Qotei aqa getento warum miligiq
di tigelesqas.” E Matyu. Tamo urngasari ijo anjam endi sisiyeqnub qaji nagngi
geregere sisiyosib poinjrem. Poinjrim margab, bole. 16 Osiqa Yesus na aqa
angro nangi olo endegsl minjrej, “Ningi ingi ugedamu di unsibga bati deqa
tamo ungasari Judia sawaq di unub qaji nangijaraiyosib manaq oqoqujatebe.
17 Tamo ungasari tal meq di unub qaji nangi jaraiqa oqnsib ingi ingi oqa
osibqa olo warum miligiq gilaib. Nangi jaraiyoqujatebe. 18 Tamo ungasari
wauq di unub qaji nangi jaraiqa oqnsib nango gara jugo oga osibga olo
puluosib qureq baib. Nangi torei dena jaraiyoqujatebe. 19 Bati deqa una
gumarn ti una angro mom ti jaraiyo bangiognsib gulbe koba ogab. 20 Deqa
ningi endegsib pailyoqniy, ‘Gulbe di awa bati qa brantaiq. Yori bati qa dego
brantaiq.” 21 Ningi degsib pailyoqniy. Di kiyaqa? Bati deqa tamo ungasari
nangi gulbe tulay kobaquja oqab. Gulbe deqaji nami brantosaiogne;j. Qotei
na mandam atej bati deqa gulbe deqaji brantosai dena bosi bosiq agi bini
unum. Bunuqgna langa ambleq di dego brantqasai. Agi bati qujal deqa
brantqas. 22 Gulbe di aqa bati Qotei na truqutqas. A na truqutgasai di tamo
ungasari kalil nangi padalekritqab. Aqa segi tamo urngasari nami giltnjrej qaji
narngi padalaib deqa a na gulbe di aqa bati truqutqas.

23 “Bati deqa tamo qudei na merngwab, ‘Ningi uniy. Kristus bqo agiende’ o
‘Kristus bqo agide.” Degsib merygibga ningi nango anjam quetnjraib. 24 Tamo
qudei naggi bosib gisanosib marqab, ‘E Kristus.” Qudei marqab, ‘E Qotei aqa
medabu o gaji tamo bole.” Degsib maroqnsib manwa kokba babtogngab.
Nagngo manwa dena nangi na tamo ungasari kalil areqalo nifiagyetnjrognqab.
Osib Qotei aqa segi tamo urngasari nami giltnjrej qaji nangi dego areqalo
nifiagyetnjrqajga wauoqngab.

25 “Ningi quiy. Kumbra Kkalil di brantosaisonaga e namoqna merngonum.
26 Deqa tamo qudei na ningi endegsib merngwab, ‘Ningi uniy. Kristus bqo
agi wadau sawaq di unu.” Degsib merngibqa ningi nango anjam di dauryosib
wadau sawagq gilaib. Tamo qudei na ningi merngwab, ‘Kristus bqo agi talq
di unu.’ Degsib merngibqa ningi nango anjam quetnjraib. 27 Ningi qalie, kola
minjaleqnaqa lan kalil suwaneqnu. Dego kere e Tamo Angro lay qureq na
boqgnitga tamo ungasari kalil nangi e nubgab.

28 “Tamo narfgo jejamu qusaeqnu gaji sawa dia qal naygi koroqab.”

Tamo Angro a singila ti rian ti bqas

29 Osiqga Yesus a olo marej, “Gulbe kalil di nango bati koboamga serq
ambruqgas. Bai dego suwanqasai. Bongar naggi lap goge na ululogosib
mandam( aiyelerjqab. Lar) goge dia ingi ingi kalil renginyelenqab. 30 Bati deqa
e Tamo Angro bqai. Ijo toqor a laf) goge dia brantimqa tamo ungasari sawa
sawa kalilq di unub qaji nangi e qa akamugetqab. E singila ti rian ti lanbiq na
boqnit tamo ungasarikalil nangi e nubgab. 31Yimqa e singilana gul anjamosiy
ijolarn angro nangi qarinnjritqa nangi sawa sawa kalil keretosib Qotei aqa segi
tamo ungasari nami giltnjrej qaji nayngi lag) utru utruq na koroinjrqab.”

Ningi qura qa yawo anjam dena poingem

32 Osiga Yesus a olo marej, “E na qura qa yawo anjam ningi merngitqa
dena poingwas. Qura banga qalsim olo fialguyognimga ningi unsib qalieqab,
‘Ser) aqa bati jojomqo.” 33 Dego kere kumbra Kkalil e ubtosim merngonum
gaji endi brantimga ningi unsib endegsib qalieoiy, ‘Bole, Kristus bqajqa bati
jojomgo. A siranmeq di tigelejunu.’ 34 E bole merngwai. Tamo ungasari
bini bati endeqa unub gaji nangi kalil morenosaisognibqa kumbra kalil endi
brantelenqas. 35 Lay ti mandam ti kobogab. Ariya ijo anjam koboqa keresai.”

Yesus bqajqa bati di tamo bei a qaliesai

36 Osiga Yesus a olo marej, “Ijo bgajqa bati tamo qujai bei a galiesai.
Lay angro nangi qaliesai. E Qotei aqa Niri e segi dego qaliesai. Ijo Abu a
segi qalie. 37 Noa aqga bati qa tamo ungasari nafgi kumbra yoqneb dego
kere e Tamo Angro bgajqa bati ga tamo ungasari nangi kumbra degyoqnqab.
38 Agi Noa aga bati ga mandam ya magosaisonaqa tamo urgasari nangi ingi
ti ya ti uyoqnsib una barg ojelenognsib sonabqa Noa a qobun miligiq gile;.
39 Mandam ya maqosim nangi padaltnjrqas nangi deqa qaliesai. Nangi lana
nanarisogneb. Sonabqa gulbe di nangoq di brantej. Dego kere e Tamo Angro
bgajqa bati ga tamo ungasari nangi nanari degsib sqab. 40 Tamo aiyel wau
qujaiq diingi yagoqnibqa Qoteina beilan qureq osi oqsimga bei uratim sqas.
41 Una aiyel tal qujaiq di saplarn gereiyoqnibqa Qotei na bei lan qureq osi
ogsimqa bei uratim sqas. 42 Deqa ningi geregere nam atiy. E nungo Tamo
Koba. E bati gembu bqai di ningi qaliesai. 43 Ningi are galiy. Bati gembu
bajin) tamo a bosim tal paratqas di tal lanja a qalieqasai. A nami qalieosiq
sonaq gqamu bajin tamo bosiq tal paratga yonaq unsiq wiyej qamu. 44 Dego
kere e Tamo Angro bgajqa bati ningi qaliesai. E bosiy ningi pruqtngaim deqa
ningi geregere nam atoqnsib e qa tarinognsib soqniy.”

Tamo yai a kangal tamo bole?

45 Osiga Yesus a olo marej, “Kangal tamo yai a areqalo bole ti sosiqa gaigai
wau bole yeqnu? Karngal tamo di tal lanja na endegsi minjqas, ‘Ni na ijo
kangal tamo kalil nangi geregere tagatnjrognsimga narngo ingi uyqajqa batio-
gnimga ingi anainjrogqnsim sogne.” 46 Degsi minjsimqga sawa beiq gilsim di
sqas. Olo puluosim wau Kkalil a na aqa kangal tamo yej qaji di kalil keretosim
sogqnimga a bosim unimgqa kangal tamo di a tulay areboleboleiyqas. 47 Deqa
e bole merngwai. Karngal tamo di a wau boledamu yej deqa tal lanja na aqa
ingi ingi kalil osim aqa banq di atim a na taqatetoqnqas. 48 Ariya kangal tamo
di a tamo uge sqas di a endegsi are qalqas, ‘Ijo tamo koba a urur bqgasai.’
49 Degsi are qalsimqa a na karggal tamo qudei a ombla wauo qaji nangi lana
laga kumbainnjrogngas. Osim wain uyo tamo qudei nangijogsim koba na ingi
ti wain ti uyoqnsib nanariogngab. 50 Aqa tamo koba bgajqa bati a qaliesai
deqa a kumbra degsim yoqnimga aqa tamo koba brantoqujatosim unimga

a tulan prugugetqas. 51 Deqa aqa tamo koba a na qalougetosim gisar tamo
narngo so sawaq waiyim aigas. Sawa dia tamo nangi tulary) akamkobaoqnsib
pailognsib nango jaqatin qa qalagei anjam atoqngas.”

25

Dungenge 10 nango yawo anjam

10siga Yesus a olo marej, “Qotei lar) qureq di unu gaji a na aqa segi tamo
ungasari nangi taqatnjrsim nango Mandor Koba sqas. Kumbra di dungenge
10 nango kumbra sigitejunu. E deqa ningi saingwai. Tamo bei a una bar ojej.
Aunabar ojqa sawaq gilga lagnaqa dungenge 10 nangi a ombla gilqa marsib
nango segisegilam osib walwelosib aisib gamq di a qa tarinogneb. 2Dungenge
5 nangi nanari. Dungenge 5 nangi powo ti. 3 Dungenge nanari nango lam
miligiq di ya kifiala segi soqnej. Nangi lam ya bei o ti aiyosai. 4 Dungenge
powo ti nangi nango lam osibqa lam ya jalinaq di gamsib o ti aiyeb. 5 Ariya
tamo a uya bar ojqa sawaq urur gilosai. A sokobaiyej. Deqa dungenge 10
nangi gamq di a ga tarinosib sonabga urnamnjrnaga nerereb.

6 “Nerenesonabqa qolo jige tamo qudei narngi maosib mareb, ‘Tamo uya bar
ojqo qaji agi gileqnu. Deqa ningi tigelosib walwelosib gamq di a turoiy’
7 Onaqa dungenge 10 nangi tigelosib nango lam gereiyeb. 8 Gereiyoqnsibqa
dungenge nanari nangi na dungenge powo ti nangi minjreb, ‘Ningi lam ya
kifiala egiy. Gago lam ya saiqo deqa mosoqa lagqnu.” 9 Onaga durngernge powo
ti naygi na kamba minjreb, ‘Lam ya endi gago segi qa kere. Iga ningi qa
ti keresai. Deqa ningi olo sumsib nungo segi lam ya awaiyiy’ 10 Onaqa
dungenge nanari 5 nangi tigelosib lam ya awaiyqajqa sumeqnabqga tamo dia
una bay ojqa sawaq gilognej. Gileqnaga dungenge powo ti nangi naminango
lam gereiyosib soqneb deqa nangi na tamo di dauryosib una bar) ojqa sawaq
gileb. Gilsib tal miligiq gilekritosib sirar kabuteb.

11 «Sokifialayonaq dungenge nanari nangi tal meq di brantosib maosib tamo
diminjeb, ‘O Tamo Koba, iga bonum. Nina siranyme waqtetgime.’ 12Onaqa a
na kamba minjrej, ‘E bole merngwai. E ningi qaliesai.” ”

13 Osiqa Yesus a olo marej, “Dego kere ningi geregere nam atsib sogniy. Di
kiyaqa? Ijo bqajqa bati ningi qaliesai deqa.”

Silali taqatqajqa yawo anjam

14 Osiqa Yesus a olo marej, “Qotei na aga segi tamo ungasari nangi taqat-
njrsim nango Mandor Koba sqas. Kumbra di tamo bei a sawa isaq gilsiq di
soqnej dego kere. A gilqa osiga aqa karngal tamo nangi koroinjrsiqa nangi
na aqa silali tagqatqa minjrsiq nango banq di uratetnjrej. 15 A na aqa kangal
tamo nango segi segi singila pegiyetnjrsiqa nangi wau yqajqa kere dego silali
pupoiyosiga enjrej. Bei 5,000 kina yej. Bei 2,000 kina yej. Bei 1,000 kina
yej. Osiqa a sawa isaq gilsiq di soqnej. 16 Sonaqa karngal tamo 5,000 kina ej
qaji a silali dena wauosiqa olo 5,000 kina bei ej. 17 Kagnjgal tamo 2,000 kina ej
qaji a dego silali dena wauosiga olo 2,000 kina bei ej. 18 Ariya kangal tamo
1,000 kina ej qaf'i asilali dena wauosai. A silali di osi gilsiqa mandamq di sub
bogsiqa sub miligiq di ulitonaq soqne;j.

19«Bati olekoba yala koboonaqa tamo koba a olo puluosi bosiqa aqa kangal
tamo nafngi waugqa silali enjrej qaji di metnjrej. Metnjrnaqa nangi aqa areq
bonabga a na minjrej, ‘E nami silali engem qaji dena ningi waueb olo silali
di osorbiy.” 20 Onaqa kangal tamo 5,000 kina ej gaji a na 5,000 kina bei



Matyu 25:21 54 Matyu 25:38

osi bosiqa aga tamo koba minjej, ‘O Tamo Koba, ni unime. Ino 5,000 kina
nami ebem qaji dena e wauonamga olo 5,000 kina bei brantej agiende.
210naqa aqa tamo koba a na minjej, ‘Ni kangal tamo bolequja. Ni wau kifiala
geregere tagatonum deqa e wau gargekoba olo ino barnq di uratitga ni na
tagatogngam. Deqa ni bosim e ombla areboleboleigim sqom.’

22 “Onaga kangal tamo 2,000 kina ej gaji a bosiga aqa tamo koba minjej,
‘O Tamo Koba, ni unime. Ino 2,000 kina ebem gaji dena e wauonamga olo
2,000 kina bei brantej agiende.” 23 Onaqa aqa tamo koba a na minjej, ‘Ni
dego kangal tamo bolequja. Ni wau kifiala geregere tagatonum deqa e wau
gargekoba olo ino bagq di uratitqa ni na taqatoqgngam. Deqa ni bosim e
ombla areboleboleigim sqom.’

24“Onaqa kangal tamo 1,000 kina ej gaji a bosiqa aqa tamo koba minjej, ‘O
Tamo Koba, ni que. E nami qalieem, ni tamo yirin) ani. Tamo qudei nangi ingi
yageqnab melieqnaqa ni segi na otorosim uyeqnum. Tamo qudei nangi saga
yago breiyeqnab boleeqnaq ni segi na koroiyogqnsim uyeqnum. 25 Deqa e ni
ga ulaosim ino 1,000 kina ebem qaji di osi gilsimga mandamgq di sub bogsim
sub miligiq di ulitonam sognej agiende.’

26 “Onaqa aqa tamo koba a na minjej, ‘Ni kangal tamo uge. Ni lola ani.
Ni nami qalieem, tamo qudei narngi ingi yageqnab melieqnaqa e segi na
otorosim uyeqnum. Tamo qudei narngi saga yago breiyeqnab boleeqnaq e
segi na koroiyognsim uyeqnum. Ni nami e qa degsim qalieem. 27 Deqa
ni kiyaqa if'o silali di osi gilsim silali talq atosai? Ni di atem gamu e
bosimgqa silali talq dena ijo silali aqa oto kobaqo qamu turtosim onum
gamu.’ 28 Degsi minjsiqa aga kangal tamo qudei nangi minjrej, ‘Ningi 1,000
kina di yaiyosibqga karngal tamo nami wauosiqa 10,000 kina ejunu gaji di olo
yiy. 29 Ningi degyiy. Di kiyaqa? Tamo a wau geregere taqatoqngas di Qotei
na olowauyimgqa a wau gargekoba taqatoqngas. Ariya tamo a wau geregere
tagatqasai di wau kifiala a na taqatejunu qaji di a olo bunu taqatqasai. Qotei
na a kobotimqa a lana sqas. 30 Deqa ningi na kangal tamo uge di qalaq
di waiyibga sawa ambruq di sognem. Sawa dia nangi akamkobaoqnsib
pailognsib nango jaqatin qa qalagei anjam atoqngas.””

Mondon Tamo Angro a bosim tamo ungasari kalil nangi peginjrqas

31 Osiga Yesus a olo marej, “Mondor e Tamo Angro fiam kobaquja oqai.
Osiy lay angro kalil nangi jogsiy mandamq aisiy ijo segi awo jaram kobaq
di awesqai. 32-33 Awesoqnit sawa bei bei qaji kalil naggi bosib ijo ulatamuq
di koroabqa e na naggi peginjrqai. E na nangi qudei ijo bar) woq di atelenosiy
olo nangi qudei ijo ban qonanq di atelenqai. Wagme taqgato tamo nangi
na kaja ti meme ti nangi peginjreqnub dego kere. 34 Osiy tamo ungasari
ijo bay woq di unub gaji nangi endegsi minjrqai, ‘I[jo Abu a ningi qa tulay
areboleboleiyeqnu. Nami a mandam atej bati deqa a nuygo Mandor Koba
sosim ningi taqatygwajqa gam gereiyetngej. Deqa ningi ijoq babga ijo Abu
na ningi taqatngwas. 35 Di kiyaqa? E mambonaqa ningi na e ingi anaibeb.
E ya garbonaqga ningi na e ya anaibeb. E yaur) tamo sonamga nirngi na e osib
nungo talq di gereibeb. 36 E gara saiqoji sonamqa ningi na gara tigetbeb. E
maibonaqa ningi na e taqatbeb. E tonto talq di sonamga ningi na bosib e
gereibeb.’

37“Enatamo ungasari ijo bary woq di unub qaji nangi degsi minjritqa nangi
e kamba nenembqab, ‘O Tamo Koba, bati gembu ni mammonadqa iga na ingi
anaimem? Bati gembu ni ya qarmonaga iga na ya anaimem? 38 Bati gembu

ni yaus tamo sonamga iga ni osim gago talq di gereimem? Bati gembu ni
gara saiqojisonamgaiga na gara tigetmem? 39 Bati gembu ni maimonaqaiga
nataqatmem? Bati gembu ni tonto talq di sonamga iga bosim ni gereimem?’

40 “Naggi e degsib nenembibqa e na kamba minjrqai, ‘E bole merngwai.
Ningi na ijo was fiam saiqoji unub qaji nangi geregereinjrogneb di agi ningi
e dego gereiboqneb.’

41“Ariya e na tamo ungasari ijo ban qonanq di unub qaji nangi endegsi min-
jrqai, ‘Ningi tamo ungasari tularn) ugedamu. Deda ningi jaraiyiy. Jaraiyosib
aisib namyuwo gaigai yuejunu qaji dia soqniy. Satan aqa lan angro nangi
ti dia sqab. Qotei a nami namyuwo di nangi gereiyetnjrej. 42 Deqa ningi
namyuwo deq aiyiy. Di kiyaqa? E mambonaga ningi na e ingi anaibosai. E ya
garbonaqa ningi na e ya anaibosai. 43 E yaur tamo sonamga ningi na e osib
nungo talq di gereibosai. E gara saiqoji sonamga ningi na gara tigetbosai. E
maibonaqa ningi na e taqatbosai. E tonto talq di sonamga ningi na bosib e
gereibosai.’

44 “E na tamo ungasari ijo bar qonanq di unub gaji nayngi degsi minjritqa
nangi e kamba nenembqab, ‘O Tamo Koba, bati gembu ni mammej? Bati
gembu niya qarmej? Bati gembu ni yaur) tamo sognem? Bati gembu ni gara
saigojisognem? Bati gembu ni maime;j? Bati gembu ni tonto talq di soqnem?
O Tamo Koba, bati gembu ni degsi sonamga iga ni numsim gereimosai?’

45 “Naggi e degsib nenembibga e na kamba minjrqai, ‘E bole merngwai.
Ningi na ijo was flam saiqoji unub qaji nagngi gereinjrosaiogneb di agi ningi
e dego gereibosaiogneb.” 46 E na nangi degsi minjrsiyqa nango awai uge
enjrsiy breinjrit namyuwoq aiqab. Dia nangi bati gaigai jaqatin ognsib sqab.
Ariya tamo ungasari kumbra bole yeqnub gaji nangi nambile gaigai sqab.”

26

Juda tamo kokba nangi Yesus qalib moiqajqa gam npamogneb

1Yesus a anjam Kkalil di marsiq koboonaqa a na aqa angro nangi endegsi
minjrej, 2 “Ningi qalie, yori bati koba jojomqo. Bati aiyel unu. Yori bati di
brantimqa Juda tamo kokba nangi na e Tamo Argro ojsib jeu tamo nango
bagq di atgab. Atibga naggi na e namburbasq di lubib moiqai.” Yesus na aqa
angro nangi degsi minjrej. Yori bati di Qotei a nami Israel nangi Isip sawaq di
padalqalagqnabqa aqaryainjrej deqa olo are qalqajqa bati.

3 Yori bati di jojomej deqa atra tamo kokba ti Israel nango gate nangi ti
gilsib atra tamo gate aqa fiam Kaiafas aqa talq di koroeb. 4 Koroosib endegsib
nenemoqneb, “Iga kiyersim Yesus lumu na ojsim %alsim moiyotqom?” 5Osib
mareb, “Iga yori bati ga Yesus ojgqasai. Ojgqom di tamo urngasari nangi iga
nugsib nyirinosib qoto tigelto uge.”

Una bei a goren quleq ti osiq Yesus aqa gateq di bilentej

6 Onaga Yesus a Betani qureq gilsiga tamo bei nami yu na aga jejamu
ugeelenej qaji aqa fiam Saimon aqa talq di soqnej. 7 Sosiqa ingi uyeqnaqa una
bei a goreq) quleq ti tulany boledamu silali kobaquja na awaiyej qaji di jalinag
jigsiqa osi bosiqa Yesus aqa gateq di bilentej. 8 Onaqa Yesus aqa angro nangi
una di aqa kumbra unsibqa pirinosib segi segi maroqneb, “Una di a kiyaqa
gorer di lana flanguiyqo? 9 A gorer di osiq tamo qudei enjrqo qamu silali
kobaquja yonub qamu gilsiq tamo ingi ingi saiqoji naggi jeisi enjrqo gqamu
di kere.”

10 Onaga Yesus a nango areqalo di qalieosiga minjrej, “Ningi kiyaqa una
di gulbe yeqnub? A kumbra bole ebqo. 11 Tamo ingi ingi saiqoji nangi bati
gaigai ningi ti sqab. Ariya e bati gaigai ningi ti sqasai. 12 E moiqai. Moiyitqa e
subq atqab. Unadia e qa are qalsiqa ijo jejamuq di gorey bilentosiq dena ijo
jejamu subq atqajga gereiyetbqo. 13E bole merngwai. Bunugna ijo wau tamo
nargi sawa sawa kalilq di ijjo anjam bole mare mare lagnsibqga una endena
kumbra ebqo qaji deqa are galognsib a ga saogqngab.”

Judas a Yesus osim atra tamo kokba nango banq di atqas
14 Onaqa Judas Iskariot a tigelosiqa atra tamo kokba nangoq gilej. Judas
a Yesus aqa angro 12 nangi deqaji bei. 15 A nangoq gilsiqa minjrej, “Ningi
na awai kiye ebibqga e Yesus osiy nungo bayq di atqai?” Onaqa nangi na
menin silali 30 yeb. 16 Yonab a gilsiqa a Yesus osim nango barq di atqajqa
gam Ijamoqne;j.

Yesus aqa angro nanygi ti yori bati aqa ingi uyeb

17 Ariya Bem Tiyosai Qaji Uyqajqa Bati brantonaga Yesus aga angro nangi
aqa areq bosib minjeb, “O Tamo Koba, ni iga merge. Iga aisim tal qabia
yori bati aqa ingi ingi gereiyetmonamga ni ingi uygam?” 18 Onaqa Yesus na
kamba minjrej, “Ningi aisib qure ambleq di tamo bei itqab. Itosib minjiy,
‘Qalie Tamo a marqo, “Ijo bati jojomqo. Deqa e ijo afgro nangi koba na ino
talq di awoosim yori bati aqa ingi uyqom.” ’” 19 Onaqa Yesus aga angro
narngi qure miligiq aisib anjam kalil Yesus na minjrej qaji degsib brantonab
dauryosib ingi ingi kalil gereiyeleneb.

20-21 Onaqga bilaqtonaga Yesus aqa afngro 12 nangi ti koba na aisib tal
gogetosib awoosib ingi uyoqnsibga Yesus na nangi endegsi minjrej, “E bole
merngwai. Ningi ijo anggro 12. Nungo ambleq dena angro bei a tigelosim e
osim tamo qudei nango banq di atqas.” 22 Degsi minjrnaq qusibqa are tulary
gulbeinjrnaqa segi segi Yesus nenemyoqneb, “O Tamo Koba, ni e qa kiyo
maronum?” 23 Onaqga minjrej, “Angro aqo ombla endego tabir qujaiq di bem
quiq di tugteqnum qaji a na e osim tamo qudei nango banq di atqas. 24 Ningi
quiy. E Tamo Angro moiqai. Nami Qotei aqa anjam degsib e ga nengrenyeb.
Deqa ungum. E anjam di dauryosiy moiqai. Ariya angro e osim tamo qudei
nango banq di atqas qaji a tulary) padalougetqas. A nami rjambabosai gamu di
kere.” 25 Onaqa Judas agi Yesus osim jeu tamo nango banq di atqas qgaji a na
Yesus nenemyej, “O Tamo Koba, ni e ga kiyo ubtosim maronum?” Onaga
Yesus na kamba minjej, “Od. Anjam agl ni na maronum.”

Yesus na aqa angro nangi bem ti wain ti anainjrej

26 Osiga Yesus aqa angro nangi koba na ingi uyognsibqa Yesus a Qotei pai-
lyosiqa bem bei osiq gingenyosiqa aqa angro narngi enjrsiqa endegsi minjrej,
“Endi ijo f'ejamu. Osib uyiy.” 27 Osiqa wain osiqa gambarngq di bilentosiqa
Qotei pailyosiqa aqa angro nangi enjrsiga minjrej, “Ningi kalil wain endi
uyiy. 28 Endi ijo len. Tamo ungasari gargekoba nango une kobotetnjrqajqa
deqa ijo leny aiqas. Aisim Qotei aga anjam bunuj nami gereiyej qaji di
singilatqgas. 29E ningi merngwai. E wain endi olo uyqasai. Degsi gilsiy mondor
dino batiamga ijo Abu a nungo Mandor Koba sogqnimqa e ningi koba na
awoosiy olo wain bunuj uyqai.”

30Yesus na aqa angro nangi degsi minjrsiqa nangi koba na louosib koboon-
aqa qure uratosib Oliv manaq oqeb.

Yesus na aqa angro nangi minjrej, “Ningi kalil e uratbosib jaraiqab”

31 Yesus aqa afgro nangi ti manaq oqoqnsibga Yesus na minjrej, “Qolo
qujai endeqa ningi kalil ijo fiam ulontosib e uratbosib jaraiqab. Nungo
kumbra deqa Qotei aqa anjam bei nami endegsib nengrenyeb, ‘E na kaja
nango mandor qalitqa kaja nangi segi segi jaraiqab.” Qotei aqa anjam nami
degsib nengrenyeb. 32 Ariya bati qalub koboamga e olo subq na tigelosiy ningi
ga namoosiy Galili sawaq gilitqa ningi bunugna e daurbosib dia e ithgab.”
33 Onaqa Pita na minjej, “Angro kalil nangi ino fiam ulontosib jaraiqab e
segl ino fiam ulontqasai.” 34 Onaqa Yesus na kamba minjej, “E bole mer-
mqai. Qolo qujai endeqa ni ijo fiam ulitqam. Tuwe anjamosaisoqnimga ni
gisanoqalubtosim margam, ‘E Yesus qaliesai.’ ” 35 Onaqa Pita a tulan sa1d081q
minjej, “Sai. Eniombla moiqa marimga, ungum, e ino fiam ulitqasai bole sai.”
Onaqa Yesus aqa agngro kalil nangi anjam qujai di minjogneb.

Yesus a Getsemani nafiu aguq di aqa Abu pailyej

36 Yesus aga angro nangi koba na walwelosib nafiu agu beiq di bran-
teb. Nafiu agu di aqa fiam Getsemani. Di brantosib Yesus na aga angro
nangi minjrej, “Ningi endi awesoqniy. E Kifiala sasalosiy ijo Abu pailyosiy
bqai.” 37 Degsi minjrsiqa aga angro qalub agi Sebedi aqa yiri aiyel nangi
Pita koba na jogsiqa pailyqajga sasalej. Sasalosiqa pailyoqnsiqa a are
tulan gulbekobaiyej. 38 Osiga aqa angro qalub nangi minjrej, “E are tular
gulbekobaibqo. Gulbe dena e moiyepratonum. Deqa ningi e ombla endi
sosimqa nam atoqmy » 39 Degsi minjrsiga olo kifiala sasalosiqa mandamq
di nam quosiga Qotei pailyosiq mm{e], “Oi d]o Abu, gam bei sognimga ni na
marimga gulbe endi 1]oq baiq. Gulbe endi ya uge uyo bul. Ungum, ni ijo
areqalo dauryaim. Niino segi areqalo dauryosim ye.”

40 Yesus a degsi Qotei pailyosiq olo tigelosiqa aga angro nango areq aisiq
nam atej di nangi are gulbe na fjerenesonab unjrej. Deqa Yesus na Pita minjej,
“Ningi e ombla na nam sokifialayqa keresai e? 41 Ningi nerenaib. Ningi nam
sosib pailyogniy. Yim gulbe bei nungoq bqas di gulbe dena ningi uneq
waingwasai. Bole, nungo are miligiq di ningi e daurbqajga are unu. Ariya
ningi segi gulbe di oqajqa singila saiqoji.”

42 Osiqa Yesus a olo puluosi sasalosiq endegsi pailyej, “O ijo Abu, gam bei
saiamga, ungum, ni ino segi areqalo dauryosim marimgqa e gulbe endi oqai.”
43 Degsi pailyosiq bosiga aga angro qalub nangi urnamnjrnaqa ferenesonab
unjrej. 44 Unjrsiqa olo nangi uratnjrsiq puluosigilsiq a nami pailyej qaji degsi
olo pailye;.

45 Osiqa a olo aga angro nango areq aisiq minjrej, “Ningi aqaratosib
geregere Jerenejunub e? Uggum. Bati koboqo. Ningi uniy. E Tamo Aggro osib
une tamo narngo banq di atqajqa bati bqo. 46 Ningi tigelab giljom. Tamo e
osim narfgo banq di atqajqa agi brantqo.”

Judas a Yesus osiq jeu tamo nango banq di atej
470naqa Yesus aqa angro 12 nangi deqaji bei agi Judas a na tamo gargekoba
narngi sebru ti torom ti elenonab jogsiqa Yesus aqa areq di branteb. Israel
nargo gate nangi ti atra tamo kokba ti nangi na nangi qarinnjrnab Yesus ojqa
beb. 48Judas a nami nangi ti qairosib anjam gereiyosib a na endegsi minjrej,
“E tamo kundoqyqai agide. A ojsib osib %hf, ” 49 Onaga Judas a Yesus aqa
areq bosiq minjej, “O Tamo Koba, qolo bole.” Degsi minjsiq kundoqye;j.

50 Kundoqyonaga Yesus na minjej, “O was, ni kumbra kiye e ebga bonum
nidegye.” Degsi minjnaqa tamo nangi di brantosib bar waiyosib Yesus ojeb.

51 Onaqga Yesus aga angro bei na aga sebru osiqa atra tamo gate aqa
kangal tamo gateq di qalqajqa sebru waiyej grotosiqa dabkala segi gentetej.
52 Onaqa Yesus na aqa arngro di minjej, “Ino sebru olo ate. Tamo kalil sebru
na qotgab qaji nangi sebru na morernqab. 53Ni que. E ijo Abu minjqai di a na
lap angro 72,000 nangi qarinnjrimqa bosib e agaryaibqab. Ni di qaliesai kiyo?
54 Ariya e ijo Abu degsi minjqasai. Minjqai di aqa anjam nerqgrerjq di unu qaji
di aqa damu brantqasai. Agi nami endegsib nengrenyeb, ‘Kristus a moiqas.” ”

55 Osiqa bati deqa Yesus na tamo nargi di minjrej, “E lerj ojo tamo unum
deqa kiyo ningi sebru ti torom ti elerosib e ojga bonub e? E bati gaigai atra
tal miligiq di sosimga Qotei aqa anjam plaltoqnem. Bati deqa ningi yala bary
waiyosib e ojosai. 56 Ningi kumbra degyeb deqa Qotei aqga medabu o tamo
narfgo anjam nergrerjq di unu qaji di aqa damu agi brantej.” Yesus a nangi
degsi minjrnaqga aqa angro kalil nangi a uratosib jaraiyeb.

Juda tamo kokba nangi Yesus aqa jejamuq di
une qametqa marsib koroeb

57 Onaqa tamo Yesus ojeb qgaji nangi na a osib atra tamo gate aqa fiam
Kaiafas aqa talq osi gileb. Dia Juda gate nangi ti dal anjam qalie tamo nangi
ti kalil koroesogneb. Koroesonabga tamo nangi na Yesus osi gilsib nango
ulatamuq di tigelteb. 58 Nangi Yesus osi gileqnabqa Pita a kifiala isa isaq na
Yesus dauryosiq uli uliosiq gilsiq torei atra tamo gate aqa tal meq di brante;j.
Brantosiqa nangi Yesus kiyeryib unqgajqa deqa are qalsiq qaja tamo qudei
nango ambleq di awesoqne;j.

59 Onaqa atra tamo kokba ti Juda gate nangi ti kalil koroesosibqa nangi
gisan) anjam na Yesus aqa jejamuq di une gametqa are qalsib anjam
namoqneb. Di kiyaqa? Anjam dena nangi Yesus qalib moiqajqa deqa.
60 Anjam rjamonab ramonab ugeinjrej. Deqa nangi tamo gargekoba metnjre-
gnab bognsib gisan anjam Yesus aga jejamuq di qamelenoqneb. Narggo
ambleq dena tamo aiyel tigelosib Yesus aqa jejamu lana gisanyosib mareb,
61 “Tamo endi a endegsi marnaq iga quem, ‘E Qotei aqa atra tal koba endi
kongrontosiyqa bati qalub qa olo tigeltqai.’ ”

62 Onaqa atra tamo gate a nango anjam di qusiqa a tigelosiqa Yesus aga
areq bosiqg nenemyej, “Tamo nargi endi une gargekoba ino jejamuq di
gameqnub. Di ni kamba anjam bei marqasai e?” 63 Onaqa Yesus a torei
mequmej. A anjam bei yala marosai. Deqa atra tamo gate na olo nenemyej,
“Qotei nambile gaigai unu qaji aqa fiam na e ni nenemmgai, ni Kristus e? Ni
Qotei aqga Niri e? Ni e merbe.”

640Onaqa Yesus na minjej, “Od. Anjam ni maronum di kere. Ni que. E Tamo
Angro. Bunugna e lafn) qureq ogsiy Qotei singila koba ti unu qaji aqa bary woq
di awesosiy olo lanbiq na boqnit ningi e nubqgab.” 65 Onaqa atra tamo gate
a Yesus aga anjam di qusiqa a tulag minjiILoqetonaqa aqa segi gara jugo
bumbranyosiqa marej, “Aqa une agi a segi babtqo iga quonum. Deqa iga
kiyaqa tamo bei olo metonam bosim aqga une marqas? Aqa misilin) anjam
ningi quonub. 66 Deqa ningi kiyersib margab?” Onaqga nangi kalil mareb, “A
bole une ti. Deqa qalib moiyem.”

67-68 Nangi kalil degsib marnabga nango ambleq dena tamo qudei nangi
tigelosib Yesus aqa ulatamuq di miselyoqnsib bar na qalogneb. Osib aqa

namdamu gara na qosetosib ula ponyognsib minjogneb, “Ni Kristus amqa ni
ubtosim mare, yai na ni lumqo?”

Pita a gisanoqalubtosig marej, “E Yesus qaliesai”

69 Ariya Pita a tal meq di awesonaqga kangal una bei na aqa areq bosiqa
minjej, “Ni dego Yesus Galili qaji aqa angro bei. Ni nami a dauryosim
lagnem.” 709 Onagqa Pita a tamo kalil nango namdamugq di tulay saidosiq una
di minjek “Ni anjam merbonum di e qaliesai.” 7! Degsi minjsiqa tigelosiq
tal qala beiq gilsiq di soqnej. Sonaqa kangal una bei na Pita unsiqa tamo
nangi Pita aqa areq di tigelesoqneb gaji nangi minjrej, “Tamo di a dego Yesus
Nasaret gaji aga angro bei. A nami Yesus dauryosiq laqnej.” 72 Onaqa Pita
a olo tular saidosiq marej, “E tamo di qaliesai bole sai. E bole maronum.”
73 Olo kifiala soboleiyonaq tamo qudei jojom di tigelesogneb qaji nangi
Pita aqa areq bosib minjeb, “Iga ino anjam maro na galieonum, ni Galili
gaji tamo. Dena iga poigwo, ni Yesus aqa afngro bei.” 74 Onaqga Pita a
olo tulan singila na saidosiq marej, “E tamo di qaliesai bole sai. E bole
maronum. E gisanot Qotei na e lubem.” A degsi marnaga tuwe anjamej.
75 Tuwe anjamonaga Pita a qusiqa anjam nami Yesus na minlj ej qaji, “Tuwe
anjamosaisognimga ni gisanoqalubtosim marqam, ‘E Yesus qaliesai,” ” anjam
deqa olo are galsiqa poilyonaqga oqedosiqa tulay akamugete;.

27

Juda tamo kokba nangi Yesus osib Pailat aqa bangq di ateb
1-2 Onaga nobqolo malu qameqgnaq atra tamo kokba ti Israel nango gate
narngi ti kalil koroesosibga Yesus qalib moiqajqa anjam keretogneb. Anjam
kereonaqnargi Yesus aqa bar) tontetosib osi gilsib Rom narngo gate Pailat aqa
bagqdi ateb.

Judas na aqa segi jejamu qalsiq moiyej

34 Atra tamo kokba ti Juda gate nangi ti Yesus qalib moiqgajga anjam
keretonabqga Judas a qusiqa olo areqalo bei osiqa nango areq bosiq minjrej,
“E une kobaquja yonum. Tamo e nungo bafnq di atonum qgaji a une saiqoji.
Ningi a lana qalsib moiyotqab. Deqa menir silali 30 ningi na ebeb qaji endi
olo oiy.” Degsi minjrnaga nangi na kamba minjeb, “Di gago gulbe sai. Diino
segi gulbe.” 5 Onaqa Judas a silali di olo osi gilsiqa atra tal meq di breiyosiqa
aisiq a segi na aqa kakroq di sil waiyosiq gainosiq moiyej.

6 Onaqa atra tamo kokba nangi mareb, “Silali endi tamo galib moiqajga
aqa awai. Deqa iga silali endi atra tal aqa silali ti turtqasai.” 7 Naggi
degsib marsibqa silali di olo osib web gereiyo gaji tamo bei aga mandam
mutu bei awaiyeb. Yaur) tamo narngi morenoqnibqga mandam mutu dia subq
atelenqajqa deqa awaiyeb. 8 Mandam mutu di “Ler Aiyo Qaji Mandam”
fiam degsib waiyeb. Nam di bini maregnub. 9-10 Deqa anjam bei Qotei aga
medabu o tamo Jeremaia a nami marej qaji di aqa damu brantej. A endegsi
marej, “Israel nangi Kristus aqa jejamu awaiyga marsib menir silali 30
atqab. Atsib silali di olo osib web gereiyo gaji tamo bei aqga mandam mutu
be1l awaiyqab. Tamo Koba a na anjam degsi merbqo.” Jeremaia a nami degsi
marej.

Pailat na Yesus nenemyej, “Ni Juda nango Mandor Koba e?”

11 Onaqa Yesus a Pailat aga ulatamuq di tigelonaqa Pailat na nenemyej,
“Ni Juda nango Mandor Koba e?” Onaga Yesus na minjej, “Od. Anjam ni

maronum di kere.” 12 Onaqa atra tamo kokba ti Juda gate nangi ti Yesus aqa
anjam di qusib minjin) ogetnjrnaga Yesus gisanyognsib aga jejamuq di une
gargekoba qamelenogneb. Onaqga Yesus a toreimequmej. A anjam beikamba
yala marosai. 13 Deqa Pailat na olo Yesus nenemyej, “Narngi une gargekoba

ino jejamuq di gameqnub. Di ni queqnum e?” 14 Onaga Yesus a kamba
anjam bei marosai. Deqa Pailat a tulagn) prugugete;j.

Pailat a marej, “Ningi Yesus a namburbasq di gamiy”

15Pailat aga kumbra agiende. Wausau gaigai yori bati koba brantognimga
Juda tamo uggasari nangi tamo qujai aga fiam maroqnibqa Pailat na tamo
di tonto talq dena uratognsim enjrogqngas. 16 Bati deqa tamo bei aqa fiam
Barabas a tonto talq di soqnej. A ler) ojo tamo. 17 Deqa tamo ungasari kalil
nangi Pailat aqa areq di koroonabga a na nenemnjrej, “E tamo yai tonto talq
dena uratosiy engwai? E Barabas uratosiy engwai kiyo Yesus agi ningi Kristus
ga mareqnub qaji a uratosiy engwai kiyo? Ningi na merbiy.” 18 Pailat a naggi
degsi nenemnjrej. Di kiyaqa? A qalieej, atra tamo kokba nangi Yesus qa
ugeosib deqa a ojsib Pailat aqa banq di ateb. 19 Bati di Pailat a une pegiyo
gaji awo jaramq di awesonaqa aqga 1aur na anjam bei pepa mutu kifalaq di
nengrenyosiq Pallat aqaq qarinyej. A endegsi nengrenyej, “Yesus aqga jejamuq
di une saiqoji. Deqa ni a kumbra uge bei yaim. Qolo e peiobilgeiosim Yesus
unonum. Deqa e are tulay gulbekobaibqo.”

20 Onaqa Juda gate narggi ti atra tamo kokba ti nangi na tamo ungasari
nango areqalo tigeltetnjreb. Tamo ungasari nangi Pailat minjibga a na
Barabas uratosim enjrsim olo Yesus qalim moiqajga deqa nango areqalo
tigeltetnjreb. 21 Onaqa Pailat na olo tamo ungasari nargi nenemnjrej, “E tamo
yai uratosiy engwai? Barabas kiyo Yesus kiyo? Ningi na merbiy.” Onaqa
nangi na kamba minjeb, “Ni Barabas uratosim ege.” 22 Onaqa Pailat na olo
minjrej, “E ningi Barabas engwajqa merbonub deqa e Yesus kiyeryqai? Agi
ningi a ga mareqgnub. ‘A Kristus.” ” Onaqa nangi kalil murqumyosib minjeb,
“Ni Yesus osim njamburbasq di qgame.” 23 Onaqa minjrej, “Kiyaqa Yesus qalit
moigas? A une kiye yqo deqa a namburbasq di qamgqai?” Degsi minjrnaga
narngi olo tulay) murqumyoqnsib wainyognsib minjogneb, “NI a amburbasq
di qame.”

24 Onaga Pailat a nango anjam di qusiqa endegsi poiyej, “Tamo ungasari
nangi ijo anjam quetbqasai. E nangi saidnjrqai di nangi nirigosib qoto
tigeltqab.” Pailat a degsi poiyej deqa a tamo ungasari nango ulatamuq di ya
bei tabirq di gamsiqa ya dena aqa bay yansosiqa minjrej, “Yesus a moiqas di
nungo une. Diijo une sai.” 25 Onaqa tamo urngasari nangi na minjeb, “Di kere.
Ungum. Yesus a moiqas di gago une. Di gago angro narngo une dego.” 26 Nangi
Pailat degsib minjnabga a nafngo anjam di dauryosiqa Barabas tonto talq
dena oqeq atsiqa nangi enjrej. Enjrsiqa olo Yesus osiq gaja tamo nango banq
di atsiqa minjrej, “Ningi Yesus bu toqon na kumbainyiy.” Degsi minjrnaqa
nanfgi na Yesus osib kumbainyeb. Kumbainyosib koboonaga Pailat na olo
minjrej, “Ningi Yesus namburbasq di qamqajqa osib giliy.”

Qaja tamo nangi Yesus misilinyogneb
27 Pailat na gaja tamo nangi degsi minjrnaga nangi Yesus osib Rom nango
tal kobaqujaq osi gileb. Osi gilsib qaja tamo kalil nangi metnjrnab bosib tal
dia koroeb. 28 Koroosib Yesus aqa gara piqtetosib gara jugo olekoba lent
mandor kokba nangi gaigai jigeqnub deqaji bei osib Yesus jigeteb. 29 Osib
sil luwit osib lulumosib sil dena mandor nango gate tatal bul gereiyosib aqa

gateq di atetosib singila na teqiyeb. Osib bu toqon kaneno osib Yesus aqa bay
wo( di yonab a mandor koba bul ojsiq tigelesognej. Osib aqa areq di singa
pulutosib a gisan na biniyognsib minjoqneb, “O Juda nango Mandor Koba,
kaiye.” 30 Degsib Yesus minjoqnsib a miselyoqnsib bu toqor esoqnej qaji di
tatruiyosib dena aqa gateq di qalogqneb. 31 Nangi degsib Yesus misilinyosib
koboonaga gara lent di pigtetosib aqa segi gara olo jigetosib aqa qawarq di
namburbas atetosib a bar) ojsib gaintqa sawaq osi gileb.

Nanygi Yesus o0sib namburbasq di qameb

32 Nangi Yesus osi gilognsibga gamq di tamo bei walwelosiq aiyeqnaqa a
turosib ojsib Yesus aqa qawarq dena namburbas yaiyosib tamo di yonabqga
a kamba qoboiyosiqa gam na Yesus dauryosiq gilognej. Tamo di aga fiam
Saimon. A Sairini qure qaji. 33 Nangi Yesus osi gilsib sawa agu kifiala bei
aqa fiam Golgota di branteb. Nam di aga damu, “Tamo gate tanu.” 34 Di
brantosib gaja tamo nangi na wain ya ti kial aqa ya isa koba de ti bulyosib
Yesus anaiyonab uyo oneiyonaq ugeiyonaq uratej. 35 Onaqa qaja tamo nangi
na Yesus osib namburbasq di gameb. Qamsib Yesus aqa gara elerqa marsib
gilteleneb. Osib menir silali alaneb. Tamo yai aqa menin na bunnjrqas di
a na gara oqas. Degsib marsib meniy silali alafjosib gara eleneb. 3¢ Onaqa
Yesus a namburbas goge di gainesonaga gaja tamo narngi namburbas utruq
di awoosib Yesus taqatesoqneb. 37 Osib gamburbas mutu gogeq di anjam
endegsib nengrenyeb, “Tamo endi Yesus. A Juda nango Mandor Koba.” Yesus
a nami maroqnej, “E Juda narngo Mandor Koba.” Yesus aga une deqa osib
anjam di nengrenyeb.

38 Bati deqa bajin tamo aiyel dego namburbasq di gaintnjrsib fiumeb. Bei
Yesus aga bar) woq di qameb. Bei Yesus aqa bar qonanq di gameb. 39 Yesus
a namburbas goge di sonaqa tamo urngasari nangi aga ulatamuq dena wal-
welosib gile beoqnsib a misilinyognsib gate gainyoqnsib minjogqneb, 40 “Ni
nami marem, ‘E atra tal koba kongrontosiyqa bati qalub qa olo tigeltqai.” Ni
degsi marem deqa ni ino segi jejamu aqaryaiye. Ni Qotei aqa Niriamqa ni
njamburbas uratosim mandamgq aiye.” 4142 Atra tamo kokba ti dal anjam
qalie tamo nangi ti Juda gate nangi ti dego Yesus degsib misilinyogneb. Osib
segi segi marogneb, “A na tamo ungasari gargekoba nangi aqaryainjroqne;.
Ariya a na aqa segi jejamu aqaryaiyqa keresai. A Israel nango Mandor Koba
boleamga a namburbas uratosim mandamgq aiyimga iga unsim margqom,
‘Bole.” 43 A segi mareqnu, ‘E Qotei ga ijo areqalo singilatejunum. E segi Qotei
aqa Niri” Aqa anjam di boleamga Qotei na endego aqaryaiyem.” 44 Onaqa
bajiy tamo alyel Yesus ombla gaintnjreb qaji nangi dego Yesus degsib misilir
anjam minjogneb.

Yesus a moiyej
45 Qanam jige ser bati 12 onaqa sawa Kkalil tulay) ambruosi sonaq gilsiq

ser) bati 3 onaq bilagtej. 46 Onaqa Yesus a tulan lelenosiqa marej, “Eloi, Eloi,
lema sabaktani?” Di Hibru anjam. Anjam di aqa damu, “O ijo Qotei, O
20 Qotei. Ni kiyaqa e qoreibonum?” 47 Onao}[aa tamo qudei Yesus aqa areq

i tigelesoqneb qaji nangi aga anjam di qusib mareb, “A Elaija meteqnu.”
48 Degsib marnabga tamo bei a urur ti gilsiq gara fiengi bei osiq wain isa
kobaq di tuqtosiqa soruq di qosisiqga osi bosiqga Yesus anaiyqajga soqtosiqa
aga medabugq di atej. 49 Onaqa tamo qudei nangi mareb, “Iga mati tarinosim
koqyesqom. Elaija a bosim Yesus namburbasq dena osim mandamgq atqas

kiyo?” 50 Onaga Yesus a olo tulan lelenosiga mondor titosiq aga nambile
uratosiq moiye;j.

51Bati qujai deqa gara kobaquja atra tal miligiq di gainesoqnej qaji a goge
na branosiq aisiq poaiyelej. Onaqa mimir kobaquja dego dosiq mandam
renginyonaga menir kokba paraparaeleneb. 52-53 Bati deqa Qotei aqa segi
tamo ungasari gargekoba nami moreneb gaji nafgo sub wagqelenonabqa nangi
olo subq na tigeleb. Bunugna Yesus a dego subq na tigelonaga tamo
ungasari nangi di Qotei aqa qure koba Jerusalem miligiq gileb. Gilnabqa
tamo gargekoba narngi na unjreb. 54 Ariya qaja tamo nangi namburbas utruq
di Yesus taqatesoqneb gaji nango gate ombla na mimir dosiq mandam
renginyonaq menir) kokba paraparaelenonab unsibqa nangi tulan ulauge-
tosib mareb, “Bole. Tamo endi a Qotei aqa Niri.”

55-56 Ungasari gargekoba narngi isaq di tigelesosib Yesus koqyoqneb. Bei
Maria Makdala qure gaji. Maria bei agi Jems Josep wo nafngo ai. Ariya
una bei Sebedi aqa niri aiyel nango ai. Yesus a nami Galili sawaq di sonaqa
ungasari nangi dena a dauryosib lagnsib kangalyogneb. Bati Yesus a Galili
sawa uratosiga a na narngi jogsiqa koba na Jerusalem belegeb.

Josep a Yesus aqa jejamu osiq subq atej

57-58 Onaga bilaqtonaga fioro tamo bei aqa fiam Josep a Yesus aga jejamu
osim subq atqa marsiqga Pailat a nenemyqa %ﬂej. Josep a Arimatea qure
qaji. A dego Yesus dauryoqnej qaji. Deqa a Pailat aqa talq gilsiga nenemyej,
“Ni e odbimga e Yesus aqga jejamu osiy subq atqa kere e?” Onaqa Pailat
na odyosiqa aqa qaja tamo qudei nangi minjrej, “Ningi Yesus aqa jejamu
osib Josep yiy.” 5960 Onaqa Josep na Yesus aqa jejamu osi gilsiga gara gat
omu na dalaosiq aga segi sub bunuj nami menin miligiq di gereiyej qaji dia
atej. Atsiqa menin kobaquja belbeltosiq dena sub me getentej. Osiqga olo
aiyej. 61 Onaqa Maria Makdala qure qaji wo Maria bei wo bosib sub areq
di awoosib taqatesogneb.

Qaja tamo nangi sub me taqatesogneb

62 Juda nango yori bati brantqa lagnej deqa yori bati aqa ingi ingi kalil
gereiyosib atnab soqnej. Deqa atra tamo kokba ti Farisi nangi ti Pailat
aqa talq gilsib minjeb, 63 “O Tamo Koba, Yesus a gisar tamo. Deqa a
moiyosaisosiga endegsi marnaq iga quem, ‘Bati qalub koboamga e olo subq
na tigelqai” A degsi marnaq iga quem. 54 Deqa ni ino gaja tamo qudei
garinnjrimqa nangi gilsib sub me geregere getentosib taqatesoqnibga bati
galub koboqas. Ni degye. Ni degyqasai di Yesus aqa afngro nangi gilsib
aqa jejamu bajinosib gisanosib tamo ungasari nangi minjrqab, ‘Yesus a subq
na tigelqo.” Yimga nango gisan anjam di tulan kobaosim Yesus aqa gisanf
anjam nami marej qaji di tulay bunyqas.” 65 Onaqa Pailat na minjrej, “Ningi
nungo segi gqaja tamo qudei jogsib gilibga nangi sub me geregere getentosib
taqgatesqab.” 66 Pailat a nangi degsi minjrnaga nangi na qaja tamo qudei
narngijoqsib gilsib minjreb, “Ningi na sub me geregere tagatesoqniy.” Degsib
minjrsib meniy kobaguja nami sub me getentesoqnej qaji di olo geregere
singilatosib sub meq di saga waiyeb. Nangi degyeb. Di kiyaqa? Yesus
aqa angro nangi bunugna bosib saga olo taqal atqab di tamo kalil nangi
poinjrqas, Yesus aqa angro nangi aqa jejamu bajinonub.

28

Yesus a olo subq na tigelej

1Yori bati koboonaga nebeonaq nobqolo ambru Maria Makdala qure gaji
wo Maria bei wo tigelosib Yesus aqa sub unqgajqa gileb. 2 Nangi gileqnabga
Tamo Koba aqa lay angro bei a lay goge na aisiqa menirn kobaquja sub me
getentesoqnej qaji di belbeltosiq qalaq di atsiqa menirn quraq di awesoqne;j.
Awesonaqa mimin) kobaquja dej. 3 Lan angro di aqa ulatamu kola bul
tulan minjalej. Aqa gara lanbi bul tulan gat. 4 Onaga gaja tamo sub me
taqatesoqneb qaji nangi na lan angro di unsibga nangi tulan ulaugetosib
gindagindarosib mandamgq di ululogosib tamo morero bul tindanesogneb.

5Onaqa lay angro na unaaiyel di minjrej, “Ningi ulaaib. E qalie, ningi Yesus
namburbasq di qgameb qajia gaameqnub. 6 A endisosai. Asubqnatigelqo. Agi
anaminingi endegsi merngej, ‘E subq na tigelqai.” Deqa ningi aiyel bosib su
miligi uniy. A neioteb qgaji lume agi unu. 7 Ningi unsibqa olo puluosib gurgur
ti aisib Yesus aqa angro nangi endegsib minjriy, ‘Yesus a subq na tigelqo.
Tigelosiq ningi ga namoosiq Galili sawaq gilqo. Ningi dego Galili sawaq gilsib
dia a itgab.” O upa aiyel, e ningi anjam di merngwa bonum.”

8 Onaqa upa aiyel di nangi tularn ulaugeteb. Osib nangi olo arebolebolein-
jrej. Deqa nangi subq dena olo puluosib lay angro na anjam minjrej qaji di
Yesus aqa angro nangi minjrqajqa gurgur ti aiyeb. 9 Aiyeqnabqga gamq di
Yesus a segi nangi aiyel turosiqa minjrej, “Nobgolo bole.” Degsi minjrnaqa
nangi aiyel aqa areq bosibqa aqa singa ojsib a biniyeb. 10 Onaqa Yesus na
minjrej, “Ningi ulaaib. Ningi aisib ijo was nangi endegsib minjriy, ‘Ningi
Galili sawaq giliy. Gilsib dia Yesus itqab.” ”

Qaja tamo nango gisan anjam

11 Upna aiyel aiyeqnabqa gaja tamo qudei sub taqatesoqneb gaji nangi
tigelosib qure miligiq aiyeb. Aisib kumbra kalil subq di brantonaq uneb qaji
di atra tamo kokba nangi sainjreb. 12 Sainjrnab qusibqga Juda gate kalil nangi
metnjrnab bosib koroosib anjam qosisib qaja tamo nangi di silali kobaquja
enjreb. Osib minjreb, 13 “Ningi na tamo ungasari nangi anjam endegsib
minjrogniy, ‘Iga sub taqatosim nerenesonamqa Yesus aqa angro nangi qolo
bosib subq dena Yesus aqa jejamu bajinosib jaraiyeb.’ 14 Yimga Pailat a
nungo anjam di qusim ningi qa yirinamqa 1ga na aqa are olo latetosim anjam
gereiyonamgqa a ningi gulbe bei engwasai.” 15 Onaqa qaja tamo narngi silali di
osib atra tamo kokba nafngo anjam dauryosib Yesus aga afngro nangi na aga
jejamu subq dena bajineb anjam di mare mare lagqneb. Lagnab Juda tamo
ungasari tulany gargekoba narngi anjam di quelenosib nangi kamba saogneb
agi bini saognsib unub.

Yesus na aqa angro nangi wau enjrej

16 Onaqa Yesus aqa angro 11 nangi Galili sawaq gilsib mana bei Yesus a
nami nangi deq oqwajqa minjrej qaji deq ogeb. 17 Ogsib dia Yesus itosib
a bigiyosib aga fiam soqteb. Ariya nangi qudei areqalo aiyelteb. 18 Onaqa
Yesus a nango areq gilsiqa minjrej, “Ijo Abu na singila kalil ijo banq di atej
deqa e mandam ti lay ti tagqatejunum. 19 Deqa ningi walwelosib sawa sawa
kalil keretognsibga tamo ungasari nangi ijo anjam minjre minjre lagniy. Yim
nangi e daurbqajga deqa. Nigngi ijo Abu aqa fiam na ti e Qotei aqa Niri ijo
segi fiam na ti Mondor Bole aga fiam na ti nangi yansnjrogniy. 20 O ijo angro,
anjam kalil e nami merngoqnem qaji di ningi walwelosib tamo ungasari nangi
minjroqniy. Yim narngi anjam di dauryqajqa deqa. Ningi quiy. E bati gaigai
ningi koba na wauoqnsiy sqai. Degsim sognim soqnim dinjo bati brantqas.”

MAK

Jonyansnjro qaji a anjam palontognej

1Qotei aqa Niri Yesus Kristus aqa anjam bole e utruq na saqai.

2 Nami Qotei na aga Niri Yesus endegsi minjej, “Ni que. E na ijo anjam
maro tamo garinyitqa a ni qa namoosim ino gam gereiyetmgas. 3 A wadau
sawaq di tulag lelenognsim tamo ungasari nangi endegsi minjrognqas, ‘Tamo
Koba a bqajgqa gam gereiyetiy. Aqa gam tingitetiy.’ ” Qotei a nami aqa Niri
degsiminje]. Onaqa aqa medabu o gaji tamo Aisaia a anjam di nengrenyonaq
soqnej.

45 Bunugna Jon yansnjro qaji a wadau sawaq di brantej. Brantosiq dia
tamo ungasari nangi Qotel aqa anjam palontosiq minjrognej. Tamo urngasari
Judia sawaq di sogqneb qaji nangi ti Jerusalem qureq di sogneb qaji nangi
ti kalil Jon aqa areq gileqnabqga a na nangi endegsi minjrogqnej, “Ningi are
bulyibga Qoteina nungo une kalil kobotetygwas. Amga e na ningi yansngwai.”
Degsi minjreqnaga nangi na nango une kalil babteqnabqga Jordan yaq di
yansnjroqne;j.

6Jon a wadau sawaq di soqnej di a ingi ingi saiqoji. Deqa a gara jugo kamel
aqa junpgum na gereiyo qaji di jugoqnsiqa alalag na singilatosiq laqnej. A ingi
uyo saiqoji deqa a sis ti bisim gaq ti uyoqgnej. 7 A Qotei aga anjam palonto-
gnsiga tamo ungasari nangi endegsi minjrognej, “Tamo Koba a bunuqgna ijo
goreq na bqas. A tamo singila koba. Ijo singila aqa singila ti keresai. Deqa e a
kangalyqajqa e tamo bolesai. 8 E ya na ningi yansngeqnum. Ariya Tamo Koba a
bosimga Mondor Bole aqga singila na ningi yansigwas.” Jon na tamo urngasari
nangi anjam degsi minjroqne;.

Jon na Yesus yansej

9 Bati bei Yesus a Jon na yansqa marsiqa Nasaret qureq dena tigelosiqa
Galili sawa uratosiq Jon aqa areq bej. Bonaqa Jon na Jordan yaq di yanse;j.
10Yansonaqa a yaq na tigelosiqa tarosiq lan goge kogyonaqa lan wagej. Lan
wagonaqa Qotei aqa Mondor a binory bulosiq aisiq Yesus aga jejamuq di
awoej. 11 Awoonaqa lar) goge dena Qotei na Yesus metonaqa aga kakro quej.
A endegsi minjnaq quej, “Niijo Angro qujai. E ni tulan qalaqalaimegqnum. E
ni ga tular areboleboleibeqnu.”

Satan a bosiq Yesus walawalaiyoqnej

1213 Onaqa Mondor a Yesus wadau sawaq osi gilsiga di uratonaqga bati
40 a di laqnej. Di lagnaga Satan bosiga Yesus a une bei atqa marsiqga
walawalaiyoqnej. Yesus a wagme juwar nangi ti soqneb. Sonabqga Qoteiaqga
lay angro nangi bosib Yesus singilatogneb.

Yesus a Galili sawaq di aqa wau utru atej
14 Bati bei Jon a tonto talq di waiyonab sonaqa Yesus a olo Galili sawaq
aiyej. Aisiq dia Qotei aqa anjam bole palontognej. 15 A endegsi maroqnej,
“Qotei na aqa segi tamo urngasari nagngi taqatnjrsim nango Mandor Koba
sqajqa bati jojomqo. Deqa ningi are bulyosib Qotei aga anjam bole nungo
areqaloq di singilatiy.”

Yesus na tamo qolqe nangi metnjrnaq a dauryeb

16 Osiqa Yesus a Galili ya agu kobaqujaq gilej. Gilsiq alile dia walweloqn-
siqa pam atej di Saimon aqa was Andru wo nangi e o gaji tamo sogneb deqa

nangi kakar waiyeqnab unjrej. 17 Unjrsiga minjrej, “Ningi aiyel e daurbiy.
Ningi qe o gaji tamo unub deqa ningi ge eqnub. Dego kere e wau engitqa
ningi olo tamo ogngab.” 18 Yesus a nangi degsi minjrnaga nangi narngo kakar
uratosib Yesus dauryeb.

19 Onaqga Yesus a olo walwelosiq gilokifialayosiqa Sebedi aqa yiri Jems
aqa was Jon wo narngi aiyel qobuy miligiq di kakar brago qandimeqgnabqa
unjrsiga metnjrej. 20 Metnjrnaqa nafngo abu Sebedi wau tamo ti qobuy
miligiq di sonabqga nangi uratnjrsib Yesus dauryeb.

Yesus a tamo bei aqaq dena mondor uge wiyetej

21 Onaqa Yesus aqa angro nangi ti walwelosib gilsib Kaperneam qureq
di branteb. Brantosib sonabqa Juda nango yori batiej. Deqa Yesus a Juda
nango Qotei tal miligiq gilsiqa Qotei aga anjam palontosiq minjrognej. 22 Aqa
anjam palontej di singila ti. Dal anjam qalie tamo nango anjam maroqneb
de ti keresai. Yesus a segi anjam di aga abu. Aga anjam dena dal anjam
qalie tamo nango anjam tulan bunyoqnej. Deqa tamo ungasari nangi Yesus
aqa anjam di qusib tulay prugeb.

23 Bati di tamo bei mondor uge na ojej qaji a Qotei tal miligiq di awesoqne;j.
Deqa a Yesus unsiqa tulan lelenosiga minjej, 24 “O Yesus Nasaret gaji tamo, ni
iga kiyergwajqa bonum? Ni iga padaltgwa bonum e? E ni qalie. Ni Qotei
aqa Tamo Boledamu. Ino jejamugq di une bei saiqoji.” 25 Onaqa Yesus na
mondor uge di pirintosiq minjej, “Ni medabu getentosim tamo di uratosim
ulan.” 26 Degsi minjnagqa mondor uge dena tamo di kunjimyosiqa tulay
lelenosiqa a uratosiq ulagej. 27 Onaqa tamo ungasari nangi Yesus aga manwa
di unsibqa nangi tular prugosib segi segi maroqneb, “Yesus a tamo kiyero?
A anjam bunuj mareqnu. Ada anjam bunuj di singila ti mareqnu. A segi
anjam di aqa abu. Agi a na mondor uge nangi minjreqnaga nangi aga anjam
dauryosib jaraiyeqnub.” 28 Tamo ungasari nangi degsib marogneb. Osib
nangi walwelosib Galili sawa keretosib Yesus aqa manwa deqa saoqnsib
lagneb.

Yesus na Pita aqa mimibe boletej

29 Onaqa Yesus aga afgro nangi ti Qotei tal uratosib Saimon Andru wo
nango tal gogeteb. Jems Jon wo nargi koba na tal gogeteb. 30 Tal gogetosibqa
Saimon aqa mimibe makobaiyonaq jejamu tular kankanyonaqa neiesonaq
uneb. Deqa Yesus aqa angro nangina Yesus minjeb, “Nina unadiboletqa kere
e?” Onaqa minjrej, “Od, e na bol_etqla kere.” 31 Degsi minjrsiqa una maiyej
qa{)l aqa areq gilsiqa bar ojsiqa tigeltej. Tigeltonaqa aqa jejamu Kankary di
koboonaqa a tigelosiqa nangi ingi goiyetnjrej.

Yesus a tamo ungasari gargekoba nangi boletnjroqnej
32 Seq) aiyeqnaqa qure deqaji tamo ungasari ma utru segi segi so gaji nangi
ti mondor uge uge na ojeleno gaji nangi ti nango was nargi na joqoqnsib
Yesus aga areq boqneb. 33 Bognsib Yesus soqnej gaji tal meq di korooqneb.
340Onaqga Yesus na tamo ungasari kalil ma ti soqneb qaji nangi boletnjroqne;.
Osiga mondor uge nargi dego winjrogqnej. Mondor uge narngi di Yesus qa
qalieeb deqa nangi aqa fiam ubtqa mareqnab a na nangi saidnjrogne;j.

Yesus a Galili sawaq di Qotei aqga anjam mare mare lagnej

35 Onaqa nobqolo ambru Yesus na tamo ungasari nangi alelnjrsiqa wadau
sawa( gilsiga dia Qotei pailyoqnej. 36-37 Pailyeqnaqa aqa angro nangi Saimon
koba na a qa namosib gilsib itosib minjeb, “Tamo ungasari kalil nangi ni gqa
nameqnub.” 38 Onaga Yesus na kamba minjrej, “Ningi tigelabqa iga qure
qureq gilognsimqa dia Qotei aqa anjam palontoqnsim tamo urngasari nagngi
minjrogngom. E wau di yqajqa deqla mandamg aiyem.” 39 Degsi minjrsiqa
walwelognsiqa qure qure kalil Galili sawaq di brantognsiqa Juda nango
Qoteital miligiq gilognsiqa Qotei aga anjam palontoqnsiq minjroqnej. Osiqa
mondor uge uge nangi winjreqnaga narngi na tamo urngasari nangoq dena
jaraiyoqneb.

Yesus a tamo yu na aqa jejamu ugeelenej qaji di boletej

40 Onaqga tamo bei yu na aqga jejamu ugeelenej qaji a Yesus aqa areq bosiqa
aqa singaq di singa pulutosiqa pailyosiq minjej, “O Tamo Koba, ni e bolethqga
are sogqnimga e boletbe.” 41 Onaqga Yesus na tamo di aga yu unsiqa a qa
dulosiqa bar waiyosiq ojej. Ojsiqa minjej, “E ni boletmga are unu. Deqa ino
jejamu olo boleeme.” 42 Onaqa bati qujai deqa aqa yu kalil mosoosiq aqa
jejamu boleej. 43 Onaqa Yesus a singila na minjej, “Ni tigelosim gile. 44 Ino
jejamu boleqo deqa ni tamo qudei nangi minjraim. Ni gilsim ino jejamu atra
tamo osoryosim atraiyqajqa ingi ingi Moses a nami marej qaji di osim Qotei
atraiye. Yimga tamo ungasari nangi ni numsib marqgab, ‘Bole, ino jejamu
boleqo.” ” 45 Onaqa a gilsiga ariya a Yesus aqa anjam di dauryosai. Yesus
na boletej deqa a anjam mare mare lagnaqga tamo urgasari tularn) gargekoba
nangi quekriteb. Deqa Yesus a segitosiqa gilsiq wadau sawaq di soqnej.
Tamo ungasari nafngi a jujunyaib deqa a qure beiq di brantosaiognej. Awadau
sawaq di sonaqa tamo ungasari tular gargekoba nangi qure qure kalilq dena
tigelognsib aqa areq belenogneb.

2

Yesus a tamo bei jejamu laiyej qaji di boletej

1 Bati bei Yesus a olo Kaperneam gilsiq di sonaqa qure deqaji nangi
endegsib queb, “Yesus a gago qureq olo bqo. A talq di unu.” 2 Deqa tamo
ungasari gargekoba nangi bosib siranmeq di jujunonabqa Yesus a Qotei aqa
anjam palontosiq minjrognej. 3Onaqga tamo qolge nangi na tamo bei jejamu
laiyej qaji a saperaq di atsibga qoboiyosib Yesus aqa talq osi beb. 4 Osi
bosib nam ateb di tamo ungasari gargekoba nangi siranme junonab unjreb.
Deqa nangi Yesus aqa areq gilqa keresaiinjrnaqa tal quraq ogsib goge na
wagqtosibga tamo sapera qoji gulaintosib ura uratonab Yesus aqa areq aiyej.
50Onaqa Yesus a nango areqalo unej di nango areqalo qujai Yesus na tamo
jejamu laiyej gaji di boletqga kere. Degsi unsiq deqa tamo di minjej, “O ijo
agngro, ino une kalil e na kobotetmonum.”

6 Onaqa dal anjam qalie tamo qudei warum dia awesogneb qaji naggi
Yesus aqa anjam di qusibga nango areqalo na mareb, 7 “Yesus a kiyaqa anjam
degsi marqo? A Qotei misilinyqo. Yai na tamo nafngo une kobotqa kere?
Qotei a segi qujai.” 8 Nangi degsib are qaleqnabqga Yesus a nango areqalo di
qalieosiga minjrej, “Ningi kiyaqa areqalo di onub? 9 Anjam kiye e na tamo
jejamu laiyqo qaji di minjitqa ningi qusib e qa poingwas? ‘Ino une kalil e
na kobotetmonum,” anjam de kiyo, ‘Ni tigelosim ino sapera osim walwel,
anjam de kiyo? 10 Ariya e segi Tamo Angro. E mandamq endi singila ti unum
deqa e na tamo nango une kobotetnjrqa kere. Ningi degsi poingwajqa deqa e

na tamo di boletqai.” Yesus a nangi degsi minjrsiqa tamo jejamu laiyej qaji
di koqyosiga minjej, 11 “E ni mermgqai. Ni tigelosim ino sapera osim ino talq
gile.” 12 Degsi minljnaqa aqa jejamu boleonaga a tigelosiqa aga sapera osiga
tamo ungasari kalil nango namdamuq di walwelosiq gilej. Onaga tamo ungasari
kalil naggi Yesus aga manwa di unsibqga nargi tulay prugugetosib Qotei aqa
fiam soqtosib mareb, “Manwaiga endego unonum di kumbra tularn bei. Tamo
bei na manwa deqaji bei yeqnaq iga nami unosaiognem.”

Yesus na Livai minjej, “Ni e daurbe”

13 Onaqa Yesus a olo alile ainaqa tamo ungasari gargekoba nangi bosib
aqa areq di koroonabqa a na Qotei aga anjam palonteqnaq nangi quogneb.
14 Dena walwelosiq takis o qaji tamo bei aqa fiam Livai a takis o talq di
awesonaq gilsiq itej. A Alfias aqa niri. A itosiq minjej, “Ni e daurbe.” Degsi
minjnaqa a tigelosiqga Yesus daurye;j.

15 Onaqa bati bei Yesus aqa angro nangi ti Livai aqa talq gilsib awoosib ingi
uyoqneb. Napggi segi sai. Une tamo ti takis o qaji tamo ti gargekoba nangi
dego koba na Yesus dauryosib Livai aqa talq di awoosib Yesus aga angro
nangi ti ingi uyoqneb. 16 Onaqa Farisi qudei nangi bosib Yesus a une tamo
ti takis o gaji tamo ti naygi koba na ingi uyeqnab unjrsibga Yesus aqa agngro
nangi minjreb, “Yesus a kiyaqa une tamo ti takis o gaji tamo ti narngi koba
na ingi uyeqnub?” 17 Onaqa Yesus a Farisi nafngo anjam di qusiqa minjrej,
“Tamo ma saiqoji nangi yu qangra tamo aqaq gilosaieqnub. Tamo ma ti nangi
segi yu qangra tamo aqaq gileqnub. Tamo bei a marqas, ‘E tamo bole. E une
saiqoji.” E tamo deqaji nangi metnjrit ijoq bgajqa deqa mandamgq aiyosai.
Tamo a marqas, ‘E une ti” E tamo deqaji nangi metnjrit ijoq bqajqa deqa
mandamg aiyem.”

Yesus a qurien qa anjam marej

18 Bati bei Jon aqa angro nangi ti Farisi nangi ti ingi uratoqnsib qurienogneb.
Deqa nangi Yesus aqa areq bosib minjeb, “Jon aqa angro nangi ingi uratoqn-
sib qurieneqnub. Farisi nango angro nangi dego ingi uratoqnsib qurieneqnub.
Ariya ino angro nangi kiyaqa qurienosaieqnub?” 19 Onaqga Yesus na kamba
minjrej, “Tamo bei a una bar ojqa bati ga aqa was nangi ti sogqnibqa nangi
qurienqab e? Sai. 20 Bunugna nango was a nangi uratnjrimga bati deqa nangi
quriernognsib sqab.

21 “Tamo bei a gara jugo bunuj osim dena mutu gentosim gara jugo sari
branogq di gandimqa keresai. Degsi gandimgas di bunugna a na gara jugo
sari di yansimga gara mutu bunuj a kifialaosim gara jugo sari di uratim brar
gelikobagas. 22 Tamo bei a wain bunuj osim ya nobu sariq di gamqa keresai.
Ya nobu sari di nami kangranosiq singilaej deqa a wain bunuj gamimga wain
a didigosim ya nobu sari paratosimga wain bilenosim mandamq aigas. Ya
nobu a dego ugeqas. A wain bunuj osim ya nobu bunujq di qamgas di kere.”

Yesus a segiyori bati aqga Tamo Koba

23 Yori bati bei Yesus aqa angro nangi ti wau ambleq na gilognsibqa aqa
afngro nangi bem sum gei elenoqnsib uye uye gilogneb. 24 Nangi degsib
gileqnabqa Farisi qudei nangi bosib unjrsibga Yesus minjeb, “Ino angro
nangi kiyaga kumbra degyeqnub? Yori bati qa kumbra degyo di getento
koba.”

25 0Onaga Yesus na kamba Farisi nargi minjrej, “Nami Devit aga wau tamo
ti nangi mamnjrnaga kumbra yeb qaji di ningi buk miligiq di sisiyosai kiyo?

26 Abiatar a atra tamo gate sonaqa bati deqa Devit a atra tal miligiq gilsiqa
Qotei atraiyqajga bem uysiqa aga wau tamo nargi dego anainjrnaq uyeb.
Bem di getento. Di atra tamo nango segi uyqajqa bem. Devit a degyej di a
dal anjam grotej. Ariya a Qotei aqa namgalaq di une saiqoji. Ningi anjam di
sisiyosai kiyo?”

270siqga minjrej, “Qotei a yori bati qa are qalsiq tamo nangi atosai. A tamo
nangi qa are qalsiq yori bati atej. 28 E Tamo Angro. Deqa e segi na yori bati
taqatejunum. E segi yori bati aqa Tamo Koba.”

3

Yori bati qa Yesus a tamo ban qandamyej qaji di boletej

1 0Olo yori bati bei Yesus a Juda nango Qotei tal miligiq gilsiga tamo bei
bar qandamyej qaji a di sonaq unej. 2 Onaqa Farisi naggi Yesus kogyoqneb.
Nangiare qaleb, “Yesus a yori bati qa tamo di boletqas kiyo? Yimqa minjqom,
‘Ni na yori bati grotonum.” ” Deqa nangi Yesus koqyoqneb. 3 Onaga Yesus a
tamo barn qandamyej qaji di minjej, “Ni tigelosim au.” 4 Degsi minjnaqa a
tigelosiqa Yesus aqa areq gileqnaqa Yesus na Farisi nangi nenemnjrej, “Iga
yori bati ga kumbra bole yqom kiyo kumbra uge yqom kiyo? Tamo bei
a padalga lagnimga iga na aqaryaiyonam a bole sqas di kere kiyo iga na
uratonam a padalqas di kere kiyo? Dal anjam a kiyersi marqo? Ningi na
merbiy.” Onaqa Farisi nangi kamba olo anjam bei Yesus minjosai. Nangi
mequmesoqneb. 5 Nango are getennjresoqnej deqa Yesus a narngi kognjrej.
Osiqa nangi ga minjin ogetonaqa tamo bar) qandamyej qaji di minjej, “Niino
barn waiy.” Degsi minjnaqa aqa bar waiyonaq boleej. 6 Onaqa Farisi nangi
Qotei talq dena ogedosib Herot aga wau tamo nangi ti koba na koroosib
nangi kiyersib Yesus qalib moiqgajqa deqa qairogneb.

Tamo ungasari gargekoba nangi Yesus dauryoqneb

78 Onaga Yesus aga angro nangi ti tigelosib tamo ungasari kalil nangi
uratnjrsib alile aisib di sogqneb. Bati deqa tamo ungasari tularn) gargekoba
narngi endegsib queb, “Yesus a manwa gargekoba yeleneqnu.” Degsib qusibga
Yesus dauryosib alile aisib agqaq di koroogneb. Galili sawa narngi ti Judia
sawa nangi ti Jerusalem qure nangi ti Idumia sawa nangi ti qure kalil Jordan
ya taqal beiq di sogneb qgaji nangi ti Tair qure ti Saidon qure ti nangi kalil
belenosib Yesus aqaq di koroogneb. 9 Onaqa Yesus na aga angro nangi en-
degsiminjrej, “Qobun bei atib sogqnem. Tamo ungasari nangi bosib e jujupbaib
deqa e qobur gogetosiy di awoqai.” Onaqa aqa angro nangi qobur bei atnab
soqnej. Nangi degyeb. Di kiyaqa? 10 Yesus a nami tamo urngasari gargekoba
nangi boletnjrognej. Deqa tamo ma ti kalil nangi aqa areq boqnsibga naggo
bay aqga jejamuq di atqa maroqgnsib a jujunyoqneb. 1! Tamo mondor uge
uge na ojeleno qaji nangi dego Yesus aqa areq boqneb. Bognsibga mondor
uge nangi na Yesus unoqnsib aqa singaq di singa pulutoqnsib leleognsib
minjoqneb, “Ni Qotei aga Niri.” 12 Degsib minjeqnabqa a nangi singila na
saidnjroqnsiq minjrognej, “Ningi ijo flam ubtosib maraib.”

Yesus a tamo 12 nanygi giltnjrej
13 Onaqa Yesus a dena walwelosiga manaq ogej. A endegsi are qalej, “E
na tamo qudei giltnjritqa nangi e koba na laqnsibga ijo wau ojoqngab.”
A degsi are qalsiga manaq ogsiq dia tamo qudei nangi metnjrnaga aqa
areq beb. 14 Bonabqa a na tamo 12 nangi giltnjrej. Nangi a ombla sqajqa

deqa ti a na nangi qarinnjrimqa nangi aga anjam mare mare laqajqa deqa
ti nangi giltnjrej. 15 Nangi na mondor uge uge tamo ungasari nango jejamuq
dena winjrqajqa deqa ti nangi giltnjrej. 16 Tamo 12 giltnjrej qaji nango flam
agiende. Bei Saimon. Yesus na aqa fiam bei Pita waiyej. 17 Bei Sebedi aqa piri
Jems aqa was Jon wo. Nango fiam bei Yesus na Boanerges wainjrej. Nam di
aqa damu, “Tamo kola bul.” 18 Ariya Andru Filip wo. Bei Bartolomyu Matyu
wo. Bei Tomas. Bei Alfias aqa yiri Jems. Bei Tadius. Bei Saimon agi Rom
nangi winjrqajgqa maroqnej qaji. 19 Ariya bei Judas Iskariot agi bunuqna
Yesus osiqa jeu tamo nargo barq di atej qaji.

Tamo qudei nangi maroqgneb, “Yesus a Belsebul aqa singila na waueqnu”
200naga Yesus a tal bei gogetosiq di sonaga tamo ungasari gargekoba nangi
olo bosib koroogneb. Deqa aqa afgro nangi ti ingi uyqa bati saiinjrej. 21 Yesus
aqa was nangi aqa ai koba na degsib qusibqa Yesus oqajqa marsib qure deq
gileb. Nangi maroqneb, “Yesus a nanariqo kiyo?”

220Onaga dal anjam qalie tamo qudei Jerusalem dena beb gaji nangi Yesus
yomuiyoqnsib marogneb, “Mondor uge nango gate koba Belsebul a Yesus
aga jejamuq di unu. Singila dena Yesus na mondor uge nangi winjreqnu.”
23 Onaqa Yesus a nangi metnjrnaga aqa areq bonabga yawo anjam bei
endegsi minjrej, “Satan na aqa segi mondor uge narngi kiyersim winjrqas?
Di keresai. 24 Tamo nangi qure qujaiq di unub qgaji nangi segi poaiyelosib
qotqab di nangi koba na geregere sqa keresai. 25 Tamo nangi tal qujaiq di
unub qaji nangi segi poaiyelosib qotgab di nangi dego koba na geregere
sqa keresai. 26 Dego kere Satan na aqga segi mondor uge naggi jeutnjrsim
winjrqgas di aqa singila koboosim aqa wau ulogqgas.

27 “Tamo bei a tamo singila koba bei aqa tal gogetosim aqa ingi ingi kalil
bajinqga keresai. A mati tamo singila di sil na tontim sogqnimga di aqa ingi ingi
kalil bajinqas. Tontqasai di aqa ingi ingi bajinqga keresai.

28 “E bole merngwai. Tamo ungasari nango une kalil Qotei na kobotetnjrqas.
Tamo ungasari nangi misilin) anjam mareqnub une di dego Qotei na kobotet-
njrqas. 29 Ariya tamo a Mondor Bole misilinyqas une di Qotei na kobotqasai.
Une di tamo aqa jejamug di gaigai sqas.” 30 Yesus na dal anjam qalie tamo
nangi anjam degsi minjrej. Di kiyaqa? Nangi maroqneb, “Yesus a mondor
uge ti.”

Yesus a marej, “Ijo ai ijo was nangi tal qabe?”

310naqa Yesus aga was nangi aqa ai koba na bosib tal ogeq ditigeleb. Yesus
a warum miligiq di sonaqa nangi oqgeq di tigelosib tamo qudei minjreb, “Iga
Yesus qa bonum. Deqa ningi a minjib endeq bem.” 32 Onaqa tamo urgasari
Yesus aqa areq di awesoqneb gaji nayngi na Yesus minjeb, “Ino was naggi ino
ai ombla na ni qa bonub agi ogeq di tigelejunub.” 33 Onaqga Yesus na kamba
minjrej, “Ijo ai ijo was nangi tal qabe?” 34 Degsi minjrsiqa tamo ungasari aga
areq di awesoqneb qaji nangi kognjrsiqa minjrej, “Ningi segi ijo ai ijo was
nangi. 35 Ningi quiy. Tamo a Qotei aqa areqalo dauryoqngas di a ijo was bole.
Aijojajabole. Aijo ai bole.”

4

Yesus a saga yago qa yawo anjam marej

1-2 Onaqa Yesus a olo alile ainaqa tamo ungasari tulay gargekoba nangi
bosib aqaq di koroonabcLa a sasalosiqa qobur bei gogetosiq di awoej.
Awoosiqa tamo ungasari kalil nangi alile di sonabga a na yawo anjam
gargekoba minjroqne;j.

A nayawo anjam bei endegsi minjrej, 3 “Ningi quiy. Tamo bei a gilsiqa aqa
ingi wauq di saga yago breiyelenej. 4 Breiyonaqa jagwa na saga yago qudei
puyonaqa gam qalaq aiyeleneb. Ainabqa gebari nangi bosib uyekriteb.
5 Saga yago qudei mandam lanjaq di aiyelejeb. Mandam di guma menir
ti. Gogeq di mandam kifiala. Deqa saga yago aiyelenosib urur oqoqujateb.
6 Nafgo jirim tular) guma aiyosai deqa ser oqsiq kankanonaqa nangi laosib
moreneb. 7 Saga yago qudei sil luwit ambleq di aiyeleneb. Dena oqeb gaji
sil luwit na de%o dauryosiq ogsiq kabutnjrnaq geitosai. 8 Saga yago qudei
mol mandam boledamuq di aiyeb. Di aisib oqoboledamuyosib gei tulary
gargekoba ateleneb. Qudei 30. Qudei 60. Qudei 100.” 9 Yesus na tamo
ungasari nangi yawo anjam degsi minjrsiq koboonaqa olo endegsi minjrej,
“Tamo a dabkala ti sqas di a ijjo anjam endi geregere quem.”

Yesus a kiyaqa tamo ungasari nangi yawo anjam minjrognej?

10 Onaqga Yesus na tamo ungasari narngi uratnjrsiqa a kifiala qalaq gilsiqa a
segi sonaqga aqa angro 12 nangi ti tamo qudei a dauryosib lagneb qgaji nangi
ti aga areq bosibqa aqa yawo anjam di aqa utru geregere qalieqajqa deqa
nenemyeb. 11 Nenemyonabga a na kamba endegsi minjrej, “Qotei na aqa
segi tamo urngasari nangi tagatnjrsim nango Mandor Koba sqas. Anjam di aqa
utru uliejunu. Di Qotei na babtimqa ijo angro ningi segi utru qalieqab. Ariya
tamo ungasari qala qalaq di unub gaji nangi yawo anjam segi minjrognqai.
12Deqa nangi nam atoqngab di ijo anjam aqa damu unsib poinjrqasai. Nangi
dab atoqnqab di if'o anjam aga utru quqwasai. Osib poinjrqasai dego.
Deqa nanggi are bulyosib Qotei agaq bqa keresai. Deqa Qotei a nango une
kobotetnjrqasai.”

Sagayago qa yawo anjam aqa utru Yesus na babtej

13 Osiqa Yesus a olo aga angro nangi endegsi minjrej, “Saga yago gqa yawo
anjam maronum di aqa utru ningi poingosai e? Dego di ningi kiyersib ijo
yawo anjam kalil qa poingwas? 14 Tamo a saga yago breiyej di a Qotei aqga
anjam breiyej. 15 Saga yago qudei gam qalaq ainabga gebari nangi bosib
uyekriteb di aqa utru endegsi unu. Tamo qudei nangi Qotei aqa anjam
qugwab. Ariya anjam di nango are miligiq di soqnimga Satan a urur bosim
anjam di olo yainjrqas. Qotei na nango are miligiq di anjam di atej ariya
Satan a bosim olo yainjrqas. 16 Saga yago qudei mandam lanjaq di aiyeb
gaji di aqa utru endegsi unu. Tamo qudei narngi Qotei aqa anjam qusib tular
areboleboleinjrimqa anjam di oqujatosib nango areq atgab. 17 Ariya anjam
di nango are miligiq tular) guma aiyosai. Deqa sokifiala Qotei aqa anjam
gotranyo qaji tamo qudeina bosib nangi gulbe enjrsib ugeugeinjrqab. Yimqga
nango areqalo Yesus qa singilateqnub qaji di nangi olo ulontqab. 18-19 Saga
yago qudei sil luwit ambleq di aiyeb qaji di aqa utru endegsi unu. Tamo
qudei nangi Qotei aga anjam qusibga ariya bunugna narggi olo mandam
ga ingi ingi qa are koba galognsib fioro koba oqngajga are prugnjrogngas.
Yimga kumbra dena narngi gisannjrsim Qotei aga anjam narngo are miligiq
di tentim loumgas. Saga yago uge nangi gei bole atosaieqnub dego kere.
20Saga yago qudei mol mandam boledamuq di aiyeb qaji di aqa utru endegsi
unu. Tamo qudei nangi Qotei aga anjam qusib nango are miligiq di geregere

ojsib singilatqab. Deqa Qotei aqa anjam di nango are miligiq di saga bul tulay
kobaqas. Qudei 30. Qudei 60. Qudei 100.”

Tamo bei a lam qatrentosim pulonamqa guwe na kabutqasai

210siqa Yesus a olo minjrej, “Tamo bei alam gatrentosim pulonamqga guwe
na kabutqasai. Bijal surumg di atqasai. Boleq di gaintim warum suwanesqas.
22Dego kere kumbra kalil uliejunu qaji di Qoteina boleq atqas. Kumbra kalil
kabuejunu qaji di dego Qotei na babtqgas. 23 Tamo a dabkala ti sqas di a ijo
anjam endi geregere quem.”

24 Osiqa Yesus a olo minjrej, “Anjam ningi queqnub qaji di geregere quo-
gniy. Ningi geregere quogngab kere dego Qotei a kamba powo engoqgngas.
Osim olo powo tular koba enjgoqnqas. 25 Tamo a powo tisqas di Qoteina powo
oloyimqa a powo koba oqas. Ariyatamo a powo ti sqasai di powo kifialaaqaq
di unu qaji di Qotei na olo yaiyim a lana sqas.”

Saga yago nangi segi oqeleneqnub

26 Osiqa Yesus a olo marej, “Qotei na aqa segi tamo ungasari nangi
taqatnjrsim nango Mandor Koba sqas. Kumbra di tamo bei a saga yago
breiyecllnu dego kere. 27 Tamo di a golo neiognsiqa nobgqolo a olo tigelognsiqa
walweleqnu. A kumbra degyeqnaqa saga yago nangi segi kokitognsibqa
ogeleneqnub. Saga yago nangi kiyersib ogeleneqnub di tamo a qaliesai.
28 Mandam a segi wauegnaga saga yago nangi kokitognsibga bangateqnub.
Dena sotognsibqa geitognsibga melieqnub. 29 Meli sau bgo deqa tamo di a
bosim serie na gingenyosim ogas.”

Sis yago qa yawo anjam

30 Osiqa Yesus a olo marej, “Qotei na aqa segi tamo ungasari nangi tagatnjr-
sim nango Mandor Koba sqas. Kumbra di aga utru ningi geregere poingwajqa
deqa yawo anjam bei endegsi merngwai. 31-32 Kumbra di tamo bei na sis yago
osiq aqa wauq di yagej dego kere. Sis yago nangi tulay kifiilala kas yago bul.
Ingi ingi qudei nango yago kokba yala. Sis yago nangi tulay kifiilala. Ariya
sis yago di tamo bei na osim aga wauq di yagimga bunuqna a ogsim tular
kobaqujaqas. Osim nam qudei bunnjrsim dani kokba atelenqas. Amga gebari
nangi bosib aqa waburq di awoelenqab.”

Yesus a yawo anjam gargekoba maroqnej
33Yesus na tamo ungasari nangi yawo anjam gargekoba deqaji minjroqne;j.
Nangi aga yawo anjam quqwa Kkere deqa a degsi minjroqnej. 3¢ A anjam
bei minjrosaiognej. Yawo anjam segi minjrogne;j. Olo segitognsiqa aqa segi
angro nangi yawo anjam aqga utru geregere plaltosiq minjroqnej.

Yesus a jagwa ti ya korkor ti anjam minjrnaq laeb

350naqa bilagtonaqga Yesus na aqa angro narngi endegsi minjrej, “Iga gilsim
ya agu taqal beiq di brantqom.” 36 Degsi minjrsiqa nangi koba na tamo
ungasari kalil nangi uratnjrsibga qobury na gileqnabga tamo qudei naggi
dego nango qobur osib Yesus dauryosib gilogneb. 37 Yesus aga angro nangi
ti qobuy na gileqnabqa jagwa tulay koba tigelosiq ya korkortosiqa qobur)
qgalognsiga mormar miligiq aiyeqnaqga ya magej. 38 Yesus a nami qobuy
bunuq di gate kulurn atsiqa neisiq qambumtej. Deqa aga angro nangi tulay
ulaugetosib aqa areq bosib dudumyosib minjeb, “O Qalie Tamo, iga padalqa
lagnum. Ni deqa are galosai kiyo?” 39 Onaqa Yesus a tigelosiga jagwa ti ya
ti singila na minjrej, “Ningi laoiy.” Minjrnaqa jagwa laej. Ya dego manine;j.

40 Onaqa Yesus na aqga angro nangi endegsi minjrej, “Ningi kiyaqa ulaosib e
ga yala poingosai?” 41 Onaqa aqa angro nangi olo tulan ulaugetosib segi segi
maroqgneb, “Yesus a tamo kiyero deqa jagwa ti ya ti minjrqoga aga anjam
qusib laonub?”

)

Yesus a tamo bei aqa jejamuq na mondor uge gargekoba winjretej

1 Onaqa Yesus aqa angro nangi ti qobun na gilsib ya agu taqal beiq
di brantosib Gerasa sawaq di tiryeb. 2 Tiryosib Yesus a qobuy uratosiq
mandamg ainaqa tamo bei a tamo sub ato sawaq dena brantosiq Yesus aqa
areq bej. Tamo di a mondor uge uge na ojeleno gaji. 3 A bati gaigai tamo
sub ato sawaq di neioqnej. A tamo singila koba. Tamo bei na a ojqa keresai.
Sil kokba na a tontqa keresai dego. 4 Bati gargekoba tamo qudei nangi aqa
singa ti bag ti sil kokba na tonteqnabqa a olo kukoqyoqnej. Tamo bei na a
ojqa keresai bole sai. 3 A bati gaigai qolo ti ganam ti tamo sub ato sawaq di
tular) lelenognsiga aqa segi jejamu menir na pupoiyoqnej. A manaq di dego
kumbra di yoqne;j.

6-8 Deqa a isaq na nam atsiqa Yesus unsiga urur ti aqa areq bosiqa aqa
singaq di singa pulutej. Onaqa Yesus na mondor uge di minjej, “O mondor
uge, ni tamo di uratosim ulay.” Degsi minjnagqa mondor uge dena tulay
lelenosiqa singila na pailosiq Yesus minjej, “O Yesus, Qotei Goge Koba aga
Niri, ni e kiyerbqajqa bonum? E Qotei aqa filam na ni mermgai, ni e jaqatin
ebaim.” 9 Onaqa Yesus na mondor uge di nenemyej, “Ino fiam yai?” Degsi
nenemyonaga minjej, “Ijo fiam Qoto Tamo Gargekoba. Iga mondor tulay
gargekoba tamo endi aga jejamuq di unum.” 10 Osiqa singila na pailosiq
Yesus minjej, “Ni iga sawaq beiq waigaim.”

11Bati deqa bel tular gargekoba nangi mana goge dia suwaroqneb. 12Deqa
mondor uge nangi na Yesus minjeb, “Niiga qaringimqa iga bel nango jejamuq
gilelenqom.” 13 Mondor uge nangi degsib Yesus minjnabga a na nangi
odnjrnaga tamo di uratosibqa bel nango jejamuq gileleneb. Gilnabga bel
kalil nangi gurgurosib botau dena prugelenosib yaq aisib ya uysib moreneb.
Bel moreneb qaji nangi sisiyeb 2,000.

14 Onaqa bel taqatoqneb qaji tamo nangi kumbra di unsibqa jaraiyosib
qure miligiq aisib tamo ungasari kalil nagngi sainjroqnsib lagneb. Gamq di
dego sainjroqnsib lagneb. Onaqa tamo ungasari nangi kumbra di unqajqa
beb. 15Bosib Yesus aqa areq di koroosib nam ateb di tamo nami mondor
uge ti soqnej qaji aqa areqalo boleosiq gara tigsiq awesonaq uneb. Unsib
tulay ulaugeteb. Di kiyaga? Mondor uge tular) gargekoba nami tamo di aga
jejamuq di sogqneb deqa. 16 Onaqa tamo nango jamdamu na Yesus a mondor
uge di winjrnaq uneb qaji nangi bel qa ti mondor uge qa ti tamo ungasari
narngi sainjrnab queb. 17 Qusibqa Yesus minjeb, “Ni gago sawa endi uratosim
sawa beiq gile.”

18 Onaga Yesus a gobur gogetosiq gilqa lagnaga tamo agaq na Yesus na
mondor uge uge winjretej qaji a singila na pailosiq minjej, “E ni daurmgqai.”
19 Onaga Yesus na saidyosiq minjej, “Ni olo ino segi qureq gile. Gilsim
Tamo Koba a ni qa dulosiqa kumbra tular) boledamu emqo deqa ino was
nangi sainjre.” 20 Onaqa a puluosiq aqa qureq gilsiq Yesus na a kumbra
tulan boledamu yej deqa Dekapolis sawa (flam di aga damu, Qure 10) dia
tamo ungasari kalll nangi sainjroqnsiq lagnej. Sainjreqnaqga nangiaga anjam
quoqnsib tulay prugoqneb.

Una bei a Yesus aqa gara ojnaq boletosiq olo angro moiyej qaji a tigeltej

210naqa Yesus a olo qobur) gogetosiqa ya agu taqgal beiq gilef'. Gilsiq gobuy
tiryonaq mandamgq aisiq alile di sonaqa tamo ungasari tulany gargekoba
bosib aqaq di koroogneb. 22-23 Koroosib sonabga Qotei tal tagato tamo
bei aqa nam Jairus a walwelosiq Yesus unsiqa aqa areq bosiqa singa pulu-
tosiga singila na pailyosiq minjej, “O Tamo Koba, ijo angro sebin) a moiqa
lagnu. Deqa ni bosim ino barn aqa jejamuq di atimga a olo boleosim
nambile sqas.” 24 Onaga Yesus na Jairus odyosiqa a dauryosiq gileqnaqa
tamo ungasari tulan gargekoba nangi dego nangi aiyel daurnjrsib jujunosib
gilogneb. 23 Gileqnabga nango ambleq di una bei ma ti soqnej qgaji a nangi
daurnjrsiq gilognej. Upa di a nami bai na unej lerj aiyoqnsiq degsi sogne;j
wausau 12 uratej. 26 Yu qangra tamo gargekoba narngi nami a boletqa yeqnab
a jaqatinkobaiyoqnej. A ma gereiyo talq gilognsiqa silali koba urateqnaqa
nangi aga jejamu gereiyeqnabqa a boleosaiognej. Aga ma olo kobaqu-
jaoqnej. 27-28 Deqa a Yesus aqa fiam qusiqga are qalej, “E aqa gara mutu
segi barn na ojitqa ijo ma koboqas.” Degsi are qalsiqa Yesus aqa qoreq na
dadauryosiqa barn waiyosiq aqa gara mutu ojej. 29 Ojnaqa aqa ler) aiyoqnej
qaji di koboej. Koboonaqa a aqa segi jejamu qalieosiqa marej, “Bole, ijjo ma
saiqo.” 30 Onaga Yesus a poiyej, “Singila qudei ijo jejamu uratosiq gilqo.”
Degsi poiyonaqga bulosiq tamo ungasari tulan gargekoba sogneb qaji nangi
unjrsiga nenemnjrej, “Yai na ijo gara ojqo?” 31 Degsi nenemnjrnaqa aqa
angro nafngi na minjeb, “Nikiyaqa degsi nenemonum? Niune. Tamo ungasari
tulan gargekoba narggi ni daurmosib jujunmejunub.” 32 Onaqga Yesus a una
gara mutu ojej qaji di ungajqa nam atoqgnej. 33Onaga uI&a dia endegsiqalieej,
“IIio ma saiqo deqa Yesus a e nubqajqa nam ateqnu.” A degsi qalieosiga tular
ulaugetosiq are tontonyonaqa jinga na bosiq Yesus aqa areq di singa pulutosiq
a segi ga ubtosiq minjej, “E na ino gara mutu ojonum.” 34 Onaga Yesus na
minjej, “O una, ni ino areqalo e ga singilatosim ijoq bonum deqa ino ma agi
koboqo. Deqa ni are lawo na gilsim bole sognime.”

35 Yesus a una degsi minjeqnaga tamo qudei nangi Jairus aqa talq dena
bosibga gamq di Jairus Yesus wo turosib narngi na Jairus minjeb, “Unggum. Ino
angro a nami moiqo. Deqa ni na Qalie Tamo a lanja wau koba yaim. Uratim
aiyem.” 36 Onaqa Yesus a nango anjam di qusiqa Jairus minjej, “Ni ulaaim.
Ni e gqa ino areqalo singilatime.” 37-39 Degsi minjsiqa tamo ungasari kalil nangi
a dauryqa saidnjrsiqa Jems aga was Jon wo Pita ombla narngi segi jogsiqa
Jairus koba na gilsib aqa talq di branteb. Brantosib Yesus a nam atej di
tamo ungasari gargekoba nangi gatrorn koba yoqnsib akam murqumyeqnab
unjrej. Unjrsiqa tal gogetosiqa minjrej, “Ningi kiyaqa qatror koba yoqnsib
akameqnub? Angro di a moiyosai. A lana neisiq gambumtejunu.” 40 Degsi
minjrnaga nangi Yesus kikiyeb. Narngi qalieeb, “Angro a nami moiyobo-
letqo.” Degsib qalieosib deqa Yesus kikiyeb. Onaga Yesus a nangi kalil
minjrej, “Ningi sasaloiy.” Degsi minjrnaqa nangi sasalonabqa Yesus a angro
moiyej qaji aqa ai abu osiqa aqa segi angro qalub nangi dego joqsiqa angro
aqa warum miligiq gilej. 41 Gilsiq angro aqa bar titosiqa minjej, “Talita,
kum.” Di Hibru anjam. Anjam di aqa damu, “O angro, ni tigel.” 42 Degsi
minjnaqa angro di a olo nambile osiqa urur tigelej. Tigelosiq walwelej. Angro
aqawausau 12. Onaqa nangi kalil Yesus aqa manwa di unsibqa tular prugeb.
43 Onaqa Yesus a nangi singila na endegsi minjrej, “Ningi ijo manwa endi
unonub deqa tamo qudei minjraib.” Osiqa marej, “Ningi angro endi ingi
anaiyiy.”

6

Yesus aqa qure utru nangi aqa anjam quetosai

10naqa Yesus a sawa di uratosiqa aga angro nangi jogsiqa aqa segi qure
utruq gilej. 2 Gilsiq di sonaqa yori batiej. Deqa a Juda nango Qotei tal miligiq
gilsiga tamo ungasari gargekoba sonabqa tigelosiqa Qotei aga anjam palon-
tosig minjrognej. Minjreqnacga tamo urngasari nangi aga anjam qusibqa tulag
prugugetosib marogneb, “Yesus a powo qabe na osiqa anjam singila endeqaji
palontosiq mergeqnu? A kiyersiq manwa endeqaji babteleneqnu? 31ga qalie,
a lana tal gereiyo qaji tamo. A Maria aqa piri. A Jems na Joses na Judas na
Saimon na nango was. Aqa jaja kalil nangi agiiga koba na endi unum.” Tamo
ungasari nangi degsib yomu anjam marsib Yesus qa ugeeb. 4 Onaqa Yesus
na kamba minjrej, “Qotei aga medabu o gaji tamo bei aqa segi qure utruq
gilsim anjam minjrogngas di nangi aqa anjam quetqa asginjrqas. Deqa a
Nam saiqoji sqas. Aqa segi talq di dego a fiam saiqoji sqas. Ariya a qure bei
beiq gilognsim anjam minjrogngas di nangi aga anjam quetoqnsib aqa fiam
soqtoqnqab.” 5 Yesus a nangi degsi minjrsiqa aqa segi qure utruq di manwa
bei yqajqa keresaiiyej. A tamo quja quja segi nango gateq di aqa bar atnaga
nango ma koboej. 6 Aqa segi qure utru nangi a ga nango areqalo singilatosai
deqa a are gulbeiyej.

Yesus na aqa angro 12 nangi wau enjrej
Onaga Yesus a walwelosiqa qure bei beiq gilognsiga Qotei aga anjam
palontognej. 7 Osiqga bati bei a na aqa angro 12 nangi metnjrnaqa aqa areq
bonabga nangi tamo ungasari nango jejamug na mondor uge uge winjroqn-
qajqa deqa singila enjrej. Osiga minjrej, “Ningi aiye aiyel gilognsibga qure
qureq di ijo anjam palontoqnsib lagniy. 8 Ningi ingi ingi osib gilaib. Ingi
uyo bei aib. Nungo qaqun aib. Silali osib gilaib. Toqoy segi osib walweliy.
9 Singa tatal dego jigsib giliy. Gara jugo aiye aiyel aib.” 10 Osiqa minjrej,
“Ningi qure bei beiq di brantogqnsibqa tal qujaiq di sogniy. Dia sosib dena
olo tigelosib qure beiq gilogniy. 11 Tamo bei na ningi gereingwa uratimqa
kiyo nungo anjam quqwa asgiyimqa kiyo ningi qure di uratqa ognsib nungo
singa tatal tumbrum butuyoqniy. Yimga naggi nungo kumbra di unsib
poinjrqas, ‘Bole, iga kumbra ugetonum.’” 12 Yesus na aqa angro 12 nangi
degsi minjrsiq qarinnjrnaga nangi qure qureq gilognsibqa Qotei aqa anjam
palontognsib tamo ungasari nangi endegsib minjrogneb, “Ningi are bulyiy.”
13 Osib mondor uge uge nangi winjrognsibga tamo ungasari nafngo gateq di

gorer bilenteqnabga nango ma saiognej.

Herot a are qalej, “Yesus a Jon yansnjro qaji”
14Yesus aqa angro nangi aga fiam mare mare lagnabga Mandor Herot a
quej. Tamo ungasari gargekoba nangi dego qusib maroqneb, “Tamo di a Jon
yansnjro gaji. A moisiq olo subq na tigelqo. A deqa singila osiqa manwa
endeqaji babtelenegnu.” 15 Onaga tamo qudei nangi maroqneb, “Tamo di a
Elaija olo bgo.” Onaqa qudei nayngi maroqneb, “Tamo di a Qotei aqga medabu
o0 tamo nangi nami soqneb deqaji bei.” 16 Ariya Herot a segi Yesus aqa fiam
qusiqa marej, “Tamo di a Jon e nami kakro gentetem gaji. A moisiq olo subq
na tigelqgo.”
17-18 Herot a nami aqa was Filip aqa gaur) Herodias yaiyosiq ej. Dega Jon
Zansnj_ro gaji a na Herot minjoqnej, “Niino segi was aga una em di kumbra
olesai. N1 kumbra ugeteqnum.” Jon na Herot degsi minjoqnej. Deqa Herot

aJon ga minjin oqetonaqa aqa qaja tamo qudei nangi qarinnjrnaqga gilsib Jon
ojsib sil na qosisib tonto talq di waiyeb. 19 Bati deqa Herot aqga naur a {on
ga tulag pirinugetej deqa a na Herot wainyosiq minjognej, “Ni na Jon galim
moiyem.” Yeqnaqa Herot na saidyoqnej. 20 Di kiyaga? A Jon ga ulaogne;j
deqa. Deqa a Jon geregere taqatognej. A endegsi qalieej, “Jon a tamo bole.
Aqlq jejamuq di une bei saiqoji. A Qotei aqa tamo tintin.” Herot a degsi
qalieosiq deqa a Jon tagatognsiga aqa anjam quoqnej. Quognsiqa are koba
qgalognej. A Jon aga anjam qugwajqa tulan arearetoqnej.

21 Ariya bati bei Herot aga naun a Jon qalim moiqajga gam endegsi itej.
Herot aga nambabo bationaqa Herot na maruro atsiqa aqa tamo kokba ti aqa
gaja tamo narngo gate kokba ti Galili sawa taqato tamo nangi ti metnjrnaq
bosib aqa talq di koroeb. 22 Koroosib ingi uyeqnabqa Herot aqa naur aga
angro sebin) awarum miligiq bosiqa nangilou tuetnjreqnaqa nangi a unsibqa
tulan areboleboleinjrej. Deqa Herot na angro sebin di minjej, “Niijo ingi kiye
ogqajga merbgam e ni emqai.” 23 Osiqa aqa anjam di olo singilatosiqga minjej,
“Ni ijo fioro kalil ambleq na potosim oqajqa marqam emgai. E ijo anjam di
uratqasai bole sai.”

24 Onaqa afgro sebin a gilsiqa aga ai nenemyej, “E ingi kiye ga Herot
minjqai?” Onaqa minjej, “NiJon yansnjro gaji aga gate ga mare.” 25Onaqga a
olo urur ti warum miligiq gilsiqa Herot minjej, “Ni Jon yansnjro qaji aqa gate
tabirq di atsim ebe.” 26 Onaqa Herot a Jon qalim moiqla{qa are sosai deqa a
are tulaf gulbekobaiyej. Ariya aqa segi anjam tamo kalil nango ulatamuq di
marsiq singilatej qaji deqa are qalsiq angro sebir) di saidyqa uratej. 27-28 Osiqa
aqa gaja tamo bei qarinyosiqa minjej, “Ni gilsim Jon aqa kakro gentosim aqa
gate osau.” Degsi minjnaqa a gilsiqa tonto talq di Jon aqa kakro gentosiqa
aqa gate tabirq di atsiqa osi bosiq angro sebir di ye]. Yonaqa a na osi gilsiqa
aqa aiyej.

29 Onaqa bunugna Jon aqa angro nangi deqa qusibqa bosib Jon aga qusa
osi gilsib subq ateb.

Yesus a tamo 5,000 nangi ingi anainjrej

30 Bati bei Yesus aga anjam maro tamo nargi olo aqa areq di koroosib
kumbra Kkalil nangi yogneb qaji deqa ti anjam kalil nangi palontogneb qaji
deqa ti Yesus saiyoqneb. 31 Bati deqa tamo ungasari tular gargekoba nangi
gile be eqnab Yesus aqa angro nangi ti ingi uyqa bati saiinjrej. Deqa a na
nangi endegsi minjrej, “Ningi tigeliy. Iga tamo ungasari nangi uratnjrsim
segitosim wadau sawaq di kifiala agaratqom.” 32 Degsi minjrsiqa aqa angro
nargi jogsiga koba na qobur) gogetosib wadau sawaq gileb.

33Nanggi qoburn na gileqnabqa tamo ungasari kalil nangi Yesus unsibqa aqa
ulatamu poinjrnaqga nango qure qureq na tigelosib sifjgana gurgurosib gilsib
Yesus tiryqajgqa sawaq di namogna branteb. 34 Onaga Yesus a qobur na
gilsiq tiryosiqa nam atej di tamo ungasari tulan gargekoba nangi nami tiryqa
sawaq di tarinesonab unjrej. Nangi kaja bul mandor saiqoji. Deqa Yesus a
nangi qa dulosiga Qotei aga anjam gargekoba minjroqne;j. 35 Onaqa se aisiq
bilagtonaqga Yesus aqa angro nangi aqa areq bosib minjeb, “O Tamo Koba,
endi wadau sawa. Ser aiqo. Qologas. 36 Deqa ni na tamo urngasari nangi
minjrimqga qure qureq gilsib dia ingi uysib nerenqab.” 37 Onaqa Yesus na
minjrej, “Ningi na ingi anainjriy.” Degsi minjrnaqa nangi na kamba minjeb,
“Iga kiyersim ingi anainjrqom? Iga 200 kina qabe na osimqa ifjgi awaiyosim
nangi anainjrqom?” 38 Onaga Yesus na nenemnjrej, “Ningi ingi gembub unu?

Ningi gilsib uniy.” Onaqa nangi gilsib unsib minjeb, “Iga bem 5 qe aiyela segi
unu.”

39 Onaga Yesus na tamo ungasari kalil nangi minjrej, “Ningi qur segi
segi yosibqa fiinq di awoelenoiy.” 40 Onaqa nangi kalil dedegsib awoeb.
Qudei nangi qur segi segi 100 awoeleneb. Qudei nangi qur segi segi 50
awoeleneb. 41 Awoonabga Yesus na bem 5 ti ge aiyel ti di osiqga lan goge
tarosiq Qotei pailyej. Pailyo koboonaga bem gingenyosiga aqa angro nangi
enjrsiqa minjrej, “Bem endi jeisib tamo ungasari nangi anainjriy.” Osiqa
ge aiyel dego gingenyosiqa aga angro nangi enjrsiqa minjrej, “Qe endi dego
jeisib tamo ungasari nangi anainjriy.” Degsi minjrnaqa nangi bem ti qe ti osi
gilognsibga tamo ungasari nangi jeisib anainjreqnab uyoqneb. 42 Uynab kalil
menetnjrej. 43 Onaqa ingi oto urateleneb gaji di Yesus aqa afgro nangi na
koroiyosib gumba kokba 12 di jignab magelenej. 44 Tamo kalil bem ti ge ti
uyeb qaji nangi sisiyeb 5,000.

Yesus a ya bangaq na walwelej

450naqa Yesus na aqa angro nagngi endegsi minjrej, “Ningi qobur gogetosib
namoosib gilsib Betsaida qureq di tiryosib soqniy. E na tamo urngasari
nangi minjritqa nango qure qureq jaraiyoqnib e bqai.” 46 Onaqa Yesus aqa
angro nangi namoosib qobuy na gileqnabga Yesus na tamo ungasari nangi
minjrnaq jaraiyeqnabdqa a segi Qotei pailyqa marsiq manaq oqej. 47-50 0qsiq
a segi mana goge di sonaqa bilagtej. Onaqa aga angro nangi qobuy na
gileqnabqa ya agu ambleq di jagwa koba tigelosiqga ya korkortosiqa nangi
pulutnjrej. Nobgolo ambru Yesus a ya bangaq na walwelosiqa aga angro
nangi daurnjrsiq gilej. Gilsiq nangi jojomnjrsiq bunnjrqa lagnaqa nam ateb
di Yesus a ya bangaq na walwelosiq nangoq beqnaga unsib mareb, “Di
buga beqnu.” Osib tulay ulaugetosib lelegkobaeb. Onaga Yesus na minjrej,
“Nungo are singilatiy. Endi e beqnum. Ulaaib.” 51-52 Degsi minjrsiqa qobury
gogetonaqa jagwa laej. Onaqa Yesus aqa angro nangi tulan prugugeteb. Di
kiyaqa? Nangi Yesus aga manwa di unsib utru geregere poinjrosai deqa.
Nami Yesus na tamo 5,000 nangiingi anainjrej manwa di dego aqa angro nangi
unsib poinjrosai. Nango are getennjresogne;j.

Yesus a Genesaret sawaq di ma tamo gargekoba nangi boletnjrognej

53 Ariya Yesus aqa angro nangi koba na qobury) na gilsib ya agu taqal beiq
di brantosib Genesaret sawaq di tiryeb. 5433 Tiryonabqa qure deqaji nangi
na Yesus unsibga aqa ulatamu poinjrnaga gurgur ti qure qureq gilognsibga
Yesus tiryej gaji sawa di ubtosib tamo ungasari nangi minjroqneb. Min-
jreqnab quoqnsib nango ma tamo nangi saperaq di atelenoqnsib qoboiy-
oqnsib Yesus aga areq osi belegegnab a na nangi boletnjrognej. 56 A qure
kifiilala ti qure kokba ti ga gamq di dego branteqnaqa tamo ungasari nangi
a unoqnsibga tamo ma ti nangi joqoqnsib nango qure ambleq di atognsib
endegsib minjoqneb, “O Tamo Koba, nangi ino gara mutu segi ojibga nango
ma saiogngas.” Onaqa Yesus a nangi odnjreqnaqa ma tamo kalil nangi aqa
gara mutu ojoqneb. Ojeqnab nango ma kalil kobooqnej.

7

Yesus a Qotei aqa dal anjam ti moma nango kumbra qa ti marej
1 Onaqa Farisi nangi ti dal anjam qalie tamo qudei ti nagngi Jerusalem
dena bosibga Yesus aqa areq di koroeb. 2 Koroosib nam ateb di Yesus aqa

afngro qudei nangi bay yansosaisosib lana ingi uyeqnab unjreb. 3 Farisi
nafngo kumbra agiende. Bati gaigai nangi ingi uyqa oqnsib mati bar) yanse-
qnub. Narngi bay yansqasai di nangi ingi uyqasai. Juda kalil nangi kumbra
degyeqnub. Di nango moma nango kumbra dauryeqnub. 4 Napgi ingi
garinyo sawaq dena boqnsibqa ingi uyqa ognsib mati nango jejamu geregere
yanseqnub. Nangi nango jejamu yansqasai di nangi ingi uyqasai. Nangi
kumbra deqaji gargekoba yeqnub. Nango ya gambari), ya nobu, web dego
mati geregere yanseleroqnsib ifgi uyeqnub. Kumbra di najgo moma nangoq
dena elenosib dauryeqnub. 5 Deqa bati di Farisi nangi ti dal anjam qalie
tamo nangi ti Yesus nenemyeb, “Ino angro nangi kiyaqa gago moma nango
kumbra gotranyeqnub? Agi nangi ingi uyqa oqnsib mati bar yansosaisosib
lana uyeqnub.” ¢ Onaga Yesus na kamba minjrej, “Ningi gisay tamo. Ningi
anjam maro aiyelteqnub. Qotei aqa medabu o qaji tamo Aisaia a kere ningi
ga anjam endegsi nengrenyej, ‘Tamo nangi di nanggo medabu na ijo fiam
soqteqnub. Ariya nango are miligi e qa sosai. Isaq di unu. 7 Nangi lana
babarg na e ga loueqnub. Osib mandam tamo narngo dal anjam palontognsib
olo beltognsib maregnub, “Anjam endi Qotei aga anjam.” °’ 8 Aisaia
a anjam degsi nengrenyej. Adga anjam di bole. Agi ningi Qotei aqa dal
anjam gotranyoqnsibqa olo mandam tamo nafngo dal anjam dauryqajqa tulary
singilaeqnub.”

9Yesus na Farisi nangi anjam degsi minjrsiga olo minjrej, “Ningi Qotei aga
dal anjam gotranyoqnsibga 0lo nungo segi moma nango kumbra dauryeqnub.
10 Moses a marej, ‘Ni ino ai abu nango sorgomq di geregere sosimga narngo
anjam dauryoqne. Tamo bei na aqa ai abu nangi misilinnjrimqa a qalib
moiyem.” Moses a degsi marej. 11 Ariya ningi mareqnub, ‘Tamo bei aqa ai
kiyo aqa abu kiyo ingi ga truquamga a na minjqas, “Ijo ingi ingi ejunum endi
e ni emqa kere. Eo. E ni emqasai. E nami Qotei atraiyqa giltem deqa e ni
aqaryaimgasai.” ’ 12 A degsi minjqas di ningi marqab, ‘A keretqo. A na aqa
ai abu nangi aqaryainjraiq.’ Ningi degsib marqab. 13 Nungo kumbra dena
ningi Qotei aga anjam gotranyoqnsibga olo nungo segi moma nango kumbra
dauryeqnub. Ningi kumbra deqaji gargekoba yeqnub.”

Ingi kiye na tamo ajiga yeqnu?

14Yesus a Farisi nangi anjam degsi minjrsiqa olo tamo ungasari kalil nangi
metnjrnaga aqa areq bonabga minjrej, “Ningi kalil ijo anjam endi geregere
qusib poiggem. 15 Tamo bei a ingi uyimqa aqa miligiq aigas dena tamo jiga
yqasai. Ingi uge uge tamo aqa miligiq na oqognsiq branteqnu gaji dena tamo
jiga yeqnu. 16 Tamo a dabkala ti sqas di a ijo anjam endi geregere quem.”

17 Yesus na tamo ungasari nangi anjam degsi minjrsiq koboonaqa a nangi
uratnjrsiqa tal miligiq gilej. A tal miligiq gilsiq di sonaga aqa angro nangi
na aga yawo anjam di aqa utru ga nenemyeb. 18-19 Nenemyonabqa minjrej,
“Ningi dego ijo yawo anjam di aqa utru poingosai e? Ningi quiy. Tamo nangi
ingi uyeqnabqa aisiq meneq di unu. Meneq dena bi talq di waiyeqnub.
Ingi di tamo aqa are miligiq aiyosai. Aqa bi aniq aiqo koboqo. Deqa ingi
dena tamo jiga yqa keresai.” Yesus aqga anjam dena a ingi uyo kalil jiga
saiqoji ga marej. 20 Osiqa aqa angro nangi olo minjrej, “Ingi uge uge tamo
aqa miligig na oqognsiq branteqnu qaji dena tamo jiga yeqnu. 21 Di kiyaqa?
Ingi uge uge di tamo aqa are miligiq na branteqnu. Ingi uge uge di agi
ubtosiy merngwai. Areqalo uge uge, una qa laoqa, bajinoqa, tamo qaloqa,
22 was aga rjaur) anjamyogqa, was aqa fioro qa maulyoqa, kumbra uge uge

yoqa, gisanoqa, lana lana laoqa, was qa ugeoqa, was yomuiyoqa, aqa segi
fiam soqtoqa, nanari kumbra yoqa. 23 Kumbra uge uge deqaji tamo aqa are
miligiq na brantoqnsiq dena tamo jiga yeqnu.”

Fonisia qure qaji una a Yesus qa aqa areqalo singilatej

240nagqa Yesus a dena tigelosiga walwelosiq Tair qure nango sawaq gilej.
Tamo nangi a qa qalieaib deqa a uliosiq gilej. Gilsiq tal bei gogetosiq sosiga
a uliesqa keresai. Tamo qudei nangi a unsib mareb, “Yesus a gago sawaq
bqgo. A talq di unu.” 25 Degsib marnabga una bei a qusiqa aqa angro sebin a
mondor uge ti sogqnej deqa a Yesus aqa talq giloqujatosiqa aqa areq di singa
pulutej. 26 Upna di a Grik qaji. A Juda una sai. A Siria sawaq di njambabe;.
A Fonisia qure qaji. A Yesus aqa areq di singa pulutosiq a wainyoqnsiga
minjoqnej, “Ni na mondor uge di wiyimga a ijo angro uratosim ulagngqas.”
27 Onaga Yesus na minjej, “Iga angro du du nangi mati ingi anainjrim uyib
menetnjrqas di kumbra bole. Iga angro du du nagngo ingi yainjrsim olo bauy
nangi anainjrqom di kumbra bolesai.”

28 Onaga upa dena olo Yesus minjej, “O Tamo Koba, ni kere maronum.
Ariya e kamba anjam bei mermit ni que. Aggro du du nangi ingi uyeqnabga
ingi fiengi ululonegnaqa baur nangi dego uyeqnub.”

29 Onaga Yesus na minjej, “O una, ni kere maronum. Ni degsi maronum
deqa ni gilime. Mondor uge a ino angro uratosiq ulanqo.” 30 Degsi minjnaqa
aaqatalq gilsiga nam atej di mondor uge a nami aqa angro uratonaqa a bijalq
di neiesonaq unej.

Tamo bei dabkala geteno men singilaej qaji di Yesus na boletej

31 Onaqa Yesus a Tair qure nango sawa uratosiqa Saidon qure ambleq
na walwelosiqa Dekapolis sawaq gilsiqa Galili ya aguq di brantej. 32 Di
brantosiq sonaga tamo qudei na tamo bei dabkala geteno mery singilaej qaji
a osi bosibga Yesus pailyosib minjeb, “O Tamo Koba, ni ino bary aqa gateq
di atimga a boleqas.” 33 Onaqa Yesus a tamo di osiga tamo ungasari nangi
uratnjrsiq a segi sosiqa aqa bar) gei aiyel tamo di aqa dabkalaq jigej. Jigsiqa
aqa segi maul osiga tamo di aqa mer) tonyetej. 34 Osiqa lay) tarosiqa are tulay
gulbekobaiyonaqa jagwa titosiq marej, “Efata.” Di Hibru anjam. Anjam di
aqa damu, “Dabkala wageme.” 35 A degsi marnaqa tamo di aga dabkala
wagej. Aga mer) dego boleej. Boleonaga a anjam bole marognej. 3¢ Onaqga
Yesus na tamo ungasari nangi endegsi minjrej, “Ningi kumbra unonub endi
tamo qudei nangi ubtosib minjraib.” Degsi minjrnaga nangi aqa anjam
di quetosai. Nangi gilognsibga Yesus aqa manwa deqa mare mare lagneb.
37 Mare mare lagnabga tamo gargekoba nangi quoqnsib tularn) prugoqnsib
maroqneb, “Manwa Kkalil Yesus a yeqnu qaji di a geregere yeqnu. Agi a
na tamo dabkala getennjro qaji nangi boletnjreqnaqa nango dabkala olo
wageqnaqga nangi anjam queqnub. Tamo mey singilainjro gaji nangi dego
gereinjreqnaga nargi anjam bole mareqnub.”

8

Yesus a tamo 4,000 nanygi ingi anainjrej
1 Onaqa bati bei Yesus a wadau sawaq di sonaga tamo ungasari tular
gargekoba nangi olo aqa areq di koroogneb. Narngi ingi saiqoji. Deqa Yesus
na aqga afngro nangi metnjrnaqa aqa areq bonabqa minjrej, 2 “Tamo ungasari
narngi bati qalub e koba na soqneb nangi ingi saiqoji. Deqa e nangi qa are

ugeibqo. 3 Nangi qudei isaq na beb. Deqa e nangi mam ti suweinjritqa
gamq di nangi mam na lao uge.” 4 Degsi minjrnaga nangi na kamba minjeb,
“Sawa endi wadau. Deqa iga qabe na ingi osimqa tamo ungasari gargekoba
endi anainjronam kereqas?” 5 Onaga Yesus na minjrej, “Ningi bem gembub
unu?” Onaga minjeb, “Bem 7 unu.”

6 Onaga Yesus na tamo ungasari nangi minjrej, “Ningi kalil mandamgq di
awoelenoiy.” Degsi minjrnaga nangi kalil mandamq di awoonabqa Yesus
na bem 7 di osiqa Qotei pailyej. Pailyosiqa bem gingenyosiqa aqa angro
nargi enjreqnaqga nangina osi gilognsibqga tamo ungasari nangi anainjreqnab
uyoqneb. 7 Qe Kkiililala qudei dego sogneb. Deqa Yesus na ge di osiqa
Qotel pailyosiqa aqa angro nangi minjrej, “Qe endi dego tamo ungasari
nangi anainjriy.” Degsi minjrnaqa nangi na ge di osib tamo urngasari nangi
jeisib anainjreqnab uyoqneb. 8 Uynab kalil menetnjrej. Onaqa ingi oto
urateleneb qaji di Yesus aga angro nangi na koroiyosib gumba kokba 7 di
jignab magqelenej. 9 Tamo kalil ingi uyeb qaji nangi sisiyeb 4,000.

Onaga Yesus na tamo ungasari kalil nangi suweinjrnaqa nango qure qureq
gilogneb. 10 Nangi gileqnabga Yesus na aga angro nangi olo jogsiqa koba na
gobur gogetosib Dalmanuta sawaq gileb.

Farisi nangi Qotei aqa manwa bei unqajqa mareb

11 Onagqa Farisi nangi Yesus aqa areq bosibqa a anjam bei grotimqa qusib
a ojqajqa deqa a ombla anjam na qoteb. Osib gisanyosib minjeb, “Ni Qotei
aga manwa bei babtim iga unqom.” 12 Degsib Yesus minjnabqa a nangi qa
are tulay gulbeiyonaqa jagwa titosiqa minjrej, “Ningi tamo urngasari bini bati
endeqa unub qaji kiyaqa e Qotei aga manwa bei lana babtit ningi unqajqa
metbeqnub? Ningi quiy. E Qotei aqa marnwa bei ningi osorngwasai.” 13 Yesus
a Farisi nangi degsi minjrsiqa nangi uratnjrsiqa olo qobury) gogetosiqa ya agu
taqal beiq gile;j.

Bem tiyeqnu qaji sum qa yawo anjam

14 Bati deqa Yesus aqa afngro nangi bem oqajga are walnjrej. Bem qujai
bole qujai qgobun miligiq di sognej. 15 Onaqa Yesus a yawo anjam bei endegsi
minjrej, “Ningi geregere nam atsib soqniy. Bem tiyeqnu qaji sum Farisi
nango bem ti bulyimqa bem dena tiyekritosim tulan kobaqujaqas. Herot aga
bem dego tiyekritosim tulan kobaqujaqas.” 16 Onaqga Yesus aga afgro nangi
aqa yawo anjam di qusibqa segi segi maroqneb, “Iga bem osai deqa kiyo
mergwo?” 17 Onaqa Yesus a nango anjam di gqalieosiga nenemnjrej, “Ningi
kiyaqa bem osai deqa mareqnub? Kiyaqa ningi e qa poingosai unu? Nunggo
are getengejunu kiyo? 18 Ningi ijo singila unognsib unosaibuleqnub. Ningi
ijo anjam quoqnsib quosaibuleqnub. 19 E nami bem 5 gingenyosimqa tamo
5,000 anainjronam uynab menetnjrnaga ningi ingi oto koroiyosib gumba
kokba gembub jignab magelenej?” Onaga nangi na Yesus minjeb, “Gumba
12.” 20 Onaqa olo minjrej, “Bati bei e bem 7 dego gingenyosimga tamo 4,000
anainjronam uynab menetnjrnaqa ningi ingi oto koroiyosib gumba kokba
gembub jignab maqelenej?” Onaga minjeb, “Gumba 7.” 21 Onaqga minjrej,
“Ningi kiyaqa e qa poingosai unu?”

Yesus a tamo nam qandimyej qaji boletej
22 Yesus na aqa angro nangi degsi minjrsiqa koba na qobur na gilsib
Betsaida qureq di tiryeb. Tiryosib mandamq ainabqa tamo qudei na tamo
bei nam qandimyej qaji a Yesus aqa areq osi bosib minjeb, “Ni ino bar aqa

gateq di atimga a olo boleosim nam poiygas.” 23 Onaga Yesus a tamo di
aqa bay ojsiqa qure polomq osi gilsiqa aqa amdamuq di misel atetej. Osiqa
aqa gateq di aqa bay atsiqa nenemyej, “Ni sawa unga kere e?” 24 Onaqa a
nam atsiqa marej, “E tamo narngi unjronum nargi amtar) bul anyilegnub.”
25 Onaqa Yesus a olo tamo di aqa namdamuq di aga bay atnaga a nam atej
namdamu bole suwarjej. A sawa kalil geregere unej. 26 Onaqa Yesus na minjej,
“Niino talq gilime. Ni qure miligiq gilaim.”

Pita a Yesus qa poiyonaqa aqa flam ubtej

27 Onaga Yesus na aqa angro nangi olo jogsiqa koba na walwelosib Sis-
aria Filipai qure nango sawaq di brantosib gamq di Yesus na aqa angro
nanggi endegsi nenemnjrej, “Tamo ungasari nangi e qa kiyersib mareqnub?”
28 Onaqga nangi na minjeb, “Tamo qudei nafgi mareqnub, ni Jon yansnjro
gaji. Qudei nangi mareqnub, ni Elaija. Qudei nangi mareqnub, ni Qotei
aqa medabu o tamo nangi nami soqneb deqaji bei.” 29 Onaqa Yesus na olo
nenemnjrej, “Ningi segi e qa kiyersib mareqnub?” Onaqa Pita na minjej, “Ni
Kristus.” 30 Pita a anjam degsi ubtonaga Yesus na aqa angro nangi singila na
getentnjrsiqa minjrej, “Ningi anjam di olo tamo qudei minjraib.”

Yesus a marej, “E moisiy olo subq na tigelqai”

31 Osiga Yesus na aqa angro nangi endegsi minjrej, “E Tamo Angro.
Bunugna e jaqatin koba oqai. Juda gate nangi ti atra tamo kokba ti dal anjam
galie tamo nangi ti e qoreibosib lubsib moiyotbqgab. Bati qalub koboamga
e olo subq na tigelqai.” 32 Yesus a anjam degsi ubtosiq marnaqga Pita na
Yesus osiqa qalaq gilsiqa nirintej. 33 Onaqa Yesus a bulosiqa aqa angro nangi
koqnjrsiga Pita pirintosiq minjej, “Ni Satan bul. Deqa ni ijo qoreq gile. Ni
Qotei aqa areqalo dauryosai. N1 mandam tamo nango areqalo dauryonum.
Dauryosim agi ni na anjam di merbonum.”

34 Osiqa Yesus na tamo ungasari kalil nangi ti aqa segi afgro nangi ti met-
njrnaga aga areq bonabqa minjrej, “Tamo bei na e daurbqa osimqa a aqa
segi areqalo kalil uratekritosim aqa segi namburbas qoboiyosim e daurbem.
35Tamo bei na aga segi nambile taqatqajqa arearetqas di a padalqas. Ariya
tamo beia e qa tiijo anjam bole ga ti are qalsimqa aqa segi ambile uratqas di
a olo nambile bole oqas. 36 Tamo bei a mandam qa fioro kalil koroiyosim ariya
mondoy) aga segi qunur padalqgas di fioro dena a kiyersim agaryaiyqas? Di
keresai. 37 Aga qunur) padalgas di a awai kiye atsim dena aqa qunuy olo
agaryaiyosim a jambile sqas? Dikeresai. 38 E Tamo Angro. Tamo ungasari bini
bati endeqa unub gaji nangi Qotei torei qoreiyoqnsib une atognsib lagnub.
Deqa bini bati endi tamo bei a e qa ti ijo anjam qa ti jemaiyqas di mondor e
ijo Abu aqa riag na ti aqa lay angro nango riamn na ti bosiyqa e kamba tamo
deqa jemaibqas.”

9
1 Osiga Yesus a olo aqa angro nangi endegsi minjrej, “E bole merngwai.
Tamo qudei ijo areq endi tigelejunub qaji nangi morenosaisognibqa Qotei a
singila ti bgas. Bosim nangi taqatnjrsim nango Mandor Koba sognim nangi
ungab.”

Yesus aqa jejamu bulyonaq aqa angro qalub nangi unobeiteb
2 Osiqa bati 6 onaqa Yesus a tigelosiga Pita na Jems na Jon na nangi segi
galub jogsiqa koba na mana goge kobaq oqsib di sogneb. Sosibqa Yesus

aga jejamu bulyonaq nangi unobeiteb. 3 Aqa gara dego tulay pulonosiq
qatekritej. Tamo bei na gara yansqas degsim qatqa keresai. 45 Onaga Moses
Elaija wo nanggi brantosib Yesus koba na anjam maroqneb. Mareqnabqa
Yesus aqa afngro nangi na nargi aiyel unjrsibqa Pita a Yesus minjej, “O Tamo
Koba, Moses Elaija wo narngi bosib iga koba na endi unum di bolequja. Deqa
ni marimgqa iga tal kifiilala qalub gereiyqom. Bei ino. Bei Moses aqa. Bei
Elaija aqa.” 6 Yesus aga angro nangi tulan ulaugeteb deqa Pita a anjam
bei marqa saiiyonaqa anjam di lana marej. 7 Onaqa lanbi aisiqa nangi
kabutnjrnaqa lanbi miligiq dena anjam bei endegsi brantonaq nangi queb,
“Endi ijo Angro qujai e na tulay qalaqalaiyeqnum qgaji. Ningi aga anjam
quetoqniy.” 8 Onaqa Yesus aqa angro nangi bulosib nam ateb di Yesus a segi
nangi koba na sonab uneb. Naggi tamo bei unosai.

90Onaga nangi Yesus ombla manaq dena olo aiyoqnsibga Yesus na minjrej,
“Manwa ningi mana goge di unonub qaji di ubtosib tamo qudei minjraib.
Bunugna e Tamo Angro moisiy olo subq na tigelotqa bati deqa ningi na
ubtosib minjrogqngab.” 10 Onaga nangi Yesus aga anjam di qusib segi segi
maroqneb, “Yesus a kiyaqa subq na tigelqa marqo? Anjam di aqa utru iga
poigosai.” Degsib marognsib Yesus aga anjam di nango areqaloq di atnab
soqnej.

11 Osib nangi Yesus minjeb, “Dal anjam qalie tamo nangi mareqnub,
‘Elaija a namo bamga Kristus a bunugna bqgas.’ Anjam di kiyaqga degsib
mareqnub?” 120naga Yesus na minjrej, “Nafngo anjam di bole. Elaija a namo
bosim tamo unygasari kalil nango areqalo gereiyetnjrsim sognim bunuqgna
Kristus a bqas. Ariya anjam kiye nengrenq di unu? Anjam agiende. Jeu tamo
nangi na e Tamo Angro kumbra uge ebibga e jaqatin koba oqai. 13 E ningi olo
merngwai. Elaija agi bej. Bonaqga gulbe kalil nangi a yqajqa are soqnej qaji
agiyeb. Anjam di nami a ga nengrenyeb unu.”

Yesus a angro mel aqa jejamuq na mondor uge wiyetej

14 Onaqga Yesus na aqa angro qalub nangi di jogsiqa koba na aisib mana
utruq di branteb. Brantosib nam ateb di Yesus aqa angro qudei nangi ti
dal anjam qalie tamo qudei ti anjam na qoteqnab unjreb. Tamo ungasari
gargekoba nangi dego Yesus aqa angro nangi kainnjresonab unjreb. 15 Onaqga
tamo ungasari kalil nangi Yesus unsibqga tulan prugugetosib gurgur ti aqa
areq bosib minjeb, “O Tamo Koba, bilaq bole.” 16 Degsib minjnabqa Yesus
na aqa angro nangi nenemnjrej, “Ningi nangi ti anjam kiye na qoteqnub?”
17 Onaqa tamo ungasari nango ambleq dena tamo bei brantosiqa Yesus
minjej, “O Qalie Tamo, e ijo angro mel osi bonum agiende. Nina a boletqajqa
deqa osi bonum. A mondor uge ti. Deqa aga medabu getenyejunu. 18 Mondor
uge dena aga jejamu ojognsiga mandamg waiyeqnaqa ara gijiriqtognsiqa
tindaneqnu. Ognsiqa maul aiyeqnu. Deqa e na 1Ino angro nangi minjronum,
‘Ningi mondor uge di wiyiy” Minjronumqa nargi na wiyga yonub keresai-
injrqo.”

19 Onaga Yesus a anjam di qusiqa marej, “Ningi tamo urngasari bini bati
endeqga unub qaji nungo areqalo e qa singilatosai bole sai. Bati gembub
e ningi koba na sosiyqa nungo gulbe di qoboiyoqnqai? Angro mel di ijo
areq osi boiy.” 20 Onaqa osi bonabqa mondor uge dena Yesus unsiqa agngro
di qunjimyonaga a mandamgq aisiqa belbelonaga aga medabuq na maul
aiyoqnej.

21 Onaqga Yesus na angro di aga abu nenemyej, “Bati gembub a degeso-
gnej?” Onaga minjej, “A angro kifiala qa degesoqnej agi bini unu. 22 Mondor
uge na a qalsim moiyotga ognsiqa bati gaigai a namyuwoq 0 yaq waiyeqnu.
Deqa ni na iga agaryaigwa kereamga aqaryaige.” 23 Onaqga Yesus na minjej,
“‘Kereamqa’ degsi merbaim. Tamo bei a e qa aqa areqalo singilatqas di a
kumbra kalil yqa kere.” 24 Onaga tamo dena lelenosiga Yesus minjej, “E
ni qa ijo areqalo singilatonum. Ariya ijo areqalo olo gulbeibeqnu. Deqa ni
na aqaryaibimga e geregere ijo areqalo ni ga singilatqai.” 25 Onaga tamo
ungasari gargekoba nangi gurgur ti bosib Yesus aqa areq di koroegnabga
Yesus a nangi unjrsiqga mondor uge di nirintosiq minjej, “Ni mondor uge. Ni
na angro di aqa dabkala getentonum. Ni aga medabu dego getentonum.
Deqa ni angro di uratosim olo aqa jejamuq gilaim.” 26 Degsi minjnaqa
mondor uge a lelenkobaosiqa angro di singila na qunjimyosiqa a uratosiq
ulanej. Ulanonaga angro di a moiyobulosiqa neiesonaga tamo qudei nangi
unsib mareb, “A moiqo.” 27 Onaga Yesus na agngro di aqa bar titonaqa a
boleosiq tigelej.

28 Onaqa Yesus aqa angro nangi aqa areq lumu bosib nenemyeb, “Iga
kiyaga mondor uge di wiyqa yonumga keresaiigwo?” 29 Onaqa Yesus na
minjrej, “Ningi mondor uge deqaji winjrqa osibqa Qotei pailyogniy. Dena
qujai ningi na mondor uge winjrib jaraiqab. Gam bei na sai.”

Yesus a marej, “E moisiy olo subq na tigelqai”

30 Onaga Yesus na aqa angro nangi olo jogsiqa koba na sawa di uratosib
Galili sawa ambleq na walwelosib gilogneb. Tamo ungasari nangi a qa
qalieaib deqa nangi uliosib gilogneb. 3! Gilognsibqa gamq di Yesus na aqa
angro nangi anjam endegsi minjrej, “E Tamo Agngro. Jeu tamo nagngi na e
ojsibga tamo qudei nango banq di atib lubib moiqai. Bati qalub koboamqa e
olo subq na tigelqai.” 32 Onaqa Yesus aga angro nangi aga anjam di geregere
poinjrosai. Deqa nangi a olo nenemyqajqa ulaeb.

Yesus aqa angro yai a fiam ti sqas?

33 Onaqa Yesus aqa angro nangi ti gilsib Kaperneam qureq di branteb.
Brantosib tal bei gogetosib di sosibga Yesus na aqa afngro nangi endegsi
nenemnjrej, “Ningi gamq di anjam kiye na qotoqnab?” 34 Onaqa nangi
mequmosib sogneb. Di kiyaqa? Nangi gamq di Yesus aqa angro yai a nangi
kalil bunnjrsim fiam ti sqas deqa anjam na qotogneb. 35 Onaga Yesus a
awoosiqa aqga angro 12 nayngi metnjrnaqa aga areq bonabga minjrej, “Tamo
bei a fiam ti sqa marsimga a mati tamo Kkalil nango kangal tamo sogqnem.
Osimqa a fiam ti sqas.” 36 Yesus a narngi degsi minjrsiga angro kifiala bei
osiqa nango ambleq di tigeltosiqa olo soqonyosiqga nangi minjrej, 37 “Tamo
bei a ijo fiam ga are qalsimqa angro kifiala endeqaji bei osim geregereiyqas
di a e dego osim geregereibgas. Tamo a e osim geregereibqas di a na e segi
geregerelbqgasai. A naijo Abu e qarinbej qaji di dego osim geregereiyqas.”

Tamo nanygi iga jeutgosaieqnub di nangi iga koba na wau qujai
38 Onaga Jon na Yesus minjej, “O Qalie Tamo, ni que. Iga tamo bei unem.
A ino fiam na mondor uge nangi winjreqnadga iga na unsim saidyem. Di
kiyaqa? A iga koba na wauosaieqnu deqa.” 39 Onaga Yesus na minjej, “Ningi
asaidyaib. A ijo fiam na manwa bei babtqas di a urur olo e misilinbqa keresai.
40 Tamo nargi iga jeutgosaieqnub di nangi iga koba na wau qujai. 4! Tamo
bei a endegsi are qalqgas, ‘Tamo di a Kristus dauryeqnu qaji tamo.” A degsi

are qalsimga tamo di osim ya tigsim anaiyOfas di Qotei na kamba awai bole
yqas. Yimqa aqa awai bole di tamo bei na olo yaiyqa keresai.”

Ningi une torei uratiy

42 Osiqa Yesus a olo marej, “Tamo bei na angro kifiala bei e qa aqa areqalo
singilateqnu qaji di osim uneq waiyqas di a kumbra tulary) ugedamu yqo. Iga
tamo di ojsim menirn kobaquja osim sil na aqa kakroq di tontosim waiyim
za robuq aiqas di kere. 43-44Ino bay na ni titmosim uneq waimga lagnimga

an di gentosim waiy. Ni degye. Dikiyaqa? Ni bay geno sosimqga une bei

yqasai di kere. Di ni nambile gaigai sqam. Ariya ni bary aiyel ti sosimga une
yqam di keresai. Di Qotei na ni jamyuwoq waimgqas. Namyuwo di mosoqasai.
Gaigai yuogngas. 43-46Ino singa na ni titmosim uneq waimga lagnimgqa singa
di gentosim waiy. Nidegye. Dikiyaqga? Ni singa gerjo sosimga une bei yqasai
di kere. Di ni nambile gaigai sqam. Ariya ni singa aiyel ti sosimga une ygam
di keresai. Di Qotei na ni njamyuwoq waimgas. 47 Ino jamdamu na ni titmosim
uneq waimga lagnimga namdamu di otorosim waiy. Ni degye. Di kiyaga?
Ni namdamu qujai ti sosimga une bei yqasai di kere. Di Qotei a ino Mandor
Koba sosim ni tagatmgas. Ariya ni jamdamu aiyel ti sosimga une yqam di
keresai. Di Qotei na ni yamyuwoq waimgas. 48 Namyuwo di mosoqasai. Gaigai
yuogngas. Namyuwoq di tamo narngo ambli bati gaigai sqab. Naggi morenqa
keresai.”

49 Osiqa Yesus a olo marej, “Ijo angro kalil nangi jaqatiny ognsib sqab.
Atraiyo ingiq di bar atognsib namyuwo na koiteqnub dego kere.

S0«Bar a bole. A gqajarara koba. Ariya bar aqa qajarara koboqas di ingi kiye
na olo qajararatqas? Di keresai. Dego kere ningi bar bul sosibga nurngo was
narngi koba na geregere lawo na lagniy.”

10

Yesus a una uratqajqa anjam marej

1 Osiqa Yesus a sawa di uratosiqa Judia sawaq gilsiq Jordan ya taqal
beiq di soqnej. A di sonaqa tamo ungasari gargekoba nangi bosib aqaq di
koroonabga aqa kumbra gaigai yoqnej qaji di olo dauryosiga Qotei aga
anjam plaltosiq minjrognej.

2 Onaqa Farisi nangi olo Yesus aqa areq bosibga a anjam bei grotimqga
qusib nangi a ojqajqa deqa lana gisanyosib endegsib nenemyeb, “Tamo bei
na aga ura uratga kere e? Gago dal anjam degsi unu e?” 3 Onaga Yesus na
kamba minjrej, “Moses a dal anjam kiyersi marej?” 4Onaqa nangi na minjeb,
“Moses a marej, ‘Tamo bei na aqa yaur uratqa osimga pepa bei nengrenyosim
yosim di a uratgas.” ” 3 Onaqa Yesus na minjrej, “Nungo are getenjgejunu deqa
Moses a dal anjam degsi nengrenyosiq ningi enge;j. ¢ Ariya ningi quiy. ‘Tulay
nami Qotei a mandam ti ingi ingi kalil ti gereiyosiqa a tamo una wo dego
gereinjrej. 7-8 Deqa tamo bei na aqa ai abu nangi uratnjrsimga aqa raurn wo
beterosib jejamu qujaitosib sqab.” Qotei aqa anjam dinergrerjq di unu. Deqa
tamo una wo nargi jejamu qujai sqab. Nangi olo jejamu aiyel sqasai. 9 Qotei
na narngi aiyel turtnjrej deqa tamo bei na olo potnjraiq.”

10Osiqa Yesus a tal bei gogetosiq di sonaqa aga angro nangi aqa areq bosib
aqa anjam deqa nenemyeb. 11 Nenemyonabga minjrej, “Tamo bei na aqa
paur) uratosim olo unabei oqas di a na aga naur kumbra ugeq waiyqo. 12Una
a dego aga gumbulurg uratosimga olo tamo bei oqas di a na aga gumbulur
kumbra ugeq waiyqo.”

Angro du du nangi Yesus aqa areq beb

13 Onaqga tamo ungasari qudei nangi nango angro du du joqsib Yesus na
aqa bay nango gateq di atetnjrqa marsib Yesus aqa areq beb. Beqnabqa
Yesus aga angro nangina saidnjrsib minjreb, “Nurngo angro du du nangijoqgsib
endeq baib.” 14 Degsib saidnjrnabga Yesus na aqa angro nangi pirintnjrsiqa
minjrej, “Angro du du nangi uratnjrib ijo areq beb. Nangi saidnjraib. Tamo
ungasari nangi angro du du deqaji bul sqab di Qotei a naggo Mandor Koba
sosim nangi taqatnjrqas. 15 E bole merngwai. Tamo nangi angro du du bul
sqasai di Qotei na nafgi osim taqatnjrqasai. Deqa a nango Mandor Koba
sqgasai dego.” 16 Osiqa Yesus na afngro du du nangi di soqonnjrsiqa aqa bar
narngo gateq di atetnjrsiqa nangi qa Qotei pailyej.

Noro tamo bei a Yesus ombla anjam mareb

17 Osiga Yesus a dena tigelosiga gam dauryosiq gileqnaga tamo bei urur
ti aqa areq bosiqa aqa singaq di singa pulutosiqa nenemyej, “O Qalie Tamo
Bole, e kumbra bole kiye dauryosiy dena e njambile gaigai sqai?” 18 Onaqa
Yesus na kamba minjej, “Ni kiyaqa e tamo bole gqa merbonum? Qotei a segi
qujai tamo bole. 19 Ariya ni Qotei aga dal anjam qgalie. Anjam agiende.
‘Ni tamo bei qalsim molyotaim. Ni tamo bei aqa una jejamu ojetaim. Ni
bajinaim. Nitamo bei aqa jejamu lana gisanyaim. Ni was bei aqa ingi ingi lana
gisay na yaiyaim. Ni ino ai abu narngo sorgomq di geregere sosimga narngo
anjam dauryoqne.’ ” 20 Onaga tamo dena olo Yesus minjej, “O Qalie Tamo, e
angro kifiala qa dal anjam kalil di dauryosim bognem agi bini degsi unum.”
21 Onaga Yesus a tamo di koqyosiqa galaiyosiqg minjej, “Ni dal anjam kalil di
dauryosim keretonum. Ariya kumbra qujaini keretosai. Deqa e ni mermgai.
Ni gilsim ino ingi ingi kalil garinyosim silali osim tamo ingi ingi saiqoji nangi
jeisim enjre. Degsim enjrsim bosim e daurbe. Yimga bunuqna nilan qureq
di awai bole itgam.” 22 Yesus na tamo di degsi minjnaq qusiqga are tulay
gulbekobaiyej. A ingi ingi koba ti soqnej deqa ulatamu ugeiyonaqa ulane;.

23 Onaqa Yesus na aqa angro nangi kognjrsiqa endegsi minjrej, “Tamo
ungasari ingi ingi koba ti unub qaji nangi Qotei na taqatnjrsim narngo Mandor
Koba sqa marsibqga lay qureq oqwajga bangi koba.” 24 Onaga Yesus aqa
angro nangi aqa anjam di qusibqa tularn prugeb. Onaqga Yesus na olo minjrej,
“O ijo aygro, ningi quiy. Tamo ungasari nangi Qotei na taqatnjrsim nango
Mandor Koba sqa marsibqa lay qureq oqwajqa tulay bangi koba. 25 Kamel
a yumba miligiq gilqajqa bangi koba. Dego kere tamo ungasari ingi ingi koba
ti unub qaji nangi Qotei na taqatnjrsim narngo Mandor Koba sqa marsibga
lany qureq ogwajqa tulary bangi koba.” 26 Onaqga Yesus aga afngro nangi aqa
anjam di qusibga olo tulay prugugetosib segi segi maroqneb, “Yesus a anjam
degsi mergwo deqa tamo yai nangi Qotei na elenamga nangi nambile gaigai
sqa kere?” 27 Onaqa Yesus a nangi kognjrsiga minjrej, “Tamo nangi segi
nambile sqa keresai. Ariya Qotei na nangi elerjqa kere. Di kiyaqa? Qotei a
kumbra kalil yqa kere.”

28Onaqa Pita na Yesus minjej, “O Tamo Koba, ni une. Iga gago ingi ingi kalil
uratosim ni daurmeqnum.” 29-30 Onaqga Yesus na minjrej, “E bole merngwai.
Tamo nangi e qa ti ijo anjam bole qa ti are qalognsib nango segi tal, naggo
was nangi, nango jaja nangi, nango ai abu nangi, nango angro nangi ti nango
wau kalil dego uratnjrsib e daurbgab di Qotei na olo tal, was, jaja, ai, angro,
wau gargekoba nangi enjrqas. Yimga jeu tamo nargi dego bosib naggi gulbe
enjrogngab. Ariya mondor nangi nambile gaigai sqab. 3! Deqa ningi quiy.

Tamo gargekoba bini fiam koba ti unub gaji nangi mondor) fiam saiqoji sqab.
Ariya tamo gargekoba bini fiam saiqoji unub gaji nangi mondor) fiam koba ti
sqab.”

Yesus a marej, “E moisty olo subq na tigelqai”

32 Osiga Yesus na aqa afngro nangi jogsiqa koba na gam dauryosib
Jerusalem aiyogneb. Aiyoqnsibga Yesus a namoeqnaqa aga angro nangi
bunuqgna dauryoqnsibga are tontonnjrognej. Tamo ungasari qudei gam na
dauryoqneb qgaji nangi dego ulaosib aiyoqneb. Onaga Yesus na aqa angro
12 narggi segitnjrsiqa a une kiye turqas deqa nangi sainjrognej. 3334 A na
nangi endegsi minjrej, “Ningi quiy. E Tamo Angro. Iga Jerusalem aiyeqnum.
Dia tamo qudei na e ojsib dal anjam qalie tamo nangi ti atra tamo kokba ti
nango banq di e atqab. Yimga nangi na ijo jejamu laga gisanyosib merbqab,
‘Niune ti. Deqa ni moigam.” Nangi e degsib gisanbosib e olo ojsib tamo nangi
Qotei galiesai gaji nango banq di e atgab. Yimqa nagngi na e misilinbognsib
miselboqgnsib bu toqon na e kumbainboqngab. Osib e namburbasq di lubsib
moiyotbqgab. Bati galub koboamga e olo subq na tigelgai.”

Jems Jon wo nangi aiyel tamo kokba sqajqa mareb

35 Onaga Sebedi aqa niri aiyel Jems Jon wo nangi Yesus aqa areq bosib
minjeb, “O Qalie Tamo, aqo aiyel anjam bei mermonam ni gago anjam
dauryqa kere kiyo?” 36 Onaqa Yesus na naggi aiyel nenemnjrej, “E ningi
kiyerngwajqa deqa ningi ijoq bonub?” 37 Onaqa nargi aiyel na Yesus minjeb,
“Mondon) ni ria koba tilar goge na bosim gago Mandor Koba sosimga bati
deqa ni marimga aqo aiyel ino bay woq ino bar qonanq di awoqom.”

38 Onaga Yesus na kamba minjrej, “Anjam ningi merbonub di aqa utru
ningi geregere poingosai. E jaqatin koba oqai. Jaqatin di ya uge uyo bul. E
gulbe koba dego oqai. Gulbe di tamo naggi ya tuqtnjro bul. Jaqatiy ti gulbe
ti e oqai di ningi aiyel dego oqa kere e?” 39 Onaqga nangi na minjeb, “Od, aqo
aiyel oqa kere.”

Onaga Yesus na olo nangi aiyel minjrej, “Bole, jaqatin) e oqai di ningi dego
oqab. Gulbe e oqgai di ningi dego ogab. 40 Ariya tamo yai nangi ijo bary woq
ijo bafn qonanq di awoqab di e na marqa keresai. Di ijo wau sai. Tamo nangi
Qotei na giltnjrej qaji nangi segi ijo bay woq ijo bar qonarnq di awoqab.”

41 Yesus aga afngro 10 nango namdamuq di Jems Jon wo nangi na anjam
di Yesus minjeb deqa qusib nangi aiyel ga pirineb. 42 Onaga Yesus na aqa
angro 10 nangi metnjrnaga aqa areq bonabga minjrej, “Ningi qalie, mandor
kokba sawa sawa kalil tagateqnub qaji nangi nango segi fiam soqtognsib
tamo ungasari narngi 1irin na tagatnjreqnub. 43 Ariya kumbra di nungoq di
saiq. Nungo ambleq di angro bei a fiam ti sqa marsimqa a mati nungo wau
tamo sognem. Osim a fiam ti sqas. 44 Nungo ambleq di angro bei a tamo
kobaquja sqa marsimqa a mati nungo kangal tamo sognem. Osimga a olo
tamo kobaqujaqas. 45 E Tamo Angro. Ningi ijo kumbra qalieosib degsib
dauryoqniy. Ijo kumbra agiende. E na tamo ungasari nangi wauetnjreqnum.
E deqa bem. Tamo urngasari nangi e wauetbgajqa e deqa bosai. Bunugna e ijo
segi nambile uratosiy tamo urngasari garkekoba nangi elenqai.”

Yesus na tamo nam qandimo boletej
46 Osiqa Yesus na aqga angro nangi joqsiqa koba na walwelosib aisib Jeriko
qureq di branteb. Brantosib Jeriko qure ambleq na walwelosib olo Jeriko
uratosib aiyeqnabqa tamo ungasari tulan gargekoba nangi Yesus dauryosib

koba na aiyoqneb. Aiyeqnabqa tamo bei nam qandimye{ gaji aqa fiam
Bartimeus a gam qalaq di awesosiqa tamo ungasari nangi silali qa nilnjroqnej.
Bartimeus a Timeus aqa niri. 47 A gam qalaq di awesosiqa anjam endegsi
quej, “Yesus Nasaret qaji a beqnu.” A degsi qusiqa tular lelenosiq marej, “O
Yesus, Devit aqa Niri, ni e ga dulame.” 48 Onaqa tamo urgasari gargekoba
Yesus dauryosib aiyoqneb gaji nangi na Bartimeus pirintosib minjeb, “Ni
lelenkobaaim. Kiri.” Degsib minjeqnabga a nango anjam quetnjrosai. A
olo tulay leleyognsiq Yesus minjoqnej, “O Devit aqa Niri, ni e qa dulame.”
49 Onaqa Yesus a tigelosiqa tamo ungasari nangi minjrej, “Tamo di metib ijo
areq bem.” Onaga nangi na tamo nam qandimyej gaji di metosib minjeb, “Ni
are singilat. Ni tigel. Yesus a ni metmeqnu.” 50 Degsib minjnab qusiqa aqa
gara jugo tagal atsjci[(a; urur tigelosiga Yesus aqla areq bej. 51 Bonaqga Yesus
na nenemyej, “E ni yermqana deqa ni e qa lelenognam?” Onaqga minjej,
“O Tamo Koba, e olo nam poibim sawa unqajqa deqa e ni qa leleyjognam.”
52 Onaga Yesus na minjej, “Ni e ga ino areqalo singilatonum deqa e ni
boletmgai. Deqa ino namdamu olo poimimga ni aiye.” Degsi minjnaga aga
namdamu poiyonaga sawa unsiqa tigelosiq Yesus dauryosiq aiyej.

11

Yesus a donki aqa quraq di awoosiq Jerusalem aiyej

1 Onaqa Yesus aqa angro nangi koba na walwelosib aisib Jerusalem jo-
jomyosib Betfage qure ti Betani qure ti dia branteb. Qure aiyel di agi Oliv
mana utruq di unu. Di brantosib Yesus na aqa angro aiyel qarinnjrsiqa
minjrej, 2 “Ningi aisib qure bei jojom di unu di brantosib donki bei tontonub
unudiungab. Donki di bunuj tamo beinamiaqa quraq di awoosaioqnej qgaji.
Ningi donki di unsib sil palontosib titosib osi boiy. 3 Ningi sil palontogqnibga
tamo bei na nenemngwas kiyo, ‘Ningi kiyaqa donki aqa sil palonteqnub?’
Degsi nenemngimqa ningi na minjiy, ‘Tamo Koba a wau ti deqa donki qa
mergwo.” Yimga a na donki qarinyim ijoq bqas.” 45 Yesus a nangi aiyel
degsi minjrsiq garinnjrnaga aisib gam jojomq di donki uneb. Donki di tal
meq di tontonab sonaq uneb. Unsib sil palonteqnabga tamo qudei gamq
di tigelesogneb qaji nangi na nangi aiyel nenemnjreb, “Ningi kiyaqa donki
aqa sil palonteqnub?” 6 Onaqa nangi aiyel na anjam Yesus a minjrej qaji di
tamo nangi di minjrnab odnjrnabga donki di osib Yesus aqa areq osi beb.
7 Bosib nango aiyel gara jugo piqtosib donki aqa quraq di tunabga Yesus
a segi donki gogetosiqa quraq di awoej. 8 Awoonaqa donki a walwelosi
aiyeqnaga tamo urngasari gargekoba nangi belenosib nafngo segi gara jugo
piqtelenosib gamq di tuelenjogneb. Tamo qudei nangi nafiuq dena nam banga
gingenyosibga osi bosib di dego gamq di tuelenogneb. 9 Onaqa Yesus a donki
quraq di awoosiq walweleqnaga tamo ungasari namooqneb qaji nangi ti
bunuogneb qaji nangi ti tulay lelerjognsibga marogneb, “Iga ni ga tulay
areboleboleigeqnu. Ni Tamo Koba aqa fiam na bonum deqa a ni tulay
geregereimeqnu. 10 Ni gago moma Devit aga wau osimga ni kamba gago
Mandor Koba sosim iga taqatgwajqa bonum. Deqa iga Qotei lany) goge di unu
gaji aga fiam soqtogngom!” Tamo urgasari narngi degoqnsib leler ti Yesus
dauryoqneb.

11 Ona({a Yesus a walwelosi aisiq Jerusalem di brantosiqa atra tal koba
miligiq gilej. Gilsiq ingi ingi kalil atra tal miligiq di sognej qaji di koqyoqnej.
Osiq bilaqtonaqa a olo atra tal koba uratosiq aqa segi angro 12 nangi jogsiqa
koba na puluosib Betani qureq gileb.

Yesus a qura minjej, “Ni olo bunu geitqasai”

12 Nebeonaqa Yesus aqa afngro nangi ti olo tigelosib Betani qure uratosib
aiyeb. Nangi aiyoqnsibga gamq di Yesus a mamyej. 13 Onaqga a isaq na njam
atsiqa qura banga ti sonaq unsiqa aqa gei unqajqa utruq gilej. Gilsiq unej
qura gei bei saiqoji. Geitqa bati sai deqa banga segi sonab unej. 14 Unsiqa
qura di minjej, “Ni olo bunu geitqasai. Tamo bei a bosim ino gei bei oqasai.”
Degsi minjnaqa aqa angro nangi queb.

Yesus na tamo ungasari nangi atra talq dena winjrej

15 Onaqa Yesus aqa afngro nangi ti walwelosi aisib Jerusalem di branteb.
Brantosib Yesus a atra tal koba miligiq gilsiqa nam atej di tamo ungasari
gargekoba nangi ingi ingi qarinyognsibqa dena silali eqnab unjrsiqa nangi
winjrnaq jaraiyeb. Tamo qudei naggi silali pilogneb. Qudei naggi binoy
qarinyognsib dena silali oqneb. Deqa Yesus a nangojar tijaram ti bilbelyosiqa
nangi dego winjrnaq jaraiyeb. 16 Osiqa tamo ungasari atra tal miligiq di
ingi ingi osi lagneb qaji nangi dego saidnjrsiqa winjrnaq jaraiyeb. 17 Nangi
kalil jaraiyeqnabga Yesus na minjrej, “Qotei aga anjam bei nami endegsib
nengrenyeb unu, ‘Tjo tal endi tamo ungasari kalil nango pailyqajqga tal.’ Qotei
aqa anjam degsi unu. Ariya ningi na olo tal endi ugetonubqa a bajir) tamo
nango tal bulqo.”

18 Onaqa atra tamo kokba ti dal anjam qalie tamo nangi ti Yesus aqa anjam
di qusibga nanggi a ga ulaosib a qalib moiqajqa gam namoqneb. Di kiyaqa?
Tamo ungasari kalil nangi Yesus aga anjam quqwajqa tulan arearetnjrogne;j
deqa. 19 Ariya bilaqtonaqa Yesus aqa angro nangi koba na olo Jerusalem
uratosib gileb.

Qura a laosiq moiyej

20Nebeonagqa Yesus aga angro nangi ti olo tigelosib gam dauryosib aiyoqn-
sib qura di olo uneb utru ti kalil laosiq moiye{'. 21 Onaqa Pita a Yesus aqa
anjam nami qura minjej qaji deqa olo are qalsiqa Yesus minjej, “O Tamo
Koba, ni unime. Qura ni ya nirintem qaji agi laosiq moiqo.” 22 Onaqa Yesus
na aqa angro nangi endegsi minjrej, “Ningi Qotei ga nungo areqalo singilatiy.
23E bole merngwai. Tamo bei a areqalo aiyeltqasai di a mana kobaquja endi
minjqas, ‘Ni tigelosim yuwalq aiye.” Aqa are miligiq di a endegsi are qalgas,
‘Bole, mana di a ijo anjam dauryqgas.” Degsi are qalqas di mana a aqa anjam
dauryosim tigelosim yuwalq aiqas. 24 Deqa ningi quiy. Ningi ingi bei ga Qotei
pailyqa osibga endegsib are qaliy, ‘Ingi di Qotei na egwas.” Degsib are qalsib
pailygab di a na engwas. 25Deqa ningi Qotei pailyqa osibga tamo bei qa anjam
sognimga ningi na aqa une kobotosib Qotei pailyiy. Yimga nungo Abu lay
qureq di unu gaji a kamba nungo une kalil kobotetngwas. 26 Ariya ningi tamo
diaga une kobotetqasai di nungo Abulan qureq di unu qaji a dego nugngo une
kobotetngwasai.”

Juda nangi na Yesus nenemyeb, “Ni singila qabe na osimqa kumbra endi
yeqnum?”

27 Osiqa Yesus a aqa angro narngi koba na walwelosib aisib olo Jerusalem
di branteb. Brantosib Yesus a atra tal koba miligiq gilsiq dia walweleqnaqa
atra tamo kokba ti dal anjam qalie tamo narggi ti Juda gate nangi ti Yesus aqa
areq bosib nenemyeb, 28 “Ni iga merge. Ni singila qabe na osimqa kumbra
endi yeqnum? Yai na ni qarinmej deqa ni bosim wau endi yeqnum?”

29 Onaqa Yesus na minjrej, “E kamba anjam bei ningi nenemngwai. Nen-
emijgitqa ningi e merbibga e yai na qaringbonaq bosim wau endi yeqnum di
ubtosiy merngwai. 30 Ningi na merbiy. Yai na Jon garinyonaqa bosiqa tamo
ungasari nangi yansnjroqnej? Qotei na kiyo? Tamo bei na kiyo?”

310naqa naggi Yesus aqa anjam di qusibqa segi segi qairosib mareb, “Iga
Yesus minjqom, ‘Qotei na Jon qarinyej,” degsi minjqom di a iga mergwas,
‘Kiyaqa ningi Jon aga anjam quetosai?’ 32 Ariya iga minjgom, ‘Tamo bei na
Jon qarinyej,” degsi minjgom di dego keresai.” Narggi tamo ungasari nangi
ulainjrsib deqa degsib qaireb. Di kiyagqa? Tamo urngasari nargi maroqneb,
“Jon a Qotei aga medabu o qaji tamo bole.” 33 Narngi degsib qairosib olo Yesus
minjeb, “Yai na kiyo Jon qarinyej di iga qaliesai.” Onaqga Yesus na kamba
minjrej, “Ningi degsib merbonub deqa e dego yai na qarinbonaq bosim wau
endi yeqnum di ningi merngwasai.”

12

Wain wau qa yawo anjam

1 Yesus na Juda tamo kokba nangi degsi minjrsiqa olo yawo anjam bei
endegsi minjrej, “Tamo bei a tigelosiqa aga wauq gilej. Gilsiqa wain sil
yagelenosiqa jer) qosej. Qoso koboonaga menir qura gogeq di tabir kuru bul
Egrelye]._ Wain sil geitimga wain gei koroiyosib paraparaiyosib aqa ya dia

ilentqajqa deqa gereiyej. Osiga wauq di tal atsiga wau taqato tamo qudei
nango banq di aga wau uratetnjrsiqa sawa isaq gilsiq di sognej. 2 Sonaqa
wain gei melionaqa a na aqa kangal tamo bei qarinyonaqa wau tagato tamo
nafgoq aisiqa minjrej, ‘Wau lanja na e qarinbqo bonum. Deqa ningi wain
gei ebibqa e na osi gilqai.’ 3 Degsi minjrnaqa nangi na a ojsib qalougetosib
wiyonab lana puluosiq gilej. 4 Gilnaga wau lanja na olo kangal tamo
bei qarinyonaq ainaga a dego ojsib aqa gate paratetosib tular ugeugeiyeb.
5Onaga wau lanja na olo kangal tamo bei qarinyonaq ainaqa a dego qalouge-
tosib moiyoteb. Olo kangal tamo gargekoba nangi qarinnjreqnaqa aiyeqnab
qudei fiumougetogneb. Qudei moiyotnjrogneb. ¢ Onaga wau lanja a endegsi
are qalej, ‘Tjo segi angro qujai e na tulay qalaqalaiyeqnum qaji di qarinyit
aiqas di nangi a qalqasai. Nangi aqa anjam quetqab.” 7 Degsi are qalsiqa
aqa segi yiri qarinyonaq aiyej. Aiyeqnaga wau taqato tamo nangi a unsibga
segi segi qairosib mareb, ‘Tamo a bqo endi wau lanja aqa segi niri. A na aqa
abu aqa ingi ingi kalil oqas. Deqa iga a qalsim moiyotosimga wau endi iga
na oqom.” 8 Degsib marsibqa wau lanja aqa niri ojsib qalnab moinaga aqa
jejamu osib wau qalaq di waiyeb.

9 “Deqa ningi kiyersib are qalonub? Wau lanja a bosimga wau tagato
tamo uge nangi di kiyernjrqas? E ningi merngwai. A bosim nangi fiumsim
moiyotnjrqas. Osim aqa wau di olo yainjrsim tamo qudei nango banq di
uratetnjrimqa narngi na kamba taqatesqab.

10“Qotei aqa anjam bei unu. Ningi anjam di nami sisiyosai kiyo? Anjam
agiende,

‘Tal gereiyo qaji tamo nangi na tal ai argsibga uge qa marsib taqal waiyeb.
Onaqa tal ai di Qotei na olo osiq tumaq di tigeltej unu.

Tal ai di tal singilatqajqa deqa tigeltej.

11Tamo Koba a segi na tal ai di tigeltej deqa iga unsim mareqnum,

“Tal ai di tulay bolequja.” > ”

12 Onaqa Juda tamo kokba nangi yawo anjam di qusib endegsib qalieeb,
Yesus a yawo anjam dena nango jejamuq di une qametnjrej. Nagngi degsib
qalieosib deqa Yesus ojqa mareb. Ariya nangi tamo ungasari nangi ulainjrsib
deqa nangi Yesus ojqa uratosib jaraiyeb.

“Iga Sisar takis yqgom e?”

13-14 Juda tamo kokba nangi jaraiyosib Farisi nangi ti Herot aga wau
tamo qudei ti nangoq aisib minjreb, “Ningi Yesus aqaq gilsib anjam bei
nenemyibga a anjam grotim iga qusim ojqom.” Degsib minjrsib nangi
garinnjrnab Yesus aqa areq gilsib minjeb, “O Qalie Tamo, iga qalie, ni anjam
bole maro gaji tamo. Ni anjam bole segi tamo ungasari nangi minjrognsim
Qotei aqa kumbra osornjreqnum. Ni tamo bei ulaiyosaieqnum. Ni tamo
fam ti nangi anjam bei minjrognsim olo tamo fiam saiqoji nangi anjam bei
minjrosaieqnum. Ni anjam qujai tamo kalil nangi minjreqnum. Deqa ni iga
merge. Iga Sisar takis yqom e? Yqasai e? Ni kiyersi are qalonum?”

15 Onaga Yesus a nango gisay anjam di poiyonaga minjrej, “Kiyaqa ningi
e anjam bei grotitqa qusib e ojqajqa deqa gisanbeqnub? Meniy silali bei osi
boiy. Osbab e ungai.” 16 Degsi minjrnaqa nangi meniy silali bei osi bosib
osoryonab unsiqa minjrej, “Meniy) silali quraq endi tamo yai aga ulatamu ti
fiam ti unu?” Onaga nangi na minjeb, “Di Sisar aqa.” 17 Onaga a na minjrej,
“Deqa Sisar aqa ingi ingi a ga olo yiy. Qotei aqa ingi ingi a qa olo yiy.” Onaga
narngi Yesus aqga anjam di qusibqa tular prugugeteb.

Tamo morerno qaji nangi olo subq na tigelqab

18 Onaqa bati deqa Sadyusi tamo qudei nangi Yesus aqa areq beb. Sadyusi
nangi mareqnub, “Tamo moreno daji nagngi olo subq na tigelqasai.” Deqa
nangi bosib Yesus endegsib minjeb, 19 “O Qalie Tamo, ni que. Moses a nami
dal anjam endegsi nengrenyej, ‘Tamo bei a moiyimga aqa naur angro saiqoji
sognimga aqa was beina olo una qobul di osim aga was moiyej qaji aqa angro
Dambabtetqas” Moses a nami dal anjam degsi nengrenyej. 20 Deqa ni que.
Was 7 nangi sogqneb. Nango was matu a una osiqa moiyej. A angro saiqoji.
210naqa aqga was yala na olo una qujai di osiqa a dego moiyej. A angro saiqoji.
Onaqa aqa was yala na olo una di ej. Osiqa a dego moiyej. A angro saiqoji.
22'Was 7 kalil nangi una qujai di osib moreneb. Nangi angro saiqoji. Nangi
kalil moreronabqa ariya bunuqgna una di a dego moiyej. 2 Deqa ni iga merge.
Mondor subq na tigelo batiamqa tamo kalil nangi subq na tigelabqa una di
a yai aqa naun) tintin sqas? Ni qalie, was 7 Kkalil nangi una qujai di eb.”

24 Onaqa Yesus na minjrej, “Qotei aga anjam nengrenjq di unu qaji di aqa
damu ningi poingosai e? Qotei aqa singila dego ningi poingosai e? Od, ningi
poingosai. Utru deqa ningi anjam grotonub. Grotosib agi nenembonub.
25 Mondor) tamo ungasari nangi subq na tigelosibqa nangi unatqasai. Nangi
tamotqasai. Nangilan angro bul lana sqab.

26 “Ningi quiy. Tamo narggi moisib olo subq na tigelgab anjam di aqa
utru Moses a nami babtosiq nengrenyej. Di ningi sisiyosai kiyo? Nam marix
miligiq di pulonegnaqa Qotei a nam pulonq di sosiqa Moses metosiq endegsi
minjej, ‘E Abraham aga Qotei. E Aisak aga Qotei. E Jekop aqa Qotei.’ 27 Qotei
na Moses degsi minj e] deqa iga qalieonum, Qotei a tamo moreno qaji nango
Qoteisai. Atamonambile so gajinango Qotei. Anjam diningi tulagn grotonub!”

Dal anjam kiye a tulan bolequja?

28 Onaqga dal anjam qalie tamo bei a bosiqa Yesus a Sadyusi nangi ti
anjam na qoteqnab unjrej. Yesus a geregere Sadyusi nangi kamba anjam
minjrnaqga qusiga Yesus nenemyej, “Qotei aga dal anjam kiye a segi qujai
tulay bolequja? Dal anjam kiye a dal anjam kalil bunnjrejunu?” 29 Onaqa
Yesus na minjej, “Dal anjam tular bolequja agi mermgqai. ‘O Israel ningi quiy.
Gago Tamo Koba Qotei a segi quf'ai Tamo Koba. 30 Deqa ni ino Tamo Koba
Qotei a tulan qalagalaiyime. Qa aqlflgai_yosim ino are miligi ti ino qunuy ti
ino areqalo ti ino singila ti kalil a yekritime.” Dal anjam di a segi qujai tulay
bolequja. Anadal anjam kalil bunjrejunu. 31 Ariya dal anjam deqaji bei dego
mermgai. Dalanjam agiende. ‘Niino segijejamu gereiyegnum degokereino
was narngi degsim geregereinjroqnime.” Dal anjam boledamu aiyel agi e na
mermonum. Dal anjam deqaji bei saiqoji.”

320naqa dal anjam qalie tamo dena kamba Yesus minjej, “O Qalie Tamo,
ni bole maronum. Qotei a segi qujai. Qotei bei saiqoji. 33Iga a tulan
qalaqalaiyosim gago are miligi ti gago powo ti gago singila t1 kalil a yekritgom
di kumbra bolequja. Iga gago segi jejamu gereiyeqnum dego kere gago was
nangi degsim geregereinjroqnqom di dego kumbra bolequja. Dal anjam
aiyel di tulany boledamu. Iga ingi ingi Qotei atraiyqom di lana kifiala. Iga ingi
bei namyuwo na koitosim Qotei atraiyqom di dego lana kifiala. Ariya iga dal
anjam aiyel di dauryqom di tulay bolequja.”

34Dal anjam qgalie tamo di a tular) poiyonaqa anjam degsi marnaqa Yesus
a qusiqa minjej, “Ni anjam tulary boledamu maronum. Deqa sokifiala Qotei
na ni taqatmosim ino Mandor Koba sqas.”

Onaga tamo ungasari nangi olo anjam bei Yesus nenemyqajqa ulaeb.

Kristus a kiyersim Devit aqa niri sqas?

350naga Yesus a atra tal koba miligiq di sosiga Qotei aga anjam plaltogne;j.
Osiqa tamo ungasari nangi anjam bel endegsi minjrej, “Dal anjam qalie
tamo nangi kiyaqa mareqnub, ‘Kristus a Devit aqa piri’? 36 Devit a nami
marej, ‘Kristus a ijo Tamo Koba.” Agi Mondor Bole na Devit aqga medabu
singilatetonaga a endegsi marej,
‘Tamo Koba a na ijo Tamo Koba minjej,
“Niijo bary woq endi awo.
Awesognimga e ino jeu tamo kalil nangi elerjosiy ino sorgomgq di atitqa ni na

nangi taqatnjrogngam.”’

37 Ningi uniy. Devit a marej, ‘Kristus a ijo Tamo Koba.’ Deqa Kristus a
kiyersim Devit aqa yiri sqas?”

Dal anjam qalie tamo nangi kumbra uge uge yogneb

Tamo ungasari gargekoba nangi sosibqa Yesus aga anjam qugwajqa tular
arearetnjrognej. 38 Yesus a anjam bei endegsi plaltosiq minjrej, “Ningi dal
anjam galie tamo nango kumbra uge geregere tenemtoqniy. Nangi koro
sawaq di tamo ungasari nangi na nango fiam soqtetnjrsib bay ojetnjrqajqa
deqa gara olekokba jugoqnsib lagnub. 39 Nangi Qotei tal miligiq di, goiyo
kokbaq di sosibga tamo fiam ti nango awo jaramq di awooqngajqa deqa
areboleboleinjreqnu. 40 Nangi una qobul nangi gisannjrognsibqa nango tal ti
ingi ingi ti lana yainjreqnub. Osib tamo urngasari nangi na unjrsib nango fiam
soqtetnjrqajqa deqa pailyo olekokba yeqnub. Deqa mondor) Qotei na nangi
awai tulay ugedamu enjrqas.”

Una qobul aqa silali kifiala soqnej di Qotei yekritej

41 Osiqa Yesus a atra tal miligiq di sosiqga silali ato gaji kulum jojomq di
awoej. Awoosiqa nam atej di tamo ungasari nangi bognsib silali ateqnab
unjrognej. Noro tamo gargekoba nangi bognsib silali tular kokba atogneb.
42 Onaga una qobul bei fioro tulay saiqoji a dego bosiqa menir silali kifiilala
aiyel segi atej. 43 Atnaqa Yesus na unsiqga aqa angro nafngi metnjrnaga aqa
areq bonabqga minjrej, “E bole merrngwai. Una qobul endi a fioro tulay saiqoji.
Deqa a na fioro tamo kalil nangi bunnjrsiqa silali kobaquja atqo. 44 Noro tamo
narngi silali koba ejunub. Nangi oto kifiala segi ateqnub. Ariya una qobul endi
asilali tulay sai bole sai. Aqa menir silali kifiilala aiyel segi naj agi atekritqo.”

13

Bunugna jeu tamo nangi na atra tal niflagyqab
1 Osiqa Yesus na aga angro nangi jogsiqa koba na atra tal koba uratosib
gilognsibqga aga angro bei na minjej, “O Qalie Tamo, ni unime. Atra tal endi
tulan bolequja. Atra tal walato gaji menin di tulan boledamu!” 2 Onaqa
Yesus nakamba minjej, “Atra tal ni unonum endi bunugna jeu tamo nangi na
bosib tulan nifiagyosib aqa menirn kalil paraparainjrsibqa taqal breinjrqab.
Yimga menirn bei menir) bei aqa quraq di sqasai. Menir kalil segi segiqab.”

Gulbe kobaquja bunugna brantqas

30siqga Yesus a Olivmanagq oqgsiq atra tal areiyosiq awesonaca Pita na Jems
na Jon na nangi qalub Yesus aqga areq bosib lumu nenemyeb, 4 “Ni iga merge.
Bati gembu jeu tamo nangi bosib atra tal endi nifiagyqab? Nifiagyga osibga
kumbra kiye namoqgna brantim iga unsim poigwas, ‘Bati di jojomqo’?”

5 Onaga Yesus na minjrej, “Ningi geregere njam atoqniy. Tamo qudei na
ningi gisango uge. 8 Bunuqna gisar tamo gargekoba nangi ijo fiam na bosib
tamo ungasari nangi minjrogqngab, ‘E Kristus.” Degsib tamo ungasari tulay
gargekoba nangi gisa gisannjroqngab.

7«“Bunugna sawa bei bei qaji nafngi af) na qotokobaoqngab. Ningi deqa
qusib ulaaib. Qotei a nami marej, ‘Kumbra di brantqas’ Deqa bran-
tem. Ariya kumbra di brantimqa dino bati urur brantqasai. Soboleiyosim
brantqas. 8 Bati deqa sawa bei ti sawa bei ti qotoqngab. Mandor qudei
napgi tigelogqnsibga mandor qudei nagngi qoto itnjrogngab. Sawa bei beiq
di mimir kokba ti mam ti ingi saio bati brantelerqas. Kumbra kalil di una
angrotqa osiqa mati jaqatin kifiala eqnu dego kere.

9 “Deqa ningi geregere nam atogniy. Kumbra kalil di brantosaisogqnimga
Juda naggina bosib ningi ojelenosib anjam pegiyo talq di ningi tigeltygognqab.
Osib nango Qotei tal miligiq di ningi kumbaingoqnsib olo ningi joqoqnsib
Rom nango gate ti nango mandor ti nango ulatamugq di ningi tigeltngognqab.
Yimqa ningi ijo anjam bole palontognsib nangi minjrogngab. 10 Sawa sawa
kalilq didego ningiijo anjam bole ubtosib mare mare lagnibga tamo ungasari
nangi quogngab. Amga dino bati brantqas. 11 Nangi na ningi ojoqnsib anjam
pegiyo talq di tigeltngognibga ningi endegsib are galaib, ‘Iga na kamba anjam
kiyersi minjrqom?’ Ningi degaib. Bati deqa Qotei na powo engognimqga ningi
kamba anjam minjroqngab. Ningi segi na anjam minjrqasai. Mondor Bole
na nungo medabu singilatetngim ningi anjam marqab. 12 Bati deqa kumbra
uge endeqaji brantqgas. Tamo qudei na nango segi was nangi ojoqnsib gaja
tamo nango banq di atognibga nangi na nangi fiumognib morernoqngab. Tamo
qudeina nango segi angronangi dego degsib ojoqnqab. Angro qudeina nagngo

segi ai abu nangi jeutnjrognsib ojoqnsib qaja tamo nango banq di atognibga
nangi na nangi flumognib morenoqngab. 13 Ningi ijo fiam ejunub deqa tamo
kalil nangi ningi qa are tulan ugeinjrogqngas. Ariya ningi ijo fiam singila na
ojsib gilsib dino bati itqab di Qotei na ningi elenqas.”

Ingi tulan ugedamu brantqas

14 Osiga Yesus a olo marej, “Dinjo batiamga ingi tulay ugedamu a Qotei
aqa getento warum miligiq di tigelesognim ningi ungab.” E Mak. Tamo
ungasari ijo anjam endi sisiyeqnub qaji nangi geregere sisiyosib poinjrem.
Poinjrim marqab, bole. Osiga Yesus na aqa angro nangi olo endegsi minjrej,
“Ningi ingi ugedamu di unsibqga bati deqa tamo ungasari Judia sawaq di
unub gaji nangi jaraiyosib manaq oqoqujatebe. 15 Tamo ungasari tal meq
di unub qaji nangi jaraiqa oqnsib ingi ingi oqa osibga olo warum miligiq
gilaib. Nangi jaraiyoqujatebe. 16 Tamo ungasari wauq di unub qaji nangi
jaraiqa oqnsib nango gara jugo oqa osibqa olo puluosib qureq baib. Naggi
torei dena jaraiyoqujatebe. 17 Bati deqa urja gumar ti una afjgro mom ti nangi
jaraiyo bangiognsib gulbe koba oqab. 18 Deqa ningi endegsib pailyoqniy,
‘Gulbe di awa bati qa brantaiq.’ 19 Ningi degsib pailyoqniy. Di kiyaga? Bati
deqa tamo ungasari nangi gulbe tulan kobaquja ogab. Gulbe deqaji nami
brantosaiognej. Qotei na mandam atej bati deqa gulbe deqaji brantosai
dena bosi bosiq agi bini unum. Bunugna lana ambleq di dego brantqasai.
Agi bati qujai deqa brantqas. 20 Gulbe di aga bati Tamo Koba a na truqutqas.
A na truqutqasai di tamo ungasari kalil nangi padalekritqab. Aqa segi tamo
ungasari nami giltnjrej qaji nangi padalaib deqa a na gulbe di aqga bati
truqutqas.

21“Bati deqa tamo qudei na merngwab, ‘Ningi uniy. Kristus a bqo agiende’
o ‘Kristus a bqo agide.” Degsib merngibga ningi nango anjam quetnjraib.
22 Tamo qudei nangi bosib gisanosib marogqngab, ‘E Kristus.” Qudei nangi
maroqnqab, ‘E Qotei aqa medabu o qaji tamo bole’ Degsib maroqnsib
manwa kokba gargekoba babtogngab. Nango maypwa dena narngi na tamo
ungasari kalil areqalo nifiagyetnjroqngab. Osib Qotei aga segi tamo ungasari
nami giltnjrej qaji nango areqalo dego nifiagyetnjrqajqa wauoqnqab. 23 Deqa
ningi geregere nam atsib soqniy. Kumbra kalil di brantosaisonaqa e namo-
gna merygonum.”

Tamo Angro a singila ti rian ti bqas

24 Osiqa Yesus a olo marej, “Gulbe kalil di nango bati koboamga serq
ambruqas. Bai dego suwarngqasai. 23 Bongar nangi lay goge na ululonosib
mandamg aiyelenqab. Larn goge dia ingi ingi kalil renginyelenqab. 26 Bati
deqa e Tamo Angro singila ti riar) koba ti lanbig na mandamg aiyoqnit tamo
ungasari nangi tarosib e nubqab. 27 Yimqa bati deqa e na ijo lay angro nangi
garinnjritqga nangi sawa sawa Kkalil keretosib Qotei aqa segi tamo ungasari
nami giltnjrej qaji nangi lay utru utruq na koroinjrqab.”

Ningi qura qa yawo anjam dena poingem
28 Osiga Yesus a olo marej, “E na qura gqa yawo anjam ningi merngitqa
dena geregere poingem. Qura banga qalsim olo fialguyognimqga ningi unsib
qalieqab, ‘Sey aqa bati jojomqo.” 29 Dego kere kumbra kalil e ubtosim
merngonum (aji endi brantimga ningi unsib endegsib qalieoiy, ‘Bole, Kristus
bgajqa bati jojomgo. A siranmeq di tigelejunu.’ 30 E bole merngwai. Tamo
ungasari bini bati endeqa unub qaji nangi kalil morenosaisoqnibqa kumbra

llialil endi brantqgas. 31 Lan ti mandam ti kobogab. Ariya ijo anjam koboga
eresai.”

Yesus bqajqa bati di tamo bei a qaliesai

32 Osiga Yesus a olo marej, “Ijo bgajqa bati tamo qujai bei a qaliesai. Lax
angro nangi qaliesai. E Qoteiaqa Niri e segi dego qaliesai. Ijo Abu a segi qalie.

33 “Ningi ijo bqajga bati qaliesai deqa ningi geregere nam atsib soqniy.
34 Tjo bqajqa bati di tamo bei a sawa isaq gilej dego kere. A gilqa osiqa
aqa kangal tamo narngo banq di aqa tal ti ingi ingi ti uratetnjrsiqa nagngi wau
segi segi enjrej. Aga kangal tamo bei minjej, ‘Ni sirangmeq di tigelesosim
geregere njam atoqne.” 35 Degsi minjej. Dego kere ningi geregere nam atsib
sogniy. Di kiyaqga? Tal lanja a olo bqgajqa bati ningi qaliesai. A bilaq kiyo,
qolo kiyo, tuwe anjamognimga kiyo, nobqolo kiyo bqas. 36 A boqujatosim
ningi nerenesoqnib nungaim deqa ningi geregere ram atsib sogniy. 37 E anjam
merngonum qaji endi tamo kalil nangi dego minjreqnum. Ijo anjam agiende,
‘Ningi geregere nam atsib soqniy.’ ” Yesus na aqa angro nangi degsi minjrej.

14

Juda tamo kokba nangi Yesus qalib moiqajqa gam namogneb

1 Onaqa Juda nango yori bati koba jojomej. Yori bati di aqa fiam Bem
Tiyosai Qaji Uyqajqa Bati. Qotei a nami Israel nangi Isip sawaq di padalqa
lagnabqga aqaryainjrej. Deqa olo are qalqajga bati jojomej. Bati aiyel
sognej. Deqa atra tamo kokba ti dal anjam qalie tamo nangi ti endegsib

nenemogneb, “Iga kiyersim Yesus lumu na ojsim galsim moiyotqom?” 2 Osib
mareb, “Iga yori bati qa Yesus ojqasai. Ojgom di tamo urgasari nagngi iga
nugsib nirinosib qoto tigelto uge.”

Una bei a goren quleq ti osiq Yesus aqa gateq di bilentej

3 Onaga Yesus a Betani qureq gilsiga tamo bei nami yu na aqa jejamu
ugeelenej qaji aqa fiam Saimon aqa talq di soqnej. Sosiqa ingi uyeqnaqa
una bei a goren quleq ti tulan boledamu silali kobaquja na awaiyej qa&i
di jalinaq jigsiqa osi bosiqa aqa medabu paratosiqa Yesus aqa gateq di
bilentej. 4 Onaqa tamo qudei tal miligiq di awesoqneb qaji nayngi una di aqa
kumbra unsibqa yirinjosib segi segi marogneb, “Una di a kiyaqa gorer) di laga
flanguiyqo? 5 A gorer) di osiqg tamo qudei enjrqgo gamu menir silali 300 yonub
gamu gilsiq tamo ingi ingi saiqoji nagngijeisi enjrqo qamu di kere.” Osib nagngi
upa di girinteb. 6 Onaqa Yesus na kamba minjrej, “Ningi kiyaqa una di gulbe
yeqnub? A kumbra bole ebqo. 7 Tamo ingi ingi saiqoji nangi bati gaigai ningi
ti sqab. Deqa ningi na nangi aqaryainjrqa are sognimga aqaryainjroqniy.
Ariya e bati gaigai ningi ti sqasai. 8 E moiqai. Moiyitqa e subq atqab. Una
di a e qa are qalsiqa ijo jejamuq di gorer bilentosiq dena ijo jejamu subq
atqajqa gereiyetbqo. Anakumbra die ga yqa kere agi yqo. 9 E bole merngwai.
Bunugna ijo wau tamo narngi sawa sawa Kkalilq di ijo anjam bole mare mare
lagnsibga una endena kumbra ebqo qaji deqa are qalognsib a qa saogngab.”

Judas a Yesus osim atra tamo kokba nango bangq di atqas

10 Onaqa Judas Iskariot a tigelosiqa atra tamo kokba nangoq gilej. Ju-
das a Yesus aqga angro 12 nangi deqaji bei. A nangoq gilsiqa minjrej, “E
Yesus osiy nungo banq di atqai.” 11 Degsi minjrnaqa nangi qusib tulay
areboleboleinjrnaqa minjeb, “Ni Yesus osim gago barq di atimqa iga ni silali

emqom.” Degsib minjnabqa a gilsiqa a Yesus osim nango barnq di atqajqa
gam Ijamoqne;j.
Yesus aqa angro nanygi ti yori bati aqa ingi uyeb

12 Ariya Bem Tiyosai Qaji Uyqajga Bati brantej. Qotei a nami Israel nangi
endegsi minjrej, “Ningi kaja du du nangi fiumelenosib siranmeq di lex liyibga
e na unsiy ningi uratngwai. E ningi padaltngwasai.” Qotei a nami Israel nangi
degsi minjrej. Kumbra deqa olo are galgajga yori bati brantonaqa Juda
nangi mareb, “Iga kaja du du nangi fiumelenosim Qotei atraiyqom.” Onaga
bati deqa Yesus aqa angro narngi na endegsib nenemyeb, “Ni iga merge. Iga
aisim tal gabia yori bati aqa ingi ingi gereiyetmonamga ni ingi uyqam?”
130Onaqa Yesus na aga afngro aiyel qarinnjrsiga minjrej, “Ningi aiyel aisib qure
ambleq di tamo bei ya nobu qoboiyosim gilognim gamgq di itosib dauryiy.
14 Ningi a dauryosib tal a gogetqas gaji di miligiq gilsib tal lanja endegsib
minjiy, ‘Qalie Tamo a marqo, “E ijo angro nangi koba na awoosim yori bati
aqa ingi uyqajga warum a qabi unu?” ’ 15 Ningi degsib minjibqa a na
warum kobaquja bei gogeqsi unu di ningi osorngwas. Warum dia nami jar
ti awo jaram ti atelegeb unu. Ningi aiyel aisib warum dia gago ingi ingi
gereiyelenoiy.” 16 Onaga nangi aiyel qure miligiq aisib anjam kalil Yesus na
minjrej qaji degsi brantonab unsibqa ingi ingi kalil warum dia gereiyeleneb.

17-18 Onaqga bilaqtonaga Yesus aqa angro 12 nangi ti koba na aisib tal
gogetosib awoosib ifgi uyoqnsibga Yesus a nangi endegsi minjrej, “E bole
merngwai. Ningi ijo angro 12. Nungo ambleq dena angro bei a tigelosim
e osim tamo qudei nango banq di atqas. Angro di agi iga koba na ingi
uyeqnum.” 19 Degsi minjrnaq qusibqga are tulan gulbekobainjrnaqa segi
segi Yesus nenemyoqneb, “O Tamo Koba, ni e ga kiyo maronum?” 20 Onaqa
minjrej, “Angro aqo ombla endego tabir qujaiq di bem quiq di tuqteqnum
gaji a na e osim tamo qudei nango banq di atqas. A dego ijo angro 12 ningi
deqaji bei. 21 Ningi quiy. E Tamo Angro moiqai. Nami Qotei aga anjam e qa
degsib nengrenyeb. Deqa ungum. E anjam di dauryosiy moiqai. Ariya angro
e osim tamo qudei nango banq di atqas qaji a tular padalougetqas. A nami
Njambabosai qamu di kere.”

Yesus na aqa angro nangi bem ti wain ti anainjrej

22 Osiqga Yesus aqa angro nangi koba na ingi uyoqnsibga Yesus a Qotei
pailyosiqga bem bei osiq gingenyosiqa nangi enjrsiqa endegsi minjrej, “Endi
ijo jejamu. Osib uyiy.” 23 Osiqa wain osiga gambarq di bilentosiqa Qotei
pailyosiqa aga angro nangi enjrnaga nangi kalil osib uyeb. 24 Onaqa Yesus
na minjrej, “Wain gambay endi ijo len. Tamo ungasari gargekoba nango
une kobotetnjrqajqa deqa ijo ler) aiqas. Aisim Qotei aqa anjam bunuj nami
gereiyej qaji di singilatqas. 25 E bole merngwai. E wain endi olo uyqasai. Degsi
gilsiy mondor) dinjo batiamga Qotei a nurjgo Mandor Koba sognimga e olo
wain bunuj uyqai.”

26Yesus na aga angro nangi degsi minjrsiqa nangi koba na louosib koboon-
aqa qure uratosib Oliv manaq ogeb.

Yesus na aqa angro nangi minjrej, “Ningi kalil e uratbosib jaraiqab”
27Yesus aga angro nangiti manaq oqognsibga Yesus na minjrej, “Ningi kalil
ijo fiam ulontosib e uratbosib jaraiqab. Nungo kumbra deqa Qotei aqa anjam
bei nami endegsib nengrenyeb unu, ‘E na kaja nango mandor qalitqa kaja
nangi segi segi jaraiqab.” Qotei aqa anjam nami degsib nengrenyeb. 28 Ariya



Mak 14:29 95 Mak 14:49

bati qalub koboamga e olo subq na tigelosiy ningi ga namoosiy Galili sawaq
gilitqa ningi bunuqna e daurbosib dia e itbqab.” 29 Onaqa Pita na minjej,
“Angro kalil nangi ino fiam ulontosib jaraiqab e segi ino fiam ulontqasai.”
30 Onaga Yesus na kamba Pita minjej, “E bole mermgai. Qolo qujai endeqa
ni ijo ham ulitqam. Tuwe anjamoalyeltosaisogqnimqa ni gisanoqalubtosim
marqam, ‘E Yesus qaliesai.’ ” 31 Onaqa Pita a tulan saidosiq minjej, “Sai. E
ni ombla moiqa marimqa, ungum, e ino fiam ulitqasai bole sai.” Onaqa Yesus
aqa angro kalil nangi anjam qujai di minjogneb.

Yesus a Getsemani nafiu aguq di aqa Abu pailyej

32 Yesus aga afngro nangi koba na walwelosib nafiu agu beiq di branteb.
Nafiu agu di aga fiam Getsemani. Di brantosib Yesus na aga angro nangi
minjrej, “Ningi endi awesoqniy. E kifiala sasalosiy ijo Abu pailyosiy bqai.”
33 Degsi minjrsiqa aqa angro gqalub agi Pita na Jems na Jon na narngi segi jo-
gsiqa pailyqajqa sasalej. Sasalosiqa pailyoqnsiqga a are tular gulbekobaiye;j.
34Osiqa aqa angro qalub nangi di minjrej, “E are tularn gulbekobaibqo. Gulbe
dena e moiyepratonum. Deqa ningi e ombla endi sosimqa yam atoqniy.”
35-36 Degsi minjrsiqa olo kifiala sasalosiqa mandamq di nam quosiqa endegsi
pailyej, “O Aba. (Di Hibru anjam. Aqa damu, “O Abu.”) Gam bei soqnim?a
ni na marimqa gulbe aqa bati bqo endi e bunbosim gilem. Ni kumbra kalil
yqa kere. Deqa ni marimga gulbe endi ijoq baiq. Gulbe endi ya uge uyo bul.
Ungum, ni ijo areqalo dauryaim. Ni ino segi areqalo dauryosim ye.”

37Yesus a degsi Qotei pailyosiq olo tigelosiqa aqa angro nango areq aisiq
nam atej di nangi are gulbe na nerenesonab unjrej. Deqa Yesus na Pita minjej,
“0 Saimon, ni neiejunum e? Ni nam sokifialayqa keresai e? 38 Ningi nerenaib.
Ningi nam sosib pailyoqniy. Yim gulbe bei nungoq bqas di gulbe dena ningi
uneq waingwasai. Bole, nungo are miligiq di ningi e daurbgajqa are unu.
Ariya ningi segi gulbe di oqajqa singila saiqoji.”

3940 Osiqga Yesus a olo puluosi sasalosiq a nami pailyej qaji degsi olo
pailyosiq bosiga aqa angro qalub nangi urnamnjrnaqa nerenesonab unjrej.
Unjrnaga nangi Yesus anjam bei minjqa keresaiinjre;j.

41 0Olo gilsiq Qotei pailyosiq bosiq aqga angro nangi itnjrsiq minjrej, “Ningi
aqaratosib geregere nerenejunub e? Unggum. Bati koboqo. Ningi uniy. E Tamo
Angro osib une tamo nango banq di atqajqa bati bqo. 42 Ningi tigelab gilqom.
Tamo e osim une tamo narngo banq di atqajqa agi brantqo.”

Judas a Yesus osiq jeu tamo nango banq di atej

430naga Yesus aqa angro 12 nangi deqaji bei agi Judas a na tamo gargekoba
nanggi sebru ti torom ti elenjonab jogsiqa Yesus aqa areq di branteb. Juda
gate naggi ti dal anjam qalie tamo napygi ti atra tamo kokba ti naggi na
nangi qarinnjrnab Yesus ojqa beb. 44Judas a nami nangi ti qairosib anjam
gereiyosib a na endegsi minjrej, “E na tamo kundoqyqai agide. A ojsib
geregere taqatosib osib giliy.”

45 Onaqa Judas a Yesus aqa areq bosiq minjej, “O Tamo Koba.” Degsi
minjsiq kundoqyej. 46 Kundoqyonaga tamo narngi brantosib bary waiyosib
Yesus ojeb.

470nadga Yesus aqa angro beijojom di tigelesognej qaji a na aqa sebru osiqa
atra tamo gate aqa kangal tamo gateq di qalqajqa sebru waiyej grotosiqa
dabkala segi gentetej. 48 Onaqa Yesus na tamo nangi di minjrej, “E ley ojo
tamo unum deqa kiyo ningi sebru ti torom ti elenosib e ojqa bonub e? 49 E bati
gaigai atra tal miligiq di ningi koba na sosimqa Qotei aga anjam plaltognem.

Bati deqa ningi yala bar waiyosib e ojosai. Ningi kumbra degyeb deqa Qotei
aqga anjam nengrer)q di so qaji di aga damu brantej.” 50 Yesus a nangi degsi
minjrnaga aqga angro kalil nangi a uratosib jaraiyeb.

Angrowala bei ayosi ulanej
51 Bati deqa angro wala bei a neio gara segi na kabuosiq Yesus daurye;j.
Onaqa tamo nangi na angro di ojeb. 52Ojnabqa a neio gara segi nango banq di
uratosiqa yosi ulaye;j.

Juda tamo kokba nangi Yesus aqa jejamugq di
une gametqa marsib koroeb

53 Onaga tamo nangi na Yesus osib atra tamo gate aqa talq osi gileb.
Dia atra tamo kokba ti Juda gate nangi ti dal anjam qalie tamo nangi ti
kalil koroesoqneb. Koroesonabga tamo nangi na Yesus osi gilsib nango
ulatamugq di tigelteb. 54 Nangi Yesus osi gileqnabqa Pita a kifiala isa isaq
na Yesus dauryosiq uli uliosiq lgilsiq torei atra tamo gate aqa tal meq di
brantej. Brantosiqa nangi Yesus kiyeryib unqajqa deqa are qalsiq qaja tamo
qudei nangi tal meq di nam tunguyosib awesonabqa bosiq nangi koba na nam
yoroqneb.

55 Onaga atra tamo kokba ti Juda gate nangi ti kalil koroesosibga nangi
Yesus aqa jejamuq di une qametqa are qalsib anjam yamoqgneb. Di kiyaqa?
Anjam dena nangi Yesus qalib moiqajga deqa. Anjam namonab rjamonab
ugeinjrej. 56 Deqa nangi tamo gargekoba metnjreqnab boqnsib gisar anjam
Yesus aqa jejamuq di qamelenogneb. Naggi anjam lana laga maroqneb.
Naggo anjam di qujaiosai. 57 Onaga nango ambleq dena tamo qudei nangi
tigelosib Yesus aga jejamu lana gisanyosib mareb, 58 “Tamo endi a endegsi
marnaq iga quem, ‘E atra tal koba endi tamo na gereiyo qaji di kongrontosiyqa
bati qalub ga olo atra tal bei tamo na gereiyosai qaji di tigeltqai.’ ” 59 Ariya
narngo anjam di dego qujaiosai. Nangi anjam lana lana maroqneb.

60 Onaqa atra tamo gate a nango anjam di qusiqa a tigelosiqa Yesus aga
areq bosiqg nenemyej, “Tamo nangi endi une gargekoba ino jejamuq di
gameqnub. Di ni kamba anjam bei marqasai e?” 61 Onaqa Yesus a torei
mequmej. A anjam bei yala marosai.

Deqa atra tamo gate na olo nenemyej, “Ni Kristus e? Ni Qotei Goge Koba
aqa Niri e? Ni e merbe.” 620Onaqa Yesus na minjej, “Od. Agi e segi. Ni que. E
Tamo Angro. Bunugna e lan qureq oqsiy Qotei singilakoba ti unu qaji aqa bag
woq di awesosiy olo lagbiq na boqnit ningi e nubgab.” 63 Onaqa atra tamo
Eate aYesus aqga anjam di qusiqa a tulay minji%oqetonaqa aqasegigarajugo

umbranyosiqa marej, “Aqa une agi a segi na babtqo iga quonum. Deqa iga
kiyaqa tamo bei olo metonam bosim aqa une margas? 64 Aqa misiliy) anjam
ningi quonub. Deqa ningi kiyersib margab?” Onaqa nangi kalil mareb, “A
bole une ti. Deqa qalib moiyem.”

65 Nangi kalil degsib marnabga nango ambleq dena tamo qudei naggi
tigelosib Yesus miselyoqneb. Osib aga namdamu gara na qosetosib bar na
galognsib minjogneb, “Ni Kristus amga ni ubtosim mare, yai na ni lumqo?”
Onaqa qaja tamo qudei nangi Yesus aga areq boqnsib a ula ponyoqneb.

Pita a gisarnoqalubtosig marej, “E Yesus qaliesai”

66-67 Ariya Pita a tal meq di awesosiq am yoreqnagqa atra tamo gate aqa
kaggal una bei a bosiqa Pita unsiqa koqyosiq minjej, “Ni dego Yesus Nasaret
qaji aga angro bei. Ni nami a dauryosim lagnem.” & Onaqa Pita a tulay
saidosiq minjej, “Nianjam merbonum di e qaliesai.” Degsiminjsiqa tigelosiq

tal qala beiq gilsiq di soqne;j. 69 Sonaqa kangal uyja dena olo Pita unsiqa tamo
nangi jojom di tigelesogneb qaji nangi minjrej, “Tamo di a dego Yesus aqa
angro bei.” 70 Onaqa Pita a olo tular saide;j.

Olo kifiala soboleiyonaq tamo qudei Pita aqa areq di tigelesoqneb qaji
nangi Pita koqyosib minjeb, “Ni Galili gaji tamo. Deqa iga qalieonum, ni
Yesus aga angro bei.” 71 Onaqa Pita a olo tulay singila na saidosiq marej, “E
tamo di qaliesai bole sai. E bole maronum. E gisanot Qotei na e lubem.” 72 A
degsi marnaga tuwe anjamej. Tuwe anjamonaga Pita a qusiga anjam nami
Yesus na minjej qaji, “Tuwe anjamoaiyeltosaisoqnimga ni gisanoqalubtosim
margam, ‘E Yesus qaliesai,’ ” anjam deqa olo are qalsiqa poiyonaqa tulary
akamugete;j.

15

Juda tamo kokba nangi Yesus osib Pailat aqa banq di ateb

10naga nobgolo malu qameqgnagq atra tamo kokba ti Juda gate nangi ti dal
anjam qalie tamo nangi ti kalil koroesosibga Yesus qalib moiqajqa anjam
keretogneb. Anjam kereonaq narngi Yesus aqa bar) tontetosib osi gilsib Rom
nango gate Pailat aqa banq di ateb. 2 Onaqa Pailat na Yesus nenemyej,
“Ni Juda nango Mandor Koba e?” Onadga Yesus na minjej, “Od. Anjam
ni maronum di kere.” 3 Onaqa atra tamo kokba narfgi Yesus aga anjam
di qusib minjiny ogetnjrnaqa aqa jejamuq di une gargekoba qametoqneb.
4 Deqa Pailat na olo Yesus minjej, “Nangi une gargekoba ino jejamuq di
gamelenegnub. Ni kamba anjam bei marqasai e?” 35 Onaqga Yesus a torei
mequmej. A anjam bei yala marosai. Deqa Pailat a tular prugugetej.

Pailat a marej, “Ningi Yesus a namburbasq di gamiy”

6 Pailat aqa kumbra agiende. Wausau gaigai yori bati koba brantognimga
Juda tamo ungasari nangi tamo qujai aga fiam maroqnibqa Pailat na tamo
di tonto talq dena uratognsim enjrogngas. 7 Bati dega tamo bei aqa fiam
Barabas a tonto talq di sognej. A nami tamo qudei jogsiqa Rom nangi ti
qotsib tamo qudei fiumnab moreneb. Deqa a ojsib tonto talq di waiyeb.
8 Waiyonab sonaqa tamo ungasari kalil nangi Pailat aqa areq gilsibqa a nango
yori bati qa kumbra gaigai yoqnej qaji di olo ygajga minjeb. 9 Minjnabqga
a na nenemnjrej, “E Juda nango Mandor Koba uratosiy engwai e? Ningi na
merbiy.” 10 Pailat a nangi degsi nenemnjrej? Di kiyaqa? A qalieej, atra tamo
kokba nangi Yesus qa ugeosib deqa a ojsib Pailat aqa bangq di ateb. 11 Onaqa
atra tamo kokba nangi na tamo ungasari kalil nango areqalo tigeltetnjreb.
Tamo ungasari nangi Pailat minjibqa a na Barabas uratosim enjrsimqa olo
Yesus qalim moiqajqa deqa nango areqalo tigeltetnjreb. 12 Onaqa Pailat na
olo minjrej, “E ningi Barabas engwajga merbonub deqa e Yesus kiyeryqai?
Agi ningi a qa mareqnub, ‘A Juda nango Mandor Koba.”” 13 Onaqa nangi
kalil murqumyosib minjeb, “Ni a njamburbasq di qame.” 14 Onaga minjrej,
“Kiyaqa Yesus qalit moigas? A une kiye yqo deqa a namburbasq di qamqai?”
Degsi minjrnaga nangi olo tulan) murqumyoqnsib wainyoqnsib minjoqneb,
“Ni a yamburbasq di qame.” 15 Onaqa Pailat a nango are latetnjrqa osiqa
nango anjam di dauryosiqa Barabas tonto talq dena oqeq atsiqa nangi enjrej.
Enjrsiqa olo Yesus osiq qaja tamo nango banq di atsiqa minjrej, “Ningi Yesus
bu toqon na kumbainyiy.” Degsi minjrnaqa nangi na Yesus osib kumbainyeb.
Kumbainyosib koboonaqga Pailat na olo minjrej, “Ningi Yesus njamburbasq di
gamqajqga osib giliy.”

Qaja tamo nangi Yesus misilinyogneb

16-17 Pailat na qaja tamo nangi degsi minjrnaqa nangi Yesus bay ojsib Rom
narngo tal kobaqujaq osi gileb. Osi gilsib qaja tamo kalil nangi metnjrnab
bosib tal dia koroeb. Koroosib gara jugo olekoba lent mandor kokba nangi
gaigai jigeqnub deqaji bei osib Yesus jigeteb. Osib sil luwit osib lulumosib
sil dena mandor nafgo gate tatal bul gereiyosib aqa gateq di atetosib singila
na teqiyeb. 18 Osib gisafn) na Yesus biniyognsib minjogneb, “O Juda nango
Mandor Koba, kaiye!” 19 Degsib Yesus minjognsib bu toqor na aqa gateq di
qalognsib miselyoqnsib aqa areq di sifga pulutoqneb. 20 Nargi degsib Yesus
misilinyosib koboonaqa gara lent di piqtetosib aqa segi gara olo jigetosib aqa
gawarq di aqa segi namburbas atetosib a bar) ojsib gaintqa sawaq osi gileb.

Nangi Yesus osib namburbasq di gqameb

21 Naggi Yesus osi gilognsibga gamq di tamo bei walwelosiq Jerusalem
aiyeqnaga a turosib ojsib Yesus aqa qawarq dena namburbas yaiyosib tamo
di yonabga a kamba qoboiyosiga gam na Yesus dauryosiq gilognej. Tamo di
aqa fiam Saimon. A Sairini qure qaji. A Aleksander Rufus wo nango abu.

22 Nangi Yesus osi gilsib sawa agu kifiala bei aqa fiam Golgota di branteb.
Nam di aga damu, “Tamo gate tanu.” 23 Di brantosib gaja tamo nangi na
wain ti kial aqa ya isa koba de ti bulyosib Yesus anaiyonab uyo oneiyonaq
ugeiyonaq uratej. 24 Onaga gaja tamo narngi na Yesus osib yamburbasq di

ameb. Qamsib Yesus aqa gara elerjga marsib gilteleneb. Osib meniy silali
alageb. Tamo yai aqa menir na bunnjrqas di a na gara oqas. Degsib marsib
meniy silali alanosib gara eleneb.

25 Seq) bati 9 onaqa nobgolo naggi Yesus namburbasq di gameb. 26 Qamsib
namburbas mutu gogeq di anjam endegsib nengrenyeb, “Tamo endi a Juda
nango Mandor Koba.” Yesus a nami maroqnej, “E Juda nango Mandor Koba.”
Yesus aqa une deqa osib anjam di nengrenyeb. 27 Bati deqa bajin tamo aiyel
dego namburbasq di gaintnjrsib fiumeb. Bei Yesus aqa barn woq di gameb.
Bei Yesus aqa ban qonanq di gameb. 28 Kumbra dena Qotei aqa anjam bei
nengrenq di so qaji di aga damu brantej. Agi endegsib nengrenyeb, “Tamo
ungasari nangi marqab, ‘Kristus a dego une tamo.” ”

29 Yesus a njamburbas goge di sonaqa tamo ungasari nangi aqa ulatamuq
dena walwelosib gile beoqnsib a misilinyoqnsib gate gaifyognsib minjoqneb,
“Ni nami marem, ‘E atra tal koba kongrontosiyqa bati qalub qa olo tigeltqai.’
Ni nami degsi marem. 30 Ino anjam di boleamqa ni ino segi jejamu
aqaryaiyosim namburbas uratosim mandamg aiye.” 31 Atra tamo kokba
ti dal anjam qalie tamo nangi ti dego Yesus degsib misilinyoqneb. Osib
segi segi maroqneb, “A na tamo ungasari gargekoba narngi aqaryainjrogne;j.
Ariya a na aqa segi jejamu aqaryaiyga keresai. 32 A maroqnej, ‘E segi
Kristus. E Israel nafygo Mandor Koba.” Aqa anjam di boleamqa a njamburbas
uratosim mandamg aiyimqa iga unsim marqom, ‘Bole.” ” Onaqa bajin) tamo
aiyel Yesus ombla gaintnjreb qaji nangi dego Yesus degsib misiliyy anjam
minjoqneb.

Yesus a moiyej
33 Qanam jige sen bati 12 onaga sawa kalil tularn) ambruosi sonaq gilsiq
sen bati 3 onaq bilaqtej. 34 Onaqa Yesus a tular) lelenosiga marej, “Eloi, Eloi,
lama sabaktani?” Di Hibru anjam. Anjam di aqa damu, “O 1jo Qotei. O
HO Qotei. Ni kiyaqa e qoreibonum?” 35 Onaga tamo qudei Yesus aqa areq
i tigelesoqneb qaji nangi aqa anjam di qusib mareb, “Ningi quiy. A Elaija

meteqnu.” 36 Degsib marnabga tamo bei a urur ti gilsiq gara fiengi bei osiq
wain isa kobaq di tuqtosiqa soruq di qosisiqa osi bosiga Yesus anaiyqajqa
soqtosiqa aqa medabuq di atej. Osiqa marej, “Iga mati tarinjosim kogyesqom.
Elaija a bosim Yesus pamburbasq dena osim mandamol[ atqas kiyo?” 37 Onaqa
Yesus a olo tular lelerjosiqa mondor titosiq aqa nambile uratosiq moiye;j.

38 Bati qujai deqa gara kobaquja atra tal miligiq di gainesoqnej qaji a goge
na brarnosiq aisiq poaiyelej. 39 Yesus a degsi mondor titosiq moiyej deqa qaja
tamo nango gate Yesus aqa areq di tigelesoqnej qaji a unsiqa marej, “Bole.
Tamo endi a Qotei aqa Niri.”

40 Ungasari qudei nangi isaq di tigelesosib Yesus kogyoqneb. Bei Maria
Makdala qure qaji. Maria bei agi Jems yala Joses wo nango ai. Urna bei
Salome. 41 Yesus a nami Galili sawaq di sonaga ungasari nangi dena a
dauryosib laqnsib kangalyogneb. Bunugna Yesus a Galili sawa uratosiga a
na narngi qalub ungasari qudei ti jogsiga koba na Jerusalem belereb.

Josep a Yesus aqa jejamu osiq subq atej

42 Juda nango yori bati brantqa lagqnej deqa yori bati aqa ingi ingi kalil
gereiyosib atnab sognej. 43 Onaga bilagtonaqga tamo bei aqa fiam Josep a
Yesus aqga jejamu osim subq atqa marsiqga Pailat nenemyqa gilej. Josep a
Juda nango gate bei. A Arimatea qure qaji. Aqa kumbra tulay boledamu.
Deqa tamo ungasari kalil nangi a qa marogneb, “A tamo bolequja.” A
endegsi are qalognej, “Bunugna Qotei a bosim gago Mandor Koba sosim
iga taciatgwas.” A degsi are qalognsiq Qotei ga tarinoqnsiq sognej. A Pailat
aqa talq gilsiqa aqa areq di tigelej. A ulaosai. Osiqa Pailat nenemyej, “Ni e
odbimga e Yesus aqga jejamu osiy subq atqa kere e?” 44 Onaqa Pailat a tular
prugugetosiq marej, “Yesus a urur moiqo e?” 0Osiqa qaja tamo nango gate
a metonaq bonaq nenemyej, “Yesus a bole moiqo e?” 45 Onaga minjej, “Od,
a moiqo.” Onaqa Pailat a anjam di qusiqa Josep odyosiq minjej, “D1 kere.
Ni Yesus aga jejamu am. Osim subq ate.” 46 Onaqa Josep a gilsiqa gara qat
awai;lfosiqa Yesus aqa ﬂ')ef')amu namburbasq dena osiga gara qat na dalaosiq
osi gilej. Osi gilsiga sub bei nami menin miligiq di gereiyeb qaji dia atsiqa
menin kobaquja belbeltosiq dena sub me getentej. 47 Josep na Yesus subq
ateqnaqa Maria Makdala qure qaji wo Maria bei agi Joses aqa ai wo bosib
koqyesoqneb.

16

Yesus a olo subq na tigelej

10nagqa yori bati koboonaga Salome na Maria Makdala qure qaji na Jems
aqa ai Maria na nangi qalub nam so aqa ya quleq tular boledamu awalyeb.
Nam so aqa ya di Yesus a(lla jejamugq di liyqajgqa deqa awaiyeb. 23 Osib
nobgolo ambru nangi tigelosib Yesus aqa jejamuq di liyqajqa deqa subq
gilognsib gamq di segi segi maroqneb, “Yai na meniny kobaquja sub me
getentejunu qaji di beltosim taqal atetgwas?” 4 Degsib maroqnsib gilsib
nam ateb di menin kobaquja waqosiq taqal di sonaq uneb. Menir di tulay
kobaquja. 5 Onaga nangi sub miligiq aisib angro wala bei bay woq di
awesonaq unsib ulaugeteb. Angro wala di aqa gara tular qat.

6 Onaqa angro wala na minjrej, “Ningi ulaaib. E qalie, ningi Nasaret tamo
Yesus namburbasq di qameb gaji a qa nameqnub. A endi sosai. A subq na
tigelgo. Ningi bosib sub miligi uniy. A neioteb qaji lume agi unu. 7 Ningi
unsibga olo puluosib aisib Yesus aqa angro qudei nangi Pita ombla endegsib
minjriy, ‘Yesus a subq na tigelqo. Tigelosiq ningi ga namoosiq Galili sawaq

gilqo. Agi a nami ningi endegsi merngej, “E ningi qa namoosiy Galili sawaq
gilqai.” Deqa ningi dego Galili sawaq gilsib dia a itqab.” ”

8 Onaqga nangi qalub tularn ulaugetosib are tontonnjrnaga sub uratosib olo
puluosib aiyeb. Aiyoqgnsibga gamq di tamo ungasari nangi turognsib anjam
bei minjrosaiogneb. Nangilana aiyoqneb. Di kiyaqa? Nangi tulan ulaugeteb
deqa.

Maria Makdala qure qaji a Yesus unej

9 Yori bati koboonaga nobgolo ambru Yesus a subq na tigelosiga mati
Maria Makdala qure qaji aqaq di brantonaq unej. Maria agi nami Yesus na
mondor uge 7 nangi aqaq dena winjretej gaji. 10-11 A Yesus unsiqa olo puluosi
gilsiq Yesus aqa angro qudei nami Yesus dauryosib lagneb gaji nangi are
ugeinjrnaqa akameqnabdga itnjrsiqa minjrej, “E Yesus unonum. A nambile
unu.” Onaga nangi Maria aga anjam di qunab ugeinjrej. Nangi aga anjam
deqa poinjrosai.

Yesus aqa angro aiyel nangi gamgq di Yesus uneb
12 Olo bati bei Yesus aga angro aiyel nafngi nafiu gam bei dauryosib gile-
gnabga Yesus aqa jejamu bulyosiqga nangoq di brantonaq uneb. 13 Unsibqga
narngi olo puluosib aisib Yesus aqa angro qudei nangi minjreb, “Yesus a gagoq
di brantqoqa iga unonum.” Degsib minjrnabqa nangi dego qunab ugeinjre;j.
Napggi anjam deqa poinjrosai.

Yesus na aqa angro nangi wau enjrej

14 Olo bati bei Yesus aqa angro 11 nangi tal miligiq di awoosib ingi uye-
gnabga Yesus a nangoq di brantej. A nami subq na tigelonaqga tamo qudei
na unsib nangi sainjrnab qunab ugeinjrej. Nango are getennjresoqnej. Deqa
Yesus a segi nangoq di brantosiqa nangi pirigtnjrej. 13 Osiqa minjrej, “Ningi
tigelosib sawa sawa kalil keretognsib tamo ungasari kalil nangiijo anjam bole
minjre minjre lagniy. 16 Tamo ungasari nangi e qa nango areqalo singilatosib
yanso ogab di Qotei na nangi elenqas. Ariya tamo ungasari nafngi e qa nango
areqalo singilatqasai di Qotei na nangi elenqasai. A nanango une ga peginjrsim
awai uge enjrqas. 17 Tamo ungasari € qa nango areqalo singilatqab qaji nangi
manwa gargekoba endeqaji babtogngab. Narggi ijo fiam na mondor uge uge
winjroqngab. Qotei na nango mern bulyetnjroqnimqa nangi qure utru beibei
nango anjam bunuj marogngab. 18 Narngi ban waiyosib amal uge ojognqab.
Nargi ya isa koba gaja ti di uyoqnib dena morerngqasai. Nargi ma tamo narngo
gateq di bag atoqnib nangi olo boleognqab.”

Yesus a lan qureq oqej
19 Tamo Koba Yesus na aqa angro nangi degsi minjrnaga Qotei a Yesus lay
qureq osi ogsiqa aqa bar) woq di awotej. 20 Onaqga aqa angro nangi jaraiyosib
sawa sawa kalil keretoqgnsib Qotei aqa anjam palontoqneb. Palonteqnabqa
Tamo Koba a nangi koba na wauoqnsiga manwa gargekoba babtognsiqga
dena narngo anjam singilatogne;.

LUK

Luk a anjam endi nengrenyosiq Tiofilus aqaq qarinyej

1-20 Tamo Koba Tiofilus, kumbra kalil Qotei a nami gago ambleq di yognej
gaji di aga wau tamo nangi unoqnsib deqa iga saigogneb. Nango anjam
di tamo gargekoba nangi quoqnsib nengrenyogneb. 3 Deqa e dego anjam
di neygrenyosiy inoq garinyqa are qalem. Are qalsimga anjam aga damu
geregere qalieqajga deqa nenemosim lagnem. Nenemosim lagnsimga
anjam di utruq na nengrenjyosim agi inoq qarinyonum. 4 Deqa ni sisiyosim
galieqam, anjam ni nami mermoqneb qaji di bole kalil.

Sekaraia aqa naun Elisabet a gumanej

5 Herot a Judia sawa nango mandor sonaqa bati deqa atra tamo bei
aqa flam Sekaraia a sognej. A atra tamo Abiya aqa moma. Sekaraia aqa
naur a atra tamo gate Aron aqa moma. Ada fiam Elisabet. ¢ Sekaraia aqa
naur) wo nango kumbra tulay boledamu. Nangi Qotei aqa dal anjam kalil
geregere dauryoqnsib soqneb. Nangi Tamo Koba aqa namgalaq di une saiqoji.
7 Elisabet aqa miligi ugeej deqa aqa gumbulun wo angro saiqoji sosibqa
qgelieb.

8 Bati bei Sekaraia aqa wau qujai nangi ti Qotei atraiyqa marsibqa
Jerusalem gileb. 9 Nango ambleq dena tamo bei giltibga a Tamo Koba aqa
atra tal miligiq gilsim nam gaq Kkoitim quleqamgqa Qotei atraiygajqa deqa
Jerusalem gileb. Gilsib nangi tamo yai giltqab di qalieqajqa deqa nangi
menin alano bubupeb. Menirn alanonabga Sekaraia aqa menin na bunyyej.
Deqa nangi Sekaraia giltonabqga a atra tal miligiq gilsiqa Qotei atraiyej.
10 Qotei atraiyeqnaqa tamo ungasari tulay gargekoba nangi atra tal oqgeq di
koroosib Qotei pailyosib sogqneb. 1112 Onaga Tamo Koba aqa lay angro bei
aisiq Sekaraia aqa ulatamuq di brantosiqa atra bijal yam qaq koitoqnej qaji
barn woq di tigelonaq unsiqa tular ulaugetej. 13 Onaqa lay angro na minjej,
“Sekaraia, ni ulaaim. Qotei a ino pailyo quetmqo. Deqa ino rjaur Elisabet
a gumarjosim afngro mel ogas. Yim ni aqa fiam Jon waiyqam. 14 Aggro di
a nambabimga ni tulan areboleboleimqgas. Tamo ungasari gargekoba nangi
dego a unsibga tularn areboleboleinjrqas. 15 Angro di a Tamo Koba aqa
namgalaq di flam koba ti sqas. A wain ti ya singila ti uyognqasai. A aqa ai
miligiq di sognimqa Mondor Bole na a singilatogngas. 16 Bunugna a na Israel
gargekoba nangi are bulyetnjrogqnim nargi nango Tamo Koba Qotei areiy-
oqnqgab. 17 Kristus abga lagnimga Jon anamoosim Qoteiaga medabu o tamo
Elaija aqa kumbra ti singila ti osim Kristus aqa gam gereiyetqas. A Kristus
aqa gam endegsi gereiyetqas. Abu narngo angro nangi ti jeu jeu sognibga
a na nargi are bulyetnjrognim narngi are qujaitosib sqab. Tamo ungasari
Qoteiaqga anjam gotranyeqnub qaji nangi dego a na are bulyetnjrogqnim nangi
kumbra bole bole dauryoqngab. Jon na degsim tamo urngasari nargo areqalo
gereiyetnjrim sognibqa Tamo Koba a bqas.”

18 Onaqa Sekaraia na kamba lar angro di minjej, “E tulan gelionum. Ijo
naur) a dego geliqo. Deqa e kiyersiy qalieqai, ino anjam di bole?”

19 Onaqa lan angro na Sekaraia minjej, “Ijo flam Gebriel. E Qotei aga
ulatamugq di tigelejunum. Qoteia segina e qarinbqoqa bosim anjam bole endi
ni mermonum. 20 Deqa ni que. Ni ijo anjam poimosai deqa bini medabu



Luk1:21 102 Luk 1:43

%etel]mimqa sqam. Bunugna anjam e ni mermonum qaji aga damu kalil
rantimga ino medabu olo waqtosim anjam marogngam. Bati Qotei na
giltqo qaji batiamga ijo anjam aqa damu kalil brantim ni unqam.” Lan angro
na degsiqga Sekaraia minje;j.

21 Tamo urngasari nangi Sekaraia a olo atra talq dena oqedqajqa deqa
tarinogneb.  Osib maroqneb, “Sekaraia a kiyaqa atra tal miligiq di
sokobaiyqo?” 22 Onaqa Sekaraia a ogedosiqga nangi anjam minjrqa yonaq
keresaiiyej. Deqa nangi mareb, “Qotei aqa manwa bei atra tal miligiq di
brantqoqa Sekaraia a unqgo. Deqa a anjam marqa keresai.” Sekaraia aga
medabu getenyej deqa a ban na segi nangi anjam minjroqnej. 23 Ariya
bunugna aqa atraiyo wauga bati koboonaqa a olo puluosiqa aqa qureq ogej.
24 Bati bei aqa naur Elisabet a gumanej. Deqa a bai 5 aqa talq di sognej. A
boleq di walwelosaioqnej. Osiqa marej, 25 “Bini Tamo Koba a kumbra tulary
boledamu e ebsiqga tamo ungasari nango rjamgalaq di ijo gulbe kobotetbqo.”

Lan angro Gebriel a Maria aqaq di brantej

26 Onaqa bai 5 di koboonaqga Qoteina aqa lan angro Gebriel olo garinyonaqa
Galili sawa nango qure bei fiam Nasaret deq aiyej. 27 Aisiq dia dungenge bei
aqa Nam Maria aqaq di brantej. Tamo bei aqa fiam Josep a na Maria oqajqa
saga qameb. Josep a Mandor Koba Devit aqa moma. 28 Gebriel a Maria
aqaq di brantosiqa minjej, “O Maria, kaiye. Tamo Koba a ni ombla unub.
A ni kumbra tulan boledamu emqo.” 29 Onaga Maria a anjam di qusiqa
tulay prugugetej. Osiqa are qalej, “Lay angro di aqa anjam e poibosai.”
30 Onaqa lan angro na minjej, “Maria, ni ulaaim. Qotei a ni ga are tulag
boledamuiyqo. 3! Deqa ni gumarnosim angro mel oqam. Osim aga fiam Yesus
waiygam. 32 A fiam tular) kobaquja oqas. Nangi a qa marogqngab, ‘A Qotei
Goge Koba aqa Niri.” Qoteina a giltimqga a Mandor Koba sqas. Anaaqa moma
Devit nami mandor koba sognej qaji aga wau osim a kamba Mandor Koba
sqas. 33Deqa a Jekop aga moma kalil nango Mandor Koba sosimqa nangi bati
gaigai taqatnjrogqnqas. Aqa wau di koboqa keresai.”

34 Onaqa Maria na lay angro di minjej, “Kumbra di kiyersi brantqas? E
tamo osaiunum.”

350Onagqa lay angro na minjej, “Mondor Bole a inoq aisim Qotei Goge Koba
aqa singila emimqa ni angro ogqam. Deqa nangi a ga marognqab, ‘A Qotei aga
Niri.” A Qotei aqa segi kumbra ti sqas.

36 “Ni que. Ino gagai Elisabet a dego angro mel oqas. A qeliosiq gumarqo.
Narngi nami a qa maroqneb, ‘A angro oqa keresai.’ Ariya bini a gumarnqo bai
6 gilqo. 37 Qotei a kumbra kalil yqa kere. Kumbra bei a yqa keresai di sosai.”

38 Onaga Maria na lay angro di minjej, “E Tamo Koba Qotei aga kangal
una. Anjam ni e merbonum qaji di Qotei na dauryosim kumbra degsi ebem.”
Onaqa lay angro a Maria uratosiqa gilej.

Maria a Elisabet unqajqa gilej

39 Bati deqa Maria a tigelosiqa urur ti Sekaraia aga qureq oqej. Qure di
yambar. A Judia sawaq di unu. 49 Ogsiq Sekaraia aqa talq di brantosiqa
Elisabet itosiq metej, “O gagai Elisabet, kaiye.” 41-42 Metonaqa Elisabet a
Maria aqa anjam di qunaqa angro a Elisabet aga meneq di anpilej. Onaga
Mondor Bole a Elisabet aqaq aisiq singila yonaqa a tular) maosiqa Maria
minjej, “Qotei a kumbra tularn) boledamu ni emqgo. Kumbra deqaji Qotei a
nami ungasari qudei nangi enjrosaiognej. Angro ino meneq di unu qaji a
dego Qotei na kumbra tularn) boledamu yqo. 43 O Maria, ni ijo Tamo Koba

aqa ai. E unakiyero deqa ni ijo talqg bonum? 44 Ni que. Ni e metbonum e ino

anjam quonumga angro ijo meneq di unu qaji a areboleboleiyqoqa annilqo.

45 Tamo Koba a na ni kumbra boledamu emgas anjam di mermonaqa ni

qusim marem, ‘Bole, Qotei aga anjam di aqa damu brantqas.” Ni degsi

marem deqa ni tulan areboleboleimim sqam.” Elisabet na degsiga Maria

minjej.

Maria a Qotei aqa fiam soqtej
46 Onaqa Maria a kamba medabu waqtosiga marej,

“Ijo are na e Tamo Koba aqa fiam soqtosim a binjiyeqnum.

47E Qotei ga tular areboleboleibeqnu. Agi a na iga padalo sawaq na elexe;.

48 E aqa kangal una. E fiam saiqoji. Di ungum. Qotei na e uratbosai. Ana e
nubsiqa areibqo.

Deqa bati endeqa ti bunuq qa ti tamo ungasari Kkalil nangi e qa endegsib
marognqab, ‘Qotei na Maria kumbra tulay boledamu ye;j.’

49 Qotei singila koba ti unu qaji a na e agaryaibeqnu.

Qotei aqa fiam getento koba. Une bei aqaq di sosai.

50 Qotei a tamo ungasari kalil aqa sorgomq di unub qaji nangi qa tulay
duleqnu. Bati endeqa ti bunuq qa ti Qotei a nafgi qa dulognsim sqas.

51Qotei a wau singila koba yeqnu.

Tamo ungasari nango segi fiam soqtqa are qaleqnub qaji nangi Qotei na olo
winjreqnad jaraiyeqnub.

52 A na mandor kokba nangi kobotnjrognsiga tamo ungasari nango segi fiam
aguq ateqnub gaji nangi olo fiam soqtetnjreqnu.

53 Tamo ungasari mam unub gaji nangi Qotei na ingi anainjreqnaq nangi kere
na unub.

Ariya tamo ungasari injgi koba ti unub qaji nangi a na uratnjreqnaqa nangi
ingi saiinjreqnu.

54-55 A na aqa wau tamo Israel nagngi agaryainjreqnu.

A nami marej, ‘E Israel nangi ga gaigai dulognqai.’

A aqa anjam deqa are qalognsiqa agi bini Israel nangi aqaryainjreqnu.

Qotei aga anjam di a na nami gago moma utru nangi minjrej.

Agi a na anjam di Abraham aqa moma kalil nangi ti minjrej.”

Maria a medabu waqtosiqa anjam degsi marej.

56 Bai qalub Maria a Elisabet aqa talq di soqnej. Di koboonaga a olo
puluosiqa aqa qureq gilej.

Elisabet a aqaratonaq Jon a njambabej

570Onaqa Elisabet aqga bati kereonaqa a aqaratej. Aqaratonaqga aqa angro
mel nambabej. 58 Nambabonaqa aqa qure qujai nangi ti aqa lery nangi ti
kalil endegsi poinjrej, “Tamo Koba a Elisabet qa tulan dulosiqa aga miligi
gereiyqoqa angro mel oqo.” Narggi degsi poinjrej deqa nangi Elisabet koba
na areboleboleinjrej.

59-60 Bati 8 koboonaqa nangi angro di mulun waiyqa marsib koroeb.
Koroosib aqa flam Sekaraia waiyqa lagnabga aqa ai na saidnjrsiqa minjrej,
“Iga aqa flam Jon waiyqom.” 61 Onaga nangi na minjeb, “Nam di ino ley
nangoq di sosai.” 62 Degsi minjsib bar na Sekaraia nenemyeb, “Ni ino angro
fiam yai waiygam?” 63 Onaqga a bay na minjrej, “Pepa bei osbabqa e aga fiam
nengrenyit ningi ungab.” Pepa osi bonabga endegsi nengrenyej, “Aga fiam Jon
waiyqom.” Degsinengrenyonaqa nangi kalil tulan prugeb. 64 Onaqga bati qujai
deqa Sekaraia aqa mern otyonagqa medabu waqtosiqa anjam maroqnsiqa

Qoteiaqga fiam soqtoqne;j. 65 Bati deqa tamo ungasari kalil qure dia sogneb qaji
nangi kumbra deqa qusib ulaeb. Ulaosib kumbra deqa mare mare lagnabga
nango anjam di tulan kobaonaga qure kalil Judia sawaq di so gaji nangi
quekriteb. 66 Tamo ungasari anjam di queb qaji nangi kalil maroqneb, “Angro
di a tamo kiyero sqas?” Nangi degsi marogneb. Di kiyaqa? Qotei aqa singila
angro di aqaq di sonaq uneb deqa.

Sekaraia a Qotei aqga medabu osiqa anjam marej

67 Onaga Mondor Bole a Jon aqa abu Sekaraia aqaq aisiq singila yonaqa
medabu waqtosiqa anjam endegsi marej, 68 “Iga Tamo Koba Qotei aga fiam
tulay soqtognqom. A Israel gago Qotei. Iga aga segi tamo ungasari unum
deqa a na bosim iFa awaigim iga padalqasai. ¢ Aqa wau tamo Devit aga
len na tamo singila koba bei nambabqas. Qotei na tamo di giltej deqa a
na iga elenqas. 70 Qotei aqa kumbra deqa nami aqa segi medabu o qaji
tamo nafgi anjam palontogneb. 71 Nangi anjam endegsib palontoqneb,
‘Qotei a gago jeu tamo nango banq dena iga elenqas. Osim tamo kalil iga
ga ugeeqnub qaji nango banq na dego iga elengas’ Nangi anjam degsib
palontogneb. 72 Qotei a gago moma utru nangi qa dulosiqa aqaryainjrej.
Aga segi anjam nami singilatej qaji deqa are qalsiga nangi aqaryainjre;j.
73 Aqa anjam di a singilatosiq gago moma utru Abraham minjej. 74 Deqa a
na gago jeu tamo nango banq dena iga elepamqa iga aqa wau ojogngom.
Iga ulagasai. 75 Iga bati gaigai Qotei aqa namgalaq di aqa segi kumbra bole
tintiy dauryogngom. 76 O ijo angro Jon, bunuqna ni Qotei Goge Koba aqa
medabu o gaji tamo sqam. Tamo ungasari nangi degsib ni gqa maroqnqab.
Tamo Koba a bga lagnimga ni namoosim aqa gam gereiyetosim sognim a
bgas. 77-78 Ni na Qotei aga segi tamo urngasari nangi anjam minjrognimga
nangi quoqgnsib endegsi poinjroqngas, ‘Bole, Qotei a iga qa dulej deqa a
na gago une kobotetgosim iga elenqgas.’” Gago Qotei a lar) goge na suwary
garinyim gagoq bqas. 79 Tamo ungasari ambruq di sosib morengqa ulaeqnub
gaji nangi Qotei na suwantnjrogngas. Osim a na iga gam osorgognimga iga
lawo kumbra dauryogqnqom.” Sekaraia a anjam degsi mare;j.

80 Onaqa Jon a kobaqujaeqnaga Qotei aqga Mondor na singila yogqnej. A
wadau sawaq di sosiga a na Israel tamo ungasari nangi Qotei aga anjam
minjrqajqa bati qa tarinogne;.

2

Maria a aqaratonaqa Yesus a nambabej

1Bati deqa Rom nango mandor koba Sisar Ogastus a marej, “Iga sawa sawa
kalilq di tamo ungasari nango fiam sisiyqom.” 2 Degsi marnaqa Kwirinius a
Siria sawaq di gate sonaqa nargi na fiam sisiyeb. Nangi nami fiam sisiyosaio-
gneb. 3 Deqa tamo ungasari kalil nangi na nango fiam atelenqajqga marsibqa
nango segi segi qure utruq gileleneb. 4Josep a Nasaret qureq dena tigelosiqa
Devit aga qure utruq oqﬁj. Nasaret qure a Galili sawaq di unu. Devit aqa
qure utru aqa flam Betlehem. Betlehem a Judia sawaq di unu. Josep a deq
oqej. Di kiyaga? A Devit aqa ler) na nambabej deqa. 5 Maria a Josep aqa
naur) soqnej deqa nangi aiyel ombla na nango fiam atqa marsibga Betlehem
oqeb. Bati deqa Maria a gumar ti. 67 Nargi Betlehem di sonabga Maria
aqa bati kereonaqa a agngro ej. Nereno tal koba qaji tamo na maqej deqa aqa

angro matu mel nambabonaqa gara na dalaosiq makau narngo ingi uyo tabirq
di neiote;j.

Lan angro nangi na kaja taqato tamo nanygi
Qotei aga anjam minjreb

8 Qolo qujai deqa qure qalaq di tamo qudei nango kaja fiif) uyeqnabqa
taqatnjresogneb. 9 Onaga Tamo Koba aqa lan angro bei aisiqa nango areq
di tigelonaq uneb. Aga rian na nangi suwantnjrnaga nangi unsib tulay
ulaugeteb. 19 Onagqa lay angro dena narngi minjrej, “Ningi ulaaib. E ningi an-
jam bole merngwajga bonum. Merngitqa ningi qusib tular areboleboleingwas.
Tamo ungasari sawa sawa kalilq di unub qaji nangi dego tular arebolebolein-
jrgas. 11 Anjam bole agiende. Bini Tamo Koba Kristus a Devit aga qure
utruq dinambabqo. A na qujai tamo ungasari nangi elenamqa nangi padalqasai.
12 Anggro mom di gara na dalaosib makau nango ingi uyo tabirq di neiotonub
unu. Ningi aisib unsib poingwas.”

13 Degsi minjreqnaqa lay angro tulan gargekoba narggi lan goge na bosib
lay angro nami bej qaji a ombla tigelosibqa Qotei aga fiam soqtognsib
endegsib marogneb, 14 “Lar) goge di Qotei a fiam kobaquja oqo. Mandamq
endi tamo ungasari nangi lawo na soqnebe. Qotei a nangi qa are tulay
boleiyeqnu.”

Kaja taqato tamo nangi Yesus unqajqa marsib Betlehem qureq aiyeb

15 Lag angro nangi olo puluosib lafy qureq ogegqnabga kaja taqgato tamo
nangi qairosib mareb, “Iga tigelosim Betlehem aisim Tamo Koba a iga
kumbra deqa mergwo qaji di unqom.” 16 Degsib marsibga gurgur ti aisib
Maria Josep wo naggo angro mom a makau narngo ingi uyo tabirq di yeiotosib
sonab unjreb. 17 Unjrsibga angro deqa anjam lar angro na minjrej qaji di
kalil ubtosib saoqneb. 18 Saeqnab tamo urngasari kalil anjam di queb qaji
nangi prugugetosib are koba qalogneb. 19 Ariya Maria a anjam di qusiqa
aqa areqaloq di atsiq soqnej. 20 Onaqa kaja tagato tamo nangi olo puluosib
gileb. Anjam kalillarn) angro na minjrnaq queb gaji deqa ti kumbra kalil nangi
uneb qaji deqa ti nangi tular areboleboleinjrnaga Qotei aqa fiam soqtoqnsib
gilogneb.

Nanygi angro aqa flam Yesus waiyeb
21 Ariya Yesus a nambabosiq sonaqa bati 8 kereonaqa a mulur waiyeb. Osib
aqa fiam Yesus waiyeb. Nam di nami lar angro na Maria gumarosaisonaq
minjej qaji.
Simeon Ana wo nangi atra talq di Yesus uneb
22 Juda nango dal anjam bei agiende. Una angrotimga bati 40 koboamga
naggi una aqa jejamu yansetqab. Dal anjam di Moses a nami marej. Deqa

Maria aga jejamu yansetqa bati kereonaga aga gumbulun wo Jerusalem
gilsibga atra tal miligiq di Maria aqa jejamu yansetosib Yesus osib Tamo
Koba agabarqdiateb. 23 Agi Moses anami Tamo Koba aga dal anjam endegsi
nengrenyej, “Anjgro matu mel jambabamga ningi Tamo Koba Qotei aqa banq di
atiy. Atibqa a Qotei aqa segi tamo sqas.” 24 Narggi aiyel Tamo Koba Qotei
aqa dal anjam di dauryosib wagme bei osib Qotei atraiyeb. Agi dal anjam
endegsi unu, “Binor) aiyel kiyo qebari bunuj aiyel kiyo osib Qotei atraiyiy.”
25 Jerusalem dia tamo bei sognej aqa fiam Simeon. Aqa kumbra tulag
boledamu. A Qotei aqa sorgomq di geregere sogqnej. Mondor Bole na a
singilatonaq soqnej. A endegsi are qaloqnej, “Bati brantimga Qotei na Israel

tamo ungasari nango are boletetnjrqas.” A degsi are qalognsiq deqa bati di

brantqajga tarinognsiq sognej. 26 Mondor Bole na nami Simeon minjej, “Ni

mati moiqasai. Ni moiyosaisoqnimga Tamo Koba a na aqa Kristus qarinyim

bamga ni unsim moigam.” 27 Onaqa bati bei Qotei aga Mondor na Simeon

aqa are tigeltetonaqa atra tal miligiq gilej. Gilsiq di sonaqa Maria Jose

wo nangi dal anjam dauryosib nango afngro Yesus osib Qotei aqa banq di

atqa marsibqa atra tal miligiq gileb. 28 Onaga Simeon a Yesus unsiga a osiq

sogonyej. Soqonyosiga Qotel aga fiam soqtosiq endegsi pailyej,

29 “0 Tamo Koba, e ino wau tamo. Ino anjam ni nami e merbem qaji di ni
uratosai. Deqa e lawo na moiqai.

30Ni na ino segi tamo ungasari nangi elenam narngi padalaib deqa ino Kristus
garinyem agi e unonum.

31Tamo ungasari kalil nango namdamuq di ni kumbra di ygajqa gam gereiyem.

32 Kristus aqa rian na sawa bei bei qaji nangi suwantnjrognqas.

Osim ino segi tamo ungasari Israel nangi dego suwantnjrimga narngo fiam
kobaqas.”

33Simeon a Yesus ga anjam degsi marnaqga Yesus aqa ai abu nangi qusib
tulan prugeb. 34 Onaga Simeon a nangi aiyel qa Qotei pailyosiga Yesus aqa
ai Maria minjej, “Ni que. Qotei na angro endi giltej deqa Israel gargekoba
narngi ulonosib padalqab. Gargekoba dego olo tigelosib nambile bole oqab.
Angro endi a toqor bul sognimqa gargekoba nangi na a jeutogqngab. 35 Deqa
gargekoba narngo areqalo uliejunu qaji di olo boleq dqas. Yimqga serie na ino
are qametmo bul are jaqatiy) ogngam.”

36 Bati deqa Qotei aga medabu o gaji unja bei soqnej aqa fiam Ana. A Fanuel
aqa angro. A Aser aga moma. A tular geliej. A nami tamo osigqa gumbulur)
wo wausau 7 sogqneb. 37 Aqa gumbulun moinaga a segi qobul sognej. Aqa
wausau kalil 84. A qobul sosiqa a bati gaigai qolo ti qanam ti atra tal miligiq
gilognsiqa ingi ti ya ti uratoqnsiqa Qotel pailyoqnej. A atra tal uratosaioqne;j.
38 Simeon a anjam marsiq koboonaqa Ana a bosiga angro kifiala di unsiqa
Qoteiaqa fiamsoqtej. OsigaJerusalem tamo ungasari kalil Qoteina awainjrqa
marsib tarinjogneb qaji nangi Yesus qa sainjroqne;j.

Maria Josep wo nangi olo Nasaret qureq gileb
39 Maria Josep wo nargi Jerusalem dia Tamo Koba aqa dal anjam Kkalil
dauryekritosib nangi olo puluosib Galili sawaq gilsib nango segi qure utru
Nasaret di soqneb. 40 Di sosibqa nango afngro kifiala Yesus a boleoqnsiqa
singilaognsiq powo gelikoba oqnej. Qotei a Yesus qa are tulan boleiyoqne;j.

Yesus aqga wausau 12 kereonaqa a Jerusalem aiyej

41 Yesus aqa ai abu nangi wausau gaigai Juda nango yori bati koba fiam
Pasova di unqajgqa maroqnsib Jerusalem aiyoqneb. 42 Deqa Yesus aqa
wausau 12 kereonaqga a na aqa ai abu nangi daurnjrsiqa yori bati di unqajqa
koba na Jerusalem aiyeb. 43 Aisib yori bati di unsib koboonaqa tamo ungasari
kalil nangi puluosib nango segi segi qureq olo gileqnabqa angro wala Yesus
a segi Jerusalem di soqnej. Aga ai abu nangi deqa qaliesai. 44 Nangi are
galeb, “Yesus a tamo qudei nargi daurnjrsiga nami gilqo kiyo?” Degsib are
qalsibga gqanam qujai nafngi walwelosib gileb. Gilsib gamq di Yesus unosai
deqa nangi na nango segi kadoi nangi ti nango segiler nangi ti Yesus qa nene
nenemnjrogneb. 45 Onaqa ugeinjrnaga narngi aiyel olo puluosib Jerusalem
aisib dia Yesus ga namoqneb. 46 Bati qalub nangi Yesus ga namoqneb. Namosib
gilsib atra tal miligiq di nam atsib Yesus a di awesonaq uneb. A dal anjam

qalie tamo nango ambleq di awesosiga nango anjam quoqnsiqa anjam qudei
nangi nenemnjrognej. 47 Aqa powo tulan kobaquja deqa a dal anjam qalie
tamo nagngi kamba anjam bole bole minjreqnaga tamo kalil aga anjam
di quogneb gaji nagngi prugogneb. 48 Onaqa aqa ai abu nangi a unsib
prugugetosib aqa ai na minjej, “O ijo angro, ni kiyaqa aqo ino abu wo kumbra
deggonum? Ni que. Aqo aiyel are tulan gulbeigwoqa ni gqa namognam.”
49 Onaqa Yesus na minjrej, “Ningi kiyaqga e ga namognab? E ijo Abu aqa talq
endi sqai. Ningi di qaliesai kiyo?” 50 Onaqa aqa ai abu nangi aqa anjam di
qusib poinjrosai.

51 Onaga Yesus a tigelosiga aqa ai abu nangi daurnjrsiqa Nasaret qureq
gileb. Gilsib dia a nango aiyel anjam geregere dauryoqnsiqa nango sorgomg
di soqnej. Aqa kumbra Kkalil di aga ai na unognsiqa tular areboleboleiye-

qnaga aqa areqaloq di atnaq sognej. 52 Yesus a Nasaret qureq di sosiqa a
tamo kobaqujaoqnsiga aga powo dego gelikobaognej. Qotei a Yesus qa are
boleiyoqnej. Tamo ungasari nangi dego Yesus qa are boleinjrognej.

3

Jonyansnjro qaji a wadau sawaq di Qotei aqga anjam palontoqnej

-2 Bunuqna Sekaraia aga giri Jon a wadau sawaq di sonaga Qotei na aga
anjam minjnaq quej. Bati deqa Sisar Taiberius a wausau 15 Rom naggo
mandor koba soqnej. Pontius Pailat a Judia sawa nango gate soqnej. Herot a
Galili sawa taqatoqnej. Herot aqa was Filip a Ituria sawa ti Trakonitis sawa
ti taqatoqnej. Lisanias a Abilene sawa taqatognej. Anas Kaiafas wo nangi
aiyel atra tamo gate sogneb. 3Jon a sawa kalil Jordan ya qalaq di sogqneb qaji
deq gilognsiqga Qotei aga anjam palontoqnsiq tamo urgasari nangi endegsi
minjrognej, “Ningi are bulyibqa e na ningi yansygwai. Amqa Qotei a nugngo
une kalil kobotetngwas.” 4 Jon a kumbra degyej deqa anjam bei Qotei aqa
medabu o tamo Aisaia nami nengrenyej qaji di aga damu brantej. A Jon
ga anjam endegsi nengrenyej, “Tamo bei a wadau sawaq di tigelosimqa a
tular lelenognsim tamo ungasari nangi endegsim minjrognqas, ‘Tamo Koba a
bgajgqa gam gerei&leti?r. Gam tingitetiy. 5 Botau kalil mororyiy. Mana kokba
ti mana kifiilala ti kalil gingennjrsib taqal atiy. Gam kanero Kkalil tingitiy. Gam
nifiagejunub qaji kalil di dego gereiyiy. ¢ Yimga tamo ungasari sawa sawa
kalilq di unub qaji nagngi Qotei na padalo sawaq dena elejam ungab.” ”

7 Tamo ungasari tulan gargekoba naggi Jon na yansnjrqa marsibqa aqa
areq beqnabqa singila na endegsi minjroqnej, “Ningi kumbra uge yo qaji
tamo. Ningi amal uge bul. Ningi yai na merngwoga mondor Qotei aqa minjir
nungoq aiyaim deqa ulaosib ijoq bonub? 8 Ningi are bulyiy. Osib nungo
kumbra uge kalil uratosib kumbra bole bole yoqniy. Yim e unsiy marqai,
‘Bole, ningi are bulyonub.” Osiy ningi yansngwai. Ningi endegsib are qalaib,
‘Abraham a gago moma utru unu deqa iga Qotei aqa namgalaq di tamo bole.
Ningi degsib are qalaib. Ningi quiy. Qotei na marimga menir) kalil endi dego
tamo bulyosib tigelosib Abraham aqa moma brantgab. 9 Qotei na tapor qalat
ojsiqa nam qomgajqa utruq di atej unu. Deqa nam kalil gei bole atosaieqnub
gaji di Qotel na tapor dena qomelenosim jamyuwoq di breinjrqas.”

10Jon a tamo ungasari nangi anjam degsi minjrnaqa narngi na kamba nene-
myeb, “Ni anjam degsi mergonum deqa iga kumbra kiyeryqom?” 11 Onaqa
Jon na minjrej, “Ni gara aiyel soqnimqa bei osim tamo gara saiqoji di ye. Ni
ingi uyo soqnimga qudei osim tamo ingi saiqoji di anaiye.” 12 Onaqa takis o

gajitamo qudeinangi Jon na yansnjrqa marsibqa aqa areq bosib nenemyeb,
“0 Qalie Tamo, ni mare. Iga takis o qaji tamo. Deqa iga kumbra kiyeryqom?”
13 Onaga Jon na minjrej, “Nungo gate kokba narngi takis silali gembub ningi
oqajqa merngonub kere dego oqgniy. Silali bei lana goge ataib.” 14 Onaqa
gaja tamo qudei nangi Jon aqa areq gilsib nenemyeb, “Ni mare. Iga kumbra
kiyeryqom?” Onaga Jon na minjrej, “Ningi tamo nangi ugeugeinjraib. Osib
narngo silali bajinognaib. Ningi tamo qudei gisar na nango jejamuq di une
qametnjraib. Ningi endegsib are qalogniy, ‘Gago awai iga eqnum di iga qa
kere.””

15 Bati di tamo ungasari nangi Kristus bqajqa tarinognsib soqneb. Deqa
nangi Jon aga anjam quoqnsib are qalogneb, “Jon a Kristus kiyo?” 16 Onaqa
Jon a naggo areqalo di qalieosiga minjrej, “Tamo Koba a bunuqna ijo qoreq
na bqas. A tamo singila koba. Ijo singila aqa singila ti keresai. Deqa e a
kangalyqajqa e tamo bolesai. E ya na lana yansngeqnum. Ariya Tamo Koba
a bosimga Mondor Bole aqa singila na ti jamyuwo na ti ningi yansngwas. 17 A
bem sum fioqoryosim damu elenosim aqa talq di atqas. Osim a bem sum aqa
suwi breinjrim namyuwo gaigai yuejunu qaji dia yuekritqab.”

18Jon na tamo ungasari nango are qametnjrqa osiq deqa anjam gargekoba
narggi minjrognej. A Qotei aqa anjam bole nangi minjrognej.

Herot na Jon ojsiqa tonto talq di waiyej

19 Bati bei Jon na mandor Herot aqa une qa yirintej. Aqa une agi a na aqa
segi was aqa naur) Herodias yaiyosiq ej. Une deqa ti kumbra uge uge kalil
Herot a yoqnej qaji deqa ti Jon na yirintej. 20 Deqa Herot a olo kumbra uge
bei dego yej. Aqa kumbra uge bei agiende. A Jon ojsiqa tonto talq di waiye;j.
21 Ariya tamo ungasari kalil nangi yanso eqnabga Yesus a dego yanso ej.
Yanso osiqa bati deqa a tarosiq lan goge koqyosiq Qotei pailyeqnaqa lar
wagej. 22 Lan waqonaqa Mondor Bole a binor bulosiq aisiqa Yesus aqa
jejamuq di awoej. Awoonadga lay go%e na Qotei aqa anjam bei endegsi
rantej, “Ni ijo segi angro qujai. E ni tulayg qalagalaimeqnum. E ni qa tular

areboleboleibeqnu.”

Yesus aqga moma nango flam kalil

23 Yesus aqa wausau 30 kereonaga aqa wau utru atej. Nangi Yesus qa
endegsib maroqneb, “A Josep aqa niri.” Yesus aga moma narngo fiam kalil agi
marqai. Josep a Heli aqa niri. 24 Heli a Matat aqa piri. Matat a Livai aqa piri.
Livai a Melki aqa piri. Melki a Janai aqa yjiri. Janai a Josep aqa yiri. 25 Josep a
Matatias aqa niri. Matatias a Amos aqa niri. Amos a Nahum aqa niri. Nahum
a Esli aqa yiri. Esli a Nagai aqa niri. 26 Nagai a Mat aqa yiri. Mat a Matatias
aqa piri. Matatias a Semen ada njiri. Semen a Josek aqa niri. Josek a Joda aqa
piri. 27 Joda a Joanan aga piri. Joanan a Resa aqa 1iri. Resa a Serubabel aga
piri. Serubabel a Sealtiel aqa piri. Sealtiel a Neri aqa yiri. 28 Neri a Melki aqa
piri. Melki a Adi aqa piri. Adi a Kosam aqa niri. Kosam a Elmadam aqa 1iri.
Elmadam a Er aqa yiri. 29 Er a Josua aqa yiri. Josua a Elieser aqa yiri. Elieser
a Jorim aqa yiri. Jorim a Matat aqga yiri. Matat a Livai aqa piri. 30 Livai a
Simeon aqa niri. Simeon a Juda aqa niri. Juda a Josep aqa niri. Josep a Jonam
aqa niri. Jonam a Eliakim aqa piri. 31 Eliakim a Melea aqa piri. Melea a Mena
aqa piri. Mena a Matata aqa niri. Matata a Natan aqa niri. Natan a Devit aqa
piri. 32 Devit a Jesi aqa yiri. Jesi a Obet aqa yiri. Obet a Boas aqa niri. Boas
a Salmon aga yiri. Salmon a Nason aqa niri. 33 Nason a Aminadap aqa yiri.
Aminadap a Atmin aqa niri. Atmin a Arni aqa giri. Arni a Hesron aqa piri.

Hesron a Peres aqa yiri. Peres a Juda aqa piri. 34 Juda a Jekop aqa yiri. Jekop
a Aisak aqa piri. Aisak a Abraham aqa yiri. Abraham a Tera aqa niri. Tera a
Nahor aqa piri. 35 Nahor a Seruk aqa niri. Seruk a Reu aqga piri. Reu a Pelek
aqa niri. Pelek a Eber aqa piri. Eber a Sela aqa yjiri. 36 Sela a Kainan aqa piri.
Kainan a Arpaksat aqa 1iri. Arpaksat a Siem aqa piri. Siem a Noa aqa 1iri.
Noa a Lamek aqa yiri. 37 Lamek a Metusela aqa niri. Metusela a Enok aqa
piri. Enok a Jaret aqa niri. Jaret a Mahalalel aqa piri. Mahalalel a Kenan aqa

piri. 38 Kenan a Enos aqga yiri. Enos a Set aqa piri. Set a Adam aqa niri. Adam
a Qotei aqa niri.

4

Satan a bosiq Yesus walawalaiyognej

1-2 Mondor Bole a Yesus aqa jejamuq di awoonaga a Jordan yaq dena
olo puluegnaqa Mondor na a wadau sawaq osi gilej. Osi gilsiq uratonaqa
bati 40 a di lagnej. Dilagnaqa Satan bosiqa Yesus a une bei atqa marsiqa
walawalaiyoqne;.

Bati deqa Yesus a ingi uratognsiqa qurier ti sognej. Bati 40 koboonaqga a
mamyej. 3 Onaga Satan na minjej, “Ni Qotei aqa Niriamqa menir) kalil endi
minjrim bem bulyibga ni uye.” 4 Degsi minjnaqa Yesus na kamba minjej,
“Qotei aga anjam bei nami endegsib nengrenyeb unu, ‘Tamo nangi ingi uyo
na segi nyambile sqasai.” ”

5 Onaqa Satan a Yesus olo osiga mana goge kobaq ogsiq dia Yesus tigel-
tosiga sawa sawa kalil mandor kokba nangi na taqatejunub qaji di Yesus
osoryej. ¢ Osoryosiqa minjej, “Sawa sawa kalil di nango singila ti fioro ti ni
emgai. Sawa sawa kalil diijo. Qoteina namiebej. Deqa e natamobeiyqa are
sognim yqai. ?Deqa ni ijo ulatamugq endi singa pulutosim e ga louimgqa sawa
sawa kalil di ni emqai.” 8 Onaqa Yesus na minjej, “Nami Qotei aga anjam bei
endegsib nengrenyeb unu, ‘Ino Tamo Koba Qotei a segi ga louognsimqa aqa
sorgomd di sogne.””

90naqa Satan na Yesus olo osiqa Jerusalem gilsig atratal quraq oqsiq goge
dia Yesus atsiqa minjej, “Ni Qotel aqa Niriamga endena prugosim mandamq
aiye. 19 Agi Qotei agqa anjam bei nami endegsib nengrenyeb unu, ‘Qoteina aqa
lan angro nangi minjrimga bosib ni tagatmgab.” 11 Anjam bei dego nengrenq
diunu. Anjam agiende, ‘Lar) afjgro narngi bosib bar na ni soqtmibqa ino singa
menir na qalqasai.’ ”

12 Onaqa Yesus na kamba Satan minjej, “Qotei aga anjam bei dego
nengrenq di unu. Anjam agiende, ‘Ni ino Tamo Koba Qotei aqa singila lana
tenemtqa osim a gisanyaim.””

13 Satan a kumbra kalil dena Yesus uneq waiyga yonaq ugeiyonaqa a
uratosiq ulagej. Bunugna a na olo Yesus walawalaiyqa marsiqa tarinosiq
soqnej.

Yesus a Galili sawaq di aqa wau utru atej
14 Qotei aga Mondor aqa singila Yesus aqaq di sogqnej deqa a olo puluosiqga
Galili sawaq aiyej. Aisiq di sonaqa qure kalilq di tamo urgasari nangi a qa
saoqnsib lagqneb. 15 A bati gaigai Juda nango Qotei tal miligiq gilognsiqa
tamo ungasari nangi Qotei aqa anjam minjreqnaqga nangi quognsib aga fiam
soqtoqneb.

Nasaret qureq di nangi Yesus qa minjin ogetnjrej

16 Onaga Yesus a dena walwelosiq Nasaret qureq aiyej. Di aga qure utru.
A dia boleej. Aisiq di sosiqa yori bationaqa aqa kumbra gaigai yoqnej qaji di
dauryosiqa Juda nango Qotei tal miligiq gilsiqa Qotei aga anjam sisiyqa osiq
tigelej. 17 Onaqa buk Baibel yonabga a na waqtosiqa Qotei aga medabu o
tamo Aisaia aqa anjam nami nengrelyej gaji mutu bei itosiq endegsi sisiyej,
18 “Tamo Koba aga Mondor ijoq di unu deqa a na e giltbosiga merbej, ‘Nina
tamo ungasari sougetejunub gaji nangi ijo anjam bole minjrogne.” Osiqa a
na e qarinbosiq merbej, ‘Ni na tamo ungasari nam qandimo unub qaji nangi
boletnjrogne. Osim tamo ungasari nango segi une na ojejunu qaji nangi
gereinjrogne. Osim tamo ungasari jeu tamo nangi na ugeugeinjreqnub qaji
nangi aqaryainjrogne. 19 Osim anjam endegsi palontoqne, “Tamo Koba a na
tamo ungasari nangi boletnjrqajga bati brantqo.” > »

20 Yesus a anjam degsi sisiyosiq koboonaga buk Baibel kabutosi(i{a otei
tal tagato tamo yosiq a olo awoej. Onaqa tamo ungasari kalil Qotei tal miligiq
di sogneb qaji nangi Yesus koqyesoqneb.

21 Onaga Yesus na nangi minjrej, “Qotei aga anjam e endego sisiyonum
ningi quonub daji di aga damu agi bini brantqo.” 22 Degsi minjrnaqa nangi
kalil aga anjam di qusib mareb, “Yesus aga anjam di bolequja.” Osib olo
areqalo kobaiyoqnsib marogneb, “Yesus a Josep aqa piri. Deqa a powo qabe
na osiqa anjam bole endeqaji palontosiq mergeqnu?”

230naga Yesus na minjrej, “Ningi yawo anjam endegsib merbqab kiyo, ‘O
yu gangra tamo, ni ino segi jejamu gereiye.” Osib ningi endegsib merbgqab,
‘Kaperneam qureq di ni manwa babteqnam iga deqa queqnum. Marnwa
kere dego ni ino segi qure utruq endi babtim iga unqom.’ ” 24 Osiqa Yesus
a olo endegsi minjrej, “E bole merngwai. Qotei aga medabu o tamo bei
aqa segi qure utruq gilsim anjam minjroqngas di nagngi aqa anjam quetqa
asginjrqas. Deqa a fiam saiqoji sqas. 25 E bole merngwai. Elaija aqa bati
qa lan getenesonaqa wausau qalub bai 6 gilsiq awa bosaiognej. Deqa sawa
sawa kalilq di nangi mam koba eb. Bati deqa Israel sawaq di una qobul
gargekoba soqneb. 26 Sonabqa Qotei na Elaija nangoq garinyosai. A na Elaija
garinyonaqa Saidon sawaq gilsiq Sarefat qureq di una qobul bei aqaq di segi
brantosiq aqaryaiyej. 27 Qotei aqa medabu o tamo Elisa dego aqa bati %a
tamo gargekoba nango jejamu yu na ugeelenej qaji nangi Israel sawaq di
soqneb. Ariya Elisa a nangi boletnjrosai. A Siria sawaq gilsiq dia tamo bei
yuna aqa jejamu ugeelenej qaji aqa fiam Naman a segi boletej.”

28-29 Yesus na tamo ungasari Qotei tal miligiq di sogqneb qaji nangi anjam
degsi minjrnaqa nangi kalil qusibga minjin ani ogetnjrnaqa tigelosib Yesus
ojsib tututosib qure qalaq osi gileb. Nango qure mana goge di soqnej deqa
nangi Yesus mana goge dena waiyqa mareb. 30 Onaqga a nango ambleq na
loumosiq ulage;.

Yesus a tamo bei aqaq dena mondor uge wiyetej

31 Onaqga Yesus a Kaperneam qureq gilej. Qure di Galili sawaq di unu.
Gilsiq di sosiqa yori batieqnaga tamo ungasari nangi Qotei aqa anjam plalto-
gnsiq minjrognej. 32 Yesus aga anjam maroqnej di singila ti. A segi anjam
di aga Abu. Deqa tamo ungasari kalil nangi aqa anjam di quoqnsib tulary
prugugetogneb.

33 Yori bati bei tamo mondor uge na ojej qaji a Qotei tal miligiq di soqne;j.
Deqa a tulary lelenosiqa Yesus minf'ej, 34 “O Yesus Nasaret gaji tamo, ni iga
kiyergwajqa bonum? Ni iga padaltgwa bonum e? E ni qgalie. Ni Qotei aqa
segi Niri bolequja. Ino jejamuq di une bei saiqoji.”

35 Mondor uge dena Yesus degsi minjnaqa a singila na yirifjtosiq minjej,
“Ni medabu getentosim tamo di uratosim ulaII.” Onaqga mondor uge dena
tamo di uratqa osiqa tamo ungasari nango ambleq di a waiyonaq mandamg
di neiesonaqa uratosiq ulanej. Tamo di aqa jejamu yala ugetosai. A bole
sogne;j. 36 Onaqa tamo ungasari kalil nangi Yesus aga manwa di unsibqa nangi
tulan prugugetosib segi segi marogneb, “Yesus a anjam bunuj mareqnu.
Aqa anjam bunuj di sigila ti mareqnu. Agi a na mondor uge nangi anjam
minjreqnaga nangi aga anjam dauryoqnsib jaraiyeqnub.” 37 Tamo ungasari
nangi degsib maroqnsib olo walwelosib sawa sawa kalilq di Yesus aqa
manwa deqa saoqnsib lagneb.

Yesus na Pita aga mimibe boletej
38 Onaqga Yesus a tigelosiqa Qotei tal uratosiq Saimon aga fiam bei Pita
aqa tal gogetej. Tal gogetosiqa Saimon aqa mimibe makobaiyonaga jejamu
kankanyonaq unej. Deqa Yesus aqa angro nangi na minjeb, “Ni a boletime.”
39 Onaqa Yesus a gilsiq una mai%r(ej qaji aga areq di tigelosiqa anjam segi
minjnaga aqa jejamu kankar di koboej. Onaqa upa a tigelosiqa nangi ingi
goiyetnjrej.

Yesus a tamo ungasari gargekoba nangi boletnjroqnej

40Sey aiqa lagnaqa tamo ungasari ma utru segi segi so qaji nango was nangi
na joqoqnsib Yesus aqa areq bogneb. Beqnabga Yesus na aqa barn nango
gateq di ateqnaga nafngo ma koboeqnaqa nargi jaraiyogqneb. 4! Mondor
uge gargekoba dego Yesus na winjreqnaga nangi olo tamo urngasari nangi
uratnjrognsib jaraiyoqneb. Jaraiyoqnsib tulay lelenoqnsib Yesus minjogneb,
“Ni Qotei aqa Niri.” Yeqnabqa Yesus a singila na saidnjroqnej, “Ningi ijo fiam
ubtosib maraib.” Degsisaidnjroqnej. Dikiyaqa? Nangi qalie, Yesus a Kristus.

Yesus a qure qureq gilognsiqa Qotei aqa anjam plaltosiq minjroqnej

42 Onaqa nobgolo ambru Yesus na tamo ungasari nangi alelnjrsiqa qure di
uratosiq wadau sawaq gilej. Gilsiq di sonaga nangi a ga namosib gilsib itosib
minjeb, “Ni iga uratgaim.” 43 Onaqa Yesus na minjrej, “E qure bei beiq dego
gilognsiyqa Qotei aqa anjam bole endegsi minjroqngai, ‘Ningi are bulyibqga
Qotei a nungo Mandor Koba sosim ningi taqatygwas.” Degsi minjrogngai.
Qotei a deqa e qarinbonaq mandamg aiyem.” 44 Yesus na tamo ungasari nangi
degsi minjrsiqa nangi uratnjrsiq gilsiq Judia sawaq di walwelognsiqa Juda
nanggo Qotei tal miligiq gilognsiqa Qotei aqa anjam palontoqne;j.

5

Yesus na Pita minjnaqa a kakan waiyosiq qe ani ej

1Batibei Yesus a Genesaret ya agu kobaqujaq gilsiqa alile dia tigelesonaqa
tamo ungasari tulan gargekoba nangi Qotei aqa anjam quqwajqa are galsibga
Yesus aga areq bosib koroeb. 2Koroesonabga Yesus a jam atsiqa qobur aiyel
alile di tiryosib sonab unjrej. Qe o qaji tamo nafgi qobur) dena mandamg
aisib nango kakan yansoqneb. 3 Qobur bei Saimon aqa qobur. Yesus a
Saimon aqa qobuy gogetosiq di awoosiga Saimon minjej, “Qobur tututim
kifiala sasalem.” Onaqga Saimon na qobuy tututonaq sasalonaqa Yesus a
goburn miligiq di awoosiqa tamo ungasari kalil nangi alile di sonabga Qotei
aqa anjam plaltosiq minjroqne;j.

4 Anjam minjrsiq koboonaqa a na Saimon minjej, “Ningi qobur) oyoosib
ya robuq ogsib nungo kakar) waiyqab ge ogqab.” 5 Onaga Saimon na kamba

minjej, “O Tamo Koba, iga qolo waukobaonum gilsiq nebeqo. Iga qe bei yala
osai. Di ungum. Ni maronum deqa e kakar olo waiyqai.” 67 Onaqa qe o
gaji tamo nangi ya robuq oqsib kakar olo waiyosib ge tularn ani eb. Qe ani
onabqa nango kakar qe na maqej deqa branqa lagnaqa titqa keresaiinjre;j.
Deqa naggi na nango was qudei qobur beiq di sogneb qaji nangi metnjrnab
bosib koba na kakar titosib ge osib qobur) aiyel miligiq di jugonab maqosib
tugwa lagqneb. 8 Onaga Saimon aqa fiam bei Pita a Yesus aqa manwa di unsiqa
aqa singaq di singa pulutosiq minjej, “O Tamo Koba, e une tamo. Deqa ni e
uratbosim gile.” 9 Saimon na Yesus degsi minjej. Di kiyaqa? Aqa was nangi
ti ge tulan koba eleyosib prugugeteb deqa. 10 Sebedi aqa piri aiyel Jems Jon
wo nargi Saimon ombla wau qujai. Nangi dego Yesus aga manwa di unsibqa
tulay prugeb. Onaqga Yesus na Saimon minjej, “Niulaaim. Niqe o tamo unum
deqa ni ge eqnum. Bunugna ni degsim olo tamo ogngam.” 11 Onaga nangi
nango qobur alile dia atsib nango ai abu nangi uratnjrsib narggo fioro ti ifgi
ingi kalil ti uratosib Yesus dauryeb.

Yesus a tamo yu na aqa jejamu ugeelenej qaji di boletej

12Napggi Yesus dauryosib bati bei nangi koba na qure beiq gileb. Dia tamo
bei yu na aqa jejamu ugeelenej qaji a Yesus unsiqa aqa areq bosiqa singa
pulutosiqa mandamq di jam quosiga Yesus pailyosiq minjej, “O Tamo Koba,
ni e boletbqa are soqnim e boletbe. E qalie, ni e boletbqa kere.” 13 Degsi
minjnaga Yesus a bar waiyosiq tamo di aga f'ejamu ojej. Ojsiqa minjej, “E ni
boletmga are unu. Deqa ino jejamu olo boleeme.” Onaqa bati qujai deqa
aqa yu uge kalil mosoosiq aga jejamu boleej. 14 Onaga Yesus na minjej,
“Ino jejamu boleqo deqa ni tigelosim gile. Ni tamo qudei nangi ijo fiam
ubtosim minjraim. Ni gilsim ino jejamu atra tamo osoryosim atraiyqajqa
ingi ingi Moses a nami marej gaji di osim Qotei atraiyime. Yimga tamo
ungasari nangi ni numsib margab, ‘Bole, ino jejamu boleqo.”” 15 Onaqa a
gilsiqa ariya a Yesus aga anjam di dauryosai. Yesus na a boletej deqa mare
mare laqnaqga aqa anjam tularn kobaosiqa sawa sawa kalil kerete]. Deqa
tamo ungasari tulan gargekoba nangi Yesus aqa anjam quqwajqa ti a na
nango ma boletetnjrqajqa ti are qalsibga boqnsib aqa areq di koroogneb.
16 Ariya bati gargekoba Yesus a tamo urngasari nangi alelnjrognsiq wadau
sawaq gilognsiqa dia a segi sosiq Qotei pailyoqne;j.

Yesus a tamo bei jejamu laiyej qaji di boletej

17-18 Bati bei tamo ungasari nangi olo koroesonabga Yesus a Qotei aqa
anjam palontoqnsiq minjrognej. Minjreqnaqga bati di Farisi naggi ti dal
anjam qalie tamo nangi ti bosib Yesus aqa areq di awesoqneb. Naygi Galili
sawa ti Judia sawa ti nafngo qure qureq dena beleneb. Nangi Jerusalem dena
dego beleneb. Tamo Koba Qotei aqa singila Yesus aqaq di soqnej deqa a
na tamo ungasari nango ma boletetnjrqajqga wauoqnej. Onaga tamo qudei
nangi tamo bei jejamu laiyej qaji a saperaq di neiotosib Yesus aqa areq di
atqa marsibga goboiyosib beb. 1° Bosib nam ateb di tamo tulan gargekoba
siranmeq di jujuneb. Deqa nangi Yesus aqa areq gilga keresaiinjrnaqa tal
quraq ogsib goge na waqtosibqa tamo sapera qoji gulaintosib ura uratonab
Yesus aqa areq aiyej. 20 Onaqa Yesus a nango areqalo unej di nango areqalo
qujai Yesus na tamo jejamu laiyej gaji di boletqa kere. Deqa a na tamo di
minjej, “O ijo was, ino une kalil e na kobotetmonum.” 21 Onaqa dal anjam
galie tamo narngi ti Farisi nangi ti tal dia awesoqneb qaji nangi Yesus aga
anjam di qusibqa nango areqalo na mareb, “Yesus a Qotei misilinyqo. Yai

na tamo nango une kobotqa kere? Qotei a segi qujai.” 22 Naggi degsib
are qaleqnabga Yesus a nango areqalo di qalieosiqa minjrej, “Ningi kiyaqa
degsib are qaleqnub? 23 Anjam kl}lf( e na tamo jejamu lalyqo qaji di minjit
ningi qusib e ga poingwas? ‘Ino une kalil e na kobotetmonum,” anjam de kiyo,
‘Ni tigelosim walwel,” anjam de kiyo? 24E segi Tamo Agngro. E mandamq
endi singila ti unum deqa e na tamo narngo une kobotetnjrqa kere. Ningi
degsi poingwajqa deqa e na tamo di boletqai.” Yesus a nangi degsi minjrsiqa
tamo jejamu laiyej qaji di kogyosiga minjej, “E ni mermgai. Ni tigelosim
ino sapera osim ino talq gile.” 25 Degsi minjnaga a tamo ungasari kalil
nango namdamugq di tigelosiqa aqa sapera njeiesognej qaji di qoboiyosiqa Qotei
aqa fiam soqtosiqa walwelosiq aqa talq gilej. 26 Onaqa tamo urngasari kalil
nangi Qotei aga manwa di unsibga nangi tulan prugugetosib Qotei aqa fiam
soqtosib a biniyeb. Osib nargi ulaosib mareb, “Manwa iga endego unonum di
kumbra bei. Tamo qudei na manwa deqaji yeqnab iga nami unosaioqnem.”

Yesus na Livai minjej, “Ni e daurbe”

27Yesus a dena walwelosiqa takis o qaji tamo bei aqa fiam Livai a takis o
talq di awesonaq gilsiq itej. Itosiqa minjej, “Ni e daurbe.” 28 Onaqa a na
aqa ingi ingi kalil uratosiqa tigelosiq Yesus dauryej. 29 Osiqa bati bei Livai
a maruro atsiqa takis o gaji tamo tular gargekoba naggi ti Yesus aqa segi
angro nangi ti tamo lana lanaj nangi ti metnjrnaq bosib koba na awoosib
ingi uyoqneb. 30 Onaqa Farisi nangi ti dal anjam qalie tamo nangi ti bosib
kumbra di unsibga Yesus aqa angro nangi nirifjtnjrsib minjreb, “Ningi kiyaqa
takis o gaji tamo ti une tamo ti nangi koba na awoosib ingi ti ya ti uyeqnub?”
31 0Onaqa Yesus a nafngo anjam di qusiqa minjrej, “Tamo ma saiqoji nafgi yu
gangra tamo aqaq gilosaieqnub. Tamo ma ti nangi segi yu qangra tamo aqaq
gileqnub. 32 Tamo bei a marqas, ‘E tamo bole. E une saiqoji.’ E tamo deqaji
nangi metnjrit ijoq bqajqa deqa mandamg aiyosai. Tamo a marqas, ‘E une
ti” E tamo deqaji nangi metnjrit ijoq bqajqa deqa mandamgq aiyem.”

Yesus a qurien qa anjam marej

33 Onaqa Farisi nangi na olo Yesus minjeb, “Jon aqa angro nangi bati
gaigai ingi uratoqnsib qurienoqgnsib Qotei pailyoqnsib unub. Farisi nango
angro nangi dego kumbra degyeqnub. Ariya ino angro nangi kiyaqa
qurienosaieqnub? Agi nangi bati gaigai ingi ti ya ti uyognsib unub.” 34 Onaqa
Yesus a nango anjam di qusiqa a kamba yawo anjam bei endegsi minjrej,
“Tamo bei a una bar) ojqa bati qa aqa was nangi ti soqnibqa nangi qurienqab
e? Sai. 35 Bunugna nango was a nangi uratnjrimqga bati deqa nangi
qurienognsib sqab.”

36 Osiqa Yesus a olo yawo anjam bei endegsi minjrej, “Tamo bei a gara jugo
bunuj osim dena mutu gentosim gara jugo sari brarnoq di gandimga keresai.
Degsiqandimqas diana gara jugo bunuj di ugeugeiyqas. Amga gara sariaqa
uno bolesaiqas. Dikiyaqa? Gara sari ti gara bunuj ti kerekereqasai. 37 Tamo
bei a wain bunuj osim ya nobu sariq di gamga keresai. Ya nobu sari di nami
kangranosiq singilaej. Dega a wain bunuj qgamimga wain a didigosim ya nobu
sari paratosimga wain blleI]OSIrn mandamq aigas. Ya nobu a dego ugeqas.
38 A ya nobu bunujq di wain bunuj gamimga ombla bole sqab. 39 Tamo bei a
\é\(a};nlnamij uysimga a olo wain bunuj uyqasai. Dikiyaqa? A marqas, ‘Namij

ibole.”

6

Yesus a segiyori bati aga Tamo Koba

1Yori bati bei Yesus aqga angro nangi ti wau ambleq na gilognsibga aqa
angro nangi bem sum gei elerjoqnsib bar na fioqoryognsib uye uye gilogneb.
2 Nangi degsib gileqnabqa Farisi qudei nangi bosib nangi unjrsib minjreb,
“Ningi kiyaqa kumbra degyeqnub? Yori bati qa kumbra degyo di getento
koba.” 3 Onaqa Yesus na kamba Farisi nangi minjrej, “Nami Devit aqa wau
tamo nangi ti mamnjrnaga kumbra yeb qaji di ningi buk miligiq di sisiyosai
kiyo? 4 Devit a atra tal miligiq gilsiqa Qotei atraiyqajqa bem uysiqa aqa wau
tamo nangi dego anainjrnaq uyeb. Bem di getento. Di atra tamo nango segi
uyqajqa bem. Devit a degyej dia dal anjam grotej. Ariya a Qoteiaqa njamgalaq
diune saiqoji. Nigi anjam di sisiyosai kiyo?” 5 Osiqa minjrej, “E Tamo Aggro.
Deqa e segina yori bati tagqatejunum. E segi yori bati aqa Tamo Koba.”

Yori bati qa Yesus a tamo ban qandamyej qaji di boletej

6 Olo yori bati bei Yesus a Juda nango Qotei tal miligiq gilsiga Qotei aqga
anjam plaltosiq minjrognej. Qotei tal miligiq di tamo bei bary wo qandamyej
gaji a sognej. 7 Onaqa dal anjam qalie tamo nangi ti Farisi naggi ti Yesus
koqyoqneb. Nangi are qaleb, “Yesus a yori bati qa tamo di boletqas kiyo?
Yimqa minjgom, ‘Ni na yori bati grotonum.” ” Deqa narngi Yesus koqyoqneb.
8-9 Onaga Yesus a nango areqalo di qalieosiqa tamo ban qandamyej gaji
di minjej, “Ni tigelosim gago ambleq au.” Degsi minjnaqa a tigelosiq
nafngo ambleq bonaga Yesus na Farisi nangi minjrej, “E ningi anjam bel
nenemngwai. Iga yori bati qa kumbra bole yqom kiyo kumbra uge yqom
kiyo? Tamo bei a padalqa lagnimga iga na agaryaiyonam bole sqas di kere
kiyo iga a uratonam padalqas di kere kiyo? Dal anjam a kiyersi marqo?”
10 Yesus na nangi kalil degsi minjrsiq kognjrsiqa tamo bar) gandamyej qaji
di minjej, “Ni ino bar) waiy.” Degsi minjnaqa aqa bar waiyonaq bolee;j.
110naqa Farisi nangi Yesus aga kumbra di unsibga minjin ogetnjrnaga nagngi
Yesus kiyeryqajga deqa qairoqneb.

Yesus na aqa angro 12 nanygi giltnjrej

12 Bati deqa Yesus a segi Qotei pailyqa marsiq manaq oqej. Manaq ogsiq
dia Qotei pailyeqnaqa nebeej. 13 Nebeonaqa Yesus na tamo kalil a dauryosib
lagneb gaji nangi metnjrnaqa aqa areq bonabga nango ambleq dena aggro
12 giltnjrej. Nangi a ombla sosib aga anjam mare mare lagajqa deqa giltnjre;.
14 Nafgo flam agiende. Bei Saimon. Yesus na aqa fiam bei Pita waiye;j.
Nargi aga was Andru wo. Bei Jems. Narggi aqa was Jon wo. Bei Filip. Bei
Bartolomyu. 15 Ariya Matyu Tomas wo. Bei Alfias aqa yiri Jems. Bei Saimon
agi Rom nangi winjrqajqa maroqnej qaji. 16 Ariya bei Jems aqa niri Judas. Bei
Judas Iskariot agi bunugna Yesus osiqa jeu tamo nango barnq di atej gaji.

Yesus na tamo ungasari gargekoba nangi boletnjrognej

1718 Onaqa Yesus na aqga afngro nangi di jogqsiqa koba na manaq dena olo
aiyeb. Aisib sawa gurn dia sonabqga tamo ungasari gargekoba a dauryosib
lagneb qgaji nangi bosib aqa anjam quqwajqa ti a nango ma boletetnjrqajqa
ti koroeb. Tamo ungasari lana lanaj gargekoba dego Judia sawa nango qure
qureq dena ti Jerusalem dena ti Tair qure wo Saidon qure wo narngo sawa
alile jojom dena ti belenjeb. Bonabqa Yesus a tamo kalil mondor uge uge na
ojelenjo gaji nangi boletnjrognej. 19 Aqa jejamuq na singila gileqnaga tamo

ma ti kalil nango ma kobooqne;j. Deqa nangi kalil aqa jejamuq di nango bay
atqa maroqnsib bay waiyoqnsib ojogneb.

Tamo yai nangi tulan areboleboleinjrqas?

20 Onaga Yesus a bulosiqa aqa angro nangi kognjrsiga endegsi minjrej,

“Ningi bini sougetejunub qaji bunugna Qotei a nurygo Mandor Koba sosim
ningi taqatygwas. Deqa ningi tulay areboleboleingwas.

21 “Ningi bini mam unub qaji bunugna kere na sqab. Deqa ningi tulary
areboleboleingwas.

“Ningi bini akam ti unub qgaji bunugna akam uratosib olo kikiqab. Deqa
ningi tulan areboleboleingwas.

2223 “Ningi e Tamo Angro daurbeqnub deqa bunugna tamo qudei na ningi
jeutngoqnsib misilingognsib nungo fiam ugeugeiyogqngab. Nami nango moma
nangina Qoteiaqa medabu o qaji tamo nargi degsib ugeugeinjroqneb. Naggi
ningi ugeugeingibga, di ungum, ningi tulan areboleboleingem. Ningi quiy.
Nuygo awai bole agi lay) goge di unu. Bunugna ningi ogsib awai di itqab.

24 “Ariya ningi bini fioro koba ti unub qaji ningi nam atoqniy. Nungo are
boletetngwajqga ingi ingi agi ningi mandamq endi ekritonub deqa bunugna
ningi gulbe koba oqab.

25 “Ningi bini ingi qa kere na unub qaji ningi dego nam atogniy. Bunugna
ningi mam oqab.

“Ningi bini kikieqnub daji ningi dego nam atoqniy. Bunugna ningi are
ugeingim akam ti sqab.

26 “Tamo kalil nangi na nungo fiam soqtetngwab di uge. Deqa ningi nam
atoqniy. Nami nafngo moma nargi na dego gisary anjam maro tamo nango
fiam soqtetnjrogneb.

Ningi nungo jeu tamo nangi qa boleognsib gereinjrogniy

27 “Ningi ijo anjam endi queqnub qaji e na olo endegsi merngwai. Tamo
qudei na ningi jeutngognibqa ningi kamba olo nangi jeutnjraib. Ningi nangi
ga boleognsib qalagalainjrogniy. 28 Tamo qudei na ningi misilingognibga
ningi kamba olo nangi misilinnjraib. Ningi anjam bole bole minjrogniy. Tamo
qudei na ningi ugeugeingoqgnibga ningi kamba olo nangi ugeugeinjraib. Ningi
nangi ga Qotei pailyoqniy. 29 Tamo bei na ula ponmimga belosim waline bei
osoryimga ponyem. Tamo bei a ino gara jugo yaimimga ni na saidyaim. Olo
ino gara jugo bei dego ye. 30 Tamo bei na ino ingi bei yaimqajqa mermimgqa
ye. Yosim a na kamba olo ni emgajgqa minjaim. 3! Kumbra bole bole tamo
narngi na ningi efjgwajqa arearetngeqnu qaji di ningi na olo nangi enjroqniy.

32 “Tamo ungasari ningi qa boleeqnub qaji nangi qa segi ningi kamba
boleogngab di kumbra bolesai. Dal anjam gotranyo gaji tamo nangi dego
kumbra degyeqnub. 33 Tamo ungasari ningi geregereingeqnub qaji nangi
segi ningi na kamba geregereinjrogqnqab di kumbra bolesai. Dal anjam
gotranyo gaji tamo nangi dego kumbra degyeqnub. 34 Ningi na tamo qudei
nangi ingi bei enjrqa osibga nangi kamba olo ningi engwajqa minjrsib ingi
enjrqab di kumbra tulay bolesai. Dal anjam gotranyo qaji tamo nargi dego
kumbra degyeqnub. 35 Deqa ningi ijo anjam endi quiy. Tamo qudei na ningi
jeutngoqgnibga ningi kamba olo nangi jeutnjraib. Ningi nangi ga boleognsib
nayngi qalaqgalainjrogniy. Osib ingi bole bole enjrognsib nangi na kamba
olo ningi engwajqa minjrognaib. Ningi kumbra degyqab di ningi Qotei Goge
Koba aqga angro bole sosib awai tulan boledamu oqab. Ningi galie, tamo

ungasari kumbra uge uge yoqnsib Qotei biniyqa urateqnub qaji nangi di Qotei
na kamba kumbra uge uge enjrosaieqnu. A na nangi olo kumbra bole bole
enjreqnu. Deqa ningi dego Qotei aqa kumbra di dauryosib tamo bole ti
tamo uge ti nangi turtnjrognsib kumbra bole bole enjrogniy. Ningi kumbra
degyqab di ningi Qotei aqga afngro bole sqab. 36 Nungo Abu a tamo nargi
ga duleqnu deqa ningi dego Qotei aga kumbra di dauryosib tamo nangi gqa
duloqniy.

Ningi na tamo qudei nangi peginjraib

37 “Ningi na tamo qudei nangi peginjraib. Ningi peginjrqasai di Qotei
a kamba dego ningi pegingwasai. Ningi na tamo qudei nango jejamuq
di une gqametnjraib. Yimga Qotei a kamba dego nungo jejamuq di une
gametngwasai. Ningi na tamo nango une kalil taqal atetnjroqniy. Yimga
Qotei a dego nungo une kalil taqal atetrygogngas. 38 Ninjgi na tamo nargi luein-
jrognsib ingi ingi enjrogniy. Yimga Qotei a kamba dego ningi lueingoqnsim
ingi ingi engogngas. Osim ingi ingi tulan koba engognsim nungo mogomq di
bilentognimqa ojqa keresaiingognimqga bilerjognsib dobulq aiyogqngab. Ningi
tamo nangi kumbra enjrogngab kere dego Qotei a kamba ningi kumbra
engognqas.” Yesus na aqa angro nangi anjam degsi minjrej.

39 Osiqa Yesus a olo yawo anjam bei endegsi minjrej, “Tamo bei nam
gandimo unu gaji a na tamo bei dego nam qandimo unu %aji di gam osoryqga
keresai. A na aqa bary ojsim ombla walwelqab di ombla mangalsib subq
aiqab. 40 Skul angro na aqga qalie tamo a bunyqa keresai. A kobaqujaosimqa
di aqa qalie tamo ombla kerekereqab.

41 “Kiyaqa ni ino was aga amdamugq di nam fiengi kifiala unu di unsimqa
ino segi namdamuq di namparn kobaquja unu di ni unosai? 42 Kiyaqa ino segi
namdamugq di ampa1 kobaquja soqnimga ni na tentosim ino was minjgam,
‘Was, e ino namdamugq di am fengi kifiala unonum di osiy taqal waiyetmqai’?
Kiyaga ni degsi minjgam? Kiyaga nampar kobaquja ino segi namdamuq di
unu qaji di nl unosai? Ni gisan tamo. Ni mati namparn kobaquja ino segi
namdamugq di unu qaji di taqal waiyosim gamdamu suwanmimga ariya degam
nam fengi Kifiala ino was aqa namdamuq di unu gaji di geregere unsim taqal
waiyete.”

Nam uge nanygi gei uge ateqnub

43 Osiqa Yesus a olo marej, “Nam bole nangi gei bole ateqnub. Narngi gei uge
atosaieqnub. Nam uge nangi gei uge ateqnub. Nangi gei bole atosaieqnub.
44 Deqa tamo narfgi yam aga gei unsibga dena nangi poinjrqas, ‘Nam di bole.
Nam di uge.’ Ningi man luwit marinq dena qura gei osib uyosaieqnub.
Sil luwit marinq dena wain gei osib uyosaieqnub. 45 Dego kere tamo bole
nango are miligiq di areqalo bole na magejunu. Deqa nangi kumbra bole
yeqnub. Ariya tamo uge nango are miligiq di areqalo uge na magejunu.
Deqa nangi kumbra uge yeqnub. Tamo nango areqalo kalil nango are miligiq
na oqoqnsiq medabuq na branteqnu.”

Yesus a tal gereiyo kumbra qa yawo anjam marej
46 Osiqa Yesus a olo marej, “Kiyaqa ningi ‘O Tamo Koba, O Tamo Koba’ e
degsib metbognsib olo ijo anjam dauryosaieqnub? 47-48 Ningi quiy. Tamo
ungasari nagngiijoq bosib ijo anjam qusib dauryqab di nangi tal gereiyo tamo
bul sqab. Tal gereiyo tamo di a tal utru atqa osiqlil tal ai sub bogelenosiqg guma
koba aiyelenosiq meniry itelenjej. Bunugna awa koba bosimqa ya meli dosim

tal di qamsim putqasai. Singilanatigelesqas. Dikiyaqa? A menin quraqdital
atej deqa. 49 Ariya tamo ungasari nangi ijo anjam qusib olo dauryqa uratqab
di nangi tamo bei lana sub gogeq di aqa tal atej gaji a bul sqas. Tal atnaq
sonaga awa koba bosiqa ya meli dosiqa tal di qamsiq rengintosiq putonaq
aisiq tulan nifiaqej.”

7

Yesus na qaja tamo gate bei aqa kangal tamo boletej
1Yesus a anjam kalil degsi marnaqa tamo ungasari nangi qunabqa a nangi
uratnjrsiqa Kaperneam qureq aiyej. 2 Dia gaja tamo gate bei sognej. A
Rom tamo. Aqa kangal tamo a tularn qalagalaiyoqnej qaji di makobailyosiqa
moiqga lagnej. 3 Deqa tamo qudei na qaja tamo gate di minjeb, “Yesus a

bqo Kaperneam endi unu.” Degsi minjnab ue{. Qusiqga Juda gate qudei
nangi Yesus minjib bosim aqa kangal tamo boletqajga deqa qarinnjrnaq
gileb. 4 Gilsib Yesus itosib singila na pailyosib minjeb, “O Tamo Koba, ni iga
uratgaim. Qaja tamo gate di a tamo bolequja. 5 A Juda kalil nangi qga tulay
boleoqnsiqa gaigai geregereinjreqnu. Agi a na gago Qotei tal gereiyej.”

6 Nangi degsib Yesus minjnab qusiqa tigelosiq nangi daurnjrsiq koba na
aiyeb. Aisib tal jojomyqa lagnabga qaja tamo gate dena aqa was qudei nangi
olo qarinnjrnaq gilsib gamq di Yesus turosib minjeb, “O Tamo Koba, gago was
a marqo, ‘Ungum, ni lana waukobaaim. E tamo bolesai deqa ni ijo talq baim.
7E dego ino areq bqga keresai. Deqa ni anjam segi marimga ijo kangal tamo a
boleqas. 8 E dego tamo kokba qudei nango sorgomq di unum. Ijo gaja tamo
nangi ijo sorgomq di unub. E bei minjqai, “Ni gile.” Yimga a gilqas. Bei
minjqai, “Ni au.” Yimqa a bqas. Ijo kangal tamo bei minjqai, “Wau di ye.”
Degsi minjitqa a ijo anjam dauryqas.’ ”

9 Onaga Yesus a anjam di qusiqa tulan prugugetej. Osiqa bulosiq tamo
ungasari gargekoba a dauryoqneb qaji nayngi minjrej, “E ningi endegsi
merngwai. Qaja tamo gate di a e gqa aqa areqalo tulay singilatqo. Israel tamo
nami e qa degsi aqa areqalo singilato qaji bei unosai.” 10 Onaqa qaja tamo
gate aqa was nangi a na qarinnjrej qaji nangi olo puluosib aqa talq gilsib
kangal tamo di a boleosiq sonaq uneb.

Yesus a una qobul bei aqa niri moiyej qaji di olo tigeltej

11 Olo bati bei Yesus a qure beiq aiyej. Qure di aqa fiam Nain. Tamo
ungasari gargekoba nangi Yesus aqga angro ti koba na aiyeb. 12 Yesus a
qure polomq di branteqnaga tamo bei nami moiyej gaji a subq atqgajqa
qgoboiyosib gilogneb. Tamo di aqa ai qobulej. Aqa angro qujai bole qujai agi
a segi. Angro di qoboiyosib gileqnabga tamo ungasari tular gargekoba qure
dia sogqneb qaji nangi una di koba na walwelosib gilogneb. 13 Onaga Tamo
Koba a upa di unsiqa a qa tulay dulosiqa minjej, “Ni akamaim.” 14 Degsi
minjsiq walwelosiqa bar waiyosiq kulum angro jigeb gaji di ojnaqa tamo
narngi a qoboiyosib gilogneb qaji tigeleb. Onaqa Yesus na angro moiyej qaji
di minjej, “O angro, e ni mermqai, ni tigel.” 15 Degsi minjnaqa a tigelosiq
awoosiq anjam marognej. Onaqa Yesus na a bar ojsiqa osi gilsiqa aqa ai yej.
16 Onaqa tamo ungasari kalil qure dia sogneb gaji nangi Qotei aqa manwa di
unsibga nangi tulagn prugugetosib Qotei aqa fiam soqtosib marogneb, “Bole,
bini Qotei aga medabu o qaji tamo kobaquja a gago ambleq endi brantqo.
Qoteina aqa segi tamo ungasari nangi aqaryainjrqajqa deqa tamo di garinyqo

bgo.” 17 Yesus a manwa di yonaqa tamo urgasari nangi unsib deqa mare mare
lagnab Judia sawaq di, sawa bei beiq di nangi quekriteb.

Jonyansnjro qaji aqa angro aiyel nangi anjam bei Yesus nenemyeb

18 Jon aqa afgro nangi manwa kalil Yesus a yoqnej qaji deqa Jon saiyeb.
19 Saiyonab Jon na aqa angro aiyel nangi metnjrnaq aqa areq bonabqa
minjrej, “Ningi Tamo Koba aqa areq gilsib endegsib nenemyiy, ‘Kristus agi
Qoteina namiqarinyim bqajqa marej qaji dinikiyo? Nisaiamgaiga tamo bei
ga tarinqom kiyo?’ ” 20 Jon na nangi aiyel degsi minjrsiq qarinnjrnaqa Yesus
aqa areq gilsib minjeb, “Jon yansnjro gaji a na iga qaringwoqa inoq bonum.
A ni endegsi nenemmgqo, ‘Kristus agi Qotei na nami qarinyim bgajqa marej
qaji di ni kiyo? Ni saiamga iga tamo bei qga tarinqom kiyo?’ ”

21Bati deqa Yesus na tamo ungasari tulan gargekoba ma utru segi segi nangi
ti tamo narggo jejamu mondor uge uge na ojeleno qaji nangi ti boletnjro-
gnej. Tamo nam qandimo gargekoba dego boletnjreqnaqa nam poinjroqne;j.
22 Deqa Yesus a tamo aiyel Jon na qarinnjrej gaji nangi di minjrej, “Ningi
aisib kumbra ningi uneqnub qaji deqa ti anjam ningi queqnub qaji deqa
ti Jon saiyosib minjiy. Endegsib minjiy, ‘Tamo nam gandimnjro qgaji nangi
olo nam poinjreqnaga sawa uneqnub. Tamo jejamu lainjro gaji nangi olo
walweleqnub. Tamo nango jejamu yu na ugeeleno gaji nango yu kalil
koboeqnu. Tamo dabkala getennjro qaji nango dabkala olo wageqnu. Tamo
morero qaji nangi olo tigeleqnub. Tamo sougetejunub gaji nangi Qotei aqa
anjam bole queqnub. 23 Tamo nangi e ga nango areqalo singilatognsib olo ijo
Nam ulontosaieqnub qaji nangi tulan areboleboleinjreqnu.’ ”

24 Onaqa Jon aqa angro aiyel nangi Yesus aga anjam di qusibga nangi
olo puluosib Jon minjgajqa aiyeb. Aiyeqnabga Yesus na tamo ungasari
gargekoba a ombla sogneb gaji nangi Jon qa endegsi minjrej, “Ningi tamo
kiyero unqajqa wadau sawaq gileb? Ningi tamo silai aqa banga bul jagwa
na pileteqnaqa di unqgajqa gileb kiyo? Sai. Jon a tamo deqaji sai. 25 Deqa
ningi tamo kiyero unqajqa wadau sawaq gileb? Ningi tamo gara bole walaosi
lagnu qaji di unqgajqa gileb kiyo? Di dego sai. Tamo gara bole walaognsib
fioro koba ti unub gaji nangi mandor kokba nango talq di unub. 26 Deqa ningi
tamo kiyero unqajqa wadau sawaq gileb? Ningi Qotei aga medabu o qaji
tamo bei unqajqa gileb kiyo? Od. Agide. Ningi deqa unqa gileb. Deqa e
ningi endegsi merngwai. Jon a Qotei aga medabu o gaji tamo kobaquja. A
na Qotei aga medabu o qaji tamo kalil nangi tulan bunnjrejunu. 27 Agi nami
e mandamg aiyosaisonamqa Qotei a Jon qa endegsi merbej, ‘Ni que. E na
ijo anjam maro tamo qarinyitqa a ni ga namoosim ino gam gereiyetmqas.’
Tamo di agi Jon. Anjam di Qotei aqa neqgrenq di unu. 28 Deqa e bole
merngwai. Jon yansnjro gaji a na tamo kalil mandamq endi unub qaji
nangi tulang bunnjrejunu. Ariya tamo qudei fiam saiqoji unub qaji nangi
Qotei na taqatnjrognsiqa nango Mandor Koba unu deqa nangi olo Jon tulary
bunyejunub.”

29 Onaga tamo ungasari nangi ti takis o qaji tamo nangi ti anjam di qusib
mareb, “Bole. Qotei aga kumbra Kkalil di bole tintin.” Nangi degsib mareb.
Di kiyaga? Nangi nami are bulyonab Jon na yansnjrej deqa. 30 Ariya Farisi
naggi ti dal anjam qalie tamo nangi ti Jon na yansnjrqa urateb deqa nangi
gam bole Qotei na osornjrej qaji di qoreiyeb.

31 Onaga Yesus a olo marej, “Tamo ungasari bini bati endeqa unub qaji
nango kumbra ga e yawo anjam Kkiyersiy marqai? 32 E nango kumbra qa
endegsi marqai. Nanggi aggro du du bul qure ambleq di alarnognsib angro
qudei na qudei minjreqnub, ‘Iga yumba anjamonumga ningi lou tuosai. Iga
are uge qa louonumga ningi akamosai.’” 33 Osiga Yesus a olo marej, “Jon
yansnjro gaji a bosiqa ingi ti wain ti uratosiq sonaqa ningi a qa mareqnub,
‘A mondor uge ti unu.’ 34 Ariya e Tamo Angro bosimga ingi ti wain ti
uyeqnamga ningi e nubognsib mareqnub, ‘Ningi uniy. Yesus a qunjay
ani. A wain uyo ani. A takis o qaji tamo ti une tamo ti nangi koba na
walweleqnub.” ” 35 Osiqa Yesus a olo marej, “Qotei aqa tamo urgasari nangi
bole galieeqnub, aga powo tulay kobaquja.”

Una bei a goren quleq ti osiq Yesus aqa singa liyognej

36 Bati bei Farisi tamo bei aqa fiam Saimon a Yesus minjej, “Ni ijo talq
bamga aqo ombla ingi uyqom.” Onada Yesus a Saimon odyosiqa aqa talq
gilsiga Saimon ombla awoosib ingi uyoqneb. 37-38 Onaqa sambala una bei
qure dia sognej gaji a anjam endegsi quej, “Yesus a Saimon aqa talq di sosiqa
ingiuyeqnu.” A anjam degsi qusiqa gorer) jalina quleq ti osiqa Saimon aqa tal
miligiq gilsiq Yesus aqa qoreq na bosiqa aqa singajojomq di tigelosiq akame;j.
Akamonaga aga nam ya Yesus aqa singaq ainaqa singa tombol na awoosiq
aga nam ya singaq aiyej qaji di aqa segi gate banga na piyognsiga Yesus aqa
singa kundoqyoqnsiqa gorer quleq ti dena Yesus aqa singa liyoqne;j.

39 Una a kumbra di yonaqa Saimon a unsiqa are qalej, “Yesus a Qotei aga
medabu o tamo unu qamu una endi bosiq aqa jejamu ojqo gaji di sambala
una a degsi poiyqo gqamu.”

40 Onaqa Yesus a Saimon aqa areqalo di qalieosiqa minjej, “Saimon, e ni
anjam bei mermgai.” Onaqga Saimon na minjej, “O Qalie Tamo, ni mare.”
41 0naqa Yesus na yawo anjam endegsi Saimon minjej, “Tamo aiyel na tamo
bei silali yaiyeb. Bei na 100 kina yaiyej. Bei na 10 kina yaiyej. Yaiyonabqa
minjrej, ‘Bunugna ningi na kamba silali di olo e ebgab.” 42 Ariya bunuqgna
narngi aiyel na kamba silali di a olo yqa keresai deqa a na nangi aiyel minjrej,
‘Ungum, ningi na silali di olo ebaib. Uratiy’ Degsi minjrej. Deqa Saimon,
ni merbe, tamo yai a tamo deqa tular are boledamuiyqgas? Tamo 100 kina
yaiyej qaji a kiyo tamo 10 kina yaiyej qaji a kiyo?”

43 Onaga Saimon na minjej, “E are qalonum, tamo 100 kina ej qaji a tamo
deqa tulay are boledamuiyqas.” Onaga Yesus na Saimon minjej, “Ni kere
maronum.”

44 Osiq bulosiqa sambala una di areiyosiq Saimon minjej, “Ni una endi
unime. E ino tal miligiq gilonumga ni ijo singa yansetbosai. Ariya upa
endi a bosiga aqa nam ya na ijo singa yansetbosiqa aqa gate banga na ijo
singa piyqo. 45 E ino tal miligiq gilonumga ni e kundoqbosai. Ariya una
endi a bosiqa ijo singa kundoqyoqnaj agi kundoqyoqnsiq unu. 46 Ni na ijo
gate goreq na liyosai. Ariya una endi a gorer boledamu quleq ti osi bosiqa
dena ijo singa liygqo. 47 Deqa Saimon, e ni mermqai. Sambala una endi
aqla une tulay gargekoba. E na aga une kalil kobotetonum deqa a e qa are
tulan boledamuiyqo. Ariya e na tamo bei aqa une quja quja segi kobotetqai
di a e ga are bolekifialayqas.” 48 Osiga una di minjej, “Ino une kalil e na
kobotetmonum.” 49 Onaqa tamo nangi Yesus koba na awoosib ingi uyoqneb
gaji nangi aga anjam di qusibqga segi segi maroqneb, “Yesus a tamo kiyero
deqa a natamo nango une kobotetnjreqnu?” 50 Onaqa Yesus na uradi minjej,

“Ni ino areqalo e ga singilatonum deqa Qotei na ni oqo. Deqa ni are lawo na
gilime.”

8

Ungasari qudei nangi Yesus dauryosib koba na walwelogneb

1 Bati bei Yesus a walwelosiqa qure kokba ti qure kifiilala ti dia branto-
gnsiga Qotei a tamo ungasari nango Mandor Koba sosim nangi taqatnjrqas
anjam bole di minjre minjre lagnej. Tamo 12 Yesus na giltnjrej qaji nangi a ti
walweloqgneb. 2 Ungasari qudei nami nango jejamuq dena Yesus na mondor
uge uge winjrej gaji nagngi ti una qudei nami mainjrnaqa Yesus na boletnjrej
gaji nangi ti Yesus dauryosib koba na walwelogneb. Una bei aqa fiam Maria.
A Makdala qure gaji. Nami mondor uge 7 nangi aqa jejamuq di sonabqa
Yesusna wini'retej. 3Unabeiaga fiam Joana. A Kusa aqa naur). Kusa a Mandor
Herot aqa tal taqatognej qaji. Una bei aqa fiam Susana. Ungasari gargekoba
nanggi dego Yesus dauryoqneb. Nangi nango segi silali na Yesus aqa angro
narngi ti ingi awaiyetnjroqneb.

Yesus a saga yago qa yawo anjam marej

4 Bati deqa tamo ungasari tulay gargekoba nangi qure qure kalilq dena
bosib Yesus aqa areq di koroonabqa a tigelosiqa yawo anjam endegsi min-
jrej, 5 “Tamo bei a saga yago osiq aqa ingi wauq di breiyej. Breiyonaqa saga
yago qudei gam qalaq aiyeleneb. Ainabga tamo qudei nangi walwelosib
saga yago di soselerjonabga gebari nangi bosib uyekriteb. ¢ Saga yago qudei
mandam lanjaq di aiyelenjeb. Mandam di guma meniy ti. Gogeq di mandam
kifiala. Deqa saga yago aiyelenosib urur oqoqujateb. Onaga mandam olo
kangranonaq saga yago laosib moreneb. 7 Saga yago qudei sil luwit ambleq
di aiyeleneb. Dena oqeb qaji sil luwit na dego dauryosiq ogsiq kabutnjrnaq
geitosai. 8 Saga yago qudei mol mandam boledamuq di aiyeb. Di aisib
oqoboledamuyosib gei tular gargekoba ateb. 100 dego.” Yesus na tamo
ungasari nangi yawo anjam degsi minjrsiq koboonaqa a tularn lelenosiq marej,
“Tamo a dabkala ti sqas di a ijo anjam endi geregere quem.”

Yesus a kiyaqa tamo ungasari nangi yawo anjam minjroqnej?

9 Onaqa Yesus aqa angro nangi aga yawo anjam di qusibqa nangi anjam
aqa utru geregere qalieqajqa deqa Yesus nenemyeb. 10 Nenemyonabgqa a na
kamba endegsi minjrej, “Qotei na aqa segi tamo ungasari nangi tagatnjrsim
nango Mandor Koba sqas. Anjam di aqa utru uliejunu. Di Qotei na babtimqga
ijo angro ningi segi utru qalieqab. Ariya tamo ungasari lanaj nangi yawo
anjam segi minjroqngai. Deqa nangi nam atoqngab di nangi ijo anjam aqa
damuungasai. Nangi dab atognqab dinangiijo anjam aqa utru poinjrqasai.”

Sagayago qa yawo anjam aqa utru Yesus na babtej

11 Osiqa Yesus a olo marej, “Saga yago qa yawo anjam maronum di aga
utru e na babtitqa ningi quiy. Saga yago di Qotei aga anjam. 12 Saga yago
qudei gam qalaq aiyeb gaji di aqa utru endegsi unu. Tamo qudei nangi Qotei
aqa anjam qusib nango are miligiq di atib sognimga Satan a bosim anjam
di olo yainjrqas. Yim nanggi Qotei aqa anjam narngo areqaloq di singilatqa
keresai. Deqa Qotei a nangi elenqasai. 13 Saga yago qudei mandam lanjaq di
aiyeb gaji di aga utru endegsi unu. Tamo qudei nangi Qotei aga anjam qusib
tulan areboleboleinjrimqga anjam di oqujatosib nango areq atqab. Ariya
anjam di nango are miligiq tulay guma aiyosai. Deqa sokifiala gulbe bei

bei nangoq bamga nango areqalo Yesus qa singilateqnub qaji di nangi olo
ulontqgab. 14 Saga yago qudei sil luwit ambleq di aiyeb qaji di aqa utru
endegsi unu. Tamo qudei nangi Qotei aga anjam quqwab. Ariya bunuqna
nargo segi jejamu qa ulaqajqa ti fioro koba oqajqa ti mandam qa ingi ingi qa
areboleboleinjrqajqa ti kumbra dena anjam bole nango are miligiq di unu
gaji di tentim loumgas. Saga yago uge nangi gei bole atosaieqnub dego kere.
15Saga yago qudei mol mandam boledamuq di aiyeb gaji di aqa utru endegsi
unu. Tamo qudei nagngi Qotei aqa anjam qusib ojsib dauryoqnqab. Naggo
are miligi bolequja deqa nangi singila na tigelesosib gulbe qoboiyoqngab.
Saga yago bole nangi gei bole ateleneqnub dego kere.”

Tamo bei a lam qatrentosim kulum miligiq jugwasai

16 Osiqa Yesus a olo marej, “Tamo bei a lam gatrentosim web na kabutga-
sai. A bijal surumq di atqasai. Boleq di gaintim warum suwarnamga tamo
ungasari nangi tal miligiq gilsib warum geregere unqab. 17 Dego kere kumbra
kalil uliejunu qaji di olo boleq dqas. Ingi ingi kalil kabuejunu qaji di dego olo
boleq dimga tamo ungasari nangi unsib utru qalieqab.

18 “Deqa ningi ijo anjam geregere qusib poingem. Tamo a powo ti sqas di
Qotei na powo olo yimga a powo koba ogas. Ariya tamo a powo ti sqasai di
powo kifiala agaq di unu gaji di Qotei na olo yaiyimqa a lana sqas. Tamo di a
marqas, ‘E powo ti.” Disal. A powo saiqoji.”

Tamo yai nangi Yesus aqa was bole? Tamo yai nangi Yesus aqa ai bole?

19 Onaqa Yesus aqa was nangi aqa ai koba na Yesus agaq bosib talq di
iteb. Itosib tamo ungasari gargekoba siranmeq di jujuneb deqa nangi aqa areq
gilqa keresaiinjrej. 20 Deqa tamo qudei na Yesus minjeb, “Ino was nangi
ino ai ombla na ni numgqa bonub agi ogeq di tigelejunub.” 21 Onaga Yesus
na kamba minjrej, “Tamo ungasari Qotel aqa anjam qusib dauryeqnub qaji
narngi ijo ai bole. Nangi ijo was bole dego.”

Yesus ajagwa ti ya korkor ti anjam minjrnaq laeb

22-23 Bati bei Yesus aqa angro nangi ti qoburn bei gogetosibga Yesus na
minjrej, “Iga yaagutaqal beiq gilqom.” Degsi minjrsiqa nangikoba na qobuy
na gileqnabga Yesus a urnamyonaga qobur miligiq di neisiq qambumte;j.
Onaqa jagwa koba tigelosiq ya korkortosiga qobury qalognsiqa mormar
miligiq aiyeqnaga ya magonaqa qoburn tugwa lagnej. 2% Deqa Yesus aqa
angro narngi tulan ulaugetosib aqa areq bosib dudumyosib minjeb, “O Tamo
Koba, iga padalqa lagnum.” Degsi minjnabga Yesus a nango anjam di qusiqa
qutuosiqa tigelej. Tigelosiqga jagwa ti ya ti singila na minjrej, “Ningi laoiy.”
Onaqa jagwa ti ya tilaosib tulary) manine;j. 25 Onaqa Yesus na aqa angro nangi
minjrej, “Ningi kiyaqa e qa nungo areqalo singilatosai?” Degsi minjrnaqga
nangi tulay ulaugetosib segi segi maroqneb, “Yesus a tamo kiyero deqa
jagwa tiya ti minjrqoqa aqa anjam qusib laonub?”

Yesus a tamo bei aqa jejamuq na mondor uge gargekoba winjretej
26 Onaqa Yesus aqga angro nangi ti Galili sawa uratosib ya agu ambleq na
potosib qobun na gilsib Gerasa sawaq di tiryeb. 27 Tiryosib Yesus amandamq
ainaga qure '_eqaLi tamo bei a bosiqa Yesus itej. Tamo di a mondor uge uge
na ojeleno qaji. A bati gaigai yosilaqnej. A nami koba degsi soqne;j. A talq di
Deiosaiognej. A gaigai tamo sub ato sawaq di neiognej. 28 Deqa a Yesus unsiga
tular lelenosiqa bosiq Yesus aqa areq di singa pulutosiqa minjej, “O Yesus,

Qotei Goge Koba aqa Niri, ni e kiyerbga bonum? E ni endegsi mermgai, ni e
jaqatin ebaim.”

29 Mondor uge dena Yesus degsi minjej. Di kiyaga? Yesus na singila na
minjognej, “Ni tamo di uratosim ular.” Mondor uge dena bati gargekoba
tamo di aga jejamu ugeugeiyeteqnaqa tamo qudel na ojoqnsib sil kokba
na aqa singa ti bag ti tontognsib geregere taqatogqneb. Yeqnaqa mondor
uﬁe dena sil kokba kukogyelenognsiqa tamo di ognsiqa wadau sawaq osi
gilogne;j.

30 Deqa Yesus na mondor uge di nenemyej, “Ino fiam yai?” Onaga minjej,
“Ijo iam Qoto Tamo Gargekoba.” A na Yesus degsi minjej. Di kiyaqa?
Mondor uge tulan gargekoba tamo di aga jejamuq di sogneb deqa. 31 Onaqa
mondor uge nangi singila na pailosib Yesus minjeb, “Ni iga sub guma kobaq
di waigaim.”

32-33Bati deqa bel tular gargekoba nangi mana goge dia suwarogneb. Deqa
mondor uge nagngi na Yesus minjeb, “Niiga qaringimqa iga bel nagngo jejamuq
gilelenqom.” Onaqa Yesus a mondor uge nangi odnjrnaga nangi na tamo di
uratosibga segi segi bel nango jejamuq gileleneb. Gilnabqa bel kalil nangi
gurgurosib botau dena prugelenosib yaq aisib ya uysib moreneb.

34 Onaga bel tagatogneb gaji tamo nangi kumbra di unsibqa jaraiyosib
qure miligiq aisib tamo ungasari kalil nangi sainjrognsib lagneb. Gamq di
dego sainjrognsib lagneb. 35 Onaqa tamo ungasari nangi kumbra di unqajqa
beb. Bosib Yesus aqa areq di koroosib nam ateb di tamo nami mondor uge ti
sosiq yosilagnej qaji aqa areqalo boleosiq gara tigsiq Yesus aqa singa jojomq
di awesonaq uneb. Unsib ulaugeteb. 36 Onaqa tamo nangi Yesus aga marnwa
di uneb gaji nangi na tamo ungasari nangi sainjreb. Yesus na mondor uge
winjrnaq tamo a boleej deqa sainjreb. 37 Yesus a manwa di babtej deqﬁ
tamo ungasari kalil Gerasa sawaq di soqneb qaji nangi tulan) ulaugetosi
minjeb, “Ni iga uratgosim ulan.” Onaqa Yesus a qobur gogetosiqa nangi
uratnjrsiq aiyej. 38 Aiqa lagnagqa tamo Yesus na mondor uge winjretej gaji a
singila na pailosiqg minjej, “E ni daurmgqai.” Onaqga Yesus na saidyosiq minjej,
39“Ni olo ino segi qureq gilsim Qotei na kumbra tularn) boledamu emqo deqa
nangi sainjre.” Onaga a puluosiq aqa qureq gilsiq Yesus na kumbra tulary
boledamu yej deqa tamo ungasari kalil nangi sainjroqnsiq lagne;j.

Una bei a Yesus aqa gara ojnaq boletosiq olo angro moiyej qaji a tigeltej

40 Onaga Yesus a olo qobuy g(zlgetosiqa Galili sawaq gilej. Gilsiq qobun tiry-
onaq mandamg aisiq nam atej di tamo urgasari tular) gargekoba narngi nami
bosib a qa tarinesonab unjrej. Deqa naggi a unsibqa tular areboleboleinjrej.
41 Onaga Qotei tal tagato tamo bei aqa fiam Jairus a bosiq Yesus aqa areq di
singa pulutosiqa pailyosiq minjej, “Niijo talq au.” 42 Degsi minjej. Di kiyaga?
Adqa angro sebin qujai bole qujai moiqa lagnej deqa. Angro aqa wausau 12.

Onaqa Yesus na Jairus odyosiqa tigelosiq a dauryosiq %ﬂeqnaqa tamo
ungasari tulan gargekoba nafgi dego nangi aiyel daurnjrsib jujunosib gilo-
gneb. 43 Gileqnabqa nango ambleq di una bei ma ti soqnej qaji a nagngi
daurnjrsiq gilognej. Una di nami bai na unej lery aiyoqnsiq degsi sogne;j
wausau 12 uratej. Tamo gargekoba nangi nami a boletqa yeqnab nangi
keresaiinjrognej. 44 Deqa a Yesus aqa qoreq na dadauryosiqa bar waiyosiq
Yesus aqa gara mutu ojej. Ojnaqa aqa lerj aiyoqnej qaji di koboej. 45 Onaqa
Yesus a marej, “Yai na ijo gara ojqo?” Onaqa tamo ungasari kalil nangi
saidonabgqa Pita na Yesus minjej, “O Tamo Koba, ni unime. Tamo ungasari
tulay gargekoba nangi ni daurmosib jujuymejunub.” 46 Onaqa Yesus a kamba

marej, “E qalieonum, bei na ijo gara ojqoqa singila qudei ijo jejamu uratosiq
ang gil&{.o.”. 47 Onaqa una di a are qalef',_“E Yesus aga gara ojonum ijo ma
koboqo diulitqa keresai.” A degsi are qalsiqa are tontonyonaqa jiryga na bosiq
Yesus aqa areq di singa pulutosiq tamo urngasari kalil nango namdamugq di aqa
kumbra yej qaji di ubtekritej. A Yesus aqa gara ojej deqa ti aga ma urur
koboej deqa ti ubtej. 48 Onaqa Yesus na minjej, “O una, ni ino areqalo e ga
singilatosim ijoq bonum deqa ino ma agi koboqo. Deqa ni are lawo na gilsim
bole soqnime.”

49 Yesus na una degsi minjeqnaqa tamo bei a Jairus aqa talq dena bosiga
Jairus minjej, “Ungum. Ino angro nami moiqo. Deqa ni Qalie Tamo a lana
wau koba yaim. Uratim aiyem.” 50 Degsi minjnaga Yesus a anjam di
qusiqa Jairus minjej, “Ni ulaaim. Ni e qa ino areqalo singilatimga ino afngro
a boleosim nambile sqas.” 51 Osiqa Jairus ombla gilsib Jairus aqa talq di
branteb. Brantosib Yesus na tamo ungasari kalil nangi tal gogetqa saidnjrsiga
angro moiyej gaji aqa ai abu aqa angro qalub agi Pita na Jon na Jems na
nangi segi jogsiqa tal gogeteb. 52 Tamo ungasari kalil nangi na angro moiyej
qaji a akamkobatogneb. Deqa Yesus na minjrej, “Ningi akamaib. Angro di
a moiyosai. A lana neisiq qambumtejunu.” 53 Degsi minjrnaqa nangi Yesus
kikiyebh. Naggi qalieeb, “Angro a nami moiyoboletqo.” Degsib qalieosib deqa
Yesus kikiyeb. 34 Onaqa Yesus a warum miligiq gilsiqa angro aqga bar ojsiqga
soqtosiq minjej, “O Angro, nitigel.” 35 Degsi minjnaqa a olo nambile osiqa urur
tigelej. Onaqa Yesus na aqa ai abu nangi minjrej, “Ningi ingi osib a anaiyiy.”
56 Aqa ai abu nangi Yesus aga manwa di unsib deqa nangi tulay prugugeteb.
Onaqa Yesus na minjrej, “Ningi ijo manwa endi unonub deqa ningi ijo fiam
ubtosib tamo qudei minjraib.”

9

Yesus na aqa angro 12 nangi wau enjrej

1 Bati bei Yesus na aga angro 12 nangi koroinjrsiqa singila enjrej. Nangi
tamo unygasari nango jejamuq dena mondor uge uge winjrqajga ti tamo
nango ma kobotetnjrqajqa ti deqa singila enjrej. 2 Osiqga nangi qarinnjrsiqa
minjrej, “Ningi gilognsibga Qoteina aqa segi tamo ungasari nangi tagatnjrsim
nango Mandor Koba sqas anjam di minjre minjre lagnsibga nagngo ma
kobotetnjroqniy.” 3 Osiqa olo minjrej, “Ningi ingi ingi osib gilaib. Toqor
ojaib. Nungo qaqun aib. Ingi uyo bei osib gilaib. Silali osib gilaib. Gara jugo
aiye aiyel aib. 4 Ningi qure bei beiq di brantognsibqga tal qujaiq di soqniy.
Dena olo tigelognsib qure beiq gilogniy. 5 Tamo nangi ningi gereingosaiabqa
ningi qure di uratqa ognsib nungo singa tumbrum butuyoqniy. Yimqga nangi
nungo kumbra di unsib poinjrqgas, ‘Bole, iga kumbra ugetonum.”” ¢ Onaqa
Yesus aqa angro 12 nangi tigelosib qure qureq gilognsibga Yesus aqa anjam
bole tamo ungasari nangi minjre minjre laqnsib nango ma kobotetnjroqneb.

Herot a qalieqajqa, “Yesus a tamo yai?”

7 Mandor Herot a manwa Kalil Yesus a yoqnej qaji deqa quej. Qusiqa
areqalo kobaiyej. Di kiyaqa? Tamo qudei nangi marogneb, “Tamo di a Jon
yansnjro gaji. A moisiq olo subqna tigelqo.” 8 Onaqa qudei nangi maroqneb,
“Tamo di a Elaija kiyo olo bqo?” Olo qudei nangi marogneb, “Tamo di a Qotei
aqa medabu o tamo nangi nami soqneb deqaji bei. A olo subq na tigelqo.”
9 Ariya Herot a segi marej, “Tamo di a Jon sai. Jon agi e na kakro gentem

moiyej koboej. Di tamo yai olo bqo? E a qa anjam gargekoba queqnum.”
Herot a degsi marsiqa Yesus unqajqa are galsiq sogne;j.

Yesus a tamo 5,000 nangi ingi anainjrej

10 Onaqga Yesus aqa anjam maro tamo 12 nangi olo bosib aqa areq di
koroosibqa kumbra kalil nangi yoqneb qaji deqa saiyosib minjogneb. Minjn-
abga Yesus a qusiqa nangi jogsiq qure bei fiam Betsaida gileb. 11 Gileqnabqa
tamo ungasari nangi endegsib queb, “Yesus a Betsaida gileqnu.” Degsib
qusibqga Yesus dauryosib gileb. Dauryosib gileqnabga unjrsigqa Qotei na
aga segi tamo ungasari nangi taqatnjrsim nango Mandor Koba sqas anjam
di minjrognej. Tamo ungasari ma ti so gaji nangi dego Yesus dauryosib
gileqnabqa a na nargi kalil boletnjrognej. 12 Onaqa ser aisiq bilaqtonaqa
Yesus aqa angro 12 nangi aqa areq bosib minjeb, “O Tamo Koba, ni na
tamo ungasari nangi minjrimqa qure qureq gilsib dia ingi uysib yerenqab.
Endi wadau sawa. Ingi saiqoji.” 13 Onaqa Yesus na minjrej, “Ningi na ingi
anainjriy.” Degsi minjrnaga nangi na kamba minjeb, “Iga ingi sai. Iga bem 5
ge aiyela segi unu. Di keresai. Iga aisim ingi tularn koba awaiyosim tamo
urngasari kalil endi nangi anainjrqom di dego kereqasai.” 14 Nangi degsib
mareb. Di kiyaqa? Tamo 5,000 soqneb deqa.

Onaga Yesus a kamba aqa angro nangi endegsi minjrej, “Ningi na tamo
ungasari nangi minjribqa qur segi segi 50 awoelengab.” 15 Onaqga Yesus
aga angro nangi na tamo ungasari nangi minjrnab dedegsib awoeleneb.
16 Awoonabqga Yesus na bem 5 ti ge aiyel ti di osiga lan goge tarosiqa
Qotei pailyej. Pailyo koboonaqga bem ti ge ti gingenyosiqa aqa angro nangi
enjreqnaga nangi na osi gilogqnsibqa tamo ungasari nagngi jeisib enjreqnab
uyoqneb. 17 Uynab kalil menetnjrej. Onaqa ingi oto urateleneb qaji di Yesus
aqa agngro nangi na koroiyosib gumba kokba 12 di jignab magelee;.

Pita a Yesus qa poiyonaqa aqa flam ubtej

18 Bati bei Yesus aqa angro nangi ti sasalosib nangi segi sosibga Yesus a
Qotei pailyoqnej. Pailyo koboonaqa a na aga angro nangi endegsi nenem-
njrej, “Tamo ungasari nangi e ga kiyersib mareqnub?” 19 Onaqa aqa angro
nangi na minjeb, “Tamo qudei nangi mareqnub, ni Jon yansnjro gaji. Qudei
nangi mareqnub, ni Elaija. Qudei nafngi mareqnub, ni Qotei aga medabu o
tamo nangi nami soqneb deqaji bei agi subq na tigelqo.” 20 Onaqa Yesus a
narngi olo nenemnjrej, “Ningi segi e qa kiyersib mareqnub?” Onaqa Pita na
minjej, “Ni Qotei aqa Kristus.”

Yesus a marej, “E moisiy olo subq na tigelqai”

21Pita a anjam degsi marnaqa Yesus na aqa angro nangi singila na getent-
njrsiga minjrej, “Ningi anjam di ubtosib tamo qudei minjraib.” 22 Osiqa
minjrej, “E Tamo Angro. Bunuqna e jaqatin koba oqai. Juda gate nangi ti atra
tamo kokba ti dal anjam qalie tamo narngi ti e qoreibosib lubsib moiyotbgab.
Bati qalub koboamga e olo subq na tigelqai.”

23 Osiqa aqa angro kalil nangi endegsi minjrej, “Tamo bei na e daurbqga
osimqa a aqa segi areqalo kalil uratekritosim bati gaigai aqa segi namburbas

goboiyosim e daurbognem. 24 Tamo bei na aqa segi nambile taqatqa%qla
arearetqas dia padalqas. Ariya tamo beia e gqa are qalsimqa aqa segi jambile

uratgas di a olo nambile bole ogas. 25 Tamo bei a mandam qa fioro kalil
koroiyosim ariya mondoy aqa segi qunur padalqas di fioro dena a kiyersim

olo aqaryaiyqas? Di keresai. 26 E Tamo Angro. Tamo bei a e ga ti ijo anjam

ga ti jemaiyqas di mondor e bosiyqa e kamba tamo deqa jemaibqas. Bati di
e ijo segi riamn na tiijo Abu aqa riarn na tiijo Abu aqa lan angro nango rian na
ti bqai. 27 E bole merngwai. Tamo qudei ijo areq endi tigelejunub qgaji nangi
morenosaisognibqa Qotei na nangi taqatnjrsim nango Mandor Koba sognimga
nangi ungab.”

Yesus aqa angro qalub nangi mana goge di Yesus aqa jejamu bulyonaq
unobeiteb
28 Yesus a anjam degsi marsiq koboonaga bati 8 onaga a Qotei paﬂyc{)
marsiga Pita na Jon na Jems na nangi qalub joqsiga koba na manaq oqeb.
29 Manaq oqsib dia Yesus a Qotei pailyeqnaqa aqa ulatamu bulyonaq nangi

unobeiteb. Aqa gara dego tulan pulonosiq qatekritej. 30 Onaqa tamo aiyel
brantosib Yesus ombla anjam maroqneb. Tamo aiyel di Moses Elaija wo.
31 Nangi aiyel rian koba ti Qotei aqa singila ti beb. Bosibga Yesus a bunuqna
Jerusalem dia aga wau kobotosim moisim mandam uratqas anjam deqa
Yesus ombla qairogneb. 32 Yesus aqa angro qalub nangi tularn urnamnjrnaga
nerenesoqneb deqa olo qutuosibga nam poinjrnaqga Yesus aqa riar koba de ti
tamo aiyel a ombla tigelesoqneb qaji nangi ti unjreb. 33 Onaqa Moses Elaija
wo nargi olo Yesus urateqnabga Pita na minjej, “O Tamo Koba, Moses Elaija
wo bosib iga koba na endi unum di bolequja. Deqa iga tal kifiilala galub
gereiyqom. Beiino. Bei Moses aqa. Bei Elalja aqa.” Pita a anjam bei marqga
sailyonaqa anjam di lana marej.

34 Mareqnaga lagbi aisiqa nangi kabutnjrnaqa nangi ulaugeteb. 35 Onaqa
lapbi miligiq dena anjam bei endegsi brantonaq nangi queb, “Endi ijo Angro
qujai e segi na giltem qaji. Ningi aga anjam quetoqniy.” 3¢ Onaga Yesus aqa
angro nangi anjam di qusib nam ateb di Yesus a segi nangi koba na sonab
uneb. Naggi tamo bei unosai. Bati deqa nangi kumbra uneb qaji di ubtosib
tamo qudei nangi minjrosaiogneb. Nangi mequmosib sogneb.

Yesus a angro mel aqa jejamuq na mondor uge wiyetej

37Nebeonaga nangi manaq dena olo aisib tamo ungasari tular gargekoba
mana utruq di tarinesonab itnjreb. 38 Onaqa tamo ungasari naggo ambleq
dena tamo bei a brantosiqa tulan maosiq Yesus minjej, “O Qalie Tamo,
ni ijo angro mel unime. A ijo angro qujai bole qujai. 3% Mondor uge
na aqa jejamu ojognsiga mandamgq waiyeqnaga a_tular lelenognsiqa aqa
medabuqna maul aiyeqnu. Mondor uge dena a qunjimyoqnsiqa aga jejamu
tulan ugeugeiyeqnu. A olo uratosaieqnu. 40 Deqa e na ino afngro nangi
minjronum, ‘Ningi mondor uge di wiyly’ Minjronumga nangi na wiyqa
yonub keresaiinjrqo.”

41 Onaqa Yesus a anjam di qusiqa marej, “Ningi tamo ungasari bini bati
endeqa unub qaji nungo areqalo e ga singilatosai bole sai. Nungo areqalo
ti kumbra ti tulay uge. Bati gembub e ningi koba na sosiyga nungo gulbe
di goboiyoqngai?” Degsi marsiqa angro di aqa abu minjej, “Ino afngro mel
di osau.” 42 Onaqa osi beqnagqa mondor uge dena aqa jejamu ojsiq man-
damq waiyosiq qunjimyoqnej. Yeqnaga Yesus na mondor uge di pirintosiq
wiyonaq angro aga jejamu uratonaq boleej. Boleonaga Yesus na angro di
ban ojsiq osi gilsiga aqa abu yej. 43 Onaqa tamo ungasari kalil mana utruq
di sogneb gaji naygi Qotei aga manwa di unsibqa tular prugugeteb.

Yesus a marej, “E moisiy olo subq na tigelqai”

Tamo ungasari nangi manwa kalil Yesus a yoqnej qaji deqa are koba qaleqn-
abqa a na aqa angro nangi endegsi minjrej, 44 “Ningi ijo anjam endi geregere
quiy. E Tamo Angro. Jeu tamo nangi na e ojsib tamo qudei nango banq di
atqab.” 45 Onaga Yesus aqa angro nangi aqa anjam di qusib anjam aga utru
Qotei na ulitej deqa nangi poinjrosai. Deqa nargi Yesus nenemyqajqa ulaeb.

Yesus aqa angro yai a fiam ti sqas?

46 Bati bei Yesus aga angro nangi segi segi nirinosib angro yai a nangi kalil
bunnjrsim fiam ti sqas deqa anjam na qotogneb. 4748 Onaga Yesus a nango
areqalo di qalieosiqga angro kifiala bei osiqa aqa areq di tigeltosiqa nangi
osornjrej. Osornjrsiga minjrej, “Tamo bei a ijo flam ga are qalsimga angro
kifiala endeqaji bei osim geregereiyqas di a e dego osim geregereibqas.
Tamo a e osim geregereibqgas di a na ijo Abu e qarinbej qaji di dego osim
geregereiyqas. Nungo ambleq di tamo bei a aqa segi fiam soqtqa uratqas di
tamo dena ningi kalil bungosim fiam ti sqas.”

Tamo nanygi ningi jeutngosaieqnub di nangi ningi koba na wau qujai
49 Onaga Jon na Yesus minjej, “O Tamo Koba, ni que. Iga tamo bei unem.
A ino fiam na mondor uge nangi winjreqnadga iga na unsim saidyem. Di
kiyaqa? A iga koba na wauosaieqnu deqa.” 50 Onaga Yesus na minjej, “Ningi
a saidyaib. Tamo nangi ningi jeutngosaieqnub di nangi ningi koba na wau
qujai.”

Samaria tamo nangi na Yesus qoreiyeb

51 Onaga Yesus a mandam uratosim lan qureq oqwajga bati jojomon-
aqa a Jerusalem aiqajqa areqalo qujaitosiqa Jerusalem areiyosiq walwelej.
52-53 Walwelognsiqa aqa angro qudei nangi qaringnjrnaga nangi namo aisib
Samaria nango qure beiq di brantosib Yesus a di neigajga minjrnabqga nangi
na saideb. Di kiyaga? A Jerusalem aiyoqnej deqa. 54 Onaqa Yesus aqa
angro aiyel Jems Jon wo nangi kumbra di unsibqa minjir ogetnjrnaqa Yesus
minjeb, “O Tamo Koba, ni marimga iga namyuwo metonam lar goge na aisim
tamo nangi di koitnjrqas.” 55 Onaqa Yesus a bulosiqga nangi aiyel irintnjrej.
56 Osiqa aqa angro kalil nangi jogsiqa koba na qure beiq aiyeb.

Tamo qudei nangi Yesus dauryqajqa mareb

57 Nangi gam dauryosib aiyeqnabga tamo bei na Yesus minjej, “Ni sawa
sawaq gilognimga e ni daurmogngai.” 358 Onaqda Yesus na minjej, “Bauny
juwar) nangi tal ti. Agi sub miligiq di nereneqnub. Qebari nangi simi ti. Deqa
nangi simiq di nereneqnub. Ariya e Tamo Angro njeigajqa tal saiqoji. Deqa ni
e daurbqajqa gulbe koba.” 59 Osiga tamo bei minjej, “Ni e daurbe.” Degsi
minjnaqa tamo dena minjej, “O Tamo Koba, ni e odbimga e mati aisiy ijo abu
qa tarinogngai. A moiyimqga subq atsiy di e ni daurmgqai.” 6% Onaqga Yesus
na minjej, “Uggum. Tamo moiyo qaji nangi segi na tamo moiyo qaji nangi
subq atelenognqab. Ariya ni sawa sawaq gilognsimga Qotei na aga segi tamo
ungasari nangi taqatnjrsim nango Mandor Koba sqas anjam di minjre minjre
lagne.”

610naqga tamo beina Yesus minjej, “O Tamo Koba, ni marimqa e mati gilsiy
ijo was nanggi bar ojelenosiy bosiy ni daurmgai.” 62 Onaqga Yesus na minjej,
“Qoteina aga segi tamo urngasari nangi taqatnjrsim nango Mandor Koba sqas
anjam di ni mare mare lagne. Ni que. Tamo bei a kufii ojsimqa a bulosim
goreq nam atoqngas di a Qotei aga wau ojqa keresai.”

Tamo 72 nangi Yesus aqa anjam mare mare laqneb

1Bati bei Tamo Koba a na tamo kalil a dauryoqneb qaji naygi metnjrnaga
aqa areq bonabga nango ambleq dena tamo 72 nanygi giltnjrej. Nangi
aga anjam mare mare laqajqa deqa giltnjrej. Giltnjrsiqa nangi aiye aiyel
namoosib qure kalil a segi bunugna walwelosim aiqas qaji nangi deq aiqajgqa
minjrsiqa qarinnjrnaq aiyeb. 2 A nangi qarinnjrqa osiqa yawo anjam endegsi
minjrej, “Wauq di ingi gargekoba melionub. Ariya ingi meli bunuj otorqajqa
wau tamo gargekoba sai. Deqa ningi wau lanja minjibga a na wau tamo
nangi qarinnjrimqa nangi aga wauq gilsib ingi meli bunuj otorelernqab.

3 “Deqa ningi aiyiy. Ningi kaja du du bul unub deqa e na ningi qaringitqa
aisib bauy juwarn nafngo ambleq di wauoqngab. 4 Ningi silali osib aiyaib.
Nuygo qaquy aib. Singa tatal jigaib. Ningi aiyoqnsibga gamq di tamo qudei
turognsibga nangi anjam bei minjraib. 5 Ningi tal bei gogetogqnsibga tamo
ungasari tal miligiq di unub qaji nangi endegsib minjroqniy, ‘Ningi lawo na
sogniy.’ ¢ Degsib minjrognibga lawo tamo bei sqas di a nurgo lawo anjam
di oqas. Ariya lawo tamo bei sqasai di nungo lawo anjam di olo puluosim
nungoq bgas. 7 Ningi qure bei beiq di brantognsibqga tal qujaiq di soqniy.
Olo tal bei bei gogetognaib. Nangi na ningi jogsib ingi ti ya ti anaingoqnibqa
uyoqniy. Ningi Qotei aga wau tamo unub deqa nurngo awai agi oqniy.

8 “Ningi qure beiq di brantogqnibqa nangi ningi joqoqnsib ingi
anaingoqgnibga uyoqniy. 9 Ningi qure dia sosibqa tamo ungasari ma ti unub
gaji nangi boletnjrognsib endegsib minjrogniy, ‘Qotei a nungo Mandor
Koba sosim ningi taqatngwajqa bati jojomqgo.” 10 Ariya ningi qure beiq di
brantoqnibga nangi ningi gereingosaiabga ningi nangi uratnjrqa oqnsib
nango qure ambleq di tigelognsibga endegsib minjrogniy, 11 ‘Ningi Qotei
qoreiyonub deqa nungo qure ga tumbrum gago singa qandratqo gaji agi
butuyetngonum. Ariya ningi endegsib qalieoiy, Qotei a nungo Mandor Koba
sosim ningi tagatngwajqa bati jojomgo.” O ijo angro, ningi degsib minjroqniy.
12 E ningi merngwai. Mondor Qotei a tamo urgasari nango une ga peginjrqa
batiamga a na qure deqaji nangi tular padaltnjrougetqas. A na Sodom qure
nangi degsim padaltnjrqasai. A nangi gulbe kifiala enjrqas.

Tamo ungasari are bulyosai qaji nangi mondon tulan padalougetqab

13 “0 Korasin qure ti Betsaida qure ti, ningi tulay padalougetqab. Di
kiyaqa? Magwa e nungoq di yogqnem qaji di Tair qure ti Saidon qure ti nangoq
di brantej qamu narngi nami are bulyosib are uge qa gara jigsib nam sumq
di awoeb gqamu. 14 Deqa e ningi endegsi merngwai. Mondor Qotei a tamo
ungasari nango une qa peginjrqa batiamga a na ningi tularn) padaltygougetqas.
A na Tair qure ti Saidon qure ti nangi degsim padaltnjrqasai. A nangi gulbe
kifiala enjrqas. 15 O Kaperneam tamo urjgasari, ningi lan) qureq oqwa kere e?
Keresai. Qotei na ningi breingimga moiyo qureq aiqab.”

16 Osiga Yesus na aqa angro nangi endegsi minjrej, “Tamo bei a nungo
anjam qusim dauryqas di a ijo anjam dego qusim dauryqgas. Ariga tamo a
ningi qoreingwas di a na e dego qoreibgas. Tamo a e qoreibqgas di a na ijo
Abu e qarinbej qaji di dego qoreiyqas.”

Tamo 72 Yesus na qarinnjrej qaji nangi olo aqa areq beb

17 Yesus na tamo 72 nangi di qarinnjrnaq aisib aqa anjam mare mare
lagneb. Onaga bunuqna nafngo wau di koboonaga nangi olo puluosib Yesus

aqa areg bosib areboleboleinjrnaga minjeb, “O Tamo Koba, iga ino fiam
na mondor uge uge nangi winjreqnamga nangi gago anjam dauryoqnsib
jaraiyogneb.” 18 Onaga Yesus na minjrej, “Kola minjal urur mandamgq
aiyeqnu dego kere Satan a urur lar goge na uloyosiq alyeqnaq e unonurm.
19 Ningi quiy. E na Qotei aqa singila ningi engonum. Deqa ningi singila di
osib amal uge ti degin ti nango singila tentoqnsib lagngab. Gago jeu tamo
Satan aqa singila kalil dego ningi na kobotogngab. Deqa ingi bei na yala
ningi ugeugeingwa keresai. 20 Mondor uge nangi nungo anjam dauryoqnsib
jaraiyeqnub di bolequja. Ariya ningi deqa tularn areboleboleingaiq. Qotei a
nungo fiam lar) qureq di nengrenyej unu. Ningi deqa tularn areboleboleingem.”

Yesus a tulan areboleboleiyonaqa Qotei pailyej

21Bati deqa Mondor Bole a Yesus aqaq aisiq areqalo singilatetonaqa a tularg
areboleboleiyonaga Qotei endegsi pailyej, “O Abu, ni segi lan) ga ti mandam
ga ti Koba. E ino fiam soqteqnum. Di klyaga? Ni ijo anjam kalil powo tamo
nangi gqa ulitoqnsimga tamo nangi angro du du bul unub qaji nagngi segi qa
babteqnam nangi poinjreqnu. Od, Abu, ni ino segi areqalo dauryosim agi
degyeqnum.” 22Yesus a degsi Qotei pailyej. Osiqa marej, “Ijo Abu na ingi ingi
kalil ijjo banq di atelenej unu. E segi Qotei aqa Niri. Tamo bei a e qa qaliesai.
Ijo Abu a segie qa qalie. Tamo bei a ijo Abu qa qaliesai dego. Esegiijo Abuqa
qalie. E na tamo qudei nangi ijo Abu osornjrqa areibqgas di osornjrqai. Yim
nangi dego ijo Abu qa qalieqab.”

23 Yesus a degsi marsiqa aqa angro nangi joqsiqa nangi segi sasalosib a
na minjrej, “Ningi nungo namdamu na ijo kumbra uneqnub deqa ningi tulay
areboleboleingem. 24 Ningi quiy. Nami mandor kokba ti Qotei aqa medabu
0 tamo nangi ti gargekoba kumbra ningi bini uneqnub qaji di unqajqa are
koba soqnej. Ariya nangi unosaiogneb. Anjam ningi bini queqnub qaji di
dego nangi quqwajqa are koba soqnej. Ariya nangi quosaiogneb.”

Samaria tamo bei a kumbra bole yej

25 Onaqa dal anjam qalie tamo bei a Yesus aqa singila lanja tenemtqa osiqa
endegsi nenemyej, “O Qalie Tamo, e kumbra bole kiye dauryosiy dena e
nambile gaigai sqai?” 26 Onaqa Yesus na kamba minjej, “Dal anjam nengrenq
di kiyersi unu? Ni gaigai sisiyeqnum. Deqa ni segi na mare.” 27 Onaqa
tamo dena minjej, “Dal anjam endegsi unu, ‘Ni ino Tamo Koba Qotei a tulay
qalaqalaiyime. Qalaqalaiyosim ino are miligi ti ino qunun ti ino singila ti ino
areqalo ti kalil a yekritime. Osim ni ino segi jejamu gereiyeqnum dego kere
ino was narngi degsim geregereinjrognime.’ ” 28 Onaga Yesus na minjej, “Ni
kere maronum. Deqa ni kumbra di yogngam dena ni njambile oqam.”

29 Onaqa tamo di a diqosiq aqa segi powo babtqa are qalsiq dega olo
Yesus nenemyej, “Tamo yai a ijo was unu deqa e na gereiyqai?” 30 Onaqa
Yesus na kamba yawo anjam endegsi minjej, “Tamo bei a Jerusalem dena
tigelosiqa gam dauryosiq Jeriko qureq aiyeqnaqa gamg di bajin tamo qudei
nangi na a ojsib aqa ingi ingi kalil yaiyekriteb. Osib aqa gara palontetosib
qgalougetonab a moiqa jojomonaqa gam qalaq di a uratosib jaraiyeb. 31 A
gam qalaq di neiesonaqa atra tamo bei a gam dena walwelosiq gilsiq tamo

iunej. Unsiqa a aqaryaiyqa uratosiqa gam qala beiq na bunyosiqa gilej.
32 Onaga sokifialayonaq tamo bei a dego gam dena walwelosiq gilej. A Livai
tamo. A atra tal taqatoqnej qaji. A gam dena walwelosiq tamo di Ztiam qalaq
di neiesonaq unsiga a dego tamo di aqaryaiyqa uratosiga gam qgala beiq na
bunyosiqa walwelosiq gile;j.

33-34 “Ariya olo sokifialayonaq Samaria tamo bei a dego gam dena wal-
welosiq gilej. Gilsiq tamo di unsiqa a ga tular dulosiqa aqa areq bosiqa
orerq) t1 wailn ti osiq aqa jejamu Elupoiyelel]eb qaji di yanselenosiqa qose-
enetej. Osiqa a soqtosiqa aqa donki quraq d1 atsiqa osi gilsiga tamo nereno
qaji talq di gereiyosiq tagqatoqne;j. 35 Onaqa nebeonaga Samaria tamo di aqa
segi qureq gilqa osiqa nereno qaji tal taqato tamo aqa banq di silali banga
qudei atsiga minjej, ‘Ni silali endena tamo di geregereiyoqne. E bosiy ino
segi silali banga gembub ni olo uratqam di ni kamba emqai.” ”

36 Yesus na dal anjam qalie tamo di yawo an{)am degsi minjsiqa olo minjej,
“Tamo qalub nangi gam dena walwelosib gileb. Deqa ni merbe. Tamo yai a
tamo gam qalaq di qalnab peiesoqnej qaji aga was bole?” 37 Onaqa dal anjam

alie tamo na kamba Yesus minjej, “Samaria tamo agi tamo deqa dulej qaji
iaga was bole.” Onaqa Yesus na minjej, “Ni kere maronum. Deqa ni gilsim
kumbra degsim yoqne.”

Yesus a Marta Maria wo nango talq di soqnej

380naqa batibei Yesus aqa angro nangi koba na walwelosib aisib qure beiq
di branteb. Qure dia una bei sogqnej aqa flam Marta. A nangi jogsiq koba
na aqa tal gogeteb. 39 Marta aqa jaja bei soqnej aqa fiam Maria. A Tamo
Koba aga singa jojomq di awoosiqga aqa anjam quoqnej. 40 Ariya Marta a
nango ingi goiyetnjrqa marsiqga wau koba yognej. Osiqa Yesus aqa areq bosiq
minjej, “O Tamo Koba, ijo jaja na e uratbqoqa e segi ingi goiyoqnsim ingi
ingi kalil gereiyeqnum. A na e yala aqaryaibosai. Deqa ni na minjimqga a
e aqaryaibem.” 41 Onaga Tamo Koba a na kamba Marta minjej, “O Marta, ni
ingi ingi kalil qa are koba qaleqnum. Ni ingi ingi deqa are kobaimaigq. 42 Ingi
qujaiqa are qalqam dikere. Maria a ingi qujaidi oqo. Ingidi tulary boledamu.
Ingi di tamo bei na olo yaiyqa keresai.”

11

Yesus a pailyo kumbra qa anjam palontej

T Onaqa bati bei Yesus a sawa beiq gilsiq dia Qotei pailyosiq sonaga aga
angro bel na minjej, “O Tamo Koba, Jon a nami aqa angro nangi pailyqajqa
gam osornjroqnej dego kere ni na iga dego pailyqajqa gam osorge.” 2 Onaqa
Yesus na aga angro nangi endegsi minjrej, “Ningi Qotei pailyqa osibqa
endegsib pailyoqniy,

‘O Abu, ino fiam tular getento.

Nibosim gago Mandor Koba sosim iga tagatgoqnime.

3 Gago ingi uyo bati gaigai keretgognime.

4 Tamo nanggi iga qa une ateqnub qaji nango une kalil iga na kobotetnjre-
gnum deqga ni kamba gago une kalil dego kobotetgoqnime.

Gulbe bei na iga walawalaigosim uneq waigwa lagnimga ni iga aqaryaigo-
gnime.’”

56 Osiga Yesus na olo minjrej, “Ino kadoi bei a qolo jige ino talq bosimga
oqeq di tigelosim mermgas, ‘O kadoi, ijo was a sawa isaq na walwelosiq
ijo talq bgoqa e ingi bei anaiyqajqa di saiqoji. Deqa ni bem qalub ebimga
e anaiyqai.’ 7 A degsi mermimga ni na kamba minjqam, ‘Ni e peio jam
gentbaim. E siray gandimtonum. E ijo angro nangi ti neiejunum. Deqa e ni
bem emqa keresai.’ 8 Ni na ino kadoi degsi minjimqa a ni tulary) wainmgas.
Wainmimga ni tigelosim bem yqam. A ino kadoi unu ni deqa are qalsim bem
yqasai. A ni tular) wainmqo deqa ni tigelosim ingi keretosim yqam. 9 Deqa
e ningi endegsi merngwai. Ningi ingi bei qa Qotei pailyqab di a na engwas.

Ningi ingi bei oqa marsibqa namqab di itqab. Ningi siranyme kindokindornabga
Qotei na siran waqtetngwas. 10 Tamo kalil Qotei pailyeqnub qaji nangi ingi
eqnub. Tamo kalil ingi ga nameqgnub gaji nangi iteqnub. Tamo kalil siranme
kindokindoneqnub gaji nangi Qotei na sirar) waqtetnjreqnu.

11 “Tamo bei aga afgro a mamyim e ga minjimga a ge ygas. A amal
uge yqasai. 12 A na tuwe tawel gqa minjimqa a tuwe tawel yqas. A degiy
yqasai. 13 Deqa ningi quiy. Ningi tamo bolesai. Ariya ningi nungo angro nangi
ingi bole bole enjreqnub. Ningi nangi saidnjrosaieqnub. Nurngo kumbra
dena ningi endegsi poingem, nungo Abu lay qureq di unu qaji a dego ningi
saidygosaieqnu. Ningi pailyqab di a na aga Mondor Bole engwas. A na ningi
saidngwasai bole sai.”

Tamo qudei nangi maroqgneb, “Belsebul a Yesus aqa jejamuq di unu”

14 Onaqga Yesus a tamo bei mondor uge na medabu getentesoqnej qaji
di mondor uge wiyetej. Wiyetonaqa a olo boleosiqa anjam maroqne;j.
Deqa tamo ungasari nafngi Yesus aga manwa di unsibqga tulan prugugeteb.
15 0Onaqa tamo qudeinangi dego Yesus aqa manwa di unsib Yesus yomuiyosib
maroqneb, “Mondor uge narngo gate koba Belsebul a Yesus aqa jejamuq di
unu. Singila dena a na mondor uge nangi winjreqnu.” 16 Onaqa tamo qudei
narngi Yesus aqa singila lana tenemtqa osib gisanyosib minjeb, “Ni Qotei lay
goge di unu qaji aqa singila bei babtim iga unqom.” 17 Onaqa Yesus a nafngo
areqalo di qalieosiqa yawo anjam endegsi minjrej, “Tamo narngi sawa qujaiq
di unub qaji nangi segi poaiyelosib qotqab di nangi koba na geregere sqa
keresai. Nangi nifiaqosib kobogab. Tamo nargi tal qujaiq di unub qgaji nangi
segi poaiyelosib qotqab di nangi dego koba na geregere sqa keresai. 18 Dego
kere Satan na aqa segi mondor uge nangi winjrqas di nangi poaiyelqab. Deqa
Satan a kiyersim aga mondor uge naggi olo taqatnjrqas? Di keresai. Ningi
mareqnub, ‘Yesus a Belsebul aqa singila na mondor uge nangi winjreqnu.’
19 Di sai. E Belsebul aqga singila na mondor uge nangi winjrqai di yai aqa
singila na nungo angro nangi mondor uge winjrqab? Deqa nangi segi na
merngwab, nifgi anjam groteqnub. 20 Ariya e Qotei aqa singilana mondor uge
narngi winjrqai di ningi endegsi poingwas, ‘Bole, Qotei a gago Mandor Koba
sosim iga taqatgwajqa bati brantqo.” Ningi degsi poingwas.

21 “Tamo singila koba bei a ag ti qaja ti ojelenjosim aqa segi tal geregere
taqatqas di aqa ingi ingi kalil bole sqab. 22 Ariya tamo bei tulay singila koba a
bosim tamo di ombla qotsim sinjgilagas di a na qaja ti ay ti tal aqa abu a dena
singilaognej qaji di yaiyelenosim aqa ingi ingi kalil elengas. Osim ingi ingi di
tamo qudei nafgo bagq di olo atelerqas.

23 “Tamo bei na e beterbqasai di a na e jeutbqas. Tamo bei a e ombla
waugqasai di a na ijo wau ugetetbqas.”

Mondor uge a tamo aqa jejamu uratosim olo bqas

24 Osiga Yesus a olo maref', “Mondor uge a tamo bei aga jejamuq dena
ulanosim sawa kangranoq gilqas. Gilsim dia lagnsimqga aqaratqajqa sawa
namam ugeiyim margas, ‘E olo puluosiy ijo tal uratem qaji deq olo aiqai.’
25-26 A degsi marsimqa aisim tal di nami mar solsib ingi ingi kalil gereiyeb
milalejunu di unsimga olo puluosim gilsim mondor uge 7 tulan ugedamu
nangi joqsim bosim koba na tal dia sqab. Sognibga tamo di aqa so tulay
ugeqas. Ada so uge namij degwasai. Aqa so olo tulan ugedamugas.”

Tamo yai nangi tulan areboleboleinjrim sqab?

27Yesus a anjam degsi marnaga tamo ungasari nango ambleq dena una bei
a brantosiqa tulary lelenosiga Yesus minjej, “Ino ai agi ni nami nambabtmosiga
mungum anaimoqnej qgaji a Qotei aqa rjamgalaq di una tularn bolequja. Deqa a
tulan areboleboleiyim sqas.” 28 Onaga Yesus na kamba minjej, “Ijo ai a segi
areboleboleiyqasal. Tamo nangi Qotel aga anjam quognsib dauryeqnub qaji
narngi dego tulay areboleboleinjrim sqab.”

Tamo qudei nangi Yesus aqa manwa unqajqa minjeb

29 Onaqa tamo ungasari tulary gargekoba nangi Yesus aqga areq di koroe-
gnabga a na narngi endegsi minjroqnej, “Tamo ungasari bini bati endeqa
unub qaji nango kumbra tular) ugedamu. Narngi gaigai Qotei aga manwalaga
ungajqa metbeqnub. Deqa e na Qotei aga manwa bei nangi osornjrqasai.
Jona aga manwa segi osornjritqa nagngi ungab. 30 Agi Jona a segi manwa
bul sonaga tamo ungasari Ninive qureq di soqneb qaji nangi manwa di
uneb. Dego kere e Tamo Angro manwa bul soqnit tamo ungasari bini bati
endeqa unub qaji nangi manwa di ungab. 31 Mondor Qotei na tamo ungasari
nangi peginjrqa batiamqa ua mandor nami guta di sawa taqatoqnej qaji
a tigelqas. Tigelosimga tamo ungasari bini bati endeqa unub gaji nango
kumbra uge babtetnjrqas. A degyqas. Dikiyaqa? UI]la di anamiSolomon aqa
powo kobaquja unga marsiqa sawa isaq na walwelosi bej deqa. Ariya bini
tamo bei Solomon tular bunyejunu qaji a nungo ambleq di unu. 32 Mondor)
Qotei na tamo ungasari nangi peginjrqa batiamga Ninive tamo nangi dego
tigelqab. Tigelosibgqa tamo ungasari bini bati endeqa unub qaji nango
kumbra uge babtetnjrqab. Nangi degyqgab. Di kiyaqa? Ninive tamo nangi
nami Jona aga anjam qusib are bulyeb deqa. Ariya bini tamo bei Jona tulag
bupgyejunu qaji a nungo ambleq di unu.”

Ino namdamu a ino jejamu qa pulon bul

33 Osiqa Yesus a olo marej, “Tamo bei a lam qatrentosim tal surumq di
atqasai. Kulum miligiq jugwasai. Boleq di gaintim warum suwaramgqa tamo
ungasari nangi tal miligiq gilsib warum geregere unqab. 34 Ino namdamu a
ino jejamu qa puloy bul. Deqa ino namdamu boleqas di ino jejamu kalil
suwarnesqgas. Ariya ino namdamu ugeqas di ino jejamu kalil ambruesqas.
35 Deqa ningi geregere unoqniy. Nupgo jejamu suwanejunu qaji di olo
ambruo uge. 36Ino f ejamu kalil suwarekritqas di taqal bei ambruqa keresai.
lgeqa 1i(no jejamu kalil suwanoq di sogneme. Lam pulonosiq ni suwantmeqnu

ego kere.”

Farisi ti dal anjam qalie tamo nangi ti kumbra uge uge yeqnub

37 Yesus a anjam degsi marsiq koboonaqga Farisi tamo bei a Yesus aqa
areq bosiq minjej, “Aqo ombla ijo talq gilsim ingi uyqom.” Osiqa nangi
ombla aqa talq gilsib awoeb. 38 Awoosib Yesus a ingi uyqa osiqa a mati bary
yansosaisosiq lana uyej. Deqa Farisi tamo a Yesus aqa kumbra di unsiqa
tulay prugugetej. 39 Onaqa Tamo Koba a na minjej, “Ningi Farisi nungo
kumbra uge agi ubtosiy merngwai. Ningi ya gambarn ti tabir ti qore segi
yanseqnub. Ningi miligi yansosaieqnub. Diyawo anjam. Aqa damu agiende.
Ningi baban na tamo bole. Ariya nungo are miligi kumbra uge ti bajin
kumbra ti dena magejunu. 40 Ningi nanari tamo! Qotei a nungo jejamu
gereiyosiqa nungo are miligi dego gereiyej. Di ningi qaliesai kiyo? 41 Deqa
ingi ingi kalil nungo are miligiq di unu qaji di ningi elenosib tamo ingi saiqoji
nangi enjroqniy. Ningi kumbra degyibga nungo ingi ingi kalil milalesqas.

42 “O Farisi tamo, ningi tulay padalougetqab. Di kiyaqa? Ningi dal anjam
kifiilala segi dauryeqnub. Agi ningi lei ti lombo ti saga ti ogqnsib poto 10
yoqnsib oto qujai Qotei atraiyeqnub. Ariya ningi Qotei aqa dal anjam kokba
dauryqajqa urateqnub. Agi ningi kumbra bole bole dauryosaieqnub. Ningi
Qotei qalaqalaiyosaieqnub. Ningi dal anjam kifiilala segi dauryeqnub. Deqa
e ningi endegsi merngwai. Ningi are bulyosib dal anjam kokba dauryosib
lagniy. Ningi dal anjam kifiilala dego dauryqa urataib.

43 “O Farisi tamo, ningi tulan padalougetqab. Di kiyaqa? Ningi Qotei
tal miligiq di tamo fiam ti nango awo jaramq di awoqajqa tulan arebole-
boleingeqnu. Ningi koro sawaq di dego tamo ungasari nangi na nungo flam
soqtetngosib bay) ojetngwajga deqa areboleboleingegnu.

44“Q Farisi tamo, ningi tulan padalougetqab. Di kiyaqa? Ningi tamo moiyo
gajisub bul unub. Sub gogeq di marir) na kabutqo. Deqa tamo ungasari nangi
quraq na walwelognqab di nangi qalieqasai.”

45Yesus a anjam degsi marnaqa dal anjam qalie tamo bei a Yesus aqa an-
jam di qusiqga minjej, “O Qalie Tamo, ni Farisi narngi anjam degsi minjronum
dega ni gago flam dego ugetoiyonum.” 46 OnacI{a Yesus na kamba minjej, “O
dal anjam galie tamo, ningi dego tulary padalougetqab. Di kiyaqa? Ningi
tamo ungasari nangi gulbe kokba enjreqnab qoboiyoqnsib unub. Ariya ningi
na olo nafngo gulbe di qoboiyetnjrosaieqnub.

47 “Ningi tulan padalougetqab. Di kiyaga? Nungo moma nargi nami Qotei
aqa medabu o gaji tamo narggi fiumegnab morerogneb. Ariya ningi na olo
nango sub gereiyeqnub. 48 Nungo kumbra dena ningi endegsib marobule-
qnub, ‘Gago moma narngo kumbra bole.” Ningi degsib marobuleqnub. Agi
nungo moma nargi Qotei aga medabu o qaji tamo nargi filumogneb. Ariya
ningi na olo nango sub gereiyeqnub.

49 “Utru deqa Qotei powo koba ti unu qaji a endegsi marej, ‘E ijo medabu
o tamo nangi ti ijo anjam maro tamo nangi ti qarinnjritqa tamo urgasari bini
bati endeqa unub qaji nangoq gilognibga nangi na naggi jeutnjrognsib tular
ugeugeinjrogqnqab. Osib qudei fiumognib morenogngab.’ 50-51 O dal anjam
qalie tamo, Qotei a nurngo moma nango une kalil osim tamo ungasari bini bati
endeqa unub qaji nango jejamuq di atelenqas. Nungo moma narngo une di agi
nangi nami yqgajqa utru atsib Kein na Abel qalnaq moiyej. Qotei a mandam
atej bati deqa nangi une di yqajqa utru ateb. Dena bosi bosib Sekaraia atra
bijal ti atra tal ti ambleq di qalnab moiyej. E bole merngwai. Une kalil di
aqa awai uge Qotei na osim tamo ungasari bini bati endeqa unub qaji nangi
enjrqas.

52«0 dal anjam qalie tamo, ningi tulay padalougetqab. Di kiyagqa? Tamo
ungasari nangi Qotei qalieqajqa gam itqa mareqnabga ningi na olo gam
getentetnjreqnub. Ningi segi Qotei qalieqajqa gam itqa keresai. Deqa tamo
ungasari nangi dego gam di itqa yeqnab ningi na olo gam getentetnjreqnub.”

33 Osiqa Yesus a tigelosiqa tal di uratosiq gilej. Bati deqa dal anjam qalie
tamo narngi ti Farisi nangi ti a qa minjir) ogetnjrnaqa anjam gargekoba nen-
emyoqneb. 54 A anjam bei grotimqa nangi a ojgajga deqa anjam gargekoba
nenemyoqnsib a dadauryoqneb.

12

Yesus a Farisi nango kumbra uge qa anjam marej

1 Onaqa tamo ungasari tulan gargekoba nangi Yesus unqajqa bosib ko-
roosib jujunkobaeb. Singa waiyosib walwelga keresai. Deqa tamo qudei na
tamo qudei nango singa sosetnjroqneb. Bati deqa Yesus a aqa angro nangi
jogsiqa nangi sasalosib a na minjrej, “Ningi geregere nam atoqniy. Farisi
nangi gisay tamo. Nangi anjam maro aiyelteqnub. Bem tiyeqnu gaji sum
Farisi nango bem ti bulyimga bem dena tiyekritosim tulay kobaqujaqgas.
2 Deqa ningi quiy. Kumbra kalil kabuejunu qgaji di boleq dgas. Anjam
kalil uliejunu qaji di tamo nangi qusib poinjrqas. 3 Deqga anjam kalil ningi
ambruq di mareqnub qaji di suwanamga tamo nangi quqwab. Anjam kalil
ningi warum miligiq di mareqnub qaji di tamo nangi bijal gogeq di tigelosib
palontqab.”

Ningi Qotei segi ulaiyiy

4 Osiga Yesus a olo marej, “O ijo angro, ningi quiy. Ningi jeu tamo nangi
ulainjraib. Nangi nungo jejamu segi qalsib moiyotqa kere. Naygi ningi gulbe
bei engwa keresai. Deqa ningi nangi ulainjraib. 3 Tamo ningi ulaiyqab qaji
agi deqa merngwai. Qotei a segi nungo jejamu moiyotosim bunuqgna nugngo
qunuy dego namyuwoq waiydga kere. Deqa ningi a segi ulaiyiy.

6“Ningi qalie. Tamo nangi gebari sinjir silali kobaquja na awaiyosaieqnub.
Silali kifiala na awaiyeqnub. Ariya Qotei na qebari sinjir nagngi geregere
tagatnjreqnu. A na nangi uratnjrosaieqnu. 7 Dego kere Qotei a nungo gate
banga segi segi sisiyoqnsiq geregere taqateqnu. Deqa ningi ulaaib. Ningi
gebari kalil nangi tulan bunnjrejunub.”

Iga Yesus aqa fiam marqajqa jemaigwasai

8 Osiqga Yesus a olo marej, “E Tamo Angro. Ningi mandam tamo nango
ulatamuq di ijo fiam boleq atsib margab di mondor e na kamba Qotei aqa
lan angro nango ulatamugq di nungo fiam boleq atsiy marqai. 9 Ariya ningi
mandam tamo nango ulatamugq di ijo iam margajqa asgingwas di mondor
e kamba dego Qotei aqa lay angro nango ulatamuq di nungo fiam marqajqa
asgibqas.

10 “E Tamo Angro. Tamo bei na e misilinbgas une di Qotei na kobotqas.
Ariya tamo bei na Mondor Bole misilinyqas une di Qotei na kobotqasai.

11 “Bunuqna Juda tamo kokba nangi ningi ojsib nango Qotei tal miligiq di
tigeltngosib nenemngibqa ningi na kamba anjam kiye minjrqajqa deqa are
koba qalaib. Rom nargo gate ti nango mandor ti nango ulatamuq di dego
ningi tigeltngibqa ningi na kamba anjam minjrqajga ulaaib. 12 Bati deqa
Mondor Bole na areqalo engimga ningi anjam marqab.”

Noro tamo qa yawo anjam

13 Onaqa tamo ungasari koroesoqneb qaji nango ambleq dena tamo bei a
tigelosiqa Yesus minjej, “O Qalie Tamo, ni ijo was minjimga a na gago abu
moiyej qaji aqa fioro kalil ambleq na potosim taqal bei ebgas.” 14 Onaga
Yesus na minjej, “Tamo yai na e gilthqo deqa e nungo gulbe di gereiyqai?”
15 Degsi minjsiqa tamo ungasari kalil nangi endegsi minjrej, “Ningi fioro koba
oqajga mamaulngaiq. Ningi fioro koba ti sqab dena ningi nambile bole oqa
keresai. Ningi ijo anjam deqa geregere are qalogniy.”

16 Osiga yawo anjam bei endegsi minjrej, “Noro tamo bei soqnej. Aqa wauq
di ingi tulay) koba meliognej. 17 Deqa a endegsi are qalej, ‘E kiyerqai? Ijo
ingi tulan koba melielenqo. Deqa e ingi di atqajqa tal keresaiibqo.” 18 Osiqa

marej, ‘E endegyqai. E ijo tal kalil konelenosiy olo tal kokba atelenqai. Osiy
ijo ingi meli kalil tal kokbaq di jugwai. Ijo fioro kalil dego dia jugelenqai.
19 Jugelenosiy marqai, “Ijo ingi ingi tulan koba agi atonum unu. Deqa e
aqaratosiy lana awesqai. Sosiy ingi ti ya ti uyoqnsiy areboleboleiboqngas.
Wausau gargekoba gilqas ijo ingi ingi di kobogasai.” * 20 Tamo di a degsi
marnaga Qotei na minjej, ‘Ni nanari tamo. Qolo qujai endeqa e ino qunur)
yaimitqa ni moiqam. Yimqa ingi ingi kalil ni na gereiyosim atonum qaji di
tamo yai na olo oqas?’ Qotei na degsi minjej. 21 Dego kere tamo nangi fioro
koba koroiyejunub qaji nango fioro qoji padalqab. Nangi lan qure ga fioro
saiqoji unub deqa nangi Qotei aqa namgalaq di sougetesosib morenqab.”

Ningi bole sqajqa deqa areqalo kobaiyaib

22 Osiga Yesus na aqa angro nangi endegsi minjrej, “Ningi mandamq endi
bole sqajga deqa areqalo kobaiyaib. Osib endegsib maraib, ‘Iga ingi qabe
na osim uyqom? Gara qabe na osim gago jejamu kabutqom?’ Ningi degsib
maraib. 23 Ningi ingi uyo na segi nambile oqasai. Ningi gara jugoqngab
dena segi nungo jejamu bole sqasai. 24 Ningi gebari nangi unjriy. Nangi
ingi yagosaieqnub. Ingi otorosib talq di atosaieqnub. Ariya Qotei na gebari
narngi ingi anainjreqnu. Ningi qalie, gebari nagngi qunur) saiqoji. Ningi tamo
qunuy ti. Ningi gebari nangi tulay bunnjrejunub. 25 Ningi mandamq endi
sokobaiyqajqa deqa are koba qalaib. Ningi are koba qalgab dena ningi nungo
segi sqajqa bati olo yala totoryqa keresai. Sai bole sai. 26 Ningi wau kifiala
deqaji yqa keresai deqa ningi kiyaqa ingi qudei qa are koba qaleqnub?

27 “Ningi nam so unjriy. Nango wala kiyersib branteqnub di ningi qaliesai.
Nargi segi wauosaieqnub. Nango segi wala gereiyosaieqnub. Deqa e ningi
endegsi merngwai. Nami Solomon a gara wala boledamu jugoqnej. Ariya
njam so aga wala dena Solomon aqa wala tular buyyejunu. 28 Mar laaj a bini
oqwas nebe tamo nangina gingenyosib jamyuwoq waiyqab. Mar) lanaj di Qotei
nawala enjreqnu. Deqa ningi kiyaqa Qotei qa nungo areqalo singilatqa yonub
keresaiingwo? Ningi mar lanaj sai. Ningi tamo qunury ti. Deqa ningi endegsi
poingem, Qotei a ningi dego gara engognqgas. 29 Ningi areqalo kobaiyosib
endegsib maraib, ‘Iga ingi ti ya ti qabe na osim uyqom?’ Ningi degsib maraib.
30 Tamo ungasari Qotei qaliesai qaji nangi ingi ingi deqa are koba galeqnub.
Ariya ningi deqa are koba galaib. Nungo Abu a qalie, ningi lana sqa keresai.
Ningi ingi ingi deqaji ogqnsib sqab. 31 Deqa ningi Qotei na taqatngosim nungo
Mandor Koba sqajqa singilaogniy. Ningi degyqab di Qotei na kamba ingi uyo
ti gara ti dego engoqngas.”

Ningi lan qure qa ingi ingi oqajqa deqa are qalogniy

32 Osiqa Yesus a olo marej, “O ijo kaja du du ningi ulaaib. Nungo Abu a
nungo Mandor Koba sosim ningi taqatngwajqa areareteqnu. 33 Deqa ningi
kumbra endegyiy. Ningi nungo fioro Kkalil qarinyosib silali osib tamo ingi ingi
saiqoji nangi di jeisib enjriy. Osib silali jugwajqa qury ugeosaieqnu gaji di
gereiyosib lay qure qa ingi ingi elenosib di jugelenoiy. Ingi ingi di koboqa
keresai. Bajin tamo nangi bosib oqasai. Sisimbirn na ugetqasai. Ingi ingi di
gaigai sqas. 34 Sawa qabia ino fioro bole unu dia ino are miligi dego singilatim
sqas.”

Kangal tamo bole a tal lanja olo bqajqa bati qa tarineqnu
350siqa Yesus a olo marej, “Ningi nungo gara tigelerjosib nungo ingi ingi kalil
gereiyosib wanal qatrentosib ijo bgajqa bati ga tarigosib sogniy. 36 Tamo

bei a goiyo kobaq dena olo bosim aqa talq di brantosim siranme kindokin-
donamga aqa kangal tamo nangi a qa tarinejunub qaji nangi siranyme waqto-
qujatqab. Dego kere ningi ijo bqajqa bati qa tarinosib soqniy. 37 Tal lanja
aqa kangal tamo nangi a qa tarinosib nam atoqnibga bosim degsi unjrimqga
naggi tulay areboleboleinjrqas. Deqa a na nangi metnjrim awoelenabqa
ingi anainjrogqnqas. 38 A qolo jige kiyo nebeqa lagnimga kiyo bosim aqa
kangal tamo naggi a qa tarinosib yam atoqnibga degsi unjrimqa naggi tularn
areboleboleinjrqas.

39 “Ningi are qaliy. Bati gembu bajin) tamo a bosim tal paratqas di tal
lanja a qalieqasai. A nami qalieosiq sonaq qamu bajiy) tamo a bosiq tal
paratga yonaq unsiq wiyej qamu. 49 Dego kere e Tamo Angro bqajga bati
ningi qaliesai. E bosiy ningi pruqtngaim deqa ningi geregere nam atoqnsib e
ga tarinognsib soqniy.”

Tamo yai a wau tamo bole?

41 Onaqa Pita na Yesus minjej, “O Tamo Koba, ni yawo anjam maronum
di iga segi quqwajqa kiyo tamo ungasari kalil nangi dego quqwajqa kiyo?”
42 Onaqa Tamo Koba a na minjej, “Kangal tamo yai a areqalo bole ti sosiqa
gaigai wau bole yeqnu? Kaggal tamo di tal lanja na endegsi minjqas, ‘Ni na
ijo kangal tamo kalil nangi geregere taqatnjrognsimga nango ingi uyqajqa
batiogqnimga ingi anainjroqne.’ 43 Degsi minjsimga sawa beiq gilsim di sqas.
Olo puluosim wau kalil a na aqa kangal tamo yej qaji di kalil keretosim
sognimga a bosim unimga kargal tamo di a tular areboleboleiyqas. 44 Deqa
e bole merngwai. Kangal tamo di a wau boledamu yej deqa tal lanja na aqa
ingi ingi kalil osim aqa banq di atim a na taqatetoqnqas. 45 Ariya kangal tamo
di a endegsi are qalqas, ‘Tjo tamo koba a urur bqasai.” Degsi are qalsimqa a
na kangal tamo ti kangal una ti nangi lana lana kumbainnjrognqgas. Osim 1ngi
ti wain ti uyogqnsim nanariognqas. 46 Aqa tamo koba bqajga bati a qaliesai
deqa a kumbra degsim yognimga aqa tamo koba brantoqujatosim unimqa a
tulan prugugetqas. Deqa aqa tamo koba na a qalougetosim tamo nangi Qotei
ga nafgo areqalo singilatosaieqnub qaji nango so sawaq waiyim aiqas.

47 “Tal lanja na aqa kangal tamo bei minjqas, ‘Ni wau di ye.’” Yimga a
geregere qusim ariya a olo asgimosim wau di yosaiamqa tal lanja na a
kumbainyogargekobatqas. 48 Ariya tal lanja na aqa kangal tamo bei minjqas,
‘Niwaudiye.” Yimqa a geregere quosai deqa a wau di yosaiamqa tal lanja na
a jinga na kumbainyoqujaitqas. Ningi quiy. Qotei na tamo bei wau koba yimqa
a wau di ojsim olo wau tulan koba dego ojeme. Qotei na tamo bei aqa banq
di wau koba atimga a wau di taqatosim olo wau tular koba dego taqateme.”

Yesus na tamo ungasari nangi pupoinjrimqa nargi jeu jeu sqab

49 Osiga Yesus a olo marej, “E namyuwo waiyit mandamgq aiqas. E deqa
bem. Deqa e Qotei endegsi pailyeqnum, ‘O Abu, jamyuwo di urur puloneme.’
50 Ningi quiy. E yanso bei oqai. E yanso di osaiunum deqa e are tulay
gulbekobaibeqnu. 5! O ijo angro, ningi kiyersib are gqalonub? E na qaja
kobotitga tamo ungasari nangi geregere lawo na sqajqa e deqa bem kiyo? Sai.
E na qaja kobotqajqa bosai. E na tamo urngasari nangi pupoinjritqa nangijeu
jeu sgajqa deqa bem. 52 Bini bati endeqa ti bunuqlqa ti tamo 5 tal qujai
di unub qaji nangi ijo fiam qa jeu jeu sqab. Tamo qalub nangi na tamo aiye
jeutnjrogngab. Tamo aiyel nafngi na tamo qgalub jeutnjrogngab. 53 Abu nangi
na nango segi angro mel nangi jeutnjroqngab. Angro mel nangi na nango
segi abu nangi jeutnjrogngab. Ai nangi na nango segi angro sebin nangi

jeutnjrogngab. Angro sebin nangi na nango segi ai nangi jeutnjroqngab. Air
geli nangi na nango segi ain yala nangi jeutnjrogngab. Ain yala nangi na
narngo segi ain geli nangi jeutnjrogngab.”

Kumbra bini branteqnu qaji di tamo nangi utru poinjrosaieqnu
54 Osiga Yesus na tamo urngasari kalil nangi endegsi minjrej, “Ser) aiyoq
dena lanpbi tigelamqa ningi unsib marqgab, ‘Awa bqgas.” Degsib marqab awa
bgas. 55 Meli jagwa bamqa ningi unsib marqab, ‘Sawa kankanqas.” Degsib
marqab sawa kankangqas. 56 Ningi gisar) ani. Ningi mandam ti laz ti unognsib
geregere pegiyeqnub. Ariya kiyaqa kumbra bini branteqnu qaji di ningi
unognsib utru poingosaieqnu?”

Tamo bei a ni qa anjam sognimqa ningi segi aiyel

anjam urur gereiyoqujatiy

57 Osiqa Yesus a olo marej, “Kumbra bole ti kumbra uge ti di ningi kiyaqga
geregere pegiyosaieqnub? 58 Tamo bei a ni ga anjam sognimga ningi ombla
walwelosib anjam pegiyo talq gilognsibga gamq di ningi segi aiyel anjam
urur gereiyoqujatiy. Yosib anjam moiyotosib a ni osim anjam pegiyo talq
gilqasai. Ariya ningi gamq di anjam gereiyqasai di a na ni osi gilsimga anjam
pegiyo tamo aga ulatamugq di tigeltmimga anjam pegiyo tamo a ni osim qaLa
tamo narggo bagq di atgas. Yimga nangi na ni osib tonto talq di waimgab.
59Deqa e ni mermgai. Ni tonto talq dena olo ogedqasai. Ni mati ino une aqa
awai kalil keretimqa di ni uratmib ogedqam.”

13

Tamo a are bulyqasai di a padalqas

1 Onaqa bati deqa tamo qudei nangi Yesus aqa areq bosib minjeb, “O
Tamo Koba, Galili tamo qudei nangi wagme osib Qotei atraiyeqnabqa Pailat
na aqa qaja tamo nangi qarinnjrnaq gilsib nangi fiumnab nango ley aisiq
wagme nango ley ti tuturej.” 2 Onaga Yesus na minjrej, “Ningi kiyersib are
galonub? Galili tamo nangi di une gargekoba yoqneb deqa gulbe di nafgoq
di brantej. Galili tamo qudei narngi une gargekoba yosaieqnub. Ningi degsib
are qalonub kiyo? 3Di sai. E ningi merngwai. Ningi are bulyqasai di ningi
kalil dego padalqgab. 4]Jerusalem dia tal olekoba aqga fiam Siloam di puosiqa
tamo 18 nangi fiumnaq moreneb. Deqa ningi kiyersib are qalonub? Tamo
18 moreneb qaji nangi une gargekoba yoqneb deqa nangi degsib morereb.
Tamo qudei Jerusalem di unub qaji nangi une gargekoba yosaieqnub. Ningi
degsib are qalonub kiyo? 5 Di sai. E ningi merngwai. Ningi are bulyqasai di
ningi kalil dego padalgab.”

Qura geitosai qaji aqga yawo anjam

6 Osiga Yesus a yawo anjam bei endegsi marej, “Tamo bei a aga wauq di
qura yagej. Bunuqna a qura gei oqajqa marsiq bej. Bosiq unej qura geitosai.
7Deda a na aga wau taqato tamo minjej, ‘Ni que. Wausau galub iillqo e
bognsim nam atogqnem qura geitosai. Deqa ungum. Qomsim waiy. A kiyaqa
mandam aga namur lana saitqas?’ 8 Onaga wau tagato tamo na minjej, ‘O
Tamo Koba, ni mati uratim sognem. Wausau qujai endeqa e na qura utruq
di moror gamsiy namur atsiy ungqai. ? Degyitqa wausau bei qa geitqas kiyo
sai kiyo? Saiamga ni marim e qomsiy walyqal.’ ” Yesus a yawo anjam degsi
marej.

Yori bati qa Yesus na una bei boletej

10-11 Onaqa yori bationaga Yesus a Juda nango Qotei tal miligiq gilsiga
otei aqa anjam minjrognej. Minjrognsiga njam atej una bei sonaq unej. Una
iamaiyej. Mondor uge na ma yonaga wausau 18 a gronosiq lagnej. A tintin

tigelqa keresai. 12 Deqa Yesus na una di unsiq metonaga aga areq bonaqga
minjej, “O upna, ni que. Endego ino ma di ni uratmqas.” 13 Degsi minjsiqa
una aga jejamugq di bay atnaqa aga ma koboonaqa a tintir tigelosiqa Qotei
aqa fiam soqtognej. 14 Onaqga Qotei tal tagato tamo a Yesus aqa manwa di
unsiga minjin ogetej. Di kiyaga? Yesus a yori bati ga una di boletej deqa.
Deqa Qotei tal taqato tamo na tamo urngasari nangi endegsi minjrej, “Bati 6
iga waueqnum. Deqa wau qa bati segi nungo ma boletqajga bogniy. Yori
bati qa nungo ma boletqajqa baib.” 15 Onaga Tamo Koba a na kamba minjej,
“Ningi gisar) tamo. Ningi yori bati gaigai nungo makau ti donki ti tontonub
unub di sil palontognsib joqoqnsib ya anainjreqnub. 16 Ariya una endi a
Abraham aqa moma. Satan na ma yonaga wausau 18 ma ti sognej. Deqa
e kiyaqa yori bati qa aga ma di uratit sqas? Sai. E boletqai.” 17 Yesus a
degsi marnaqa aqga jeu tamo kalil nangi aga anjam di qusibqa jemainjrej.
Kumbra kalil Yesus a yoqnej qaji di tulay bolequja deqa tamo ungasari kalil
nangi tulay areboleboleinjroqne;j.

Sis yago qa yawo anjam
18 Onaqga Yesus a olo marej, “Qotei na aqga segi tamo ungasari nangi
taqatnjrsim nango Mandor Koba sqas. Yawo anjam kiye ningi merngitga
Qotei aga kumbra di aqa utru ningi geregere poingwas? 19 0d, e qalieonum.
Qotei aga kumbra di tamo bei na sis yago osiq aga wauq di yagej dego kere.
Bunugna sis a ogsiq tular) kobaqujaonaqa gebari nangi bosib aqa daniq di
simi ateleneb.”

Bem tiyeqnu qaji sum aqa yawo anjam
20 Osiga Yesus a olo marej, “Qotei na aqa segi tamo ungasari nangi tagat-
njrsim nango Mandor Koba sqas. Yawo anjam kiye ningi merngitqa Qotei
aqa kumbra di aqa utru ningi geregere poingwas? 21 0d, e qalieonum. Qotei
aqa kumbra di bem tiyeqnu qaji sum bul. Una bei a bem tiyeqnu qaji sum
kifiala osiga bem sum lanaj ti turtosiq web kobaqujaq di bulyonaga bem kalil
tiyekritej.”

Ningi siranme Kifiala miligiq gilqajqa singilaoiy

22 Yesus a dena tigelosiqa Jerusalem aiqajga gam dauryosiq qure kokba
ti qure Kifiilala ti dia Qotei aqa anjam minjre minjre aiyoqne;j. 23 Aiyeqnaqa
tamo beina minjej, “O Tamo Koba, Qoteina tamo quja quja segi elerqgas kiyo?
Ni iga geregere merge.” Onaqa Yesus na kamba minjrej, 24 “Ningi sirame
kifiala miligiq gilqajqa singilaoiy. E ningi merngwai. Tamo gargekoba narngi
siranme kifiala miligiq gilqajqa singilaognib ugeinjrogngas. 25 Tal aga abu
a tigelosim siranme kabutimga ningi oqeq di tigelosibga siranme kindokin-
donosib minjoqngab, ‘O Tamo Koba, ni na siranme waqtetgime.” Amga a
na kamba merngwas, ‘Ningi tal qabe? E ningi qaliesai.” 26 Degsi merngimqa
ningi na minjgqab, ‘O Tamo Koba, iga ni ombla ingi ti ya ti uyogqnem. Ni
gago qureq di Qotei agqa anjam plaltosim mergognem.” 27 Degsib minjibqa
a na kamba merngwas, ‘Ningi tal qabe? E ningi qaliesai. Deqa ningi kalil
jaraiyiy. Ningi kumbra uge yo qaji tamo.’ 28 A na ninjgi degsim merngsim ningi
qalaq di breingwas. Yimqga Abraham, Aisak, Jekop, Qotei aga medabu o qaji
tamo kalil nangi ti Qotei na taqatnjrsim nango Mandor Koba sqas. Soqnimga

ningi nangi unjrsibqa akamkobaoqnsib pailognsib nungo jaqatin qa qalagei
anjam atoqngas. 29 Tamo ungasari gargekoba nangi sawa guta na guma na
taur na bebeq na ti bosib Qotei aqa singaq di koroelenabga Qotei a nafgo
Mandor Koba sosim naggi taqatnjrqas. Yimqga nangi Qotei ombla awoosib
ingi uyogqngab. 30 Deqa ningi quiy. Tamo qudei bini fiam ti unub qaji nangi
mondor) fiam saiqoji sqab. Ariya tamo qudei bini fiam saiqoji unub qaji nangi
mondor) fiam ti sqab.”

Yesus a Jerusalem nangi qa dulej

310nagqa bati deqa Farisi qudei nangi Yesus aqa areq bosib minjeb, “Man-
dor Herot a ni lumsim moiyotmqa mareqnu. Deqa ni sawa endi uratosim
ulag.” 320naqa Yesus na kamba minjrej, “Ningi gilsib gisar) tamo Herot a en-
degsib minjiy, ‘Yesus a marqo, “Bini e mondor uge uge nangi winjroqnsiyqa
tamo ma ti nangi boletnjrogqngai. Nebe dego e wau di yoqnqai. Ariya alieb e
ijo wau di kobotqai.” * Ningi gilsib Herot degsib minjiy. 33 Bini e walwelosi
aisiy nebe olo tigelosiy aisiy ariya alieb e Jerusalem di brantqai. E degyqai.
Dikiyaqa? Jerusalem dia qujai jeu tamo nangi na Qotei aga medabu o tamo
nangi flumeqnab moreneqnub. Naggi qure beiq di nargi fiumosaieqnub.

34 “O Jerusalem qure, O Jerusalem qure, ni na Qotei aqa medabu o
tamo nargi fiumognsim moiyotnjreqnum. Osim tamo uxngasari Qotei na inoq
qarinnjreqnu gaji nangi menin na fiumeqnam moreneqnub. Bati gargekoba e
ino angro nangi tuwe du du bul koroinjrqajqa yeqnam ni saideqnum. 35 Deqa
ningi quiy. Qotei a nurngo atra tal koba uratetngimqa a lana sqas. Deqa e ningi
endegsi merngwai. Ningi olo e nubgasai. Degsim gilsim mondoy e olo lan
qureq na bognitga ningi e nubsib margab, ‘Tamo a bqo endi Tamo Koba aqa
flam na bqo. Deqa Qotei na a tular geregereiyeqnu.’ ”

14

Tamo bei jejamu sunyelenej qaji di Yesus na boletej

1Yori bati bei Yesus a Farisi gate bei aqa talq gilsiqa a ombla ingi uyoqneb.
Ingi uyeqnabqa tamo qudei tal dia sogneb qaji nagngi Yesus koqyoqneb.
2 Yesus aqa areq di tamo bei jejamu sunyelenej qaji a awesoqnej. 3 Deqa
Yesus na tamo di unsiqa dal anjam qalie tamo nangi ti Farisi nangi ti endegsi
nenemnjrej, “Ningi mariy. Yori bati ga tamo boletqajqa di kere kiyo? Dal
anjam a kiyersi marqo?” 4 Onaqga nangi na kamba anjam bei Yesus minjosai.
Nangi mequmesoqneb. Deqa Yesus na tamo di aqa jejamu ojsiqa aqa ma
boletej. Osiqa qarinyonaq gilej. >Onaqga Yesus na Farisi nangi olo nenemnjrej,
“Nunggo angro kiyo nungo makau kiyo yori bati ga ulonosim subq aiyimqga
ningi na aqaryaiyosib subq dena osib goge atgab e? Ningi na merbiy.”
6 Onaqa nangi na kamba olo anjam bei Yesus minjga yonab keresaiinjrej.

Ningi na nungo segi flam soqtaib

7 Bati deqa Yesus a nam atej di tamo qudei nangi ingi uyo qa marsib talq
bosib tamo fiam ti nango awo jaramq di awoosib ingi uyeqnab unjrej. Deqa
a na nangi yawo anjam endegsi minjrej, 89 “Tamo bei na maruro atsim ni
metmimga ni tamo fiam ti nango awo jaramg di namo awoaim. Ni tamo fiam
ti nango awo jaramq di awoqam di goiyo lanja na tamo fiam ti bei metim
bam ni mermgas, ‘Ni awo jaram di uratosim tamo endi yim awoqas.” Yim
ni jemaimim tamo lanaj nango awo jaramq di awoqam. 10 Deqa tamo bei na
maruro atsim metmimga ni tamo lanaj nango awo jaramq di awo. Yimga

goiyo lanja na bosim mermgas, ‘O was, ni bosim tamo fiam ti naggo awo
jaramq endi awo.” Yim tamo kalil ingi uyeqnub qaji nango namgalaq di ni fiam
ti sqam. 11 Tamo kalil nango segi fiam soqteqnub qaji nangi Qotei na olo fiam
aguq atetnjrqas. Ariya tamo nango segi flam aguq ateqnub qaji nangi Qotei
na olo fiam soqtetnjrqas.”

Ningi na tamo sougetejunub qaji nangi gereinjriy

12 Osiga Yesus na goiyo lanja minjej, “Ni maruro atsimqa ino segi was
nangi ti ino segi kadoil nangi ti tamo ungasari fioro koba ejunub qaji nangi ti
metnjraim. Ni degyqam di ni endegsi are qalqam, ‘Nangi na kamba maruro
atsib e metbib gilit ingi anaibgab.” 13 Ni degyaim. Ni maruro atsimqa tamo
fioro saiqoji naggi ti tamo jejamu lainjro qaji nangi ti tamo singa uge nangi
ti tamo nyam qandimo naggi ti metnjrim bab ingi anainjre. 14 Amga ni tulay
areboleboleimqgas. Di kiyaqa? Nanygi ni kamba ingi anaimqa keresai. Deqa
mondor) tamo bole bole nangi olo subq na tigelo batiamga Qotei na kamba
awai tulan boledamu ni emqas.”

Yesus a maruro qa yawo anjam marej

15 Yesus a anjam degsi marnaqa tamo bei Yesus ombla awoosib ingi
uyoqneb qajia qusiga minjej, “Mondor Qotei na aqa segi tamo ungasari nangi
taqatnjrsim nango Mandor Koba sqas. Sosimga a na nangi ingi anainjrim
awoosib koba na ingi uyoqnqab. Deqa nangi tulay areboleboleinjrim sqab.”
16 Onaga Yesus na kamba yawo anjam bei endegsi minjej, “Tamo bei a
maruro atqa osiqa tamo gargekoba nangi aqa maruro unga metnjrej. 17 Aqa
maruro bati brantonaqa a na aqa karngal tamo bei qarinyonagq gilsiqa tamo
nangi di minjrej, ‘Ningi boiy. Ingi ingi kalil gereiyosib atonub unu.” 18 Degsi
minjrnaqga nangi kalil bqa urateb. Osib minjogneb, ‘Iga bga keresai.” Bei na
minjej, ‘E mandam bunuj awaiyonum. Di ungajqa aiqai. Deqa ni goiyo lanja
minje, “E bqa keresai.” ’ 19 Bei na minjej, ‘E makau bunuj 10 awaiyem. Deqa
bini e nangi wau enjrqai. Deqa ni goiyo lanja minje, “E bqa keresai.” > 20 Bei
na minjej, ‘E bini uga bunuj onum. Deqa e dego bqa keresai.’

21 “Onaqga kangal tamo a olo puluosiq aisiq anjam kalil nangi na minjeb
gaji di aga tamo koba minjnaqga a minjir) ogetonaqga olo qarinyosiqga minjej,
‘Niurur gilsimga gam kokbaq di gam kifiilalaq di tamo ingi ingi saiqoji nangi
ti tamo jejamu lainjro qaji nangi ti tamo nam qandimnjro gaji nangi ti tamo
singa ugeinjro qaji nangi ti itnjrsimga jogsim ijo talq boiy.’ 22 Onaqa kangal
tamo a olo gilsiga tamo nangi di kalil jogsi bosiga aga tamo koba minjej, ‘O
Tamo Koba, e ino anjam dauryosim agi nangi kalil joqsi bonum. Ariya ino
tal tamo na maqosai unu.’

23“Onaqa goiyo lanja na olo aqa kangal tamo qarinyosiqga minjej, ‘Ni gilsim
gam kalilq dena tinafiuq dena ti tamo narngijogsim boiy. Naygikalil babqa ijo
tal magwas. 24E ni mermgqai. Tamo nangi e nami metnjronum bqa uratonub
gaji nagngiijo maruro ungasai.’”

Tamo a Yesus dauryqa marsimqa a mati geregere are qalsim Yesus dau-
ryem
25 Yesus a dena tigelosiqa walwelosiq aiyeqnaga tamo urngasari tular
gargekoba nangi a dauryosib aiyogqneb. Deqa a bulosiqa nangi endegsi
minjrej, 26 “Tamo bei a e daurbqa osimqga aqa abu, aqa ai, aga naur, aqa
angro nangi, aga was narngi, aqa jaja nangi, aqa segi jejamu dego jeutnjrqasai

di a ijo angro sqa keresai. 27 Tamo bei na aqa segi namburbas qoboiyosim e
daurbgasai di a ijo afjgro sqa keresai.”

28 Osiqa nangi endegsi minjrej, “Tamo bei a tal atqa osimqa a mati awoosim
tal kobotqajqa aqa awai geregere are qalsim aqa silali sisiyqas. Aqa silali
kereqas kiyo sai kiyo degsi are qalqgas. 29-30 A mati degsi are qalqasai di a tal
aqa utru atsim bati amble di aqa silali saiamqa tal kobotqa keresaiiyimqa
tamo narngi unsib a kikiyosib minjqab, ‘Ni tal aqa utru atem di ni kobotqa
keresai’ Yim a jemaiyqas.

31 “Mandor bei na mandor bei qoto itga marsimga a mati awoosim
geregere endegsiare qalqas, ‘Ijo qaja tamo 10 tausen nangi na mandor di aqa
gaja tamo 20 tausen nangi flumsib winjrqa kere kiyo?’ 32 A degsi are qalsim
marqas, ‘E na mandor di qoto bunyqa keresai” Degsi marsimqa aqa wau
tamo qudei nangi qarinnjrim gilsib mandor di minjqab, ‘Ungum, iga qotqa
uratonum.’

33 “Dego kere tamo bei na e daurbga osimqa a mati aqa segi ingi ingi kalil
uratqasai di a ijo angro sqa keresai.”

Bar qayawo anjam
34 Osiga Yesus a olo marej, “Bar a bole. Ingiq di bar atoqnib aqga uyo
boledamugas. Ariya bar aqa qajarara koboqas di ingi kiye na olo qga-
jararatqas? Di keresai. 35 Bar aqa qajarara koboqas di a ugeqas. Iga bar
di mandam ti bulyonamga mandam namuryqa keresai. Deqa iga bar di
uratosim waiyqom. Tamo a dabkala ti sqas di a ijo anjam endi geregere
quem.”

15

Kaja du alelqo qaji aqa yawo anjam

1Bati bei takis o qaji tamo nangi ti une tamo nargi ti kalil Yesus aga anjam
qugqwa marsibga aqa areq bosib koroeb. 2 Koroonabqa Farisi nangi ti dal
anjam galie tamo nangi ti Yesus yomuiyosib mareb, “Yesus a une tamo narngi
joqognsiqa koba na ingi uyeqnub.”

3 Degsib marnabqga Yesus a nango anjam di qusiqa yawo anjam endegsi
minjrej, 4 “Tamo bei aqa kaja 100 nangi fiif) uyoqnibga qujai bei alelamqa
a na kaja 99 nangi uratnjrsim qujai alelqo qaji di namosim gilsim itqgas.
5Itosim areboleboleiyim soqtosim qoboiyqgas. 6 Qoboiyosim aisim aqa qureq
di brantosim aga was naggi ti aqa qure qujai naggi ti kalil koroinjrsimqga
minjrqas, ‘Ningi uniy. Ijo kaja alelqo qaji agi olo itonum! Deqa ningi e ombla
areboleboleigim sqom! ” 7 Osiqa Yesus a olo marej, “Dego kere une tamo
qujaiaare bulyqas dilarn goge dia nangia qa tularn areboleboleinjrqas. Tamo
99 naggi mareqnub, ‘Iga tamo bole une saiqoji. Deqa iga are bulyqasai.’
Nangi qa lay goge dia nagngi areboleboleinjrqasai. Ariya une tamo qujai a
are bulyqas di nangi a qa tulan areboleboleinjrqas.”

Silali loumqo qaji aqga yawo anjam

8 Osiqa Yesus a olo marej, “Una bei aga menin silali 10 sognimga menir)
silali qujai loumimqa a warnal qatrentosim aqa talq di mar) solsim rjamosim
itqas. 9Itosim gilsim aqa was nangi ti aqa qure qujai nangi ti kalil koroin-
jrsimga minjrqas, ‘Ijo meniy silali qujai loumqo qaji agi olo itonum! Deqa
ningi e ombla areboleboleigim sqom!” ” 10 Osiqa Yesus a olo marej, “Dego
kere une tamo qujai a are bulyqas di Qotei aqa lar angro nangi a qa tulay
areboleboleinjrqgas.”

Tamo bei aqa niri aiyel qa yawo anjam

110siga Yesus a olo marej, “Tamo bei aqa riiri aiyel sogneb. 12 Bati bei piri
yala na aqa abu minjej, ‘O Abu, ni ino fioro kalil ambleq na potosim tagal bei
e ebe”’ Degsi minjnaga abu na aqa fioro ambleq na potosiqa taqal bei aqa
piri yala yej. Taqal bei aqga piri koba yej. 13 Onaga bati bei giri yala na aqa
horo kalil qarinyosiqa silali osiq tigelosiqa sawa beiq gilej. Gilsiq dia diqosi
lagnsiqa aqa silali kalil uyekritej. 14 Onaqa sawa dia mam koba aiyej deqa
piri yala a ingi tulay saiiyej. 15 Deqa a sawa deqaji tamo bei aqaq gilnaqa
minjej, ‘Ni ijo bel taqatnjrognsim ingi anainjrogne.” 16 Onaga a bel nangi
taqatnjrognsiqa ingi anainjrognej. Osiqa are galognej, ‘E mam koba unum.
Deqa e endegyqai. Bel nangi ingi oto uratognibqga di ognsiy uyoqnitqa dena
e kereoqnqas.’ A degsi are qalsiq soqnej. Di kiyaga? Tamo bei na ingi
anaiyosaiognej deqa.

17“0Osiqa olo are galej, ‘E kumbra grotonum deqa e mam na moiqa lagnum.
Ijo abu aga wau tamo narngi ingi koba uyeqnub. E segi qujai mam na moiqa
lagnum. 18 Deqa e olo puluosiy ijo abu aqaq aisiy minjqai, “O Abu, e Qotei
aqa pamgalaq di une kobaquja atonum. Ino namgalaq di dego e une kobaquja
atonum. 19 Deqa e ino angro sqa keresai. Deqa ni marimga e ino wau tamo
sosiy ni wauetmogqnqai.” * 20 Degsi are qalsiqa tigelosiq aga abu agaq olo
aiyej.

“Alyeqnaqga aqa abu nam atsiqa isaq di unsiq a qa tular) dulosiqa urur
ti gilsiq a soqonyosiga qalaqalaiyoqnsiqa kundoqyoqnej. 21 Onaga minjej,
‘O Abu, e Qotei aga namgalaq di une kobaquja atonum. Ino namgalaq di
dego e une kobaquja atonum. Deqa e ino afngro sqa keresai.” 22 Degsi
minjnaga aqga abu na aqa kangal tamo qudei nangi minjrej, ‘Ningi urur ti
%ilsib gara gugo tulag boledamu olekoba di osi bosib jigetiy. Bagrn] dego osi

osib aga bar duq di jigetiy. Singa tatal dego osib aqa singaq di jigelenetiy.
23 Makau meli bunuj didiqo di qalsib goiyiy. Goisib osib babqa iga koba na
uysim areboleboleigim sqom. 24Iga degyqom. Di kiyaqa? Ijo angro yala a
moiyobulosiq olo ambile sosig bqo deqa. Aloumej agi gagoq di olo brantqo.’
Degsi minjrnaqa nangi aga anjam kalil di dauryosib makau goisib koba na
awoosib areboleboleinjrnaq soqneb.

25-26 “Ariya niri koba a wauq di sosiq dena puluosi bosiq tal jojomyosiqa
narngi areboleboleinjreqnaq lou tueqnab qusiqa kangal angro bel metonaq
aqa areq bonaqga nenemyej, ‘Nangi kiyaqga lou tueqnub?’ 27 Degsi nenemy-
onaqa kangal angro dena minjej, ‘Ino was yala a olo bqo. Deqa ino abu na
makau meli bunuj didiqo di galqo nangi uyoqnsib areboleboleinjreqnaq lou
tueqnub. Aga angro a bole sosiq olo brantqo deqa lou tueqnub.” 28 Degsi
minjnaq qusiqa nirifosiq qudalej. Osiqa tal miligiq]gilﬂa uratej. Deqa aqa
abu a talq dena ogedosiqa minjej, ‘O ijo angro, ni tal miligiq au. Bamga iga
koba na awoosim ingi uysim areboleboleigim sqom.” 29 Onaqa piri koba a
na kamba aqa abu minjej, ‘O Abu, ni que. E wausau gargekoba ino anjam
dauryosim ni wauetmognem. E ino anjam bei gotranyosaiognem. Ni deqa e
qa are qalsim kaja du bei qalsim goiyosaieqnum. E ijo kadoi nangi ti koba na
areboleboleigosaieqnu. 30 Ariya ino angro yala a na ino fioro osiga gam qaji
una nangi ombla sambalaoqnsiq silali kalil uyekritej. Osiq olo bqoga ni a qa
tulan areboleboleimgoga makau meli bunuj didiqo di agi qaletonum.’

31 “Degsi minjnaqa agqa abu na kamba minjej, ‘O ijo agngro, ni gaigai e
ombla unum. Jjo ingi ingi kalil di ino dego. 32 Ariya bini iga maruro atsimqa

areboleboleigeqnu. Di kiyaqa? Ino was a moiyobulosiq olo nambile sosiq
bqo. Aloumej agi gagoq di olo brantqo.” ”

16

Yesus a fioro taqato tamo qa yawo anjam marej

10siqa Yesus a olo aqa angro nangi endegsi minjrej, “Noro tamo bei sogne;j.
Aqa fioro kalil aga wau tamo bei na taqatoqne;j. Bati bei tamo qudei na fioro
tamo di minjeb, ‘Ino fioro tagato tamo a ino fioro kalil lanja uyeqnu.” 2 Degsi
minjnabqa a na fioro tagato tamo di metonaq aqa areq bonaqa minjej, ‘Ni gqa
anjam degsi merbonubga e quonum. Ni kiyaga kumbra degyonum? Deqa
ijo fioro kalil ni uyonum qaji di sisiyosim merbimga e geregere qalieosiy ni
kobotmgai. Yim ni ijo fioro olo bunu taqatqasai.’

3 “Onaqa fioro taqato tamo di a segi are qalej, ‘E kiyerqai? Ijo tamo koba
a na e kobothqa marqo. E singila saiqoji deqa e wau bei yqa keresai. E
tamo qudei nangi minjrit silali lanja ebqab di e jemaibqas. 4 Deqa e kiyerqai?
E qalieonum. Tamo qudei nami ijo tamo koba aqaq dena fioro osib nangi
a kamba olo yqgajgqa minjeb qaji nangi di metnjrqai. Metnjrit ijoq babqa
floro nami eb gaji di e na aguq atitqa nangi e ga tularn areboleboleinjrqas.
Deqa ijo tamo koba a na e wibimga tamo nangi dena e osib nango talq di
e geregereibogngab.’ 5 A degsi are qalsiga tamo Kkalil nami aga tamo koba
aqaq dena fioro eb qaji nangi metnjrnaq bonabga tamo namo bej qaji di
nenemyej, ‘Ni fioro gembub ijo tamo koba agaq dena em?’ ¢ Onaga minjej,
‘E goren) kulum 100 em.” Degsi minjnaqa fioro tagato tamo na minjej, ‘Ni olo
gorer kulum 50 seginengrenye.” 7 Osiqa tamo bei nenemyej, ‘Ni fioro gembub
ijo tamo koba aqaq dena em?’ Onaqa minjej, ‘E bem sum aqa qun 100 em.’
Degsi minjnaqa Horo taqato tamo na minjej, ‘Ni olo bem sum aqa qur 80 segi
nengrenye.’

8“Onaqa fioro tamo a aga fioro taqato tamo aqa kumbra gisar di poiyonaqa
aqa flam soqtosig minjej, ‘Ni keretonum.” Degsi minjej. Di kiyaqa? Noro
tagato tamo uge dia powo ti sosiq deqa kumbra gisan di yej. Deqa ningi quiy.
Mandam endeqa tamo ungasari nangi mandam gaji powo koba ti unub. Ariya
suwarngqa tamo ungasari nangi mandam gaji powo kifiala ti unub.

9 “Deqa e ningi endegsi merngwai. Ningi mandam gaji fioro uge ognsib
dena tamo ungasari nangi kumbra bole enjroqnib nangi ningi qa tular are-
boleboleinjrogqngas. Yim bunuqna ningi moisib mandam qaji fioro uge kalil
uratibga Qotei na ningi jogsim tal gaigai sqas qaji dia ningi geregereingwas.

10“Ningi fioro kifiala geregere taqatqab di ningi fioro gelikoba dego geregere
taqatqab. Ariya ningi fioro kifiala geregere taqatqasai di ningi fioro gelikoba
dego geregere tagatqasai. 11 Ningi mandam qaji fioro uge geregere taqatqa-
sai di ningi lan) qure qaji fioro dego geregere taqatqasai. Deqa tamo yai
na lan qure gaji fioro nungo banq di atqas? Tamo dego bei sosai. 12 Ningi
tamo bei aqa fioro geregere taqatqasai di ningi nurgo segi fioro dego geregere
tagatqasai. Deqa tamo yai na fioro bei nungo banq di atqas? Tamo dego bei
sosai.

13 “Tamo qujai a tamo kokba aiyel nangi wauetnjrqa keresai. A tamo
kobaquja bei galagalaiyosim olo tamo kobaquja bei jeutqas. Bei aga anjam
dauryosim olo bei qorelyqas. Dego kere ningi silali ti Qotel ti turtnjrsib nangi
wauetnjrqa keresai.”

Yesus a dal anjam qa ti Mandor Koba Qotei qa ti anjam palontej

14 Onaqa Farisi nangi Yesus aqa anjam di qusib a yomuiyeb. Farisi nangi
bati gaigai silali oqnqgajqga are koba soqnej. Utru deqa nangi Yesus yomuiyeb.
15 Onaqa Yesus na kamba minjrej, “Ningi are qaleqnub, ‘Iga kumbra bole
bole lana babarg na yognim tamo ungasari nangi na iga nugoqnsib iga tamo
bole qa mergwab.” Ningi degsib are qaleqnub. Di gisan. Nungo are miligi
di Qotei a segi qalie. Kumbra qudei tamo nargi deqa arearetnjreqnu qaji di
Qotei aqa namgalaq di kumbra tulan) ugedamu.

16 “Nami Moses aqa dal anjam ti Qotei aga medabu o gaji tamo nango
anjam ti maroqneb dena bosi bosiq Jon aqa bati brantej. Jon aqa bati
brantej dena bosiq bini ijo anjam maro tamo nangi Qotei agqa anjam bole
palonteqnub. Palonteqnab tamo urngasari kalil nangi Qotei na tagatnjrsim
nango Mandor Koba sqajqa tular singilaeqnub.

17 “Larg ti mandam ti kobogab. Ariya Qotei aga dal anjam mutu kifiala bei
koboqasai bole sai.”

Tamo bei na aqa naun uratqa anjam
18 Osiqa Yesus a olo marej, “Tamo bei na aga paur) uratosim olo una bei
oqas di a na aqa naun) kumbra ugeq waiyqo. Una bei dego aqa gumbuluy na
auratimga bunuqna tamo beina olo oqas di tamo bunuj dena una di kumbra
ugeq waiyqo.”

Noro tamo Lasarus wo nargo sa anjam

19 Osiga Yesus a olo marej, “Noro tamo bei soqnej. A bati gaigai gara
wala bole jugoqnsiqa tulan areboleboleiyeqnaqa ingi bole bole uyoqnsiq
soqgnej. 20 Aqa tal meq di tamo bei ingi tulan saiqoji aqa fiam Lasarus a bati
gaigai awooqnsiq neiognsiq sognej. Aqa jejamu kalil yu na ugetej. 21 Deqa
a tal meq di awesonagqa fioro tamo a ingi uyeqnaga fiengi ululoneqnaqa osiq
uyoqnej. Aqa yuq dena len aiyeqnaqa baur nangi bognsib nango mern na yu
bilgetogneb.

22 “Bati bei Lasarus a moiyej. Moinaqa Qotei aga lan afngro nangi bosib
aqa qunur osib Abraham aqa areq di awoteb. Bunugna fioro tamo a dego
moinaqa subq ateb. 2324 Subq atnabqa aqa qunur aisiq moiyo qureq di
soqnej. Sosiqa jaqatin kobaiyeqnaqa tarosiqa Abraham isaq di sonaq une;.
Lasarus a Abraham aqa areq di awesonaq unsiqa tularn maosiqa Abraham
minjej, ‘O Abu Abraham, e namyuwoq endi sosimga tulan kankanognsim
jaqatin koba eqnum. Deqa ni e ga are ugeimimga Lasarus minjim aga bar
gelyaq di tuqtosim bosim ijo mernq di atimqa Kifiala ulilibqgas.’

25 “Onaqa Abraham na minjej, ‘O angro, ni are qale. Ni nami mandamgq di
sosimqa ni ingi bole bole uyognem. Ariya Lasarus a ingi uge uge uyoqne;.
Deqa bini Lasarus a sawa boleq endi sosiqa a tulan areboleboleiyeqnu.
Ariya ni namyuwoq di sosimqa jaqatir koba eqnum. 26 Ni jam atsim une. Ni
iga ti ambleq di sub guma koba unu. Deqa iga sub di lagaiosim nungoq bga
keresai. Ningi dego sub di laqaiosib gagoq bqa keresai.’

27-28 “Onaqa fioro tamo dena kamba Abraham min{'ej, ‘O Abraham, ni
na Lasarus minjimqa olo puluosim ijo abu aqa talq gilsim ijo was 5 nangi
saidnjrimqa nangi sawa uge endeq bgasai.’ 29 Onaga Abraham na minjej,
‘Ino was nangi Moses aqa dal anjam galieonub. Narggi Qotei aga medabu o
gaji tamo nafngo anjam dego qalieonub. Narngi anjam di dauryqab di kere.’
30 Onaqa fioro tamo dena olo minjej, ‘O Abu Abraham, di keresai. Ariya tamo
moiyej gaji a subq na tigelosim anjam minjrqas di nangi qusib are bulyosib
dauryqab.

31“Onaqa Abraham na minjej, ‘Tamo nangi Moses aqa dal anjam ti Qotei
aqa medabu o gaji tamo nafngo anjam ti qusib are bulyqasai di tamo bei a
subq na tigelosim nafngi anjam minjrqas di dego nangi qusib are bulyqasai.” ”

17

Tamo a Yesus aqa angro kifiala bei uneq waiyqas di a tulan padalougetqas

1 Osiqga Yesus na aga angro nangi olo endegsi minjrej, “Bunugna tamo
qudei na tamo qudei uneq breinjroqngab. Bole, kumbra di brantoqngas.
Ariya tamo nangi kumbra di yogngab qaji nagngi tulan padalougetqab. 2Iga
tamo deqaji nangi ojsim menin kobaquja osim sil na nango kakroq di
tontosim breinjrim ya robuq aiqab di kere. Yim nangi bunugna angro kifiala
bei uneq waiyqasai.

3 “Deqa ningi geregere nam atoqniy. Ino was bei a une bei atimqa ni na
minje, ‘Une di urat.”’ Yim a ino anjam di qusim are bulyqas di ni aga une di
torei moiyotime. 4 Ariya a bati qujai qa une 7 ni emognsim olo bognsim ni
mermogngas, ‘O was, e kumbra grotonum.” Degsi mermo 7 yimga ni aqa
une kalil di torei moiyotime.”

Iga Yesus qa gago areqalo singilatqajqa anjam
50Onaga Yesus aga anjam maro tamo narngi na minjeb, “O Tamo Koba, gago
areqalo ni qa singilateqnum daji di ni na olo kobaqujatime.” ¢ Onaga Tamo
Koba a na kamba minjrej, “Nungo areqalo e ga singilato qaji di sis yago bul
kifiala sqas di kereqas. Degesqas di ningi subar endi minjibqga a nungo anjam
dauryosim jirim qoji waqosim aisim yuwalq di tigelqas.”

Yesus a kangal tamo aqa kumbra qa anjam marej

7 Osiga Yesus a olo marej, “Tamo bei na aqga kangal tamo garinyonaqa
gilsiga aqa ingi wauq di mandam qamsiq bulyej. Osiqa aqa kaja nagngi dego
tagatnjrej. Ariya a wau di kobotimqa aga tamo koba a na kiyersi minjqas?
‘Ni namo ingi uye’ degsi minjqas e? Sai. 8 A minjqas, ‘Ni ijo ingi goiyetbosim
gara tigsim ingi suweiyosim ebimgqa ingi ti ya ti uyqai. Uyit menetbimqga
bunu ni kamba ingi ti ya ti uygam.” A na aqa kangal tamo degsi minjqas.
Di kiyaqa? A kangal tamo lanaj deqa. 9 Kangal tamo dena aqa tamo koba aqa
anjam dauryimga a na kamba aqa fiam soqtetqasai. Osim ‘Ni keretonum’
degsi minjqasai. Di kiyaqa? A kangal tamo lanaj deqa. 10 Dego kere ningi
Qotei aqa kangal tamo sosibqa wau kalil a na ningi engoqnqgas qaji di yoqniy.
Yoqnsib maroqniy, ‘Iga kangal tamo lanaj. Deqa wau Kkalil Qotei na iga
egeqnu qaji di agi yeqnum.” ”

Yesus a tamo 10 nango jejamu yu na ugeelenej qaji nangi boletnjrej

11 Yesus a dena tigelosiga Jerusalem aiqajqa gam dauryosiqa Samaria
sawa ti Galili sawa ti ambleq na walwelosiq aiyoqnej. 12-13 Aiyoqnsiq qure
beiq di brantej. Onaqga tamo 10 naggo jejamu yu na ugeelenej qaji nangi
bosib Yesus itosibqa nangi kifiala isaq di tigelosib tular) maosib minjeb, “O
Tamo Koba, ni iga qa dulosim aqaryaige.” 14 Onaqga Yesus a nangi unjrsiqa
minjrej, “Ningi olo puluosib aisib nuggo jejamu atra tamo nangi osornjriy.”
Degsi minjrnaqa naggi aiyoqnsibga gamq di nango yu kalil mosoonaqa
nango jejamu boleonaq uneb. 15 Onaqa nango ambleq dena qujai a segi olo
puluosiqa Yesus aqa areq gilej. A leley ti Qotei aga fiam soqtognsiq gilogne;.
16 Gilsiq Yesus aqa singaq di singa pulutosiqa biniyosiqg minjej, “O Tamo Koba,
ni keretosim ijo jejamu boletonum.” Tamo di a Samaria qaji. 17 Onaqa Yesus

atamo di unsiqa marej, “E na tamo 10 nango jejamu boletetnjronumga ariya
qujai a segi ijoq bqo. Tamo 9 nangi gabi unub? 18 Nangi olo ijoq bosai. Nangi
Qotei aga fiam soqtosai dego. Sawa bei gaji tamo endi a segi qujai olo bosiq
Qotei aqga fiam soqtqo.” 19 Yesus a degsi marsiqa tamo di minjej, “Ni tigelosim
aiye. Niino areqalo e qa singilatonum deqa ino jejamu boleqo.”

Mondon Tamo Angro a lan qureq na bqas

20 Bati bei Farisi nangi Yesus endegsib nenemyeb, “Bati gembu Qotei a
bosim aqga segi tamo ungasari narygo Mandor Koba sosim narngi taqatnjrqas?”
Onaga Yesus na minjrej, “Qotei a Mandor Koba sqajqa bati brantognimqa
manwa bei namogna bam ningi ungasai. 21 Tamo bei na endegsi merngwasai,
‘Ningi uniy, Mandor Koba a bqo agiende,” o ‘Mandor Koba a bqo agide.’
Degyqasai. Ningi quiy. Bini Qotei a nurjgo ambleq endi Mandor Koba unu.”

22 Osiqga Yesus na aqa angro nangi endegsi minjrej, “E Tamo Angro. Bati
bei brantimqa ningi ijo bqajqa bati unqa maroqnsib unqasai. 23 Tamo qudei
na ningi gisangoqnsib merngoqngab, ‘Ningi uniy. Tamo Angro bqo agide,” o
‘Tamo Angro bqo agiende.’ Degsib merngoqnibqa ningi nangi daurnjraib.
24 Kola minjaleqnaqa lax kalil suwaneqnu dego kere mondor e Tamo Angro
brantitqa tamo ungasari kalil nangi e nubgab. 25 Ariya e brantosaisognitqa
tamo ungasari bini bati endeqa unub gaji nangi na e qoreibosib jaqatin) koba
ebqab.

26 “Noa aqa bati ga tamo ungasari nangi kumbra yoqneb dego kere e Tamo
Angro bqajqa bati gqa nangi kumbra degyoqnqab. 27 Agi Noa aqa bati qa
tamo ungasari kalil naggi ingi ti ya ti uyoqnsib una bay ojelerjognsib sonabqga
Noa a qobuy miligiq gilnaqa awa koba aisiqa mandam ya maqonaqga nangi
kalil morenekriteb. 28-29 Lot aqa bati qa dego tamo ungasari nangi ingi ti ya
ti uyoqnsib ingi ingi awaiyoqnsib silali ognsib ingi yagoqnsib tal atogqneb.
Napggi kumbra degyoqnsib sonabqa Lot a Sodom qure uratosiq ulaneqnaqa
namyuwo ti menir puloy ti lan goge na awa bul aisiqga Sodom tamo urngasari
kalil nangi padaltnjrej. 30 Dego kere bunugna tamo ungasari nangi kumbra
degyoqnsib sogqnibga e Tamo Angro brantqai.

31 “Bati deqa tamo ungasari tal meq di unub gaji nangi jaraiqa oqnsib ingi
ingi oqa osibga olo warum miligiq gilaib. Napngi jaraiyoqujatebe. Tamo
ungasari wauq di unub qaji nangi jaraiqa oqnsib ingi ingi oqa osibqga olo
puluosib qureq baib. Nangi torei dena jaraiyoqujatebe. 32 Kumbra nami Lot
aqa pauy aqaq di brantej gaji ningi deqa are qaliy. 33 Tamo bei a aqa segi
nambile taqatqajqa areqalo kobaiyqas di a padalgas. Ariya tamo bei a aqa
segi nambile uratgas di a olo nambile bole oqas.

34 “E ningi endegsi merngwai. Ijo bgajqa bati brantimga golo deqa tamo
aiyel warum qujaiq di nerenesognibga Qotei na bei lay qureq osi ogsimga
bei uratim sqas. 33 Upa aiyel tal qujaiq di saplarn gereiyogqnibqga Qotei na
bei lany qureq osi ogsimga bei uratim sqas. 36 Tamo aiyel wau qujaiq di ingi
yagoqnibga Qotei na bei lar qureq osi ogsimqga bei uratim sqas.” Yesus na
aga afngro nangi anjam degsi minjrej. 37 Onaqa nangi na kamba nenemyeb,
“O Tamo Koba, kumbra kalil di sawa gabia brantqas?” Onaqa Yesus a nangi
yawo anjam endegsi minjrej, “Tamo nango jejamu qusaeqnu gaji sawa dia
gal nagngi koroqab.”

18

Iga Qotei pailyqajqa asgigwasai

1-2Yesus aqa afngro nangi bati gaigai Qotei pailyoqnib asginjraim deqa a na
yawo anjam bei endegsi minjrej, “Qure beiq di anjam pegiyo tamo soqne;j.
Tamo di aqa kumbra bolesai. A Qotei ulaiyosaiognej. A tamo ungasari nangi
ga dego are qalosaiognej. 3 Qure dia una qobul sognej. A bati gaigai anjam
pegiyo tamo di aqa areq gilognsiqa minjognej, ‘Tamo bei na e gulbe ebeqnu.
Deqa ni na aqaryaibosim gago alyel anjam pegiyetgimga tamo dena e olo
gulbe ebqasai’ 4 A degsi minf'eqnaqa a aqaryaiyqa uratognej. Bunuqna
a areqalo bei osiqa marej, ‘Bole, e Qotei ulaiyosaieqnum. E tamo urgasari
nangi qa are galosaieqnum. 5 Ariya urna qobul di a bati gaigai e wainbognsiqa
merbeqnu, “Ni aqaryaibe.” A merbo gaigai yeqnu deqa urngum e aga anjam
gereiyetqai. E aga anjam gereiyetqasai dia bati gaigaiijo areqboqnsim sqas.
Yim e tularg asgibo uge.” ”

6 Osiqa Tamo Koba a olo marej, “Anjam pegiyo tamo uge aga anjam marej
gaji di ningi quiy. 7 Qusib are qaliy. Qotei a tamo bole. A anjam pegiyo
tamo di bul sai. Deqa tamo ungasari a na giltnjrej qgaji naygi qolo ti ganam
ti pailyogqngab di a nango pailyo qusimga tarinsokobaiyqasai. A nangi urur
agaryainjrqas. 8 E ningi merngwai. Qotei na nafngi urur agqaryainjroqujatqas.
Ariyamondor e Tamo Angro bosiyqa tamo ungasari mandamq endi unub qaji
nangi e ga narngo areqalo singilatosib sognib degsi unqai e?”

Farisi tamo bei takis o qaji tamo bei wo nangi atyel Qotei pailyeb

9Tamo qudei nangi mareqnub, “Iga tamo bole. Iga tamo qudei nafgi unub
dego sai.” Yesus na tamo deqaji nangi yawo anjam bei endegsi minjrej,
10“Tamo aiyel nangi Qotei pailyga marsibqa atra tal miligiq gileb. Bei Farisi
tamo. Bei takis o qaji tamo. 11 Nangi atra tal miligiq gilsibqa Farisi tamo
a namo tigelosiqga endegsi pailyej, ‘O Qotei, e tamo qudei nangi unub dego
sai. E gisan na tamo ungasari nangi silali yainjrosaieqnum. E sambala
kumbra yosaieqnum. E kumbra uge bei dego yosaieqnum. E takis o gaji
tamo di bul sai. 12 E gaigai ni pailmga oqnsim ingi ti ya ti urateqnum. E ijo
segi ingi ingi kalil potelenjognsim oto bei ni atraimeqnum.” 13 Farisi tamo a
degsiqa Qotei pailyej. Onaqa takis o qaji tamo a kifiala isaq di tigelesosiqa lax
goge koqyosim pailyqajga jemaiyonaqa turuosiqa are soqonyosiga marej, ‘O
Qotei, e une ti. Deqa ni e ga dulosim ijo une kalil kobotetbime.” Takis o qaji
tamo a degsiqa Qotei pailyej.”

14 Yesus a yawo anjam degsi minjrsiqa olo minjrej, “E ningi merngwai.
Takis o qaji tamo di aqga une kalil Qotei na kobotetonaga a olo puluosiga aqa
talq aiyej. Ariya Farisi tamo di aga une Qotei na kobotetosai. Di kiyaqa?
Tamo kalil nango segi fiam soqteqnub gaji nangi Qotei na olo fiam aguq
atetnjrqas. Ariya tamo nango segi fiam aguq ateqnub qaji nangi Qotei na olo
flam soqtetnjrqas.”

Yesus a marej, “Angro du du nangi jjo areq bqajqa saidnjraib”

15 Onaqga tamo ungasari qudei nangi nafngo angro du du ti angro mom ti
jogsib Yesus na aqga barn nango gateq di atetnjrqa marsib aqa areq beb.
Beqnabqa Yesus aqa angro nangi na saidnjrsib minjreb, “Nungo angro du du
nangijoqgsib endeq baib.” 16 Degsib saidnjrnabga Yesus na angro du du nangi
di metnjrej. Osiga aqa angro nangi minjrej, “Angro du du nangi uratnjrib
ijo areq beb. Nangi saidnjraib. Tamo ungasari nangi angro du du bul sqab
di Qotei a nango Mandor Koba sosim nangi tagatnjrqas. 17 E bole merngwai.

Ningi angro du du nangi bul sqasai di Qotei a ningi osim taqatrygwasai. Deqa a
nungo Mandor Koba sqasai dego.”

Noro tamo bei a Yesus ombla na anjam mareb

18 Onaqa Juda gate bei na Yesus endegsi nenemyej, “O Qalie Tamo Bole, e
kiyersiyqa nambile gaigai sqai?” 19 Onaqa Yesus na kamba minjej, “Ni kiyaqa
e tamo bole qa merbonum? Qotei a segi qujaitamo bole. 20 Ariya ni Qotei aqa
dal anjam kalil qalie unum. ‘Nitamo beiaga unajejamu ojetaim. Nitamo bei
qalsim moiyotaim. Ni bajinaim. Ni tamo bei aqga jejamu lana gisanyaim. Ni
ino ai abu nango sorgomgq di geregere sosimga nango anjam dauryoqne.’”
21 Onaqa Juda gate dena olo Yesus minjej, “E angro kifiala ga dal anjam kalil
di dauryosim bogqnem agi bini degsi unum.” 22 Degsi minjnaq qusiqa kamba
minjej, “Ni dal anjam Kkalil di dauryosim keretonum. Ariya kumbra qujai
ni keretosai. Deqa e ni mermgai. Ni gilsim ino ingi ingi kalil gqarinyosim
silali osim tamo ingi ingi saiqoji nangi jeisim enjre. Degsim enjrsim bosim
e daurbe. Osim bunugna ni lan qureq di awai bole itqgam.” 23 Yesus na tamo
di degsi minjnaq qusiqa are gulbekobaiyej. Di kiyaqa? A ingi ingi koba ti
sognej deqa.

24 Onaqa Yesus a tamo di kogyosiga marej, “Tamo ungasari ingi ingi koba
ti unub qaji nagngi Qotei na tagatnjrsim nango Mandor Koba sqa marsibqa
lan qureq oqwajqga tularn bangi koba. 25 Kamel a yumba miligiq gilqajqa
baggi koba. Dego kere tamo ungasari injgi ingi koba ti unub qaji nangi Qotei
na taqatnjrsim nango Mandor Koba sqa marsibqa lay qureq oqwajqa tulay
bangi koba.” 26 Onaqa tamo qudei Yesus aqa anjam di queb qaji nayngi na
minjeb, “Ni anjam degsi maronum deqa tamo yai nangi Qotei na elenamqa
nangi nambile gaigai sqa kere?” 27 Onaqa Yesus na kamba minjrej, “Tamo
narngi segi nambile sqa keresai. Ariya Qotei na nangi elenjqa kere. Di kiyaqa?
Qotei a kumbra kalil yqa kere.”

28 Yesus a nargi degsi minjrnaqa Pita na minjej, “O Tamo Koba, ni une. Iga
gago ingi ingi kalil uratosim ni daurmeqnum.” 29-30 Onaqga Yesus na minjrej,
“E bole merngwai. Tamo bei a Qotei na taqatosim aga Mandor Koba sqa
marsimga aqga segi qure, aga rjaur), aqa was nargi, aqa ai abu nangi, aga angro
narngi ti kalil uratnjrsim e daurbqas tamo di Qotei na ingi ingi gargekoba olo
yelenqas. Yimqa mondor a nambile gaigai sqas.”

Yesus a marej, “E moisiy olo subq na tigelqai”

31 Yesus na aqa angro 12 nangi anjam degsi minjrsiq koboonaqa nangi
jogsiqa segitnjrsiqa endegsi minjrej, “Ningi quiy. E Tamo Angro. Iga
Jerusalem aiyeqnum. Dia anjam kalil Qotei aga medabu o tamo nargi nami
e qa nengrenyeb gaji di aga damu brantqas. 32 Agi tamo qudei na e ojqab. E
ojsib tamo nangi Qotei qaliesai qaji nango banq di e atgab. Yimga nangina e
misilinbognsib miselbognsib ugeugeiboqngab. 33 Osib e kumbainbosib lubsib
moiyothqab. Bati qalub koboamga e olo subq na tigelqai.” 34 Yesus na aqa
angro nangi anjam degsi minjrnaq qusibga anjam di aqga utru Qotei na ulitej
deqa nangi geregere poinjrosai.

Yesus na tamo bei nam qandimyej qaji di boletej
35 Onaga Yesus a walwelosi aisiq Jeriko qure jojomyeqnaga tamo bei
nam qandimyej qaji a gam qalaq di awesosiqa tamo ungasari nangi silali
ga nilnjrognej. 36 Tamo ungasari tulan gargekoba nangi Yesus dauryosib

gatronognsib aiyeqnab tamo dena qusiqa nenemnjrej, “Ningi kiyaqa qa-
troneqnub?” 37 Onaqa nangi na minjeb, “Yesus Nasaret qaji a aiyeqnu.”
38 Degsi minjnabga a tulay lelenosiga marej, “O Yesus, Devit aqga Niri, ni
e qa dulame.” 39 Onaga tamo ungasari namoeb daji nangi na tamo di
pirintosib minjeb, “Ni lelenkobaaim. Kiri.” Degsi minjnabga a nango anjam
quetnjrosai. A olo tulay lelenognsiq Yesus minjoqgnej, “O Devit aqa Niri, ni
e gqa dulame.” 40 Onaqa Yesus a tigelosiqa tamo ungasari nangi minjrej,
“Tamo di osib ijo areq osi boiy.” Onaqa nangi na a osib Yesus aqa areq osi
beb. Osi bonabga nenemyej, 41 “E ni kiyermqajqa deqa ni e qa lelenjognam?”
Onaqa minjej, “O Tamo Koba, e olo nam poibim sawa ungajqa deqa e ni qa
lelenognam.” 42 Onaqa Yesus na minjej, “Ni e gqa ino areqalo singilatonum
deqa e ni boletmgai. Deqa ino namdamu olo poimeme.” 43 Degsi minjnaga
aga namdamu poiyonaga sawa unsiqa Qotel aga flam soqtosiqa tigelosiq
Yesus dauryosiq aiyej. Onaqa tamo ungasari kalil nangi Yesus aqa manwa di
unsibga nangi dego Qotei aqa fiam soqtogneb.

19

Yesus a Sakius aqa talq gilej

1-3 Onaqa Yesus a aisiqa Jeriko qureq di brantosiq qure ambleq na wal-
weleqnaga tamo bei aqga fiam Sakius a Yesus tamo kiyero degosiq ungajqa
dauryej. Sakius a takis o gaji tamo nango gate. A fioro koba ti sognej. A
tamo truquyala deqa a Yesus dauryosiq unqajqa yonaq ugeiyej. Di kiyaqa?
Tamo gargekoba nangi na sawa getenteb deqa. 4 Deqa Sakius a urur ti aisiq
tamo ungasari kalil nangi bunnjrsiga namoosiq gam qalaq di nam bei ogsiq
nam atej. Nam atsiqa are qalej, “Yesus a gam endena bamqa e geregere
unqgai.” 5 Onaqa Yesus a gam dena walwelosi aisiq njam utruq di tigelosiq
tarosiq Sakius unsiqa minjej, “O Sakius, ni mandamgq aiyoqujat. Bini e ino
talq di sqai.” © Degsi minjnaqa a qusiqa mandamq aiyoqujatosiqa tulary
areboleboleiyonaqga Yesus osiqa ombla na aqa talq gileb. 7 Gileqnabga tamo
ungasari kalil nangi di unsib pirinosib mareb, “Ningi uniy. Yesus a une tamo
aqa talq gileqnu.” & Onaqa talq di Sakius a tigelosiga Yesus minjej, “O Tamo
Koba, ni que. E ijo ingi 1ngi kalil ambleq na potosiy tamo ingi ingi saiqoji
narngijeisi enjrqai. E nami tamo bei gisanyosim silali dala qujai yaiyem kiyo?
Degamga e kamba silali dala qolqe olo yqai.” 9 Ona({g Yesus a Sakius aqa
anjam di qusiqa tamo ungasari nangi minjrej, “Bini Sakius a dego Abraham
aqa angro tintinqo. Deqa Qoteina a ti tamo kalil aqa talq endi unub qaji nangi
ti elenqo. 19E segi Tamo Angro. E na tamo ungasari padalo gamq di unub qaji
nangi namoqnsim eleneqnum. E deqa mandamg aiyem.”

Silali tagatqajqa yawo anjam

11 Onaga tamo ungasari nangi Yesus aqa anjam di qusib are qaleb, “Bini
kiyo Qotei a gago Mandor Koba sosim iga tagatgwajga bati brantqas?”
12 Nangi degsib are qaleb. Di kiyaqa? Yesus a Jerusalem jojomyej deqa.
Onaqa Yesus a yawo anjam bei endegsi minjrej, “Tamo kobaquja bei a sawa
isaq gilej. Tamo di a are qalej, ‘E sawa deq gilitqa sawa deqaji nangi na e
mandor atqgab. Yibga e olo puluosiy bosiy ijo segi qure qujai nango mandor
sosiy nangi taqatnjrqai’ A degsi are qalsiqa sawa isaq gilej. 13 A gilqa
osiga aqa kangal tamo 10 nangi metnjrnaqa aqa areq bonabqa nangi segi
segi 20 kina enjrsiqa minjrej, ‘Silali endena wauosib silali aga oto dego oiy.
Bunugna e olo bosiy unqai.’

14 “Tamo kobaquja a degsi minjrsiqa sawa isaq gilsiq di sonaqa aqa qure
qujai nangi a qa tularn ugeosib are galeb, ‘A gago mandor sqasai.’ Degsib
are qalsibga tamo qudei nangi garinnjrnab sawa deq gilsib sawa deqaji nangi
minjreb, ‘Tamo di a gago mandor ataib. A naiga tagatgwajqa iga uratonum.’
15 Ariya sawa deqaji naggi na tamo di mandor ateb. Onaqa bunugna a olo
puluosiq aqa segi qureq aisiqa kangal tamo nangi wau qa silali enjrej qaji
nangi metnjrej. Metnjrnaqa nangi aga areq bonabga a na minjrej, ‘E nami
silali engem qaji dena ningi wauoqneb olo silali di osorbiy.’

16 “Onaga kangal tamo deqaji bei a bosiqa minjej, ‘O Tamo Koba, ino 20
kina ebem q]ejlji dena e waueqnamga olo 200 kina brantej agiende.” 17 Onaqga
aqa tamo koba a na minjej, ‘Ni kangal tamo bolequja. Ni wau kifiala geregere
taqatonum deqa e qure kokba 10 ino banqdi uratitqa ni na tagatnjrogngam.’

18 “Onaqa kangal tamo bei a bosiga aga tamo koba minjej, ‘O Tamo Koba,
ino 20 kina ebem qaji dena e waueqnamga olo 100 kina brantej agiende.
19 Onaqa aqga tamo koba a na minjej, ‘E qure kokba 5 ino bafq di uratitqa ni
na taqatnjrogngam.’

20“Onaga kangal tamo bei a bosiga aqa tamo koba minjej, ‘O Tamo Koba, ni
unime. Ino 20 kina ebem qaji agi olo osibetmonum. E gara fiengi na dalaosim
atnam soqnej. 2! E kumbra degyem. Di kiyaqa? E ni qa ulaem deqa. E
qalieem, ni tamo yirif) ani. Tamo qudei nangi waueqnab silali branteqnaqa
ni segi na eqnum. Tamo qudei nangi ingi yageqnab melieqnaqga ni segi na
otorosim uyeqnum.’

22«Onaqga tamo koba dena kamba endegsi minjej, ‘Ni kafgal tamo uge. Ino
segi anjam dena e ino une ubtosiy ni p?fimqai. Ni nami galieem, e tamo
pirin ani. Tamo qudei nangi waueqnab silali branteqnaqa e segi na eqnum.
Tamo qudei nangi ingi yageqnab melieqnaqga e segi na otorosim uyegqnum.
Ni nami e ga degsim galieem. 23 Deqa ni kiyaqa ijo silali di osi gilsim silali
talq di atosai? Nidi atem qamu e bosimqa silali talq dena ijo silali aqga oto
kobago gamu turtosim onum gamu.’ 24 Degsi min{ésliqa tamo qudeiaqa are
di tigelesoqneb qgaji nangi minjrej, ‘Ningi aqa 20 kina di yaiyosibga kanga
tamo nami wauosiqa 200 kina ej gaji di olo yiy”’ 25 Onaqa nangi na minjeb,
‘O Tamo Koba, a 200 kina ejunu. Deqa ni kiyaqa 20 kina olo yqa maronum?’

26 “Onaga tamo koba a na minjrej, ‘E ningi merngwai. Tamo a wau geregere
tagatogngas di Qotei na olo wau koba yimqa a na tagatogngas. Ariya tamo
a wau geregere taqatqasai di wau kifiala a na taqatejunu qaji di a olo bunu
taqatqasai. Qotei na a kobotimqa a lana sqas.” 27 Osiga minjrej, ‘Tamo nangi
e ga jeu ateb gaji naggi di jogsib boiy. Nangi e qa mareb, “Tamo di a gago
mandor ataib.” Deqa tamo nargi di jogsib bosib ijo ulatamuq endi nangi
Aumib morernqab.” ”

_28Yesus a yawo anjam degsi marsiqa a Jerusalem aigqajga gam dauryosiq
aiyoqne;j.

Mandor Koba Yesus a Jerusalem aiyej

29-30 Yesus a aisiqa Betfage qure ti Betani qure ti Oliv mana utruq di jo-
jomyosiqa aqa angro aiyel qarinnjrsiga minjrej, “Ningi aisib qure bei jojom di
unu di brantosib donki bei tontonub unu di ungab. Donki di bunuj tamo bei
nami aqa quraq di awoosaiognej qaji. Ningi donki di unsibqa sil palontosib
titosib osib boiy. 3! Ningi sil palontognibga tamo bei na nenemrgwas kiyo,
‘Ningi kiyaqa donki aqa sil palonteqnub? Degsi nenemngimqa ningi na
minjiy, ‘Tamo Koba a wau ti. Deqa a donki qa mergwo.” ”

32 Yesus a nangi aiyel degsi minjrsiq qarinnjrnaqa aisib anjam Yesus na
minjrej qaji di dauryosib donki di uneb. 33 Unsib sil ﬁalonte nabga donki
aqa abu nangi na naggi aiyel nenemnjreb, “Ningi kiyaqa donki aqa sil
palonteqnub?” 34 Degsi nenemnjrnabga nangi aiyel na kamba minjreb,
“Tamo Koba a wau ti. Deqa a donki qa mergwo.”

35 Degsi minjrnab odnjrnab nangi aiyel donki di osib Yesus aqa areq
osi gileb. Osi gilsib nango segi gara jugo piqtosib donki aqa quraq di
tusib Yesus soqtosib donki aqa quraq di awoteb. 36 Yesus a donki aqa
quraq di awoonada donki a walwelosi aiyeqnaga tamo urngasari nangi nango
gara jugo piqtelenosib gamq di tuelenogneb. 37 Onaga Yesus a Oliv mana
utru jojomyeqnaqa aqa angro gargekoba nangi tulay areboleboleinjreqnaqga
lelenogneb. Yesus a nami manwa gargekoba yeqnaqa nangi unoqneb deqa
nangi Qotei aqa fiam soqtognsib endegsib marogneb, 38 “Ni Tamo Koba aqa
flam na bonum deqa a ni tulay geregereimeqnu. Ni gago Mandor Koba. Iga
Qotei Goge Koba aqa fiam tulay soqtoqnqom! Lar qureq di lawo kumbra
gaigai sqas.”

39 Onaga tamo urngasari nango ambleq dena Farisi qudei nangi tigelosib
Yesus minjeb, “O Qalie Tamo, ni ino angro nango medabu getentetnjrime.”
40 Onaga Yesus na minjrej, “Ijo angro nango medabu getentqab di meniy
nargi tamo bulyosib tulan murqumyoqnsib Qotei aqa fiam soqtogngab.”

Yesus a Jerusalem nangi qa akamej

41(0siqa Yesus a Jerusalem jojomyosic(]iunsiqa akamej. 42 Akamosiq marek
“O Jerusalem tamo ungasari, bini bati endeqa ningi Qotei aqa kumbra galiee
gamu ningi geregere lawo na unub qamu. Ariya kumbra diningi qa uliejunu
deqa ningi qalieqa keresai. 4344 Deqa ningi quiy. Bati bei brantimqa
tamo qudei na bosib ningi jeutygosib nungo qure koba endi agutibga ningi
jaraiqa keresaiingwas. Amqa nangi na ningi qoto itngosib tulan ugeugeingosib
nungo qure koba endi nifiaqyekritqab. Osib qure aqa menir) kalil paraparain-
jrsib breinjribgqa menin bei menin bei aqa quraq di sqasai. Menir kalil
segisegiqgab. Jeu tamo nangi bosib ningi degrngwab. Di kiyaqa? Qotei na ningi
aqaryaingwajqa bati brantqo di ningi poingosai deqa.”

Tamo ungasari nangi atra tal miligiq di ingi ingi qarinyogneb

45 Osiga Yesus a atra tal koba miligiq gilsiqa nam atej di tamo ungasari
gargekoba nangi ingi ingi qarinyognsibqa dena silali eqnab unjrsiqa nangi
winjrnaq jaraiyeb. 46 Nanygi jaraiyeqnabqga Yesus na minjrej, “Qotei aqa
anjam bei nami endegsib nengrenyeb unu, ‘Ijo tal endi pailyqajqa tal.” Qotei
aqa anjam degsi unu. Ariya ningi na olo tal endi ugetonubqa a bajir) tamo
nargo tal bulqo.”

47 Yesus a bati gaigai atra tal miligiq gilognsiq dia tamo ungasari naggi
Qotei aga anjam palontosiq minjrognej. Bati deqa atra tamo kokba ti dal
anjam qalie tamo nangi ti Juda gate naggi ti Yesus qalib moiqajga gam
njamogneb. 48 Ariya tamo ungasari kalil nangi Yesus aqa anjam quqwajqa tularg
arearetnjroqnej. Deqa Juda gate nangi Yesus qalib moiqajga gam ramonab
ugeinjrej.

20

Juda nangi na Yesus nenemyeb, “Ni singila qabe na osimqa kumbra endi
yeqnum?”

1-2Bati bei Yesus a atra tal koba miligiq gilsiq dia tamo ungasari nangi Qotei
aqa anjam bole palontosiq minjrognej. Onagqa atra tamo kokba ti dal anjam
qalie tamo narngi ti Juda gate nangi ti bosib nenemyeb, “Ni iga merge. Ni
singila qabe na osimga kumbra endi yeqnum? Yai na ni qarinmej deqa ni
wau endi yeqnum?” 3 Onaga Yesus na minjrej, “E kamba anjam bei ningi
nenemgitqa ningi e merbiy. 4 Yai na Jon qarinyonaqa bosiqa tamo ungasari
nangi yansnjroqnej? Qotei na kiyo? Tamo bei na kiyo? Ningi na merbiy.”
50naqa nagygi Yesus aqa anjam di qusibqa segi segi qairosib maroqneb, “Iga
Yesus minjqom, ‘Qotei na Jon qarinyej’ degsi minjqom di a iga mergwas,
‘Kiyaqa ningi Jon aga anjam quetosai?’ ¢ Ariya iga minjqom, ‘Tamo bei na
Jon qarinyej’ degsi minjgqom di tamo ungasari nangi 1irinosib bosib iga menir
nalugwab. Dikiyaqa? Naygi mareqnub, ‘Jon a Qotei aga medabu o qaji tamo
bole.’ ” 7Narggi degsib qairosib olo Yesus minjeb, “Yai na kiyo Jon qarinyej di
igaqaliesai.” 8 Onaqa Yesus na kamba minjrej, “Ningi degsib merbonub deqa
e dego yai na qarinbonaq bosim wau endi yeqnum di nifjgi merngwasai.”

Wain wau qa yawo anjam

9 Osiga Yesus a olo tamo ungasari nangi yawo anjam bei endegsi minjrej,
“Tamo bei a tigelosiqa aqa wauq gilej. Gilsiqa wain sil yagelenosiqga wau
taqato tamo qudei nafngo barnq di aga wau uratetnjrsiqa sawa 1saq gilsiq
dia sokobaiyej. 10 Sonaga wain gei melionaqa a na aqa kangal tamo bei
garinyonaqa wau tagato tamo nargoq aisiq minjrej, ‘Wau lanja na e qarinbqo
bonum. Deqa ningi wain gei ebibqga e na osi gilqai.’ Degsi minjrnaqa nangi
na a ojsib qalougetosib wiyonab lana puluosiq gilej. ! Gilnaga wau lanja
na olo kaggal tamo bei qarinyonaq ainaqa a dego qalougetosib ugeugeiyosib
wiyonabda a lana puluosiq gilej. 12 Onaga wau lanja na olo kangal tamo bei
qarinyonaq ainaga a dego qalougetosib ugeugeiyosib wiyonab gilej. 13Onaqa
wau lanja a are qalej, ‘E kiyerqai? E endegyqai. E ijo segi angro qujai e
na tulag qalaqalaiyeqnum qaji di garinyit aiqas nangi aqa anjam quetqab.’
14 Degsi are qalsiqa aqa segi piri qarinyonaq aiyej. Aiyegnaqa wau taqato
tamo nangi a unsibqa segi segi qairosib mareb, ‘Tamo a bqo endi wau lanja
aqa segi piri. A na aqa abu aqa ingi ingi kalil oqas. Deqa iga a qalsim
moiyotosimga wau endi iga na oqom.” 15 Degsib marsibqa wau lanja aqa
yiri ojsib wau qalaq osi gilsib dia qalnab moiye;j.

“Deqa ningi kiyersib are qalonub? Wau lanja a bosimga wau taqato
tamo uge nangi di kiyernjrqas? 16 E ningi merngwai. A bosim nangi filumsim
moiyotnjrqas. Osim aqa wau di olo yainjrsim tamo qudei nango banq di
uratetnjrimga nangi na kamba taqatesqab.” Yesus na tamo urngasari nangi
yawo anjam degsi minjrnaqa nangi qusib minjeb, “Wau taqato tamo nangi
kumbra uge di yaib.”

170naqa Yesus na nargi kognjrsiqa minjrej, “Qotei aqa anjam bei nengrenq
di unu. Aqa damu ningi poingwo e? Anjam agiende,

‘Tal gereiyo gaji tamo nangi na tal ai argsibqa uge qa marsib taqal waiyeb.
Onaqa tal ai di Qotei na olo osiq tumagq di tigeltej unu. Tal ai di tal
singilatqajqa deqa tigeltej.’

18 Ningi quiy. Tamo urngasari ululorosib tal ai quraq aiqab qaji nangi di tal

ai dena nango tanu gingenyqas. Ariya tal ai di ulonosim tamo ungasari qudei

nargoq aisim jejamu ti tanu ti torei paraparainjrqas.”

19 Onaqa atra tamo kokba ti dal anjam qalie tamo nangi ti yawo anjam
di qusib endegsib galieeb, Yesus a yawo anjam dena nango jejamugq di une

gametnjrej. Nangi degsib qalieosib deqa minjiy) ogetnjrnaga Yesus ojqa
mareb. Ariya nangi tamo ungasari nangi ulainjrsib deqa nangi Yesus ojqga
uratosib jaraiyeb.

“Iga Sisar takis yqgom e?”

20 Ariya atra tamo kokba ti dal anjam qalie tamo naggi ti Yesus koqyeso-
qneb. Osib endegsib are qaleb, “Iga tamo qudei qarinnjrnam nangi Yesus
aqa areq gilsib gisanyosib anjam bei nenemyibqa a nangi tamo bole edegwas.
Osim anjam grotimga iga qusim ojsim Rom nargo gate aqa banq di atqom.”
Nangi degsib are qalsibqa tamo qudei qarinnjrnab nangi Yesus aqa areq gileb.
21 Gilsib minjleb, “O Qalie Tamo, iga qalie, ni anjam bole maro qaji tamo.
Ni anjam bole segi tamo ungasari nangi minjrognsim Qotei aqa kumbra
osornjreqnum. Nitamo bei ulaiyosaieqnum. Ni tamo fiam ti nangi anjam
bei minjrognsim olo tamo fiam saiqoji nangi anjam bei minjrosaieqnum.
Ni anjam qujai tamo kalil nangi minjreqnum. 22 Deqa ni iga merge. Iga
Sisar takis yqom e? Yqasai e? Ni kiyersi are galonum?” 23 Onaga Yesus a
nango areqalo uge di poiyonaqa minjrej, 24 “Ningi meniy silali bei osorbiy.”
Degsi minjrnaqga nangi menir) silali bei osi bosib osoryonab unsiqa minjrej,
“Meniy silali quraq endi tamo yai aqa ulatamu ti fiam ti unu?” Onaqa nangi
na minjeb, “Di Sisar aqa.” 25 Onaga a na minjrej, “Deqa Sisar aqa ingi ingi
a ga olo yiy. Qotei aqa ingi ingi a qa olo yiy.” 26 Onaqa nangi Yesus aqa
anjam di qusibga tulan prugugetosib mequmosib sogqneb. Tamo ungasari
nango namdamugq di nangi Yesus gisarnyib a anjam bei grotqa yonab ugeinjre;j.

Tamo moreno qaji nangi olo subq na tigelqab

27 Onaqa Sadyusi tamo qudei nafgi Yesus aqa areq beb. Sadyusi nangi
mareqnub, “Tamo morerno qaji nangi olo subq na tigelqasai.” 28 Deqa nangi
bosib Yesus endegsib minjeb, “O Qalie Tamo, ni que. Moses a nami dal
anjam endegsi nengrenyej, ‘Tamo bei a moiyimqa aqa naur angro saiqoji
sognimqa aga was bei na olo una qobul di osim aga was moiyej qaji aqa
afngrojambabtetqas.” Moses a nami dal anjam degsi nengrenye;j. 29 Deqani que.
Was 7 nagngi sogneb. Nango was matu a una osiqa moiyej. A angro saiqoji.
300naqa aga was yala na olo una qujai di osiqa a dego moiyej. A afgro saiqoji.
31 Onaga aga was yala na olo una qobul di osiqa a dego moiyej. A agngro
saiqoji. Was 7 kalil nangi una qujai di osib moreneb. Nangi angro saiqoji.
32Nangi kalil morernonabga ariya bunugna unadi a dego moiyej. 33Deqaniiga
merge. Mondor subq na tigelo batiamqa tamo kalil nagngi subq na tigelabga
una di a yai aqa naur tintir) sqas? Ni qalie, was 7 kalil nangi una qujai di eb.”

34 Onaga Yesus na minjrej, “Mandamq endi tamo nangi unateqnub. Una
nangi tamotegnub. 35 Ariya mondor) tamo urngasari Qotei na subq na tigelqa
giltnjrej qaji nangi subq na tigelosibqa nangi tamotqasai. Narfgi unatqasai.
36 Nangi lay angro bul lana sqab. Qotei na nangi subq na tigeltnjrimqa nangi
aqa segi angro bole sqab. Deqa nangi olo morenqa keresai. 37 Ningi quiy.
Tamo nangi moisib olo subq na tigelgab anjam di aga utru Moses a nami
babtosiq endegsi nengrenyej, ‘Nam marin miligiq di puloyegnaga Qotei a nam
pulonq di sosiga Moses metosiq minjej, “E Abraham aqa Qotei. E Aisak

aqa Qotei. E Jekop aqga Qotei.” ’ 38 Qotei na Moses degsi minjej deqa iga
qalieonum, Qotei a tamo morero gaji nango Qotei sai. A tamo nambile so qaji
nango Qotei. Deqa tamo kalil nangi Qotei aqa njamgalaq di jambile unub.”

3940 Onaqa dal anjam qalie tamo nangi Yesus aqa anjam di qusibga nangi
olo anjam bei nenemyqajqa ulaeb. Deqa naggi na minjeb, “O Qalie Tamo,
ino anjam di bole.”

Kristus a kiyersim Devit aqa niri sqas?

41 Onaga Yesus a olo nangi endegsi minjrej, “Dal anjam qalie tamo nangi
kiyaga mareqnub, ‘Kristus a Devit aqa niri’? 4243 Devit a nami marej, ‘Kristus
aijo Tamo Koba.’ Agilouqa buk miligiq di Devit a anjam endegsi nengrenyej,
‘Tamo Koba a na ijo Tamo Koba minjej,

“Niijo bany woq endi awo.

Awesognimga e ino jeu tamo Kkalil nangi elenosiy ino sorgomgq di atitqa ni na
nangi taqatnjrognqam.” ’

44 Ningi uniy. Devit a marej, ‘Kristus a ijo Tamo Koba.” Deqa Kristus a

kiyersim Devit aqa yiri sqas?”

Dal anjam qalie tamo nangi kumbra uge uge yeqnub

45 Tamo urngasari kalil nangi Yesus aqa anjam di queqnabga a na aqa
afngro nangi endegsi minjrej, 46 “Ningi dal anjam qalie tamo nango kumbra
uge geregere tenemtoqniy. Nanggi koro sawaq di tamo ungasari nangi na
narngo flam soqtetnjrsib bay) ojetnjrqajqa deqa gara jugo olekokba jugoqnsib
lagnub. Nangi Qotei tal miligiq di, goiyo kokbaq di sosibga tamo fiam ti nango
awo jaramq di awoqajqga tular areboleboleinjreqnu. 47 Nangi una qobul
nanggi gisannjroqnsibqa nango tal ti ingi ingi ti lana yainjreqnub. Osib tamo
ungasari nangi na unjrsib nango fiam soqtetnjrqajqa deqa pailyo olekokba
yeqnub. Deqa mondor Qotei na nangi awai tulary ugedamu enjrqgas.”

21

Una qobul aqa silali kifiala soqnej di Qotei yekritej

1Yesus a atra tal miligiq di sosiqa Nam atej difioro tamo nangi boqnsib silali
ato qaji kulum%di silali ategnab unjrognej. 2Onaga una gobul bei fioro tulax
saiqojl a dego bosiga meniy silali kifiilala aiyel segi atej. Atnaqa Yesus na
unsiqa aga angro nangi minjrej, 3 “E bole merngwai. Una qobul endi a fioro
tularn saiqoji. Deqa a na fioro tamo kalil nangi bunnjrsiga silali kobaquja atqo.
4 Noro tamo nangi silali koba ti unub. Nangi oto kifiala segi ateqnub. Ariya
una qobul endi a silali tular sai bole sai. Aqa meniry silali kifiilala aiyel segi
naj agi atekritqo.”

Bunugna jeu tamo nangi na atra tal niflagyqab
5Onaga Yesus aqa angro qudei nangi atra tal di koqyosibga Yesus minjeb,
“O Tamo Koba, ni unime. Atra tal walato gaji menir) di tulay boledamu. Qotei
atraiyqajqa ingi ingi ti menir ti turtosib atra tal endi walateb.” Onaqga Yesus
na kamba minjrej, 6 “Atra tal ningi unonub endi bunuqna jeu tamo naggi na
bosib tulan nifiagyosib aqa menir kalil paraparainjrsibqga taqal breinjrqab.
Yimga menirn bei menir) bei aqa quraq di sqasai. Menir kalil segisegiqab.”

Gulbe kobaquja bunugna brantqas
7 Onaqa Yesus aga afngro nafngi na kamba nenemyeb, “O Qalie Tamo,
bati gembu jeu tamo nangi bosib atra tal endi nifiaqyqab? Nifiaqyqa osibga
kumbra kiye namogna brantim iga unsim poigwas, ‘Bati di jojomqo’?”
8 Onaqa Yesus na minjrej, “Ningi geregere nam atoqniy. Tamo qudei na
ningi gisango uge. Bunuqna gisarn tamo gargekoba nangi ijo fiam na boqnsib

maroqnqab, ‘EKristus.” Qudei marogngab, ‘Kristus bqajqa batiagijojomqo.’
Degsib gisanosib maroqnibqa ningi nangi daurnjraib. 9 Bunugna sawa bei
bei gaji nangi af) na qotokobaoqngab. Ningi deqa qusib ulaaib. Qotei a nami
marej, ‘Kumbra di brantqas.” Deqa brantem. Ariya kumbra di brantimqga
dino bati urur brantqasai. Soboleiyosim brantqgas.”

10Yesus a nangi degsi minjrsiqa olo minjrej, “Bati deqa sawa bei ti sawa bei
ti qotogqngab. Mandor kokba qudei nangi dego tigelognsibqa mandor kokba
qudei nangi qoto itnjrogqngab. 11 Sawa bei beiq di mimin kokba ti ma uge ti
mam ti ingi saio bati brantelenqas. Lar goge di manwa bei bei brantognibga
tamo ungasari nangi unognsib ulaugetoqngab.

12 “Ariya kumbra kalil di brantosaisoqnimqa Juda nangi na bosib ningi
jeutngognsib ugeugeingoqnsib ojelerjogngab. Ojelenognsib anjam pegiyo talq di
ningi tigeltygognsib tonto talq di breingognqab. Osib ijo fiam ugetqa are galo-
gnsib ningi joqoqnsib Rom nango mandor ti nango gate ti nango ulatamuq di
ningi tigeltngogngab. 13 Yimga gam dena ningi ijo anjam bole palontognsib
nangi minjrogngab. 14 Deqa ningi na kamba anjam kiye minjrqajqa deqa
nami are koba qalaib. 15 E segi na nungo medabu singilatetngosiy powo
engitga ningi kamba anjam minjrogngab. Minjrognibga nangi nungo anjam
di gotranyqa yoqnib ugeinjrognqas.

16 “Bati deqa nungo ai abu nangi ti nungo was nangi ti nungo ley nangi
ti nungo kadoi nangi ti tigelognsib ningi ojelenoqnsib jeu tamo nango bangq
di atelenogqngab. Osib ningi qudei lungognib morenoqngab. 17 Ningi ijo flam
ejunub deqa tamo ungasari kalil nangi ningi qa tulay ugeoqnsib jeutngognqab.
18 Ariya Qotei na ningi geregere tagatngognqas deqa ijo angro bei padalqasai.
Ningi kalil bole sqab. Nungo gate banga bei dego ugeqasai. 19 Deqa ningi
gulbe di qoboiyoqnsib singila na tigelesoqniy. Sosib dena ningi nambile bole
oqab.

Bunugna qaja tamo narnygi Jerusalem qure nifiagyqab

20 “Bunuqna qaja tamo nargi bosib Jerusalem agutesqab. Agutesoqnib
ningi unsibqa endegsib qalieqab, ‘Bole, Jerusalem padalgajqa bati brantqo.’
21 Bati deqga tamo ungasari Judia sawaq di unub qaji nangi jaraiyosib manaq
oqoqujatebe. Tamo ungasari Jerusalem di unub qaji nangi qure uratosib
jaraiyoqujatebe. Tamo ungasari wauq di, gamq di unub qaji nangi olo
puluosib qureq baib. Nangi torei dena jaraiyoqujatebe. 22 Bati deqa Qotei
na tamo urngasari nango une ga kambatnjrougetqas. Yimqa aga anjam Kkalil
nami nengrenyeb qaji di aga damu brantqas. 23 0 aiyo! Bati deqa Qotei aqa
minjin) Juda nangoq aiyimga gulbe tular) kobaquja nango mandamq di bran-
tqas. Deqa una gumar ti una angro mom ti naggi jaraiyo bangiognsib gulbe
gargekoba ogqngab. 24 Jeu tamo nargi bosib Juda nangi serie na fiumognib
morenognqgab. Osib qudei ojelenosib joqsib sawa bei beiq di uratnjrogngab.
Tamo Juda sai nangi bosib Jerusalem tular nifiagyosib singila na taqatesqab.
Taqatesoqnib bati Qotei a nami giltej qaji di kereamqa a na nangi olo taqal
breinjrqas.

Tamo Angro a singila ti rian ti lanbig na mandamq aiqas
25 “Bati deqa sey) ambrugqas. Bai dego suwarjqasai. Bongar nangi ululorosib
mandamgq aiyelengab. Yuwal dego korkortosim anjam atogngas. Yimga
sawa bei bei qaji nangi quoqnib areqalo nifiaqyetnjrognimqa nangi tularg
ulaugetoqngab. 26 Lar goge di ingi ingi kalil renginyelenjamqa tamo ungasari

nangi unsib maroqngab, ‘Bole, gulbe oqa batiqo.” Nangi degsib maroqnsib
ulaugetoqnsib nam erirignjrogngas. 27 Bati deqa e Tamo Angro singila ti riay
koba ti lanbiq na mandamq aiyoqnit tamo urgasari nagngi tarosib e nubqgab.
28 Kumbra kalil di brantqa utru atogqnimga ningi ulaaib. Ningi tigelosib
tarosib nam atoqniy. Di kiyaqa? Qotei na ningi awaingim ningi bole sqajqa
bati jojomgo deqa.”

Ningi qura qa yawo anjam dena poingem

29 Osiga Yesus a yawo anjam endegsi minjrej, “Ningi qura ti nam kalil ti
unjriy. 30 Nam banga qalsim olo fialguyogqnimga ningi unsib qalieqab, ‘Sep
aga bati jojomqo.” 31 Dego kere kumbra kalil e ubtosim merngonum gaji
endi brantimga ningi unsib endegsib qalieoiy, ‘Bole, Qotei na aga segi tamo
ungasari nangi taqatnjrsim nango Mandor Koba sqajqa bati jojomqo.’

32 “E bole merngwai. Tamo ungasari bini bati endeqa unub gaji nangi
kalil morenosaisognibga kumbra kalil e ubtosim merngonum qaji endi bran-
telenqas. 33 Lary ti mandam ti koboqab. Ariya ijo anjam koboga keresai.”

Ningi geregere nam atsib soqniye

34 Osiqa Yesus a olo marej, “Ningi geregere nam atsib soqniy. Ningi ya uge
uyoqnsib nanariognaib. Nungo segijejamu qa ingi ingi ga areqalo kobaiyoq-
naib. Aliem urur bel qaleqnu dego kere bati uge di bosim ningi pruqtygo uge.
350d, bati uge di bosim tamo ungasari sawa sawa kalilq di unub gaji nangoq di
brantoqujatqas. 36 Deqa ningi gaigai nam atognsib Qotei pailyoqnsib soqniy.
Yimga Qotei a singila engognimga kumbra kalil brantelenqas qaji di ningi na
britosib e Tamo Angro ijo ulatamugq di tigelesqab.” Yesus a degsi marej.

37 Bati gaigai qanam Yesus a atra tal miligiq di sosiqa tamo ungasari
naggi Qotei aqa anjam palontognsiq minjrognej. Qoloeqnaqa a olo qure
uratognsiga mana fiam Oliv di neiognej. 38 Tamo ungasari kalil nangi Yesus
a(}a anjam qugwa marognsib nobqolo ambru tigelognsibga atra tal miligiq
gilogneb.

22

Judas a Yesus osim jeu tamo nango banq di atqas

1 Onaqa Juda nango yori bati koba jojomej. Yori bati di aga fiam Bem
Tiyosai Qaji Uyqajqa Bati. Qotei a nami Israel nangi Isip sawaq di padalqa
lagnabga aqgaryainjrej. Deqa olo are qalgajqa yori bati jojome;j. 2 Yori bati
jojomonaqa atra tamo kokba ti dal anjam qalie tamo narngi ti Yesus qalsib
moiyotqajgqa gam namoqneb. Di kiyaqa? Narngi tamo urngasari nangi ulainjreb
deqa.

3 Onaga Satan a Judas aqa miligiq aiyej. Judas aqa fiam bei Iskariot. A
dego Yesus aqa angro 12 nangi deqaji bei. 4 Satan a Judas aqa miligiq aisiq
walawalaiyonagqa tigelosiqa atra tamo kokba ti atra tal taqato tamo nangi ti
nangoq gilsiqa minjrej, “E Yesus osiy nungo banq di atqai.” 3 Degsi minjrnaqa
narngiareboleboleinjrnaga minjeb, “Ni Yesus osim gago banqdi atimqa iga ni
silaliemqom.” 6 Degsi minjnabqga a nango anjam di qusiga minjrej, “Dikere.”
Osiqga Judas a gilsiq a na Yesus osim narngo barq di atqajga gam namognej. A
are qalej, “Yesus a tamo ungasari nangi uratnjrsim a segi soqnimga e na osiy
Juda tamo kokba nango banq di atqai.”

Pita Jon wo nangi yori bati aqa ingi ingi gereiyeb

70naqa Bem Tiyosai Qaji Uyqajqa Bati brantej. Qotei a nami Israel nangi
endegsi minjrej, “Ningi kaja du du nangi fiumelenosib siranmeq di lex liyibga
e na unsiy ningi uratngwai. E ningi padaltygwasai.” Qotei a nami Israel
nangi degsi minjrej. Kumbra deqa olo are qalqgajqa yori bati brantonaqa
Juda nagngi mareb, “Iga kaja du du naggi fiumelenosim Qotei atraiyqom.”
8 Onaqa bati deqa Yesus na Pita Jon wo narngi minjrej, “Bini yori bati koba.
Deqa ningi aiyel aisib gago ingi ingi gereiyetgibqa iga koba na ingi uyqom.”
9 Onaqa nangi aiyel na minjeb, “Ni iga merge. Iga aisim tal qabia ingi ingi
gereiyqom?” 10-11 Onaqa Yesus na nangi aiyel qarinnjrsiga minjrej, “Ningi
aiyel aisib qure ambleq di tamo bei ya nobu qoboiyosim gilognim gamgq di
itosib dauryiy. Ningi a dauryosib tal a gogetqas qaji di miligiq gilsib tal lanja
endegsib minjiy, ‘Qalie Tamo a marqo, “E ijo angro nangi koba na awoosim
yori bati aqa ingi uyqajqa warum a qabi unu?” ’ 12 Ningi degsib minjibga
a na warum kobaquja bei gogeqsi unu di ningi osorngwas. Warum dia nami
jar ti awo jaram ti ateleneb unu. Ningi aiyel aisib warum dia gago ingi ingi
gereiyelenoiy.” 13 Onaqa nangi aiyel aisib anjam kalil Yesus na minjrej qaji
degsi brantonab unsibqa ingi ingi kalil gereiyelerneb.

Yesus na aqa angro nangi bem ti wain ti anainjrej

14 Onaqa ingi uyqa bati brantonaga Yesus aqa anjam maro tamo narngi
ti koba na awoosib ingi uyoqneb. 15 Naggi ingi uyoqnsibga Yesus na nangi
endegsi minjrej, “E jaqatin osaiunum. Deda e ningi koba na awoosim yori
bati aqa ingi uyqajqa tular areboleboleibqo. 16 E ningi merngwai. E ingi endi
olouyqasai. Degsi gilsiy mondor Qoteina ningi tagatrgosim a nungo Mandor
Koba sognimga ingi endi aqa utru e na geregere babtosiy olo uyqai.”

17 Osiqa a wain osiq gambarnq di bilentosiqa Qotei pailyosiqa aqa angro
nangi endegsi minjrej, “Ningi wain gambarn endi osib uyily. 18 E ningi
merngwai. E wain endi olo uyqasai. Degsi gilsiy mondor Qotei na ningi
tagatngosim a nungo Mandor Koba sogqnimga e olo uyqgai.” 19 Osiqa Yesus
a olo Qotei pailyosiqa bem osiq gingenyosiqa nangi enjrsiqa minjrej, “Endi
ijo jejamu. E ningi aqaryaingwa osim deqa engonum. Deqa ningi osib uyiy.
Bunugna ningi gaigai uyoqnsib e ga are qalogniy.” 20 Onaqga nangi bem
uynabga Yesus na olo wain gambar osiq Qotei pailyosiga minjrej, “Wain
gamba) endi ijo le. Nungo une kobotqajqa deqa ijo lery aisim Qotei aqa
anjam bunuj nami gereiyej qaji di singilatqas. 21 Ariya ningi quiy. Ijo angro bei
na e osim tamo qudei nango banq di atqas. Angro di agi iga koba na endego
awoosim ingi uyeqnum. 22 E Tamo Angro. Deqa Qotei na nami merbej, ‘Ni
moiqam.” A degsimerbej deqa e aqa anjam di dauryosiy moiqai. Ariya angro
e osim tamo qudei nango banq di atqas gaji a tulay padalougetqas.” 23 Yesus
na aqa angro nangi degsi minjrnaq qusibqga segi segi maroqneb, “Angro yai a
kumbra di yqas?”

Yesus aqa angro nangi nirinosib anjam na qotoqneb

240Onaga Yesus aqa angro nangi segi segi nirinosib yai a angro kalil bunnjrsim
fiam ti sqas deqa anjam na gotogneb. 25 Onaga Yesus na minjrej, “Mandor
kokba sawa sawa kalil tagqateqnub qaji nangi niriy) na sawa taqateqnub.
Yeqnab tamo ungasari nangi na nango flam soqtognsib mareqnub, ‘Naygi
sawa taqato tamo bole.” 26 Ariya kumbra di nungoq di saiq. Nungo ambleq
di angro bei a tamo kobaquja sqa marsimga a mati tamo lanaj bul soqnem.
Osim a tamo kobaquja sqas. Nupgo ambleq di angro bei a fiam ti sqa

marsimga a mati nungo wau tamo sognem. Osimqa a fiam ti sqas. 27 Ningi
are qaliy. Tamo yai a tamo kobaquja? Tamo awoosiq ingi uyeqnu a kiyo?
Tamo wauosiq ingi suweiyeqnu a kiyo? Tamo agi awoosiq ingi uyeqnu qaji
a tamo kobaquja. Ariya ijo kumbra degsi sosai. E nungo ambleq endi sosim
ningi wauetngeqgnum.

28 “0 ijo angro, e gulbe qoboiyeqnam ningi e uratbosaieqnub. Ningi e
beterbeqnub. 29 Tjo Abu na e Mandor Koba atej dego kere e kamba ningi
mandor atelerjqai. 30 Osiy mondor e nungo Mandor Koba sosiy ningi koba
na ingi ti ya ti uyogqngom. Yimga ningi awo jaram kokbaq di awoosib Jekop
aqa agngro 12 nango moma kalil nangi taqatnjrogngab.”

Pita a gisanoqalubtosim marqas, “E Yesus qaliesai”

31 Osiga Yesus a olo marej, “O ijo angro kalil Saimon ombla ningi quiy.
Satan na ningi uneq waingwa marqo. Ningi singila na tigelesosib e daurbgab
kiyo e uratbosib jaraiqab kiyo di Satan a nungo areqalo tenemtosim qalieqa-
jqa deqa ningi uneq waingwa marqo. Agi tamo nangi bem sum floqoryognsib
damu eleneqnub dego kere. 32 O Pita, e ni ga gaigai endegsim pailyeqnum,
‘O Abu, ni na Pita aqa areqalo singilatetimga a e uratbqasai’ E ni qa degsim
Eaﬂyeqnum. Bole, ni mati ulongam. Ariya bunugna ni olo are bulyosim ijoq

gam. Bosim ino was nangi singilatnjrognqam.”

33 Onaqa Pita na Yesus minjej, “O Tamo Koba, ni na marimga aqo ombla
tonto talq aisim morenqom. E ulagasai.” 34 Onaqga Yesus na minjej, “O Pita,
ni flue. Bini tuwe anjamosaisogqnimga ni gisanoqgalubtosim marqgam, ‘E Yesus
galiesai.’”

Yesus aqa angro nanygi silali ti gaqun ti sebru ti oqab

350siqa Yesus na aga angro nangi endegsi minjrej, “E ninjgi nami garingosim
merngem, ‘Ningi gilsib ijo anjam mare mare lagniy. Ningi silali ti gilaib.
Nupgo qaqur aib. Singa taqal jigaib.” Degsi merngonamga ningi ingi bei
ga truqueb e?” Onaga naygi na minjeb, “Sai. Iga ingi bei qa truquosai.”
36 Onaqa a na minjrej, “Ariya bini e anjam di beltosiy olo endegsi merngwai.
Nupgo silali bei sognim oiy. Nungo qaqurn beisognim di dego oiy. Ningi sebru
saiamga nungo gara jugo bei qarinyosib silali osib dena sebru awaiyiy. 37 E
ningi merngwai. Anjam e qa nami nengrenyeb gaji di aga damu brantqas.
Anjam agiende, ‘Tamo ungasari nangi marqab, “Kristus a une tamo.” ’”
38 Onaqa Yesus aga angro nangi na minjeb, “O Tamo Koba, ni unime. Iga
sebru aiyel ejunum.” Onaqga Yesus na minjrej, “Di kere.”

Yesus a Oliv manaq oqsiq dia Qotei pailyej

39 Yesus aqa kumbra gaigai yoqnej qaji di dauryosiqa Jerusalem uratosiq
Oliv manaq oqej. Aqa angro nangi dego a dauryosib oqeb. 40 Ogsib nafiu agu
beiq di brantosib Yesus na aqa angro nangi minjrej, “Ningi endegsib pailyiy,
‘O Abu, gulbe bei na iga uneq waigaiq.” ” 4! Yesus a degsi minjrsiga nangi
uratnjrsiq kifiala sasalej. Tamo bei na menir waiyim isaq yala gilqas dego
kere a sasalosiqa singa pulutosiq Qotei pailyej. 42 A endegsi pailyej, “O Abu,
ni marimga gulbe endi ijoq baiq. Gulbe endi ya uge uyo bul. Uggum, ni ijo
areqalo dauryaim. Niino segi areqalo dauryosim ye.”

43-44Yesus a degsi singila na Qotei pailyoqnsiqa a are tulany gulbekobaiye;j.
Onaqa a peskobaiyosiqa aqa nes ler) ti mandamq aiyoqnej. Bati deqa larg
angro bei aisiqa Yesus tagyosiqa singilatej. 4546 Yesus a pailyo koboonaqa
a olo tigelosiqa aqa angro nango areq aisiq nam atej di nangi are gulbe na

Nerenesonab unjrej. Unjrnaqa minjrej, “Ningi kiyaqa perenejunub? Ningi
tigelosib Qotei pailyogniy. Yim gulbe bei nungoq bqas di gulbe dena ningi
uneq waingwasai.”

Judas a Yesus osiq jeu tamo nango bangq di atej

47Yesus a anjam degsi mareqnaga aqa afngro 12 nangi deqaji bei agi Judas
ana tamo gargekoba naggijoqgsiqa Yesus aqa areq di branteb. Brantonabga
Judas a Yesus aqa areq bosiq kundoqyej. 4 Kundoqgyonaqa minjej, “O Judas,
e Tamo Angro. Tamo nangi endi e ojgqajqa deqa ni na e kundoghonum e?”

49 Onaqga tamo nangi di Yesus ojqa lagnabga aqa angro nangi unsibqa
Yesus minjeb, “O Tamo Koba, ni marimqa iga gago sebru osim tamo nangi
di fiumnam morenqab.” 50 Degsi minjsibga aga angro bei na aqga sebru
osiqa atra tamo gate aqa kangal tamo bei gateq di qalgajgqa sebru waiye;j
grotosiqa dabkala wo segi gentetej. 51 Onaqga Yesus na aga angro nangi
minjrej, “Kumbra degyaib. Uratiy.” Degsi minjrsiqa tamo di aqa dabkala
ojnaqa olo bolee;j.

52 Onaqa Yesus na atra tamo kokba ti atra tal tagato tamo nangi ti Juda
gate nargi ti minjrej, “E le) ojo tamo unum deqa kiyo ningi sebru ti torom
ti elenosib e ojqa bonub e? 53 E bati gaigai atra tal miligiq di ningi koba na
sogqnem. Bati deqa ningi yala bar waiyosib e ojosai. Ariya bati uge nungoq
di brantqo deqa nigngi e ojonub. Endego ambru aqa singila agi brantqo.”

Pita a marej, “E Yesus qaliesai”

54-55 Onaqa nangi Yesus ojsib walwelosib atra tamo gate aqa talq osi
gileb. Naggi Yesus osi gileqnabqa Pita a kifiala isa isaq na nangi daurnjrsiq
gilej. Gilsiqa atra tamo gate aqa tal meq di brantej. Brantosiqa qaja tamo
qudei naggi tal meq di nam tunguyosib awesonabqga bosiq nagngi koba na
nam yorognej. 56 Pita a namyuwo areq di awesonaga kangal una bei na
unsiqa koqyosiq qaja tamo nangi minjrej, “Tamo endi Yesus ombla sogneb.”
57 Onaga Pita a saidosiq minjej, “Una, e tamo di qaliesai.” 58 Sokifialayonaq
tamo bei na olo Pita unsiqa minjej, “Ni dego Yesus aqa angro bei.” Onaqa
Pita na minjej, “E aqga angro sai.” 59 Olo kifiala soboleiyonaq tamo bei na
Pita koqyosiqa singila na marej, “Tamo endi a dego Galili qaji tamo. Deqa
e galieonum, a Yesus ombla sogqneb.” €0 Onaqa Pita na minjej, “Ni anjam
maronum di e poibosai bole sai.” Degsi minjnaga tuwe anjame;j. 1-62 Tuwe
anjamonaga Tamo Koba a bulosiqa Pita kogyej. Kogyonaga anjam nami
Yesus na minjej gaji, “Bini tuwe anjamosaisogqnimga ni gisarogqalubtosim
marqam, ‘E Yesus qaliesai,” ” anjam deqa olo are qalsiqa poiyonaqa tal qalaq
gilsiqa tulan) akamugete;j.

Nangina Yesus misilinyognsib ban na qalogneb

63 Tamo Yesus ojeb gaji nangi a misilinyognsibga bary na galogneb.
64 Qalognsibqa aqa njamdamu gara na qosetosib minjoqneb, “Ni Kristus amqa
ni ubtosim mare, yai na ni lumqo?” 65 Degsib minjoqnsib olo misilir) anjam
gargekoba minjogneb.

Yesus a Juda tamo kokba nango ulatamugq di tigelej

66 Onaqa nobgolo malu qameqnaq Juda gate nangi ti atra tamo kokba
ti dal anjam qalie tamo naggi ti koroosib Yesus osib tigeltosib nenemyeb,
67 “Ni Kristus amga geregere merge.” Onaqa a na minjrej, “E kamba anjam
merngwai di ningi ijo anjam quetbgasai. 8 E anjam bei nenemngwai di ningi
olo anjam merbqasai. 69 Deqa e ningi endegsi merngwai. E Tamo Angro. Bini

bati endeqa ti bunuq qa ti e Qotei singila koba ti unu qaji aqa bary woq di
awesqai.”

70 Yesus a nafgi degsi minjrnaga nangi na minjeb, “Deqa ni Qotei aqa Niri
e?” Onaqa a na minjrej, “Od. Anjam ningi maronub di kere.” 71 Onaqa nangi
Yesus aga anjam di qusib tulay minjir) ogetnjrnaqga segi segi maroqneb, “Aqa
une agi a segi babtqo iga quonum. Deqa iga kiyaqa tamo bei olo metonam
bosim aqa une marqas?”

23

Juda tamo kokba nangi Yesus osib Pailat aqa ulatamugq di tigelteb

1 Juda tamo kokba nangi degsib marsibga Yesus osi gilsib Rom nango
gate Pailat aqa ulatamugq di tigelteb. 2 Tiﬁeltosib Pailat minjeb, “Iga Yesus
uneqnum, a na Juda tamo uggasari nangi kumbra ugeq breinjreqnu. Osiga
nangi mandor koba Sisar takis yqajqa saidnjrognsiga minjreqnu, ‘E segi
nungo Mandor Koba. E segi Kristus.” ” Juda tamo kokba nangi degsib Yesus
aga jejamug di une gameteb. 3 Onaqa Pailat a nango anjam di qusiga Yesus
nenemyej, “Ni Juda nango Mandor Koba e?” Onaga Yesus na minjej, “Od.
Anjam ni maronum di kere.” 4 Onaga Pailat na atra tamo kokba ti tamo
ungasari Kalil nangi ti minjrej, “E segi are qalonum, Yesus aqa jejamuq di
une bei saiqoji.” 5 Degsi minjrnaqa nangi na kamba minjeb, “Yesus a tamo
ungasari nangi kumbra uge dauryqajqa are tigeltetnjreqnu. Agi a Galili
sawaq di aga wau utru atsiqa dena Judia sawaq aisiq qure qure kalilq di
walweloqnsiqa dena bosiq gago qure endia dego kumbra degyeqnu.”

Pailat na Yesus qarinyonaqa Herot aqaq gilej

6 Onaqa Pailat a nango anjam di qusiqa nenemnjrej, “Yesus a Galili qaji
tamo e?” 7 Degsi nenemnjrnaga nangi na minjeb, “Od, a Galili gaji tamo.”
Onagqa Pailat a nango anjam di qusiqa minjrej, “Mandor Herot a Galili sawa
taqatejunu. Bini a Jerusalem endi unu. Deqa e Yesus qarinyitqa a Herot
aqaq gilimga a kamba Yesus aqa anjam quqwas.” Degsi minjrsiqa Yesus
garinyonaqa Herot aqaq gile;j.

8Herot a nami Yesus qa an{'am quoqnej deqa a Yesus itqajqa arearetoqne;j.
Yesus a bosim Herot aqa ulatamuq di magwa bei yim unqgajqa deqa are
qalognej. Deqa a Yesus aga ulatamu unsiga tulag areboleboleiyej. 9Onaqa a
na Yesus anjam gargekoba nenemyoqne]. Nenemyeqnaqga Yesus a kamba
an{am bei marosai. A torei mequmesoqnej. 10 Deqa atra tamo kokba ti
dal anjam qgalie tamo narngi ti bosib Herot aqa ulatamuq di tigelosib Yesus
aga jejamuq di une gargekoba qamelenogneb. 11 Onaqa Herot aqa qaja
tamo qudei nangi ti Yesus tulan ugeugeiyosib misilinyogneb. Osib gara
jugo olekoba mandor kokba nargi gaigai jigeqnub deqaji bei osib jigetosib
qarinyonab olo Pailat aqaq aiyej. 12 Bati qujai deqa Herot Pailat wo nangi jeu
turyeb. Nami nagngi ombla jeu soqneb.

Pailat a marej, “Ningi Yesus a namburbasq di gamiy”

13-14 Onaqa Pailat na atra tamo kokba ti Juda gate nangi ti tamo urgasari
kalil naggi ti metnjrnaqa aqa areq bosib koroonabqga endegsi minjrej, “Ningi
Yesus osib ijo areq di tigeltosib merbonub, ‘Tamo endi a tamo urgasari nangi
kumbra ugeq breinjreqnu.” Merbonubqa e segi Yesus geregere nenemy-
onum ningi quonub. Une Kkalil ningi aqa jejamuq di gameqnub qaji di e
quonum ugeibgo. E aqa jejamuq di une bei itosai. 15 Herot a dego Yesus
aqajejamuq di une beiitosai. Deqa a na Yesus olo qarinyqoqa ijoq bqo. Deqa

ningi quiy. Ningi Yesus aqa une bei babtosai. Deqa e a lana moiyotqa keresai.
16-17 Deqa e ijo qaja tamo nangi minjrit nangi bu toqorn na kumbainyosib a
uratib gilqas.”

18 Onaqa tamo ungasari kalil nangi Pailat aga anjam di qusibga nangi tulan
murqumyosib minjeb, “Ni Yesus urataim. Ni a moiyotime. Osim Barabas
ogeq atsim iga ege.” 19 Barabas a nami tamo qudei nangi jogqsiqa Rom
nangi ti qotsib tamo qudei fiumeb deqa qaja tamo nangi Barabas osib tonto
talq di waiyeb. 20 Ariya Pailat a Yesus uratim oqedqajga are sognej deqa
a na tamo ungasari nangi olo minjrej, “Ningi marib e Yesus uratit gilqas.”
21 0naga nangi olo tulan murqumyoqnsib wainyognsib minjogneb, “Ni Yesus
urataim. Ni a namburbasq di qame! Ni a jamburbasq di é{ame!” 22 Onaga olo
minjrej, “Kiyaqa Yesus qalit moi%as? A une kiye ye{ eqa a namburbasq di
gamqai? Ningi Yesus aqa une bei babtosai. Deqa e a lana moiyotqa keresai.
Deqa e ijo qaja tamo nangi minjrit nangi bu toqon na kumbainyosib a uratib
gilqas.” 23-24 Onaqga tamo ungasari nangi olo tulay murqumyodqnsib singila
na Pailat saidyoqnsibga wainyoqgnsib minjoqneb, “Ni Yesus namburbasq di
game!” Degsib singila na Pailat minjeqnab nango anjam dena Pailat aqa
anjam qalotognej. Deqa a nango anjam di dauryosiqa minjrej, “Di kere.
Ungum. E na ijo qaja tamo nangi minjrit Yesus osi gilsib namburbasq di gamib
moiqas.” 25 Degsi minjrsiqa Barabas tonto talq dena oqeq atsiga nangi enjre;j.
Osiqa tamo ungasari nango areqalo dauryosiqa Yesus osiga qaja tamo nango
bagq di atnaga naggi na aqa qawarq di aqa segi namburbas atetosib a osib
gileb.

Nangi Yesus osib namburbasq di gqameb

26 Naggi Yesus osi gilognsibga gamq di tamo bei walwelosiq Jerusalem
aiyeqnaga a turosib ojsib Yesus aqa qawarq dena rjamburbas yaiyosib tamo
diyonabga a kamba qoboiyosiqa gam na Yesus dauryosiq gilognej. Tamo di
aga fam Saimon. A Sairini qure qaji.

27 Tamo ungasari tulan gargekoba nangi Yesus gam na dauryosib gilogneb.
Gilognsibga nango ambleq di una qudei nangi are tular gulbeinjrnaqa Yesus
ga akamoqnsib lou ti gilogneb. 28 Gilegnabga Yesus a qusiqa bulosiga nangi
minjrej, “O Jerusalem urngasari, ningi e ga akamaib. Ningi nungo angro nangi
ga ti ningi segi ga ti akamoiy. 29 Ningi quiy. Bati bei brantimga tamo naggi
endegsib marqab, ‘Una nango miligi ugeej qaji nangi ti una angrotosaieqnub
gaji nanggi ti areboleboleinjrqas. Una angro murngum anainjrosaieqnub qaji
nangi dego areboleboleinjrqas.” Tamo nangi degsib margab. 30 Osib mana
nangi minjrqab, ‘Ningi bosib iga kabutgosib ulitgiy.’ 31 O ungasari, e nam gesgi
bul. Tamo nangi na e kumbra uge ebeqnub. Tamo nangi di nam moiyo bul.
Deqga kumbra tular) ugedamu nangoq di brantqgas.”

32 Bajin) tamo aiyel dego namburbasq di fiumib morenqajqa marsib Yesus
koba na jogsib gilogneb. 33 Nangi gilognsib sawa agu kifiala bei aqa fiam
Tamo Gate Tanu di brantosib dia Yesus njamburbasq di gameb. Qamsib bajin
tamo aiyel narngi dego amburbasq di fiumeb. Bei Yesus aqa bary) woq di gameb.
Bei Yesus aqa ban qonanq di qameb. 34 Yesus a njamburbas goge di sosiqa a
endegsi pailyej, “O Abu, ni na tamo nangi e gaintbonub qaji nango une di
kobotime. Nanggi une yonub di nangi qaliesai.” Bati deqa qaja tamo nangi
Yesus aqa gara elenga marsib gilteleneb. Osib meniy silali alaneb. Tamo
yai aqa menin na bunnjrqas di a na gara oqas. Degsib marsib menir silali
alagosib gara eleneb.

35 Onaqga tamo ungasari kalil nangi tigelesosib Yesus kogyeqnabqa Juda
gate nangi na Yesus misilinyognsib endegsib marogneb, “A na tamo ungasari
nangi agaryainjroqnej. Ariya a na aqga segi jejamu aqaryaiyqa keresai. A
maroqnej, ‘E Qotei aqa Kristus. A na e giltbej.’” Anjam di boleamqa a na aqa
segi jejamu aqaryaiyosim namburbas uratosim mandamg aiyem.” 36-37 Qaja
tamo narngi dego Yesus degsib misilinyoqneb. Osib aqa areq gilsib wain isa
koba anaiyosib minjeb, “Ni Juda nango Mandor Koba boleamga ni ino segi
jejamu aqaryaiyosim ramburbas urat.” 3% Osib namburbas mutu gogeq di
anjam endegsib nengrenyeb, “Tamo endi a Juda nango Mandor Koba.”

39 Onaqa bajin tamo bei njamburbasq di gameb qaji a na Yesus misilinjyosiqa
minjej, “Ni Kristus amga ni ino segi jejamu aqaryaiyosim aqo aiyel dego
agaryaige.” 40 Onaga bajin tamo beina aqa anjam di qusiqa yirintosiq minjej,
“Gulbe Yesus a oqo endi ni dego onum. Deqa ni kiyaqa Qotei ulaiyosai?
41 Aqo aiyel une tamo. Deqa iga kere morenqom. Ariya Yesus aqa jejamuq
di une bei saiqoji.” 42 Osiga Yesus minjej, “O Yesus, mondor ni olo bosim
Mandor Koba sosimqa ni e qa are galsim e ame.” 43 Onaqa Yesus na minjej,
“Bini qujai ni e ombla lay qureq di sqom. E bole mermonum.”

Yesus a moiyej

44-45 Qanam jigﬁ sen bati 12 onaga sawa Kkalil tular) ambruosi sonaq gilsiq
sen bati 3 onaq bilaqtej. Bati qujai deqa gara kobaquja atra tal miligiq di
gainesoqnej qaji a goge na branosiq aisiq poaiyele;j.

46 Onaqa Yesus a tular lelenosiqga marej, “O Abu, e na ijo qunur) osim ino
bagq di atonum.” Degsi marsiga mondor titosiq moiyej.

47 Onaqa qaja tamo narfgo gate a Yesus degsi mondor titosiq moiyej di
unsiga Qotei aga fiam soqtosiqa marej, “Bole, Yesus aqa jejamugq di une bei
saiqoji.”

48 Onaqga tamo ungasari kalil Yesus unqga beleneb qaji nangi dego Yesus degsi
moiyej diunsibqga a ga are tulay gulbeinjrnaqa are soqonyeb. Osib jaraiyosib
narngo segi segi talq gileleneb.

49 Yesus aqa kadoi kalil nangi ti ujgasari qudei nami Yesus dauryosib Galili
sawa uratosib Jerusalem beleneb qaji nangi ti isaq di tigelesosibga Yesus a
njamburbasq di gainosiq moinaq kogqyoqneb.

Josep a Yesus aqa jejamu o0siq subq atej

50 Tamo bei aqa fiam Josep a soqnej. A Juda nango gate bei. A Arimatea
qure qaji. Arimatea a Judia sawaq di unu. Josep a tamo bolequja. Aqa
kumbra tularn boledamu. 51 A endegsi are qaloqnej, “Bunugna Qotei a bosim
gago Mandor Koba sosim iga tagatgwas.” A degsi are qalognsiq Qotei q}a;
tarinognsiq sognej. Juda gate kokba nangi Yesus qalib moiqajqa anjam qose
bati deqa Josep a nangi koba na anjam qososai. A nango anjam di uratoqne;j.
52 Tamo di a Pailat aqa areq bosiq nenemyej, “Ni e odbimqa e Yesus aqa
jejamu osiy subq atqa kere e?” 353 Onaqga Pailat na odyonaqa gilsiq Yesus
aqajejamu rjamburbasq dena osiq gara gat na dalaosiq osl gilsiqg sub bei nami
menirn miligiq di gereiyeb qaji dia atej. Sub di bunuj. Sub dia nami tamo bei
jugosaioqneb. 54Juda nango yori bati brantqa lagnej deqa yori bati aqa ingi
ingi kalil gereiyosib atnab soqne;j.

55 Bati di ungasari qudei nami Yesus dauryosib Galili sawaq dena beleneb
gaji nagngi Josep koba na subq gileb. Gilsib Josep na Yesus subq atnaq uneb.
56 Unsib olo puluosib nango talq aisib yam so aqa ya quleq tularn boledamu
di gereiyosib atnab soqnej. Nam so aqa ya di Yesus aqa jejamuq di liyqajqa

marsib deqa gereiyeb. Onaqa yori bati brantonaqa nangi Qotei aqa dal
anjam dauryosib wau getentosib agaratosib sogneb.

24

Yesus a olo subq na tigelej

1 Yori bati koboonaga nebeonaq nobgolo ambru ungasari nangi olo
tigelosib nam so aqa ya quleq boledamu nami gereiyeb qaji di osib Yesus
aqa jejamuq di liyqajga deqa subq gileb. 2 Nangi gilsib nam ateb di meniy
kobaquja sub me getentesoqnej qaji di waqosiq taqal di sonaq uneb. 3 Unsib
sub miligiq aiyeb di nangi Tamo Koba Yesus aga jejamu unosai. 45 Deqa
nangi are tulan kobainjrej. Onaqa tamo aiyel nangi brantosib ungasari nagngo
areq di tigelesonab unjrsib tular ulaugetosib turuosib mandamq di nam
queb. Tamo aiyel di nango gara tulay minjalo. Onaqa nangi na urngasari
narngi minjreb, “Ningi kiyaqa tamo moiyo sawaq endi tamo rjambile unu qaji
a ga pameqnub? 6 Yesus a endi sosai. A olo subq na tigelqo. Nami a Galili
sawaq di sosiqa bati deqa a na ningi endegsi merngej, ‘E olo subq na tigelqai.’
Ningi aga anjam deqa olo are walrngwo kiyo? 7 Agi a ningi endegsi merngej, ‘E
Tamo Angro ojsibga une tamo nango banq di atib lubib moiqai. Bati qalub
koboamgqa e olo subq na tigelqai.’ ”

8-9 Onaqa ungasari nangi Yesus aga anjam deqa olo are qalsibga subq dena
puluosib aisib anjam kalil tamo aiyel na minjreb qaji di Yesus aqa angro 11
nangi tamo qudei ti sainjreb. 10Una bei aqa fiam Maria. A Makdala qure qaji.
Bei Joana. Bei Maria. A Jems aqa ai. Ungasari qudei dego tamo aiyel nango
anjam di qusib aisib Yesus aga anjam maro tamo nangi sainjreb. 11Sainjrnab
qunab ugeinjrnaq mareb, “Ungasari nafygo anjam di larja sa anjam.” 120naqa
Pita a tigelosiqa urur ti gilsiq sub miligiq di tirosiq nam atej di Yesus dalaeb
gaji gara di segi sonaq unej. Unsiga olo puluosiq aqa talq aisiq kumbra deqa
are koba qaloqnej.

Yesus aqa angro aiyel nangi Emeus gamgq di Yesus tureb

13 Bati qujai deqa Yesus aqa angro aiyel nangi Jerusalem uratosib qure
bei aqa fiam Emeus deq gilogneb. Jerusalem dena tigelosib Emeus qureq
gilqajqa kifiala isaq 11 kilomita dego. 14 Nangi aiyel gilognsibga kumbra
kalil jeu tamo nangi na Yesus yoqneb qaji deqa ombla maroqnsib gilogneb.
15 Gilegqnabga Yesus a segi nangoq di brantosiqa nangi koba na walwelosib
gilogneb. 16 Nangi Yesus uneb ariya nangi a ga poinjrosai.

17Deqa a na nangi aiyel endegsi nenemnjrej, “Ningi anjam kiye maroqnsib
gileqnub?” Degsi nenemnjrnaqa nangi tigeleb. Yesus a moiyej deqa nangi
aiyel ulatamu tulan ugeinjrej. 18 Onaqga bei aqa fiam Kliopas a na kamba
Yesus minjej, “Tamo gargekoba nangi Jerusalem endi unub. Ni segi kiyo
kumbra brantej qaji deqa qaliesai?” 19 Onaqa Yesus na kamba nenemnjrej,
“Kumbra kiye brantej?”

Onaga nangi aiyel na minjeb, “Kumbra kalil Nasaret tamo Yesus aqaq di
brantej qaji iga deqa mareqnum. A Qotei aga medabu o qaji tamo bole
soqgnej. A Qotei ti tamo urgasari kalil ti nango namdamuq di manwa kokba
yoqnej. Osiqa anjam singila ti dego maroqnej. 20 Ariya a kumbra degyeqnaqga
gago gate nangi ti atra tamo kokba ti nangi na a ojsib Rom nango barq di ateb.
Atnabqga nangi na a osib tigeltosib minjeb, ‘Ni une tamo. Deqa ni moigam.’
Degsib minjsib a osib namburbasq di qalnab moiyej. 21 Iga are qalem, ‘Yesus a
na qujai iga Israel tamo ungasari awaigim iga bole sqom.’

“Anjam bei dego unu. Yesus a moiyej bati qalub gilqo. 22-23 Yqoqa nobgqolo
ambru gago ungasari qudei nangi Yesus aga subq gilonub nangi aga jejamu
unosai. Dena puluosib bosib iga mergonub, ‘Iga subq di lan) angro qudei
unjronumga nargi na mergonub, “Yesus a subq na tigelqo. Deqa a rambile
unu.” ’ Ungasari nangi na iga degsi mergonubga iga tulan prugugetonum.
24 Tamo qudei nangi iga koba na sonam narngi dego subq gilonub. Gilsib
kumbra kalil ungasari nangi na unsib saigonub qaji di unonub. Ariya nangi
Yesus aqa jejamu unosai.”

250naqa Yesus na kamba minjrej, “Nuygo areqalo tulay truquingwo. Qotei
aqa medabu o tamo nafngo anjam nami marogneb qaji di ningi poingosai.
26 Anjam agiende. Kristus a jaqatiny koba osim moisim lary) qureq ogqimgqa
Qoteina fiam kobaquja yqas.” 27 Osiqa Yesus a segi qa anjam kalil nenjgrenq di
so qaji di naggi sainjrej. A Qotei aqa medabu o tamo kalil nangi Moses ombla
naggo anjam nengrenjq di so ¢aji dena utru atsiq anjam geregere plaltosiq
minjrognej.

28-29 Ariya nangi qalub koba na walwelosib qure naggi gilqa mareb qaji
di jojomyosib Yesus a nangi uratnjrsim gam bei dauryqa lagnaga nangi
aiyel na saidyosib minjeb, “Ni iga uratgaim. Qoloqgas. Deqa ni iga koba na
sqom.” Degsi minjnabqa a nangi aiyel daurnjrsiga nango tal gogetosib koba
na soqneb. 30 Sosib awoosib ifgi uyoqnsib Yesus a bem osiq Qotei pailyosiqa
bem gingenyosiqa nangi aiyel anainjrej. 31 Anainjrnaqa bati deqa nangi Yesus
ga poinjrnaqa mareb, “Bole, tamo endi Yesus.” Degsib marnabqa Yesus a
nango ambleq na loumosiq ulanej. 32 Ulafjonaq nangi mareb, “Bole, aqo aiyel
gamq di walweleqnamga Yesus a Qotei aqa anjam nerngrerq di so qaji di aga
utru geregere plaltosiq mergeqnaqa iga quognsim tular arearetgoqnaj.”

33 Nangi aiyel degsib marsib bati qujai deqa nangi tigelosib olo puluosib
Jerusalem aisib Yesus aqa angro 11 nangi tamo qudei ti koroesonab itnjreb.
34 Onaga nangi na nangi aiyel endegsib minjreb, “Tamo Koba a bole subq
na tigelqo. Agi a subq na tigelosiq Saimon aqaq di brantqoqa a bole unqo.”
35 Degsib minjrnabga nangi aiyel kamba anjam kalil gamq di Yesus na
minjrej qaji deqa ti a na bem gingenyosiq anainjrnaqa nangi a ga poinjrej
deqa ti nangi sainjreb.

Yesus aqa angro nangi a uneb

36 Degsib sainjreqnabgqa Yesus a segi nango ambleq di brantosiq minjrej,
“Ningi are lawo soqniy.” 37 Degsi minjrnaga nangi kalil ulaosib tulary
prugugetosib are qaleb, “Iga buga bei unonum kiyo?” 38 Onaga Yesus na
minjrej, “Ningi kiyaqa e buga qa marsib ulaosib prugonub? 39 Endi e di.
Ningiijo ban bile unsib ijo singa unsib ban waiyosib ijo jejamu ojsib poingwas,
e damu ti tanu ti. Buga a damu ti tanu ti saiqoji.” 4041 Yesus na nangi
degsi minjrsiqa aqga barg ti singa ti nangi osornjrnaga nangi unsib tulay
areboleboleinjrej. Onaga nangi olo areqalo aiyeltognsib are koba galogneb.
Yeqnaga Yesus na minjrej, “Ningi ingi bei unu e?” 4243 Onaqga nangi qe bei
koiteb gaji di gentosib mutu bei Yesus yonab osiq nango namdamugq di uye;j.

44 Uysiqga minjrej, “E nami ningi koba na sosimga endegsi merngoqnem,
‘Dal anjam kalil Moses a e qa nengrenyej qaji di aqa damu brantqas. Anjam
kalil Qotei aga medabu o tamo nangi e qa nengrenyeb qaji di dego aga damu
brantqas. Anjam kalil louqga buk miligiq di e qa nengrenyeb qaji di dego aqa
damu brantqgas.’ E nami ningi degsi merngogqnem.” 45 Osiqa Yesus a narngo

areqalo waqtetnjrnaqa nangi Qotei aga anjam nengrer)q di so qaji diaqa utru
geregere poinjrej. 46 Onaga Yesus na olo minjrej, “Kristus a jagatin koba
osim moisim bati galub koboamga a olo subq na tigelqas anjam di nerngrenq
di unu. 4748 Deqa ijo anjam maro tamo narngi sawa sawa kalilq gilognsibqa
dia ijo anjam palontogngab. Palontoqnib tamo ungasari nangi quoqnsib are
bulyogngab. Yimga Qotei a ijo fiam na nafngo une kobotetnjrogngas. O
ijo angro, ningi segi ijo anjam maro tamo unub deqa kumbra kalil e nami
nungo namdamugq di yognem gaji deqa tamo ungasari nangi sainjrogniy. Ningi
Jerusalem endia wau di utru atsib laqniy. 49 Ningi quiy. Mondor Bole ijo
Abu a nami nungoq qarinyqa marej gaji di e na qarinyit nurngoq bqas. Deqa
ningi qure endia tarinoqniy. Tarinosib soqnibqa lay goge na Qotei aqa singila
nungoq bqas.”
Qoteina Yesus osiq lan qureq oqej

50 Osiqa Yesus na aqa angro nangi jogsiqa Jerusalem uratosib Betani qureq
gileb. Gilsib dia aqa bay soqtosiqga nangi ga pailyej. 51 Pailyeqnaqa Qotei
na a metonaq nangi uratnjrsiqa lan qureq oqej. 52 A lan qureq ogeqnaqa
narngi singa pulutosibga a ga louosib tulan areboleboleinjrej. Onaqa nangi
olo puluosib Jerusalem aiyeb. 53 Aisib bati gaigai atra tal miligiq di sosibqa
Qotei aqga fiam soqtoqneb.

JON

Qotei a tamo bulyosiqa gago ambleq di soqnej

1 Tulan nami ingi ingi kalil brantosaisonabga Anjam a sognej. Anjam a
Qotei ombla sogqneb. Anjam a segi Qotei. 2 Tulan) nami Anjam a Qotei ombla
sogneb. 3 Anjam a singila ti soqnej. Singila dena Qotei na ingi ingi kalil
gereiyej. Ingi bei gam bei na brantosai. Ingi ingi kalil branteleneb qaji di
Anjam a segi na gereiyej. 4 Anjam a segi yambile gqa utru. Nambile di puloy
bul. Nambile dena tamo ungasari nangi suwantnjreqnu. 3 Puloy di ambruq di
suwarneqnu. Ambru na puloy di mosotqa keresai.

6Tamo bei brantej aga flam Jon. Qoteina a qarinyonaqbej. 7 Abosiga pulor
ga anjam palontoqnej. Dikiyaqa? Tamo ungasari kalil nangi aqa anjam qusib
puloy gqa nango areqalo singilatqajqa deqa. 8Jon a pulor) sai. A pulor ga anjam
palontqajqa bej. 9 Puloy di pulor bole. Amandamgq aisiqa tamo urgasari kalil
nangi suwantnjreqnu.

10 Anjam a mandamq di soqnej. Aqa singila na Qotei a mandam atej. Ariya
tamo ungasari mandamgq di sogneb qaji nangi a qa poinjrosai. 11 A aqa segi
qure utruq ainaqa aga ley qujai nangi a areiyosai. 12 Ariya tamo ungasari
a areiyosib aqa fiam qa nango areqalo singilateb gaji nangi a na giltnjrnaqa
nangi Qotei aqa angro tintin branteb. 13 Ai abu na nambabtnjro qaji nangoq
dena nangi Qotei aqa angro brantosai. Narggo segi areqalo na naygi Qotei
aqa agngro brantosai. Tamo bei aqa areqalo na dego nangi Qotei aqa angro
brantosai. Qotei a segi na marnaqa nargi aqa angro tintin branteb.

14 Anjam di a tamo bulyosiqa gago ambleq di sognej. Sonaqga iga aqa fiam
koba ti aqa singila koba ti unem. A segi qujai Qotei aqa Niri. A iga qa are
tulan boleiyeqnu. A segi anjam bole ga utru. 15 A gqa nami Jon a anjam
palontognsiqa endegsi lelenognej, “E nami marognem, ‘Tamo di a ijo qoreq
na bqas. E nambabosaisonamqga a nami sognej. Deqa a na e tular bupbejunu.’ ”

16 Qotei aqga Niri a iga kalil ga are tular boleiyeqnu. Aqa kumbra dena a
naiga tular geregereigeqnu. 17 Bole, nami Qotei a Moses aqa wau na iga dal
anjam egej. Ariya Yesus Kristus aga wau na Qotei a iga qa are boleiyosiqa
anjam bole egej. 18 Tamo bei na Qotei aga ulatamu unosai. Qotei aqa Niri a
na qujai iga Qotei osorgej. Qotei aqa Niri a segi Qotei. A aqa Abu aqa areq di
sosiq beteryejunu.

Jonyansnjro qaji a anjam palontoqnej

19 Bati bei Juda tamo kokba nagngi na atra tamo ti Livai nangi ti
qarinnjrnabga Jerusalem qure uratosib Jon aqa areq gilsib nenemyeb, “Ni
tamo yai?” 20 Ariya Jon a anjam ulitosai. A segi ga ubtosiqa minjrej, “E
Kristus sai.” 21 Onaga nargi na olo nenemyeb, “Deqa ni tamo yai? Ni Elaija
kiyo?” Onaqa a na minjrej, “Sai.” Onaga nangi na olo nenemyeb, “Ni Qotei
aqa medabu o tamo iga a ga tarineqnum qaji tamo de kiyo?” Onaga a na
kamba minjrej, “Sai. E a sai.” 22 Deqa olo nenemyeb, “Ni tamo yai? Ni segi
ga kiyersi mareqnum di geregere mergimga iga olo aisim tamo nangi iga
garingonub qaji di minjrqom.” 23 Onaqa Jon na minjrej, “Nami Qotei aqa
medabu o gaji tamo Aisaia a anjam endegsi nengrenyej, “Tamo bei a wadau
sawaq di tular lelenjognsim tamo ungasari nangi minjrognqas, “Tamo Koba

a bgajqa gam gereiyetiy.” ’ Aisaia a nami anjam degsi nengrenyej. Gam
gereiyga tamo agi e segi.”

24 Tamo nangi di Farisi nangi na qarinnjrnab Jon aqaq gileb. 25 Deqa nangi
olo Jon nenemyeb, “Ni Kristus sai. Ni Elaija sai. Ni Qotei aga medabu o qaji
tamo di sai. Deqa ni kiyaqa tamo ungasari nangi yansnjreqnum?” 26 Onaqga
Jon na kamba minjrej, “E ya na nagngi yansnjreqnum. Ariya nungo ambleq
di tamo bei unu. Ningi a gqa qaliesai. 27 A ijo qoreq na bqas. A fiam ti unu. E
fiam saiqoji. Deqa e na a kangalyqajqa e tamo bolesai.” 28 Jon a Betani qureq
dinafngi anjam degsi minjrogne;j. Betani qure di Jordan ya taqal beiq di unu.
Dia Jon na tamo ungasari nangi yansnjroqne;j.

Yesus a Qotei aqa Kaja Du

29 Nebeonaqa Yesus a walwelosiq Jon aqa areq beqnaga unsiq marej,
“Ningi uniy. Tamo di a Qotei aqa Kaja Du. A na qujai tamo ungasari mandamq
endi unub qaji nango une kobotetnjrqas. 30 E tamo deqa nami endegsi
merngognem, ‘A ijo qoreq na bqgas. E nambabosaisonamqa a nami sognej. Deqa
a na e tulag bupbejunu’ 3! E nami a qa qaliesai. Ariya Israel nangi a qa
qalieqajqa deqa e bosim ya na tamo ungasari nangi yansnjreqnuim.”

32Jon a nangi degsi minjrsiqa olo minjrej, “Qotei aqa Mondor a lay qure
uratosiq binoy bulosiq mandamq aisiqa Yesus aqa gateq di awoonaq e
unem. 33 E nami Yesus qa qaliesai. Ariya Qotei agi e ya na tamo ungasari
nargi yansnjrqajqa qarinbej qaji a na merbej, ‘I[jo Mondor Bole a aisim tamo
bei aqa gateq di awoamga ni ungam. A na qujai Mondor aqga singila na tamo
ungasari nangi yansnjrogqngas.” 34 Qotei na e degsi merbonaqga e tamo di
unsim marem, ‘Bole, a Qotei aqga Niri.” ”

Tamo qalub nangi Yesus dauryeb

35-36 Olo nebeonaqa Jon aqa afgro aiyel nangi ti koba na tigelesonabqga
Yesus a walwelosiq gileqnaqga Jon na unsiqa nangi aiyel minjrej, “Ningi
uniy. Tamo di a Qotei agqa Kaja Du.” 37 Degsi minjrnaqa nangi aiyel Jon
dauryqa uratosib olo Yesus dauryosib gileb. 38 Onaqa Yesus a bulosiqa
narngi aiyel a dauryosib beqnabga unjrsiqa nenemnjrej, “Ningi aiyel kiyaqa
e daurbeqnub?” Onaga minjeb, “Rabai, ni tal gabia unum?” Nam “Rabai”
di Hibru anjam. Gago anjam, “Qalie Tamo Koba.” 39 Onaqa Yesus na nangi
aiyel minjrej, “Ningi bosib ijo tal uniy.” Onaqa nangi Yesus dauryosib gilsib
tal a sognej qaji di uneb. Unsib ser) bati 4 onaq bilaqtej deqa nangi a ombla
soqneb.

40 Tamo aiyel Jon aga anjam qusib Yesus dauryeb qaji bei aga fiam Andru.
ASaimon Pita aqa was. 41 A Yesus uratosiq walwelosiq aqa was Saimon itosiq
minjej, “Iga Mesaia unonum.” Nam “Mesaia” di Hibru anjam. Gago anjam,
“Kristus.” 42 Degsi minjsiqa Saimon osiq Yesus aqa areq osi gilej. Onaqa
Yesus na Saimon unsiqa minjej, “Ni Saimon. Ni Jon aqa niri. Bunugna ino
fiam Sifas mermoqngab.” Nam “Sifas” di Hibru anjam. Gago anjam, “Pita.”
Aqa damu, “Menin.”

Yesus a Filip Nataniel wo nangi metnjrej
43 Olo nebeonaqa Yesus a Galili sawaq gilqa osiqa tamo bei aqa fiam Filip
itosiq minjej, “Ni e daurbe.” 44 Filip a Betsaida qure qaji. Di Andru Pita wo
nango qure utru. 45 Onagqa Filip a aisiga tamo bei aqa fiam Nataniel itosiq
minjej, “Ni au. Iga tamo a qa nami Moses marsiq dal anjamq di nengrenye;j

gaji a unonum. Qotei aqa medabu o gaji tamo nangi dego a qa maroqnsib
nengrenyoqneb. Tamo di Yesus Nasaret qure qaji. A Josep aqa piri.” 46 Onaqa
Nataniel na kamba Filip minjej, “Nasaret di qure Kifiala. Di qure kobaquja
sai. Tamo bole bei a qure dena brantqa kere kiyo?” Onaqa Filip na minjej,
“Nibosim tamo di unime.”

47 Onaqga Nataniel a walwelosiq Yesus aqa areq beqnaga unsiqa a ga
marej, “Ningi uniy. Tamo di a Israel tamo bolequja. A gisan anjam
marosaieqnu.” 48 Onaqa Nataniel na Yesus nenemyej, “Ni kiyersi e qa
galieonum?” Onaga Yesus na kamba minjej, “Filip a ni metmosaisonaqa
ni qura utruq di awesonamga e ni numonum.” 49 Onaga Nataniel a Yesus
aqa anjam di qusiqa minjej, “O Qalie Tamo Koba, ni degsi maronum deqa e
poibqo, ni Qotei aga Niri. Ni Israel nafjgo Mandor Koba.” 50 Onaqa Yesus na
kamba minjej, “Ni qura utruq di awesonam e ni numonum e degsi ubtosim
mermonumga hi qusim ino areqalo e ga singilatonum e? Di ijo singila kifiala
segi e babtonum. Bunugna e ijo singila kokba babtognit ni unogqngam.”
51 Osiqa nangi kalil minjrej, “Ningi quiy. E bole merngwai. E segi Tamo Angro.
Deqa bunuqna lan waqamqa Qotei aqa lar angro nangi ijo jejamug na lay
qureq oqoqgnsib olo mandamgq aiyoqnib ningi unjrqab.”

2

Tamo bei unya ban ojqa bati brantej

1Bati aiyel koboonaqa Kana qure agi Galili sawaq di unu dia tamo bei una
bay ojqa bati brantej. Deqa tamo ungasari nangi koroosib ingi goiyeb. Anjam
qarinyonab Yesus aga ai a koro deq gilej. 2 Yesus aga angro nangi ti dego
metnjrnab koro deq gileb. 3Koroosib ingi uyeqnabqa wain saiinjrnaga Yesus
aga ai na minjej, “Nangi wain saiinjrqo.” 4 Onaqa Yesus na minjej, “Ai, di ino
wau. Di ijo wau sai. Ijo wauqa bati brantosaiunu.” > Onaqa aga ai na kangal
tamo nangi endegsi minjrej, “Yesus a anjam kiye merngimqa di dauryiy.”

6 Tal dia ya nobu 6 kokba menin na gereiyo gaji atelenonab sogneb. Juda
narngi Qotei pailyqa oqnsib ya nobu dena ya tigognsib nango bay ti jejamu ti
yansoqneb. Deqa ya nobu di atelenjonab sogqneb. Ya nobu quja quja 100 lita.
7 Ariya Yesus na kangal tamo nangi minjrej, “Ya nobu di maqteleniy.” Onaqa
nangi ya nobuq di ya qamelerjonab magej. 8 Onaqa Yesus na olo minjrej, “Ya
bei tigsib osi gilsib goiyo lanja a yiy.” Onaqa karngal tamo nangi Yesus aqa
an{am di dauryosib ya bei tigsib osi gilsib goiyo lanja a yeb. 9Ya di Yesus na
bulyonaq wain babej. Wain babonaqa goiyo lanja a uyo oneiyosiq marej,
“Endi wain bolequja.” Wain di qabe na bej di a qaliesai. Kagngal tamo ya
tigeb gaji nangi segi qalie. Onaqa goiyo lanja a na tamo urya bar ojej qaji di
metonaq aqa areq bonaq minjej, 10 “Bati gaigai tamo nangi ingi goiyoqnsib
wain qaqatin bole namo tamo nangi anainjreqnab uyeqnub. Uyeqnab olo
bunu wain qaqatin bolesai di anainjreqnub. Ariya ni degyosai. Ni wain
gaqatin bole tentosim namo wain gagatir bolesai anainjronum uyonub olo
bunu wain qaqatin bole anainjronum.”

11Yesus a Kana qureq di manwa di babtej. Kana qure agi Galili sawaq di
unu. A nami manwa beibabtosaiognej. Bati di qujai a na manwa babtqa utru
atej. Manpwa dena a na aqa segi Nam koba ti aqa singila koba ti boleq ate;j.
Onaqa aqga angro nangi manwa di unsibga a ga nango areqalo singilateb.

12 Ariya una bar ojqa bati di koboonaqga Yesus aqa was nangi ti aga angro
nangi ti aqa ai koba na Kana qure uratosib Kaperneam qureq gileb. Gilsib
dia bati qudei soqneb.

Tamo nangi atra tal miligiq di ingi ingi qarinyogneb

13 Qotei a nami Israel nangi Isip sawaq di padalqga lagnabqa nangi elene;.
Degqa olo are qalqajqa yori bati jojomonaqa Yesus a Jerusalem aiyej. 14 Aisiq
atra tal kobaquja miligiq gilej. Gilsiga nam atej di tamo nangi na makau
ti kaja ti binory ti qarinyeqnabqa tamo qudei na awaiyeqnab unjrej. Silali
pilogneb qaji tamo nangi nango awo jaramq di awesosib silali pileqnabqga
nangi dego Yesus na unjrej. 15 Unjrsiga raunga osiq dena toqor gereiyosiq
ganinyognsiq nangi kalil nango kaja ti nago makau ti winjrnaqa atra tal
uratosib jaraiyeb. Silali pilogneb qaji tamo nangi dego winjrsiq nango
awo jaram bilbelyosiq silali bimblenyetnjrej. 16 Osiqa tamo nangi binoy
qarinyognsibqa dena silali oqneb qaji nangi endegsi minjrej, “Ningi binor
di elenosib jaraiyiy. Ningi na ijo Abu aqa tal endi ingi qarinyo tal bulyaib.”
17 Onaqa Yesus aqa angro nangi aqa kumbra di unsibqa Qotei aqa anjam bei
nengrenq di so qaji deqa olo are qaleb. Agi nami endegsib nengrenyeb, “O
Abu, e ino tal qa tular) arearetbqo. Deqa e ino tal bole sqajqa singilaeqnum.”

18 Yesus na tamo narngi di winjrnaqa Juda tamo kokba nangi unsibqa deqa
nenemyeb, “Ni manwa kiye babtim dena iga poigwas, ni Qotei aqa fiam na
kumbra endi yeqnum?” 19 Onaqa Yesus na kamba minjrej, “Ningi na atra tal
kobaquja endi kongrontibga bati qalub qa e olo tigeltqai.” 20 Onaqa nangi na
minjleb, “Atra tal endi gereiyeqnab wausau 46 koboej. Ni kiyaqa bati galub
ga olo tigeltqa maronum? Keresai.”

21Yesus a atra tal qa marej di aqa segi jejamu sigitosiqa yawo anjam mare;j.
22Deqa bunuqna a subq na tigelonaga aga angro nangi aga anjam deda olo
are qalsibga Qotei aga anjam nami nerngrenjyeb qaji deqa poinjrnaga Yesus
ga nango areqalo singilateb.

Yesus a tamo kalil nango kumbra qa qalie bole
23 Qotei a nami Israel nangi Isip sawaq di padalqa lagnabqa nangi eleye;.
Deqa olo are qalgajqa yori bati brantonaqa Yesus a Jerusalem di sosiqa
marnwa babteqnaga tamo ungasari tulay gargekoba nangi unoqnsib aga fiam
ga nango areqalo singilatogneb. 24 Ariya Yesus a nangi areinjrosai. A tamo
kalil nangi ga qalie bole. 25 A powo bei qa truquosaieqnu. Deqa tamo bei na
tamo nangi qa ubtosim Yesus minjaiq. A segi tamo nango areqalo qalie bole.

3

Nikodemus a qolo Yesus ombla anjam qaireb

1Jerusalem dia tamo bei soqnej aqa fiam Nikodemus. A Farisi tamo. A Juda
nango gate bei. 2 A qolo Yesus aqa areq bosiga minjej, “O Qalie Tamo Koba,
iga qalieonum, ni powo tamo bole. Ni Qotei aqaq na bem. Qotei a ni singila
emosai gamu manwa ni yeqnum qaji di ni babtqa keresai qgamu.”

30Onaga Yesus na kamba minjej, “E bole mermgai. Tamo bei a angro mom
bunuj bulosim nambabgqasai di Qotei na a tagatosim aqa Mandor Koba sqasai.
Dega a Qotei unga keresai.” 4 Onaqa Nikodemus na nenemyej, “Tamo a
geliqo di a kiyersim olo aqa ai miligiq aisim angro mom bulosim njambabqas?”

50Onaqa Yesus na kamba minjej, “E bole mermqai. Tamo bei a ya na ti
Qotei aga Mondor na ti angro mom bunuj bulosim nambabqasai di Qotei na
a taqatosim aqa Mandor Koba sqasai. 8 Ningi nungo ai abu nango jejamuq
dena nambabeqnub deqa ningi mandam tamo unub. Ariya Qotei aga Mondor
na tamo bei nambabtqas di a mondor ti sqas. 7 E ni mermonum, ‘Ningi angro

mom bunuj bulosib jambaboiy.” Niijo anjam di qusim prugugetaim. 8Jagwa a
segi puyoqgnsiqa sawa sawaq gileqnaqa ni aqa anjam ato queqnum. Ariya a
gabe na kiyo boqnsiq qabiteqnu di ni %aliesal. Tamo kalil Qotei aqga Mondor
aqa singila na angro mom bunuj bulosib nambabeqnub qaji nangi kere dego.”
90naqa Nikodemus na olo Yesus nenemyej, “Kumbra di kiyersi brantqas?”
10 Onaqa Yesus na kamba minjej, “Ni Israel nango qalie tamo koba. Nikiyaqa
2’0 anjam endeqa poimosai? 11 E bole mermgai. Anjam iga qalieonum gaji
eqa mareqnum. Kumbra iga uneqnum qaji deqa saeqnum. Ariya ningi
gago anjam endi ojosaieqnub. 12 Endego e mandam ¢a anjam merngonumqa
ningi qusib nungo areqaloq di singilatosai. Deqa e lan qure ga anjam dego
merngit ningi kiyersib nungo areqaloq di singilatqab? 13 Tamo bei a lan qureq
oqosai. E Tamo Angro e segi qujai lay) qureq dena mandamg aiyem. 14 Nami
Moses a wadau sawaq di sosiqa a amal sigitosiq soqtosiqa gaintej. Dego kere
e Tamo Angro soqtbosib gaintbqgab. 15 Amqa tamo kalil e ga nango areqalo
singilatqab qaji nangi nambile gaigai sqab.

16 “Qotei aqa Niri qujai unu. Qotei na tamo ungasari kalil mandamg endi
unub qaji nangi tulan qalaqalainjrsiq deqa aqa segi Niri qujai di nangi
enjrej. A endegsi are qalej, ‘Tamo ungasari nangi ijo Angro ga nango areqalo
singilatqab di nangi padalqasai. Nangi nambile gaigai sqab.” Qotei a degsi
are qalsiq deqa aqa segi Niri qujai nangi enjrej. 17 Qotei a tamo urgasari
mandamg endi unub gaji nango une qa peginjrqa marsiq aqa Niri qarinyosai.
Anangi elenam nangi padalaib deqa osiq aqa Niri qarinyonaq mandamg aiyej.
18 Tamo ungasari Yesus ga nango areqalo singilateqnub gaji nangi Qotei na
peginjrqasai. Ariya tamo ungasari Yesus qa nango areqalo singilatosaieqnub
gaji nangi Qotei na peginjrqas. Di kiyaqa? Nangi aqa segi Niri qujai aqa
fiam ga nango areqalo singilatosai deqa. 19 Qotei na tamo urngasari nangi di
peginjrqas di aqa utru agiende. Pulor) a mandamg ainaga nangi ambru ga
arearetnjroqnej. Nangi pulon qa arearetnjrosaioqnej. Di kiyaqa? Nangi
kumbra uge yoqneb deqa. 20 Tamo ungasari kalil kumbra uge yeqnub qgaji
naygi puloy jeuteqnub. Nango kumbra uge di pulon na boleq ataim deqa
nangi pulon) aqaq bosaieqnub. 21 Ariya tamo ungasari anjam bole daurye-
qnub qaji nangi pulon aqaq beqnub. Bognsib wau bole bole yeqnabga tamo
nangi unognsib mareqnub, ‘Bole, nangi Qotei aqga sinjgilanawau diyeqnub.” ”

Jonyansnjro qaji a Yesus qa anjam palontognej

22 Bati bei Yesus aqa angro nargi ti walwelosib Judia sawaq gileb. Gilsib
dia sosibqa Yesus na tamo ungasari nangi yansnjrognej. 23 Jon yansnjro qaji
a Ainon qureq di sosiqa a dego tamo urngasari nagngi yansnjroqnej. Ainon
qure di Salim qure jojomq di unu. Dia ya koba soqnej deqa tamo urngasari
nangi Jon aqa areq beqnabqa a na yansnjroqnej. 24 Herot na Jon tonto talq
di waiyosaisoqnej deqa Jon a kumbra di yoqne;j.

25Bati beiJon aqa angro qudei nangi Juda tamo bei ti jejamu yanso kumbra
ga anjam na qotoqneb. 26 Osib nangi Jon aqa areq gilsib minjeb, “O Qalie
Tamo, nami tamo ni ombla Jordan ya taqal beiq di sosibga ni a qa anjam
marognem daji bini tamo ungasari kalil nangi aqa areq gileqnabqa a na
yansnjreqnu. Naggi inoq bosaieqnub.” 27 Onaga Jon na kamba minjrej,
“Qotei lan qureq di unu qaji a na iga ingi bei egwasai di iga ingi bei oqa
keresai. 28 Ningi segi ijo anjam bei quoqneb. Agi e merngognem, ‘E Kristus
sai. Qotei na e namoqna qarinbonaq e Kristus bqgajqa gam gereiyetem.’
29 Tamo una bay ojqas qaji a segi na una di oqas. Aqa was a lana qalaq di

tigelesosimqa tamo una bar ojqo gaji aqa anjam quoqngas. Qusimga tularg
areboleboleiyqas. Dego kere e bini tulan areboleboleibgo. 30 Kristus aga fiam
tulan kobaqas. Ijo fiam aguq aiqas.” Jon na aqa afngro nangi degsi minjrej.

31 Tamo lan qureq di sosiqa dena mandamq aiyej qaji a na ingi ingi
kalil tulan) bunnjrejunu. Mandam gaji tamo ungasari nangi mandam endeqa
kumbra yoqnsib anjam mareqnub. Ariya tamo lan qureq di sosiqa dena
mandamg aiyej qaji a na ingi ingi kalil tulan bupnjrejunu. 32 Kumbra a
uneqnu gaji a deqa saeqnu. Anjam a queqnu qaji di a na babtosiq mare-
qnu. Ariya mandam qaji tamo ungasari nangi aga anjam di ojosaleqnub.
33 Tamo ungasari Yesus aga anjam di ojeqnub qaji nangi a qa nango areqalo
singilatoqnsib mareqnub, “Bole, Qotei a anjam bole qa utru.” Nangi degsib
mareqnub. 34 Tamo Qotei na qarinyej qaji a Qotei aga anjam babtosiq
mareqnu. Di kiyaqa? Qotei na aga Mondor a torei yekritej deqa. A na
aqa Mondor potosiq taqal bei segi Yesus yosai. 35 Abu na aqa segi Niri
galagalaiyeqnu deqa a na ingi ingi kalil aqga banq di atelene;j. 36 Tamo ungasari
Qotei aqa Niri qa nango areqalo singilateqnub gaji nangi ambile gaigai sqab.
Ariya tamo ungasari Qotei aqa Niri aqa anjam dauryqga urateqnub gaji nangi
nambile itqasai. Qotei aga minjin nangoq di sqas.

4

Yesus a Samaria una bei wo anjam marogneb

1-3 Farisi nangi endegsib queb, “Yesus a Jon buyyosiga tamo ungasari tularg
gargekoba yansnjreqnaqa nangi a dauryeqnub. Jon a tamo gargekoba
yansnjrosaieqnu.” Farisi nangi degsib queb. Bole, Yesus a segi na tamo
urgasari nangi yansnjrosaiognej. Aqa arngro narngi na yansnjrogqneb. Tamo
Koba Yesus a qalieej, Farisi nangi degsib queb. Deqa a Judia sawa uratosiqa
olo Galili sawaq gilej. 4 A gam dauryosiga Samaria sawa amble potosiqa
walwelosiq gilej.

5 Gilsiq Samaria nango qure kifiala bei aqa fiam Sikar di brantej. Qure qalaq
di mandam mutu bei sognej. Mandam mutu di Jekop a nami aqa niri Josep
yej. 6 Ya uygajqa sub dia sognej. Ya sub di Jekop a nami bogej gaji. Yesus a
walwelosi%qanam jige seq) batl 12 onaqa aqa jejamu asgiyonaqa aqaratqa
osiqa ya sub galaq di awoej.

7-8 Onaga aga angro nangi ingi awaiyqa marsib qure miligiq aiyeb. Aiye-
gnabga Samaria una bei a ya tugwajqa bej. Bonaga Yesus na minjej, “Ya
gambay tigsim e anaibe.” 9 Onaga Samaria una dena Yesus kamba minjej,
“Ni Juda tamo. E Samaria una. Deqa ni kiyaqa e merbonum, ‘Ya gambar)
tigsim e anaibe’?” Upa na degsiqa Yesus minjej. Di kiyaqa? Juda nangi
Samaria naggi ti koba na anjam marosaieqnub. 10 Onaqa Yesus na una di
minjej, “Ni ingi bole Qotei na lana emqgajqa di qalieosim qamu tamo ni na ya
tigsim anaiyqajqa mermqo gaji a qa poimgo qamu ni e merbimga nambile
gaigai sqajga ya anaimonum gqamu.” 11 Onaqa una dena minjej, “O Tamo
Koba, ni ya tugwajqa gambar saiqoji. Ya sub endi tulary) guma koba. Deqa ni
qabe na nambile gaigai sqajqa ya di ogam? 12 Gago moma utru Jekop a nami
ya sub endi bogsiga gago moma nangi enjrej. A sub endena ya uyoqnej. Aqa
angro nangi ti aqa makau ti aga kaja ti nangi dego sub endena ya uyoqneb. Ni
na gago moma utru Jekop bunygam kiyo?” 13 Onaqga Yesus na kamba minjej,
“Tamo nargi sub endena ya uyoqnqab di nagngi olo bunu ya garnjrogngas.
14 Ariya e na tamo nangi ya anainjrqai di nangi bunu ya qarnjrqasai. Ya e

na anainjrqai di nangi uyibga nango are miligiq di ya ani bul polyognimga
nangi nambile gaigai sqab.” 15 Onaqa una dena Yesus minjej, “O Tamo Koba,
nina ya di anaibimga e olo ya qarbognqgasai. Amqa e olo bosiy sub endena
ya tugoqngasai.”

16 Onaqga Yesus na minjej, “Ni mati aisim ino gumbulur) metosim ningi
ombla endeq boiy.” 17 Onaqa una na minjej, “E gumbuluy saiqoji.” Onaqa
Yesus na minjej, “Ni gumbulur saiqoji di kere maronum. 18 Ni nami
gumbuluy 5 osim uratnjrem. Ariya tamo ni bini ombla unum qaji di ino
gumbuluy) sai. Deqa ino anjam di bole.” 19 Onaqa una dena minjej, “O Tamo
Koba, ni anjam di ubtosim merbonum deqa e poibqo, ni Qotei aqa medabu
0 gaji tamo bole. 20 Gago moma nargi nami manaq endi korooqnsib Qotei
galouoqneb. Ariya Juda nangi mareqnub, ‘Qotei qa lougajga sawa qujai agi
Jerusalem.” ”

21 Onaqa Yesus na olo minjej, “O upa, e ni anjam bei mermit ni qusim
poimeme. Anjam agiende. Bati bei brantimqa manaq endi ningi Abu qa
louognqasai. Jerusalem dia dego ningi Abu galouogngasai. 22 Ninjgi Samaria
gaji. Deqa ningi Abu ga loueqnub qaji a gqa geregere poingosai. Ariya
iga Juda qaji. Deqa iga Abu ga loueqnum gaji a qa geregere poigeqnu.
Di kiyaga? Abu na tamo urngasari nangi elerqajqa utru agi Juda iga segi.
23 Ariya bati bei brantimga tamo nangi Mondor na ti anjam bole na ti Abu
ga louoqngab. Osib nango lou dena naggi Abu ga bole louognqgab. Yim
Abu a nangi qa tular areboleboleiyqas. Bati di agi brantqo. 24 Qotei a segi
Mondor. Deqga tamo nangi Qotei gqa louga ognsib Mondor na ti anjam bole
na tilouogngab di nangi Qotei ga bole louogngqab.” 25 Onaqa urja dena Yesus
minjej, “E qalie, Mesaia a bgas.” “Mesaia” di Hibru anjam. Gago anjam,
“Kristus.” Osiqa Yesus minjej, “Mesaia a bosimga Qotei aqa anjam kalil
ubtosim mergekritqas.” 26 Onaqga Yesus na minjej, “Mesaia agi e segi. Aqo
ombla anjam mareqnum.”

27 Yesus a una degsi minjnaga aqa angro nangi olo qureq na bosibga a
una de wo anjam mareqnab unsibqa tulay prugugeteb. Ariya nangi Yesus
nenemyosai, “Ni kiyaqa una de wo anjam mareqnub?” Degyosai. 28 Onaqa
una dena aga ya nobu uratosiqa olo qure miligiq aisiqa tamo ungasari nangi
minjrej, 29 “Ningi bosib tamo di uniy. E kumbra nami yogqnem qaji di a na
ubtekritqo. Tamo di a Kristus kiyo?” 30 Degsi minjrnaga nangi qure uratosib
Yesus unqajqa beb.

31 Begnabga Yesus aga angro nangi na minjeb, “O Qalie Tamo Koba, ni
bosim ingi uye.” 32 Onaqa Yesus na minjrej, “Ijo ingi uyo bei unu di
ningi qaliesai.” 33 Onaga aqa angro nangi aqa anjam di qusibqa segi segi
maroqgneb, “Tamo bei na ingi bei osi bosiq anaiyqo kiyo?” 34 Onaga Yesus
na minjrej, “Qotei e qarinbej qaji aqa areqalo e dauryosiy aga wau kobotqai.
Ijo ingi uyo bole agide.

35 “Ningi mareqnub, ‘Bai qolge koboeqnaqa ingi melieqnu.’ Ningi degsib
mareqnub. Ariya e na ningi yawo anjam bei endegsi merngwai. Ningi ingi
wau( di nam atsib ingi meliosiq unu di ungab. 3¢ Tamo ingi meli gentoqnsib
koroiyeqnub qaji nangi awai eqnub. Nango awai agi nangi nambile gaigai
sqab. Deqa tamo nangi ingi yageqnub qaji ti tamo nangi ingi meli genteqnub
qaji ti koba na areboleboleinjrgas. 37 Deqa anjam endi bole, ‘Tamo bei na
ingi yagwas. Olo tamo bei na ingi meli gentqas.” 38 E ningi qaringonumqa

gilsib wau ningi na wauosai qaji dena ingi eleneqnub. Tamo qudei nangi nami
waukobaeb. Ariya ningilana gilsib ingi eleneqnub.”

39Una dena Samaria tamo ungasari gargekoba qure dia soqneb qaji nangi
Yesus qa sainjrnaq qusibga Yesus ga nagngo areqalo singilateb. Dikiyaqa? Una
na minjrej, “Kumbra kalil e nami yogqnem qaji di tamo dena ubtekritqo.”
40 Degsi minjrnaq qusibga Yesus aqa areq bosib minjeb, “Ni gago qureq
endi iga koba na sqom.” Degsi minjnabga Yesus a bati aiyel nango qureq
di soqne;j. 41 Sosiqa Qotei aga anjam palonteqnaga tamo urngasari gargekoba
narggi aga anjam quoqnsib poinjreqnaqa a qa nango areqalo singilatogneb.
42 Deqa nangi na una di minjeb, “Ni Yesus ga anjam mergonam qusim gago
areqaloq di singilatem. Singilatosim sonamga a segi na olo anjam mergwo
qusim turtosim gago areqalo a ga torei singilatonum. Osim deqa iga endegsi
poigwo, ‘Bole, Yesus a na qujai tamo urngasari mandamq endi unub qaji nangi
elenqas.””

Yesus na Rom nango tamo gate aqa niri boletej

43 Onaqa bati aiyel koboonagqa Yesus a qure di uratosiqa walwelosiq Galili
sawaq gilej. 44 A segi nami endegsi marej, “Qotei aga medabu o gaji tamo bei
aqa segl qure utruq gilsim anjam minjrogngas di narngi aga anjam quetqa
asginjrqas. Deqa a qure dia fiam saiqoji sqas.”

45Yesus a Galili sawaq di brantonaga tamo urngasari sawa dia sogneb qaji
nangi a qa tularn areboleboleinjrej. Di kiyaga? Nami Juda narngo yori bati
koba qa Yesus a Jerusalem dia manwa babteqnaq nangi unoqneb deqa.

46 Ariya Yesus a olo Kana qureq aiyej. Qure di agi Galili sawaq di unu.
Qure dia nami Yesus a ya bulyonaqa wain babej. Aisiq disonaqa Kaﬁ)erneam
qureq di Rom nango mandor aga tamo gate bei aqa niri makobaiyonaq
neiesognej. 47 Deqa tamo gate di Yesus a Judia sawa uratosiq bosiq Galili
sawaq di soqnej di qusiqa walwelosiq aqa areq aisiq pailyosiq minjej, “O
Tamo Koba, ijo angro a moiqa lagnu. Deqa ni bosim a boletime.” 48 Onaqga
Yesus na tamo di minjej, “Ningi ijo manwa bei nungo namdamu na ungasai di
ningi e ga nungo areqalo singilatqasai.” 4% Onaqa tamo dena olo Yesus minjej,
“0 Tamo Koba, ni boqujat. Ijo angro a moiyo uge.” 50 Onaqa Yesus na minjej,
“Nigile. Endego ino angro a boleqo nambile unu. A moiqasai.” Onaqga a Yesus
aqa anjam di qusiqa bole gqa marsiq gilej.

51 A gileqnaqga aqa kangal tamo qudei nangi aqa talq dena bosib gamq
di turosib minjeb, “Ino angro a boleosiq nambile unu.” 52 Onaqa a na
nenemnjrej, “Ser) bati gembu a boleqo?” Onaga minjeb, “Ya qanam ser
bosiqingi uyo bati tinyonaqa aqa jejamu kankar) koboonaqa a boleej.” 33 Degsi
minjnabqa a qalieej, se) bati deqa tintir) Yesus na minjej, “Endego ino angro
a boleqo nambile unu. A moiqasai.” A degsi qalieosiq deqa a Yesus ga aga
areqalo singilatej. Tamo kalil a ombla tal qujaiq di soqneb qaji nangi dego
Yesus qa nango areqalo singilateb. 54 Yesus a Judia sawa uratosiq bosiq Galili
sawaq di sosiqa bati deqa a manwa di yej. A nami Galili sawaq di manwa bei
yosaiognej. Aqa manwa qujai nami yej qaji agi a ya bulyonaq wain babej.

)

Yesus a ma tamo bei boletej
1Bati bei Yesus a Juda nango yori bati koba unqa marsiga Jerusalem aiye;j.
ZJerusalem dia ya kuru bei soqnej. Ya kuru di kaja nango siranme qalaq
di soqgnej. Ya kuru di aqa fiam Betesda. Di Hibru anjam na mareqnub. Ya

kuru areqsi jagwa oqajqa tal kifiilala 5 sogqneb. 3 Tal dia tamo ma ti, tamo am
gandimo, tamo singa uge, tamo jejamu lainjro gaji tulan gargekoba soqneb.
Nangi ya anyilqajqa tarinogneb. 4Bati qudei Tamo Koba aqa lay angro ya kuru
miligiq aiyognsiqa ya enteqnaqa annilognej. Ya anpilognimga tamo a namo
yaq aiqas gaji aqa ma koboqas. Utru deqa nangi ya anyilqajqa tarirjogneb.

5 Ariya bati deqa tamo bei wausau 38 ma ti soqnej gaji a dia tarifogne;.
6 Onaqa Yesus na tamo di njeiesonaq unsiqa a bati olekoba ma de ti soqnej di
qalieosiga nenemyej, “Niboleqajga are unu e?”

7 Onaga minjej, “O Tamo Koba, ya annjilognimga tamo yai na e agaryai-
bosim urur yaq osi aiqas? Tamo dego bei sosai. E aiqa yeqnam ma tamo
qudei naggi e bunbognsib namo yaq aiyeqnub.” 8 Onaga Yesus na minjej, “Ni
tigelosim ino sapera qoboiyosim walwel.” 9 Degsi minjnaqa bati qujai deqa
aga jejamu boleonaqa a tigeloqujatosiq aga sapera qoboiyosiga walwelosiq
gilej.

Bati di Juda nango yori bati. 10 Deqa Juda tamo kokba nangi na tamo
boleej qaji di unsib minjeb, “Bini yori bati. Iga wauqa getento. Deqa ni ino
sapera goboiyaim.” 11 Onaqa a na kamba minjrej, “Tamo e boletbqo qajiana
merbqo, ‘Ni ino sapera qoboiyosim walwel.’ ” 12 Degsi minjrnaga nargi na
nenemyeb, “Tamo yai na ni mermgo, ‘Ni ino sapera qoboiyosim walwel’?”
13 Onaqga a na minjrej, “Tamo e boletbqo gaji aqa fiam di e qaliesai.” A nangi
degsi minjrej. Di kiyaga? Tamo gargekoba sonab Yesus a nango ambleq na
ulagej.

14 Onaga nebeonagqa Yesus a atra tal miligiq gilsiga tamo di itosiq minjej,
“Nique. E ni boletmonum deqa ni olo une bei ataim. Gulbe kobaquja beiino
jejamug di olo branto uge.” 15 Onaqa tamo di aisiqa Juda tamo kokba nangi
minjrej, “Tamo e boletbej qaji agi Yesus.”

16 Onaqga Juda tamo kokba nangi Yesus ugeugeiyqajqa maroqneb. Di
kiyaqa? A manwa di yori bati ga yoqnej deqa. 17 Onaqa Yesus na kamba
minjrej, “Ijo Abu a nami gaigai wauoqnej agi bini wauoqnsiq unu. Deqa
e dego waueqnum.” 18 Onaqga Juda tamo kokba nangi Yesus aga anjam di
qusibga nangi a qalib moiqajqa torei sifjgilaogneb. Di kiyaqa? A yori bati segi
gentosai. A dego marej, “%otei aijo Abu.” Aqa anjam dena a segi qa marej,
“Aqo Qotei wo ombla kerekere.”

Yesus a Qotei aqa Niri
19 Onaqga Yesus na kamba minjrej, “E bole merngwai. E Qotei aqga Niri.
E ijo segi areqalo na kumbra bei yqa keresai. Kumbra ijo Abu na yeqnaq
e uneqnum qaji di e dego ge num. 20E ijo Abu aqa Niri. Deqa a na e
qalaqalaibognsiqa kumbra kalil a yeqnu gaji di e olo osorbeqnu. Bunugna
a kumbra tulay singila kokba dego osorboqngas. Yim ningi unsib tulay
prugwab. 21Ijo Abu na tamo morerno qaji nangi olo nambile enjrogqnsiqa
subq na tigeltnjreqnu. Deqa e Qotei aqa Niri e kamba dego ijo segi areqalo
na tamo narngi jambile enjreqnum. 22Ijo Abu na tamo narngo une qa nangi
peginjrosaieqnu. Wau di a na e ebej. E Qotei aqa Niri deqa e na tamo nango
une qa nangi peginjreqnum. 23 E wau di yeqnum. Di kiyaqa? Tamo kalil
nangi ijo flam soqtetbogqnqajqa deqa. Agi nangiijo Abu aqa fiam soqteqnub
dego kere. Tamo a ijo fiam soqtetbosaieqnu di a ijo Abu e qarinbej qaji aqa

fiam dego soqtosaieqnu.

24“Ebole merngwai. Tamo a ijo anjam qusim ijo Abu e qarinbej qajia ga aqa
areqalo singilatqas di a nambile gaigai sqas. Deqa e aqa une ga pegiyqasai. A
moiyo gam uratosim olo yambile ogas.

25 “E bole merngwai. E Qotei aqa Niri. Bati bei brantimga tamo ungasari
morerno gaji nangi ijo kakro qusib nambile oqab. Bati di agi brantqo. 26 Ijo
Abu a segi nnambile ga utru. E aqa Niri. A na e singila ebej deqa e dego nambile
ga utru. 27 E Tamo Angro unum deqa ijo Abu na e singila ebej. Singila dena
€ na tamo ungasari nargo une qa peginjreqnum. 28 Ningi ijo anjam di qusib
tulan prugaib. Batibei brantimqa tamo ungasari kalil subq di unub gaji nangi
ijo kakro qugwab. 29 Qusib olo sub uratosib tigelqab. Tamo ungasari kumbra
bole bole yeqnub qaji nangi tigelosib njambile sqab. Tamo ungasari kumbra
uge uge yeqnub gaji nangi tigelabqa e na nangi peginjrsiy padaltnjrqai.”

Tamo qudei na Yesus aqa fiam ubteqnub

30 Osiga Yesus a olo marej, “E ijo segi areqalo na wau bei yqa keresai. Ijo
Abu na e anjam merbeqnaq quoqnsim tamo urngasari nangi peginjreqnum. E
kumbra tintin na nangi peginjreqnum. E ijo segi areqalo dauryosaieqnum.
Ijo Abu e qarinbej qaji aqa areqalo dauryeqnum.

31“E segi na ijo kumbra ti ijo wau ti ubtosiy marqgai di tamo nangi bole qa
maraib. 32 Tamo bei unu agi Qotei. A dego ijo kumbra ti ijo wau ti ubtosiq
mareqnu. E gqalieonum, anjam a mareqnu gaji di bole.

33 “Ningi na tamo qudei qarinnjrnab Jon aqaq gilnabqa a anjam bole
ubtosiq minjrognej. 34 Bole, mandam tamo bei na ijo kumbra ti ijo wau ti
ubtqa keresai. Ariya Qoteina ningi elerjqajqa deqa e ningi Jon qa merngonum.
35Jon a yam pulor) bul sosiqa tamo ungasari nangi suwantnjreqnaga ningi aqa
suwarjoq di sokifialayoqnsib areboleboleingoqne;.

36 “Tjo anjam e ubtosim mareqnum qaji di anjam kobaquja. Anjam dena
Jon aqa anjam tulan bunyejunu. Dikiyaqa? Wau kalil ijo Abu na ebej qajidie
yegnam tamo urngasari nangi unoqnsib endegsi poinjreqnu, bole, ijo Abu na
e qarinbonaq bem. 37 Ijo Abu e garinbej qaji a e ga anjam ubtosiq mareqnu.
Ariya ningi aqa kakro nami quosaiogneb. Aqa ulatamu dego ningi nami
unosaiogneb. 38 Qotei aqa anjam dego nungo are miligiq di sosai. Tamo
Qotei na qarinyonaq mandamg aiyej qaji aga anjam ningi nungo areqaloq di
singilatosaieqnub.

39“Bole, ningi Qotei aqa anjam nengrenq di unu qaji di sisiyoqnsib peleiye-
qnub. Ningi are qaleqnub, anjam dena ningi nambile gaigai sqab. Ariya
anjam di e ubtosiq mareqnu. 40 Ningi kiyaqa nambile oqajga are qalognsib
olo ijoq bgajqa urateqnub?

41“E mandam tamo nangoq dena fiam koba osaieqnum. 42 Ariya e ningi qa
galieonum. Nunygo are miligiq di ningi Qotei qalaqalaiyosaieqnub. 43 E ijo
Abu aga fiam na bonamga ningi ijo anjam osai. Tamo bei aga segi fiam na
bqgas di ningi aga anjam oqujatqab. 44 Ningi nungo segi was narngoq dena fiam
koba oqajqa are qaleqnub. Ariya ningi Qotei agaq dena fiam koba oqajqa are
qgalosaieqnub. Qotei agi a segi qujai Qotei bole. Ningi kumbra degyeqnub
deqa ningi kiyersib e qa nungo areqalo singilatqab? Di keresai.

45 “E ijo Abu aqa namdamuq di nungo une ga merngwai edegaib. Nurggo
une qa merngwajga tamo qujai agi Moses. Ningi are galeqnub, Moses a na
ningi aqaryaingwas. Di sai. 46 Ningi Moses aga anjam nurgo areqaloq di
singilateqnub qamu ijo anjam dego nungo areqaloq di sigilateqnub qamu. Di

kiyaga? Moses a nami e qa anjam nengrenye;j. 47 Ningi Moses aqa anjam nami
nengrenyej qaji di nuggo areqaloq di singilatosaieqnub deqa ningi kiyersib ijo
anjam dego nungo areqaloq di singilatqab? Di keresai.”

6

Yesus a tamo 5,000 nanygi ingi anainjrej

1 Bati bei Yesus a Galili ya agu taqal beiq gilej. Ya agu di yuwal bul
tulan kobaquja. Ya e(tigu di aqa fiam bei Taiberias ya agu. 2 Yesus a tamo
mainjro qajl nangoq dl manwa babteqnaqa tamo ungasari tulan gargekoba
nangi unogneb. Deqa a ya agu taqal beiq gileqnaqa narngi a dauryosib
gilogneb. 3Bati di Yesus na aqa angro nangi jogsiqa koba na manaq ogsibga
mana goge dia awesogneb. 4Qotei a nami Israel nangi Isip sawaq di padalqa
lagnabqa nangi elenej. Deqa olo are galqajga yori bati jojomej. 5 Deqa Yesus
anam atsiqa tamo ungasari tulan gargekoba a dauryosib aqa areq beqnabqa
unjrsiqa Filip nenemyej, “Iga qabe na ingi awaiyosim tamo ungasari kalil di
anainjronam kereqas?” 6 Filip a kamba Yesus kiyersi minjim quqwajqa deqa
Yesus na lana nenemyej. Yesus a kumbra kiye yqas di a segi nami qaliee;.

7 Onaqga Filip na kamba Yesus minjej, “Tamo ungasari nangi di tulag
gargekoba. Iga 200 kina osim dena ingi awaiyosim ingi kifiala kifiala anain-
jrqom di tulan kereqasai.” 8 Onaqga Yesus aqa angro bei Andru di Saimon
Pita aga was a na Yesus minjej, 9 “Angro wala bei unu. A bem 5 qe Kkifiilala
aiyel ojejunu. Ingi di dego tamo ungasari gargekoba endi anainjrqom di
tulan kereqasai.” 10 Onaqa Yesus na aqa angro nangi minjrej, “Ningi na tamo
ungasari kalil nangi minjribga mandamq di awoeleneb.” Sawa dia fiir) koba
soqnej deqa Yesus aga angro narngi na tamo ungasari minjrnabqa kalil fiinq di
awoeleneb. Tamo awoeleneb qaji sisiyeb 5,000.

11 Awoonabqa Yesus na bem ti qe ti di osiga Qotei pailyosiqa tamo ungasari
awoeleneb gaji nangi jeisi anainjreqnaq uyogqneb. Uynab kalil menetnjre;j.
12 Menetnjrnaqa Yesus na aqa angro nangi minjrej, “Ningi ingi oto kalil
koroiyiy. Oto bei urataib.” 13 Degsi minjrnaga nangi bem 5 aqa oto kalil
tamo ungasari narngi urateleneb qaji di koroiyosib gumba kokba 12 di jignab
magelene;j.

14 Onaqa tamo ungasari kalil nangi Yesus aqa manwa di unsib maroqneb,
“Bole, Qotei aga medabu o tamo nami Qotei na qarinyim mandamgq aiqajqa
marej qaji agi a di.” 15 Onaga Yesus a nango anjam di qusiqa endegsi qalieej,
“Narngi bosib e 0jsib e nango Mandor Koba atqajqa are qaleqnub.” A degsi
qalieosiq deqa a sawa di uratosiqa a segi manaq ogsiq di soqne;j.

Yesus a ya bangaq na walwelej

16 Ariya bilaqtonaqa Yesus aqa angro nangi alile aiyeb. 17 Alile aisib qobury
bei gogetosib qobur) suweiyosib gileb. Nangi mareb, “Iga ya agu taqal beiq
gilsim Kaperneam qureq ditiryqom.” Narngi degsib marsib gileb. Qoloonaqa
Yesus a nangoq bosaisoqnej. 18 Nangi ya agu ambleq di gileqnabga jagwa
koba tigelosiqa ya korkortosiqa nangi pulutnjrej. 19 Nangi 5 o 6 kilomita
oyoosib gileqnabqa Yesus a ya bangaq na walwelosiqga nangi daurnjrsiq gilej.
Gilsiq gobuy jojomyonaqa nam ateb di a ya bangaq na walwelosiq beqnaqa
unsib ulakobaeb. 20 Dega a na minjrej, “Endi e beqnum. Ulaaib.” 21 Degsi
minjrnaga nangi areboleboleinjrnaga a metonab gobur gogetej. Onaga
gobur a ururosiq sawa nangi gilqajqa mareb qaji di tirye;j.

Tamo ungasari nangi Yesus qa namogneb

22 Nebeonaqa tamo ungasari qudei nangi ya agu taqal beiq di soqneb.
Nangi qalie, ya bilaq qobur qujai segi dia tiryosiq soqnej. Yesus aqa angro
nangi qobur di gogetosib gileb. Yesus a nargi koba na qobuy) di gogetosai.
23 Ariya tamo ungasari nangi alile di sonabqa qobur qudei Taiberias qureq
dena beb. Bosib sawa Tamo Koba Yesus a pailyosiq nangi ingi anainjrej qaji
sawa jojomq di tiryeb. 24 Yesus aqa angro nangi ti di sosai. Tamo urngasari
nangi degsi unsibqa qobur di gogetosib gilsib Kaperneam qureq di Yesus ga
Ijamogneb.

Yesus a segi nambile qa bem uyo bole

25 Ariya nangi ya agu taqal beiq di Yesus itosib nenemyeb, “O Qalie Tamo
Koba, ni sey) bati gembu endeq bem?” 26 Onaqga Yesus na kamba minjrej, “E
bole merngwai. E manwa babteqnam ningi unoqneb ningi deqa are qalsib e
ga namosai. E ningi bem anaingonam uynab menetngej ningi deqa are galsib
e qa nameqnub. 27 Jejamu qa ingi a koboqas. Ningi ingi deqa wauaib. Nambile
gaigai sqajqa ingi deqa ningi wauoqniy. Ingi di e na ningi anaingit uyqab. E
Tamo Angro. Ijo Abu Qotei na e giltbej.”

28 Onaga nangi na kamba Yesus nenemyeb, “Iga Qotei aga wau Kkiye
yogqngom?” 29 Onaqga Yesus na minjrej, “Qotei aqa wau agi merngwai. Ningi
tamo Qotei na qarinyej qaji a qa nungo areqalo singilatiy. Tamo di agi e segi.”

30-31 Onaga nangi Yesus aga anjam di qusibga olo nenemyeb, “Ni manwa
kiye babtim iga unsim ni qa gago areqalo singilatqom? Nami gago moma
nangi wadau sawaq di sosibga bem uyoqneb. Agi Qotei aga anjam bei
endegsi unu, ‘Moses a lan) qure ga bem tamo ungasari nangi anainjreqnaq
uyoqneb.” Deqa ni wau kiye yim iga unsim ni ga poigim gago areqalo ni
ga singilatqom?” 32 Onaqa Yesus na kamba minjrej, “E bole merngwai. Bem
Moses na tamo urngasari nangi anainjrej qaji di lar) qure qa bem bolesai.
Bem Jjo Abu na ningi anaingoqngas qaji di lary) qure ga bem bole. 33 Bem di
Qotei aqa segi bem. Bem di lan qureq dena mandamg aisiq tamo urngasari
mandamg endi unub qaji nangi nambile enjreqnu.” 34 Onaga nangi na Yesus
minjeb, “O Tamo Koba, bati gaigai bem di anaigogne.” 35 Onaqa Yesus na
minjrej, “E segi nambile qa bem uyo bole. Deqa tamo bei a ijoq bgas di a bunu
mamyqasai. Tamo bei a e qa aqa areqalo singilatqas di a bunu ya qaryqasai
dego.

36 “Ningi nungo namdamu na e nubeqnub. Ariya ningi e qa nungo areqalo
singilatosaieqnub. E nami degsi merngem. 37 Ningi quiy. Tamo ungasari kalil
Qotei na e ebej qaji nangi ijjoq bogqngab. Tamo uggasari ijoq bgab qaji naygi
di e na olo winjrqa keresai. 38 E ijo segi areqalo dauryqajqa deqa e lay qure
uratosim mandamgq aiyosai. Abu e qarinbej qaji aqa areqalo dauryqajqa
deqa elan qure uratosim mandamg aiyem. 39 Abu e qarinbej qaji aga areqalo
agiende. Tamo ungasari a na ebej qaji bei e uratit padalqasai. E nangi kalil
dino bati ga olo subq na tigeltnjrqai. 40 Od, ijo Abu aqa areqalo agiende.
Tamo ungasari kalil e nuboqnsib e qa nango areqalo singilateqnub gajl nangi
nambile gaigai sqab. Dino bati ga e na nangi olo subq na tigeltnjrqai. E Qotei
aqa Niri unum deqa e kumbra di yqai.”

41 Onaqga Juda nangi Yesus aqa anjam di qusibga nangi a qa ugeosib
yomuoqneb. Di kiyaga? A marej, “E segi bem bole lan) qure uratosim
mandamq aiyem qaji.” 42 Nangi a qa yomuoqnsib maroqneb, “Tamo di

Yesus. A Josep aqa niri. Aqa ai abu nangi ga iga qalie bole. A kiyaqa marqo,
‘E lay qure uratosim mandamg aiyem’?”

430Onaqa Yesus na kamba minjrej, “Ningi e qa lanalanayirinognaib. 44 Tamo
bei aqa segi areqalo na ijoq bga keresai. Ijo Abu e garinbej qaji a na tamo
bei aqa are tigeltetim ijoq bqas. Yim dino bati ga e na olo subq na tigeltqai.
45 Agi Qotei aqa medabu o gaji tamo nangi nami anjam endegsib nengrenyeb,
‘Qotei na tamo kalil nangi anjam plaltosim minjrogngas.” Anjam degsib
nengrenyeb. Deqa tamo Kkalil ijo Abu aga anjam quognsib a ga poinjreqnu
qaji nangi ijoq bogngab.

46 “Tamo bei a ijo Abu aqa ulatamu unosai bole sai. E segi qujai ijo Abu
aqa ulatamu unem. Agi e nami Qotei aqaq dena mandamg aiyem. 47 E bole
merngwai. Tamo a e qa aqa areqalo singilatqas di a nambile gaigai sqas. 48 E
segi nambile qa bem uyo bole. 49 Nami nungo moma nargi wadau sawaq di
sosibga bem uyoqneb. Bunugna nangi kalil morernekriteb. 50 Ariya e segi
qujaibem bolelan qure uratosim mandamg aiyem qaji. Tamo ungasari nangi
bem di uyqab di nangi morenqasai. 51 E segi nambile ga bem bole lay qure
uratosim mandamg aiyem qaji. Tamo bei a bem di uy%as di a yambile gaigai
sqas. Bem di agi ijo jejamu. E na tamo ungasari mandamq endi unub qaji
narngi ijo jejamu anainjrit uyqab. Uysib nangi nambile sqab.”

520naqa Juda narfgi Yesus aga anjam di qusib segi segi anjam na gotoqnsib
maroqneb, “Tamo di a kiyersim aqa jejamu iga anaigim uyqom?”

53 Onaqa Yesus na kamba minjrej, “E bole merngwai. E Tamo Angro. Deqa
ningi ijo jejamu ti ijo ley ti uyqasai di ningi nambile sqasai. 54 Tamo nangi
ijo jejamu ti ijo ley ti uygab di nangi nambile gaigai sqab. Deqa dino bati
ga e na nangi olo subq na tigeltnjrqai. 55 Ijo jejamu di ingi uyo bole. Ijo
lery di ya uyo bole. 56 Tamo naggi ijo jejamu ti ijo ley ti uyqab di nangi e
beterbesqab. E dego nangi beternjresqai. 57 Ijo Abu nambile unu gaji a na
e garinbej deqa aqa singila na e dego nambile unum. Dego kere tamo narngi
ijo jejamu ti ijo le ti uyqgab di nangi ijo singila na nambile sqab. 58 E segi bem
bole lan qure uratosim mandamg aiyem qaji. Nungo moma nangi nami bem
uyoqneb dego sai. Nangi bem uyoqnsib olo morenoqneb. E segi bem uyo bole.
Deqatamo nangibembole di uyqab dinarngi morenqasai. Nangi jambile gaigai
sqab.” 59 Yesus a Kaperneam qureq Juda nango Qotei tal miligiq di sosiqa
Qotei aga anjam di palontosiq tamo urngasari nangi minjroqne;j.

Yesus a segi nambile gaigai sqajqa utru

60 Onaqga tamo ungasari Yesus dauryoqneb gaji nangi aga anjam di qusibga
narngi gargekoba endegsib maroqneb, “Anjam di gulbe koba. Tamo yai nangi
an{'am di poinjrqa kere?” 61 De(fsib marognsib Yesus qa yomueqnabqa di
qalieosiqga minjrej, “Ijo anjam dena nurngo areqalo ugetetngwoqa ningi ijo
fiam ulontonub e? 62 E Tamo Angro. Qure e nami sogqnem daji deq olo
ogqognitga ningi e nubsibqga kiyersib are qalqab? 63 Qotei aqga Mondor a segi
natamo ungasari nanginambile enjreqnu. Nungo jejamunaningiaqaryaingwa
keresai. Ijo anjam kalil e ningi merngeqnum qaji endi Mondor aga anjam.
Anjam dena ningi nambile oqab. %4 Ariya ningi qudei e qa nungo areqalo
singilatosaieqnub.” Yesus a narngi degsi minjrej. Di kiyaqa? Tamo yai nangi
a qa narngo areqalo singilatqasai di a nami qalieej. Bunugna aqa afgro bei na
a osim jeu tamo nango barq di atqas di dego a nami qalieej. 65 Osiqa minjrej,

“Utru deqa e ningi merngonum, ‘Qotei na tamo bei aqa are tigeltetqasai di a
ijoq bqa keresai.” ”

66 Yesus a anjam degsi marnaqa tamo ungasari gargekoba a nami daury-
oqneb gaji nangi a dauryqa uratosib jaraiyeb. 67 Onaqga Yesus na aqa agngro
12 naggi nenemnjrej, “Ningi dego e uratbosib jaraiqab e?”

68 Onaga Saimon Pita na minjej, “O Tamo Koba, iga ni uratmosim tamo yai
aqaq gilgom? Tamo dego bei sosai. Ni segi qujai nambile gaigai sqajga anjam
mergeqnum. 89 Iga ni qa gago areqalo singilatosim endegsi qalieonum, Qotei
aqa segi Tamo Bole a na nami giltej qaji agi ni qujai.”

70 Onaga Yesus na minjrej, “E segi na ijo angro 12 ningi giltygem. Ariya
nungo ambleq di angro bei a mondor uge ti unu.” 7! Yesus a Saimon Iskariot
aqaniri Judas a qa degsi marej. Yesus aqa angro 12 nangi deqaji bei agi Judas.
Anabunugna Yesus o0siq jeu tamo nango barq di atej qgaji.

7

Yesus a Jerusalem aiyej

1Bati bei Yesus a Judia sawaq di la%ajqa uratosiq walwelosiq Galili sawaq
di lagnej. Di kiyaqa? Juda tamo kokba nangi a qalib moigajqa marogneb
deqa. 2 Ariya Juda nango yori bati koba jojomej. Yori bati di aqa utru
agiende. Juda nayngo moma nargi nami jagwa oqajqa tal gereiyoqnsib osi
lagneb. 3 Deqa Yesus aga was nangi na minjeb, “Ni Galili sawaq endi saim.
Ni tigelosim Judia sawaq aiye. Aisim dia ino manwa babtoqnimga ino agngro
nangi unogngab. 4 Ni ino manwa boleq atqajqa are soqnim ni uli na yaim.
Ni tamo ungasari kalil nango namdamuq di yoqne.” 5 Yesus aqa was narngi a qa
nango areqalo singilatosai deqa nangi degsib misiliny anjam minjeb. 6 Onaqa
Yesus na kamba minjrej, “Ijo bati kereosaiunu. Ariya bati kalil di nungo bati.
7Mandam tamo narngi ningi jeutngwa keresai. Ariya nangi e jeutbeqnub. Di
kiyaqa? E nango kumbra uge uge babtetnjreqnum deqa. 8 Ningi segi aisib
yori bati di uniy. Ijo bati kereosai unu deqa e aiqasai.” 9 Yesus na aqa was
narngi degsi minjrsiqa a Galili sawaq di soqne;j.

10 Ariya aqga was nangi yori bati di unqajqa ainabqa a dego aiyej. A boleq di
aiyosai. Tamo narngia unaib deqa aloumosiq aiyej. 11 Yori bati di brantonaqa
Juda tamo kokba nangi Yesus ga namogneb. Namoqgnsib marogneb, “Yesus a
gabi unu?” 12 Onaqa tamo urngasari gargekoba nangi segi segi girinognsib
anjam lanalana Yesus qa marogneb. Qudei nangi marogneb, “Yesus a tamo
bolequja.” Qudei nagngi maroqneb, “Sai. A na tamo ungasari nangi gisa
gisannjreqnu.” 13 Nangi degsib marogneb. Ariya nangiJuda tamo kokba nangi
ulainjrsib deqa nangi Yesus qa boleq di anjam marosaioqneb.

14 Ariya yori bati gilsiq ambleqyonaqa Yesus a segi brantosiqa atra tal
miligiq gilsiq dia tamo ungasari nangi Qotei aga anjam palontosiq minjro-
gnej. 15 Onaqa Juda tamo kokba narfgi Yesus aqa anjam di qusibga nangi
tulan prugugetosib segi segi maroqneb, “Yesus aga powo kobaquja di qabe
na osiga anjam mareqnu? A nami skul beiq gilosai.” 16 Onaga Yesus na
kamba minjrej, “Anjam e mareqnum endi ijo anjam sai. Anjam endi ijo
Abu e qarinbej gaji aga anjam. 17 Tamo bei a Qotei aqga areqalo dauryqajqa
are soqnimga anjam e mareqnum daji endi aqﬁ utru a geregere poiyqas.
Osim qalieqas, ijo anjam endi Qotei aqaq na bej. E ijo segi areqalo na
marosaieqnum. A degsim qalieqas. 18 Tamo bei aga segi areqalo na anjam
marqas di a aqa segi fiam soqtga osim deqa anjam marqas. Ariya e Qotei aqa

fiam soqtqa are qaleqnum. Agi a na e qarinbej. Deqa e tamo bole. E gisay
tamo sai.

19 “Nami Moses na ningi dal anjam engej. Ariya ningi dal anjam di
dauryosaieqnub. Kiyaqa ningi e lubsib moiyotbqa mareqnub?” 20 Onaqa
tamo ungasari nangi na kamba Yesus minjeb, “Mondor uge inoq di unu. Yai
na ni lumsim moiyotmga mareqnu?” 2! Onaqa Yesus na kamba minjrej,
“E manwa qujai babtem deqa ningi kalil prugugeteqnub. 22 Ariya ningi are
qaliy. Moses a ningi muluy engej deqa nurngo angro mel nango muluny waiyqa
batibosiq yori bati tintineqnu di ningi yori bati ga nangi mulur breinjreqnub.
Bole, Moses a muluy) qa utru sai. Nungo moma nangi mulur ga utru. 23 Ningi
Moses aqa dal anjam dauryqa maroqnsib yori bati qa nungo angro mel
nangi muluy breinjreqnub. Ariya e yori bati qa tamo qujai aga jejamu
boletonamga ningi unsibga kiyaqa e ga pirineqnub? 24 Ningi lana namdamu na
ijo kumbra tenemtaib. Geregere ijo kumbra tenemtosib bole ga maroqniy.”

Yesus a tamo yai?

25 Bati deqa tamo ungasari qudei Jerusalem di sogqneb gaji nangi segi
segi endegsib maroqneb, “Yesus a kiyo Juda gate nangi na qalib moiqajqa
lagnub? 26 Ningi uniy. A boleq di anjam palonteqnaqa nangi a anjam bei
minjosaieqnub. Nangi qalie kiyo, a Kristus? 27 Kristus a qabe na bgas di tamo
bei a qalieqasai. Ariya tamo endi aga qure utru di iga qalie bole.”

28 Onaga Yesus a atra tal miligig di sosiqa a lelenosiqa Qotei aqa anjam
palontosiq tamo ungasari nangi endegsi minjrej, “Ningi e qa qalie e? E qabe
na bem di dego ningi qalie e? Ariya e ijo segi areqalo na bosai. Ijo Abunae
qarinbonaq bem. Ijo Abu a segi anjam bole ga utru. Ningi a qa qaliesai. 29E a
ga galie bole. E agaq na bem. A na e qarinbej.”

30 Onaqa Juda tamo kokba nangi Yesus aqa anjam di qusibga nangi a
ojsib tonto talq di waiyqa maroqneb. Ariya a ojqa bati kereosaisoqnej deqa
tamo bei na a ojosai. 31 Bati deqa tamo ungasari gargekoba nangi Yesus qa
nargo areqalo singilatogneb. Osib marogneb, “Tamo endi a manwa gargekoba
babteqnu. Kristus a bosim tamo endi bugnyqa keresai.”

Farisi nangi Yesus ojqa mareb

32 Tamo urngasari nangi Yesus qa anjam degsib mareqnab Farisi nangi
qusibqa atra tamo kokba ti koroosib qaja tamo qudei qarinnjrnab Yesus ojqa
gileb. 33 Deqa Yesus a endegsi marej, “E ningi koba na sokifialayosiy ijo Abu e
qarinbej qaji agaq olo oqwai. 34 Oqitqa ningi e ga yamgqab e nubqasai. Qure
e sqai di ningi oqwa keresai.” 35 Onaqga Juda tamo kokba narngi segi segi
maroqneb, “Yesus a gabitimqa iga a unqasai? A Grik nango sawaq ogsim
dia Juda tamo qudei ti sosib Grik naygi anjam plaltosim minjrognqas kiyo?
36 A marqo, ‘Ningi e ga jamqab di ningi e nubqgasai. Qure e sqai di ningi oqwa
keresai.” Utru kiyaqa a degsi marqo?”

Yesus a nambile gaigai sqajqa ya qa marej
37 Ariya yori bati gilsiq koboqga lagnaqa yori kobaquja brantonaqa Yesus
a tigelosiqa lelenjosiq marej, “Tamo bei a ya qaryimga 1joq bosim ya uyem.
38 Tamo bei a e qa aqa areqalo singilatqas di aqa are miligiq na nambile gaigai
sqajqa ya ogognsim ya ani bul polyoqngas. Nami Qotei aqa anjam degsib
nengrenyeb unu.” 39 Yesus a ya qa marej di a Mondor Bole sigitosiqa yawo
anjam marej. A lan qureq oqosaisosiq deqa a fiam koba osaisoqnej. Deqa

bati di tamo nangi a qa nango areqalo singilateb gaji nangi Mondor Bole di
osaisogneb.

Tamo ungasari nangi Yesus aqa anjam qusib poaiyeleb

40 Onaga tamo urngasari qudei nangi Yesus aqa anjam di qusib maroqneb,
“Bole, Qotei aqga medabu o tamo nami Qotei na qarinyim bqajga marej
qaji agi a endi.” 41 Onaga qudei marogneb, “Tamo endi a bole Kristus.”
Onaqa qudei maroqneb, “Sai. Kristus a bqas di a Galili sawaq dena bqgasai.
42 Kristus a Devit aqa ler) na nambabosim aqa qure utru Betlehem dena bqas.
Nami Qotei aga anjam degsib nengrenyeb unu.” 43 Tamo ungasari nangi
degsib Yesus ga anjam tititosib nirinosib poaiyeleb. 44 Osib nangi qudei Yesus
ojqa mareb. Mareb di tamo bei na a ojosai.

Juda tamo kokba nangi Yesus qa nango areqalo singilatosai

45 Onaqa gaja tamo nangi olo puluosib atra tamo kokba ti Farisi ti nangoq
ainabqa minjreb, “Ningi kiyaga Yesus ojsib osi bosai?” 46 Onaqa gaja tamo
nangi na kamba minjreb, “Iga Yesus aqa anjam quonum di anjam bolequja
marognaj. Tamo bei nami anjam deqaji marosaioqnej. Deqa iga a ojosai.”
47 Onaqa Farisi nangi na minjreb, “Yesus a ningi dego gisangwo e? 48 Ningi
uniy. Juda gate bei Yesus qa aqa areqalo singilatosai. Farisi tamo bei dego
Yesus qa aqa areqalo singilatosai. Saibole sai. 49 Ariya tamo ungasari lanalanaj
nangi dal anjam qaliesai deqa nangi Yesus ga nango areqalo singilateqnub.
Tamo ungasari nangi di Qotei na torei qoreinjrim padalgab.”

50 Onaga Juda gate Nikodemus agi nami Yesus aqgaq gilsiq anjam minjej
gaji a Farisi nango ambleq di tigelosiga minjrej, 51 “Gago dal anjam kiyersi
unu? Iga tamo bei lana ojsim aga une qa pegquom e? Sai. Gago dal anjam
degsi sosai. Iga mati aga anjam qusim aga kumbra geregere qalieqom.”
52 Onagqa Farisi nafngi na kamba minjeb, “Ni dego Galili qaji tamo kiyo?
Qotei aga anjam nengrenq di unu qaji di geregere peleiye. Peleiyim endegsi
poimgas, Qotei aga medabu o gaji tamo bei a Galili sawaq dena bqasai.”

Una bei une atej qaji a ojsib Yesus aqa areq osi beb
530naqa koro koboonaga tamo ungasari kalil nangi jaraiyosibqa nango segi
segi talq gileleneb.

1 Ariya Yesus a Oliv manaq odej. 2 Nobqolo ambru a olo tigelosiqa atra tal
miligiq gilej. Gilsiq di sonaqa tamo ungasari kalil nangi aga areq beqnabqa a
awoosiqa Qotei aga anjam palontosiq minjrognej. 3 Ariya una bei a tamo bei
wo une ateqnab tamo qudei na uneb. Unsibga dal anjam qalie tamo nangi
ti Farisi nangi ti minjrnab qusibqga una di ojsib osi bosib tamo ungasari naggo
namdamugq di tigelteb. 4 Osib Yesus minjeb, “O Qalie Tamo Koba, una endi a
tamo bei wo une ateqnab tamo qudei na unjronub. 3 Ni galie, Moses a nami
dal anjam endegsi nengrenyej, ‘Una bei a tamo bei wo une atibqa meniy na a
galib moiyem.” Deqa ni kiyersi marqam?” ¢ Nangi Yesus degsib nenemyeb.
Di kiyaqga? Nangi a lafja are qametib a anjam bei grotimqa qusib a ojqajqa
deqa. Onaqa Yesus a kamba nargi anjam bei minjrosai. A mana qamsiq
turuosiqa bar gei na mandamgq di nengrenyoqne;j.

70Onaqa nangi na olo anjam di Yesus nenemyonabda a tigelosiqa minjrej,
“Nuggo ambleq di tamo bei une saiqoji unu kiyo? Sognimga ningi na
minjib a namo menir osim una di galem.” 8 Osiqa olo turuosiqa mandamg

di nengrenyoqnej. 9 Onaga nangi Yesus aqa anjam di qusibga segi segi
ogedosib jaraiyeb. Tamo geli nangi namoosib jaraiyonab qudei bunueb.
Osib nangi kalil Yesus uratonab a segi soqnej. Una di a Yesus aga ulatamuq
di tigelesoqne;j.

100naga Yesus a olo tigelosiqa una di minjej, “Una, tamo nangi qabitonub?
Ni unime. Tamo bei na ino une qa olo ni mermosai.” 11 Onaqa una dena
Yesus minjej, “Od, Tamo Koba, tamo bei na ijo une ga olo merbosai.” Onaqga
Yesus na minjej, “E dego ino une qa mermgasai. Deqa ni gile. Olo une bei
ataim.”

Yesus a pulon bulosiq tamo nangi suwantnjreqnu

12 Osiqa Yesus na tamo ungasari narngi olo endegsi minjrej, “E mandamq
endi puloyy bul unum. Tamo a e daurbgas di a ambruq di walwelqasai.
A suwanoq di walwelognsim nambile gaigai sqas.” 13 Onaqa Farisi nangi
Yesus aqa anjam di qusib minjeb, “Ni segi ino kumbra ti ino wau ti ubtosim
mareqnum. Deqa iga bole qa marqasai.” 14 Onaqga Yesus na kamba minjrej,
“E segl ijo kumbra ti ijo wau ti ubtosiy marqai di ningi bole ga marqa kere.
Dikiyaqa? E qabe na bem di e segi qalie bole. E puluosiy olo qabitqai di dego
e qalie. Ariya e gabe na bem di ningi qaliesai. E puluosiy olo qabitqai di dego
ningi qaliesai. 15 Ningi mandam ga kumbra na tamo nangi peginjreqnub. E
tamo narngi peginjrosaieqnum. 16 Ariya e tamo nangi peginjrqai di e kumbra
tintin na peginjrqai. Di kiyaqa? E segi na tamo nargi peginjrosaieqnum.
Ijo Abu e qarinbej gaji a ombla na tamo narngi peginjreqnum. 17 Nungo dal
anjam bei endegsib nengrenyeb unu, ‘Tamo aiyel nangi anjam qujai margab
dinango anjam bole brantqas.” 18 Deqa e segi ijo kumbra ti ijo wau ti ubtosim
mareqnum. Ijo Abu e qarinbej qaji a dego e ombla ijo kumbra ti ijo wau ti
ubtosim mareqnum.”

19 Onaqa Farisi nafngi na Yesus nenemyeb, “Ino Abu a gabi unu?”

Onaqa Yesus na kamba minjrej, “Ningi e qa qaliesai deqa nizngi ijo Abu qa
dego qaliesai. Ningi e ga qalie qamu ningi ijo Abu qa dego qalie qamu.”

20 Yesus a atra tal miligiq di sosiqa anjam degsi plaltosiq marej. A
silali ato qaji warum jojomq di awesoqgnej. Warum dia tamo nangi Qotei
atraiyognsibqa silali atogneb. Yesus ojqa bati kereosaisoqnej deqa tamo bei
na a ojosai.

Yesus a marej, “Qure e oqwai di ningi oqwa keresai”

21 Onaga Yesus na tamo ungasari nangi olo endegsi minjrej, “E ningi
uratngitqa ningi e ga amqab e nubgasai. Ningi nungo une ti sosib morenqab.
Qure e oqwai di nifjgi oqwa keresai.” 22 Onaqa Juda nangi Yesus aqa anjam
di qusibqga segi segi endegsib maroqneb, “Yesus a kiya?a margo, ‘Qure e
ogwai di nifngi oqwa keresai’? A na aqa segi jejamu qalim moiqas kiyo?”
23 Onaqa Yesus na olo minjrej, “Ningi mandam endena branteb. E lar goge
na bem. Ningi mandam qaji tamo. E mandam qaji tamo sai. 24 Deqa ningi
e ga nungo areqalo singilatiy. Osib poingem, e segi qujai gaigai degsi unum.
Ningi degyqasai di ningi nungo une ti sosib morernqab. Agi e nami ningi degsi
merngonum.”

25 Onaqga nangi na Yesus nenemyeb, “Ni tamo yai?” Onaga Yesus na
minjrej, “E nami ijo kumbra ti ijo wau ti ubtosim merngognsim agi bini
merngeqnum. 26 E anjam gargekoba merngsiy nungo une ga pegingwajqa ijo
areqaloq di unu. Ariya ijo Abu e qarinbej qaji a anjam bole qa utru. Deqa

anjam kalil a na merbeqnu qaji di e quognsim tamo ungasari mandamq endi
unub gaji nangi minjreqnum.” Yesus a nangi degsi minjre;j.

27 Juda nangi qaliesai, Yesus a Abu ga nangi minjrej. 28 Deqa a na olo
minjrej, “Ningi e Tamo Argro soqtbosib gaintbibqga bati deqa ningi poingwas,
e segi qujai gaigai degsi unum. Osib qalieqab, e ijo segi areqalo na kumbra
bei yosaieqnum. Anjam kalil ijo Abu na merbeqnaq queqnum qaji di segi
e maregnum. 29Ijo Abu e qarinbej qaji a e ombla sosiga tagbejunu. E
gaigai kumbra kalil a tular areareteqnu qgaji di dauryeqnum. Deqa a na
e uratbosaieqnu.” 30 Yesus a anjam degsi marnaqa tamo ungasari nangi
qusibqa nangi gargekoba a ga nango areqalo singilateb.

Yesus na iga aqaryaigimqa gago une na iga taqatgwa Keresai

31Juda nangi Yesus qa nango areqalo singilateb gaji nangi a na endegsi
minjrej, “Ningi ijo anjam singila na dauryoqniy. Ningi degyqab di ningi ijo
afngro tintin sqab. 32 Sosibga ningi anjam bole geregere qalieqab. Yimga
anjam bole dena ningi aqaryaingimqa ingi bei na ningi ojsim taqatngwa
keresai.” 33 Onaqa narfgi na kamba minjeb, “Iga Abraham aga moma. Iga
nami tamo bei aga kangal tamo sosai. Deqa ni kiyaqa mergonum, ‘Ingi bei
na ningi ojsim taqatrngwa keresai’?”

34 Onaga Yesus na kamba minjrej, “E bole merngwai. Tamo kalil une
yeqnub gaji nangi une aqa kangal tamo bul unub. 35 Kangal tamo nangi lana
wau tamo unub deqa nangi abu saiqoji. Ariya angro nangi abu ti unub deqa
nangi gaigai nango abu ombla sqab. 36 E Qotei aqa Niri deqa e Abu ti unum.
Deqa e na ningi aqaryaingitqa nungo une na ningi ojsim taqatngwa keresai
bole sai.

37 «“E qalie, ningi Abraham aqa moma unub. Ariya ijo anjam nungo are
miligiq di sosai. Utru deqa ningi e lubsib moiyothqa mareqnub. 38 Kumbra
kalil ijo Abu na e osorbeqnu qaji deqa e saeqnum. Ningi dego kumbra kalil
nurngo abu na osorngeqnu qaji di dauryeqnub.”

39 Onaga Juda narggi Yesus aqa anjam di qusibqa olo kamba minjeb, “Gago
abu bole agi Abraham.” Onaqa Yesus na minjrej, “Ningi Abraham aqa angro
unub qamu kumbra Abraham a yoqnej qaji di ningi dego dauryeqnub qamu.
40 Ariya ningi dauryosaieqnub. Anjam bole kalil Qotei na e merbeqnaq
queqnum qaji di e ningi olo merngegnam ningi e lubsib moiyotbqa mare-
gnub. Abraham a kumbra deqaji yosaiognej. 41 Ningi nungo abu aqa kumbra
dauryeqnub.” Onaga narngi na minjeb, “Gago ai nangi lana lana laosib iga
njambabtgosai. Gago Abu qujai agi Qotei.” 42 Onaqga Yesus na minjrej, “Qotei a
nungo Abu qamu ningi e qalaqalaibonub qamu. Di kiyaqa? E Qotei agaq na
bem deqa. E ijo segi areqalo na bosai. Qotei na e gqarinbonaq bem.

43 “Kiyaqa ningi ijo anjam endi poingosai? E merngwai. Ningi ijo anjam
quqwa keresai deqa. 44 Ningi nungo abu Satan aqa angro sosib aga areqalo
dauryqajqa tulay singilaeqnub. Satan a nami ler) ojo tamo soqnej agi a bini
degsi unu. A kumbra bole dauryosaieqnu. A kumbra bole dauryqajqa torei
urateqnu. A gisay tamo. A anjam marqas di a gisan anjam segi marqas.
A gisay) anjam qa utru. A gisany anjam kalil qa abu. 45 Ariya e anjam bole
palonteqnam ningi ijo anjam nungo areqaloq di singilatosaieqnub. 46 Ningi
ijo jejamuq di une qametbeqnub e? E anjam bole maritqa ningi kiyaqa ijo
anjam nungo areqaloq di singilatqasai? 47 Tamo ungasari Qotei aqaq na beb

gaji nangi aqa anjam queqnub. Ningi Qotei aqaq na bosai deqa ningi aqa
anjam quosaieqnub.”

Yesus a segi qujai gaigai degsi unu

48 Onaqga Juda nangi Yesus aqga anjam di qusibgqa minjeb, “Iga bole
maronum, ni Samaria gaji tamo. Mondor uge inoq di unu.” 4% Onaqa Yesus
na kamba minjrej, “Mondor uge ijoq di sosal. E ijo Abu aga fiam soqteqnam
ningina olo ijo fiam ugetetbeqnub. 50 E ijo segi flam soqtqa are qalosaieqnum.
Ijo Abu a segi na ijo fiam soqtetbqa are qaleqnu. Agi a na qujai nungo une gqa
ningi pegingeqnu. 51 E bole merngwai. Tamo bei na ijo anjam qusim dauryqas
di a moiqa keresai. Sai bole sai.”

52 0Onaga Juda nangi na minjeb, “Endego iga galieonum, mondor uge inoq
di unu. Abraham a moiyej. Qotei aqa medabu o qaji tamo kalil nangi dego
morenekriteb. Ariya ni maronum, ‘Tamo bei na ijo anjam qusim dauryqas di
a moiqa keresai.’ 33 Ni gago moma utru Abraham bunyqam kiyo? A moiyej.
Qotei aqa medabu o gaji tamo kalil nangi dego moreneb. Deqa ni segi qa
kiyersi marqam?”

54 Onaqa Yesus na kamba minjrej, “E ijo segi fiam soqteqnum gamu e lana
soqteqnum gamu. Ariya ijo Abu na ijo fiam soqtetbeqnu. Agi ningi a qa
mareqnub, ‘A gago Qotei.’ 55 Ningi a qa qaliesai. E segi a ga qalie. E a qa
galiesai degsi marqai di e ningi bul gisar tamo sqai. E a qa qalieosim deqa
agi aqa anjam dauryeqnum.

56 “Nungo moma utru Abraham a nami ijo bqajga bati unqa marsiqa

areboleboleiyonaq soqnej. A unsiqa tular areboleboleiyej.” 57 Onaga Juda
nangi Yesus aqga anjam di qusibga minjeb, “Ino wausau 50 osaiunu. Ni

Abraham unem e?” 58 Onaqa Yesus na kamba minjrej, “E bole merngwai.
Abraham a nambabosaisonaga e segi qujai gaigai degsi unum.”

59 Onaqga nangi Yesus aqa anjam di qusibqa minjin ogetnjrnaga menir
ellenosib Yesus menir na galsib moiyotqa yonab a loumosiq atra tal uratosiq
ulanej.

9

Yesus a tamo nam qandimo boletej

1 Yesus a walwelosiq gilsiq gam qalaq di tamo bei ai miligiq na nam
gandimo nambabej qaji di awesonaq unej. 2 Onaga Yesus aqa angro nangi
na nenemyeb, “O Qalie Tamo Koba, yai aga une na tamo di a jam qandimo
nambabej? Aga segi une na kiyo aqa ai abu nango une na kiyo?”

3 Onaga Yesus na kamba minjrej, “Tamo di aga une na sai. Aqa ai abu
nafngo une na sai dego. A nam qandimo Iambabej di aqga utru agiende.
Qotei na a boletimga tamo ungasari nangi Qotei aga wau unsib aga fiam
soqtgab. 4 Sawa suwanesoqnimga ijo Abu e qarinbej qaji aga wau yogngom.
Ambruamga tamo nangi wauqa keresai. 3 E mandamg endi sosimqa e
mandam endeqa pulor bul unum.”

6 Yesus na aqa angro nangi degsi minjrsiqa mandamgq di miselosiq aqa
misel mandam ti ojnaq jagi bulonaq osiqa tamo di aqa ramdamuq di atej.
7 Atsiqa qarinyosiq minjej, “Ni gilsim ya bei fiam Siloam di yal.” “Siloam”
di Hibru anjam. Aga damu, “Qarinyqo.” Onaqga tamo di a gilsiq yalonaqa
nam poiyonaga sawa unej. Sawa unsiga olo puluosi bef'. 8 Bonaqa aqa qure
qujal nangi ti tamo nangi a naminam qandimo sosiqa silali qa pilnjrognej qaji
narngi ti a unsibqa mareb, “Tamo nami silali ga nilgognej qaji agiende kiyo?”



Jon 9:9 184 Jon 9:31

9 Onaqa tamo qudei nangi mareb, “Od, agi a qujai.” Onaga tamo qudei nangi
mareb, “A sai. Endi tamo bei. Aqa ulatamu tamo nam qandimo aga ulatamu
bul.” Onaqa a segi na minjrej, “Agi e segi.”

10 Onaga tamo ungasari nafngi na nenemyeb, “Ni namdamu kiyersi
poimgoga sawa unonum?” 11 Onaqa a na kamba minjrej, “Tamo bei aqga
nam Yesus a na jagi gereiyosiq ijo namdamuq di atsiqa merbqo, ‘Ni gilsim
Siloam yaq di yal” Degsi merbqoqa e gilsim yalonumga nam poibqoga
sawa unonum.” 12 Onaga tamo ungasari nangi na olo nenemyeb, “Tamo
ni boletmqo qgaji a gabi unu?” Onaqa a na minjrej, “A qabitqo kiyo di e
qaliesai.”

13 Onaqa tamo ungasari nafngi na tamo nami nam qandimyesoqnej qaji di
osib Farisi nangoq osi gileb. 14 Bati Yesus na jagi gereiyosiq tamo di boletej di
Judanango yori bati. 15Deqa Farisi nangi na tamo di endegsib nenemyeb, “Ni
namdamu Kiyersi poimgoga sawa unonum?” Onada a na minjrej, “Tamo bei
aqa fam Yesus a jagi misel ti bulyosiq ijo namdamugq di atqoqa e yalonum njam
poibgoga sawa unonum.” 16 Onaqa Farisi qudei nangi mareb, “Yesus a yori
bati grotqo deqa iga qalieonum, Qotei na a qarinyosai.” Ariya Farisi qudei
nargimareb, “Sai. Une tamo a kiyersim manwa deqaji babtqas?” Farisi nangi
anjam deqa pirinosib poaiyeleb.

17 Onaga nangi na tamo di olo nenemyeb, “Yesus a ino yamdamu boletqo
deqa ni a qa kiyersi are gqalonum?” Onaqa a na minjrej, “E are qalonum, a
Qotei aga medabu o gaji tamo bole.”

18 Tamo di a nami qﬁm gandimo sosiga olo nam poiyej deqa Juda tamo
kokba nanggi areqalo kobaiyeb. Osib aga ai abu naggi metnjrnab beb.
19 Bonabga endegsib nenemnjreb, “Tamo endi nungo angro e? A bole nam
gandimo nambabej e? Boleamqa ningi na mergibqa iga quqwom. A kiyersi
bini nam poiyqoga sawa uneqnu?” 20 Onaqa aqa ai abu nangi na kamba
minjreb, “Dibole, a gago angro. A nam qandimo nambabe;j di iga qalie. 21 Ariya
a kiyersi bini nam dpoiyqoqa sawa uneqnu di iga qaliesai. Tamo yai na aqa
namdamu boletqo di dego iga qaliesai. A tamo boleqo. A segi nenemyibqa a
segi na marqas.” 22 Aqa ai abu nangi Juda tamo kokba nangi ulainjrsib deqa
anjam degsib minjreb. Juda tamo kokba narggi nami maroqneb, “Tamo bei
amarqas, ‘Yesus a bole Kristus,” degsi marimga tamo di iga taqal waiyonam
a bunu olo Qotei tal miligiq gilqasai.” 23 Deqa nangi aiyel Juda tamo kokba
nangi ulainjrsib minjreb, “A tamo boleqo. A segi nenemyiy.”

24 Onaga tamo nami nam gandimyesoqnej daji di Farisi nangi na olo
metonab bonaq minjeb, “Ni Qotei aqa fiam soqtosim anjam bole merge. Iga
galieonum, Yesus a une tamo. Nidegsi merge.” 25 Onaga a na kamba minjrej,
“A une tamo kiyo sai kiyo di e galiesai. Ariya e nami am gandimo sogqnem
bini e olo nam poibgoqa sawa uneqnum di e galieonum.”

26 Onaqga nangi na olo nenemyeb, “Yesus a ni kiyermqo? A kiyersi ino
namdamu boletqoqa ni sawa uneqnum?” 27 Onaqga a na kamba minjrej, “E
nami merngonum ningi ijo anjam quetbosai. Kiyaqga ololo merngit quqwab?
Ningi dego Yesus aqa afgro sqajqa are unu e?”

28 Onaqa Farisi nangi na tamo di misilinyosib minjeb, “Ni Yesus aqa angro.
Iga Moses aqa angro. 29 Iga qalie, Qotei a bole Moses anjam minjoqne;j.
Ariya Yesus a qabe na kiyo bej di iga qaliesai.” 30 Onaqga tamo dena kamba
minjrej, “E nungo anjam di quonum ugeibqo. Ningi mareqnub, ‘Yesus a qabe
na kiyo bej di iga qaliesai’ Ariya Yesus a ijo namdamu boletqoqga e sawa
uneqnum. 31Iga qalie, tamo nangi une ateqnub gaji nangi Qotei pailyqab

di a nafngo pailyo quqwasai. Ariya tamo nangi Qotei ga ulaognsib aqa
areqalo dauryegnub qgaji nangi pailyqgab di a nango pailyo quqwas. 32 Tamo
ai miligiq na nam qandimo yambabo gaji di tamo bei na nami boletonaq iga
quosaiognem. 33 Qotei na Yesus qarinyosai qamu a manwa bei babtqa keresai
gamu.”

34 Onaqa Farisi nangi na kamba minjeb, “Une aqa kumbra inoq di betere-
junu. Ni une ti sosim ambabem agi bini ni degsi unum. Dega ni Qotei aqa
anjam iga mergaim.” Degsib minjsib a taqal waiyosib a olo Qotei tal miligiq
gilqajqa saidyeb.

Farisi nangi tamo nam qandimo bul unub

35 Farisi nangi na tamo di taqal waiyonab Yesus a di qusiga a gqa namosiq
itosig nenemyej, “Ni Tamo Angro qa ino areqalo singilatonum e?” 36 Onaqa a
na kamba Yesus minjej, “O Tamo Koba, Tamo Angro di yai? Ni merbimqa e
qusiy ijo areqalo a qa singilatqai.” 37 Onaga Yesus na minjej, “Ni na Tamo
Angro agi itonum. Endego aqo ombla anjam maregqnum.” 38 Onaqa a na
Yesus minjej, “Od, Tamo Koba, e ni qa ijo areqalo singilatonum.” A degsi Yesus
minjsiqa aqa areq di singa pulutosiqa a biniyej.

39 Onaga Yesus a marej, “E tamo urgasari nangi peginjrqajqa deqa man-
damq aiyem. Deqa tamo nam gandimo unub qaji nangi olo namdamu bole
atoqngab. Tamo amdamu bole ateqnub qaji nangi olo yam qandimnjresqas.”
40 Onaqa Farisi qudei Yesus aga jojomq di tigelesogqneb qaji nangi aqa anjam
di %usib nenemyeb, “Iga dego nam gandimgejunu kiyo?” 41 Onaqa Yesus
na kamba minjrej, “Ningi nam qandimngejunu qamu ningi une saigqoji unub
gamu. Ariya ningi mareqnub, ‘Iga namdamu bole ateqnum.” Dego di ningi
une ti unub.”

10

Yesus a kaja nango mandor bole

1 0Osiga Yesus a olo marej, “E bole merngwai. Tamo bei a kaja nango jey
miligiq gilqa osimga a siranmeq na gilqa uratosim qalaq na jern prugosim
miligiq gilgas di a bajin) tamo. 2 Tamo a siranmeq na jer miligiq gilqas di a
kaja nango mandor bole. 3 Deqa siranme tagato tamo na siran waqtetognim
miligiq gilognsim aqa segi kaja nango fiam metnjrogqngas. Metnjrogqnim
nangi aqa kakro qusib boqnib jogsim ogedoqnqas. 4 A na aqa segi kaja
kalil nangi jogsim ogedognsim a nangi ga namoosim gilognimga nangi aqa
kakro ga poinjrim deqa nangi a dauryoqngab. 5 Tamo lanaj bei na nangi
metnjrqgas di nangi aqa kakro qalieqasai deqa nangi a dauryqasai. Nangi a
uratosib jaraiqab.” ¢ Yesus na yawo anjam degsi minjrnaqa nangi qusib utru
poinjrosai. 7 Deqa Yesus a damu ubtosiqa endegsi minjrej, “E bole merngwai.
Kaja nangi di ijo segi tamo urngasari nangi sigitnjrejunub. Jer) miligiq gilqajqa
siranme agi e segi. 8 Anjam plalto tamo kalil e bosaisonam nami beb qaji
nangi bajin tamo bul. Deqa kaja nangi nango medabu dauryosaiogneb. 9E
segi siranyme. Tamo ungasari nangi ijoq na jer miligiq gilogqngab di Qotei na
narngi elenjqas. Amga nargi miligiq gile oqede oqnsib ingi bole uyoqngab.

10 “Ningi qalie, bajiny tamo narngi kaja bajigosib ugeugeinjrsib fiumgajqa
deqa beqnub. Ariya e degyqa bosai. E na kaja nangi nambile enjritqa nangi
nambile tular boledamu ogajqa e deqa bem. 11 E kaja nango mandor bole.
Mandor bole aqa kumbra agiende. A kaja nangi aqaryainjrqa marsimqa
aqa segi nambile uratosim moiqgas. 12 Ariya tamo lanaj aqa kumbra degosai.

A silali qa segi wauqas deqa a kaja nangi geregere taqatnjrqasai. A kaja
nafngo mandor bolesai. Kaja nangi aqa sai. Deqa bauy juwary bamga unsim
kaja nangi uratnjrsim ulagqas. Yimga baur juwar na kaja qudei fiumim Kkalil
segisegiosib jaraiqab. 13 A silali qa segi wauqas deqa a kaja nangi geregere
tagatnjrqasai. A kaja nangi ga are qalosai. Baur juwarn bamga a kaja nangi
uratnjrsim ulagnqgas.

14 “E kaja nango mandor bole. E ijo segi kaja nangi qa galie bole. Ijo segi
kaja nangi e qa dego qalie bole. 13Ijo Abu a e ga qalie bole. E ijo Abu ga qalie
bole. Dego kere e ijo segi kaja nangi qa qalie bole. Nangi dego e ga qalie bole.
Deqa e naijokajanangiaqaryainjrqa marsiy ijo segi jambile uratosiy moiqai.
16 Tjo kaja qudei dego jen) ogeq di unub. Narngi jer) miligiq di sosai. Deqa e
narngi dego joqgsiy bosiy ijo kaja jery miligiq di unub qaji naggi ti turtnjrsiy jer
qujaiq di breinjrit nangi mandor qujai ti sqab. Sosib ijo medabu quogngab.
17Tjo Abu na e tulay qalaqalaibeqnu. Di kiyaqa? E ijo segi nambile uratosiy
moisiy olo subq na tigelqai. 18 Tamo bei na ijo njambile yaibga keresai. E ijo
segi areqalo na ijo nambile uratosiy moiqai. E singila ti unum deqa e na ijo
Hambﬂe uratqga kere. Osiy olo ijo nambile oqa kere. Ijo Abu a nami merbej, ‘Ni

egye.” Deqa e degyqai.”

19 Onaqa Juda nangi Yesus aqa anjam deqa yirifjosib poaiyeleb. 20 Osib
nangi gargekoba endegsib maroqneb, “Yesus a mondor uge ti unu deqa
a tulan nanariqo. Kiyaqga ningi aqa anjam queteqnub?” 21 Onaga nangi
qudei maroqneb, “Tamo a mondor uge ti sqas di a anjam bole deqaji marga
keresai. Mondor uge na tamo nam qandimo boletqa kere e? Sai.”

Juda tamo kokba nangi Yesus qa minjin oqetnjrej

22 Nami Juda nango moma nangi atra tal bunuj sirany waqteb. Deqa
olo are qalqajga yori bati Jerusalem dia brantej. Bati di ulili aiga bati.
230naga Yesus a atra tal miligiq gilsiqa tal me fiam Solomon dia walweloqne;.
24 Walweleqnaqa Juda tamo kokba nangi aqa areq di koroosib minjeb,
“Bati gembub koboamga ni na ino kumbra ti ino wau ti ubtosim geregere
mergwam? Ni Kristus amqa geregere merge.”

25 Onaqga Yesus na kamba minjrej, “E nami ningi merngem, ‘E Kristus.’
Merngonam ningi qunab ugeingej. Wau Kkalil e ijo Abu aqa fiam na yeqnum
gaji di ningi geregere tenemtoqniy. Tenemtosib endegsi poingwas, bole,
e Qotei aqa Niri. 26 Ningi ijo kaja sai deqa ningi e ga nungo areqalo
singilatosaieqnub. 27Ijo kaja nangi ijo medabu queqnub. E nangi ga qalie bole.
Nangi e daurbeqnub. 28 E nangi jambile enjreqnum deqa nangi jambile gaigai
sqab. Naggi padalqasai. Saibole sai. Tamo bei na nangiijo barnqdena yaibqa
keresai. 29Tjo Abu na nangi e ebej. A segi qujai ingi ingi kalil tulan bugnjrejunu.
Deqa tamo bei na ijo kaja nangi ijo Abu aqa banq dena yaiyqa keresai bole
sai. 30 Ago ijo Abu wo tamo qujai.”

310naga Juda tamo kokba narggi Yesus aga anjam di qusibga nangi a galib
moiqajga marsib meniy eleneb. 32 Osib Yesus qalga lagnab endegsi minjrej,
“E na Abu aqa wau bole gargekoba ningi osorngognem. Wau bole kiye qa
ningi e lubsib moiyotbga menirn eleonub?”

33 Onaqa Juda tamo kokba nangi na kamba endegsib minjeb, “Wau bole
bei ga iga ni menin na lumgasai. Ni Qotei misilinyonum deqa lumqom. Agi
ni segi qa maronum, ni Qotei. Ni degsi maraim. Ni mandam tamo. Deqa ni
lumgom.”

34 Onaga Yesus na kamba nangi minjrej, “Nungo dal anjam bei nami
endegsib nengrenyeb, ‘E ningi merngonum, “Ningi qotei.” * 35 Agi Qotei na
tamo qudei nangi minjrej, ‘Ningi qotei’ A na nangi degsi minjrej. Ningi
qalie, iga Qotei aqa nengren) bei gentqa keresai. 36 Abu a segi na e giltbosiqa
garinbonaq mandam%{aiyem deqa e maronum, ‘E Qotei aqa Niri” E degsi
maronum deqa ningi kiyaqa merbonub, ‘Ni Qotei misilinyonum’?

37 “E ijo Abu aga wau yosaiotga ningi ijo anjam quetbaib. 38 Ariya e Abu
aqa wauyitqa ningiijo anjam quib ugeingim olo ijo wau unsib dena geregere
poingem, bole, Abu na e beterbesonaga e kamba Abu beteryejunum.”

39 Onaqa nangi Yesus aqa anjam di qusib a ojqa yonab a nangi ga loumosiq
ulagej.

40 Ulanosiqa olo Jordan ya taqal beiq gilej. Gilsiga Jon na nami tamo
ungasari nangi yansnjroqnej qaji sawaq di sognej. 41 Sonaga tamo ungasari
gargekoba nanfgi aqaq gilognsib segi segi maroqneb, “Jon a manwa bei
babtosaiognej. Ariya anjam kalil Jon a Yesus qa maroqnej qaji di bole.”
42 Nangi degsib marogneb deqa Yesus a sawa dia sonaqa tamo ungasari
gargekoba nangi a ga nango areqalo singilateb.

11

Lasarus a makobaiyosiq moiyej

1Tamo bei aqa flam Lasarus a maiyej. Lasarus aqa qure utru Betani. Qure
di Maria aqa jaja Marta wo nango qure utru. 2Maria agi bunugna Tamo Koba
Yesus aqa singaq di gorey) bilentosiq aqa gate bangana piyej qajia di. Aqajaja
Lasarus a maiyej. 3 Deqa Maria Marta wo nargi na tamo qudei garinnjrnab
Yesus aqaq gilsib minjeb, “O Tamo Koba, tamo ni tularn qalagalaiyeqnum qaji
amaiyqo.” 4Onaqa Yesus a nango anjam di qusiqa minjrej, “Ma di moiqajqa
ma sai. A maiyqo di aqa utru agiende. Qotei aqa singila boleq dimga tamo
ungasari nangi unsib Qotei aqa fiam soqtqajga deqa a ma di oqo. E Qotei aga
Niri dego fiam koba oqai.”

5 Yesus a Marta aqa jaja Maria wo narngi aiyel qalaqalainjrej. A Lasarus
dego qalaqalaiyej. 6 Lasarus a maiyej anjam di qusiqa quosaibulosiqa sawa a
soqnej qaji dia bati aiyel olo soqnej. 7 Sosiqa aqa angro nangi minjrej, “Iga olo
Judia sawaq aiqom.” & Onaqa nangi na Yesus minjeb, “O Qalie Tamo Koba,
nami yala Juda nangi menin na ni lumga mareb. Di ni olo deq aiqam e?”
9 Onaga Yesus na kamba minjrej, “Ser ogsiq ganam jigeqo sawa suwarnqo.
Deqa tamo nargi walwelqa kere. Mangalgasai. 10 Ariya sey) aisiq qoloqo sawa
ambruqo. Deqa tamo nangi walwelqa keresai. Mangalqgab.”

11Yesus a anjam degsi marsiga olo minjrej, “Gago was Lasarus a neiejunu.
E aisiy dudumyqai.” 12 Onaqa Yesus aqa angro nangi aga anjam di qusibqa
minjeb, “O Tamo Koba, a neiejunu degam aga ma saiqas.” 13 Nangi Lasarus
a bole neiejunu edegeb. Di sai. A bole moiyej. Yesus a Lasarus aga moiyo
sigitosiqa neio ga marej. 14 Deqa a na ubtosiq minjrej, “Lasarus a bole
moiyej. 15 Ningi ijo singila unsib e ga nungo areqalo singilatqajqa deqa e aqaq
aiyosaisonam a moiyej. E ningi ga are galsim kumbra degyem. E ijo kumbra
deqa areboleboleibeqnu. Ningi tigelab iga Lasarus aqaq aiqom.”

16 Onaga Tomas aqa fiam bei Didimus a na Yesus aqa angro qudei nangi
minjrej, “Ungum. Iga kalil aisim Yesus a koba na moiqom.”

Yesus a marej, “E segi subq na tigelo qa utru”

17 Onaqa Yesus aqa angro nangi koba na aisib Betani qure jojomyosib
anjam endegsib queb, “Lasarus a nami moiyej subq ateb. Bati qolqe
koboqo.” 18 Betani qure di Jerusalem jojom. Kilomita qalub. 19 Deqa Juda
tamo ungasari gargekoba nangi Betani qureq bosib Marta Maria wo nango
jaja moiyej deqa are latetnjrqajga koroosib sogneb.

20 Onaga Marta a anjam endegsi quej, “Yesus a beqnu.” A degsi qusiqa
walwelosiqa gamq di Yesus turqajqa gilej. Maria a talq di awesoqne;j.
21 Marta a gilsiq gamq di Yesus turosiq minjej, “O Tamo Koba, ni nami endi
s0 gamu ijo jaja a moiyosai gqamu. 22 E galieonum, ni ingi kiye qa Qotei
pailyqam a ni emqas.”

230naqa Yesus na Marta minjej, “Ino jaja a olo subq na tigelqas.” 24 Onaqga
Marta na kamba minjej, “E qalie, difjo bati qa tamo urgasari kalil nangi subq
na tigelabqa ijo jaja dego ombla tigelgqab.” 25 Onaga Yesus na minjej, “E seﬁi
subq na tigelo qa utru. E segi nambile sqajqa utru. Tamo a e qa aqa areqalo
singilatosim moigas di ungum. A nambile sqas. 26 Tamo kalil nambile sosib e
ga nango areqalo singilateqnub gaji nangi olo bunu moiqasai. O Marta, ni ijo
anjam di qusim ino areqaloq di singilatonum e?”

270naga Marta na Yesus minjej, “Od, Tamo Koba. E galieonum, ni Kristus,
Qotei aqa Niri. Ni qujai Qotei na qarinmonaqa mandamgq aiyem qaji. Deqa e
ni qa ijo areqalo singilatonum.”

Yesus a Lasarus qa are ugeiyonaqa akamej

28 Marta a anjam degsi marsi%a olo puluosi aisiq aqa jaja Maria metonaq
aqa areq bonaq ombla sasalosibga minjej, “Qalie Tamo Koba a bqo. A n1
ga marqgo.” 2% Onaga Maria a Marta aga anjam di qusiqa tigeloqujatosiq
Yesus unqa gilej. 30 Yesus a qure miligiq aiyosaisogqnej. A Marta wo anjam
mareb qaji sawaq di soqnej. 31 Sonaqa Juda tamo ungasari talq di Maria are
latetogqneb qaji nangi Maria a tigeloqujatosiq tal uratosiq gileqnaga unsib
are qaleb, “A Lasarus aqa subq di akamtqajqa gileqnu kiyo.” Nangi degsib
are qalsib tigelosib Maria dauryosib gileb.

32 Maria a gilsiq Yesus soqnej qaji sawaq di brantosiqa Yesus unsiqa aqa
areq di singa pulutosiqga minjej, “O Tamo Koba, ni nami endi so qgamu ijo jaja
a moiyosai qamu.”

33 Onaqa Yesus a Juda tamo ungasari Maria dauryosib beb qaji nangi
Maria ombla akamoqneb di unsiqa nangi ga are gulbeiyonaga nenemnjrej,
34 “Ningi Lasarus qabia subq ateb?” Onaga nangi na minjeb, “O Tamo Koba,

ni bosim aqa sub une.” 35 Degsi minjbnabqa Yesus a dego akamej. 36 A
akamonaga Juda nangi di unsibga mareb, “Ningi uniy. Yesus a Lasarus tular

qalaqalaiyognej deqa akamgo.” 37 Onaqga nangi qudei Yesus qa yomuosib
mareb, “Yesus a nami tamo nam qandimo boletej. A kiyaqa Lasarus boleto-
sai? Yim a moiqasai.”

Yesus a Lasarus subq na tigeltej

38 Onaqa Yesus a nango yomu anjam di qusiqga are gulbeiyonaqa wal-
welosiq Lasarus aga subq gilej. Sub di mana miligiq di bogeb. Lasarus nami
subq atsib menirn kobaquja na sub me getenteb. 39 Deqa Yesus na tamo qudei
minjrej, “Ningi menirn kobaquja di taqal atiy.” Onaga tamo moiyej qaji aga
jaja Marta na Yesus minjej, “O Tamo Koba, a nami moiyej bati qolqe gilqo. Iga
menirn taqal atqom di aga qusa quleqwas.” 40 Onaqga Yesus na kamba minjef',
“E nami mermonum, nl1 e ga ino areqalo singilatqam di ni Qotei aqa singila
unqgam.” 41 Degsi minjnaqa nangi menir) kobaquja di tagal atnabqa Yesus a

lan goge tarosiqa Qotei endegsi pailyej, “O Abu, ni ijo pail endi quonum deqa
e ni qa tulay areboleboleibqo. 42 E galieonum, ni gaigai ijo pail queqnum.
Ariya tamo ungasari ijo areq endi tigelejunub qaji nangi e ga nango areqalo
singilatqajqa deqa e ni pailmonum. Yim nangi qalieqab, ni na e qarinbonam
bem.”

43 Yesus a degsi Qotei pailyosiq koboonaqga a tulay) maosiq marej, “O
Lasarus, ni subq]dena tigelosim au.” 44 Degsi marnaga tamo moiyej qaji
a subq dena tigelosiq ogedej. Aqa singa ti bag ti ulatamu ti nami gara na
dalaeb. Deqa Yesus na minjrej, “Aqa gara di pamblonyib walwelosim gilem.”

Juda tamo kokba nangi koroosib Yesus qalib moiqajqa maroqneb

45 Bati deqa Juda tamo urgasari Maria aqa are latetqa beb qaji nangi Yesus
aqa manwa di unsibga nangi gargekoba Yesus qa nango areqalo singilateb.
46 Ariya nangi qudei tigelosib Farisi nangoq gilsib kumbra Yesus yej qaji
deqa sainjreb. 47 Sainjrnab qusibqa atra tamo kokba ti Juda tamo kokba ti
metnjrnab nango areq bosib koba na koroosib mareb, “Iga kiyerqom? Yesus
a manwa gargekoba yeleneqnu. 48 Iga a uratonam de%si kumbra yoqn%as di
tamo ungasari kalil nangi a qa nango areqalo singilatqab. Yim Rom narngi bosib
gago atra tal nifiagyosib iga dego kobotgwab.”

49 Wausau deqa tamo bei aqa fiam Kaiafas a Juda nango atra tamo gate
sognej. Deqa a nango ambleq di tigelosiqa minjrej, “Ningi tular) nanarionub.
Anjam lana lana mareqnub. 50 Ningi are qaliy. Tamo qujai a tamo ungasari
kalil nangi qa moiqas di kere. Amqa iga padalqasai.”

S1Kaiafas aqa segi areqalo na anjam di marosai. A wausau deqa atra tamo
gate soqnej deqa a Qotel aqa medabu osiqa anjam di marej. Yesus a Juda
nangi qa moiqas anjam di ubtosiq marej. 52 Bole, Yesus a Juda nangi segi qa
moiqasai. Qoteiaqa angro kalil sawa beibeiq di unub gaji nangi qa ti moiqas.
Moisim nangi kalil koroinjrimga nangi aqa segi tamo ungasari sqab. Kaiafas
a anjam di ubtosiq marej.

53 Bati qujai deqa Juda tamo kokba nanggi Yesus qalib moiqajgqa anjam
gereiyqa utru ateb. 54 Yesus a di qalieosiq deqa a Juda nango ambleq di
walwelosaiogne;j. A segitosiqa qure kifiala bei wadau sawa jojom deq gilsiqa
aqa angro nangi koba na dia sogneb. Qure di aga fiam Efraim.

55 Qotei a nami Israel nangi Isip sawaq di padalga lagnabqa nangi elene;.
Deqa olo are qalqgajqa yori bati jojomej. Yori bati jojomonaqa Juda tulay
gargekoba nafngo qure qureq dena tigelosib yori bati di unqajqa deqa
Jerusalem beb. Juda nango kumbra agiende. Yoribati di brantosaisognimqa
nargi Jerusalem bosib nafngo segi jejamu yansosib yori bati qa tarifqab. Utru
deqanangiJerusalem beb. 56 Ariya nangi Jerusalem bosib Yesus qa jamogneb.
Namognsib atra tal miligiq bosib segi segi maroqgneb, “Ningi kiyersib are
qgalonub? Yesus a yori bati unqajqa Jerusalem bqas kiyo sai kiyo?” 57 Nangi
degsib maroqneb. Di kiyaqa? Atra tamo kokba ti Farisi ti nangi na tamo
ungasari nangi nami endegsib minjreb, “Tamo bei a Yesus qabi sognimga
unsim bosim iga mergim iga na ojqgom.”

12

Maria a goren quleq tulan boledamu Yesus aqa singaq di bilentej
1 Ariya Juda nango yori bati koba jojomej. Bati 6 amqga brantqas. Deqa
Yesus a tigelosiqa Betani qureq gilej. Qure di Lasarus agi Yesus na subq
na tigeltej qaji aqa qure utru. 2 Gilnaqa qure deqaji tamo ungasari nagngi a

unsibqga areboleboleinjrnaqa ingi goiyeteb. Marta a ingi suweiyosiq Lasarus
Yesus wo tamo qudei ti metnjrnaq bosib koba na awoosib ingi uyoqneb.
3Onaqa Maria a gorer) quleq tulan boledamu silali kobaquja na awaiyej gaji
dijalinaqjigsiqa osibosiqa Yesus aqa singaq dibilentosiqa aqa segi gate banga
na piyetej. Onaqga gorer aqa quleq na tal keretej. 4 Onaga Yesus aga angro
bei Judas Iskariot agi bunuqgna Yesus osiq jeu tamo nango banq di atej qaji a
Maria aga kumbra di unsiqa pirinosiqg marej, 3 “A kiyaqa gorer di qarinyosiq
meniy silali 300 osiq dena tamo ingi ingi saiqoji nangi aqaryainjrosai?”
6Judas a tamo ingi ingi saiqoji nangi qa are qalsiq anjam di marosai. A bajiy
tamo. A Yesus aga angro nango silali jugwajqa qur taqatoqnej. Deqa nangi
qun miligiq di silali ateqnab a na olo bajinognej. A deqa are qalsiq anjam di
marej.

70Onaga Yesus a Judas aqa anjam di qusiqa minjej, “Una di urat. A gorer di
ojesognem. A ijo jejamu subq atqajqa are galsiq nami gereiyqo. 8 Tamo ingi
ingi saiqoji nangi bati gaigai ningi ti sqab. Ariya e bati gaigai ningi ti sqasai.”

Atra tamo kokba nangi Lasarus qalsib moiyotqa marogneb
9Juda tulan gargekoba nangi qalieeb, Yesus a Betani qureq gilsiq di soqnej.
Deqa nangi a unga beleneb. Nangi Yesus segi unqajqa bosai. Yesus a nami
Lasarus subq na tigeltej deqa nangi a dego unqa beb. 10 Atra tamo kokba
nangi Lasarus dego galsib moiyotqa qairogqneb. 11 Di kiyagqa? Yesus a
Lasarus subq na tigeltonaqa Juda gargekoba nargi atra tamo kokba nangi
uratnjrsib olo Yesus qa nango areqalo singilatogneb.

Mandor Koba Yesus a Jerusalem bej

12 Tamo ungasari tulay gargekoba nangi yori bati unqgajga marsib
Jerusalem bheleneb. Belenosib nebeonaqa nangi endegsib queb, “Yesus a
Jerusalem bqas.” 13 Nangi degsib qusib deqa nangi tuwom barnga elenosib
Yesus gamq di turqﬁjqa aiyeb. Aisib Yesus beqnaqga unsib tulay lelenognsib
endegsib minjogneb, “Iga ni ga tulax areboleboleigeqnu. Ni Tamo Koba aqa
fiam na bonum deqa a ni tulan geregereimeqnu. Ni Israel nango Mandor
Koba.”

140naqa Yesus a donki osiqa quraq di awoej. Aqa kumbra deqa nami Qotei
aqa anjam bei endegsib nengrenyeb unu, 15 “O Saion tamo ungasari, ningi
ulaaib. Ningi uniy. Nungo Mandor Koba a donki bunuj quraq di awoosiq
beqnu.” 16 Bati deqa Yesus aqa angro nangi anjam di aqa utru poinjrosai.
Bunugna Yesus a moisiq fiam koba onaqa nangi anjam deqa olo are galsib
endegsib mareb, “Bole, anjam di Yesus qa nengrenyeb deqa tamo urngasari
narngilelenoqnsib a biniyogneb.”

17 Ariya tamo ungasari Yesus a Lasarus metosiq subq na tigeltonaq uneb
gaji nangi manwa deqa saoqnsib lagneb. 18 Lagnab tamo ungasari tulay
gargekoba nangi quogneb. Deqa Yesus a donki bunuj quraq di awoosiq
Jerusalem beqnaqa nangi a gamq di turqajqa aiyeleneb. 19 Ainabqa Farisi
nangi na unjrsibqga segi segi maroqneb, “Iga Yesus singila na saidyeqnamga
keresaiigeqnu. Ningi uniy. Tamo ungasari kalil nangi a dauryeqnub.”

Grik tamo qudei nangi Filip minjeb, “Iga Yesus unqom”

20 Tamo ungasari Qoteilouqa marsib yori bati unqajqa Jerusalem aiyeleneb
gaji nango ambleq di Grik tamo qudei sogneb. 21 Grik tamo nangi di Filip
aqaq di branteb. Di kiyaqa? Filip a dego Grik tamo. Filip aqa qure utru Bet-
saida. Qure di Galili sawaq di unu. Nanygi Filip aqaq di brantosib nenemyeb,

“0 gago was, iga Yesus unga kere e?” 22 Onaqa Filip a aisiqa nango anjam
di Andru minjsiqa Andru ombla gilsib olo Yesus minjeb. 23 Minjnab qusiqa
nangi kamba minjrej, “E Tamo Angro. Deqa e fiam koba oqajqa bati brantqo.
24 E bole merngwai. Kurgus yago breiyibqa mandamq aisim moiqasai di a
lana s%as. Moiqas di a olo qoqi ogsim gei gargekoba atelerqas. 25 Dego kere
tamo bei na aqa segi nambile tulan qalaqalalyqas di a padalgas. Ariya a
mandamg endi aga segi nambile qoreiyqas di a nambile gaigai sqas. 26 Tamo
beina e wauetbqa osimqa a e daurbem. Yimql? ure e sqai dia dego e ombla
sqom. A ijo wau yogngas di ijo Abu na a fiam kobaquja yqas.”

Jeu tamo nangi na Yesus soqtosib goge gaintqab

27 Osiga Yesus a olo_anjam endegsi marej, “Endego e are tulan gul-
bekobaibqgo. Deqa e endegsi Qotei pailyqai kiyo, ‘O ijo Abu, ni na marimga
bati uge endi ijoq baiq’? Ungum, e degsi pailyqasai. Bati uge endi branteme.
E deqa mandamq aiyem. 28 O ijo Abu, ni na ino fiam tular) kobaqujatime.”
Yesus a degsi marnaqga lay goge dena anjam endegsi brantej, “E ijo fiam
kobaqujatonum. Ololo kobaqujatqai.” 29 Anjam degsi brantonaga tamo
ungasari Yesus aqa areq di tigelesoqneb qaji nangi qusibqa segi segi maro-
gneb, “Kola anjam atqo kiyo?” Onaqa tamo qudei nangi mareb, “Sai. Lay
angro bei na Yesus anjam minjqo.”

30 Onaga Yesus na kamba minjrej, “Anjam ningi quonub qaji di e
aqaryaibqajqa brantosai. Di ningi aqaryaingwajga brantqo. 31 Ningi quiy.
Qotei na tamo ungasari mandamqg endi unub gaji nangi peginjrqajqa bati
bqo. A na mandam endeqa gate koba Satan taqal waiyqajqa bati dego
bgo. 32 E bini mandamg endi unum. Ariya bunuqna jeu tamo nangi na e
soqtbosib goge gaintbgab. Yimga bati deqa e na tamo urngasari kalil nangi
are tigeltetnjritqa ijoq bgab.” 33 Yesus a aqa segi moigajqa gam boleq atqa
osiqa deqa degsi marej.

340naqa tamo ungasari nangi na kamba Yesus minjeb, “Kristus a bati gaigai
sqas. Dal anjam nami degsib marnab iga quem. Deqa ni kiyaga maronum,
‘E Tamo Angro soqthosib goge gaintbqab’? Tamo Angro di tamo yai?”

35 Onaqa Yesus na minjrej, “Pulor a nungo ambleq di sokifialayosim ningi
olo uratngwas. Deqa ningi pulon ti sosib pulonq na lagniy. Yimga ningi
ambruingwasai. Tamo ambruq nalaqnu gajia qabiteqnu kiyo di a galieqasai.
36 Ningi pulon ti sosib pulor gqa nungo areqalo singilatiy. Ningi degyqab di
ningi puloy aqa afngro sqab.”

Juda tamo gargekoba nangi Yesus qa nango areqalo singilatosai

Yesus na tamo ungasari nangi anjam degsi minjrsiqa nangi uratnjrnaq
nangi a olo unosai. 37 A Qotei aga manwa gargekoba narngo amdamuq di
yeqnadga nangi unogneb. Unoqnsib ariya nangi Yesus ga nango areqalo
singilatosaiogneb. 38 Nangi kumbra di yeb deqa anjam bei Qotei aga medabu
0 tamo Aisaia a nami marej qaji di aqa damu brantej. A endegsi marej, “O
Tamo Koba, tamo yai a gago anjam endi qusiqa aqa areqaloq di singilatqo?
Tamo yai a Tamo Koba aqa singila unsiq poiyqo? Tamo dego bei sosai.”
Aisaia a nami anjam degsi mare;j.

39 Deqa nanggi Yesus ga nango areqalo singilatqa keresai. Utru deqa Aisaia a
anjam bei dego endegsi nengrenyej, 40 “Qotei a nango namdamu getentetnjre;j.
A nango are miligi dego getentetnjrej. Deqa nangi nango jamdamu na Qotei
aqa kumbra bei unqa keresai. Nangi nango are miligiq na Qotei aqa anjam
dego poinjrqa keresai. Deqa naggi are bulyosib ijoq bqga keresai. Deqa e na

nangi boletnjrqasai.” 41 Aisaia a nami Yesus aqa singila unsiq deqa anjam
degsi mare;.

42 Bole, Juda gate gargekoba naggi are bulyosib Yesus ga nango areqalo
singilateb. Ariya nangi Farisi nangi ulainjrsib deqa nangi boleq di Yesus aqa
flam marosaiogneb. Nangi are qaleb, “Iga boleq di Yesus aqa fiam marqom di
Farisi nangi iga Qotei tal miligiq gilqa saidgwab.” 43 Nangi degsib are qaleb.
Di kiyaqa? Nangi Qotei na nango fiam soqtqajqa arearetnjrosaiognej. Tamo
nargi na nango fiam soqtqajqa deqa arearetnjrognej.

Yesus aqa anjam a tamo sigitosim tamo ungasari nangi peginjrqas

44 Onaqa Yesus a tulan lelenosiq marej, “Tamo bei a e qa aqa areqalo
singilatqas di a e ga segi aqa areqalo singilatqasai. Ijo Abu e qarinbej qaji a qa
dego aqa areqalo singilatqas. 45 Tamo bei a e nubgas di a ijo Abu e garinbej
gaji di dego ungas. 46 E pulor) bulosim mandamgq aiyem. Deqa tamo urngasari
kalil e qa nango areqalo singilateqnub qaji nangi ambruq di sqasai. 47 Tamo
bei a ijo anjam qusimga ariya a dauryqasai di e na a pegiyqasai. E tamo
ungasari nangi peginjrqa bosai. E nangi elenqajga bem. 48 Tamo ungasari
narngi e qoreibosib ijo anjam quqwa uratqab di nayngi peginjrqajqa tamo bei
unu. Anjam e mareqnum gaji a segi tamo sigitosim tamo urngasari nangi
peginjrgas. Dino batiamga anjam dena nangi peginjrqas. 4°E ijo segi areqalo
na anjam marosaieqnum. Ijo Abu e garinbej gaji a na anjam merbegnaga
quognsim agi mareqnum. 50 E qalieonum, ijo Abu aqa arg’am di yambile
gaigai sqajgqa anjam. Deqa anjam kalil e mareqnum qaji di ijo Abu na e
merbeqnaq quognsim agi mareqnum.”

13

Yesus na aqa angro nango singa yansetnjrej
1Juda nango yori bati koba jojomonaqa Yesus a endegsi qalieej, “E man-
damq endi so bati koboqo. E moisiy ijo Abu aqaq olo oqwa bati brantqo.”
Yesus na aqga segi angro mandamg di soqneb gaji narngi tulay qalaqalainjro-
qnsiq gilsi gilsiq aqa moiqa bati ite;j.
2Deqa a nangi koba na awoosib ingi uyoqneb. Di bilaq. Ingi uyeqnabga
Satan a Judas Iskariot aqaq aiyej. Aisiga Judas na Yesus osim jeu tamo nango

banq di atqajqa deqa are tigeltetei. Judas a Saimon Iskariot aqa yiri. 3 Yesus
a qalieej, aqa Abu na ingi ingi kalil aqa banq di atelenej. A Qotei agaq na bej
puluosim Qotei agqaq olo oqwas di dego qalieej. 4Deqa a aga angro nangi koba
na ingi uyoqnsibqa a tigelosiqa aga gara olekoba piqtosiq jejamu piyo qaji
gara osiqa tigej. 5 Tigsiqa kangal tamo bulosiqa tabirq di ya qamsiq aqa angro
nargo singa yansetnjrognsiqa jejamu piyo qaji gara dena piyetnjroqnej.

6 Osiga Pita aqa singa yansetqa lagnaga minjej, “O Tamo Koba, ni ijo singa
yansetbgam e?” 7Onaga Yesus na kamba minjej, “Kumbra e endego yeqnum
endi ni utru poimosai unu. Bunugna ni poimgas.” 8 Onaqa Pita na Yesus
saidyosiq minjej, “Ni ijo singa yansqasai. Sai bole sai.” Onaga Yesus na
minjej, “E ni yansmqasai di ni e ombla sqa keresai.” 2 Onaqa Saimon Pita
na minjej, “O Tamo Koba, ni ijo singa segl yansaim. Ijo bar ti gate ti dego
yansetbe.” 10 Onaga Yesus na minjej, “Tamo a yalqo a olo yalqasai. Aqa singa
segiyansqas dikere. Dena a torei milalo sqas. Ningi milalo unub. Ariya ningi
kalil milalo sosai.” 11 Yesus a qalieej, aqa angro bei agi Judas a na Yesus osim
jeu tamo nango banq di atqas. Deqa a na minjrej, “Ningi kalil milalo sosai.”

12 Yesus a nango singa yansetnjrsiq koboonaqa aqa segi gara olekoba olo
jigsiqa awoosiq nenemnjrej, “Kumbra e endego ningi engonum qaji di ningi
utru poingwo e? 13 Ningi e merbeqnub, ‘O Qalie Tamo Koba. O gago Tamo
Koba.’ Ningi kere e merbeqnub. Agi e segi qujai. 14 E nungo Tamo Koba. E
nungo Qalie Tamo Koba dego. Ariya e nungo singa yansetngonum deqa ningi
dego segi segi qa kumbra degyoqniy. 13 Kumbra e endego ningi osorngonum
gaji di ningi kamba dego degsib yoqniy. 16 E bole merngwai. Kangal tamo na
aqa tamo koba bunyqa keresai. Tamo a wau qa gilqas di a na tamo a garinyqo
qaji di bunyqga keresai. 17 Kumbra e yeqnum endi aqa utru ningi poingim
dauryiy. Yimqa ningi tulary areboleboleingwas.

18“Tjo anjam endi e ningi kalil ga marosai. E na ningi giltygem deqa e ningi
ga qalie bole. Ariya Qotei aqa anjam bei nengrerq di unu qaji di aga damu
brantqas. Anjam agiende, ‘Tamo e ombla bem quiq di tuqtosim uyqas qaji
a na e jeutbqas.” 19 Kumbra di brantosaisonaqa e nami merngonum. Deqa
kumbra di brantimqga ningi e ga nungo areqalo singilatosib margab, ‘Bole,
Yesus a segi qujai gaigai degsi unu.’ 20 E bole merngwai. Tamo bei na tamo
ungasari e qarinnjronum gaji nangi osim geregereinjrqas di a e dego osim
gereibqgas. A e osim gereibqgas di a na ijo Abu e qarinbej qaji a dego osim
gereiyqgas.”

Judas a Yesus osim jeu tamo nango banq di atqas

21Yesus a degsi marsiqa are tulary gulbekobaiyonaqa olo marej, “E bole
merngwai. Ijo angro bei na e osim jeu tamo nango banq di atgas.” 22 Onaqga
Yesus aga angro nangi segi segi kokoqoqneb. Yesus a angro yai qa degsi marej
di nangi qaliesai deqa nangi degyoqneb. 23 Yesus aqa angro bei agi Yesus na
tulan qalaqalaiyoqnej qaji a Yesus aqa areq di awesoqnej. 24 Deqa Saimon
Pita a bag) na angro di minjej, “Ni na Yesus nenemyimga a angro yai qa degsi
marqgo di mermgas.” 25 Onaqa angro dena Yesus beteryosiga nenemyej, “O
Tamo Koba, ni angro yai ga degsi maronum?” 26 Onaga Yesus na minjej,
“Arngro e endego bem osiy quiq di tuqtosiy anaiyqgai qaji a na e osim jeu tamo
nango banq di atqas.” Degsi minjsiqa bem quiq di tuqtosiq Saimon Iskariot
aqa piri Judas anaiyej.

27 Anaiyonaq Satan a Judas aqa are miligiq ainaqa Yesus na minjej, “Ni
kumbra anm qaji di endego yoqujat.” 28 Yesus a Judas degsi minjnaga aqda
angro kalil awesoqneb gaji nangi qusibga Yesus na Judas kiyaqa anjam di
minjej nangi deqa poinjrosai. 29 Judas a naggo silali jugwajqa qu) taqatoqnej
deqa nangi qudei are qaleb, Judas a gilsim yori bati aqa ingi ingi awaiyqajqa
deqa kiyo Yesus na degsi minjej. Nangi qudei are qaleb, Judas a gilsim ingi
awaiyosim tamo sougetejunub qaji naggi anainjrqas. 30 Onaqa Judas a bem
di uysiqa warum uratosiq oqedej. Di qolo.

Yesus na aqa angro nangi dal anjam bunuj enjrej

31Judas a ogedonaga Yesus a endegsi marej, “Bini e Tamo Angro fiam koba
oqai. E fiam koba otqga Qotei a dego fiam koba oqas. 32 Qotei a fiam koba
osimga a na e dego fiam koba ebqas. A urur fiam koba ebqas. 33 O ijo aggro
ningi quiy. E ningi koba na sokifialayosiy uratngitqa ningi e qa namoqnqab.
Qure e ogwai di ningi oqwa keresai. E nami Juda tamo kokba nangi degsi
minjrognem agi bininingi dego olo merngonum. 3¢ Endego e dal anjam bunuj
engwai. Dal anjam bunuj agiende. Ningi segi segi qa qalaqalaiyo kumbra
yoqniy. E ningi qalaqalaingeqnum dego kere ningi kamba dego segi segi

ga qalagalaiyo kumbra yoqniy. 35 Ningi segi segi qa qalaqalaiyo kumbra
yoqnibga tamo kalil nangi nungo kumbra di unoqnsib dena qalieogqngab,
ningi ijo angro bole.”

Yesus na Pita minjej, “Ni maroqalubtqam, ‘E Yesus qaliesat’ ”

36 Onaqa Saimon Pita na Yesus nenemyej, “O Tamo Koba, ni qabitqam?”
Onaga Yesus na minjej, “Qure e oqwai di ni mati oqwa keresai. Bunuqna
ni e daurbosim qure deq oqwam.” 37 Onaqa Pita na olo Yesus nenemyej, “O
Tamo Koba, kiyaqa e bini ni daurmqa keresai? Ni marimga e ni ga ijo nambile
uratosiy moiqai.”

38 Onaga Yesus na kamba minjej, “Ni e qa ino nambile uratosim moigam
e? 1]; bole mermgai. Tuwe anjamosaisognimga ni marogalubtqam, ‘E Yesus
galiesai.’”

14

Iga Qotei aqaq oqwajqa gam agi Yesus a segi qujai

1 0Osiga Yesus a olo marej, “Ningi are gulbeingaiq. Ningi Qotei ga nungo
areqalo singilateqnub ariya ningi e qa dego nungo areqalo singilatogniy. 2Ijo
Abu aqa talq di warum gargekoba unub. E ogsiy nungo segi segi warum
gereiyetngwai. Ijo anjam di bolesai qamu e ningi merngosai qgamu. 3 E nungo
segi segi warum gereiyetngsiy olo bosiy ningi jogsiy qure e sqai di ningi dego
e ombla sqab. 4 Qure e sqai deq oqwajqa gam di ningi qalie.”

5 Onaqga Tomas na Yesus minjej, “O Tamo Koba, qure ni oqwam di iga
qaliesai. Deqa iga kiyersim qure deq oqwajqa gam galieqom?” 6 Onaqa
Yesus na minjej, “E segi gam. E segi anjam bole ga utru. E segi nambile qa
utru dego. Tamo bei a gam bei na 1jo Abu aqaq oqwa keresai. Ijo Abu aqaq
oqwajqa gam agi e segi qujai. 7 Ningi e qa qalieonub gamu ningi ijo Abu qa
dego qalieonub gqamu. Agi endego ningiijo Abu ga qalieqa utru atonub. Osib
ningi a unonub.”

8 Onaqa Filip na Yesus minjej, “O Tamo Koba, ni na ino Abu osorgimga
di iga qa kereqas.” 9 Onaqa Yesus na minjej, “O Filip, e bati olekoba niggi
koba na sogqnem. Ni e ga qalieosai unum e? Tamo a e nubqo di a ijo Abu
dego ungo. Deqa ni kiyaqa e merbonum, ‘Ni na ino Abu iga osorge’? 10E
ijo Abu beteryesonam a e dego beterbejunu di ni poimosai kiyo? Anjam
e na ningi merngeqnum gaji endi ijo segi areqalo na merngosai. Ijo Abu
na e beterbesosiqa aga wau ojeqnu. 11 E ijo Abu beteryesonam a e dego
beterbejunu. Ningi ijo anjam di qusib e qa nungo areqalo singilatiy. Saiamqa
wau kalil e nungo namdamuq di yeqnum qaji di ningi unsib e qa nungo areqalo
singilatiy.

12 “E bole merngwai. Tamo bei a e ga aqa areqalo singilatqas di wau kalil
e yeqnum qaji a dego yogngas. Osim ijo wau di buyyosim wau tulan kokba
yoqnqas. Dikiyaqa? E ijo Abu aqaq olo oqwai deqa. 13E Qotei aqa Niri unum
deqa ningi ijo Nam na ingi bei qa Qotei pailyqab di e na ingi di engwai. Yim
dena ijo Abu a fiam koba oqas. 14 Ningi ijo fiam na ingi bei gqa Qotei pailyqab
di e na ingi di engwai.”

Yesus a aqa Abu minjim a na aqa Mondor Bole qarinyqas

15 Osiqa Yesus a olo marej, “Ningi e qalaqalaibgab di ningi ijo anjam daury-
oqngab. 16 Amqa e ijo Abu minjitqa a na Aqaryaingo Tamo qarinyim nungoq
bosim singilatyjgwas. Osim a bati gaigai ningi koba na sqas. 17 Aqaryaingo
Tamo di a anjam bole ga Mondor. Tamo ungasari mandamq endi unub qaji

nangi Mondor di oqa keresai. Nangi a unosaieqnub. Nangia qa qaliesaidego.
Ariya ningi a qa qalie. A ningi koba na unub. Bunugna a bosim nungo are
miligiq di sqas.

18 “E ningi mandum angro bul uratngwasai. E nungoq olo bqai. 19 Sokifiala
tamo uygasari mandamg endi unub qaji nagngi e olo nubqgasai. Ariya ningi e
nubgab. E nambile unum deqa ningi dego nambile sqab. 20 Sosibga bati deqa
ningi endegsib qalieqab, e na ijo Abu beteryesonam ningi kamba e beterbes-
onab e ningi beterngejunum. 21 Ningi quiy. Tamo bei na e qalaqalaibqgas di
a i{o dal anjam dego qusim dauryoqngas. Yim ijo Abu na kamba tamo di
galaqalaiyqas. E na dego tamo di qalagalaiyoqnsiy aqaq di brantognsiyqa e
segi qa babtoqnqai.”

22 Ona%a Judas bei Judas Iskariot sai a na Yesus endegsi nenemyej, “O
Tamo Koba, kiyaqa ni tamo ungasari kalil mandamg endi unub qaji nangoq
di brantqa saidosim gago segiq di brantoqnsim ni segi qa babtognqam?”
23 Onaqa Yesus na minjej, “Tamo bei na e galagalaibgas di a ijo anjam
dauryoqnqas. Yim ijo Abu na kamba tamo di qalaqalaiyimqa aqo ijo Abu
wo aqaq bosim a ombla gaigai sqom. 24 Tamo bei a e qalaqalaibqgasai di a
ijo anjam dauryqasai. Anjam e na ningi merngeqnum gaji endi ijo anjam sai.
Anjam endi ijo Abu e qarinbej gaji aga anjam.

25 “Anjam endi e ningi koba na sosim merngeqnum. 26 Bunuqna Aqaryaingo
Tamo a nuygoq bosim singilatngwas. A Mondor Bole. Ijo Abu na a garinyim
ijo fiam na bosim anjam kalil ningi merngekritqas. Osim nurngo areqalo
tigeltetngimga anjam Kalil e ningi merngeqnum qaji deqa olo are qalogqngab.

27 “E ningi uratngwa osiy nungo are latetngwai. E segi are lawo unum
deqa e nungo are latetngwai. Mandam tamo bei na degsim nungo are
latetygwa keresai. Deqa ningi are gulbeingaiq. Osib ulaaib. 28 E ningi
endegsim merngonum quonub, ‘E ningi uratyngsiy olo nungoq bgai’ Ningi
e qalagalaibonub qamu ningi ijo anjam deqa areboleboleingwo qamu. Di
kiyaqa? E ijo Abu aqaq olo oqwai deqa. Ijo Abu agi a na e tulan bunbejunu.
29E ijo Abu aqaq oqosaisosim anjam endi merngonum. Deqga bunugna e ijo
Abu agaq oqitga ningi e ga nungo areqalo torei singilatqab.

30“Mandam endeqa gate koba Satan a beqnu. A na e gulbe bei ebqga kere-
sai. Deqda e olo anjam olekoba totoryosiy merngwasai. 3! Ijo are koba endegsi
unu. Mandam qaji tamo ungasari nangi qalieqab, e ijo Abu qalaqalaiyeqnum
deqa anjam a na merbeqnu qaji di e dauryeqnum. Ariya ningi tigelab iga
gilgom.”

15

Yesus a wain namtar bole

1 Osiqa Yesus a olo marej, “E segi wain njamtar) bole. Ijo Abu a wain
wau qa lanja. 2Jjo dani qudei nangi gei bole atqasai di ijo Abu na nangi
gingennjrsim taqal breinjrqas. Ijo dani nangi gei bole atelenqgab di ijo Abu na
gereinjrimqa nangi olo gei koba atelenqgab. 3 Anjam kalil e nami merngoqnem
qaji dena ningi gereingej koboej. 4 Ningi e beterbesoqniy. Yimqa e dego ningi
beterngesqai. Nam dani a segi sqas di a geitqa keresai. Qoboq di beteresqas
di a geitqas. Dego kere ningi e beterbesqasai di ningi gei bole atqa keresai.

5 “E segi wain namtar) bole. Ningi ijo dani bul. Tamo bei a e beterbesqas
di e dego a beteryesqai. Yimqa a gei koba atelenqas. Ningi e uratbqab di
ningi wau bei yqa keresai. 6 Tamo bei a e beterbesqasai di a nam dani uge

bul gingenyosib taqal breiyib kangranamqa koroiyosib namyuwoq di breiyib
yugwas.

7“Ningi e beterbesosib ijo anjam nungoq di soqnimga ningi ingi bei qa Qotei
pailyqab di a na ingi di engwas. & Ningi gei koba atelenosib ijo angro bole
soqniy. Yimga ijo Abu aqa fiam tulan kobagas. 9Ijo Abu na e qalagalaibeqnu
dego kere e na ningi qalaqalaingeqnum. Deqa ningi gaigai 1jjo qalaqalaiyo
kumbraq di sogniy. 10 Ningi ijo dal anjam kalil dauryoqngqab di ningi ijo
galaqalaiyo kumbraq di sqab. E ijo Abu aqa dal anjam dauryoqnsimga
aqa qalaqalaiyo kumbraq di unum dego kere. 11 E se%i areboleboleibeqnu
deqa ningi dego areboleboleingognem. Ijo arebolebole di nungoq di tular
kobaognem. Utru deqa e na anjam endi ningi merngonum. 12 Jjo dal
anjam agiende. E na ningi qalaqalaingeqnum dego kere ningi segi segi qa
qgalaqalaiyo kumbra yoqniy. 13 Qalaqalaiyo kumbra tulany bolequja bei
agiende. Tamo bei na aqa was nangi aqaryainjrqa osimqa aqa segi jambile
uratosim moiqgas. Qalagalaiyo kumbra dena qalagalaiyo kumbra kalil tulay
bupnjrejunu. 14 Ningi ijo anjam kalil e na merngeqnum qaji endi dauryqab di
ningiijo segi was bole sqab. 15 Anjam kalil ijo Abu na e merbeqnaq queqnum
gaji di e ubtosim ningi merngeqnum. Deqa e ningi ‘was’ merngeqnum. E
ningi ‘kangal tamo’ merngosaieqnum. Karngal tamo a aqa tamo koba agqa wau
qaliesai.

16 “Ningi na e giltbosai. E na ningi giltygem. Osim ningi wau engem. Ningi
gilsib gei koba atelenognibga nungo gei gaigai sqajqa deqa e na ningi wau
engem. Deqa ningiijo fiam na ingi bei qa ijo Abu pailyqab di a na ingi di enjgwas.
17 E na ningi dal anjam endegsi merngwai. Ningi segi segi qa qalagalaiyo
kumbra yoqniy.”

Mandam qaji tamo ungasari nangi na
Yesus aqa angro nangi jeutnjreqnub

18 Osiga Yesus a olo marej, “Mandam gaji tamo ungasari nangi na ningi
jeutngeqnub. Deqa ningi endegsi poinggem, nangi namogna e dego jeutbo-
gneb. 19 Ningi mandam qaji tamo unub qamu mandam qaji tamo urngasari
nangi na ningi qalaqalaingeqnub qamu. Agi nangi na nango segi was nangi
qalaqalainjreqnub dego kere. Ariya ningi mandam qaji tamo sai. E na
ningi giltngem deqa ningi mandam gaji kumbra urateb. Utru deqa mandam
gaji tamo ungasari nangi na ningi jeutngeqnub. 20 E nami merngonum, kangal
tamo na aqa tamo koba bunyqa keresai. Ningi anjam deqa are qaliy. Jeu
tamo nangi na e ugeugeiboqneb dego kere nargi na ningi ugeugeingognqab.
Narygi ijo anjam dauryoqneb qamu narngi nungo anjam dego dauryeqnub
gamu. 21 Ariya nangi ijo Abu e qarinbej qaji a qa qaliesai. Deqa nangi ningi
ugeugeingoqngab. Di kiyaqa? Ningi ijo filam ejunub deqa.

22 “E bosim narfgi anjam minjrosai qgamu narngi une saiqoji unub qamu.
Ariya e nangi anjam minjrem deqa nangi nango une ulitqa gam saiqoji.
23 Tamo bei na e jeutbqas di a na ijo Abu dego f'eutqas. 24 E manwa qudei
tamo bei na nami yosaiognej qgaji di nango ambleq di babtosai qamu nangi
une saiqojiunub qamu. Ariya e nango ambleq di manwa qudeibabteqnamga
nangi unognsib aqo ijo Abuwo jeutgeqnub. 25 Nango kumbra dena dal anjam
bei nengrenq di unu qaji di aga damu brantej. Anjam agiende, ‘Tamo nangi e
lana jeutbeqnub.’

26 “Aqaryaingo Tamo a ijo Abu ombla unub. E na a qarinyit nungoq bqas.
A anjam bole qa Mondor. A ijo Abu aqaq dena bqas. Bosim ijo kumbra ti ijo

wau ti ubtosim marqas. 27 Ningi dego ijo kumbra tiijo wau ti ubtosib marqab.
Di kiyaqa? Nami e ijo wau utru atem bati deqa ningi e ombla sosib ijo wau
unoqneb dena bosi bosib agi bini ningi e ombla unum.

16

1 “Ningi ijo flam uratosib ulopaib deqa e na anjam endi merygeqnum.
2Bunugna jeu tamo nangi na ningi taqal breingosib ningi olo Qotei tal miligiq
gilqa saidygwab. Osib bati bei bamga nangi na ningi moiyotngoqngab. Osib
endegsib are qalogqngab, ‘Iga Qotei aqa wau ojeqnum deqa iga na nangi
moiyotnjreqnum.” 3 O ijo angro, jeu tamo nangi aqo ijo Abu wo qa qaliesai
deqa nangi ningi degngwab. 4 Nangi ningi degngibqa ningi ijo anjam e bini
merngeqnum gaji endeqa olo are qaliy.”

Yesus a Mondor Bole qa anjam marej

Osiga Yesus a olo marej, “Nami e ningi koba na sognem bati deqa e na
anjam endi ningi merngosaiognem. 5 Sokifiala e ningi uratygsiy ijo Abu e
garinbej qaji agaq olo oqwai deqa bini e anjam endi ningi merngeqnum.
Ariya ningi kamba e nenembosaieqnub, ‘Ni qabitqam?’ degbosai.  E ningi
anjam endi merngeqnum deqa ningi are gulbeingeqnu. 7E bole merngwai.
E ningi uratngsiy oqwai. E oqwasal di Aqaryaingo Tamo agi Mondor Bole
a nungoq bqasai. Utru deqa e ningi uratygsiy oqwal E ogsiy Mondor
qarinyitqa a nungoq bqas. & Bosimga mandam qaji tamo ungasari nafngo
une babtetnjrognim nangi poinjroqngas. Kumbra bole ga utru dego a na
osornjrogqnim nangi qalieogngab. Qotei a tamo ungasari nangi peginjrqas
kumbra di dego nangi qalieqajga deqa Mondor na nangi osornjrogngas.
9 A na mandam qaji tamo ungasari nango une babtetnjrogngas. Di kiyaqa?
Nanygi e qa nango areqalo singilatosaieqnub deqa. 10 Kumbra bole qa utru dego
a na nangi osornjrognqas. Di kiyaqa? E ijo Abu aqaq oqitqa ningi e olo
nubqasai. 11 Qotei a tamo ungasari nangi peginjrqas kumbra di dego Mondor
na narngi osornjroqngas. Di kiyaga? Qotei na mandam endeqa gate koba
Satan pegiyosim namyuwoq waiyqas.

12 “E anjam gargekoba ningi merngwajga ijo areqaloq di unu. Bini e
merngwasai. Di kiyaqa? Nungo areqalo na ojga keresai deqa. 13 Ariya
anjam bole qa Mondor a bosimqga nurngo areqalo gereiyetngimqa ningi anjam
bole kalil poingekritqas. Aqa segi areqalo na anjam merngwasai. A anjam
quognsim di segi ningi merngogngas. Osim kumbra mondor brantelenqas
qaji di dego ubtognsim merngogngas. 14 A ijo anjam osim ningi merngogngas.
Kumbra dena a na ijo fiam koba ti ijo sinjgila koba ti boleq atqas. 15Ijo Abu aqa
ingiingi kalil di ijo ingi ingi dego. Deqa e ningi merngonum, Qotei aga Mondor
na ijo anjam osim ningi merngognqas.”

Yesus aqa angro nangi are gulbeinjrimqa

olo bunugna nangi areboleboleinjrqas

16 Osiqa Yesus a olo marej, “Sokifiala ningi e nubqgasai. Olo sokifiala ningi
e nubgab.” 17 Onaqa Yesus aqa angro nangi segi segi maroqneb, “Yesus a
marqo, ‘Sokifiala ningi e nubqgasai. Olo sokifiala ningi e nubgab.” A dego
mardo, ‘E ijo Abu aqaq olo oqwai.” A kiyaqa degsi marqo?” 18 Naygi degsib
maroqnsib olo marogneb, “Yesus a kiyaqa marqo, ‘Sokifiala’? Anjam di aqa
utru iga poigosai.”

19 Naggi Yesus aqa anjam deqa nenemyqa lagnab di qalieosiqa endegsi
minjrej, “E ningi merngonum, ‘Sokifiala ningi e nubgasai. Olo sokifiala ningi e
nubgab.’ Ijo anjam diaqa utruningi poingosai deqa ningisegi segi qaireqnub.
20 0 ijo angro, e bole merngwai. Ningi akam ti sosib are tulay gulbeingwas.
Amga mandam qgaji tamo ungasari nangi areboleboleinjrqgas. Ariya nungo
are gulbe di olo koboamqa ningi tulay areboleboleingwas. 21 Una a agngro
oqgajqa batieqnaqa aqa jejamu tular) jaqatinyeqnaqga a are gulbekobaiyeqnu.
Ariya a angro osim aqa jaqatin) koboamga a aqa jaqatin deqa olo are galqasai.
A angro osim deqa tulay areboleboleiyqas. 22 Dego kere bini ningi are
gulbeingwo. Ariya bunugna e ningi olo ningitqa ningi are gulbe di uratosib
tulan areboleboleingwas. Nurgo arebolebole di tamo bei na olo yaingwa
keresai. 23 Bati deqa ningi olo e anjam bei nenembgasai. E bole merngwai.
Ningi ijo fiam na ingi bei ga Abu pailyqab di a na ingi di engwas. 24 Ningi
nami ijo fiam na Qotei pailyosaiogneb. Ariya bini ningi ingi bei oqajqa are
sognimga ningiijo fiam na Qotei pailyoqniy. Osib deqa ningi injgi di osib tular
areboleboleingwas.”

Yesus a mandam endeqa singila kalil gotranyosiq tigelejunu

25 Osiqa Yesus a olo marej, “E ningi yawo anjam merngognam. Bunugna e
oloyawo anjam bei ningi merngwasai. Anjam aqa damu geregere plaltosiy ijo
Abu ga merngogngai. 26 Bati deqa e segi ningi ga Abu pailyqasai. Ningiijo fiam
na Abu pailyogngab. 27Ijo Abu a segi na ningi qalaqalaingeqnu. Di kiyaqa?
Ningi e qalaqalaiboqnsib e Qotei agaq na bem degsi poingeqnu deqa. 28 Nami
e ijo Abu aqaq na bosim mandamgq aiyem. Sokifiala e 0lo mandam uratosiy
aqaq olo oqwai.”

29 Onaqa Yesus aqa angro nangi aqa anjam di qusib minjeb, “Od, endego
ni boleq di anjam ubtosim mergonum. Ni yawo anjam mergosai. 30 Deqa
bini iga poigwo, ni kumbra kalil ga qalieonum. Deqa iga ni anjam bei
nenemmgasai. Ni namoqna gago nenem qalieonum. Utru deqa iga ni qa
gago areqalo singilatosim maronum, bole, ni Qotei agaq na bem.”

31 Onaqa Yesus na kamba minjrej, “Ningi e qa nungo areqalo singilatonub
e? Di keretonub. 32Ningi quiy. Bati bei bqas agi bqo. Sokifiala jeu tamo nangi
na ningi teteingibqa ningi kalil segisegiosib nungo qureq jaraiqab. Jaraiyibga
e segi sqai. Bole, e segi sqasai. Ijo Abu a e ombla sqom. 33 E anjam endi
ningi merngeqnum. Di kiyaqa? Ningi na e beterbosib are lawo sqajqa deqa.
Bole, ningi mandamq endi gulbe koba ogngab. Di ungum. E segi na mandam
endeqa singila kalil gotragyosim tigelejunum. Deqa ningi are singilatosib
soqniy.”

17

Yesus a aqa angro nangi qa pailyej

1Yesus a anjam degsi marsiq koboonaga lan goge tarosiqa Qotei endegsi
pailyej, “O Abu, bati brantqo. E ino segi Angro qujai unum deqa ni ijo fiam
kobaqujatimga e kamba dego ino fiam kobaqujatqai. 2 Ni e singila ebem.
Singila dena e na tamo ungasari kalil nangi taqatnjrogngai. Osiy tamo kalil
ni na ebem qaji nangi yambile enjritqa nangi nambile gaigai sqab. 3 Nambile
gaigai sqajqa kumbra agiende. Tamo e na nambile enjreqnum gaji nangi ni
gabole qalieeqnub. Agini segi Qotei bole. Narngi e Yesus Kristus qa dego bole
galieeqnub. Agi ni na e qarinbonam mandamq aiyem. Nambile gaigai sqajqa
kumbra agide.

450 Abu, e mandamg endi ino fiam koba ti ino singila koba ti babtognem.
Osim wau kalil ni na ebem qgaji di yekritem. Nami mandam a brantosaison-
aga e ni ombla flam koba ti soqnem. Nam di ni na olo ebimga aqo ombla fiam
koba ti sqom.

6 “Tamo kalil ni na ebem qaji nangi di e na ino flam osornjrognem. Deqa
naggi ino anjam dauryoqneb. Nangi ino segi tamo soqneb deqa ni na nangi
mandam( endena elerjosim e ebem. 7 Bini nangi qalieonub, ingi ingi kalil ni
na e ebem qaji di inoq dena branteb. 8 Nangi degsib qalieonub. Di kiyaga?
Anjam Kkalil ni na e merbem qaji di e kamba nangi minjrnam nangi queb.
Qusib ni na e qarinbonam bem anjam di nango areqaloq di singilateb. Osib
endegsi poinjrej, e inoq dena bem.

9 “E nangi gqa ni pailmonum. E mandam qaji tamo ungasari nangi qa ni
pailmosai. Tamo ni na ebem qaji nangi qa segi e ni pailmonum. Di kiyaqa?
Nangi ino tamo unub deqa. 1°Ijo tamo kalil nangi di ino dego. Ino tamo kalil
nangi di ijo dego. Nafngoq dena e fiam kobaquja eqnum.

11 “E inoq olo bqai. Deqa e mandamq endi olo sqasai. Ariya tamo ni
na ebem qaji nangi mandamq endi sqab. O Abu, ino kumbra Kkalil tulay
boledamu. Ni segi qujai une saiqoji. Ino fiam koba ni na ebem qaji fiam dena
ni na ijo tamo nangi taqatnjroqnime. Amqa aqo aiyel are qujaitosim unum
dego kere nangi kamba are qujaitosib sqab. 12 E nangi koba na sosimga ino
flam kobaquja ni na ebem gaji iam dena nangi taqatnjroqnem. Deqa ijo afngro
beipadalosai. Angro qujai agi ninami padalqajqa giltem qaji a segi padalqas.
A padalamga ino anjam nergrenq di unu qaji di aqa damu brantqas. 13E olo
inoq bqai. Ijo segi arebolebole tulan kobaosim tamo ni na ebem gaji nangoq
di gaigai sqajqa deqa e mandamq endi sosimqa anjam endi maregnum.

14 “E na naggi ino anjam minjrognem. Utru deqa mandam qaji tamo
ungasari nangi na nangi jeutnjreqnub. Nangi mandam gaji tamo sai. Agie
dego mandam qaji tamo sai. 13 Ni na nangi jogqsim nangi mandam uratosib
lan) qureq ogqwajqa deqa e ni pailmosai. Nangi mandamq endi sognib ni
na nangi tagatnjrognim tamo uge Satan na narngi ugeugeinjraim deqa e ni
pailmonum. 16 Nangi mandam qaji tamo sai. Agi e dego mandam qaji tamo
sai. 17 Ino anjam kalil bole. Ni ino anjam bole di nangi minjrogne. Yimqa
anjam di naggo are miligiq di wauognimga nangi ino segi tamo tintin sqab.
18 Nami ni na e qarinbonam mandamgq aisim tamo ungasari nango ambleq di
sognem. Deqa e kamba tamo nina ebem qaji nangi qarinnjritqa mandam qaji
tamo ungasari nango ambleq di sqab. 19 E nangi qa are qalsiy ijo segi jejamu
ni emekritgai. Ijo kumbra dena nangi ino segi tamo tintin sosib ino anjam
bole dauryoqngab.

20“E ijo angro 11 nangi qa segini pailmosai. Bunugna nangiijo anjam mare
mare lagnibqa tamo ungasari gargekoba nangi nango anjam quoqnsib e qa
nango areqalo singilatogqnqab. E nangi qa dego ni pailmonum. 210 Abu, ni
ijjoq di unum. E dego inoq di unum. Agqo aiyel are qujaitosim unum. Ijo
segl tamo ungasari kalil nangi dego aqo aiyel koba na are qujaitosim sqajqa
deqa e ni pailmonum. Yimga mandam qgaji tamo urngasari nangi qalieqab,
ni na e garinbonam bem. 22 Aqo aiyel are qujaitosim unum. Nam koba
ni na ebem qaji di e kamba olo ijo segi tamo ungasari nangi enjrem. Di
kiyaqa? Nanggi dego aqo aiyel koba na are qujaitosim sqajqa deqa. 23 E ijo
segi tamo ungasari nangoq di unum. Ni ijoq di unum. Kumbra dena nangi
kalil dego aqo aiyel koba na are qujaitosim sqom. Sognimga mandam qgaji

tamo ungasari nangi na nangi unjrsibqa qalieqab, ni na e qarigbonam bem.
Osib qalieqab, ni e qalagalaibeqnum dego kere niijo segi tamo ungasari nangi
galaqalainjreqnum.

24«0 Abu, tamo urngasari ni na ebem qaji qure e sqai di nangi dego e ombla
qure dia sqom. E deqa ni pailmonum. Nangi e ombla sosibqga fiam koba
ni na ebem qaji di ungajga deqa ti e ni pailmonum. Nami ni mandam
atosaisosimqga nam koba di e ebem. Di kiyaqa? Ni na e qalagalaibognem
deqa. 250 Abu, ino kumbra kalil tulay bole tintin. Mandam gaji tamo
ungasari nangi ni qa qaliesai. Ariya e ni qa qgalie bole. Ijo segi tamo ungasari
nangi dego ni ga qalie bole. Deqa nangi qalieonub, ni na e qarinbonam bem.
26 E ino flam nangi osornjrognem. Nargi olo osornjrqai. Yimga ni na e
qalaqalaibeqnum dego kere nangi ino qalaqalaiyo kumbraq di sqab. Amqa
e segi naygi koba na sqom.”

18

Judas a Yesus osiq jeu tamo nango banq di atej

1Yesus a degsi Qotei pailyosiq koboonaga a na aga angro nangi jogsiqa
koba na walwelosib Kidron ya dosib taqal beiq aisib nafiu agu beiq di
sogneb. 2Bati gaigai Yesus aqa angro nangi koba na nafiu agu dia koroogneb.
Deqa Yesus aqa angro Judas agi Yesus osim jeu tamo nango barnq di atqas qaji
a nafiu agu di qaliesoqnej. 3 Deqa a na gaja tamo gargekoba nangi warnal
ti lam ti sebru ti elenonab jogsiqa nafu agu deq gileb. Atra tamo kokba ti
Farisi ti nangi na nangi qarinnjrnab Yesus ojqa gileb. Rom nango gaja tamo
qudei dego nangi koba na gileb. 4 Gulbe kalil Yesus aqaq di brantgas qajidia
nami qaliesognej. Deqa qaja tamo nangi aqaq bonabga a nango areq aisiqa
nenemnjrej, “Ningi yai ga bonub?”

5 Onaga nangi na kamba minjeb, “Iga Yesus Nasaret qaji a qa bonum.”
Onaqa Yesus na minjrej, “E agiende.” Judas agi Yesus osiqa gaja tamo narngo
banq di atej qaji a nangi koba na tigelesoqneb. 6 Onaqa nangi Yesus aqa
anjam di qusibqa qore na ululonosib nereneb.

70naqa Yesus na olo nenemnjrej, “Ningi yai qa bonub?” Onaqa nangi na
minjeb, “Iga Yesus Nasaret qaji a ga bonum.” 8 Onaqa Yesus na minjrej, “E
nami merngonum, e agiende. Ningi e qa bonub di e segi ojiy. Ijo angro nangi
uratnjrib gileb.” 9 Yesus a nangi degsi minjrej deqa aqa anjam bei nami
marej gaji di aqga damu brantej. Agi a nami endegsi marej, “O Abu, tamo
nangi nl na ebem qaji bei e uratit padalqasai.”

100naqa jeutamo nangi Yesus ojeqnab Saimon Pita na aqa sebru osiga atra
tamo gate aqa kangal tamo bei gateq di qalqajga waiyej grotosiqa dabkala
segi gentetej. Kangal tamo di aqa fiam Malkus. 11 Onaga Yesus na Pita minjej,
“Ino sebru olo ate. E jagatir) koba oqai. Jaqatin di ya uge uyo bul. Di uyqai.
Ijo Abu na merbej, ‘Ni jaqatiy di oqam.””

Qaja tamo nanygi Yesus ojsib Anas aqa talq osib aiyeb
120naqa qaja tamo nangi ti nango gate koba a ombla na Yesus ojsib aqa barg
tonteteb. 13 Osib Kaiafas aqa sou Anas aqa talq osib aiyeb. Kaiafas a wausau
deqa Juda nango atra tamo gate soqnej. 14 Agi a nami Juda tamo kokba nangi
minjrej, “Tamo qujai a tamo urngasari kalil nangi qa moiqas di kere.”

Pita a marej, “E Yesus aqa angro sai”



Jon 18:15 201 Jon 18:31

15 Qaja tamo nangi Yesus osi aiyeqnabga Saimon Pita a qoreq na Yesus
dauryosiq aiyej. Yesus aqa angro bei dego a dauryosiq aiyej. Angro di atra
tamo gate a qalie. Deqa a Yesus dauryosiq torei jery miligiq gilsiq atra tamo
gate aqa talq di brantej. 16 Ariya Pita a siranme qala ogeq di tigelesoqne;j.
Onaqa Yesus aga angro agi atra tamo gate a qaliesogne] gaji a na siranme
taqato unaminjnaqa odyonada Pita osiqg ombla na jery miligiq gilsib tal qalaq
di tigelesogneb. 17 Onaqa siranyme tagato una a na Pita nenemyej, “Ni Yesus
aga angrokiyo?” Onaqa Pitana kamba minjej, “Eo. E aqa angrosai.” 18 Kangal
tamo nangi ti tal taqato tamo nangi ti yornjrnaqa nam tunguyosib amyuwo
areq di tigelesosib nam yorogneb. Onaga Pita a dego bosiq nangi koba na
tigelesosib nam yoroqneb.

Atra tamo gate a anjam gargekoba Yesus nenemyoqnej

19 Bati deqa atra tamo gate a anjam gargekoba Yesus nenemyoqnej. Yesus
aga angro nangi qa ti aqa anjam a na tamo ungasari nangi minjrognej qaji
deqa ti nenemyoqnej. 20 Onaga Yesus na kamba minje{, “E boleq di tamo
ungasari nangi anjam minjrognem. E bati gaigai Qotei tal miligiq di, atra tal
miligiq di, Juda nango koro sawaq di anjam palontognsim minjrognem. E
uliosim anjam minjrosaiognem. 2! Deqa ni kiyaqa e nenemkobaibeqnum?
Tamo uggasari ijo anjam quoqneb gaji nangi segl nenemnjrimga narngi na
mermgab. E anjam minjrognem qaji di nagngi qalie.”

22Yesus a atra tamo %ate degsi minjnaqga qaja tamo bei Yesus aqa areq di
tigelesoqnej qaji a ban lubtosiqa Yesus aqa ulatamuq di qalej. Osiqa minjej,
“Nikiyaqa atra tamo gate aqa medabu ojonum?” 23 Onaga Yesus na kamba
minjej, “E anjam maronum endi gisanamga ubtosim merbe. Ariya ijo anjam
boleamqa ni kiyaqa e lubonum?”

240naqa Anas na aga gqaja tamo narngi minjrnaqga Yesus osib atra tamo gate
Kaiafas aqaq gileb. Yesus aqa bar tonto qorbi sonaq osi gileb.

Pita a olo marej, “E Yesus aqa angro sai”

25 Saimon Pita a namyuwo areq di tigelesosiq jam yoreqnaga tamo qudeina
minjeb, “Ni dego Yesus aqa angro bei kiyo?” Onaqa Pita a saidosiq minjrej,
“Eo. E aqa angro sai.”

26 Onaqa atra tamo gate aqa kangal tamo bei na Pita minjej, “E ni kiyo Yesus
ombla nafiu aguq di sonam numonum?” Tamo di agi Pita na tamo dabkala
gentetej gaji aga was. 27 Onaqa Pita a olo saidosiq minjej, “Di e sai.” Pita a

egsi gisanoqalubtonaga tuwe anjame;j.

Juda tamo kokba nangi na Yesus osib Pailat aqa talq gileb

28 Onaga nobgolo malu qameqnaq Juda tamo kokba nangi na Kaiafas aqa
talq dena Yesus osib Rom nango mandor Pailat aqa tal kobaqujaq gileb.
Nangi tal miligiq gilosai. Nangi endegsib are qaleb, “Pailat a Juda tamo sai.
A sawa bei qaji tamo. Deqa iga aqa tal miligiq gilqa getento. Gago dal anjam
degsi unu. Iga aqa tal miligiq gilqom di iga une ti sqom. Deqa gago yori bati
koba brantimqa iga ingi uyqa keresaiigwas.” Nargi degsib are galsib deqa
nangi Pailat aqa tal miligiq gilosai. 29 Nangi oqeq di tigelesonabqa Pailat a
segi oqedosiq nangoq di brantej. Brantosiqa nenemnjrej, “Tamo endi aqa
une kiye qa ningi a osib ijoq bonub?” 30 Onaqa nangi na Pailat minjeb, “Tamo
endi a kumbra uge yosai qamu iga inoq osi bosai gamu.”

31 0Onaqa Pailat na olo minjrej, “Ningi a olo osi aisib nungo segi dal anjam
na aga une ga pegiyiy.” Onaqa nangi na kamba Pailat minjeb, “Iga Juda

tamo. Deqa iga na tamo moiyotqa keresai.” 32 Nangi Pailat degsib minjeb
deqa anjam bei Yesus a nami marej qaji di aqa damu brantej. Agi Yesus a
gam kiye na moiqas di a segi nami ubtej.

33 Onagqa Pailat a olo puluosiqa aqa tal miligiq gilsiq aga gaja tamo nangi
minjrnaqga nangi na Yesus osib aqa areq beb. Bonabqa Pailat na nenemyej,
“Ni Juda nango Mandor Koba e?” 34 Onaqa Yesus na kamba minjej, “Ni ino
segi areqalo na anjam di merbonum kiyo tamo qudei na e ga saimonub
qusim anjam di merbonum kiyo? Ni e merbe.” 35 Onaqa Pailat na olo minjej,
“E Juda tamo e? Sai. Ni que. Ino segi ler) agi Juda naggi ti atra tamo kokba ti
narngi na ni osib ijoq bonub. Deqa ni merbe. Ni une kiye yonum deqa ni osi
bonub?”

36 Onaga Yesus na minjej, “E mandam gaji mandor sosai. Degsi so qgamu
Juda naggi na e ojeqnab ijo wau tamo naggi yirinosib qoto itnjreb qamu.”
37 Onaqa Pailat na olo Yesus nenemyej, “Ni bole mandor e?” Onaga Yesus
na minjej, “Od, ni kere merbonum. E mandor. E anjam bole ubtqajga deqa
mandamg aisim njambabem. Tamo kalil anjam bole dauryeqnub qaji nangi
ijo anjam queqnub.” 38 Onaga Pailat na nenemyej, “Anjam bole di kiye?”

Juda nangi na Pailat minjeb, “Ni Yesus namburbasq di game!”

Pailat a degsi marsiqa olo ogedosiqa Juda tamo kokba nangoq gilsiqa
minjrej, “E tamo endi aqga jejamugq di une bei unosai. 39 Deqa e nungo kumbra
bei dauryqai. Wausau gaigai nungo yori bati koba branteqnaqga e na tamo
qujai tonto talq dena uratognsim engegnum. Deqa ningi na merbiy. Wausau
endeqa e tamo yai uratosiy engwai? E Juda nango mandor endi uratosiy
engwai e?” 40 Onaqga Juda tamo kokba nargi olo tular saidosib minjeb, “Ni a
uratim oqedaiq. Tonto tamo Barabas a uratim ogedem.” Nangi Pailat degsib
minjeb. Barabas a ler) ojo tamo.

19

10naqa Pailat a Yesus osiqa aqa qaja tamo nango barq di atsiqa minjrej,
“Ningi Yesus bu toqon na kumbainyiy.” Degsi minjrnaqa narngi na Yesus osib
bu toqgony na kumbainyeb. 2 Kumbainyosib koboonaqa nangi na sil luwit osib
lulumosib dena mandor kokba nango gate tatal bul gereiyosib aqa gateq
di atetosib singila na teqiyeb. Osib gara jugo olekoba lent mandor kokba
narngi gaigai jigeqnub deqaji bei osib Yesus jigeteb. A segi ga Mandor Koba
maroqgnej deqa nangi na kumbra degyeb. 3 Osib nangi Yesus aqa areq bosib a
misilinyognsib gisan na biniyognsib minjogneb, “O Juda nango Mandor Koba,
kaiye.” Nangi degsib Yesus misilinyoqnsib bar lubtosib aqga ulatamuq di
galogneb.

4 Onaqga Pailat a olo aqa talq dena oqgedosiqa Juda tamo kokba naggi
minjrej, “Ningi uniy. E Yesus aqa jejamuq di une bei yala unosai bole sai.
Ningi di qalieqajqa deqa e Yesus olo nungoq osi bonum.” 5 Degsi minjrnaqa
Yesus a oqedej. Gate tatal sil luwit na gereiyosib aqa gateq di ateteb gaji de
ti gara lent a jigeteb qaji de ti qorbi ogedej. Onaqa Pailat na minjrej, “Ningi
tamo endi uniy.”

6 Degsi minjrnaqa atra tamo kokba ti nango gaja tamo nangi ti Yesus unsi-
bqga nangi murqumyoqnsib Pailat wainyoqnsib minjogneb, “Ni a namburbasq
di qame! Ni a yamburbasq di qame!” Onaqa Pailat na minjrej, “Ningi segi na
Yesus osib namburbasq di qamiy. E aqga jejamuq di une bei unosai.” 7 Onaqa

Juda tamo kokba nangi na olo Pailat minjeb, “Yesus a segi ga marqo, ‘E Qotei
aqa Niri” Aqa une deqa a moiyem. Gago dal anjam degsi unu.”

8 Onaga Pailat a nango anjam di qusiqa a tulan ulaugetej. 9 Osiqa a olo
Yesus osiq tal miligiq gilsiqa nenemyej, “Ni sawa qabe qaji? Ni e merbe.”
Onaqga Yesus a mequmesoqnej. A na kamba anjam bei Pailat minjosai.
10 Deqa Pailat na olo minjej, “Ni anjam bei merbqasai e? Ni que. E tamo
kobaquja. Deqa e ni uratmit ni gilgam. E ni uratmgasai di ni namburbasq di
gainosim moiqam. Ni degsi poimosai e?”

110naga Yesus na Pailat minjej, “Qoteilan qureq di unu qaji a na ni singila
emosai qamu ni e gulbe bei ebqa keresai gamu. Deqa ino une kifiala. Ariya
atra tamo gate agi e ojsiq ino banq diatqo qaji aga une kobaquja.” 12 Yesus na
Pailat degsi minjnaq qusiqa olo oqedosiqa Juda tamo kokba nangi minjrej,
“Ungum. E Yesus uratit gilqas.” A nangi degsi minjreqnaqa nangi na olo
tulag saidognsib murqum%oqnsib minjoqneb, “Ni Yesus uratim gilaiq. Ni
a uratgam di ni mandor koba Sisar aqa wau tamo bolesai. Yesus a marqo, ‘E
segi mandor koba.” A degsi marqo deqa a na Sisar jeu atqo.”

13 Nanggi na Pailat degsib minjeqnab qusiqa a olo Yesus osiq ogedosiqa aqga
awo jaram kobaq di awoej. Pailat a gaigai tamo nango une qa peginjrqa
oqnsiq dia awooqnej. Jaram so gaji sawa di aqa flam Menir) Bijal. Hibru
anjam na “Gabata” mareqnub. 14 Juda nango yori bati koba brantqa lagnej
deqa yori bati aqa ingi ingi kalil gereiyosib atnab soqnej. Sery bati 12
onaq qanam jigeej. Deqa Pailat na Yesus osiga Juda tamo kokba nangi
minjrej, “Ningi nungo mandor koba uniy.” 15 Onaqa nangi tular lelenoqnsib
minjoqneb, “Ni a taqal waiy! Osim pamburbasq di qame!” Onaga Pailat na
nenemnjrej, “E nungo mandor koba osiy namburbasq di qamqai e?” Onaga
atra tamo kokba nangi na kamba minjeb, “Gago mandor bei saiqoji. Gago
mandor qujai agi Sisar.” 16 Onaqa Pailat a nango areqalo dauryosiga Yesus
osiq nango banq di atsiqa minjrej, “Ningi na Yesus 0sib njamburbasq di gamiy.”

Yesus a namburbasq di gainej

17 Pailat a Juda tamo kokba narfgi degsi minjrnaqa qaja tamo nangi Yesus
osib aqa qawarq di aqa segi namburbas atetosib a bar ojsib Jerusalem
uratosib osi gilsib sawa agu kifiala bei aqa fiam Tamo Gate Tanu di branteb.
Nam di Hibru anjam na “Golgota” mareqnub. 18 Di brantosib Yesus osib
pamburbasq di qameb. Tamo aiyel dego namburbasq di qameleneb. Yesus a
a.ml:ileg di tigeltosib tamo bei aqa bar) qonarnq di tigelteb. Bei aga bary woq di
tigelteb.

19 Onaga Pailat a anjam bei nengrenyosiq yamburbas mutu gogeq di ate;j.
A endegsi nengrenyej, “Yesus Nasaret gaji a Juda nango Mandor Koba.”
20 Sawa agu Yesus njamburbasq di gainteb qaji di Jerusalem f’oj om. Deqa Juda
tamo ungasari gargekoba nangi gile beoqnsib anjam Pailat na nengrenye;j
qaji di sisiyogqneb. Anjam di Hibru anjam na ti Rom nango anjam na ti
Grik nango anjam na ti turtosiq nengrenyej. 21 Onaqa Juda nango atra tamo
kokba nangi na Pailat minjeb, “ ‘Yesus a Juda nango Mandor Koba’ anjam
degsi nengrenyaim. ‘A marej, “E Juda nango Mandor Koba,” > anjam degsi
nengrenye.”

22 Onaga Pailat na minjrej, “Ungum. E anjam nengrenyonum degesogqnem.”

23 Ariya qaja tamo nangi na Yesus namburbasq di qamsibqga aqa gara elenqa
marsib gilteleneb. Giltelenosib tumbol golge ateb. Aqa gara jugo olekoba di
gara banga qujai na gereiyeb. Gara barnga bei na totoryosai. Gara di tulay
boledamu. 24 Deqa gaja tamo nangi segi segi qairosib mareb, “Iga gara di



Jon 19:25 204 Jon 19:39

bumbranyqasai. Iga menir silali alanonam tamo yai aqa menir na bunnjrqas
a na gara di oqas.” Degsib marsib meniy silali alageb. Naygi kumbra di yeb
deqa Qotei aga anjam bei nengrenq di unu qaji di aga damu brantej. Anjam
agiende, “Narngi ijo gara elenqa marsib giltelenqab. Giltelenosib menir silali
alanqab.”

25Yesus aqa ai wo aqa ai yala wo namburbas utruq di tigelesogneb. Maria
Makdala qure qaji wo Klopas aqa naur) Maria wo nangi aiyel dego bosib koba
na tigelesogneb. 26 Onaqa Yesus a tirosiga aqga ai wo aga angro agi a tulay
qalaqalaiyoqnej qaji de wo namburbas utruq di tigelesonab unjrsiqa aqa ai
metosiq minjej, “O ai, di ino angro.” 27 Osiqa angro di minjej, “Di ino ai.”
Onaqa bati qujai deqa angro dena Yesus aqa ai osiqa aqa segi talq di ombla
sosibqa tagatoqne;j.

Yesus a moiyej

28 Yesus a qalieed', wau kalil aga Abu na yej qaji di koboteﬂ'). Osiqa marej,
“E ya qarbqo.” A degsi marej. Di kiyaqa? Qotei aqa anjam bei nengrenq di
so qaji di aqa damu brantqajqa deqa. 29 Onaqa qaja tamo nangi Yesus aqa
anjam di qusibqga gara fiengi bei osib wain isa kobaq di tuqteb. Tuqtosib
namtar) bei aqa dani osib mutuq di gara fiergi qosisib osib Yesus anaiyqajqa
soqtosib agqa medabuq di ateb. Wain di ya nobu bei namburbas utruq di
nami atnab soqnej qaji dena tigsib Yesus anaiyeb. 30 Onaqa Yesus a wain isa
koba di uysiqa marej, “Bini e ijo wau kobotonum.” Degsi marsiqa aqa gate
gulainosiqga mondor titosiq moiye;j.

Qaja tamo bei na Yesus aqa jar bangaq di gamej

31Juda nango yori bati koba brantqa laqnej deqa yori bati aqa ingi ingi
kalil gereiyosib atnab soqnej. Nebe yori bati. Deqa Juda naygi mareb,
“Iga yori bati qa tamo nangi namburbasq di uratnjrim sqasai.” Osib nangi
Pailat aqga areq bosib minjeb, “Niino gaja tamo nangi minjrimqa gilsib tamo
namburbasq di gainejunub qaji nango singa gentetnjribqa urur morenabga osib
subq atqgab.” 32 Onaqa Pailat a nafgo anjam di qusiqa odosiq aqa qaja tamo
qudei qarinnjrnaq gilsib tamo aiyel Yesus koba na namburbasq di gainesogneb
gaji nango singa gentetnjreb. 33 Osib Yesus aqa areq gilsib uneb a nami
moiyej. Deqa nangi aqa singa gentosai. 34 Onaqa gaja tamo bei na aqa qaja
osiq Yesus aqa jar bangaq di qamnaq ler ti ya ti aiyej. 35 Nangi kumbra di
yonabt}a e ijo segi namdamu na unem. E kumbra deqa saognsim lagnum. E
segi qalieonum, 1jo anjam bole. Deqa ningi qusib nungo areqaloq di singilatiy.
36 Qaja tamo nangi kumbra di yeb deqa Qotei aga anjam bei nengrenq di
so gaji di aqa damu brantej. Agi endegsib nengrenyeb, “Nangi aqa tanu bei
gentqasai.” 37 Qotei aqa anjam bei dego aqa damu brantej. Anjam agiende,
“Narngi qaja na aqa jar bangaq di gamsibga a koqyesqab.”

Tamo aiyel na Yesus aqa jejamu osib sub bunujq di ateb
38 Onaqga tamo bei aqa fiam Josep a Yesus aqa jejamu osim subq atga

marsiga Pailat a nenemyqa gilej. Josep a Arimatea qure qa{i. A Yesus
dauryoqnej qaji. A Juda tamo kokba nangi ulainjrsiq deqa uliosiq Yesus
dauryoqnej. A boleq di dauryosaiognej. Ariya a Pailat aqa areq gilsiqa
nenemyej, “Ni e odbimga e Yesus aga jejamu osiy subq atqa kere e?”
Onaqa Pailat na Josep odyonaqga a Yesus aqga jejamu osiq subq atqa gilej.
39Nikodemus agi nami qolo Yesus aqaq gilej qaji a dego Josep ombla na Yesus
aqa jejamu osib subq atqa gileb. Nikodemus a gilga osiqa nam so aqa ﬁa
quleq ti utru aiyela turtosiq gereiyosiq osi gilej. Nam so aqa ya di aqa gulbe

30 kilogram. 40 Onaqa nangi aiyel Yesus aqa jejamu osib gara boledamu na
dalaosib nam so aqa ya di osib aqa jejamuq diliyeb. Juda nangi na tamo subq
atqa oqnsib degyeqnub.

41Sawa Yesus jamburbasq di qameb qaji qalaq di nafiu agu bei soqnej. Nafiu
agu dia sub bunuj bei sognej. Sub dia nami tamo bei atosaisogneb. 42 Sub
di isaq di sosai. A jojom di sognej. Juda nango yori bati aqa ingi ingi kalil
gereiyqa bati brantej deqa nangi aiyel na Yesus aga jejamu osib sub miligiq
dijugeb.

20

Yesus a subq na tigelej

1Yesus a subq di sonaq yori batiej. Olo nebeonaga nobgolo ambru Maria
Makdala qure qaji a tigelosiqa Yesus aqa subq gilej. Gilsiq nam atej meniry
kobaquja sub me getenteb qaji di waqosiq taqal di sonaq unej. 2 Unsiqa
olo puluosiq urur ti aisiq Saimon Pita wo Yesus aqa angro agi a tulay
galaqalaiyoqnej gaji de wo nangi aiyel itnjrsiqa minjrej, “Gago Tamo Koba
aqa jejamu subq dena osib jaraiyonub. Qabia kiyo atonub di iga qaliesai.”

3 Degsi minjrnaqa Pita angro de wo nangi anjam di qusibqa Yesus aqa sub
unqajqa gileb. 4 Nangi aiyel gurgurosib gilognsib angro dena Pita buyyosiqa
namoosi gilsiq subq di brantej. 5 Osiq sub meq di tigelosiqa miligi tirosiq
gara Yesus dalaeb qaji di sonaq unej. A sub miligiq aic?losai. 6Onaqga Saimon
Pita a bunugna bosiq torei sub miligiq aiye;j. Aisiq a dego gara Yesus dalaeb
3aji diunej. 7 Gara mutu bei Yesus aqa gate qoseteb qaji dilubosiq tagal beiq

isonaq unej. Gara mutu di gara qudei ti turtosiq sosai. A segiq di soqne;.
8 Onaqa ayngro namo subq di brantej qaji a dego sub miligiq aiyej. Aisiq gara
di unsiq marej, “Bole.” 9 Bati deqa nangi aiyel Qotei aqa anjam bei nengrenq
di so gaji di aqga utru geregere poinjrosaisognej. Anjam agiende, “Kristus a
olo subq na tigelqas.” 10 Ariya nangi olo puluosib nango qureq aiyeb.

Maria Makdala qaji a Yesus unej

11 Onaqga Maria a sub qalaq di tigelesosiqa akamoqnej. Akamognsiqa sub
miligi tirej. 12 Tirosiqa la angro aiyel sub miligiq di sonab unjrej. Nangi gara
gat jigsib Yesus neioteb qaji lumeq di awesoqneb. Bei gateqsi bei singagsi
awesoqneb. 13 Awesosibqa Maria minjeb, “Una, ni kiyaga akameqnum?”
Onaqga minjrej, “Nangi ijo Tamo Koba osib jaraiyonub. Qabia kiyo atonub
di e qaliesai.” 14 Maria a nangi degsi minjrsiq bulosiqa aqa qoreq di Yesus a
tigelesonaq unej. A qaliesai, di Yesus.

15 Onaga Yesus na Maria minjej, “O una, ni kiyaga akameqnum? Ni yai
unga bonum?” Onaqa Maria a are qalej, “Tamo endi a nafiu agu taqateqnu
kiyo?” Degsi are qalsiq minjej, “Ni na kiyo ijo Tamo Koba osim sawa qabia
atonum di merbimga e gilsiy oqgai.” 16 Onaqa Yesus na minjej, “O Maria.”
Degsi minjnaga Maria a Yesus ga poiyonaqa areiyosiq minjej, “O Rabonai.”
Di Hibru anjam. Aqa damu, “O Qalie Tamo Koba.” 17 Onaqga Yesus na Maria
minjej, “Eijo Abu aqaq oqosaiunum deqa ni e ojaim. Niijo wasnangoq gilsim
endegsi minjre, ‘Yesus a marqo, “E ijo Abu aqaq olo oqwai. Ijo Abu agi nungo
Abu dego. Ijo Qotei agi nungo Qotei dego.” * Ni gilsim nangi degsi minjre.”

18 Onaqa Maria Makdala qaji a Yesus aqa anjam di qusiqa gilsiq Yesus aqa
angro narngi itnjrsiga minjrej, “E gago Tamo Koba a unonum.” Osiqa anjam
kalil Yesus na minjej qaji di olo nangi sainjrej.

Yesus aqa angro nangi na a uneb

19 Yori bati koboosiq bilaqtonaqa Yesus aqa angro nangi tal bei gogetosib
siragme kalil gandimtelenosib warum miligiq di sogqneb. Naggi Juda tamo
kokba narngi ulainjrsib deqa degyeb. Onaqa bati qujai deqa Yesus a tal
miligiq di brantosiqa nango ambleq di tigelosiq minjrej, “O ijo angro, ningi
are lawo soqniy.” 20 Osiqa aga bany ti jar banga ti nangi osornjrej. Onaqa
nangi kalil Tamo Koba a unsibqa tulan areboleboleinjrej. 21 Onaqa Yesus
na olo minjrej, “Ningi are lawo soqniy. Ijo Abu na e qarinbej dego kere e
ningi qaringeqnum.” 22 Yesus na aqa angro nangi anjam degsi minjrsiqa aqa
mondor puynjrsiqa minjrej, “Ningi Qotei aqa Mondor Bole oiy. 23 Ningi tamo
ungasari nango une kobotetnjrqab di Qotei a dego nango une kobotetnjrqgas.
Ariya nifgi tamo urngasari nango une kobotetnjrqgasai di Qotei a dego naggo
une kobotetnjrqasai.”

Tomas a Yesus unej

24Yesus a nangoq di brantej di Tomas a nangi koba na sosai. Tomas a Yesus
aga angro 12 deqaji bei. Aqa fiam bei Didimus. 25 Onaqa Yesus aqa angro
narngi gilsib Tomas itosib minjeb, “Iga gago Tamo Koba a unonum.” Degsi
minjnabga a nango anjam di qunaq ugeiyonaq minjrej, “E ijo namdamu na
Yesus aqa ban bile tutu na qameb qaji pirigi di unsiy ojqai di e marqai, ‘Bole.’
E aqa jar banga qaja na qameb qaji pirigl di dego unsiy ojqai di e marqai,
‘Bole.” E ungasai di e bole qa marqasai.”

26 Ariya bati 7 koboonagqa Yesus aga angro nangi olo tal miligiq di sogqneb.
Tomas a dego nangi koba na sogneb. Siranme kalil gandimesonabqa Yesus a
tal miligiq di brantosiqa nango ambleq di tigelosiq minjrej, “O ijo angro, ningi
are lawo soqniy.” 27 Osiga Tomas minjej, “O Tomas, ni ino ban gei naijo barg
bile qameb qaji pirigi ojsim unime. Ino bar waiyosim ijo jar banga qameb
gaji pirigi dego oje. Areqalo aiyeltaim. Areqalo qujaitosim e ga ino areqalo
singilat.” 28 Onaga Tomas na Yesus minjej, “O Yesus, ni ijo Tamo Koba. Ni ijo
Qoteidego.”

29 Onaqa Yesus na olo Tomas minjej, “Ni ino jamdamu na e nubsim deqa
ino areqalo e ga singilatonum e? Ariya tamo urgasari nango amdamu na
e nubosaieqnub qaji nangi e gqa nango areqalo singilatqab di nangi tulay
areboleboleinjrqgas.”

Jon a anjam endi nengrenyej di aqa utru
30 Yesus a Qotei aga manwa tulay gargekoba aqa angro nango yamdamugq
di yoqnej. E aga manwa quja quja segi buk miligiq endi nengrenyonum. 31 E
anjam endinengrenyonum. Dikiyaqa? Ningi sisiyosib Yesus ga nungo areqalo
singilatosib a bole Kristus Qotei aqa Niri degsi poingwajqa deqa. Osib ningi
Yesus aqa fiam na njambile gaigai sqajga deqa.

21

Yesus aqa angro 7 nangi na Yesus uneb

10nagqa bati bei Yesus a Taiberias ya agu qalaq di sosiga aqa angro nangoq
di olo brantej. E deqa kifiala saqai. 2 Ya agu qalaq di Yesus aga angro 7
naggi sogqneb. Angro bei Saimon Pita. Bei Tomas aqa fiam bei Didimus. Bei
Nataniel. Nataniel aga qure utru Kana. Kana a Galili sawaq di unu. Sebedi
aqa niri aiyel nangi dego ya agu qalaq di sogneb. Ariya Yesus aqa angro aiyel
dego narggi koba na sogqneb. 3 Onaga Saimon Pita na nangi minjrej, “E qe
oqajga deqa kakan waiyqa aiyeqnum.” Onaqa nangi na minjeb, “Iga kalil

koba na aiqom.” Degsi minjsib narngikoba na aisib qobury gogetosib yarobuq
ogsib kakarn waiyoqneb. Di golo. Waiyeqnab nebeej. Nangi qe bei osai bole
sai.

4 Nobgolo ambru nangi qobur miligiq di sosib nam ateb Yesus a alile di
tigelesonaq uneb. Nangi qaliesai, di Yesus. 5 Deqa a na nenemnjrej, “O ijo
afgro, ningi ge onub e?” Onaga nangi na minjeb, “Eo. Iga ge osai.” ¢ Onaqa
minjrej, “Ningi qoburn aqa qala bei bany woq di kakarn waiyiy. Waiyosib ningi
ge ogab.” Onaqga nangi Yesus aqa anjam di dauryosib bay woq di kakar
waiyeb ge tulan ani eb. Qe di tularn gargekoba deqa nangi na soqtosib qobur
goge di atqga keresaiinjre;j.

70Onaqa Yesus aqa angro agi a tulan qalaqgalaiyoqnej qaji a na Pita minjej,
“Tamo di gago Tamo Koba.” Onaga Saimon Pita a anjam di qusiga aqa gara
jugo wauqa osiq piqtej qaji di olo jigsiqa qoburn dena prugosiq yaq aisiq
gawainosiq Yesus aqa areq gilej. 8 Yesus aqa angro qobur miligiq di soqneb
gaji nangi alile jojom 100 mita. Deqa kakar qe na magesonaq nangi qobur
na titosib aisib alile di tiryeb.

9 Alile di tiryosib nam ateb di Yesus a nami yam tunguyosiq qe koitonaq
pamyuwoq di sonaq uneb. Bem qudei dego sonaq uneb. 10 Deqa Yesus na
minjrej, “Ningi ge onub di qudei osi boiy.” 11 Onaqa Pita a olo qobuy
gogetosiqa kakar qe ti titosiq alile di atej. Qe di kokba. Qe kalil sisiyeb 153.
Di ge gargekoba. Ariya kakar) yala branosai.

12 Onaqa Yesus na minjrej, “Ningi bosib ingi uyiy.” Angro bei na yala
nenemyosai, “Ni tamo yai?” Degosai. Nangi qalie, di nango Tamo Koba.
13 Onaga Yesus a namyuwo jojomyosiqa bem ti qe ti di osig nangi anainjronaq
uyeb.

14 Yesus a subq na tigelosiqa aqa angro nangoq di brantoaiyeltej. Bini
galubqo.

Yesus na Pita minjej, “Niijo kaja du du nangi gereinjrime”

15 Nangi ingi uynab koboonaga Yesus na Saimon Pita nenemyej, “O
Saimon, Jon aqga yiri, ni ijo angro kalil nangi bunnjrsimga ni segi e tulay
galaqalaibeqnum e?” Onaqa Pita na minjej, “Od, Tamo Koba, ni qalieonum,
e ni qalagalaimegqnum.” Onaqga Yesus na minjej, “Ni ijo kaja du du nangi
gereinjrime.”

16 Osiqﬁ olo Pita nenemyej, “O Saimon, Jon ada niri, ni e tulay
galaqalaibeqnum e?” Onaqa Pita na minjej, “Od, Tamo Koba, ni qalieonum,
e ni qalagalaimeqnum.” Onaga Yesus na minjej, “Ni ijo kaja nangi taqat-
njrime.”

17 Osiga olo nenemyej, “O Saimon, Jon aqga niri, ni e galagalaibeqnum
e?” Yesus na Pita anjam di nenemyogqalubtej deqa Pita a are gulbeiyonaq
minjej, “O Tamo Koba, ni kumbra kalil qa qalie. Deqa ni galieonum,
e ni qalaqalaimeqnum.” Onaqa Yesus na olo minjej, “Ni ijo kaja nangi
gereinjrime.

18 “0 Pita, e bole mermqai. Ni afngro wala sosimqa ni ino segi areqalo
dauryoqnsim sawa ni gilqajqa are soqnej qaji deq gilognem. Ariya bunugna
ni geliosimga ino bar aiyel soqtim tamo bei na ni tontmosim sawa ni
gilgajga asgimqas gaji deq osi gilqas.” 19 Pita aga moigajqa gam di Yesus na
ubtosiqa degsi minjej. Pita a gam dena moiyim Qotei aga fam goge oqwas.
gita % i qalieqajqa deqa Yesus na degsi minjej. Osiga Pita minjej, “Ni e

aurbe.”



Jon 21:20 208 Jon 21:25

Anjam getento

20 Osiqa Yesus a Pita ombla walwelognsibga Pita a bulosiqa angro Yesus
na tulan qalaqalaiyognej gaji a nangi aiyel daurnjreqnaq unej. Angro di
agi nami Yesus aqa angro nangi koba na ingi uyoqnsibqa a Yesus beteryosiq
nenemyej, “O Tamo Koba, angro yai na ni osim jeu tamo nango banq di
atqas?” 21 Deqa Pita a angro di unsiga Yesus nenemyej, “O Tamo Koba,
bunugna ino afgro di a kumbra kiye turqas?” 22 Onaqa Yesus na Pita minjej,
“Arngro di a moiyosaisoqnimga e olo bqai degsi minjitqa ni deqa are koba
galaim. Di ino wau sai. Di ijo wau. Ni e daurbe.” 23 Yesus na Pita degsi
minjej. Deqa angro di a moiqasai anjam di sawa sawaq gileqnaqa Kristen
was kalil nangi quogneb. Angro di a moiqasai Yesus na Pita degsi minjosai.
A naminjej, “Angro di a moiyosaisogqnimga e olo bqai degsi minjitqa ni deqa
are koba qalaim.”

24Yesus aqa angro di agi e segi. E na anjam endi nengrenyonum. E ijo segi
namdamu na Yesus aqa kumbra kalil endi unsim deqa nengrenyonum. Iga
galieonum, ijo anjam endi bole.

25Yesus a mandamq endi sosiqa a kumbra tular gargekoba yoqnej. Deqa e
are qalonum, Yesus aga kumbra kalil deqa nengrenyqom di buk tular) tumbol
kobaosim sawa sawa kalilq di maqosim sawa atqa keresaiqgas.

YESUS AQA ANJAM MARO TAMO NANGI

Yesus na aqa Mondor qarinyim aqa angro nangoq aiqas

10 Tiofilus, e nami anjam bei nengrenyosim inoq qarinyem. Kumbra kalil
Yesus a yoqnej gaji deqa ti anjam kalil a na tamo ungasari nangi minjrognej
qaji deqa ti utruq na negngrenyem. 2 Nepgrenyosim gilsimga Qotei na Yesus
osiq lay qureq oqgej di patem. Yesus a lan qureq oqosaisosiga aga segi angro
giltnjrej qaji nangi koroinjrnaga Mondor Bole na aqa medabu singilatetonaqa
minjrej, “Ningi ijo wau ojoqnsib ijo anjam mare mare laqniy.” 3 Yesus a
jaqatin osiq moisiq olo nambile sosiqa aqa angro nangoq di brantognsiqa
manwa gargekoba yeqnaqga narngi unogneb. Unoqnsib marogneb, “Bole.”
Bati 40 ga a nangoq di brantognej. Brantoqnsiqa Qotei a tamo urngasari nango
Mandor Koba sosim nangi taqatnjrqas anjam di minjroqnej. 4 Onaqa bati
bei Yesus na aqa angro nangi di olo koroinjrsiqa minjrej, “Ningi Jerusalem
urataib. Ijo Abu aga Mondor ningi nami engwa marej qaji deqa tarinoqnsib
soqniy. E nami ningi deqa merngognem. 5Jon a ya na tamo ungasari nangi
yansnjroqnej. Ariya bati qudei koboamqa e Mondor Bole aqa singila na ningi
yansygwai.”

6 Onaga bati bei Yesus a olo aga angro nangi koroinjrnaga nangi na
endegsib nenemyeb, “O Tamo Koba, bini bati endeqa kiyo ni na Rom nango
singila kobotosim iga Israel tamo ungasari singila egimqa iga kamba mandam
endi tagatqom?” 7 Onaqga Yesus na minjrej, “Ningi bati di qalieqa maraib.
Di nungo wau sai. Di ijo Abu agqa wau. A segi na bati di giltej unu. 8 Ariya
Mondor Bole a nungoq bamgqa ningisingila osib e qa anjam mare mare lagniy.
Ningi Jerusalem endia, Judia sawaq di, Samaria sawaq di, sawa sawa Kkalil
keretosib e ga anjam mare mare lagniy.”

Yesus a lan qureq oqej
9Yesus na aqa afgro narngi anjam degsi minjrsiqa a mandam uratosiq lay
goge ogeqnaga nangi a koqyesogneb. Onaqa lanbi na a kabutonaqa nangi
a olo unosai. 10-11 Nangi lan) goge tarosib nam ateqnabga tamo aiyel gara
qat jigeb qaji nangi bosib nango areq di tigelosib minjreb, “O Galili tamo,
ningi kiyaqa lay goge tarosib nam ateqnub? Yesus a ningi uratrngsiqa lan goge
ogeqnaq ningi unonub mondor a degsim olo bqgas.”

Yesus aqa angro nangi na tamo bei giltonab a Judas aqa sawa ej

1213 Mana nangi soqneb qaji aga fiam Oliv mana. Mana di Jerusalem
jojomq di unu. Naggi dena olo puluosib Jerusalem aisib tal gogetosib nango
warum bei gogeqsi nangi gaigai soqneb qaji deq gileb. Yesus aqa aggro
warum deq gileb qaji nango fiam agiende. Pita, Jon, Jems, Andru, Filip,
Tomas, Bartolomyu, Matyu, Alfius aqa niri Jems, Jems bei aqa niri Judas,
Saimon agi nami Rom nangi winjrqajga marognej qaji. Yesus aqa angro
11 naggi di warum deq gileb. 14 Nanggi ti ungasari qudei ti Yesus aqa was
nangi ti aqa ai Maria dego nangi koba na gaigai warum dia korooqnsibqga
are qujaitognsib Qotei pailyoqneb.

15 Bati bei tamo ungasari 120 Yesus qa nango areqalo singilateb qaji nangi
koroosib sonabga Pita a nango ambleq di tigelosiga minjrej, 16-17 “O ijo was
ningi quiy. Qotei aga anjam bei nengrenq di unu qaji di aqa damu bini

brantqo. Anjam di aga damu Qotei a nami brantqa marej deqa agi brantqo.
Anjam di Qotei aga Mondor na Devit minjnaq qusiqa nengrenyonaq sognej. A
Judas qa nengrenyej. Judas agi iga koba na sosimga Yesus aga wau ojogqnem.
Ningi qalie, bunugna a na jeu tamo nangi gam osornjrnaqa Yesus ojeb.” Pita
anarngi anjam degsi minjre;j.

18Judas aqa kumbra tularn uge. Agakumbra uge agiende. Juda tamo kokba
nangi na a silali yonabga Yesus osiqa nango banq di atej. A silali di osiqa
mandam taqal bei awaiyej. Awaiyosiga a mandam dia ulofosiqa aqa mene
paraonaqa bi bilenjej. 19 Bunugna tamo ungasari kalil Jerusalem di sogqneb
gaji nangi deqa qusibga mandam di aqa fiam “Akeldama” waiyeb. Di nango
segi anjam na fiam waiyeb. Nam di aqa damu, “Len) Aiqajqa Mandam.”

20 Ariya Pita a olo marej, “Devit a nami Qoteilouqga buk miligiq di Judas ga
endegsi nengrenyej, ‘Aqa tal lana sqas. Tamo bei na olo aqa tal oqasai.” Osiqa
olo Judas ga endegsi nengrenyej, ‘Tamo bei na kamba aqa wau ojgas.’

21“Deqa ijo was ningi quiy. Iga tamo bei giltonamga a na Judas aqa sawa
osim iga ti Yesus aqa wau ojgom. Iga nami Tamo Koba Yesus dauryosim
lagnamga bati deqa tamo narngi iga koba na sogqnem deqaji bei giltqgom.
22Jon yansnjro qaji aga bati gqa Yesus na aga wau utru atej dena bosi bosiq
Qotei a Yesus yaigosiqa lan qureq oqgej. Bati deqa tamo nangi iga koba na
sognem deqaji bei giltonamga a iga ti Yesus aga wau ojqom. Ojsimga Yesus
a moisiq olo subq na tigelej deqa mare mare lagnqom.”

23 Pita a nafngi anjam degsi minjrnaqa nangi na tamo aiyel giltnjreb. Josep
Matias wo giltnjreb. Josep aqa fiam bei Barsabas. Aqa fiam bei Jastas.
24 Nayggi aiyel giltnjrsibqa endegsib pailyeb, “O Tamo Koba, ni tamo kalil
nanfgo areqalo qalie. Deqa tamo aiyel endi ni yai giltqam di iga osorgimqa
tamo dena Judas aga sawa osim aga wau ojqas. 25 Judas a wau di uratosiqa
moisiq sawa uge ni nami a aiqajqa giltem qaji deq aiyej.” 26 Nangi degsib
pailyosib koboonaga tamo yai nakamba Judas aga wau ojgas deqa marsibqa
meniy silali alaneb. Alanonabqa Matias aga menin na bunyej. Deqa nangi
Matias giltonabga a Yesus aga anjam maro tamo 11 nangi koba na sosib
wauoqneb.

2

Qotei aqa Mondor a mandamgq aiyej

1-2 Onaqa Juda nango yori bati koba fiam Pentikos di brantej. Juda nango
moma nangi nami ingi meli bunuj otoreleneb. Deqa olo are qalqajga yori
bati brantonaqa Yesus aqa tamo ungasari nangi tal qujaiq di koroosib sogneb.
Sonabqa lan goge na jagwa koba anjam ato bulosiq tal nangi awesoqneb qaji
deq aiyej. Aisiq tal keretej. 3 Onaqa ingi bei a nam pulor bulosiqa aisiq segi
segiosiga nango gateq di awoelernonaq uneb. 4Bati deqa Mondor Bole a nagngo
segi segi are miligiq aisiq mer bulyetnjrnaqa nangi kalil qure utru segi segi
narngo anjam marelenoqneb.

5Bati deqa Juda tulan gargekoba sawa sawa kalilq di nambabeb gaji nangi
Jerusalem di sogneb. Nangi kalil Qotei qalouogneb qaji. ¢-7Jagwa koba di an-
jam ato bulonaqa nangi kalil queb. Qusibqa manwa di unqajqa bosib koroeb.
Koroosib nango segi segi qure utru anjam Yesus aga tamo ungasari nangi na
mareqnab qusibga prugugetoqneb. Osib maroqneb, “Tamo ungasari kalil
endi Galili qaji. 8 Nangi kiyersib gago segi segi qure utruanjam mareqnab iga
queqnum? 9Iga qudei Partia, Midia, Elam, Mesopotemia, Judia, Kapadosia,

Pontus, Esia qaji. 10Iga qudei Frigia, Pamfilia, Isip qaji. Iga qudei Libia sawa
agi Sairini sawa jojom deqaji. Iga qudei Rom qaji. 11Iga qudei Juda tamo
tigtin. Iga qudei Juda nango lou dauryqa marsim narngo miligiq aiyem. Iga
qudei Krit. Iga qudei Arebia gaji. Nangi kiyersib gago segi segi qure utru
anjam na Qotei aqg manwa kalil gqa saeqnab iga queqnum?” 12 Juda kalil
nangi anjam degsib marsibga prugugetoqnsib segi segi maroqneb, “Endi
kumbra kiyero?” 13 Onaga nangi qudei yomuoqnsib maroqneb, “Nangi wain
bunuj uysib deqa nanariosib anjam lana lana mareqnub.”

Pita a anjam palontej

14 Onaqa Yesus aqa angro 11 naggi Pita ombla tigelosibga Pita na aqa
medabu waqtosiqa endegsi marej, “Ningi Juda ti tamo kalil Jerusalem endi
unub daji ningi ti ijo anjam endi qusib poingem. 15 Ningi maronub, ‘Tamo
ungasari nangi di wain uysib nanarionub.” Di sai. Endego nobqolo koba.
Wain uyqa bati sai. 16 Manwa ningi bini unonub qaji endeqa Qotei aqa
medabu o tamo Joel a nami marej. Agi a endegsi marej, 17 ‘Qotei a mardqo,
“Dinjo bati jojomognimqa e na ijo Mondor qarinyitqa tamo ungasari kalil
nangoq aiqas. Aisim nurngo angro mel ti nungo angro sebiy ti nangi singila
enjrimga nangiijo medabu osib anjam marogqngab. Nungo angro wala nangi
tinungo tamo bole bole nangi ti areqalo waqtetnjrognimga neio bulognsibqga
ijo kumbra gargekoba unogngab. 18 Bati deqa e na ijo Mondor garinyitqa
ijo wau tamo ti ijo wau una ti nangoq aisim singila enjrognimga nangi
ijo medabu osib anjam maroqngab. 19 Larn goge dia e manwa gargekoba
yoqngai. Mandamq di dego manwa gargekoba yoqnqai. Ler ti namyuwo ti
qurem koba ti qarinyit mandamg aiqas. 20 Serj ambrugas. Bai lentosim ley
bulgas. Amqa Tamo Koba a riay koba ti singila koba ti bqas. 21 Bati deqa tamo
ungasari gargekoba nangi Tamo Koba aqa fiam metosib pailyibqga a na naggo
pailyo qusim nangi kalil elenamga nangi so bole gaigai sqab.” ’ Qotei aqa
medabu o gaji tamo Joel a nami anjam degsi marej.

22 “Deqa Israel tamo ungasari, ningi ijo anjam endi quiy. Ningi qalie,
Qotei a Yesus Nasaret qaji aqa singila na manwa gargekoba nungo ambleq
di yoqnej. A degyoqnej. Di kiyaqa? Ningi poingwajqa, Qotei na a qarinyonaq
bej. 23 Bunugna Qotei na Yesus olo osiq nungo banq di atej. A nami kumbra
degyqa marsiq aqa segi areqalo dauryosiq degyej. Degyonaqa ningina Yesus
ojsib tamo uge nango banq di atnabga nangi a osib yamburbasq di qalnab
moiyej. Nungo kumbra dena ningi segi na Yesus galsib moiyoteb. 24 Onaqa
Qotei na Yesus olo subq na tigeltosiga moiyo aga gulbe kobotej. Deqa moiyo
na Yesus a olo ojqa keresai. 25 Agi Devit a nami Yesus qa endegsi marej,
‘Tamo Koba a bati gaigai ijo ulatamuq di sonaq e uneqnum.

A ijo bay woq di unu deqa e padalqasai.

26 Deqa e tulay areboleboleibeqnu. E arebolebole na anjam mareqnum.

O Qotel, ingi bole bole ni na e ebqajgqa marem qaji di e oqajqa tarifoqnsim
unum.

27Ni ijo qunuy uratim moiyo qureq aiqasai.

Ni ino segi angro bolequja ni na giltem gaji aqga jejamu dego subq di uratim
qusaqasai.

28 Nambile sqajqa gam di ni na e osorbeqnum.

Ni e ombla sqam deqa e tular) areboleboleibeqnu.’

Devit a nami anjam degsi mare;j.

29 0 ijo was, e bole merngwai. Gago moma Devit a moinaqa subq ateb.
Aga sub agi bini unu iga gaigai uneqnum. 30-31 Nami Qotei na Devit minjej,
‘Mondor ino moma narngi paraosibga lery dena tamo bei a nambabqas. Amqa
enatamo di giltitqa ni mandor koba unum dego kere a kamba ino sawa osim
Mandor Koba sqas.’” Qotei a nami Devit anjam degsi minjsiga aga anjam
di sipgilatosiqa olo minjej, ‘E ijo anjam di uratqasal. E dauryqai.” Devit a
Qotei aqa medabu o tamo sognej deqa kumbra Qotei na mondor) yqas qaji
di Devit a nami galieej. Osiqa Kristus qa endegsi marej, ‘Bunugna a subq
na tigelqas.” Osiqa olo marej, ‘Qotei na Kristus moiyo qureq di uratqasai.
Aqgajejamu dego subq di uratim qusaqasai.” 32 0 ijo was, Yesus qujai di Qotei
a subq na tigeltonaqa iga kalil namdamu na unem. Deqa bini iga a qa mare
mare lagnum. 33 A lan qureq ogsiq fiam kobaquja osiq Qotei aqa barn woq
di awoej. Osiqa Mondor Bole ningi nami enjgwa marej qaji di aqa Abu aqaq
dena yaiyosiqa garinyqo aiqoqa ningi unsib nungo dabkala na dego quonub.
34 Devit a subq na tigelosiq lan qureq oqosai. Ariya a Kristus gqa endegsi
marej,

‘Tam(]) Koba a na ijo Tamo Koba minjej,

“Niijo ban woq endi awo.

35 Awesognimga e ino jeu tamo kalil nangi elenosiy ino sorgomgq di atitqa ni
na nangi taqatnjrqam.”’

Devit a nami Kristus ga degsi marej.

36 “Deqa Israel tamo ungasari, ningi kalil endegsi poingem. Yesus agi ningi
na namburbasq di qalnab moiyej qaji a Qotei na olo giltosiqa a gago Tamo
Koba Kristus ham waiyej.”

Tamo ungasari gargekoba nangi are bulyosib yanso eb

37 Onaqa tamo urngasari nangi Pita aqa anjam di qunabga anjam dena
nafngo are qametnjrej. Deqa nangi na Yesus aqa angro nangi Pita ombla
minjreb, “O gago was ningi na mergiy. Iga kiyeronamqa Qotei na iga
elenamga iga padalqasai?” 38 Onaqga Pita na kamba minjrej, “Ningi segi segi
are bulyosib Qotei aqaq boiy. Babqa iga Yesus Kristus aga fiam na ningi
yansygonam Qotei na nurngo une kalil kobotetrgwas. Osim aqa Mondor Bole
ningi lana engwas. Awai saiqoji. 39 Qotei a nami marej, ‘E na ningi ti nungo
angro ti tamo kalil isa isaq di unub qaji nangi ti ijjo Mondor engwai.” Qotei
a nami degsi marej. Deqa ningi quiy. Gago Tamo Koba Qotei a aga anjam
di uratqasai. Tamo ungasari kalil a na metnjrim aqaq bqab qaji nangi aqa
Mondor enjrqas.”

40 Pita a anjam deqaji gargekoba singila na nangi minjrognej. Osiqa olo
endegsi minjrej, “Tamo ungasari bini bati endeqa unub qaji nangi kumbra
uge uge yoqnsib lagnub. Ningi nangi ti Qotei na padaltygaim deqa ningi
geregere nam atogniy.” 4! Pita a anjam degsi marnaga bati dega tamo
ungasari 3,000 nangi aqa anjam di qusib nango are miligiq di ateb. Osib
nangi yanso eb. Nangi Yesus ga nango areqalo singilateb deqa nangi tamo
ungasari nami Yesus ga nango areqalo singilateb qaji nango miligiq aisib koba
na soqneb.

Yesus aqa tamo ungasari kalil nangi are qujaitogqnsib sogneb
42Tamo ungasari Yesus ga nargo areqalo singilateb qaji nangi bati gaigaiaqa
anjam maro tamo nango anjam quoqnsib dauryoqneb. Nangi are qujaitoqn-
sib bem gentoqnsib uyoqnsibga Qotei pailyoqnsib sogneb. 43 Qotei na Yesus
aqa anjam maro tamo narngi di sigila enjreqnaqa nangi manwa gargekoba

yoqneb. Yeqnab Yesus aqa tamo ungasari kalil nangi manwa di unognsib
Qotei aqa fiam soqtogneb. 44 Tamo urngasari kalil Yesus qa nafngo areqalo
singilateb qaji nangi bati gaigai korooqnsibga are qujaitognsib soqneb.
Nango ingi ingi kalil di koba qaji degsib maroqnsib segi segi qa jei jeiyoqneb.
45 Nango mandam ti ingi ingi ti qarinyeleneqnab tamo qudei na awaiyoqnsib
silali enjreqnab oqnsib Yesus aqa tamo ungasari ingi ingi saiqoji nangi jeisib
enjrogneb. 46-47 Nangi bati gaigai are qujaitoqnsib sosibqa atra tal miligiq
di korooqnsib louogneb. Nanggo segi segi talq di dego koroognsibga bem
gentoqnsib uyoqneb. Narggi arebolebole ti lawo na sosibqa Qotei aqa fiam
soqtoqnsib koba na ingi uyoqneb. Degyeqnabqa tamo urngasari kalil nangi
narngo kumbra di unognsib nangi qa tularn areboleboleinjrognej. Bati gaigai
tamo ungasari qudei nagngi are bulyeqnab Tamo Koba a na naggi elerjeqnaqa
nangi bognsib tamo ungasari nami Yesus qa nango areqalo singilateb qaji
nargo miligiq aiyoqnsib koba na sogneb.

3

Pita Jon wo nangi na tamo singa qandamo boleteb

1-2 Bati gaigai bilaq sen kelinteqnaga Juda tamo urgasari nagngi atra tal
miligiq gilognsib dia Qotei pailyogneb. Pailyo bati bei Pita Jon wo nangi
aiyel pailyga marsib atra tal miligiq gilqa lagnabgqa tamo bei ai miligiq na
singa gqandamo nambabej gaji a atra tal siranme jojomq di awesoqne]. Bati
gaigai aga was nangi a qoboiyoqnsib boqnsib siranme jojomq di ateqnabqa
awooqnsiga tamo ungasari atra tal miligiq gileqnabqa silali qa nilnjrogne;j.
Siranme di aga fiam Siranme Boledamu. 3 Bati deqa Pita Jon wo nangi atra
tal miligiq gilga lagnabqga unjrsiqa silali qa pilnjrej. 4 Onaqa nangi aiyel
na tamo di koqyosibga Pita na minjej, “Ni aqo nige.” 5 Degsi minjnaqa
a are qalej, “Nangi aiyel silali bei ebqab.” Degsi are qalsiqa nargi aiyel
kognjresoqnej. ¢ Onaqa Pita na minjej, “E silali saiqoji. Ijo ingi bei unu
di ni emqai. Yesus Kristus Nasaret qaji aga fiam na e ni mermonum, ‘Ni
tigelosim walwel’” 7-8 Degsi minjsiqa aqa bau]1 woq di ojsiq tigeltonaga
aqa singa tombol singilaonab tigeloqujatosiq walwelej. Osiqa Pita Jon wo
naygi aiyel daurnjrsiqa atra tal miligiq gilsiq tulary areboleboleiyeqnaqa
pruprugoqnsiq Qotei aqa fiam soqtoqnej. 910 A degyeqnaga tamo urgasari
kalil nangi a unsibqga are koba qalogneb. Osib maroqneb, “Tamo singa
gandamo bati gaigai atra tal siranme jojomq di awooqnsiqa silali qa nileqnu
gajiagiadi”

Pita a atra tal miligiq di anjam palontej

11Tamo di a Pita Jon wo nangi aiyel daurnjrsiqlagqnaqga tamo ungasari kalil
nangi a unoqnsib are koba qalogqneb. Deqa nangi gurgur ti bosib atra tal
meq di Pita Jon wo sonabqa koba na koroogneb. Atra tal me di aga fiam
Solomon aqga Tal Me. 12 Tamo ungasari nangi bosib koroeqgnab Pita a nangi
unjrsiqa endegsi minjrej, “O Israel tamo ungasari, ningi kiyaqa aqo aiyel tamo
di boletonum unsibqga are koba qaleqnub? Ningi kiyaqa aqo aiyel nugsibqga
endegsib mareqnub, ‘Nango segi singila na ti kumbra bole na ti tamo di
boletonub walwelqo’? Ningi degsib maraib. 13 Qotei aga wau tamo Yesus
aqa singila na tamo di boleosiq walwelqo. Qotei a Abraham, Aisak, Jekop,
gago moma Kkalil nangi ti nango Qotei. A na Yesus lan qureq osi ogsiq fiam
kobaqujayej. Yesus qujai diningina osib jeu tamo nango banqdiateb. Onaqa
Pailat a olo Yesus tonto talq dena oqeq atgajqa marnaqa ningi na saideb.

14Yesus a Qotei aqa segi Tamo Boledamu. A une saiqoji. Ariya ningi na Yesus
qoreiyosib saidosib Pailat minjeb, ‘Tonto tamo bei oqgeq atsim ege.” Ningi
na Pailat degsib minjnabga a nungo anjam di dauryosiqa ler) ojo tamo osiqa
oqeq atsiq engej. 15 Ariya Yesus a segi njambile ga utru. Di ningi na galnab
moiyej. Moinaga Qotei na olo subq na tigeltonaqa iga gago namdamu na
unem. Deqa bini iga a qa mare mare lagnum. 16 Aqo aiyel Yesus qa gago
areqalo singilateqnum deqa iga aqa filam na tamo singa qandamo di boletonum
a singilago. Tamo singa qandamo di ningi qalie. Ningi gaigai a unogneb.
Yesus a segi na aqo aiyel singila egwoqa a qa gago areqalo singilatosim tamo
di boletonumga nurgo amdamuq di walwelqo.

17«0 gago was, e qalieonum, ningi ti nungo gate nangi ti une kobaquja ateb
di ningi poingosai. 18 Ningi kumbra di yeb deqa Qotei aga medabu o tamo
kalil nango anjam nami maroqneb qgaji di aga damu Qotei na babtej. Agi
Qotei na nango medabu singilatetnjreqnaqa nangi endegsib maroqneb, ‘Qotei
aqa Kristus a jagatin koba osim moiqas.’

19-20 “Deqa ijo was Kkalil, ningi are bulyosib Tamo Koba aqaq boiy. Babga
a na nuggo une kobotetygsim ningi singila bunuj engwas. Osim mondor a na
Yesus olo qarinyim nungoq bgas. Tamo di agi Kristus Qotei a nami ningi qa
osiq giltej1 qaji. 21 A lan) qureq ogej di unu. A di sogqnimga Qotei na mandam
bunuyj ti lag bunuyj ti atqa bati brantimqga a olo bgas. Qotei a nami aga
kumbra deqa anjam marej. Osiga aqa anjam di aqa medabu o qaji tamo
naggi minjreqnaga nangi na nengreyoqgneb.

22 “Nami Moses a Yesus qa endegsi marej, ‘Mondon Tamo Koba Qotei na
aqa medabu o gaji tamo bei e bul nungo ambleq dena tigeltimqa a anjam
merngognqgas. Anjam merngoqnimga ningi aga anjam kalil qusib dauryoqniy.
23 Tamo ungasari kalil aga anjam quqwa uratgab qaji nangi Qotei na fiumim
morernqab. Deqa nangi olo Qotei aqa tamo urngasari nango ambleq di sqasai.’
Moses a nami Yesus qa degsi marej. 24 Qotei aga medabu o gaji tamo kalil
nangi dego nami Yesus qa anjam degsib maroqneb. Agi Samuel a utru atsiqa
a Yesus bqajqa bati qalieosiq deqga Yesus qa anjam maroqgnej. Samuel a
moinaqga Qotei aqa medabu o tamo kalil bunugna branteleneb gaji nangi
dego Yesus bqgajqa bati qalieosib deqa anjam maroqneb.

25 “Qotei a ningi elenqa osig deqa aqa medabu o gaji tamo nangi
garinnjreqnaqa aga anjam mare mare lagneb. A nami nungo moma utru
nangi ti koba na anjam qosisibqa Abraham endegsi minjej, ‘Mondor) ino
moma nangi paraosibga lery dena tamo bei njambabqas. Nambabosim tamo
ungasari sawa sawa kalilq di unub qaji nangi boletnjrqas.” Qotei a ningi
elenqa osiq deqa anjam di Abraham minjej. 26 Osiga bunugna aga wau tamo
Yesus a qarinyonaq nungoq aiyej. Qotei a are qalej, a Yesus qarinyim a ningi
kalil boletngimga ningi nungo kumbra uge uge kalil uratgab. Qotei a degsi
are qalsiq Yesus garinyonaq nungoq aiyej.”

4

Nangi na Pita Jon wo ojelenosib tonto talq di breinjreb
1-3Pita Jon wo nargi na tamo urgasari nangi Qotei aqa anjam minjreqnabqa
atra tamo nangi ti Sadyusi nangi ti atra tal tagato tamo nango gate ombla na
tulan minjiny ogetnjrnaqga bosib nangi aiyel ojelenosib tonto talq di breinjreb.
Di kiyaqa? Narngi aiyel maroqneb, “Yesus a moisiq olo subq na tigelej deqa
tamo kalil nafngi dego moisib olo subq na tigelqab.” Deqa nangi aiyel tonto

talq di breinjreb. Bilaqtej deqa nangi aiyel tonto talq di uratnjrnab sonab
nebeej. 4 Bati deqa tamo ungasari tular) gargekoba narngi Qotei aga anjam
quoqgnsib Yesus qa nango areqalo singilatoqneb. Nangi kalil turteb 5,000.

Pita Jon wo nangi Juda gate kokba nango ulatamugq di tigeleb

5Nebeonaga Juda nango tamo kokba ti gate nangi ti dal anjam qalie tamo
nangi ti Jerusalem di koroeb. ¢ Atra tamo gate Anas aqa ley kalil nangi ti dego
koroeb. Bei Kaiafas. Bei Jon. Bei Aleksanda. 7 Koroosib Pita Jon wo nangi
metnjrnab bonab nango ambleq di tigeltnjreb. Tamo singa qandamyonaq
olo boleej gaji a dego osi bosib tigelteb. Osib Pita Jon wo nenemnjreb, “Ningi
singila qabe na osib tamo endi boleteb? Ningi yai aga fiam na boleteb?”

8-9 Onaqa Mondor Bole a Pita aqa miligiq aisiq medabu singilatetonaqa a
na nangi endegsi minjrej, “O Israel tamo kokba ti gate ningi ti ijo anjam
endi quiy. Aqo aiyel na tamo singa qandamo endi boletem deqa ningi
iga osib nungo namdamugq di tigeltgonub. Tamo endi a kiyersi boleej deqa
ningi qalieqa osib nenemgonub. 10 Deqa ningi ti Israel tamo ungasari kalil
ti ijo anjam endi qusib poingem. Nasaret tamo Yesus Kristus agi ningi na
namburbasq di qalnab Qotei a olo subq na tigeltej gqaji aga fiam na tamo endi
a boleqo. Boleosiq nungo ulatamuq endi tigelesonaq ningi unonub. 11 Yesus
a tal ai bul. Ningi tal gereiyo gaji tamo bul. Ningi na tal ai di argsibqga uge
ga marsib taqal waiyeb. Onaqga Qotei na olo tal ai di osiqa tal singilatqajga
deqa tumaq di tigeltej unu. 12 Ningi quiy. Tamo bei aga fiam na Qotei
na iga elengasai. Yesus aqa fiam na qujai Qotei na iga elengas. Amga iga
padalqasai. Iga elenqajqa tamo bei salqoji. Sawa bei beiq di Qotei na tamo
beiiga osorgosai bole sai.”

13Pita Jon wo nangi sinjgilana anjam di marogneb narngi ulaosai. Deqa Juda
tamo kokba nangi tulay prugeb. Di kiyaqa? Nangi qalieeb, nangi aiyel nami
skul beiq gilosai. Nangi tamo lanaj. Degsib qalieosib poinjrej, nangi aiyel
nami Yesus ombla lagneb. 14 Tamo singa qgandamyonaq olo boleej qaji a Pita
Jon wo nango areq di tigelesonaq Juda tamo kokba nangi unsibqa anjam bei
kamba marqa keresaiinjrej.

15 Deqa naggi na Pita Jon wo minjrnabga taqal beiq gilnabga nangi
segi qairosib mareb, 16 “Iga nangi aiyel kiyernjrqom? Nangi aiyel manwa
kobaquja yonubqga Jerusalem tamo ungasari kalil nangi quekritonub. Deqa
iga gisan ga marqa keresai. 17 Ungum, iga na nanggi aiyel Yesus aqa fiam
mare mare lagajga saidnjrqom. Yimga nango anjam kobaqasai.” 18 Juda
tamo kokba nangi degsib qairosib nangi aiyel olo metnjrnab bonabqa singila
na saidnjrsib minjreb, “Ningi aiyel olo Yesus aga fiam maroqnaib. Medabu
getentiy.”

19 Onagqa Pita Jon wo nangi na kamba minjreb, “Aqo aiyel Qotei aga anjam
dauryqa uratosim olo nungo anjam dauryqom di Qotei aqa ramgalaq di
kumbra bole e? Ningi segi mariy. 20 Aqo aiyel medabu getentqa keresai.
Qotei aga manwa kalil gago namdamu na unognem qaji deqa iga mare mare
lagngom. Aga anjam kali ﬁago dabkala na quognem qaji di dego iga mare
mare lagnqom. Iga uratqa keresai.”

21 0naqa Juda tamo kokba nangi na olo nangi aiyel Yesus aqa fiam marqa-
jqasingilanasaidnjrsib uratnjrnab gileb. Nangiaiyel natamo siryga qgandamo
boletonabga tamo ungasari tulan gargekoba nangi unsibqa Qotei aqa fiam
soqtogneb. Deqa Juda tamo kokba nangi tamo ungasari nangi ulainjreb.
Nanggi nango aiyel jejamuq di une bei babtosai deqa nangi fiumqa keresai.

Utru deqa nangi tamo urngasari nangi ulainjrsib nangi aiyel uratnjrnab gileb.
22 Tamo singa qandamo nangi aiyel na boleteb qaji di aga wausau 40.

Yesus aqga wau tamo nangi Qotei pailyeb

23 Juda tamo kokba nangi na nangi aiyel uratnjrnab gilsib tamo ungasari
Yesus ga nango areqalo singilateb gaji nangoq di branteb. Brantosib anjam
kalil atra tamo kokba ti tamo gate ti nangi na minjreb qaji deqa sainjreb.
24 Sainjrnab qusibga tularn areboleboleinjrej. Deqa nangi kalil medabu
qujaitosib Qotei endegsib pailyeb, “O Tamo Koba, ni na lay ti mandam ti
yuwal ti ingi ingi kalil ti atem unub. 25 Nami ni na Mondor Bole qarinyonamgqa
aisiq ino wau tamo agi gago moma Devit aga medabu singilatetonaga endegsi
marej,

‘Kiyagla sawa beli bei qaji nangi minjiry ogetnjreqnu?

Kiyaqa nango areqalo tulany nanarieqnaq nangi Qotei ti qotqajqa qaireqnub?

26 Sawa bei beiq di mandor kokba narggi tigelognsib Kristus galib moiqajqa
deqa singilaeqnub.

Gate kokba nagngi na Tamo Koba aqga Kristus wo qoto itnjrqajga deqa
koroeqnub.’

27«0 Qotei, Devit aqa anjam di aqa damu gam endena brantej. Herot wo
Pontius Pailat wo Israel nangi ti sawa bei bei qaji nangi ti kalil qure endia
koroosibga ino segi wau tamo bole Yesus ni nami giltem qaji a ugeugeiyqa
marsibga anjam kereteb. 28 O Qotei, ni nami marem, ‘Naggi Yesus qalib
moiqas.” Ino anjam di agi nangi dauryosib Yesus qalnab moiyej. Nango segi
areqalo na nangi Yesus qalosai. Ino singila na ti ino areqalo na ti nangi Yesus
galnab moiyej. 29 0 Tamo Koba, Juda tamo kokba narngi minjin ogetnjrqoqa
igaulaegwajqaanjam mergonub diniunime. Igainowautamo unum. Deqa
ni iga singila egognimga iga ino anjam marogngom. Iga ulagasai. 30 Ni iga
singila egogqnimga iga ino wau tamo bole Yesus aga fiam na tamo ungasari
narngi boletnjrogqnqom. Osim ino manwa kokba babtognqom.”

31 Nangi degsib Qotei pailyosib koboonaqa tal nangi koroesoqneb qaji di
renginej. Onaqa Mondor Bole aisiqa nangi singila enjrnaga nangi Qotei aqa
anjam mare mare lagqneb. Nangi ulaosai.

Yesus aqa tamo ungasari nangi na nango Kristen was nangi aqaryainjroqneb
32Bati deqa tamo urngasari Yesus qa narngo areqalo singilateb qaji nangi kalil
are qujaitognsib soqneb. Tamo bei na aqa ingi ingi saiaosiq aqa segi qa
marosaioqnej. Nango ingiingi kalil di koba qaji degsib maroqnsib segi segi qa
jeijeiyoqneb. 33 Tamo Koba Yesus aga anjam maro tamo kalil nangi aqa wau
ojoqneb. A subq na tigelej anjam di nangi mare mare lagneb. Nafngo anjam
di singila ti. Nafngi mare mare laqnab Qotei a naggi ga are tular boleiyoqne;j.
34-35 Tamo uygasari Yesus ga nango areqalo singilateb qaji nangi kalil ingi kere
sogneb. Beiaingiqa truquosaiognej. Dikiyaqa? Narginango segimandam ti
tal ti qarinyeqnabga tamo qudei na awaiyoqnsib silali enjrogneb. Enjreqnab
silali di osiboqnsib Yesus aqa anjam maro tamo narngo bayqdi ateqnab nangi
na tamo ingi ingi saiqoji nangi jeisib enjrogneb.

36 Nango ambleq di tamo bei sognej aqa fiam Josep. Aqa fiam bei Barnabas.
Yesus aqga anjam maro tamo nangi na fiam di waiyeb. Aqa fiam di aqa damu,
“Tamo are singilatetnjro qaji.” Barnabas a Livai aqa ler). A Saiprus nui qaji.
37 Agqa mandam bei soqnej di tamo qudei na awaiyosib silali yonab osi gilsiq
Yesus aqa anjam maro tamo nango barnq di ate;j.

5

Ananaias aqa naun Safaira wo nangi Qotei gisanyeb

1-2 Ariya tamo bei sognej aga fiam Ananaias. Aqa naur aqa fiam Safaira.
Ananaias aqa mandam bei tamo qudei na awaiyosib silali yonabqa a silali
di osiqa aqa naur) wo anjam keretosib silali oto aqa segi qa ulitosiq oto bei
osi gilsiq Yesus aqa anjam maro tamo nango banq di atej. 3 Onaqa Pita na
minjej, “Ananaias, kiyaqa Satan a ino are miligiq aiqoqa ni Mondor Bole
a gisanyonum? Ino mandam awaiyonub silali osim kiyaqa oto bei ino segi
qa marsim ulitonum? 4Nami ino mandam awaiyosaisonabqa di ino segi
mandam. Ariya bunugna mandam awaiyosib silali emonub diino segi silali.
Ni segi na silali di taqatosim ni wau kiye an osim ye. Ni kiyaqa gisanosim
maronum, ‘Silali kalil agi osi bonum’? Ni kiyaqa kumbra uge di yqajqa are
qalonum? Ni que. Ino gisan anjam di ni na tamo narngi minjrosai. Ni Qotei
gisanyga osim minjonum.” 56 Pita a degsi marnaga Ananaias a anjam di
qusiqa moiyoqujatosiq mandamq di ulonej. Onaqga angro wala nangi bosib
agajejamu gara na dalaosib osi gilsib subq ateb. Subq atnabqa tamo urngasari
kumbra deqa queb gaji nangi tular ulaugeteb.

7Sokifialayonaq Ananaias aqa yaun bej. Aqa gumbulur moiyej di a galiesai.
8 Abonaqa Pita na minjej, “Nimare. Niino gumbulur wo nurjgo mandam bei
tamo qudei na awaiyosib silali engonub qaji agi ino gumbulur na osi bosiq
ebqo endi segi e?” Onaga minjej, “Od. Silali kalil agide.” 9 Degsi minjnaqa
Pita na minjej, “Kiyaqa ni ino gumbulur wo anjam keretosib kumbra uge
di yonub? Ningi are qalonub, Tamo Koba aqa Mondor a nungo kumbra di
ungasai. Degosib ningi yonub. Ni que. Angro wala ino gumbuluy subq
atonub qaji nangi bosib siranmeq di tigelonub. Nangi ni dego qoboimosib
gilsib subq atqab.” 10 Degsi minjnaqa a dego moiyoqujatosiq Pita aqa singaq
di ulonej. Onaqga angro wala nangi bosib a moiyej di unsib qoboiyosib gilsib
aqa gumbulur aqa areq di subq ateb. 11 Onaga tamo ungasari kalil kumbra
deqa queb gaji nangi tularn ulaugeteb. Kristen kalil nangi dego ulaugeteb.

Yesus aqga anjam maro tamo nangi manwa gargekoba babtogneb

12Bati deqa Qotei na Yesus aga anjam maro tamo nangi singila enjreqnaqa
nangi manwa gargekoba yeqnabga tamo ungasari nangi unogqneb. Tamo
ungasari Yesus ga narngo areqalo singilateb gaji nangi kalil are qujaitoqnsibga
atra tal meq di koroognsibqga Qotei gqalouogqneb. Tal me di aqa fiam Solomon
aqa Tal Me. 13Jerusalem dia tamo ungasari lana lanaj kalil nangi na tamo
ungasari Yesus qa nango areqalo singilateb qaji nango fiam soqtetnjrognsibga
nangi ti koba na koroqajqa ulaogneb. 14 Tamo ti uya ti tulay gargekoba nangi
Tamo Koba Yesus qa nango areqalo singilatognsib bognsib tamo ungasari nami
Yesus qa nango areqalo singilateb gaji nango miligiq aiyeqnab nangi tulan
kobaoqneb. 15 Kobaoqnsib nango ma tamo nangi saperaq di neiotnjrognsib
qgoboinjroqnsib gam qalaq di atelenoqneb. Di kiyaqa? Pita a gam na
walwelosim gilognimga aqa ser) qunuy na nargi waburtnjrognimga nango
ma koboognqgajqa deqa. 16 Qure kifiilala kalil Jerusalem jojomq di sogneb
gaji dena dego tamo mainjro gaji naggi ti tamo mondor uge uge na ojeleno
gajinangi ti jogsib boqneb. Jogsib beqnab nangi kalil boleogneb.

Lan angro na Yesus aqa anjam maro tamo nangi
tonto talq dena oqeq atej
17-18 Yesus aqa anjam maro tamo nangi kumbra degyeqnabqa atra tamo
gate aga wau qujai agi Sadyusi naggi ti koba na unsib minjiry oqetnjrnaqa

nangi ojelenosib tonto talq di breinjrnab sogneb. 19 Sonabga qoloej. Onaqa
Tamo Koba aqa lar angro bei aisiqa tonto tal sirayme waqtosiq nangi jogsiq
oqedeb. Ogedonabda lan angro na minjrej, 20 “Ningi gilsib atra tal miligiq
di tigelosib tamo urngasari nangi pambile gaigai sqajga anjam palontosib
minjrogniy.” 21 Onaqa nangilay angro aga anjam di dauryosib nobgolo malu
gameqnaga atra tal miligiq gilsib dia tigelosib tamo ungasari nangi Qotei aqa
anjam palontosib minjrogneb.

Bati deqa atra tamo gate aqa wau qujai ti nagngi na Juda tamo kokba ti
Israel tamo gate ti nangi metnjrnab bosib koroeb. Koroosib anjam keretosib
naggo gaja tamo nangi minjreb, “Ningi aisib Yesus aqa anjam maro tamo
nangi tonto talq dena joqgsib boiy.” 22 Onaqa gaja tamo nargi aisib tonto
talq di brantosib nam ateb Yesus aga anjam maro tamo nangi di sosai. Nangi
degsi unsib deqa olo puluosib bosib Juda tamo kokba nangi minjreb, 23 “Iga
aiyonum di tonto tal sirangme qandimesonaq unonum. Tal tagato tamo naggi
ar ti siranmeq di tigelenab. Ariya iga siran) waqtosim miligiq gilonum di iga
tamo bei unosai.”

24 Degsib minjrnabga atra tamo kokba ti atra tal tagato tamo narngo gate
ombla na anjam di qusib are koba qalsib maroqneb, “Tamo nangi di kiyersib
tonto tal uratosib jaraiyonub?” 25 Onaga tamo bei bosiqga nangi minjrej,
“Ningi quiy. Tamo ningi na tonto talq di breinjreb qaji nangi atra tal
miligiq di sosibqga anjam plalteqnab tamo urngasari nangi queqnub.” 26 Degsi
minjrnaga qaja tamo nangi ti atra tal taqato tamo nango gate ombla na atra
tal miligiq gileb. Gilsib Yesus aga anjam maro tamo nangi di sonab unjrsib
ojelenosib jogsib gileb. Singila na ojsib gilosai. Lawo na jogsib gileb. Tamo
ungasari nangi 1irifosib menir osib nangi fiumaib deqa ulaosib lawo na joqsib
gileb.

Yesus aqa anjam maro tamo nangi aqa anjam marqajqa ulaosai

27 Jogsib gilsib Juda tamo kokba nango ulatamugq di tigeltnjreb. Tigelon-
abga atra tamo gate na narngi pirintnjrsiga minjrej, 28 “Ningi Yesus aqa fiam
mare mare lagajqa iga singila na saidngem. Di ningi na olo mare mare
lagnabqa tamo ungasari kalil Jerusalem endi unub qaji nangi quekriteqnub.
Di segi sai. Ningi gago jejamuq di une gamoqgnsib mareqnub, iga na Yesus
Namburbasq di qalnam moiyej.”

29 Atra tamo gate na Yesus aqa anjam maro tamo nargi degsi minjrnaga
nangi Pita ombla na kamba minjeb, “Iga Qotei aga anjam segi dauryqom
di kere. Iga tamo nafngo anjam dauryqasai. 30 Di bole, ningi na Yesus
namburbasq di qalnab moiyej. Moinaga gago moma utru nango Qotei na olo
subq na tigeltej. 3! Yesus qujai di Qotei na lan qureq osi ogsiqa aqa bay
woq di awotej. Deqa Yesus a gago Tamo Koba. A na qujai i%a elenamga iga
padalqasai. Yesus qujai dena iga Israel tamo ungasari are bulyetgognsiqa
gago une kobotetgeqnu. 32Iga gago segi gamdamu na Yesus aqa kumbra di
unognem deqa mare mare lagnum. Mondor Bole a dego Yesus aga kumbra
di ubtosiq mareqnu. Mondor di agi Qotei na tamo ungasari aga anjam
dauryeqnub qaji nayngi enjreqnu.”

Gamaliel a Juda tamo kokba nangi dalnjrej
33 Onaga Juda tamo kokba nangi Yesus agqa anjam maro tamo narngo
anjam di qusibga minjin ani ogetnjrnaga nangi flumib morernqajga maro-
gneb. 34 Onaga nango ambleq dena Farisi tamo bei aga fiam Gamaliel a
tigelej. A dal anjam qalie tamo kobaquja. Tamo kalil nangi bati gaigai

a ga maroqneb, “A tamo bolequja.” A tigelosiqa Juda tamo kokba nangi
minjrej, “Ningi mati tamo nangi endi minjrib taqal beiq gileb.” 35 Onaqa
nangi taqal beiq gilnabga Gamaliel na olo Juda tamo kokba narngi minjrej,
“O Israel tamo, ningi na tamo naggi endi gulbe enjrqa osibqa mati geregere
are qaliy. 36 Ningi qalie, nami yala tamo bei aqa fiam Teudas a tigelosiqa
aqa segi nam soqtognsiga maroqnej, ‘E tamo kobaquja.’ Degsi mareqnaga
tamo 400 a dauryoqneb. Onaga Rom nangi na bosib a qalnab moinaqa
tamo kalil a dauryoqneb qaji nangi segi segi jaraiyonab aqa wau koboej.
37 Bunuqna tamo ungasari nafngo flam sisiyo bati ga Galili qaji tamo bei aqa
fiam Judas a dego tigelosiqa Rom nangi ti qotqajga marognsiga tamo nango
are tigeltetnjreqnaqga nangi a dauryoqneb. Onaqa Rom nangi na a qalnab
moinaqa tamo kalil a dauryoqneb qaji nangi segi segi jaraiyeb. 38 Deqa ningi
quiy. Ningi tamo nargi endi uratnjrib nafngo wau yognebe. Nargi nango segi
areqalo na wau endi tigeltqab di nango wau koboqas. 39 Ariya nangi Qotei
aqaareqalo nawau endi tigeltqab diningi na nagngi kobotnjrqa keresai. Ningi
narngi fiumgab di ningi Qotei ti qotqab.”

Gamaliel na Juda tamo kokba nangi degsi minjrnaqa nangi aga anjam di
dauryosib Yesus aga anjam maro tamo nangi fiumqa urateb. 40 Osib nangi
metnjrnabga narggi olo bonabga bu toqory na nangi kumbainnjrsib nangi
Yesus aga fiam olo marqajqa singila na saidnjrsib nangi uratnjreb. 4! Onaqa
nangi koro sawa di uratosib gileb. Qotei a are qalej, nangi Yesus aqa fiam qa
jaqatin ti jemai ti oqa kere. Deqa nangi areboleboleinjrnaq gileb. 42 Narngi
Yesus aqa anjam mare mare lagajqa uratosaiogneb. Nargi bati gaigai Yesus
aqa anjam plaltognsib marogneb. Atra tal miligiq di, tamo ungasari nango
segi segi talq di nangi anjam endegsib marogneb, “Yesus a bole Kristus.”

6

Tamo 7 nangi ingi jeiyo wau ojqajqa giltnjreb

1 Bati deqa Juda tulany gargekoba nangi are bulyoqnsib Yesus ga nango
areqalo singilatogneb. Juda qudei nangi Grik qaji. Deqa nangi Grik anjam
qalie. Juda qudei nangi Hibru qaji. Deqa nangi Hibru anjam qalie. Bati bei
Grik qaji Juda nangi tigelosib Hibru qaji Juda nangi qa pirineb. Di kiyaqa?
Ingi jeiyo batieqnaqa Hibru gaji Juda nangi na Grik qaji Juda nango una
gobul nangi uratnjrognsib nango segi una qobul nangi ingi jeisib enjrogneb.
2Deqa Yesus aga anjam maro tamo 12 nangi na tamo ungasari kalil Yesus
dauryoqneb qajinaggikoroinjrsib minjreb, “Iga Yesus aga anjam maro tamo
unum. Gago wau qujai agi iga Qotei aqa anjam mare mare lagnum. Iga
gago wau di uratosim ingi jei jeiyoqnqasai. 3 Deqa ijo was, ningi tamo 7
nungo ambleq dena giltnjriy. Tamo endeqaji giltnjriy. Nango kumbra tulary
boledamu. Qotei aga Mondor a nangoq di sosiqa nangi singilatnjreqnu. Nangi
powo koba ti unub. Ningi tamo deqaji giltnjrsib wau enjribga nangi na ingi
jeiyetngognqab. 4Iga Yesus aga anjam maro tamo unum deqa iga bati gaigai
Qo_tézi pailyognsim Yesus aqa anjam mare mare lagnqom. Gago wau bole
agide.”

5 Onaqa Kristen narngi kalil anjam di qusib odosib tamo 7 nangi giltnjreb.
Bei aqga fiam Stiven. Stiven aqga areqalo Kkalil Yesus qa singilatognej. A
areqalo aiyeltosaiognej. Mondor Bole a Stiven aqa are miligiq aiyognsiga
singilatoqnej. Bei aqa fiam Filip. Bei Prokorus. Bei Nikanor. Bei Timon.
Bei Parmenas. Bei Nikolas. Nikolas aqa qure utru Antiok. A Juda tamo

sai. A nami Jerusalem bosiga Juda nango lou dauryqa marsiq nango miligiq
aiyej. 6 Kristen nangi na tamo 7 nangi di giltnjrsib Yesus aga anjam maro
tamo nango ulatamugq di tigeltnjrnab nango gateq di bay) atsib nangi qa Qotei
pailyeb.

7Bati deqa Qotei aga anjam tularn kobaoqnej. Jerusalem dia tamo ungasari
tulay gargekoba nangi Yesus qa nango areqalo singilatogneb. Atra tamo
gargekoba narfgi dego Qotei agqa anjam dauryoqnsibga Yesus qa nagngo
areqalo singilatogneb.

Stiven a Juda tamo kokba nango ulatamuq di tigelej

8 Qotei a Stiven qa are tularn boleiyoqnsiq a singila yeqnaga a na tamo
ungasari kalil Jerusalem di sogneb qaji nango namdamugq di manwa gargekoba
yoqnej. 9 Onaga bati bei Juda tamo qudei nangi tigelosib Stiven ombla
anjam na qotogqneb. Tamo nanggi di Juda nango Qotei tal beiq di gaigai
louogneb. Nangi nami kangal tamo sosibga olo bunugna nango segi wau
ojoqneb deqa nangi Qotei tal dia louogneb. Qotei tal di aqa fiam endegsib
waiyeb, “Tamo Nagngo Segi Wau Ojo Qaji Nango Qotei Tal.” Tamo nanggi di
Stiven ombla anjam na qotogneb. Nangi nami Sairini qure ti Aleksandria
qure ti Silisia sawa ti Esia sawaq dena ti beleneb. 10 Nangi Stiven ombla
anjam na goteqnab Qotei aga Mondor na Stiven powo koba yoqnej deqa
nanfgi aqa anjam qalotqa keresai. 11 Deqa nangi lumu na tamo qudei nangi
metnjrnab bonab minjreb, “Ningi Stiven aqa jejamu lana gisanyiy.” Degyosib
silali enjreb. Silali enjrnab nangi gisanosib mareb, “Stiven a Moses Qotei wo
ga misiliry anjam mareqnaq iga quogqnem.” 12Nangi anjam degsib marnabqa
Juda tamo ungasari nangi ti Juda gate nangi ti dal anjam qalie tamo nangi ti
qusibqa Stiven qa minjin) ogetnjrnaqga a ojeb. A ojsib koro sawaq osi gilsib
Juda tamo kokba nango ulatamug di tigelteb. 13 Tigeltosib tamo qudei nangi
dego osi bonab nangi Stiven aqa jejamu lana gisanyosib mareb, “Tamo endi
a bati gaigai Qotei aqa atra tal qa ti Moses aqa dal anjam qa ti misilirj anjam
mareqnu. 14 Bati bei a endegsi marnaq iga quem, ‘Nasaret tamo Yesus a
na atra tal endi nifiaqgyosim Moses aqa dal anjam iga nami egej qaji di dego
kobotosim dal anjam bunuj egwas.”” 15 Onaqa tamo kalil koro sawaq di
awesoqneb gaji nangi Stiven kogyoqneb. Kogyoqnsib aqa ulatamu lar angro
aqa ulatamu bulonaq uneb.

7

Stiven a Qotei aqa anjam plaltej

10naqa atra tamo gate a na Stiven nenemyej, “Narfgo anjam maronub di
bole e?” 2-3 Onaga Stiven a kamba marej, “O ijo was ijo abu ti ningi ijo anjam
endi quiy. Nami gago moma utru Abraham a Mesopotemia sawaq di sosiqa
Haran qureq gilosaisonaga gago Qoteilarn qureq di unu gaji a Abraham aqga
ulatamuq di brantosiqa minjej, ‘O Abraham, ni ino sawa ti ino was nangi
ti uratnjrsimga mandam mutu bei e na osormitqa deq gilime.” 4 Qotei na
Abraham degsi minjnaqa a tigelosiga Kaldia sawa uratosiq Haran qureq
gilsiq di sognej. Bunugna aqa abu moinaga Qotei na a qarinyonaq mandam
mutu iga bini unum qaji endeq bosiq sognej. 5 Sonaga Qotei na mandam
mutu endi a yosai. A afngro saiqoji sonaga Qotei na minjej, ‘Bunuqna e na
ni ti ino moma kalil nambabgab gaji nangi ti mandam mutu endi engwai.’
6 Osiga minjej, ‘Mati ino moma kalil nangi sawa beiq di yaur) tamo sognibqa
sawa deqajitamo nangi na wau koba enjroqnsib ugeugeinjroqnibga wausau

400 gilgas. 7 Yimqa e na kamba sawa deqaji tamo narngi peginjrsiy fiumitqa
ino moma nangi sawa di uratosib bosib mandam mutu endia sosib e gqa
louogngab.” Qotei na nami Abraham deg81 minjej. 8 Osiqa Abraham ombla
anjam gosisiga minjej, ‘Ni mulun unqam.” Degsi minjnaga Abraham aqa
angro Aisak a jambabonaqa bati 8 qa mulun waiyej. Bunuqgna Aisak aga angro
Jekop a nambabej. Olo bunugna Jekop aqa angro 12 nangi dego nambabeb. Di
gago moma utru 12.

910 “Onaqa bati bei Jekop aga angro 11 nafngi nango was Josep qa ugeosib
a ojsib tamo qudei nango bangq di atnabqa nangi na silali enjrsib Josep osi
sumsib Isip sawaq di uratonab soqnej. Josep a Isip sawaq di gulbe ti sonaga
Qoteina aqaryaiyoqnsiqa geregereiyoqnej. Osiqa Josep powo koba yeqnaqa
Isip nango mandor a di unognsiqa Josep ga are bolelyonaq sognej. Deqa a
na Josep minjej, ‘Ni gate koba sosim Isip sawa taqatqam.” Degsi minjej deqa
Josep a Isip sawa taqatoqnej. A mandor aqa tal dego taqatoqnej.

11 “Bunuqgna Isip sawa ti Kenan sawa ti nangi mam koba osib gulbe
kobaquja iteb. Gago moma utru nangi dego ingi saiinjrej. 12 Onaqa Jekop
a endegsi quej, ‘Isip sawaq di ingi unu.’” Qusiga gago moma utru nangi
qarinnjrnaq ingi awaiyqajqa Isip sumeb. Sumsib ingi awaiyosib olo pulu-
osib beb. 13 Bunugna Jekop na gago moma utru nangi olo ingi awaiyqa
garinnjrnaq Isip sumeb. Sumsib nango was Josep aqa ulatamuq di tigelonab
asegiqababtonaqnangia ga poinjrej. Josep a aga abu ga ti aga was nangi ga
ti dego babtonaq Isip nango mandor a nangi ga poinjrej. 14Deqa Josep na aga
was nargiolo qarinnjrnaq aisib Josep aqalery kalil aqa abu Jekop ombla jogsib
Isip sumeb. Tamo ti una ti kalil turtonab 75. 15 Bati deqa Jekop a Isip sumsiqa
dia sosiq moiyej. Gago moma utru nangi dego dia morereb. 16 Onaga narngo
qusa osibosib Sekem qureq di subq ateleneb. Sub di nami Abraham a Hamor
aga angro nangoq dena awaiyej.

17«Ariya Israel nangiIsip uratosib mandam mutuiga bini unum qaji endeq
bgajqa bati jojomej. Bati jojomonaqa Israel nangi tular gargekobaeb. Agi
nami Qotei na Abraham minjej, ‘Bunugna e na ni ti ino moma nangi ti
mandam mutu endi engwai”’ 18 Bati deqa Isip nango mandor bei tigelej.
A Josep qa poiyosai. 19 Deqa a na gago moma nhangi gisa gisannjrognsiq
ugeugeinjroqnej. Nango angro nambabeqnab a na nangi minjreqnaq osi
gilognsib nafiuq di uratnjreqnab morernogneb. 20 Bati deqa Moses a jambabe;j.
Qoteia Moses ga are tular boleiyonaq soqnej. Bai qalub qa Moses aqa ai abu
nango talq di a ulitosib geregereiyoqneb. 21 Bunuqna nangi Moses osib yaq
di uratonab sonaqa Isip nafgo mandor aqa angro sebir na itosiq aqa segi qa
marsiq a boletonaq tamo kobaqujaej. 22 A Isip nafngo skul kobaq gilognsiq
powo koba oqnej. Deqa a tamo singila koba soqnej. A singila na wauoqnsiqa
anjam maroqne;j.

23-24“Moses aga wausau 40 kereonaga a na aga was Israel naggi unjrqajqa
marsiqa gilsiq nangoq di brantej. Brantonaqa Isip tamo bei na Israel tamo
bei qalougeteqnaq unsiqa a kamba Israel tamo di aqaryaiyosiq Isip tamo
galnag moiyej. 25 Osiqa are qalej, ‘Ijo was Israel nangi ijo kumbra di unsib
endegsi poinjrqgas, “Bole, Qotei a Moses giltimga a na iga jogsim Isip sawa
uratqom.” ’ Nargi degsi poinjrosai. 26 Nebeonaqa Moses a olo walwelosi
gilsiq Israel tamo aiyel qoteqnab unjrsiqa nangi aiyel potnjrsiq minjrej,
‘Ningi aiyel was wo. Kiyaqa ningi qoteqnub?’ 27 Degsi minjrnaga tamo
aqa was qalognej gaji a na tigelosiqa Moses aqa bar gotranyetosiqa minjej,

‘Yai na ni gago gate koba atqoqa iga taqatgosim gago une gereiyqa bonum?
28Ya nina Isip tamo bei qalnam moiyej degsim e olo lubsim moiyothqam e?’
29 Onaqa Moses a anjam di qusiqa a ularosiq gilsiq Midian sawaq di yaune;.
Di sosiqa una osiga angro mel aiyel jambabtnjrej.

30 “A di sosiqa wausau 40 koboonaga Sainai mana aqa wadau sawaq di
nam luwit yusiq pulonegnaga Qotei aqa lan angro bei nam pulonq di sonaq
une;j. 31-32Unsiqa are koba galsiqa olo geregere unqga osiqa nam luwit utruq
gilej. Gilnaqa nnam pulor) miligiq di Tamo Koba a na anjam endegsi minjej, ‘O
Moses, e ino moma nargo Qotel. E Abraham aqa Qotel. E Aisak aqa Qotei. E
Jekop aqa Qotei.” Degsi minjnaqa Moses a qusiqa ulaugetosiq gindagindarge;.
Osiqga nam pulon di unqga uratosiqa turuej. 33 Onaga Tamo Koba a na olo
minjej, ‘Mandam mutu kifiala ni tigelejunum endi getento koba. Deqa ino
singa tatal piqt. 34 Ni que. Ijo segi tamo ungasari nangi Isip sawaq di gulbe
koba ti sonab e unjreqnum. Naggi akamkobaeqgnab e queqnum. Deqa e na
narngi Isip nango mandor aga banq dena elenqai. E deqa ni mermga bonum.
Deqa ni tigel. E ni qarinmitqa Isip aigam.” Qotei na Moses degsi minjej.

35 “0 ijo was, Moses qujai di nami Israel nangi na qoreiyosib minjeb, ‘Yai
na ni gago gate koba atqoqa iga taqatgosim gago une gereiyga bonum?’
Agi a qujai Qotei na gate koba atsiqa qarinyonaqa a Israel nangoq aisiqa
aqaryainjrej. Lay angro nam luwitq di sosiqa Moses aqaq di brantej qaji a
Moses singilatonaq a kumbra di yej. 36 Moses qujai dena Isip aisiq dia manwa
gargekoba yoqnej. Osiqa Israel nangi jogsiqga Isip uratosib gilsib wadau
sawaq di, Yuwal Lentq di Moses na manwa gargekoba yeqnaqa wausau 40
koboej. 37 Moses qujai dena Israel nangi minjrej, ‘Bunugna Qotei na aqa
medabu o gaji tamo bei e bul nungo ambleq dena tigeltimga a na ningi
anjam merngognqgas.’ 38 Moses qujai dena Israel nangi joqsiq wadau sawaq
di korooqneb. Di gago moma nargi. Moses qujai di Sainai manaq oqsiq dia
lapg angro bei na anjam minjnaqa a ombla sogneb. Sosibga Moses a anjam
nambile unu qaji di Qotei aqaq dena yaiyosiga gago moma nargi enjrej.

39 “Ariya Moses a Sainai mana goge di sonaga gago moma nargi na aga
anjam dauryqa uratosib a qoreiyosib olo puluosib Isip aiqajga maroqneb.
40 Osib atra tamo gate Aron endegsib minjeb, ‘Ni gago qotei qudei gereiyet-
gimga nangi na iga jogsib puluosim Isip olo aiqom. Moses agi iga Isip dena
jogsi bej qaji bini a qabitqo kiyo di iga qaliesai” Nangi na Aron degsib
minjeb. 41 Minjsib bati deqa nangi na makau sigitosib aqa sulum gereiyosib
gisan qotei di atraiyosib areboleboleinjrognej. 42 Nangi kumbra degyeb
deqa Qotei na nangi qoreinjrnaga nangi ser ti bai ti bongar ti bininjrogneb.
Nango kumbra deqa Qotei aqa medabu o gaji tamo nangi bunugna endegsib
nengreyeb, ‘O Israel tamo ungasari, ningi wausau 40 wadau sawaq di sosi-
bga makau ti kaja ti fiumognsib gisary qotei nangi atrainjrogqneb. Ningi e
atraibosaiogneb. 43 Ningi gisany qotei Molek aqa tal ti gisar) qotei Refan
aqa bongar ti sigitosib nango sulum gereiyosib wadau sawaq di osi laqnsib
nangi bininjrogneb. Nungo une deqa e ningi wingitqa ningi sawa endi uratosib
Babilon qure taqal beiq gilsib di sqab.” Qotei aqa medabu o gaji tamo nangi
anjam degsib nengrenyeb.

44“Gagomoma nangi wadau sawaq di sosibga Qotei aqa tal garana gereiyo
gaji di osi lagneb. Tal di Qotei na nami sigitosiqa Moses osoryonaqa degsi
gereiyej. Tal dia Qotei na aga anjam bole babtognej. 45 Bunugna gago moma
narngital di onabqga Josua na naggijoqsibosiqa mandam mutu endia soqneb.

Sonabga Qotei a Josua minjnaga a na sawa bei bei gaji nangi winjrnaq
jaraiyonabga Qotei a gago moma narngi mandam mutu endi enjrej. Bati
deqa gago moma nargi Qotei aga tal di osi bosib mandam mutu endia atnab
soqnej gilsi gilsiq Devit aqa batiej. 46 Qotei a Devit qa are boleiyonaq soqne}
deqa Devit a endegsi pailyej, ‘O Jekop aqga Qotei, ni e odbimga e ni sqajqa ta
kobaquja gereiyetmqai.’ 47 Ariya a tal gereiyosai. Bunuqna Devit aqa yiri
Solomon a na tal di Qotei gereiyete;.

48 “0 was ningi quiy. Qotei Goge Koba a tal tamo na gereiyo qaji dia sqasai.
Aga medabu o gaji tamo bei a nami anjam endegsi marej, 49 ‘Tamo Koba a
marqo, “Lar) qure a ijo awo jaram koba. Mandam a ijo singa atqajga sawa.
Deqa e sqajqa tal ningi na gereiyetbqa keresai. E aqaratqajqa sawa bei sosai.
S0E ijo segi bary na ingi ingi kalil di gereiyem unu.” * »

51 Stiven a anjam kalil di marekritosiq olo Juda tamo kokba nangi singila
na endegsi minjrej, “Ningi anjam gotranyo ani tamo. Nungo are Qotei
aqaq di sosai. Ningi sawa bei bei qaji nangi bul. Ningi Qotei aqa anjam
quqgwa urateqnub. Ningi bati gaigai Mondor Bole aqa anjam dego quqwa
urateqnub. Nupgo moma nangi kumbra deqaji yoqneb agi ningi na olo
yeqnub. 52 Qotei aga medabu o qaji tamo nangi na nungo moma narngi
anjam endegsib minjrogneb, ‘Kumbra Bole Yeqnu Qaji Tamo a bqas.” Degsib
minjreqnab nangi quqwa uratogneb. Osib Qotei aga medabu o0 gaji tamo
kalil nangi ugeugeinjrognsib fiumoqneb. Bei uratosaioqneb. Ariya tamo di a
bonaga ningi na nungo moma nango kumbra uge di dauryosib agi tamo di
ojsib jeu tamo nango barnq di ateb. Atnabga nangi na qalnab moiyej. Tamo
di agi Yesus. 53 Moses a lar angro nango barq dena dal anjam yainjrej. Dal
anjam di ningi na osib olo dauryqa urateqnub.” Stiven a Juda tamo kokba
narngi degsi minjrej.

Nangi Stiven menin na qalsib moiyoteb

54 Onaga Juda tamo kokba narggi Stiven aqa anjam di qunab are qamet-
njrnaga minjin ani ogetnjrnaqa qalagei anjam atoqnej. 35 Bati qujai deqa
Mondor Bole na Stiven singila yonaqa a lan goge tarosiqa Qotei aqariay koba
unej. Unsu{( a Yesus a dego Qotei aqa bar woq di tigelesonaq unej. 56 Osiqa
Juda tamo kokba nangi minjrej, “Ningi quiy. Lan) waqwoqga Tamo Angro a
Qotei aga ban woq di tigelesonaq e unonum.”

57Stiven a nangi degsi minjrnaqa nangi kalil aqa anjam di quqwa uratosib
tulag murqumyosib nango dabkala bay na getentosib gurgur ti gilsib singila
na Stiven ojeb. 58 Ojsib meniy na galib moiqajqa titosib qure polomq osi
gileb. Osi gilsib menin na qalogneb. Tamo nanginamiStiven aga ]e]am ana
gisanyeb qaji nangi na nango gara jugo piqtelenosib angro wala bei aqa fiam
Sol aga singaq di koroiyeb. 59 Tamo kalil nangi menin na Stiven qaleqnabqa
a moiqga osiqga endegsi pailyej, “O Tamo Koba Yesus, ni na ijo qunur) ame.”
60 Degsi pailyosiqa sifga tombol na awoosiq tulay) maosiq marej, “O Tamo
Koba, nangi e lubonub nango une deqa ni na kambatnjraime.” A degsi
pailyosiqa moiyej.

8

1-2 Nangi Stiven qalnab moinaqa Sol a di unsiqa tular areboleboleiye;j.
Osiqa marej, “Keretosib Stiven galnub moiqo.” Onaqa tamo % udei Qotei aqb
kumbra dauryoqneb qaji naygi Stiven moiyej deqa akamkobaoqnsib bo
aqa jejamu osib subq ateb.

Sol a Kristen nangi ugeugeinjrognej
Bati deqa Jerusalem dia Juda tamo kokba nangi Kristen nangi ga minjin
ogetnjrnaqga ugeugeinjroqneb. Deqa Kristen narngi segi segi jaraiyosib Judia
sawati Samaria sawa ti deq gilogneb. Yesus aga anjam maro tamo nangi segi
Jerusalem di sogneb. Nangi jaraiyosai. 3 Sol a dego Kristen nangi qa minjir
ogeqgnaqa ugeugeinjrognej. A nango segi segi talq gilognsiqa tamo ti una ti
ojelenognsiqa nagngi joqoqnsiq aiyoqnsiqa tonto talq di breinjroqne;j.

Samaria qureq di nangi Qotei aqa anjam mare mare lagneb

4 Yesus aga tamo ungasari jaraiyeb qaji nangi sawa bei beiq di Qotei aqa
anjam bole palontoqgnsib lagneb. 5 Filip a Samaria nango qure kobaqujaq
gilsiq dia nangi Kristus agqa anjam minjrognej. 6 Minjrognsiqa manwa
gargekoba yeqnaqa nangi unoqnsib Filip aqa anjam dauryoqneb. 7 Tamo
ungasari gargekoba nangi mondor uge ti sonabqa Filip na mondor uge wiyet-
njreqnaga mondor uge nangi nango jejamu uratognsib tularn lelenoqnsib
jaraiyoqneb. Tamo ungasari jejamu lainjro qaji ti singa qandamnjro qaji ti
gargekoba Filip na boletnjroqnej. 8 Deqa qure dia tamo ungasari nangi tularg
areboleboleinjrogne;j.

9 Qure dia qufiam tamo bei sognej aga fiam Saimon. A nami qufiam
1g(argeko_ba yognsiqa aqa segi ham soqtognsiqa marognej, “E tamo

obaquja.” =~ Degyeqnaqa tamo ungasari qure dia soqneb gaji nangi a
ulaiyoqnsibga biniyogneb. 10 Deqa tamo fiam ti tamo lanaj ti kalil qure
dia sogneb qaji nangi Saimon aqa anjam quoqnsib dauryoqneb. Osib aga
Nam soqtoqnsib marogneb, “Tamo endi a singila koba. A Qotei aqa singila na
waueqnu.” 11 Naggi degyoqneb. Dikiyaqa? Saimon a nami qufiam qalognsiq
manwa gargekoba yoqnej deqa. Degsi yonaq yonaq nangi a unognsib
biniyogneb. 12 Ariya Qotei na aga segi tamo ungasari nangi tagatnjrsim narg go
Mandor Koba sql s anjam bole di Filip a palontognsiqa Yesus Kristus a
flam mare mare aqne] Lagnaqa tamo ungasari gargekoba nangi quognsi
are bulyoqnsib Yesus qa nango areqalo singilatogneb. Degyeqnabqa Filip
na narngi yansnjrognej. 13 Onaga Saimon a dego Filip aga anjam di qusiqa
qufiam uratosiq are bulyosiq aqa areqalo Yesus qa singilatej. Deqa Filip na
Saimon dego osiq yansej. Yansonaqa Saimon a Filip dauryosiq lagnsiqa
Qotei na Filip aga ban na manwa gargekoba yeqnaq unoqgnsiga tulan
prugoqnej.

14-15 Bati deqa Samaria tamo urngasari gargekoba nangi Qotei aga anjam
osib Yesus qa nango areqalo singilatogneb. Deqa Yesus aga anjam maro
tamo Jerusalem di soqneb qaji nangi degsi qusibqga Pita Jon wo qarinnjrnab
Samaria nangoq gileb. Gilsib Samaria nangi qa endegsib Qotei pailyeb, “O
Abu, ni na Samaria naggi ino Mondor Bole enjrime.” Degsib Qotei pailyeb.
16 Di kiyaqa? Bati di Qotei aga Mondor nangoq aiyosaisoqnej deqa. Nangi
Tamo Koba Yesus aqa fiam na segi yanso eb. 17 Ariya nangi aiyel Samaria
narngi qa pailyoqnsibga nango gateq di bar ateqnab nangi Qotei aga Mondor
oqneb.

18 Pita Jon wo nangi degyeqnabgqa Saimon a unsiqa silali osi bosiqa naggi
aiyel silali enjrqa osiqa minjrej, 19 “Ningi e dego singila ebibqa e kamba tamo
qudei nango gateq di bar atoqnitqa nangi Mondor Bole ogngab.”

20 Degsi minjrnaqa Pita na minjej, “Qotei aga singila endi a na iga lana
egwo. Iga silali na awaiyosai. Deqa ni silali na awaiyqa maraim. Ni kumbra
ugetonum. Deqa ni ino silali qoji padalqam. 21 Ino are miligi Qotei na unqo

bolesai. Deqa ni iga ombla wau endi ojqa keresai. 22-23 E ni numonum ino
are miligi tulan uge. Ino kumbra uge dena ni singila na ojejunu. Deqa ni
are bulyosim ino kumbra uge di urat. Osim Tamo Koba pailyimga a ino are
uge di taqal waiyetmgas. Yim a ni ga olo are boleiygas.” %4 Onaga Saimon
na minjrej, “Ningi segi aiyel e qa Tamo Koba pailyiy. Yimqa e padalqa
merbonub di e padalqasai.”

25 Ariya Pita Jon wo nangi qure dia Tamo Koba aqa anjam bole palonto-
gnsib aqﬁ kumbra kalil ga saogneb. Osib bati bei olo puluosib Jerusalem
aiyoqnsib Samaria nagngo qure qure kalilq di brantognsib Yesus aqa anjam
bole minjre minjre aiyeqnab quoqgneb.

Filip a Itiopia tamo bei itosiq Yesus qa saiyognej

26 Onaqa Tamo Koba aqa lay angro bei a Filip aqaq aisiqa minjej, “Ni
tigelosim gam Jerusalem dena Gasa qureq aiyejunu deq aiye.” Gam di
wadau sawa( di unu. 27 Onada Filip alan angro aga anjam di qusiqa tigelosiq
gam deq aiyej. Aisiq am atej di Itiopia tamo bei a Qotei louqajqga Jerusalem
gilsiq dena puluosiq Itiopia sawaq olo aiyeqnaqa gamq di turej. Tamo di a
tamo kobaquja. A Itiopia nango mandor aqa fioro taqatoqnej. Mandor di aqa
fiam Kandasi. A una. Aqa fioro ti silali ti kalil tamo dena taqatoqnej. 28 Aqa
karis goge di awoosiqa Qotei aqga medabu o tamo Aisaia aga anjam nengrernq
di so qaji di sisiyoqnsiq aiyoqnej. 29 Onaga Mondor na Filip minjej, “Ni gilsim
karis di jojomye.” 30 Degsi minjnaga Filip a ururosiq karis jojomyosiga tamo
di a Aisaia aqa anjam sisiyeqnaqa qusiga nenemyej, “Ni anjam sisiyeqnum
di aqa damu poimgo e?” 31 Onaqa tamo dena minjej, “E kiyersiy anjam endi
aqa damu poibgas? Tamo bei na anjam endi aqa damu plaltosim merbimga
e poibgas.” Osiqa Filip metonaqa a karis gogetosiqa ombla awoeb.

32 Tamo di a Qotei aqa anjam endegsi sisiyoqnej, “A kaja du bul qalib
moiqajqa osi gileb. Kaja nangi junjgum jogetnjreqnab mequmosib unub dego
kere a mequmesoqnej. 33 Narngi a tulan ugeugeiyosib gisan anjam gargekoba
aqa jejamugq di lana qametogneb. Deqa a mandamgq endi olo sqasai. A angro
saiqoji unu deqa tamo qudei na aqa angro bei ga marqa keresai.”

34 Ttiopia tamo dena anjam di sisiyekritosiq Filip minjej, “Ni e merbe.
Qotei aqa medabu o qaji tamo aga anjam endi yai ga nengrenyej? A segi qa
kiyo tamo bei qa kiyo nengrenyej?” 35 Onaqa Filip a anjam dena utru atsiq
Qotei aga anjam qudei ti turtosiq Yesus qa saiyoqnej. 36 Onaqa narngi gam
dauryosib aiyogqnsib gam qalaq di ya bei sonaq unsibga Itiopia tamo dena
Filip minjej, “Ni1 une. Ya agide. Ingi bei na e getentbqa keresai. Deqa ni e
yansbe.” 37 Onaqa Filip na minjej, “Ni are bulyosim ino areqalo kalil Yesus
ga singilatqam di e ni yansmqai.” Onaqa minjej, “E ijo areqalo Yesus Kristus
qa singilatosim poibqo, a Qotei aqa Niri.”

38 Degsi minjsiqa aqa karis tigeltosiq nangi aiyel mandamg aisib Filip na a
osiq yaq aisiq yansej. 39 Onaqa nangi aiyel yaq dena tigelonabga Tamo Koba
aqa Mondor na Filip loumtosiq osi gilsiqa sawa beiq di atnaqa Itiopia tamo a
olo Filip unosai. A yanso ej deqa a tulay areboleboleiyonaqa gam dauryosiq
aiyej. 40 Onaqa Filip a Asdot qureq di brantosiq dena walwelognsiqa qure
qureq di Yesus aqa anjam bole tamo ungasari nangi minjroqnsiq gilsiq Sisaria
qureq di brantej.

9

Sol a are bulyosiq Yesus qa aqa areqalo singilatej

1Bati deqa Sol na tamo ungasari Tamo Koba Yesus dauryoqneb qaji nangi
ugeugeinjrsim moiyotnjrgajqa singila na marognej. Deqa a atra tamo gate
aqaq gilsiga minjej, 2 “Ni anjam bei nengrenyosim ebimqa e anjam di osiy
gilsiy Damaskus qureq di Juda tamo kokba nangi enjrqai. Enjritga nangi
na anjam di sisiyosib e odbibga tamo ungasari Damaskus qureq di Yesus
aqa gam dauryeqnub gaji nangi tontnjrsiy jogsiy Jerusalem bqai.” 3-4 Degsi
minjnaqa anjam di nengrenyosiq yonaga walwelosi gilsiq Damaskus qure
jojomyeqnaqa gamq di puloy singila koba minjal ti lar) goge na aqaq aisiq
tulan rianonaqa a ulonosig mandamg di neiej. Neiesosiga Yesus aqa kakro quej.
Yesus na minjej, “O Sol, ni kiyaga e ugeugeibeqnum?” 5> Onaga Sol na minjej,
“O Tamo Koba, ni yai?” Onaqa minjej, “E Yesus agi ni na ugeugeibeqnum.
6Deqa ni tigelosim Damaskus qureq gile. Gilsim dia tamo bei itqam. A na ni
wau kiye ygam di mermgas.”

7 Onaqga tamo nangi Sol ombla walwelogneb gaji nangi Yesus aqa kakro
qusib nam ateb nargi tamo bei unosai. Deqa nangi ulaosib mequmosib laya
tigelesogneb. 8 Onaga Sol a mandamg dena tigelosiqa nam plaltej a sawa
unqa keresai. Deqa nangi a babanyosib Damaskus qureq osi gileb. 9Sol a bati
galub nam qandimyonagq soqnej. Deqa a ingi bei uyosai. A ya uyosai dego.

10 Damaskus qureq di tamo bei aqa fiam Ananaias a sognej. A Yesus
dauryoqnej gaji. Tamo Koba a na aqa areqalo waqtetosiqa neiobilqei na
minjej, “O Ananaias.” Onaga minjej, “Tamo Koba, e agiende.” 11 Onaqa
Tamo Koba ana minjlej, “Nitigelosimga gam beiaqa fiam Tintin di dauryosim
gilsim Judas aqa talq di brantqam. Tarsus tamo bei aga fam Sol a dia
pailyognsiqunu diungam. 12Ena Sol aqa areqalo waqtetonumda a njeiobilgei
na kumbra endegsi unqo. Tamo bei aga fiam Ananaias a bosim Sol aqaq di
bay atimga nam poiyim sawa ungas.”

13-14Onaga Ananaias na kamba minjej, “O Tamo Koba, Sol a Jerusalem dia
ino tamo ungasari nangi tulan ugeugeinjreqnu. Atra tamo kokba nangi na
a qarinyonab Damaskus qure endeq bej. A qure endia tamo urngasari ino fiam
metoqnsib pailmeqnub gaji nangi tontnjrsim jogsim Jerusalem aiqajqa deqa
bej. Tamo gargekoba nangi degsib mareqnab e queqnum.” 15 Onaqa Tamo
Koba a na Ananaias minjej, “Ni ijo anjam dauryosim Sol aqaq gile. Sol a ijo
wau tamo. E na a giltem deqa a ijo fiam osi walwelosim sawa sawa kalilq di
tamo ungasari Qotei qaliesai qaji nangi ti mandor kokba ti Israel nangi ti ijo
fiam ubtosim minjrogngas. 16 A ijo fiam qa gulbe gargekoba itoqngas. Gulbe
di e na osoryoqnit itogngas.”

17 Onaga Ananaias na minjej, “Od, Tamo Koba, e ino anjam dauryqai.”
Osiqa tigelosiq gilsiq Sol soqnej qaji tal di gogetosiga Sol agaq di ba atsiqa
minjej, “O ijo was Sol, Tamo Koba Yesus agi gamq di a segl qa babtonaq ni
unem qaji a na e endegsi merbqo, ‘Ni gilsim Sol boletimga aga namdamu olo
poiyqas. Yimqa Mondor Bole a Sol aqa are miligiq aisim a singilatqas.” O Sol,
Yesus na e degsi merbosiqa garinbqoqa agi e inoq bonum.” 18 Ananaias na
Sol degsi minjnaqa bati qujal deqa ingi bei qe gajige bul Sol aga yamdamuq
dena ulononaq nam poiyonaqa sawa unej. Sawa unsiqa tigelonaq Ananaias
na Yesus aqa flam na yansej. 19-20 Yansonaqa a ingi uynaga jejamu singilae;.

Sol a Damaskus qureq di maroqnej, “Yesus a Qotei aqa Niri”

Sol a bati qudei Damaskus qureq di tamo ungasari Yesus dauryoqneb qaji
nangi koba na korooqneb. A Juda nango Qotei tal dego miligiq gilognsiqga
nangi endegsi minjroqnej, “Yesus a Qotei aqa Niri.” 21 Yeqnaqga tamo urgasari
aqa anjam quoqneb qaji naggi tulan prugoqnsib marogneb, “Ningi uniy. Sol

a Yesus aga anjam mare mare lagnu. A nami Jerusalem dia tamo urngasari
Yesus aqa flam metoqnsib pailyeqnub qaji nangi ugeugeinjrognej. Osiqa
Damaskus endia dego nangi tontnjrsim atra tamo kokba nangoq olo jogsim
aiqajqa bej.” Tamo ungasari nangi degsib maroqnsib tulan prugoqneb.
22Sol a singila na Qotei aga wau yeqnaga aqa singila ti powo ti tulan kobao-
qnej. Deqa a Qotei aga anjam geregere plaltognsiqa endegsi maroqgnej,
“Yesus a bole Kristus Qotei na qarinyej qaji..” Degsi mareqnaqga Juda tamo
kokba Damaskus di sogqneb gaji nangi aqa anjam qalotqa keresaiinjrognej.

Juda tamo kokba nangi Sol qalsib moiyotqajqa maroqneb

23 Onagqa bati gargekoba yala koboonaqa Juda tamo kokba nargi koroosib
mareb, “Iga Sol qalsim moiyotqom.” 2425 Nafgi degsib marsibga Sol a
ulanaim deqa nanggi qolo ti ganam ti qure aqa siranme kalil taqatesoqneb.
Taqatesonabga tamo ungasari Sol dauryoqneb qgaji nangi na qolo a osib
gumbaq di jigsib qure aqa jer) gogetosib sil na gumba tontosib goge na ura
uratonab jer) qalaq aiyej.

Sol a Jerusalem aisiq di sognej

26 Bunugna Sol a walwelosiqa Jerusalem di brantosiq tamo ungasari Yesus
dauryoqgneb qaji nangoq gilsiqa minjrej, “E ningi koba na Qotei aga wau
ojqom.” Degsi minjrnaqa nangi a ulaiyosib saidyeb. Di kiyaqa? A Yesus
dauryoqnej di nangi poinjrosai deqa. 27 Onaqa Barnabas na Sol osiga Yesus
aqa anjam maro tamo nangoq gilsiga Sol a nami gamq di Tamo Koba unnaqga
anjam minjej qaji deqa nangi sainjrej. Sol a Damaskus dia Yesus aqa fiam na
anjam mare mare laqnej a ulaosaiognej deqa ti Barnabas na nangi sainjre;j.
28 Deqa nanggi Sol osib koba na soqneb. Sosibga Sol a Jerusalem dia Tamo
Koba aga fiam na anjam mare mare laqb ej. A ulaosaiognej. 29 Bati bei Sol
a Juda tamo qudei ti anjam na qotogneb. Tamo nangi di Grik anjam maro
qaji. Nangi Sol ombla anjam na qotsibga nangi a ga ugeosib mareb, “Iga Sol
galsim moiyotqom.” 30 Onaga Yesus aqa tamo urgasari nangi deqa qusibga
Sol osib Sisaria qureq osi gileb. Gilsib dena Sol qarinyonabga Tarsus qureq
gilej.

31 Bati deqa Judia sawaq di, Galili sawaq di, Samaria sawaq di dego
tamo ungasari Yesus qa nango areqalo singilateb gaji nangi geregere lawo
na sogneb. Nangi bati gaigai Tamo Koba aqa sorgomq di sonabga Mondor
Bole na are singilatetnjrognej. Tamo ungasari gargekoba nangi are bulyoqnsib
Kristen nango miligiq aiyeqnab nangi tulan kobaoqneb.

Pitana Ainias boletej

32 Ariya Pita a sawa bei beiq di lagnsiqa gilsiq Lida qureq di brantej.
Brantosiqa Qotei aqa segi tamo ungasari qure dia soqneb gaji nangi itnjrej.
33-34 Dia tamo bei sogqnej aga flam Ainias. A jejamu laiyonaq sognej. Wausau
8 abijalq dineiesognej. Onaqa Pita na unsiqa minjej, “Ainias, Yesus Kristus na
ni boletmqo. Deqa ni tigelosim ino bijal qale.” Degsi minjnaga aga jejamu
singilaonagq a tigelej. 35 Onaqa tamo ungasari kalil Lida qure ti Saron sawa ti
dia soqneb qaji nangi tamo di boleonaq unsibqga naggi are bulyosib Tamo
Koba ga nango areqalo singilateb.

Pita na Tabita tigeltej
36Jopa qureq di una bei sognej aqga fiam Tabita. A Yesus dauryoqnej qaji.
Grik anjam na aqa fiam Dorkas. A upa bolequja. A gaigai kumbra tular
bolequja yoqnsiqa tamo ungasari ingi ingi saiqoji nangi lueinjrognsiq ingi

anainjrognej. 37 Bati bei a maiyosiq moiyej. Moinaqa una qudei na aqa
jejamu yansosib warum bei goge di atnab soqnej. 38 Lida qure di Jopa qure
jojom. Deqa Jopa qureq di tamo ungasari Yesus dauryoqneb qaji nangi Pita
a Lida qureq di soqgnej di qusibqa tamo aiyel garinnjrnab aisib Pita minjeb,
“Ni urur au. Ni iga daurgosim koba na Jopa qureq gilqom.” 39 Onaqa
Pita a tigelosiqa nangi daurnjrsiqa koba na gilsib Jopa qureq di branteb.
Brantonabqa nangi Pita osib una moiyej qaji aga warum miligiq gileb.
Gilnabga una qobul kalil nangi Pita aqa areq di koroosib akamogneb. Osib
gara jugo ti gara tugo ti nami Dorkas a nangi koba na sosibqa gereiyelenej
gaji di Pita osoryeb. 40 Onaga Pita a nangi minjrej, “Ningi kalil oqediy.”
Degsi minjrnaqa nangi ogedonab singa pulutosiq Qotei pailyej. Pailyosiq
koboonaqa una moiyej qaji aqa areq gilsiqa minjej, “O Tabita, ni tigel.” Degsi
minjnaga a nam plaltosiqa Pita unsiq tigelosiq awoej. 41 Onaqa Pita na aqa
ban ojsiq tigeltej. Tigeltosiga Qotei aqa segi tamo ungasari naggi ti una qobul
nargitimetnjrnaqa nangi warum miligiq bosib Tabita uneb a ambile soqnej.
42 Onaqa Jopa qureq di tamo ungasari kalil nangi manwa deqa qusibga nangi
gargekoba Tamo Koba ga nango areqalo singilateb. 43 Onaqga Pita a bati
gargekoba yala Jopa qureq di sognej. Tamo bei wagme aqa jegara na ingi
ingi gereiyo gaji aga flam Saimon aqa talq di a ombla sogneb.

10

Lan angro bei na Kornilius anjam minjej

1Sisaria qureq di tamo bei soqnej aga fiam Kornilius. A Rom tamo. A gaja
tamo nango gate. Anagajatamo 100 nangi taqatnjrognej. Qaja tamo nangi di
Itali sawa qaji. 2 Kornilius a Qotei aqa kumbra dauryoqnej qaji. Deqa tamo
ungasari kalil a ombla tal qujaiq di soqneb qajinangia ti Qotei aga sorgomq di
sogneb. Juda nangi ingi ingi saiinjreqnaqa a nangi silali qa aqaryainjrogne;j.
A bati gaigai Qotei pailyoqnej. 3 Ariya bati bei sery kelintonaqa Qotei na
Kornilius aqga areqalo waqtetonaqa neio bulosiqa Qotei aqa lan angro bei
aqaq bonaq unej. Unnaqa lary angro dena minjej, “O Kornilius.” 4 Onaqa
Kornilius na lag angro di koqyosiqa tulan ulaugetosiq minjej, “O Tamo Koba,
ni kiyaqa ijoq honum?”

Onagalag angro dena minjej, “Qotei a gaigaiino pailyo queqnu. Juda nangi
ingi ingi saiinjreqnaga ni na nangi agaryainjreqnum. Ino kumbra di Qotei a
unognsiq deqa a ni ga tulay areboleboleiyeqnu. 5 Deqa ni que. Nina tamo
qudei nangi qarinnjrimqa Jopa qureq aisib dia tamo bei aqa iam Saimon fiam
bei Pita a itqab. A itosib osib babga a na anjam bei ni mermgas. 6 A tamo bei
wagme ada jegara na ingi ingi gereiyo gaji aga fiam Saimon aqa talq di unu.
Aqa tal agi alile qalaq di unu.”

7 Lay agngro dena Kornilius anjam degsi minjsiq olo ulafonaqa Kornilius
na aqa kaggal tamo aiyel metnjrnaqa aqa areq beb. Qaja tamo qujai dego
metonaq aqa areq bej. Qaja tamo di a Qotei aga kumbra dauryoqnej qaji. A
bati %aigai Kornilius ombla sosiqa wauetoqnej. 8 Onaga Kornilius na anjam
kalil lany) angro a marej qgaji di nagngi qalub minjrsiqa qarinnjrnaq Jopa qureq
aiyeb.

Pita a neio bulej
9 Naggi walwelosi aisib gamq di goloinjrnaqa nereneb. Olo nebeonaqga
tigelosib aisib Jopa qure jojomyeqgnabqa bati qujai deqa Pita a Qotei pailyga
osiqa warum bei gogeqsi deq ogej. Di gqanam jige. 10-11 Ogsiq warum

dia sonaga a mamyonaqa una qudei nangi minjrnaqa ingi goiyeteb. Ingi
goiyegnabqa Qotei na Pita aqa areqﬁllo wagtetonaga a neio bulej. A neio
ulosiqa lay) waqonaq ingi bei gara kobaquja bul plalosiq mutu qolqeq di
ojelenjosib lan) goge dena ura uratonab aiyeqnaq unej. 12 Gara miligiq di
wagme utru segi segi soqneb. Bel ti baur ti amal ti bagu ti gqebari ti sonab
unjrej. 13 Unjrsiqa kakro bei quej. A marej, “Pita, ni tigelosim wagme bei
galsim uye.” 14 Onaqa Pita na minjej, “O Tamo Koba, e uygasai! Wagme uge
uge deqaji e nami uyosaioqnem. Wagme deqaji uyqajqa di getento koba.”
15 Osiqa Pita a kakro di olo quej. A marej, “Ingi ingi e jiga saiqoji ga maronum
dini olo uge qa maraim.” 16 Gara di degsi aiyoqalubtosiqa olo torei ogej.

17 Neio di aqa utru Pita a poiyosai. Deqa a are koba qalsiq sognej. Onaqga
tamo qalub Kornilius na qarinnjrej qaji nangi Jopa qureq di brantosib tamo
qudei nangi endegsib nenemnjreb, “Saimon aqa tal qabi unu?” Degsib
nenemnjrnabga nangi na minjreb, “Saimon aqa tal agide.” Onaqa nangi
walwelosib Saimon aqa tal meq di tigeleb. 18 Tigelosib maosib mareb,

“Saimon fiam bei Pita a tal endi unu e?” 19 Pita aneio deqa are koba qaleqnaqa
Qotei aga Mondor na minjej, “Ni que. Tamo qalub bosib ni qa maronub.
20 Deqa ni tigelosim nangi daurnjrsim gile. Ni are gulbeimaiq. E na nangi
qarinnjronum bonub.”

21 Onaqga Pita a tal uratosiq mandamq aisiq nango areq di brantosiq
minjrej, “Ningi tamo ameqnub qaji agi e di. Ningi kiyaga bonub?” 22 Onaqa
nangi na minjeb, “Qaja tamo gate aqa flam Kornilius a tamo bolequja. A
Qotei aqa sorgom( di sosiqa kumbra bole dauryeqnu. Juda kalil nangi a qa
mareqnub, ‘A tamo bolequja.” Ni que. Ya bilaq Qotei aga lan angro bei a
Kornilius aqaq di brantosiq minjej, ‘Ni tamo qudei nargi qarinnjrimga aisib
Pita minjib ino talq bosim anjam bei mermim quqwam.’” 23 Onaqa Pita a
nango anjam di qusiqa nangi jogsiqa tal a sognej qaji dia koba na soqneb.
Nerenosib nebeonaqa Pita a nangi koba na tigelosib gileb. Jopa tamo qudei
Yesus dauryoqneb gaji nangi dego koba na gileb.

Pita a Kornilius aqa talq gilej

24 Nangi gilsib gamq di qoloinjrnaqa nereneb. Olo nebeonaga nangi
tigelosib gilsib Sisaria qureq di branteb. Kornilius a nangi qa tarinoqgnsiq
nam atognej. A na aqa tamo si nangi ti aga segi ler) nangi ti kalil minjrnaq
bosib a ti koroosib tarinoqneb. 25 Onaqa Pita a gilsiqa Kornilius aqga talq di
brantej. Brantosiqa tal gogetonaqa Kornilius a bosiqa Pita aqa singaq di singa
pulutosiqa a biniyej. 26 Onaqa Pita na Kornilius tigeltosiq minjej, “Ni tigel.
Ni e binibaim. Aqo ombla mandam tamo.” 27 Degsi minjsiqa nangi ombla
anjam qairosib warum bei miligiq gileb. Warum miligiq di tamo urngasari
gargekoba nangi koroesonab unjre;j.

28 Unjrsiqa minjrej, “Ningi qalie, e Juda tamo. Ningi Juda tamo sai. Ningi
sawa bei qaji. Deqa gago Juda kumbra agiende. Iga nungo tal gogetqajqa
getento koba. Iga ningi koba na laqajqa dego getento koba. Moses aqa dal
anjam nami degsi nengrenyej unu. Ariya Qotei na e endegsi merbej, ‘Sawa
beibei qaji nangi ijo namgalaq di tamo uge edegaim.” Qoteina e degsi merbe;j.
29 Deqa ningi e qa anjam qarinyonab e nungo anjam gotranyosai. E nungo
anjam dauryosim bosim nungo tal gogetonum. Deqa ningi merbiy, ningi
kiyaqa e qa anjam qarinyeb?”

30-31 Onaqa Kornilius na Pita minjej, “Ya ya endi bati qolqe gilqo ser bati
kere endego ser kelintonaga e pailyeqnamqa tamo bei gara tular gat jigsiqa

bosiq ijo ulatamuq di tigelosiga merbej, ‘O Kornilius, Qotei a gaigai ino pai-
lyo queqnu. Juda nangiingiingi saiinjreqnaqa ni na nangi agaryainjreqnum.
Ino kumbra di Qotei a unoqnsiq deqa a ni qa tulan areboleboleiyeqnu.
32 Deqa ni que. Ni na tamo qudei nangi qarinnjrimqa Jopa qureq aisib dia
tamo bei aga fiam Saimon fiam bei Pita a itqab. Aitosib osib babqga a na anjam
bei ni mermgas. A tamo bei wagme aqa jegara na ingi ingi gereiyo qaji aqa
flam Saimon aqa talq di unu. Aqa tal agi alile qalaq di unu.’ 33 Lay angrona e
degsimerbonaqa e tamo qudei nangi urur qarinnjrnam Jopa qureq aisib inoq
di branteb. Brantonabga ni na nangi daurnjrsim agi ijo talg bonum. Deqa e
ni ga tulay areboleboleibqo. Endego iga kalil endia koroosimga Qotei aq([la
namgalaq di awejunum. Deqa anjam kalil Tamo Koba a na ni mermej qaji di
mergimga iga quqwom.” Kornilius na Pita degsi minjej.

Pita a anjam bole palontej

34 Onaqa Pita a tigelosiga nangi endegsi minjrej, “Endego e gqalieonum,
Qotei a tamo qudei bole ga maroqnsiq olo tamo qudei uge qa marosaieqnu.
Aga namgalaq di tamo kalil kerekere unub. 35 Deqa sawa sawa kalilq di
tamo urngasari kumbra bole bole yoqnsib Qotei aga sorgomq di unub qaji
nangi Qotei na tulan areinjreqnu. 3¢ Bole, nami Qotei na aga anjam bole
garinyonaqa Israel nango segiq aiyej. Anjam bole di aga damu endegsi unu.
Tamo ungasari nangi Qotei ti ombla jeu atognsib sonabqa Yesus Kristus na
jeukobotej. Yesus a tamo kalil nango Tamo Koba. 37 Ningi qalie, Jon a bosiqa
tamo ungasari nangi yanso ¢a anjam minjrognej. Bati deqa Yesus Nasaret
gaji a Galili sawaq di aqa wau utru atsiqa walweloqnsiqa Judia sawa nango
qure kalil keretoqnsiq wauoqnej. 38 Qotei na aga Mondor Bole ti aqa singila
ti Yesus yonaqa a walwelognsiqa kumbra bole bole yoqnej. Yognsiqa tamo
ungasari Satan na ugetnjro qaji nangi kalil boletnjrogne;j. Qoteia Yesus ombla
soqneb deqa a singila ti wauoqnej. 39 Yesus a Juda nango sawa ti Jerusalem
gure ti dia manwa gargekoba yeqnaqa iga gago namdamu na unognem. Iga
eqa bini saognsim lagnum. Ariya nangi na Yesus osib rjamburbasq di qalsib
moiyoteb. 40 Bati qalub koboonaga Qotei na Yesus olo subq na tigeltonaga a
tigelosiqa gago njamdamuq di branteqnaga iga unognem. 41 A Juda kalil nango
namdamuq di brantosaiognej. Iga Qotei na aqa anjam mare mare laqajqa
giltgej qaji gagoq di segi brantoqnej. Agi a subq na tigelosiqa iga koba na
awooqnsimga ingi ti ya ti uyogqnem. 42 A na mergej, ‘E segi qujai Qotei na
giltbej qaji. Deqa mondor e na tamo rjambile so qaji ti tamo moreno qaji
tl nangi peginjrqai. Ningi na tamo ungasari nangi e qa degsib minjroqniy.’
Yesus na iga degsi mergej. 43 O ijo was, Qotei aga medabu o qlali tamo kalil
nangi nami endegsib marogneb, ‘Qotei na tamo ungasari kalil Kristus ga
narngo areqalo singilatqab qaji nangi aqa fiam na nango une kobotetnjrqas.””

Qotei na sawa bei bei qaji nangi aqa Mondor Bole enjrej

44-46 Pita a anjam degsi mareqnaqa bati qujai deqa Mondor Bole aisiqa
tamo kalil Pita aga anjam quogneb qaji nango mer bulyetnjrnaga nangi qure
utru segi segi nango anjam poinjrnaga marelenogneb. Marognsib Qotei aqa
flam soqteqnabqa Juda Kristen Pita koba na beb qaji nangi di qusibqga tulay
prugeb. Dikiyaqa? Bati di Qotei na sawa bei bei gaji nangi dego aqga Mondor
enjrej deqa. Onaqa Pita a endegsi marej, 47 “Iga Juda tamo unum. Iga nami
Qotei aga Mondor em. Dego kere bini sawa bei bei qaji nangi aqa Mondor
onub. Deqa tamo bei na iga nangi yansnjrqajqa saidgwa keresai.” 48 Osiqa
narngi minjrej, “Ningi Yesus Kristus aqa fiam na yanso oiy.” Degsi minjrnaqa

narginayanso osib Pita minjeb, “Nibati qudeiiga koba na endi sqom.” Degsi
minjnabqa a nangi koba na sogneb.

11

Pita a Jerusalem aiyej

1Yesus aqa anjam maro tamo nangi ti Yesus aqa tamo urngasari kalil Judia
sawaq di sogneb qaji nangi ti anjam endegsib queb, “Sawa bei bei qaji nangi
dego Qotei aga anjam osib nango areqaloq di sinjgilateb.” 2 Onaqa bati bei Pita
aJerusalem aisiq disonaqa Juda tamo qudei Yesus dauryoqneb qaji nangi na
Pita yirintosib minjeb, 3 “Sawa bei bei qgaji nangi mulurn unosaieqnub. Deqa
ni kiyaqa narngo tal gogetosim nargi ti awoosim ingi uyoqnem?”

4 Onaqa Pita a nango anjam di qusiqa utruq na anjam endegsi sainjrej,
5“E Jopa qure%di pailyeqnamga Qotei na ijo areqalo waqtetbonadga e neio
bulem. E peio bulosimga ingi bei gara kobaquja bul plalosiq mutu qolqeq
di ojelenosib lan goge na ura uratonab ijo ulatamug ainaq unem. 6 Unsim
geregere gara miligi peleiyosim wagme utru segi segi unjrem. Wagme
juwan ti amal ti bagu ti qebari ti gara miligiq di sonab unjrem. 7 Unjrsimgqa

akro bei quem. A merbej, ‘O Pita, ni tigelosim wagme bei qalsim uye.’
8 Onaqga e marem, ‘O Tamo Koba, e uyqasai! Wagme uge uge deqaji e nami
uyosaiognem. Wagme uge deqaji uyqajqa di getento koba.” ® Onaqga kakro
di a olo lafn) goge na brantej. A mare], ‘Ingi ingi e jiga saiqoji ga maronum di
ni olo uge qa maraim.’ 10 Gara di degsi aiyogalubtosiga wagme Kalil gara ti
olo torei goge oqe;j.

11«Bati qujai deqa tamo qalub nangi bosib e soqgnem gaji tal meq di tigeleb.
Tamo bei na nangi Sisaria qureq dena qarinnjrnaq ijoq beb. 12 Bonab Qotei
aqa Mondor na e merbej, ‘Ni tigelosim nangi qalub daurnjrsim gile. Ni are
gulbeimaiq.” Degsi merbonaga e tigelosim nangi qalub daurnjrsim Yesus
aqa tamo 6 agi endia tigelejunub qaji nangi koba na gilem. Gilsim Sisaria
qureq di brantosim tamo di a%a tal gogetem. 13-14 Gogetonamga tamo dena
iga endegsi saigej, ‘Lar) angro bei a bosiqa ijo talq endi tigelesonaq e unem.
Unnamga merbej, “Ni na tamo qudei nangi qarinnjrimqa Jopa qureq aisib
dia tamo bei aga fiam Saimon fiam bei Pita a itqab. A itosib osib babqa a
na ni Qotei aqa anjam mermimqa anjam dena Qotei na ni oqas. Osim tamo
ungasari kalil ni ombla tal qujaiq endi unub qaji nangi dego elenqas.” > 150
ijo was, tamo dena iga degsi saigonaga e kamba anjam marga yeqnamga
Mondor Bole a tamo Kkalil tal dia koroesoqneb gaji nangoq aiyej. Mondor
a nami iga Juda gagoq aiyej dego kere nangoq aiyej. 16 Nangoq ainaqa e
unsimga Tamo Koba aga anjam nami marej qaji deqa olo are qalem. Agi
a endegsi marej, Jon a ya na tamo ungasari nangi yansnjroqnej. Ariya e
Mondor Bole aqa singila na ningi yansygwai.” 17 O ijo was ningi quiy. Iga
nami Tamo Koba Yesus Kristus ga gago areqalo singilatonamga Qotei na aqa
Mondor Bole iga egej. Bini sawa bei bei gaji nangi dego Yesus qa nango
areqalo singilateqnabga Qotei na aga Mondor nargi enjreqnu. Deqa Qoteiaga
wau di e na getentqa keresai.”

18 Onaga Juda tamo Pita yjirinteb gaji nangi aga anjam di qunabga nango
pirin koboej. Deqa nangi Qotei aqa fiam soqtosib mareb, “Bole, Qotei a sawa
bei bei qaji nangi dego are bulyetnjreqnu. Deqa nangi dego nambile gaigai
sqab.”

Antiok qureq di tamo ungasari gargekoba nanygi are bulyoqgneb

19 Ariya Juda tamo Stiven qaleb qgaji nagngi na Kristen nangi ugeugein-
jreqnab segi segi jaraiyosib Fonisia sawa ti Saiprus nui ti Antiok qure ti
deq gileleneb. Gilsib dia Qotei aga anjam mare mare lagneb. Lagnsibqa
Juda nanggi segi Qotei aga anjam minjrogneb. Sawa bei bei gaji naggi
Qotei aga anjam minjrosaiogneb. 20 Ariya Kristen qudei nangi Saiprus ti
Sairini ti dena tigelosib Antiok qureq aisib Grik nangi dego Tamo Koba Yesus
aqga anjam bole minjrogneb. 21! Kristen nangi di Tamo Koba aqa singila ti
wauoqneb deqa tamo ungasari tulany gargekoba nargi Yesus ga nango areqalo
singilatognsib are bulyoqneb.

220naqa Yesus aqa tamo ungasari Jerusalem di soqneb qaji nangi kumbra
deqa qusibga Barnabas qarinyonab Antiok gilej. 23 Antiok gilsiqa Qotei a
Grik nafgi qa dego are boleiyoqnsiqa aqaryainjrognej di unej. Unsiqa tulary
areboleboleiyej. Deqa a na nangi kalil are singilatetnjrognsiqa minjroqnej,
“Ningi Tamo Koba a gaigai dauryoqnsib sogniy.” 24 Barnabas a tamo
bolequja. Mondor Bole agaq di sonaqa a singila ti wauoqnej. Aqa areqalo
kalil Tamo Koba Yesus qa singilatosiq soqnej. Deqa a Yesus aga anjam
mareqnaga tamo urngasari gargekoba nangi quognsib Yesus aqaq boqneb.

25 Ariya bati bei Barnabas a Sol namqajqa marsiq Tarsus qureq gilej.
26 Gilsiq Sol jamosiq itosiq ombla puluosib Antiok olo aiyeb. Aisib dia wausau
qujai Yesus aga tamo urngasari narngi koba na wauogneb. Wauoqnsibga tamo
ungasari tulan gargekoba nanggi Qotei aga anjam minjrogneb. Antiok dia
tamo ungasari Yesus dauryoqneb qaji nango fiam Kristen wainjreb.

27 Onaga bati bei Qotei aqa medabu o gaji tamo qudei nangi Jerusalem
dena walwelosib Antiok beb. 28 Bei aga fiam Agabus. Nangi Antiok bonabqa
Qotei aga Mondor na Agabus medabu singilatetonaqa a tigelosiqa marej,
“Sawa sawa kalilq di nangi mam koba ogab.” Agabus a degsi marej. Mam
di bunugna Mandor Koba Klodius aga bati ga brantej. 29 Yesus aqga tamo
ungasari nangi Agabus aqga anjam di qusibga nangi nango segi segi silali
soqnej di koroiyeb. Koroiyosib nango Kristen was Judia sawaq di sogneb qaji
nangi aqaryainjrqa marsib silali qarinyonab nangoq aiyej. 30 Silali di nangi
Barnabas Sol wo enjrnabga nangi na osi aisib Kristen gate Judia sawaq di
soqneb qaji nango banq di ateb.

12

Herot na Pita ojsiqa tonto talq di waiyej

1 Bati deqa Mandor Herot na Yesus aqa tamo ungasari qudei nanggi
ojelenjosiqa ugeugeinjroqnej. 2 Osiga a na qaja tamo bei garinyonaqa gilsiq
Jon aqa was Jems serie na galnaq moiyej. 3 A degyonaga Juda tamo kokba
nangi areboleboleinjrej di qalieosiq deqa Pita dego ojej. Bati di Bem Tiyosai
QajiUyqajqa Yori Bati Koba. 4Herot a Pita ojsiga tonto talq di waiyosiqa qaja
tamo 16 nafngi minjrnaqa nargi Pita taqatesoqneb. Herot a endegsi are galej,
“Yori bati koba fiam Pasova di koboamga e Pita osiy Juda nango ulatamuq di
tigeltqai.” 5 Pita a tonto talq di sonaga Yesus aqa tamo ungasari nangi singila
na Pita qa pailyoqneb.

Lan angro bei a bosiqa Pita tonto talq dena oqeq atej
6 Herot a marej, “Nebeamqa e na Pita osiy Juda nango ulatamuq di
tigeltqai.” Qolo deqa gaja tamo aiyel na Pita osib tonto tal miligiq di warum
beiq waiyosib ambletosib sil kokba aiyel na tontonab 1eiesognej. Qaja tamo
qudei nangi tonto tal siranme jojom( di tigelesosib tagqatogqneb. 7 Onaqa qolo

qujai deqa Tamo Koba aqa lan angro bei a warum miligiq di brantoqujate;j.
Aqa rian na warum di tulap suwantej. Onaqa lay angro dena Pita jar
bangaq di kontosiqa dudumyej. Dudumyosiq minjej, “Ni tigeloqujat.” Degsi
minjnaqa sil kokba aiyel Pita aqa barn qoseb qaji di pamblonosib uloneb.
8 Onaga lay angro na olo Pita minjej, “Ino gara tigsim ino singa tatal jige.”
Onaqa Pita a degyonaga olo minjej, “Ino gara jugo dego jigsim e daurbe.”
9 Degsi minjnaqga Pita a warum di uratosiq lay angro dauryosiq gilej. Lay
angro a bole Pita ogeq atej di Pita a poiyosai. A are qalej, “E peiobilgeionum
kiyo?” 10 Nafgi walwelosib gaja tamo bei tonto tal tagatesoqnej qaji di
bunyosib gilsib olo qaja tamo bei buyyosib siranme kobaquja ain na gereiyo
gajidibrantonab sirar a segi waqonaqa nangi aiyel oqedeb. Siranme di tonto
talq dena ogedosim qureq aiqajqa siranme. Nangi siranme dena ogedosib
gam dauryosib gilognsib lay angro na Pita uratosiq ulanej.

110naqa Pita a poiyonaqa marej, “Bole. Endego e qalieonum, Juda nangi e
lubqa lagnabga Tamo Koba a na aqa lan angro qarinyqoqa bosiq e aqaryai-
bosiga Herot aqa barnq dena e oqo.” 12 Pita a degsi poiyonaga walwelosi
gilsiq Jon aqa fiam bel Mak aqa al Maria aqa talq di brantej. Tal miligiq di
Kristen gargekoba nangi koroesosib Pita qa pailyoqneb. 13-14Onaqa Pita a tal
meq di brantosiqa siranmeq di tigelosiq kindokindornosiq maeqnaqa kangal
una beiaqa fiam Roda a bosiqa sirary waqtqa osiqa Pita aqa kakro qusiq tularg
areboleboleiyej. Onaqa a sirary waqtqa uratosiqa olo urur ti warum miligiq
gilsiga nagngi minjrej, “Pita bqo agi tal meq di tigelejunu!” 15 Onaqa nagygi na
minjeb, “Ni nanarionum. Di Pita sai.” Degsi minjnabqa a tular singilaosiqa
minjrej, “E nanariosai. E bole maronum. Pita a bqo aqa kakro quonum.”
Onaga naggi na minjeb, “Di Pita sai. Di aqa lay) angro kiyo?”

16 Onaqa Pita a siranmeq di tigelesosiqa kindokindoneqnaqa nangi kalil
bosib siray) waqtosib Pita unsib tulan prugeb. 17 Onaqa Pita a aqa bay
soqtonaga narngi kirionabqa Tamo Koba a na tonto talq dena oqeq atej deqa
narngi sainjrej. Osiqa minjrej, “Ningi gilsib Yesus aqa tamo urgasari kalil Jems
ombla endegsib minjriy, ‘Pita a tonto talq dena ogedqo.” ” Pita a nangi degsi
minjrsiqa nangi uratnjrsiq tal beiq gilej.

18 Nebeonaga qaja tamo tonto tal taqatesogneb gaji nangi nam ateb Pita a
tonto talq di sosai. Nargi degsiunsibqga tular ulaugetosib are koba gqalognsib
maroqneb, “Pita a qabitqo?” 19 Onaqa Herot na aqa gaja tamo qudei nangi
minjrej, “Ningi tonto talq gilsib Pita osib boiy.” Degsi minjrnaqa nangi tonto
talq gilsib Pita ga namonab ugeinjrej. Ugeinjrnaqa olo puluosib aisib Herot
minjeb, “Pita a tonto talq di sosai.” Degsib Herot minjnabqa a segi gilsiq
gaja tamo tonto tal taqatesoqneb gaji nangi nenemnjrnaqa minjeb, “Pita
a qabitqo kiyo di iga qaliesai.” Nangi degsib Herot minjnabga a na aqa
gaja tamo qudei nangi minjrej, “Nargi Pita geregere taqatosai deqa ningi na
nangi fiumib morerngqab.” Osiqa bunugna Herot a Judia sawa uratosiqa Sisaria
qureq gilsiq di soqne;j.

Herot a moiyej
20 Herot a nami Tair qure ti Saidon qure ti nangi qa pirinugetej. Deqa tamo
ungasari qure aiyel dia soqneb gaji nangi koroosib mareb, “Iga tamo qudei
qarinnjrimqa nangi Sisaria qureq aisib Herot aqa are latetqab. Yim aqa nirix
koboqas.” Nangi degsib marsib tamo qudei qarinnjrnabqa nangi aisib Herot
aqa talq di brantosib tal tagato tamo aqa fiam Blastus endegsib minjeb, “Ni
na Herot minjim a odimga iga a ombla qairqom. Yim aqa pirir) koboqas.”

Sawa kalil Herot a taqatoqnej gaji nangoq dena Tair ti Saidon ti nangi na
ingi awaiyoqneb. Utru deqa nangi Herot aqa yiri) kobotgajga mareb. Onaga
Blastus a nango anjam di qusiqa gilsiq Herot minjej.

21 Minjnaqa Herot a qusiqa odosiqa nangi koba na qairqajqa bati ate;j.
Bati brantonaqa nangi koroonabqga Herot a nangi anjam bei minjrqa osiqa
mandor kokba nango wala gaigai jigeqnub deqaji bei jigsiqa aqa awo jaram
kobaq di awoosiq nangi anjam minjrognej. 22 Minjreqnaqa tamo ungasari
koroesoqneb gaji nangi aqa anjam di quoqgnsib tular areboleboleinjrnaqa
lelenjosib maroqneb, “Herot a mandam tamo sai. A dego qotei bei. Deqa a
anjam degsi mareqnu.” 23 Herot a Qotei bole aqa fiam soqtosai. A aqa segi
flam soqtognsiqa anjam maroqnej. Deqa Tamo Koba aqa lar angro bei urur
aisiq Herot a ma uge yonaqa aqa bi ani ambli na uynab a moiye;j.

24 Bati deqa Tamo Koba aga anjam tulan kobaognsiqa qure qure Kkalil
keretoqne;j.

25 Onaqa Barnabas Sol wo nargi Jerusalem dia nango wau kobotosib olo
puluqga lagnsib Jon aqa fiam bei Mak a osib koba na Antiok qureq gileb.

13

Antiok qureq di Kristen narngi na Barnabas Sol wo giltnjreb

1 Antiok dia Qotei aqa medabu o tamo nangi ti Qotei aga anjam plalto tamo
nangi ti Kristen nango ambleq di soqneb. Nango fiam agiende. Bei Barnabas.
Bei Simeon aqa fiam bei Niger. Bei Lusius. A Sairini qaji. Bei Manain. A
nami Mandor Herot ombla tal qujaiq di angro kifiilala sosib boleeb. Bei Sol.
2Nangi Tamo Koba a qa louoqnsib ingi ti ya ti uratosib sonabqa Mondor Bole
na nangi minjrej, “Ningi Barnabas Sol wo nangi aiyel giltnjrsib qarinnjribqa
nangi gilsib wau e na enjronum qaji di ojgab.” 3 Onaqa nangi ingi ti ya ti
uratosib pailyosib nango aiyel gateq di bar atsib qarinnjrnab gileb.

Saiprus nuiq di Barnabas Sol wo nangi Yesus aqa anjam bole maroqneb
4Mondor Bole na nangi aiyel qarinnjrnaq gilsib Selusia qureq di brantosib
dia qobur bei gogetosib qobur na gilsib Saiprus nuiq di branteb. 5 Brantosib
Salamis qureq di tiryosib dena nangi singa na walwelognsib Juda nango
Qotei tal qudei miligiq gilognsib Qotei aga anjam minjre minjre lagneb. Jon
aqa fam bei Mak a nangi aiyel daurnjrsiq aqaryainjrogne;j.

6 Nangi Saiprus nui aqa qure kalil keretosib Pafos qureq di branteb. Osib
qure dia qufiam tamo bei aga fiam Barjisas iteb. A Juda tamo. A na tamo
ungasari nangi gisa gisannjrognsiqa endegsi minjroqnej, “E Qotei aga medabu
oajitamo bole.” 7-8 Rom nango gate koba bei aqa fiam Sergius Paulus a Pafos
qureq di sognej. Barjisas a gaigai Sergius Paulus dauryosiq lagnej. Sergius
Paulus a qalie tamo kobaquja. A na Barnabas Sol wo nangi metnjrnaqa aqa
areq bosib Qotei aga anjam minjogneb. Onaqa Barjisas (Grik anjam na aga
fiam Elimas) a are qalej, “E na Barnabas Sol wo nango anjam gegentoqnqai.
Sergius Paulus a Yesus ga aqa areqalo singilato uge.” 9-10 Sol aqa fiam bei
Pol. Mondor Bole a Pol aqa miligiq aisiq singila yonaqa a na Elimas koqyosiq
minjej, “Ni Satan aqa angro. Ni kumbra bole kalil jeutosim lagnum. Ni gisay
anjam marqajga ino areqaloq di magejunu. Ni gisar) kumbra yqajqga tulan
singilaeqnum. Ni Tamo Koba aqa anjam bole beltognsimga olo gisan anjam
segimareqnum. Ino kumbra uge dini uratqa keresai. 11 Deqa ni que. Endego
Tamo Koba aqa singila inoq aiylmga ni namdamu getenymimga bati gargekoba
yala serjungasai.” Degsi minjnaqa aqa jamdamuambruiyonaqa a sawa unga

keresai. Deqa a na tamo qudei nangi metnjrognsiqa endegsi minjroqnej,
“Ningi ijo bay ojsib e gam osorbiy.” 12 Sergius Paulus a Tamo Koba aqa
singila di unsiqa Qotei aga anjam Pol Barnabas wo nangi marogneb qaji di
poiyonada tulan prugosiq Yesus qa aqa areqalo singilate;.

Pol a Pisidia sawaq di Qotei aqa anjam palontej

13 Onaqa tamo narggi Pol dauryosib lagqneb qaji nangi a koba na Pafos
qure uratosib qobun na gilsib Pamfilia sawaq di brantosib Perga qureq di
tlryeb Tiryosib dia Jon Mak a nangi uratnjrsiqa olo puluosiq Jerusalem
aiyej. 1415 Onaqa Pol Barnabas wo nargi Perga qure uratosib singa na
walwelosib Pisidia sawaq gilsib Antiok qureq di branteb. Brantosib di
sonabga yori batiej. Dega nangi Qotei tal miligiq gilsib awoonabga Juda gate
kokba nangi tigelosib Moses aqa dal anjam ti Qotei aga medabu o gaji tamo
narggo anjam ti sisiyogqneb. Sisiyosib koboonaga nangi na Pol Barnabas wo
minjreb, “O gago was aiyel, ningi gagoq bonub deqa tamo ungasari nango are

singilatetnjrqajqa anjam bei soqnim tigelosib mariy.”

16 Onaqa Pol a tigelosiga aqa bay soqtonaga tamo ungasari nangi Kiri-
onabga endegsi minjrej, “O Israel ningi ti tamo ungasari kalil Qotei aqa
sorgomq di unub gaji ningi ti ijo anjam endi quiy. 17 Qotei a nami gago
moma nangi giltnjrnaqa nangi Isip sawaq di tulan gargekobaonabqa Qotei
a singila na nangi joqsiqa Isip uratosib gileb. Gago moma narngi di agi Israel.
18 Nangi gilsib wausau 40 wadau sawaq di sonabga Qotei a nagngo gulbe
qoboiyetnjroqnej. 19 Osiga Kenan sawaq di qure kokba 7 padaltnjrsiqa
nafngo mandam pupoiyoqnsiq gago moma naggi enjrognej. Qotei a nangi
degnjroqnsiq bosi bosiq wausau 450 koboej. 20 Di koboonaqa Qotei a gago
moma qudei nangi giltnjrsiqa gate kokba atsiqa singila enjreqnaqa singila
dena nanggi na Israel tamo ungasari nangi taqatnjrogneb. Degsib yonab
yonab Qotei aqa medabu o gaji tamo Samuel aqa bati brante;.

21“Onaqa Israel nangi na Samuel minjeb, ‘Ni na tamo bei giltimga a gago
mandor koba sosim iga tagatgwas.” Degsib Samuel minjnabga a na Kis aqa
piri Sol giltonaqa a Israel nango mandor koba sogne;j. Sola Benjamin aqa le).
Alsrael nango mandor koba sonaqa wausau 40 koboej. 22Onaqa Qoteina Sol
kobotosiqa olo Devit giltonaqa a kamba Israel nango mandor koba soqnej.
Qotei a Devit qa endegsi marej, ‘E Jesi aqa piri Devit unonum, aga kumbra
tulay boledamu. E Devit aqa kumbra qa tulay arearetbeqnu. E qalieonum,
aijo areqalo kalil dauryoqngas.’ 23 O ijo was ningi quiy. Qotei aqa anjam bei
a nami marej qaji di a segi dauryosiqa Devit aqa ler nangoq dena tamo bei
giltosiqa garinyonaq Israel gagoq bej. Tamo di aqa fiam Yesus. A iga padalo
sawaq na elenqajqa deqa Qotei na qarinyonaq bej.

24“Yesus na aqa wau utru atosaisonaga Jon a namoqna bosiqa Israel nangi
endegsi minjrognej, ‘Ningi are bulyibga e na ningi yansygwai.’ 25 Osiqa aqa
wau kobotqa osiqa olo endegsi maroqgnej, ‘Ningi e qa kiyersib mareqnub? E
nami merngem, e Kristus sai. Kristus a ijo qoreq na bgas. Aqa fiam kobaquja.
E fiam saiqoji. E tamo lanaj. Deqa e na Kristus kangalyqajqa e tamo bolesai.’
Jon a degsi maroqne;j.

26 “0 Abraham aga moma ningi ti tamo kalil Qotei aqa sorgomq di unub
gaji ningi ti ijo anjam endi quiy. Ningi kalil ijo was. Qotei a iga padalo sawaq
na elenqas anjam di a na qgarinyonaq gagoq bej. 27 Tamo ungasari Jerusalem
di unub qaji nango gate ti nangi na Yesus qalib moiqajqa anjam qoseb. Di
kiyaqa? Yesus a bole Kristus di nangi poinjrosai deqa. Qotei aga medabu o

tamo nango anjam yori bati gaigai sisiyeqnub qaji di aqga damu dego nangi
poinjrosai. Utru deqa nangi na Yesus qalib moigajqa anjam qoseb. Napgo
kumbra dena nangi Qotei aga medabu o tamo nango anjam keretosib yeb.
28 Nangi Yesus aga une bei babtosai. Nafgi a moiyotqajqa utru saiqoji. Deqa
narngilana aqa jejamuq di une qamsib Pailat minjeb, ‘Yesus a une ti deqa ni
a namburbasq di gaint.’ Degsib minjnabga a na Yesus osiq qaja tamo naggo
banq di atnaqga nangi a qalnab moiyej. 29 Anjam kalil Qotei aga medabu
0 tamo narngi nami nerngrenyeb qaji di Juda nangi keretosib yosib agi Yesus
qalsib moiyoteb. Moiyotosib namburbasq dena osib subq ateb. 30-31 Ona({a
Qoteina olo Yesus subq na tigeltonaqa a tigelosiqa tamo nangi nami a ombla
Galili sawa uratosib Jerusalem aiyeb gaji nango jamdamuq di bati gargekoba
branteqnaqa narggi unogneb. Deqa bini nangi Yesus ga anjam saoqnsib
lagnabqa Juda tamo ungasari kalil nangi queqnub.

32 “Nami Qotei na gago moma nangi anjam bole endegsi minjrej, ‘E na
Kristus qarinyit bosim tamo ungasari nangi elenqas.” Qotei aqa anjam bole
di bini ago Barnabas wo na ningi merngeqnum. 33 Qotei na anjam bole di aqa
damu babtqga osiq deqa Yesus olo subq na tigeltej. Gago moma nango ley
agiiga. Deqa Yesus a gagoq bej. Devit a nami louqa buk miligiq di Yesus qa
endegsi nengrenyej,

‘Niijo angro bole.

Bini e ni nambabtmonum.’

Devit a lou namba 2q di anjam di nengrenyej. 3¢ Bunugna Yesus a moinaqa
Qotei na subq na tigeltej deqa Yesus a olo moigasai. Aqa jejamu subq di
qusaqgasai dego. Agl Qotei a nami marej, ‘E nami Devit boletem dego kere
e ningi boletygwai. E bole merngonum.” 35 Deqa ningi quiy. Nami Devit a
Qotei minjej, ‘Ni ino segi angro bolequja ni na giltem qaji aqa jejamu subq
di uratim qusaqasai” Devit a degsi Qotei minjsigqa louqa buk miligiq di
nengrenyej. 36 Ningi qalie, Devit a mandamg di sosiga a Qotei aga areqalo
dauryoqnej. A moinadga aga jejamu subq ateb. Aga moma nargi nami
subq ateleneb a dego degsib subq ateb. Onaqa aqa jejamu subq di qusae;j.
37 Ariya tamo Qotei na subq na tigeltej gaji aqa jejamu qusaosai. Tamo di
agi Yesus. 38 O ijo was, ningi endegsi poingem. Yesus qujai di aqga fiam na
Qotei a nungo une kobotetngwas. E Yesus qujai deqa anjam plaltognsim
ningi merngeqnum. 3% Ningi Moses aqa dal anjam dauryqab gam dena Qotei
a nuygo une kobotetrygwasai. A ningi tamo bole qa merngwasai dego. Tamo
ungasari Yesus qa narngo areqalo singilateqnub gaji nangi segi Qotei na une
kobotetnjrognsiq nangi tamo bole ga minjreqnu. 40 Deqa ningi geregere nam
atoqniy. Qotei aga medabu o tamo nango anjam nangi nami maroqneb qaji
di aga damu nungoq bo uge. Agi nangi endegsib maroqneb, 4! ‘O ijo anjam
misilinyo qaji tamo, nungo bati qa e na manwa bei babtitqa ningi di unsib
tulan prugwab. Tamo bei na manwa deqa saingwas diningi bole ga marqasai.
Deqa ningi padalougetqab.” ” Pol a anjam degsi marej.

42 Onaqa lou koboonaqga Pol Barnabas wo narggi Qotei talq dena oqe-
donabqa tamo ungasari nangi na minjreb, “Yori bati bei ningi bosib anjam
deqaji olo mergibqa iga quqwom.” 43 Tamo urngasari nangi jaraiyeqnabqa
narngo ambleq di Juda gargekoba nangi na Pol Barnabas wo nangi daurnjreb.
Sawa bei bei qaji qudei nami Qotei aqa sorgomq di sqa marsib Juda nango
miligiq aiyeb qaji nafngi dego Pol Barnabas wo nangi daurnjreb. Deqa nangi

aiyel na naggo are singilatetnjrognsib endegsib minjrogneb, “Qotei a ningi qa
are boleiyeqnu aqga kumbra di ningi geregere ojesoqniy.”

440Onaga yoribati bei tamo ungasari kalil Antiok qureq di soqneb gaji nangi
Qotei aga anjam quqwa marsibqa bosib Qotei talq di koroeb. 45 Onaqa Juda
naggi na nangi unjrsib are ugeinjrej. Deqa Pol a anjam mareqnaqga nangi
na aqa anjam gegentoqnsib a misilinyogneb. 46 Yeqnab Pol Barnabas wo
nangi na Juda nangi singila na endegsib minjreb, “Qotei na aqo Barnabas
wo qaringosiq mergej, ‘Ningi namoqna Juda narngi segi ijo anjam minjro-
qniy” Mergej deqa iga bosim Qotei aqa anjam ningi Juda segi namogna
merngeqnum. Merngegnamga ningi na gago anjam gotranyeqnub. Nungo
kumbra dena ningi nungo segi jejamuq di une atoqnsib ningi nambile gaigai
sqajga gam urateqnub. Deqa ningi quiy. Bini aqo aiyel ningi uratngsimqa
sawa bei bei qaji nangoq gilognsim Qotei aga anjam nangi minjrogngom.
47 Iga degyqom. Di kiyaqa? Tamo Koba a nami iga endegsi mergej, ‘E
ni qarinmitqa ni pulon bul sosim sawa bei bei gaji nangoq gilogngam.
Gilognsim lay utru qolqeq di tamo ungasari nangi ijo anjam minjrognim e
na nangi elenqai.’ ”

48 Onaqa sawa bei bei qaji nangi Pol aga anjam di qusibqa tular are-
boleboleinjrnaga Tamo Koba aga anjam biniyoqneb. Deqa qure dia tamo
ungasari Qotei na nami rambile gaigai sqajqa giltnjrej gaji nangi Yesus qa
nango areqalo singilateb. 49 Bati deqa Tamo Koba aqa anjam tularn kobaosiqa
sawa di keretej. 50 Onaqa Juda nangi Pol Barnabas wo nargi qa tular minjiy
ogetnjrnaqa una kokba qudei Qotei ga louogneb gaji nangi ti qure deqa gate
kokba ti nango are ugetetnjreb. Are ugetetnjrnabqa nangi tigelosib Pol Barn-
abas wo nangi ugeugeinjrsib nangi aiyel qure dia sqajqa singila na saidnjrsib
winjrnab jaraiyeb. 51 Deqa nangi aiyel nango singa tumbrum butuyosib qure
di urateb. Juda nangi nango segi une qalieqajqa deqa nangi aiyel kumbra
di Yeb. Yosib Aikoniam qureq aiyeb. 52 Bati deqa Antiok qureq di Mondor
Bole a tamo ungasari Yesus ga nango areqalo singilateb qaji nango are miligiq
aiyoqnsiqa nangi singilatnjreqnaqa naggi tular areboleboleinjroqnej.

14

Pol Barnabas wo nangi Atkoniam qureq di

Qotei aqa anjam palontoqneb

1 Pol Barnabas wo nangi Aikoniam dia Juda nango Qotei tal miligiq
gileb. Gilnabga tamo ungasari nangi koroesonabqa tigelosib Qotei aqa
anjam palontosib minjrogneb. Minjreqnabga nango aiyel anjam dena tamo
ungasari tulany gargekoba Juda ti Grik ti are qametnjrnaga nangi Yesus ga
nango areqalo singilateb. 2 Onaqa Juda qudei nangi Pol Barnabas wo nango
anjam qugwa uratosib Grik qudei nango are ugetetnjrnabga nangi Yesus aqa
tamo ungasari nangi ga ugeosib misilinnjrogneb. 3 Deqa nangi aiyel Aikoniam
qureq di sokobaiyosib Tamo Koba a tamo ungasari nangi ga are boleiyeqnu
anjam di mare mare lagqneb. Narngi aiyel ulaosai. Tamo Koba a na naggi aiyel
singila enjreqnaga narngi marnwa gargekoba yoqneb. Yeqnabqga tamo urngasari
gargekoba nangi manwa di unognsib endegsi poinjrognej, “Bole, nango aiyel
anjam di Qotei aqa anjam.” 4 Onaqa qure dia tamo urngasari nangi poelenosib
qudei nangi Juda nangi daurnjrsib olo qudei nangi Pol Barnabas wo nangi
daurnjreb. 5Deqa Grik qudei ti Juda qudei ti nango gate nangi ti endegsib are
galeb, “Iga na nangi aiyel ugeugeinjrsim menirn na fiumsim moiyotnjrqom.”

6 Onaqa nango areqalo di Pol Barnabas wo nargi qalieosib jaraiyosib
Likonia sawa nango qure aiyel Listra ti Derbe ti deq aiyeb. Aisib sawa bei
1ojom di dego branteb. 7 Brantosib dia Yesus aqa anjam bole mare mare

aqneb.

Pol Barnabas wo nangi Likonia sawagq di Yesus aqa anjam bole marogqneb

8 Listra qureq di tamo bei ai miligiq na singa qandamo nambabej qaji a
sognej. A nami walwelosaiognej. Aqa singa singila saiqoji. Awogaigaisoqne;j.
9 Bati deqa Pol a Qotei aga anjam palonteqnaqa tamo di a quognej. Onaqa
Pol na tamo di koqyosiqa aqa areqalo unej aqa areqalo qujai Qotei na a
boletbga kere. 10 Degsi unsiq deqa tamo di metosiq minjej, “Ni tigelosim
walwel.” Minjnaqa a tigeloqujatosiq walwelej.

11 Pol a kumbra di yonaqa tamo ungasari tular gargekoba nangi unsibga
narngo segi Likonia anjam na lelenoqnsib marogneb, “Ningi uniy. Gago qotei
nangi tamo bulyosib gagoq bonub.” 12 Nangi degsib lelejognsib Barnabas
minjeb, “Ni gago qotei Sus.” Pol a Qotei aqa anjam plaltogqnej deqa nagngi a
minjeb, “Ni gago qotei Hermes.” 13 Qure polomq di nango qotei Sus aqa atra
tal sognej. Deqa atra tamo a makau qudei osiq nam so na walatnjrsiga Pol
Barnabas wo nangi aiyel atrainjrqa marsiqa tamo ungasari gargekoba joqgsiq
narngi koba na qure polomg gileb.

14 Onaqa Yesus aga anjam maro tamo aiyel Barnabas Pol wo nangi deqa
qusibga are tulay gulbeinjrnaqa narngo segi gara bumbranyosib gurgur ti
tamo urngasari nango ambleq aisib lelerjosib minjreb, 15 “O tamo ungasari, ningi
kiyaga kumbra endi yeqnub? Aqo aiyel mandam tamo, ningi ti kere. Aqo
aiyel na Yesus Kristus aqa anjam bole ningi merngeqnum. Di kiyaqa? Ningi
are bulyosib gisan qotei kalil endi torei uratnjrsib Qotei nambile so qaji a
ga nungo areqalo singilatqajga deqa. Qotei agi a na lay ti mandam ti yuwal
ti ingi ingi kalil ti gereiyej. 16 Bole, nami Qotei na sawa bei bei gaji nangi
uratnjreqnaga nangi nango segi areqalo dauryognsib lagneb. 17 Bati deqa
Qotei a ningi qa uliosaioqnej. Ningi a qa qalieqajga deqa a bati gaigai ningi
geregereu]goqnej A lan goge na awa engeqnaqa ingi uyo kalil aqa bati qa
melieqnaqa ningi uyoqnsib areboleboleingognej.” 18 Onaqa tamo urngasari
nangi Pol Barnabas wo nafngo anjam di qusib quosaibulosib olo minjreb,
“Ningi gago qotei.” Degsib minjrognsib nangi aiyel atrainjrqajqa tulay
singilaeqnab nangi na saidnjrogneb.

19 Onaqa Juda tamo qudei nangi Antiok dena ti Aikoniam dena ti wal-
welosib Listra qureq bosib dia tamo ungasari nango are ugetetnjrnabqga
narngi tigelosib Pol menin na qaleb. Osib a girinyosib gilsib qure qalaq di
ateb. Naggi are qaleb, “A moiqo.” 20 Onaga tamo urgasari Yesus ga narngo
areqalo singilateb qaji nangi Pol aqa areq gilsib Pol a mandamq di eiesonaq a
kainyesonabgqa tigelosiqa olo qure miligiq gilej. Nebeonaqa a Barnabas osiqa
ombla walwelosib Derbe qureq aiyeb.

Pol Barnabas wo nangi na Kristen nanygi singilatnjreb
21 Narngi aiyel Derbe qureq aisib dia Yesus aqa anjam bole plalteqnabga
tamo ungasari gargekoba narngi Yesus dauryoqneb. Onaqa bunugna nangi
aiyel olo puluosib qure kalil nangi nami lagneb qaji deq olo gilogneb. Listra
qure ti Aikoniam qure ti Antiok qure ti deq gilogneb. 22 Nangi aiyel degsib
gilognsibga tamo ungasari nami Yesus dauryoqneb qaji nangi singilatnjrognsib
minjrogneb, “Ningi Yesus qa nungo areqalo singilatognsib soqniy. Ningi gulbe

gargekoba itelenjqab di unggum. Gulbe di nungoq boqnibga Qotei a nungo
Mandor Koba sosim ningi taqatygwas.” 23 Qure kalilq di nangi aiyel na
Kristen gate atelerjoqneb. Osib ingi ti ya ti uratognsib Kristen gate nangi
ga pailyogneb. Osib nangi joqsib Tamo Koba agi nami a ga narngo areqalo
singilateb qaji aqa banq di atogneb.

Pol Barnabas wo nangi olo Antiok qureq aiyeb

24 Bunugna Barnabas Pol wo nangi aiyel Pisidia sawa amble potosib
walwelosib Pamfilia sawaq di branteb. 25 Brantosib Perga qureq aisib dia
Yesus aqa anjam palontognsib minjrogneb. Dena tigelosib Atalia qureq
aiyeb. 26 Aisib dena qobur) gogetosib aisib Antiok qure agi nami nangi dena
tigelosib walweleb qaji di olo branteb. Dia nami Kristen nangi koroosib
narngi aiyel qa pailyosib qarinnjrnab gileb. Qotei a narngi aiyel qa are boleiyim
narggi aiyel singila na wauoqngajqa deqa pailyeb. Ariya napggi aiyel wau
di kobotosib qure deq olo aiyeb. 27 Aisib Kristen nangi koroinjrsibqa wau
kalil Qotei a nango ban na yoqnej qaji deqa nangi sainjrogqneb. Sainjrognsib
endegsib minjrogneb, “Qotei na sawa bei bei qaji nangi dego gam waqtet-
njreqnaga nangi Yesus qa nango areqalo singilateqnub.” 28 Nangi aiyel Antiok
qureq di tamo ungasari Yesus dauryoqneb qaji nangi koba na sokobaiyeb.

15

Kristen nangi Jerusalem di koroeb

1 Bati bei tamo qudei nangi Judia sawaq dena walwelosib Antiok qureq
gilsib dia Kristen nangi endegsib minjreb, “Ningi Moses aqa dal anjam
dauryosib mulur uniy. Yimqga Qotei a ningi elenqas. Ningi mulun unqasai di
Qotei a ningi elenqasai.” 2Degsib minjrnabga Pol Barnabas wo nangi qusibqa
tamo nangi di pirintnjrsib nangi ti anjam na qotogqneb. Onaqa Kristen kalil
nangi koroosib anjam endegsib kereteb, “Iga na Pol Barnabas wo Yesus aqa
tamo qudei ti nangi qarinnjrim Jerusalem aiqgab. Aisib dia Yesus aga anjam
maro tamo nargo gate nangi ti koba na anjam di gereiyqab.”

3 Nangi degsib anjam keretosib nangi qarinnjrnab aiyeb. Nangi aiyoqn-
sibqa Fonisia sawa ti Samaria sawa ti dia Yesus aga tamo urgasari nangi
itnjrognsibga endegsib minjrogneb, “Qotei na sawa bei bei qaji nangi dego
are bulyetnjreqnu.” Degsib minjreqnab nargi kalil quoqnsib tular arebole-
boleinjroqgne;j.

4Nargi aisib Jerusalem di brantonabqa Yesus aqa anjam maro tamo nargi
ti Kristen kalil ti nango gate ti nangi na minjreb, “Ningi kere bonub.” Onaqa
Pol Barnabas wo nangi tigelosib wau kalil Qotei a nango bay na yoqnej qaji
deqa naggisainjreb. 5Sainjrnabga Farisi tamo qudei Yesus qa nango areqalo
singilateb gaji nangi qusibqa tigelosib mareb, “Sawa bei bei qaji nayngi gago
miligiq aiqa osibqa nangi mati mulur unsib Moses aqa dal anjam dauryqab
dikere.”

6-7 Nangi degsib marnabga Yesus aga anjam maro tamo nangi ti Kris-
ten gate nangi ti anjam di gereiyqa koroeb. Koroosib anjam gargekoba
marelenogneb. Onaqa Pita a tigelosiqa nangi endegsi minjrej, “O ijo was
kalil ningi qalie, Qotei a nami nungo ambleq dena e giltbej. E na sawa bei
bei gaji nangi Yesus aga anjam bole minjroqnitqa nangi quoqnsib Yesus qa
nango areqalo singilatqajqa deqa giltbej. 8 Qotei a tamo kalil nango areqalo
galie. A na aqa Mondor Bole nami iga egej dego kere sawa bei bei qaji

nangi enjreqnu. Aqa kumbra dena a na iga osorgeqnu, a na sawa bei
bei gaji nangi dego elenqajqa are qaleqnu. 9 Qotei a gam bei na iga Juda
eleyognsiq 0lo gam bei na sawa bei bei qaji nangi elefjosaieqnu. Nangi Yesus
ga nanfgo areqalo singilateqnub gam dena qujai Qotei na nango are miligi
yansetnjreqnu. 10 Deqa ningi kiyaqa tamo ungasari Yesus dauryeqnub qaji
narngi gulbe koba enjreqnub? Nungo kumbra dena ningi Qotei aqa areqalo
ugeteteqnub. Gulbe di nami gago moma narngi qoboiyqa keresai. Bini iga
dego %oboiyqa keresai. 11 Iga endegsi poigeqnu, Tamo Koba Yesus a iga ti
sawa bei bei qaji nangi qa ti are boleiyeqnu kumbra dena qujai Qotei na iga
kalil eleneqnu.”

12 Pita a nangi degsi minjrnaqa nangi kalil aqa anjam di qusibga naggi
mequmesogneb. Onaga Barnabas Pol wo nangi kamba tigelosib Qotei na
nami nangi aiyel singilatnjreqnaga nangi sawa bei bei qaji nango ambleq di
manwa gargekoba yoqneb deqa nangi sainjrnab queb.

13 Sainjrsib koboonaqa Jems a kamba tigelosiqa marej, “O ijo was, ningi
e na anjam bei merngit quiy. 14 Saimon a mergwo, ‘Qotei a sawa bei bei
gaji nango ambleq dena aqga segi tamo ungasari naygi elenqa osiq giltnjrej.’
15 Saimon aqga anjam de ti Qotei aga medabu o gaji tamo nango anjam ti utru
qujai. Agi Qotei aga medabu o gaji tamo bei a anjam endegsi nengrenyej,
16 ‘Tamo Koba a marqo, “Bunuqna e olo bosiy Devit aqa tal ulonej qaji di
olo tigeltqai. Tal aqa ingi ingi kalil ugeeleneb gaji di dego bunuj atelenqai.
17 Amqa sawa bei bei qaji nangi e itbqa maroqnsib ijoq bogngab. E na naggi
giltnjritqa nangi ijo segi tamo ungasari sqab.” 18 Tamo Koba aga anjam di a
nami babtej agi bini olo babtoqnsiq mareqgnu.’

19«“Deqaijowas, eijo areqalo endegsi merngwai. Sawa beibei qajinangiare
bulyoqnsib Qotei aqaq bognibqa iga nangi gulbe bei enjrqasai. 20 Iga anjam
truquyala segi nengrenyosim nafngoq qarinyqom. Anjam agiende. ‘Ningi gisar
gotei atrainjro qaji ingi uyoqnaib. Ningi sambala kumbra yoqnaib. Wagme
sil na kakro tontnjrnab moreneb gaji di ningi uyognaib. Wagme ler ti dego
uyoqnaib.” Iga anjam truquyala di segi nengrenyosim sawa bei bei qaji
nangoq qarinyqom. 21 Iga qalie, nami koba Juda narngi Moses aqa dal anjam
qure qureq di palontoqneb agi bini palontognsib unub. Yori bati gaigai
narngi nango Qotei tal kalil miligiq di Moses aqa dal anjam sisiyeqnub.”

Kristen nangi anjam nerngrenjyosib
sawa bei bei qaji nangoq qarinyeb

22 Jems a anjam degsi marnaga Yesus aga anjam maro tamo nangi ti
Yesus aqa tamo ungasari kalil ti nango gate ti naggo ambleq dena tamo aiyel
giltnjreb. Tamo aiyel di qarinnjrib Pol Barnabas wo nangi daurnjrsib Antiok
qureq gilqajqa deqa giltnjreb. Tamo aiyel giltnjreb qaji nango fiam Judas
aqa fiam bei Barsabas narngi Sailas wo. Napggi aiyel Kristen gate soqneb.
23 Nangi qarinnjrqa osibga anjam truquyala endegsib nengrenyosib nango
banq di ateb,

“O was ningi kaiye. Iga Yesus aga anjam maro tamo iga ti Kristen gate ti
anjam endinengrenyosim nungoq qarinyonum. Ningi Antiok qure ti Siria sawa
ti Silisia sawa ti di unub. Ningi sawa bei bei qaji. 24 Iga nami quem, tamo
qudei nangi gago ambleq na tigelosib nungoq gilsib nango segi areqalo na
anjam bei merngeb. Merngsib anjam dena nungo areqalo nifiaqyetrygeb. Tamo
nangi di iga na qarinnjrosai. 25 Deqa iga kalil koroosim areqalo qujaitosim
tamo aiyel giltnjrsimqga nungoq qarinnjronum. Narngo fiam Judas Sailas wo.

Iga na nangi ti gago Kristen was bole aiyel Barnabas Pol wo nangi ti nungoq
qgarinnjronum. 26 Barnabas Pol wo narfgi gago Tamo Koba Yesus Kristus
aqa fiam singila na ojsib waueqnub. Jeu tamo nangi na nangi aiyel fiumib
morernqajga mareqnab nangi ulaosaieqnub. 27 Deqa iga nangi aiyel Judas
Sailas wo koba na nungoq qarinnjronum. Judas Sailas wo nargi na gago anjam
neqgrenyonum gaji endi ningi olo merngib quqwab. 28 O was ningi quiy. Iga
Mondor Bole ombla areqalo qujaitosim anjam endi qosonum. Ningi gago
anjam truquyala endi segi qusib dauryqab di kereqas. Iga ningi gulbe koba
engwasai. Gago anjam truquyala agiende. 29 Ningi gisan qotei atrainjro qaji
ingi uyoqnaib. Wagme leq ti uyoqnaib. Wagme sil na kakro tontnjrnab
moreneb qaji di uyognaib. Sambala kumbra dego yognaib. Ningi kumbra
di segi dauryqab di ningi geregere sqab. Koboqo.” Yesus aqa tamo ungasari
nangi anjam di nerngrenyeb.

30 Nepygrenyosib tamo qolge nango banq di atsib nangi qarinnjrnab gileb.
Gilsib Antiok di brantosib Yesus aqa tamo urgasari nangi koroinjrsibga an-
jam nengrenyeb qaji di enjreb. 3! Onaqa nangi kalil anjam di sisiyosib anjam
dena nango are singilatetnjrnaga nangi tular areboleboleinjrej. 32Judas Sailas
wo nangi Qotei aqa medabu o gaji tamo sogqneb deqa nangi aiyel anjam
olekoba Yesus aga tamo uggasari nangi minjrnab qunabqa anjam dena naggo
are singilatetnjrej. 33-34 Nangi aiyel bati qudei Antiok di sonabga bunugna
Yesus aga tamo ungasari nangi na minjreb, “O gago was aiyel ningi olo
aiyly.” Degsib minjrsib qarinnjrnabqa nangi aisib Yesus aqa anjam maro
tamo Jerusalem di sogqneb gaji nangoq di olo branteb. 35Onaqga Pol Barnabas
wo nangi Antiok di sosibga Kristen qudei ti koba na wauoqnsibga Tamo
Koba aqa anjam plaltognsib tamo ungasari nangi minjrogneb.

Pol Barnabas wo nangi nirinkobaosib poeb

36 Onaqa bati bei Pol na Barnabas minje(i, “Aqo aiyel nami qure qureq di
Tamo Koba aqa anjam palontogqnem qaji deq olo gilsimga Yesus aqa tamo
ungasari nangi unjrqom. Nangi kiyersib unub kiyo di unjrqom.” 37 Onaqa
Barnabas na Pol minjej, “Di kere. Iga Jon olo osim koba na gilqom.” Jon aqa
fiam bei Mak. 38 Onaqa Pol a singila na Barnabas saidyoqnej, “Eo. Mak a nami
iga koba na wauga gilnamqa Pamfilia sawaq di a na iga uratgosiq Jerusalem
aiyej deqaiga a olo osi gilqasai.” 39 Pol na Barnabas degsi saidyeqnaqa nangi
aiyel anjam titosib nirigkobaosib poeb. Deqa Barnabas a Mak osiqga qoburn na
Saiprusnuiq gileb. 40 Ariya Pol a Sailas osiga ombla gilqa 1a%nabqa Yesus aq]a;
tamo urngasari nangi na minjreb, “Tamo Koba a ningi qa are boleiyeme.” Osi1
nangi aiyel qarinnjrnab gileb. 41 Nangi aiyel gilsib Siria sawa ti Silisia sawa
ti ambleq na walwelognsibga qure qureq di brantognsibqa Kristen nangi
itnjrognsib Qotei aga anjam minjroqnsib singilatnjrogneb.

16

Timoti a Pol dauryej
1 Onaga bati bei Pol a walwelosiq Derbe qureq di brantej. Dena tigelosiq
Listra qureq gilej. Dia tamo bei soqnej aqa fiam Timoti. A Yesus dauryoqne]
qaji. Aqa ai a Juda una. A Yesus ga aqa areqalo singilatej qaji. Timotl
aga abu a Grik tamo. 2 Listra qure ti Aikoniam qure ti dia Yesus aqga tamo
ungasari nangi marogneb, “Timoti a tamo bolequja.” 3 Sawa dia Juda nangi
qalieeb, Timoti aga abu a Grik tamo. Deqa Pol a Timoti osiqa a ombla

wauga marsiqa mulur waiyej. 4 Bati bei nangi aiyel Sailas koba na gilsib
qure qureq di walwelogneb. Walwelognsibga Jerusalem dia anjam qoseb
gaji di Kristen nangi qusib dauryqajqa deqa minjroqnsib lagneb. Anjam di
Yesus aga anjam maro tamo nango gate nangi ti qoseb. 5 Bati deqa Qotei
na tamo ungasari Yesus ga narngo areqalo singilateb qaji nangi singilatnjroqnej.
Bati gaigai tamo ungasari gargekoba are bulyoqnsib Kristen nango miligiq
aiyeqnab nangi tulan kobaoqneb.

Pol a neio bulosiqa Masedonia tamo bei unej

6 Bati bei Pol na Sailas na Timoti na nangi qalub walwelosib Frigia sawa
ti Galesia sawa ti dia Qotei aga anjam mare mare giloqneb. Nangi Esia
sawaq di Yesus aqa anjam marqga lagnabga Mondor Bole na nangi saidnjre;j.
7-8 Deqa nangi walwelosib Misia sawaq di branteb. Dena Bitinia sawaq gilqa
lagnabga Yesus aga Mondor na nangi olo saidnjrnaqa nangi Misia sawa
amble potosib sumsib torei Troas qureq di branteb. 9 Naygi Troas di sosibqa
golo Pol a neio bulosiqa Masedonia tamo bei unej. Masedonia tamo di a Pol
aqa ulatamugq di tigelosiq minjej, “Ni Masedonia bosim iga agaryaige.” 10 Pol
a neio degsi unej deqa iga tigelosim Masedonia sawaq sumem. Iga endegsi
poigej, “Qotei na iga metgwo deqa iga Masedonia sawaq di tamo ungasari
nargi Yesus aga anjam bole minjrognqom.”

Lidia a Yesus qa aqa areqalo singilatej

11 Onaqa iga Troas qureq dena qobur gogetosim Samotres nui tifyosim
sumem. Sumsim nui di bunyosim nebeonaqga Neapolis qureq di tiryem.
12 Dena iga singa na walwelosim Filipai qureq di brantem. Qure di nami
Rom nangi bosib awoeb qaji. Qure di Masedonia nango qure kobaquja. Iga
sumsim bati gargekoba yala qure dia sognem. 13 Onaga Juda nango yori
bationaqaiga qure polomq aisim ya qala beiq di brantem. Iga are qalem, “Ya
qalaq di Juda nango pailyo sawa unu kiyo?” Degosim aiyem. Aisim urngasari
qudei dia koroesonab narngi itnjrsimga nargi koba na awoosim Qotei aga
anjam minjrognem. 14 Nango ambleq di unabei soqnej aga fiam Lidia. A gara
lent ognsiq qarinyeqnaqa tamo nangi na awaiyoqneb. Di aqa silali wau. Aqa
qure utru Taiataira. A Qotei qa louognej qaji. A ya qalaq di sonaqa Qotei
na aqa areqalo wagqtetonaqa a Pol aqa anjam qusiq poiyonaqa are bulyej.
15Deqga tamo ungasari Lidia aqa talq di soqneb qaji naygi Lidia a ti yanso eb.
Onaqa Lidia na iga mergej, “E Tamo Koba a ga ijo areqalo singilatonum ningi
bole edegosib bosib ijo talq endi iga koba na sqom.” Lidia a tulay singilaej
deqa iga aqa talq di a koba na sognem.

Filipai qureq di Pol Sailas wo nangi tonto talq di breinjreb
16 Onaqa bati bei iga olo pailyo sawaq aiyeqnamga kangal una bei bosiqa
amq di iga itgej. Una di a mondor uge ti sognej. Mondor uge dena
umbra bunuqna brantelengas qaji di ubtosiq minjeqnaqa a kamba tamo
qudei nangi minjrognej. Minjreqnaqga nangi quoqnsib silali koba yeqnab
osi gilognsiga aga tamo kokba nango banq di atognej. 17 Iga Pol koba na
aiyeqnamgqa urna di a iga daurgoqnsiqa tulay lelenognsiqa maroqnej, “Tamo
nanggi di Qotei Goge Koba aga wau tamo. Nangi anjam palontoqnsib Qotei
a ningi padalo sawaq na elenqajqa gam osorngeqnub.” 18 Bati gargekoba una
dena anjam degsi marognsiq iga daurgoqnej. Deqa bati bei Pol a una deqa
minjiy) ognaga bulosiga mondor uge di minjej, “E Yesus Kristus aga Ifiam na
ni mermonum, ni uya di uratosim ulay.” Degsi minjnaga mondor uge dena
una di uratosiq ulage;.

19-20 Pol a kumbra degyej deqa una di aga tamo kokba nargi silali oqajqa
gam saiinjrej. Gam sainjrnaqga di unsibqa Pol Sailas wo nangi ojsib koro
sawaq joqgsib gilsib Rom gate nango ulatamuq di tigeltnjreb. Tigeltnjrsibga
Rom gate nangi endegsib minjreb, “Tamo aiyel nangi dena iga tamo urngasari
qure endia unum qgaji gulbe koba egeqnub. Nangi aiyel Juda tamo. 21 Nangi
aiyel kumbra osorgeqnub qajidiiga Rom tamo na dauryqajqa getento koba.”
22 Onaga tamo ungasari kalil qure dia soqneb gaji nangi anjam di qusibga
Pol Sailas wo nango jejamugq di une gametnjrogneb. Onaga Rom gate nangi
na narngi aiyel ojsib gaja tamo narngo barnq di ateb. Atnabqga naggi na osib
gara bumbranyetnjrsib bu toqon na kumbainnjreb. 23 Naggi kumbainnjro
gargekobatosib tonto talq di breinjrsib tonto tal taqato tamo a minjeb, “Ni
na nangi aiyel singila na tontnjrsim geregere taqatnjresoqne.” 24 Degsib
minjnabga a nangi aiyel jogsiqa tonto tal miligiq di warum beiq di breinjrsiq
pamtar) kobaquja na nango singa gitantetnjrej.

250naga qolo jige Pol Sailas wo nangi tonto tal miligiq di Qotei pailyoqnsib
loueqnabga tamo naggi tonto talq di sogqneb qaji nangi quogneb. 26 Bati
qujai deqa mimir koba dosiqa singila na tonto tal renginyonaqa siranme kalil
wagqeleneb. Sil kokba Kkalil tamo nangi tontnjreb qaji di pambloneleneb.
27-28 Onaqa tonto tal tagato tamo a tigelosiqa nam atej di siranme kalil
wagelenesonaq unej. Deqa a are qalej, “Tonto tamo kalil nangi jaraiyonub.”
Degsi are qalsiqa aqa serie osiq aqa segi jejamu qalqa yonaga Pol a maosiq
minjej, “N1 ino segi jejamu qalaim. Iga kalil endi unum. Iga jaraiyosai.”
29-30 Po] a degsi tonto tal tagato tamo di minjnaqa a na gaja tamo qudei nangi
metnjrnaq waral osi bonab warum suwarnej. Onaqga a tular ulaugetosiq
gindagindanosiq urur ti warum miligiq gilsiq Pol Sailas wo nango singaq di
nam quosiq eiej. Dena tigelosiqa nangi aiyel joqsiq oqedosiq nenemnijrej,
“O tamo kokba aiyel, e kumbra kiye yitqa Qotei na e oqas?”

31 Onaqa nanygi aiyel na minjeb, “Ni Tamo Koba Yesus ga ino areqalo
singilatime. Yimqa Qotei na ni ti tamo ungasari kalil ni ombla tal qujaiq
di unub qaji nangi ti elenqas.” 32 Degsi minjsibqa Tamo Koba aga anjam
plalteqnabqga a quoqgnej. Tamo ungasari kalil a ombla tal qujaiq di sogqneb
gajinangi dego quoqneb. 330Onaqa qolo deqa tonto tal tagato tamo a na nangi
aiyel yu qosetnjrsiqa tamo ungasari kalil a ombla tal qujaiq di soqneb qaji
nangi koba na yanso eb. 34 Onaqa a na nargi aiyel jogsiqa aqa talq gilsib dia
ingi anainjrej. Tamo ungasari kalil a ombla tal qujaiq di sogneb gaji nangi
a ti tular areboleboleinjrej. Di kiyaqa? Narygi are bulyosib Qotei ga nango
areqalo singilateb deqa.

35 Ariya nebeonaga Rom gate nangi na qaja tamo qudei nangi qarifnjrnab
aisib tonto tal taqato tamo di minjeb, “Ni na tamo aiyel di ogeq atim nangi
sumeb.” 36 Onaga a nango anjam di qusiqga Pol minjej, “Rom gate nangi na
gaja tamo qudei qarinnjronub bosib e endegsib merbonub, ‘Ni na nangi aiyel
ogeq atim narngi sumeb.” Nargi e degsib merbonub. Deqa ningi aiyel are
lawo sumiy.” 37 Onaga Pol a anjam di qusiqa qaja tamo nangi minjrej, “Aqo
aiyel Rom tamo. Gate nangi na gago une bole babtosai. Nangi aqo aiyel lana
0jsib tamo urngasari nafngo namdamuq di kumbaingosib tonto talq endi waigeb.
Bininangilumunaiga olo ogeq atib sumgajqa maronub. Deqa iga sumqasai.
Nangi segi bosib iga tonto talq endena ogeq atib sumqom.”

38 Onaga qaja tamo nargi olo gilsib Rom gate nangi Pol aqa anjam di min-
jrnabqa qusib ulaeb. Dikiyaqa? Pol Sailas wo nangi Rom tamo deqa. 39 Deqa

Rom gate nanggi Pol Sailas wo nango are latetnjrqa marsibqga tonto talq aisib
minjreb, “Bole, iga grotonum.” Degsib minjrsibqa sirary waqtetnjrsib jogsib
oqedeb. Ogedosib nangi aiyel minjreb, “Ningi qure endi uratosib sumiy.”
40 Degsib minjrnabga nangi aiyel tonto tal uratosibqa walwelosib Lidia aqa
talq gileb. Gilsib dia Yesus aga tamo ungasari qudei nangi itnjrsibga Yesus
aga anjam na nargo are singilatetnjreb. Osib nangi uratnjrsib qure diuratosib
sumeb.

17

Tesalonaika nangi na Pol Sailas wo ojqa mareb

1Pol aga wau qujai nangi ti sumsib Amfipolis qureq di brantosib dena
walwelosib Apolonia qureq sumeb. Dena tigelosib sumsib Tesalonaika
qureq di branteb. Dia Juda nango Qotei tal bei soqnej. 2Deqa Pol aqa kumbra
gaigaiyoqnej qajidi dauryosiqa Qotei tal miligiq gilej. Gilsiqa yoribati qalub
ga Qotei aqa anjam nengrenq di so qaji di plaltogqnsiqa Juda tamo ungasari
nangi minjrognej. 3 Pol a anjam geregere plaltosiq endegsi minjroqnej,
“Qotei aga anjam naminengrenyeb qaji di aga utru agiende. Kristus a jaqatiy
koba osim moisim olo subq na tigelqas.” Osiqga minjrognej, “Yesus agi e ningi
a ga merngeqnum qaji a bole Kristus.” 4 Pol a nangi anjam degsi minjreqnaqa
tamo ungasari qudei nangi aqa anjam di qusib poinjrnaqa Yesus ga nango
areqalo singilatosib Pol Sailas wo daurnjreb. Grik tamo gargekoba Qotei qa
louoqgneb qaji nangi ti una kokba qudei ti nangi dego Yesus ga nagngo areqalo
singilatosib Pol Sailas wo daurnjreb.

5 Onaga Juda nangi Pol Sailas wo nangi gqa minjin ogetnjrnaga tamo
uge qudei ingi qarinyo sawaq dena joqsib tamo ungasari kalil nango are
ugetetnjreb. Osib Pol Sailas wo o{qa marsib tamo bei aga fiam Jeson aga
talq gurgur ti gileb. Nangi aiyel tal dia nerenogneb. Gilsib nangi aiyel tamo
ungasari nango ulatamugq di tigeltnjrqa marsib nangi aiyel qa namogneb.
6-7 Namonab ugeinjrnaq nangi Jeson lana ojsib Yesus aqa tamo urngasari qudei
dego ojelenosib girinnjrsib aisib qure deqa gate kokba nango ulatamuq di
tigeltnjreb. Tigeltnjrsib lelenosib endegsib maroqneb, “Pol Sailas wo qure
qureq di tamo ungasari nango areqalo nifiagyetnjrognsib lagnub. Agi nangi
gago qure endeq bonabga Jeson na nangi jogsiqa aqa talq di gereinjrej
unub. Tamo aiyel dena gago mandor koba Sisar aqa dal anjam gotranyoqnsib
mareqnub, ‘Mandor koba bei unu aqa fiam Yesus.’ Nangi aiyel degsib
mareqnub.” 8 Juda nangi na anjam di Pol Sailas wo nango jejamuq di
gametnjrnabga qure deqa gate kokba ti tamo ungasari gargekoba ti nangi
qusibga nangi aiyel ga minjiy ogetnjrej. ¥ Onaqa qure deqa gate kokba nangi
na Yesus aga tamo ungasari qudei Jeson a ti minjreb, “Nango aiyel une di ningi
na awaiyosib silali atibqa iga ningi uratngnam gilqab.” Onada nangi silali
atnabqa gate kokba nangi na nangi uratnjrnab gileb.

Pol Sailas wo Beria qureq di Qotei aga anjam marogqneb

10 Onaqa qolo qujai deqa Yesus aga tamo ungasari Tesalonaika di soqneb
gaji nagngi na Pol Sailas wo qarinnjrnab walwelosib sumsib Beria qureq di
branteb. Di brantosib Juda nango Qotei tal miligiq gilsib Qotei aqa anjam
palontosib minjrogneb. 1! Juda tamo ungasari Beria di sogqneb gaji nango
kumbra tulan boledamu. Tesalonaika di soqneb gaji nangi bul sai. Nangi
Qotei aqa anjam quqgwajqga tularn areboleboleinjrognej. Bati gaigai nangi
Qotei aqa anjam nengrenq di so qaji di geregere peleiyoqneb. Pol Sailas wo

nango anjam bole kiyo sai kiyo di nangi qalieqa marsib deqa nango aiyel
anjam ti Qotei aga anjam nexgrenq di so gaji de ti geregere tenemtoqneb.
12Deqa qure dia Juda gargekoba narfgi Yesus qa nango areqalo singilatogneb.
Grik tamo ungasari kokba qudei dego Yesus qa nango areqalo singilatogneb.

13 Onaga Juda nangi Tesalonaika di sogqneb qgaji nangi Pol a Beria qureq
sumsiq dia dego Qotei aqa anjam palontoqnej di qusibga minjir}ooqetn'r-
naga mareb, “Iga Pol qalqom.” Degsib marsibqa Beria qureq bosib dia
tamo ungasari nango are ugetetnjreb. 14 Degyonabqa Kristen nangi na
Pol qarinyonab alile aiyej. Ariya Sailas Timoti wo nangi aiyosai. Nangi
Beria di sogneb. 15 Tamo naggi Pol suweiyeb qaji nangi a osib koba na
torei Atens qureq sumeb. Sumsib Atens qureq di naggi Pol uratosib olo
puluqa lagnabqa Pol na minjrej, “Ningi ogsib Sailas Timoti wo minjrib ijoq
boqujateb.”

Pol a Atens qureq di Yesus aqa anjam plaltognej

16 Onaqa Pol a Atens qureq di Sailas Timoti wo nangi qa tarinesosiqa qure
ambleq di walwelognsiqa gisar) qotei nango sulum gargekoba unoqnsiqa are
tulay gulbekobaiyoqnej. 17 Deqa a bati gaigai Juda nango Qotei tal miligiq
gilognsiqa Juda nangi ti Grik nangi Qotei ga louogneb qaji nangi ti Yesus aqa
anjam plaltosiq minjrognej. Atens nango koro sawaq di dego a bati gaigai
tigelognsiqa tamo ungasari nangi Yesus aqa anjam plaltosiq minjroqne;j.
18 Bati bei Grik nango qgalie tamo qudei Atens di sogneb qaji nangi Pol ombla
anjam na qotogneb. Qudei nangi qalie tamo koba Epikurias aqa skulq dena
galie eb. Qudei nangi skul bei aqa fiam Stoik dena qalie eb. Pol a nangi
endegsi minjrognej, “Yesus a moisiq olo subq na tigelej. Deqa mondor) tamo
kalil nangi dego subq na tigelgab.” Pol a nangi degsi minjroqnej deqa nangi
Pol ombla anjam na qotognsib segi segi marogneb, “Pol a anjam lana lana
mareqnu. A anjam kiyersi mergwajga bqo?” Qudei nangi marogneb, “Pol a
qure bei nafngo qotei qa mergeqnu kiyo?” 19 Nangi degsib maroqnsib Pol osib
nango koro sawa aqa fiam Areopagus deq osi gileb. Osi gilsib nango ambleq
di tigeltosib minjeb, “Anjam bunuj ni mareqnum qaji di aqa utru geregere
mergimga iga qusim galieqom. 20 Anjam bunuj ni mareqnum qgaji di aqa
utru bei. Iga anjam deqaji nami quosaiognem. Deda ni na anjam aqga utru
geregere mergimga iga qalieqom.” 21 Bati gaigai Atens nangi ti tamo ungasari
sawa beibeiqna Atens beleneb qaji nangi ti koroognsibga anjam bunu bunuj
maroqneb.

22Deqa Pol a nango koro sawa ambleq di tigelosiqa minjrej, “O Atens tamo
ungasari, € unonum, ningi qotei gargekoba louetnjreqnub. 23 E nungo qure
ambleq di walwelognsimqa nungo louqajqa ingi ingi kalil unelenosim gilsim
atrabijal beiunonum. Atra bijal di aga quraq di anjam endegsi nengrenyonab
sonaq unonum, ‘Atra bijal endi qotei bei iga qaliesai gaji aqa atra bijal.” O
Atens tamo ungasari ningi ijo anjam endi quiy. E Qotei ningi qaliesai qaji di
ubtosiy merngwai. A Qoteibole. Ningi a qa qaliesai. Ningi a qalanaloueqnub.

24“Qotei di a lan ti mandam ti ingi ingi kalil dego gereiyelenej. A segi qujai
lay qa ti mandam qa ti Tamo Koba. Deqa atra tal tamo na gereiyo qaji Qotei
a dia sqasai. 25Iga mandam tamo unum deqa iga na Qotei agaryaiyosim
ingi bei yqa keresai. A ingi bei qa truquosaieqnu. A segi ingi ingi kalil
naggo utru. A segina iga nambile egeqnu. Ingi ingi kalil dego a segi na iga
egeqnu. 2627 Qotei dena nami tamo qujai Adam gereiyonaga aqa moma
narngi paraosibga sawa sawa kalil kereteb. Qotei na tamo urngasari nango segi

segi sqajga bati atelenej. Nango segi segi sqajqa mandam beli dego atelene;.
A degyej. Di kiyaga? Tamo ungasari nangi a qa njamosib njamosib itqajqa deqa.
O Atens tamo ungasari ningi quiy. Qotei a isaq di sosai. A nunggo jojomq di
unu. 28 A segi na iga nambile egeqnaqa iga bole sosim walweleqnum. Nurgo
segi powo tamo qudei nangi nami deqa are qalsib endegsib mareb, ‘Iga dego
Qotei aqa angro.” 29 Di bole. Iga Qotei aqa afngro. Deqa ningi quiy. Qotei a
sulum bul sai. Tamo nanggi gol na silva na menir na ti sulum gereiyeqnub.
Narfgo segi bary na ti qalie na ti sulum di gereiyeqnub. Qotei a sulum deqaji
bul unu ningi edegaib.

30 “Nami tamo ungasari nangi nanari sogneb. Nangi Qotei qaliesai. Deqa
narngi gisan qotei nango sulum gereinjrognsib bininjrogneb. Bati di Qotei a
nango kumbra di unognsiqa unosaibulognsiqa nangi kambatnjrosaioqne;j.
Ariya bini Qotei na tamo ungasari sawa sawa kalilq di unub qgaji nangi
endegsi minjreqnu, ‘Ningi are bulyiy.” 31 Qotei a bati atej unu. Bati di
brantimga a na tamo ungasari kalil nango une ga peginjrqas. Ada segi
kumbra bole na ti aqa Niri Yesus Kristus giltej qaji aga wau na ti nango une
ga peginjrqgas. Tamo ungasari nangi degsib qalieqajga deqga Qotei na Yesus
subq na tigeltej.”

32 Onaga tamo ungasari nagngi subq na tigelo qa anjam di qusibga nangi
qudei Pol kikiyeb. Ariya nangi qudei na Pol minjeb, “Anjam di bunugna ni
na olo mergim iga quqwom.” 33 Onaqa Pol a nangi uratnjrsiqa gilej. 3¢ Tamo
qudei nangi Pol aqa anjam di qusib poinjrnaga Yesus qa nango areqalo
singilatosib Pol dauryeb. Bei aqa fiam Dionisius. Akoro sawa deqajigate koba.
Una bei aqa fiam Damaris. Tamo ungasari qudei dego nangi Yesus qa nango
areqalo singilatosib Pol dauryeb.

18

Pol a Korin qureq di Yesus aqa anjam plaltognej

10naqga bati bei Pol a Atens qure uratosiqa walwelosiq Korin qureq gile;j.
2 Gilsiq dia Juda tamo bei aga fiam Akwila itej. Akwila aqa qure utru Pontus.
Nami yala Akwila aqa naur Prisila wo Itali sawa uratosib Korin beb. Rom
nango mandor koba Klodius a marej, “Juda nangi Rom qureq endi sqasai.
Kalil jaraiqab.” Deqa nangi aiyel Itali sawa uratosib Korin qureq beb. Bosib
Korin di sonabqa Pol a gilsiq nangi itnjrej. 3 Pol a nangi ti silali wau qujai.
Deqa nangi koba na Korin di sosibqa silali qa wauogneb. Naggo silali wau
di nangi gara na tal gereiyoqneb. 4 Yori bati gaigai Pol a Juda nango Qotei tal
miligiq gilognsiqa Juda ti Grik ti nangi Yesus aqa anjam plaltosiq minjrogne;j.
Aga anjam dena nango are gametnjrimga nangi Yesus ga nango areqalo
singilatqajqa deqa osiq anjam minjroqne;j.

5 Onaqga bati bei Sailas Timoti wo nangi Masedonia sawa uratosib gilsib
Korin dia Pol itosib naggi koba na sogqneb. Deqa Pol na aqa silali wau
uratosiqga Qotei aqa anjam ga segi wauoqnej. Osiga Juda nango Qotei tal
miligiq gilognsiqa nangi singila na endegsi minjrognej, “Yesus a bole Kristus
Qotei na qarinyej qaji.” ¢ Degsi minjreqnaga nangi aga anjam di quoqnsib
gotranyognsib a misilinyoqneb. Deqa Pol na aqa segi gara jugo tumbrum
butuyosiqa minjrej, “Ningi padalqab di nungo segi une na padalqab. Ijo une
na sai. Deqa bini e ningi uratngsiy tamo Juda sai nangoq gilognsiyqa Yesus
aqga anjam minjrogngai.” 7 Pol na Juda nangi degsi minjrsiqa nango Qotei
talq dena oqedosiq tamo bei aqa fiam Titius Jastus aqa talq di soqne;j. Titius a

Qotei qa louoqnej gaji. Aqa tal di Juda nango Qoteital jojomq di soqnej. 8 Bati
deqa Qotei tal tagato tamo aqa fiam Krispus a ti tamo urngasari kalil a ombla
tal qujaiq di sogneb gaji nangi ti Pol aqa anjam qusib Tamo Koba a qa nango
areqalo singilateb. Korin tamo ungasari gargekoba nangi dego Pol aga anjam
qusib Yesus qa nagngo areqalo sipgilatosib yanso eb.

9Bati bei qolo Pol a yjeio bulosiqa Tamo Koba Yesus unnaga minjej, “O Pol,
ni ulaaim. Ni qure endia sosimga ino medabu waqtognsimqa boleq di ijo
anjam mare mare laqgne. Mequmaim. 10 E ni ombla sqai deqa tamo bei
na ni ugeugeimqgasai. Qure endia ijo segi tamo ungasari gargekoba unub.”
110naqa Pol a anjam di dauryosiqga Korin dia wausau qujai bai 6 sosiqa tamo
ungasari nangi Qotei aqa anjam plaltognsiq minjroqne;j.

12 Ariya Rom nango gate koba Galio a Akaia sawa taqatesonaqa bati deqa
Korin dia Juda naggi Pol qa minjiny ogetnjrnaqa a ojsib koro sawaq osi
gilsib Galio aga awo &aram namoq di tigelteb. 13 Tigeltosib Galio minjeb,
“Tamo endena iga Juda gago dal anjam gotranyoqnsiqa Qotei louqajqa gam
bei osorgeqnu.” 14 Onaga Pol a kamba anjam marqa lagnaqga Galio na
getentosiga Juda nangi minjrej, “O Juda tamo ungasari ningi quiy. Tamo endi
a une kobaquja bei yimqa kiyo tamo bei qalim moiyimga kiyo ningi a ojsib
bosib ijo ulatamug endi tigeltqab di e nungo anjam qugwai. 15 Ariya ningi
nungo segi dal anjam ga ti nungo segi moma nango fiam ga ti maronub deqa e
nungo anjam di gereiyqasai. Diijo wau sai. Ningi segina gereiyiy.” 16-17 Galio
a awo jaramq di awesosiqa Juda nangi degsi minjrsiqa nangi winjrej. Onaqa
Juda nangi nango Qotei tal taqato tamo aga fiam Sostenes a ojsib Galio aqa
awo jaram namoq di galougeteb. Qaleqnab Galio a di unsiqa a deqa yala are
galosai. Unsiq unosaibulej.

Pol aJerusalem olo aisiq dena Antiok qureq gilej

18 Pol a bati gargekoba yala Korin di sognej. Sosiqa Yesus aqa tamo urgasari
nangi uratnjrsiqa Prisila Akwila wo naggi jogsiqa koba na Siria sawaq aiqa
marsib qobur) gogeteb. Nangi qobur gogetqa yosib Pol a mati Senkria qureq
di Juda naggo kumbra dauryosiqa aqa segi gate barnga ti me jurjgum ti gentej.
Nami a bati qudei Qotei pailyognsiq deqa aqa gate banga ti me jungum ti
uratonaq soqnej. 1921 Ariya nangi Senkria qureq di qobur) gogetosib aisib
Efesus qureq di tiryeb. Tiryosib mandamq aisib Pol a Juda nango Qotei tal
miligiq gilsiga nangi Qotei aqa anjam plaltosiq minjrognej. Onaqa nangi Pol
aqa anjam qusib minjeb, “Ni bati qudei iga koba na endi sqom.” Minjnabgqa
a na nangi saidnjrsiqa aiqa osiqa minjrej, “Qotei na odbimga bunuqna e
nungoq olo bqai.” Degsi minjrsiqa a qobur gogetosiq aiyej. A na Prisila
Akwila wo nangi Efesus qureq di uratnjrsiq aiyej. 22Pol a aisiqa Sisaria qureq
di tiryosiqa qobur) uratosiqa sifjga na walwelosi aisiq Jerusalem di brante;j.
Brantosiqa Yesus aqa tamo ungasari nangi itnjrsiqa koba na sogneb. Osiqa
nangi olo uratnjrsiqa walwelosiq Antiok qureq gilej.

23 Gilsiq Antiok dia bati gargekoba yala sosiqa dena walwelosiq Galesia
sawa ti Frigia sawa ti dia lagne]. Lagnsiqa nango qure Kkalilq di brantognsiqa
tamo ungasari Yesus dauryoqneb qaji nangi koroinjroqnsiqa Qotei aga anjam
na singilatnjrogne;.

Apolos a Efesus qureq di Qotei aqa anjam plaltognej
24 Onaqa bati bei Juda tamo bei aqa fiam Apolos a Efesus qureq bosiq dia
wauoqnej. Ada qure utru Aleksandria. A Qotei aga anjam maro tamo. A
Qotei aga anjam tulay qaliedamu. Deqa a na Qotei aqa anjam kalil nengrenq

di so qaji di geregere dplaltoqnej. 25 Tamo qudei na nami Tamo Koba aqa
gam Apolos osoryeb deqa a singila na Yesus aqa anjam plaltognej. A Jon
yansnjro qaji aga wau qa segi qalieej. 26 Deqa bati bei a Juda nango Qotei
tal miligiq di singila na anjam palonteqnaqa Prisila Akwila wo nangi aqa
anjam qusibqa a osib qalaq gilsibga Qotei aga gam bole geregere osoryonab
a poiyej. 27 Onaga bunugna Apolos a marej, “E Akaia sawaq gilqai.” A
degsi marnaqga Yesus aqa tamo ungasari Efesus qureq di soqneb gaji nagngi
na odyosib minjeb, “Di kere. Ni gilime.” Degsib minjsibqa anjam bei
nengrenyosib Apolos yonab a na osl gilsiqa Yesus aga tamo urngasari Akaia
sawaq di sogneb gaji nangi enjrej. Endegsib nengrenyeb, “O gago was ningi
quiy. Apolos a nungoq bqo. Deqa ningi a osib geregereiyiy.” Ariya Apolos a
Akaia sawaq di sosiqa a na tamo ungasari Yesus ga narngo areqalo singilateb
gaji nangi Qotei aqa anjam minjreqnaga anjam dena nangi singilatnjroqnej.
Qotei a nami nargi elenga marsiq deqa narngi qa are boleiyej. Gam dena
nangi Yesus ga nango areqalo singilateb. 28 Apolos a tamo ungasari nafngo
namdamugq di Juda nango anjam singila na gotranyoqnej. A Qotei aqa anjam
nengrenq di so qaji dena nangi endegsi osornjrej, Yesus a bole Kristus.

19

Pol a Efesus qureq di Qotei aqa anjam palontognej

1-2 Apolos a Korin di sonaqa Pol a Esia sawa yambar nango qure qureq
di walwelognej. A walwelosi aisiq Efesus qureq di brantosiga tamo qudei
Yesus dauryoqneb daji nangi sonab itnjrsiqa endegsi nenemnjrej, “Ningi
Yesus qa nungo areqalo singilatosib bati deqa ningi Mondor Bole eb e?”
Onaqa nangi na saideb, “Eo. Mondor Bole unu kiyo sai kiyo di iga nami
quosaiogqnem.” 3 Onaga Pol na olo nenemnjrej, “Ningi anjam kiye qusib
yanso eb?” Onaga narngi na minjeb, “Jon yansnjro gaji aga anjam segi iga
qusim dena yanso em.”

4 Onaga Pol na olo minjrej, “Jon na tamo ungasari nangi endegsi minjro-
qnej, ‘Ningi are bulyibga e na yansyngwai’ Osiga minjrognej, ‘Ningi tamo
ijo qoreq na bqgas qgaji a qa nungo areqalo singilatiy’ Tamo Jon aga qoreq
na bgajqa maroqnej qaji agi Yesus.” 3 Onaqa nangi Pol aga anjam di qusib
poinjrnaga Tamo Koba Yesus aqa fiam na yanso eb. 6 Yanso onabga Pol a
narngo gateq diaqa bay atnaga Mondor Bole nangoq aisiq mern bulyetnjrnaqa
bati qujai deqa nagngi qure utru segi segi nango anjam marelenoqneb. Osib
nangi Qotei aga medabu osib anjam palontoqgneb. 7 Bati deqa tamo 12 nangi
Mondor eb.

8 Pol a bai qalub Efesus dia Juda nango Qotei tal miligiq gilognsiqa Qotei
aqa anjam minjrognej. Qotei na aqa segi tamo urngasari nangi taqatnjrsim
nango Mandor Koba sqas anjam di aqa utru Juda nangi geregere poinjrqajqa
deqa Pol a singila na minjrognej. 9 Degyeqnada Juda qudei nangi Pol aqa
anjam di qusibga nangi a ga ugeosib aqa anjam dauryqa urateb. Osib yambile
gaigai sqajga gam Yesus na babtej qaji di misilinyosib tamo ungasari nangi
endegsib minjrogneb, “Yesus aqa gam di uge.” Deqa Pol a nangi uratnjrsiqa
tamo ungasari Yesus ga nango areqalo singilateb qaji nangi segi jogsiqa tamo
bei aqa fiam Tiranus aqa skul kobaq gileb. Gilsib dia Pol a bati gaigai Qotei
aqa anjam plaltognej. 10 Pol a wausau aiyel degyoqnej. Deqa tamo urngasari
kalil Esia sawaq di sogqneb qgaji Juda ti Grik ti nangi Tamo Koba aqa anjam
quoqneb.

Skeva aqa niri 7 nangi mondor uge nangi winjrqajqa wauoqneb

11 Qotei a Pol aqa ban na manwa igargekoba babtoqgnej. 12 Deqa tamo
qudel na nango gara fiengi ognsib Pol aqa jejamuq di betertoqnsib gara di
olo osi gilognsib tamo mainjro qaji nango jejamuq di ateqnab nagngo ma
saiognej. Tamo mondor uge ti so qaji nango jejamuq di dego gara fiengi
ateqnab mondor uge nangi jaraiyoqneb.

13 Juda tamo qudei nangi dego sawa sawaq di walwelogqnsibgqa mondor
uge nangi winjrib jaraiqajqa wauoqneb. Nangi silali oqajqa deqa marsib
wau di yogneb. Onaqa bati bei nangi qudei Tamo Koba Yesus aqa fiam
na mondor uge bei wiyqga osib mondor uge endegsib minjeb, “Iga Yesus
agi Pol a deqa anjam palonteqnu gaji aga fiam na ni mermonum, ni tamo
di uratosim ulan.” 14 Juda nango atra tamo koba Skeva aqga yiri 7 nangi
kumbra di degyeb. 15 Degyonabga mondor uge na nangi kamba minjrej,
“E Yesus qalie. E Pol dego qalie. Ariya ningi tal qabe?” 16 Onaqa tamo
mondor uge ti so gaji a singila na prugosiq nango qawarq di awoosiq nangi
Numougetnjrsiq jejamu nifiagyetnjrej. Osiga nango gara bumbranyetnjrnaqa
nangi tal uratosib yosi jaraiyeb. 17 Onaga tamo ungasari kalil Juda ti Grik ti
Efesus qureq di sogneb qaji nangi kumbra deqa qusibga ulaugeteb. Osib
nangi Tamo Koba Yesus aqa fiam tulay soqtoqneb. 18 Bati deqa tamo urgasari
gargekoba nanggi Yesus qa nango areqalo singilatogneb. Deqa nangi bognsib
nafngo kumbra uge uge nami yoqneb qgaji di tamo kalil nango yamdamuq
di ubtogneb. 19 Tamo ungasari gargekoba qufiam qaloqneb qaji nangi dego
boqgnsib nango quiiam qalo qaji buk kalil koroiyognsibga tamo ungasari
nango ulatamuq di koitelenjogneb. Buk di nami silali na awaiyo qaji. Awai
sisiyeb 50,000 kina. 20 Nangi kumbra degyeb deqa Tamo Koba aga anjam
tulan kobaoqnsiqa sawa sawaq gileqnaqa tamo ungasari gargekoba nangi
quoqneb.

Efesus nangi Pol qa minjin oqetnjrnaqa murqumyoqneb

21 Efesus qureq di Pol a Qotei aa{a wau yoqnsiq koboonaga Qotei aga
Mondor na Pol areqalo yonaga a endegsi marej, “E Masedonia sawa ti Akala
sawa ti dia walwelognsiyqa dena aisiy Jerusalem di brantqai.” Osiga marej,
“Di koboamga e Jerusalem uratosiy gilsiy Rom qure dego ungai.” 22 Pol
a degsi marsiqa tamo aiyel a koba na wauo qaji Timoti Erastus wo nangi
garinnjrnaga namoosib Masedonia sawaq gileb. Pol a segi Esia sawaq di
sognej. A bunugna Masedonia sawaq gilqa marsiqa nangi aiyel namoqna
qarinnjrnaq gileb.

23 Bati deqa Efesus dia tamo qudei nangi njambile gaigai sqajqa gam Yesus
na babtej qaji deqa yirinkobaogneb. 24 Nango njirir) aqa utru agiende. Tamo bei
aqa flam Demitrius a silva ogqnsiq dena ingi ingi gereiyoqnej. A na gisar qotei
bei aqa fiam Artemis aqa atra tal sigitoqnsiqa atra tal sulum kifiilala silva na
gereiyoqnej. Gereiyeqnagqa tamo urgasari nangi awaiyeqnabga tamo qudei
a koba na wauo qaji nagngi a ti dena silali koba oqneb. 25Bati bei Demitrius a
naaga wau qujai naggi ti tamo qudei wau deqaji yoqneb gaji naggi ti koroin-
jrsiqa endegsi minjrej, “Ningi quiy. Gago wau endena iga silali koba eqnum.
26 Ariya Pol a gago wau endi ugeteqnu. Agi a gam endena ugeteqnu. A
na tamo ungasari gargekoba nango are tigeltetnjrogqnsiqa minjreqnu, ‘Tamo
nayggi ban na qotei gereiyo qaji di qotei bolesai. Di gisan qotei’ Yeqnaqga
nangi aqa anjam di dauryoqnsib qotei Artemis qoreiyoqnsib Artemis aga
atra tal sulum dego awaiyqa urateqnub. Pol aqa kumbra di ningi uneqnub.

Aqga anjam dego ningi queqnub. Aqga kumbra di a Efesus endia segi yosai.
Esia sawa keretognsiqa dia dego a kumbra di yeqnu. 27 Pol aga kumbra
dena gago silali wau endi ulonqas. Di segi sai. Gago qotei koba Artemis
aqa atra tal aga fiam dego ugeqas. Amqa tamo ungasari kalil nangi Artemis
aqa flam soqtqa uratqab. Ningi qalie, Esia sawaq endi tamo ungasari nangi
Artemis aga fiam soqtognsibga a qa loueqnub. Sawa sawa kalilq di dego
tamo ungasari nangi Artemis aqa fiam soqteqnub. Pol aqa anjam mareqnu
gaji dena Artemis aqa fiam koba di torei ulontqas.”

28 Onaga sulum gereiyo tamo nangi anjam di qusib minjin ani oqetnjr-
naqa tular) murqumyoqnsib maroqneb, “Efesus gago qotei Artemis a qotei
kobaquja.” 29 Napgi degsib murqumyeqnabqa tamo urngasari kalil Efesus
di sogneb qgaji nangi qusibga nangi dego murqumyoqneb. Osib Masedonia
tamo aiyel Pol dauryosib beb qaji agi Gaius Aristarkus wo nangi ojeb. Ojsib
narngi aiyel girinnjrsib qure deqa gate kokba nango ulatamugq di tigeltnjrqa
marsib gurgurosib koro sawaq joqsib gileb. 30 Ona%a Pol a deqa qusiqa tamo
ungasari nango are latetnjrqa marsiga nango ambleq aiqa lagnaga tamo
urngasari Yesus dauryeb qaji nangi na saidyeb. 31 Rom tamo kokba qudei Esia
sawa taqatoqneb qaji nangi Pol qalieeb deqa nangi dego anjam garinyosib
minjeb, “Ni koro sawa miligiq gilaim.”

32Tamo ungasari tular gargekoba nangi koro sawaq di koroosib murqumy-
oqgneb. Utru kiye qa nanggi bosib koroeb di nangi qaliesai. Utru bei bei
ga maroqnsibqa lana lana murqumyoqneb. 33 Onaqga Juda qudei nangi na
tamo ungasari nango are latetnjrqa marsib Juda tamo beiaqa fiam Aleksander
osib koro sawa ambleq di atnabga tamo ungasari nangi a unsib mareb,
“Tamo di aga une ga kiyo iga bosim koroonum?” Onaqa Aleksander a tamo
ungasari nangi anjam bei minjrqa osiq tigelej. Tigelosiqa nangi kiriqa osiq
aqa bay soqtej. 34 Bary soqtonaqa nangi kiriosai. Nangi poinjrej, Aleksander
a Juda tamo. Deqa nangi kalil olo murqumyoqnsib maroqneb, “Efesus gago
qotei Artemis a qotei kobaquja.” Nangi anjam qujai di tulan) wainoqnsib
sokobaiyeb.

35 Onaqa Efesus nango gate bei a kamba tamo ungasari nangi anjam
minjrqa osiq tigelej. Tigelosiqa nangi kiriqa osiq aqa bar soqtonaqa nangi
kirielerjonabga minjrej, “O Efesus tamo urgasari ningi quiy. Efesus endia ningi
na qotei koba Artemis aqa atra tal tagateqnub. Artemis aga sulum nami lar
goge na ulonosig mandamgq aiyej qaji di dego ningi na tagateqnub. Tamo
urngasari kalil nagngi di qalie. 36 Deqa tamo bei na anjam di gotranyqa keresai.
O ijo was, ningi grotosib une bei yaib deqa ningi matilawo na sosib geregere
are qaliy. 37 Tamo aiyel Gaius Aristarkus wo nangi une saiqoji. Ningi na
narngilana jogsib bonub. Nangi gago atra talq dena ingi bei bajinosai. Nangi
gago qotei Artemis aqa filam misilinyosai dego. 38 Deqa Demitrius aga wau
qujai naggi ti tamo qudei ga anjam bei soqnimga joqsib Rom gate kokba
nango ulatamugq di tigeltnjrsib anjam marqab. 39 Ningi dego tamo qudei
ga anjam bei sognimga bati atibga Rom gate kokba narngi koroosib nuggo
anjam gereiyqab. 40 Bini iga lana niriy) tigeltonum utru saiqoji. Deqa Rom
gate kokba nangi bosib koro endeqa utru nenemgibqa iga na kamba anjam
bei minjrqa keresaiigo uge.” 41 Tamo gate dena tamo ungasari nafngi anjam
degsi minjrsiqa nangi winjrnaq jaraiyeb.

20

Pol a Masedonia sawa ti Grik sawa ti dia walwelognej

10naqga tamo ungasari nango murqumyo koboonaga Pol na Kristen nangi
metnjrnaqa aqa areq di koroonabqa nangi singilatnjrej. Osiga nangi urat-
njrsiga Masedonia sawaq gilej. 2 Gilsiq sawa dia walwelognsiqga Kristen
naggi itnjrognsiqa Qotei aqa anjam gargekoba minjroqnej. Minjreqnaqga
aqa anjam dena narngi singilatnjrognej. Onaqga a sumsiq Grik nango sawaq di
brantej. 3 Brantosiqa sawa dia bai qalub sosiqa dena qobur na Siria sawaq
aiqa lagnaqa {uda tamo ({udei na Pol qalsib moiyotqa maregnab qusiga
endegsi are qalej, “E olo puluosiy sinjga na Masedonia sawaq oqsly dena Siria
sawaq aigai.” 4> A degsi are qalsiqa tigelosiq Masedonia sawaq oqwa osiqa
tamo qudei nangi jogsiga koba na ogeb. Tamo di nango fiam agl mardgai.
Bei Sopater. A Pirus aqa niri. A Beria qEre gaji. Tesalonaika tamo aiyel
Aristarkus Sekundus wo. Bei Gaius. A Derbe qure qaji. Bei Timoti. Esia tamo
aiyel Tikikus Trofimas wo. Tamo kalil nangi di Pol ombla Masedonia sawaq
oqgsib dia iga Pol koba na uratgosib namo aisib Troas qureq di branteb.
Brantosib dia iga qa tarinogneb. 6 Onaqa Juda nango bem tiyosai gaji uyqa
bati koboonaqa iga Filipai qureq di qobur) bei gogetosim qobur na aisim
bati 5 koboonaqa Troas qureq di tiryem. Tiryosim dia tamo narngi iga qa
tarinogneb gaji nangi itnjrsimqa bati 7 nangi koba na soqnem.

Yutikus a ulonosig moinaqa Pol na olo tigeltej

70naga Juda nango yori bati koboonaga nebeonaq qolo iga Kristen nangi
koroinjrsimqa nangi koba na bem gentosim uyognem. Bem uyeqnamga Pol
na Qotei aga anjam minjrognej. A anjam olekoba mareqnaq qolo jigeej.
Di kiyaqa? Nebeamqa a nangi uratnjrsim aiqas. & Nangi koroesonabqa
warum goge dia warnal gargekoba pumblorogneb. 9 Aygro wala bei aqa fiam
Yutikus a siranme kifiala dadarn gogeqsi aqa areq di awesognej. Onaga Pol
a anjam tulan olekoba mareqnaqa Yutikus a urnamyonagqa tibibognej. Osiq
gambumtosiqa warum goge dena ulonosiq mandamgq aiyej. Onaqa naggi
kalil mandamq aisib Yutikus osib soqteb a moiyej. 19 Pol a dego mandamq
aisiqa angro wala di soqonyej. Soqo1yonaga a olo ambile ej. Deqa Pol na
tamo ungasari kalil nangi minjrej, “Ningi are gulbeingaiq. A nambile unu.”
11 Pol a nangi degsi minjrsiga olo warum gogeq oqsiq dia bem gingenyonaqga
nayggi uyeb. Uynabqa Pol na olo anjam olekoba nangi minjreqnaqga nebeej.
Nebeonaqa Pol a nangi uratnjrsiqa aiqa osiqa endegsi minjrej, “O ijo was
ningi quiy. E aiyeqnum. Deqa ningi bole soqniy.” 12 Angro wala di a njambile
sognej deqa aqga was nangi tularn areboleboleinjrnaqa a osib nango talq gileb.

Pol a Troas qure uratosiqa Miletus qureq aiyej

13 Arciiya iga na Pol uratosim namoosim qobur bei gogetosim aisim Asos
qureq di tiryem. Di kiyaqa? Pol a nami iga endegsi mergej, “Ningi namooiy.
E bunugna singa na walwelosiy aisiy Asos qureq di ningi itrjgwai. Osiy dena
ningi koba na qobuy gogetosim aiqom.” Pol a iga degsi mergej deqa iga
namo qobur na aisim Asos qureq di tiryosim Pol ga tarinognem. 14 Bunuqna
Pol a Asos qureq bosiq dia iga itgonaqa iga koba na qobur) gogetosim aisim
Mitilini qureq di tiryem. 15 Nebeonaqa iga dena gobur na aisim Kios nui
qalaq di tigelosim perenem. Olo nebeonaga iga qobun na aisim Samos nui
galaq di tigelosim neiem. Olo nebeonaqa iga aisim Miletus qureq di tiryem.
16 Pol na iga endegsi mergej, “Iga Efesus qure bunyosim urur Jerusalem
aiqgom. Aisim di sognimqa Juda nafngo ingi meli bunuj otoro bati fiam

Pentikos di brantim unqgom. E Esia sawaq endi bati olekoba sqasai.” Pol na
iga degsi mergej.

Pol a Efesus nango Kristen gate nangi anjam minjrej

17-191ga Miletus qureq di tiryonamqa Pol na tamo qudei nangi garinnjrnaqa
narngi singa na gilsib Efesus di brantosib Kristen gate nangi endegsi minjreb,
“Ningi Miletus qureq aisib dia Pol itosib aqa areq di koroabga a na ningi
anjambeimerngwas.” Onaqa Kristen gate nangi tigelosib Miletus qureq aisib
dia Pol itosib aqa areq di koroonabqa a na nangi anjam endegsi minjrej,

“O Kristen gate ningi quiy. E Esia sawaq di branto nasiti e nungoq bosim
ningi koba na sognem. Sosimgqa e bati gaigai Tamo Koba aqa anjam ningi
merngognem. E ijo segi fiam soqtqajqa are qalosaiognem. Ijo kumbra di
ningi galie. E ningi koba na sosimqa gulbe gargekoba itogqnsim akamognem.
Bati gargekoba Juda nangi na e lubsib moiyothga mareqnab dena e are
gulbekobaiboqnej. 20 Ningi qalie, e bati gaigai nungo koro sawaq di, nungo
segi segi talq di are singilatetrgwajqa anjam merngognem. E anjam deqaji
ningi merngwajga uratosaiognem. 21 E bati gaigai Juda tamo ti Grik tamo ti
nangi singila na endegsi minjrognem, ‘Ningi are bulyosib Qotei aqaq bosib
gago Tamo Koba Yesus qa nungo areqalo singilatiy’ E degsi minjrognem.
22 Deqa ningi quiy. Qotei aga Mondor na ijo are tigeltetbej deqa e Jerusalem
aiyeqnum. Dia kumbra kiye ijoq di brantqas di e qaliesai. 23 E qure qureq di
lagnamga Mondor Bole na e endegsi merbeqnu, ‘Ni Jerusalem dia tonto talq
alslm gulbe koba oqam.” Deqa e qalieonum, kumbra di ijoq bqas.

24«Diungum. E ijo segijejamu qa are qalosaieqnum. Wau kalil Tamo Koba
Yesus na ebej qaji di e yosiy kobotqajqa are qaleqnum. Wau di endegsi unu.
E singila na Yesus aqa anjam bole tamo ungasari nangi minjre minjre lagnqai.
Yesus aqa anjam bole di aga damu agiende. Qotei a tamo ungasari nangi qa
are boleiyeqnu.

25 “Deqa ningi quiy. E nami nungo ambleq di sosimqa anjam endegsi
palontognem, ‘Qotei na aqa segi tamo urngasari nagngi tagatnjrsim narngo
Mandor Koba sqas.” Ariya bini e qalieonum, e ningi uratngitqa ningi ijo
ulatamu olo unqasai. 2627 Bati e nungo ambleq di sosimga e Qotei aqa
areqalo kalil ubtosim ningi merngekritem. E wau di uratosaiognem. Deqa
tamo bei a nungo ambleq di padalqas di ijo une na sai. 28 O Kristen gate,
ningi nungo segi segi so geregere taqatosib Qotei aga tamo ungasari nangi
dego geregere taqatnjrogniy. Qotei aqa tamo urngasari nangi di kaja du du
bul. Qotei na aqa Niri Yesus Kristus aqga ler) aiyej qaji dena nargi awainjre;j.
Deqa ningi nango gate bole sosibga nangi geregere tagatnjrogniy. Wau
di Mondor Bole na ningi engej. 29 E qalie, e ningi uratygitqa gisan anjam
maro tamo qudei naggi nungo ambleq aisib Qotei aga tamo ungasari nangi
ugeugeinjrognqab. Baury juwar na kaja nangi ugeugeinjreqnub dego kere.
30 Nungo ambleq dena dego tamo qudei nangi tigelosib Qotei aqa anjam bole
olo bubulyoqnsibqa gisan) anjam marogngab. Nangi degyqab. Di kiyaqa?
Tamo ungasari Yesus dauryeqnub qaji nangi qusibga Qotei aga anjam bole
ulontosib olo gisar tamo narggi di daurnjrqajqa deqa. 31 Deqa ningi geregere
nam atoqniy. Osib ijo anjam e bati gaigai ningi merngoqnem qaji deqa are
qalogniy. Agi wausau qalub e ningi koba na sosimga qolo ti qanam ti Qotei
aga anjam ningi merngognsim akamognem. E wau di uratosaiognem. Ningi
ijo anjam deqa geregere are qaloqniy.

32 “Bini e ningi Qotei aqa banq di atitqa a na ningi geregere tagatngwas.
Qotei a ningi gqa are boleiyej anjam di ningi singila na ojesognibga anjam
dena ningi singilatngwas. Amga ingi bole bole Qotei a nami aqa segi tamo
ungasari nangi enjrqa marej qaji di ningi oqab.

33 «E silali qa ti gara qa ti tamo bei pilyosaiognem. 34 Ningi qalie, e ingi
bei qa truquoqnsimga e segi wauoqnsim ijo ifgi awaiyognem. Osim tamo
nangi e koba na sognem gaji nangi dego ingi anainjroqgnem. 33 Kumbra
kalil e nungo ambleq di yognem qaji di ningi segi unogneb. Kumbra di
ningi dauryosib yoqniy. Kumbra agiende. Ningi waukobaoqnsibga tamo
ungasari singila saiqoji unub qaji nangi agqaryainjrogniy. Ningi Tamo Koba
Yesus aqga anjam nami marej qaji deqa are qalognsib degsib wauoqniy. Agi
Yesus a segi nami endegsi marej, ‘Tamo bel na tamo bel ingi yqas di tamo
ingi oqas gaji a areboleboleiyqas. Ariya tamo dena ingi yqas qaji a olo tulay
areboleboleiyqas.” ”

36 Pol na Efesus Kristen gate nangi anjam degsi minjrsiq koboonaqa singa
pulutosiqa nangi koba na Qotei pailyeb. 37 Pailyo koboonaqa gate nangi
akamkobaoqnsib Pol soqonyosib kundoqyoqneb. 38 Pol na minjrej, “Ningi ijo
ulatamu olo ungasai.” Aqa anjam deqa nangi are tulay gulbeinjrej. Onaqa
nanggi na iga suweigonab iga alile aisim nangi uratnjrsim qobur gogetosim
aiyem.

21

Pol a qobun na Jerusalem aiyoqnej

1Iga qobun na aisim Kos nui bunyosim nebeonaqa Rodes nuiq di tiryonam
olonebeej. Nebeonaqga iga Rodes nui uratosim aisim Patara qureq di tiryem.
2 Dia qobuy bei Fonisia sawaq aiqa lagnaga iga qobur di gogetosim aiyem.
3Iga qobuy) na aisim Saiprus nui jojomyosim bar qonarnq waiyosim bunyosim
aiyem. Aisim Siria sawa bunyosim Tair qureq di tiryem. Tiryonamgqa tamo
qobunq di wauo qaji nangi na ingi ingi kalil wangarosib mandamgq di ateleneb.
4 Qure dia iga Yesus aqa tamo ungasari nangi itnjrsimqa bati 7 nangi koba
na sognem. Sonamga Qotei aga Mondor na anjam ubtosiqa nangi endegsi
minjrej, “Pol a Jerusalem dia gulbe koba itqas.” Degsi minjrnaq qusibga Pol
wainyoqneb, “NiJerusalem aiyaim.” Onaga Pol na kamba minjroqnej, “Sai. E
Jerusalem aiqai.” 5 Onaqa bati 7 koboonaqa iga Pol koba na qure di uratosim
qgobury) gogetga marsim alile aiyem. Yesus aqa tamo kalil nango una ti angro
ti nangi na iga suweigosib alile aisim dia iga koba na singa pulutosim Qotei
pailyem. 6 Pailyo koboonaqa iga nangi ban ojsimqa minjrem, “Ningi bole
soqniy.” Onaqa nangi na iga mergeb, “Ningi aiyly.” Degsib mergonab iga
qgobur) gogetonamgqa nangi olo puluosib nafngo qureq gileb.

Qotei aqga medabu o qaji tamo Agabus a anjam bei Pol minjej

7 Ariy (iiga qobun na Tair qure uratosim aisim Tolemes qureq di tiryem.
Tiryosim dia Yesus aqa tamo ungasari nangi itnjrsimga bati qujai nangi koba
na sognem. 8 Nebeonaqa iga Tolemes qure uratosim walwelosi aisim Sisaria
qureq di brantem. Brantosim Yesus aqa anjam maro tamo Filip aqa tal
gogetosimqa a ombla sognem. Nami Jerusalem dia tamo 7 nangi ingi jeiyo
wau enjreb deqaji bei agi Filip. 9 Filip aqa angro sebin qolqge nangi a ombla
sogneb. Naggi Qotei aga medabu o qaji uga.

10 Bati qudei iga Sisaria qureq di sonamga Qotei aqa medabu o qaji tamo
Agabus a Judia sawaq dena walwelosiq gagoq bej. 11 Bosiqga Pol aqa alalag



Aposel 21:12 254 Aposel 21:25

yaiyosiqa qombilgej. Qombil aqa utru agiende. Agabus na Pol aqa alalag
osiq aqa segi ban ti singa ti alalag dena qosej. Osiqa mergej, “Mondor Bole
na e endegsi merbqo, ‘Jerusalem dia Juda nangi na tamo alalag endi tigeqnu
gaji aqa singa ti bag ti endegsib qosqgab. Qosisib a osi gilsib tamo Juda sai
narfgo banq di atibqa nangi na a ugeugeiyqab.’ ”

12 Onaqa iga Agabus aqa anjam di qusimqga tamo ungasari qudei qure dia
soqneb qaji nangiiga ti Pol minjogqnem, “Ni Jerusalem aiyaim.” 13 Onaqa Pol
naiga mergej, “Ningi kiyaga akamoqnsib are gulbetetbeqnub? E Tamo Koba
Yesus aqa fiam qa tonto talq di waibqab di kere. Aqa fiam qa e lubib moiqai di
kere. E gulbe di uratqasai. Eitqai.” 14 Pol a degsi gago anjam quqwa uratosiq
mergonada iga na olo saidyosai. Iga marem, “Uggum. Pol a Tamo Koba aqa
areqalo dauryosim Jerusalem aiyem.”

Pol a Jerusalem di brantej

15 Bati qudei koboonaqa iga Jerusalem aiqa marsimga gago ingi ingi
kalil gereiyosim tigelosim aiyem. 16 Aiqa yeqnam Sisaria tamo qudei
Yesus dauryoqneb gaji nangi na iga suwelgosib koba na aisim Jerusalem
di brantem. Brantosim narngi na iga tamo bei aqa fiam Nason aqa talq di
uratgeb. Deqa iga Nason ombla aqa talq di sognem. Nason a nami koba
Yesus dauryoqgnsiq soqnej. Aqa qure utru Saiprus. 17 Iga Jerusalem di
brantonamgqa Yesus aqa tamo ungasari dia soqneb gaji nangi na iga nugsibqa
tulan arebolebolem]rnaqa iga osib geregereigeb.

18-19 Nebeonaga iga Pol dauryosim Jems ungajqga gilem. Gilsim Kristen
gate kalil nangi Jems koba na koroesonabqa Pol a nangi kaiyeinjrej. Osiqa
wau kalil Qotei a Pol aga baryy na sawa beibeiq di tamo ungasari nango ambleq
di yoqnej qaji deqa naggi sainjrej.

Kristen gate nangi na Pol minjeb, “Ni atra tal miligiq gile”

20 Onaqa Kristen gate nangi Pol aqa anjam di qusibga tular) arebolebolein-
jrnaga Qotei aqa fiam soqtogneb. Osib Pol minjeb, “O gago was Pol, ni qalie,
Juda tulay gargekoba nangi Yesus ga nango areqalo singilateqnub. Nangi
Moses aqa dal anjam dauryqajqa dego singilaeqnub. 21 Deqa tamo qudei
na Juda nanggi endegsib minjreqnub, ‘Pol na Juda tamo urngasari sawa bei
beiq di unub qaji nangi Moses aqga dal anjam dauryqga saidnjreqnu. Osiga
nangi endegsi minjreqnu, “Nungo angro nangi mulur breinjraib. Kumbra
kalil Moses a nami ningi dauryqa merngej qaji di uratiy.” > O Pol, tamo
qudeina Juda nangi degsib minjreqnub. 22 Juda nangi quqwab, ni Jerusalem
bonum. Deqa iga kiyerqom? 23 Od, iga qalieonum. Iga ni endegsi mermim
ni degye. Gago ambleq endi Juda tamo qolge unub. Nangi nami gago Juda
kumbra dauryosib Qotei pailyqga osib nango gate bangatime jungumtiurateb
unub. 24Deqa ni nangi jogsim atra tal miligiq gilsim une kobotqajqa kumbra
Moses a nami marej qaji di nangi koba na dauryosib yiy. Osim wagme
awaiyetnjrimqa nangi na Qotei atraiyosib nango gate banga ti me jungum ti
joqwab. Ni degyimga Juda tamo kalil nangi ino kumbra di unsib endegsib
galieqab, ‘Bole, Pol a dego Moses aqa dal anjam dauryo gaji tamo. Anjam
nangi a qa mareqnub qaji di bolesai.’ 25 Ariya Pol, ni qalie, iga nami anjam
bei nengrenyosim sawa bei bei qgaji nangoq qarinyem. Nanggi di Yesus ga
nango areqalo singilateb qaji. Iga anjam endegsim qarinyem, ‘Ningi gisan
gotei atrainjro qaji ingi bei uyoqnaib. Wagme ley ti uyoqnaib. Wagme
sil na kakro tontnjrnab moreneb qaji di uyognaib. Sambala kumbra dego
yoqnaib.” Iga nami anjam degsim qosisim nexngrenyosim nangoq qarinyem.”

26 Onaqa Pol na tamo qolqge nangi di joqsiqa nebeonaqa atra tal miligiq gilsiq
une kobotqajqa kumbra Moses a nami marej qaji di nangi koba na dauryosib
yeb. Osiqa atra tamo narngi minjrej, “Une kobotgajqa bati koboamga iga gago
segi segi wagme osim Qotei atraiyqom.”

Juda tamo qudei nangi atra tal miligiq di Pol ojeb
27-28'Une kobotqajqa bati 7 di kobo?a laqna(aa Juda tamo qudei Esia sawaq
dena beleneb qaji nangi Pol a atra tal miligiq di sonaq unsibqga a ojeb. Ojsib
leleyognsib tamo ungasari kalil nango areqalo ugetetnjrqa marsibqa Pol aqa
jejamuq di une gamsib minjreb, “O Israel tamo ungasari, ningi kalil bosib iga
aqaryaigiy. Pol a sawa sawa kalilq di iga Juda ga ti Moses aqa dal anjam ga
ti atra tal ga ti misilin anjam maregqnaga tamo ungasari kalil nangi queqnub.
Disegisai. A dego Grik tamo qudeinangijoqognsiqa koba na atra tal miligiq
gileqnub. Aqa kumbra dena a na Qotei aqa atra tal ugeteqnu.” 29 Nangi
degﬁib mareb. Di kiyaqa? Nami Efesus tamo bei aqa fiam Trofimus a Pol
mbla Jerusalem dia lagnabga unjrsib are qaleb, “Pol a tamo di osiqa atra
tal miligiq gilej.”
30 Onaqga tamo ungasari kalil Jerusalem di sogqneb gaji nangi anjam di
qusibga minjin ogetnjrnaqa gurgur ti koroosib Pol ojeb. Ojsib girinyosib atra
tal oqeq atsib atra tal aqa siranme kalil kabutelereb.

Rom qaja tamo nangi bosib Pol olo eb

310naqa nangi Pol moiyotqa marsibqa bay na qalogqneb. Qaleqnabga Rom
gaja tamo nango gate koba a anjam endegsi quej, “Jerusalem endia tamo
ungasari kalil nangi minjin ani ogetnjreqnu.” 32 A degsi qusiqa aqa qaja tamo
qudei nango gate nangi ti jogsiqa gurgurosib tamo ungasari nango ambleq
ainabqa unjrsibqga Pol qalqa urateb. 33 Onaga gaja tamo nango gate koba
a bosiqa Pol ojsiqa aqa gaja tamo nangi minjrej, “Sil singila kokba aiyel osi
bosib a tontiy.” Onaga nangi bosib Pol tontonabga gaja tamo nango gate
koba a na tamo ungasari kalil nangi endegsi nenemnjrej, “Tamo endi yai?
A une kiye yqo deqa ningi a qalognab?” 34 A nangi degsi nenemnjrnaqga
nangi olo lelenkobaognsib anjam utru segi segi marelenogneb. Qudei nangi
anjam bei marogneb. Qudei nangi anjam bei maroqneb. Nangi degsib
marelenognsib ariya nangi Pol aga une geregere ubtosib marqga keresai.
Deqa qaja tamo nango gate koba a na aqa gaja tamo nangi minjrnaqa
nangi Pol osib nango yeio talq osi gileb. 3536 Osi gilognsib nango yeio
tal jojomyeqnabga tamo ungasari kalil nangi minjiy) ani oqetnjrnaqa nangi
daurnjrognsib murqumyognsib maroqneb, “Ningi na Pol galsib moiyotiy.”
Napgi degsib maroqgneb deqa gaja tamo nargi na Pol soqtosib nango qawarq
di atsib osi gilogneb.

Pol a tigelosiqa Yesus aqa anjam palontej

37Napggi Pol osi gilognsib nango neio tal gogeq di atqa laqnabga Pol a Grik
anjam na qaja tamo nango gate koba endegsi nenemyej, “E ni anjam bei
mermga kere e?” Ona(i) minjej, “Ni Grik anjam qalie e? 38 E endegsi are
qalonum Ni Isip tamo bei naml Rom ti qotqa mar81qa tigelosiq qaja tamo
4,000 jogsiqa wadau sawaq di lagnej qaji agi ni edegonum.” 39 Onaqa Pol
na minjej, “E tamo di sai. E Juda tamo. Ijo qure utru Tarsus. Tarsus a qure
kobaqu]a A Silisia sawaq i unu. Deqa ni mare. E na tamo ungasari kalil

endi anjam bei minjrqga kere e?” 40 Onaqa gaja tamo nango gate koba a na

Pol odyonaqa tetaq di tigelosiqa aqa bar soqtonaga tamo urngasari kalil nangi
kiri kirionabga Hibru anjam na endegsi minjrej,

22

1“0 ijo was ti ijo abu ti e kamba anjam bei merngit quiy.” 2 Pol a Hibru
anjam na nangi degsi minjrnaqa nangi torei kiri kiriosib sonab olo endegsi
minjrej, 3 “E Juda tamo. Ijo qure utru Tarsus. Tarsus a Silisia sawaq di
unu. E dia nambabonam ijo ai abu nangi na e Jerusalem osi bonabqa e endia
tamo kobaqujaem. Kobaqujaosimga Gamaliel aqga skul kobaq di socinem.
Sonamga Gamaliel na gago moma nango dal anjam geregere plaltosiq
osorbognej. Deqa e Qotei aga kumbra dauryqajqa tulay singilaognem. Agi
bini ningi Qotei aga kumbra dauryqajqa singilaeqnub dego kere. 4E na tamo
ungasari Yesus aqa gam dauryoqneb qaji nangi moiyotnjrqa marognsim
nangi tulan ugeugeinjrognsim tontnjroqnsim tonto talq di breinjrognem.
5 Ningi na Juda tamo kokba ti atra tamo gate a ti nangi nenemnjribqa ijo
kumbra deqa ningi saingwab. Agi e atra tamo gate endegsi minjem, ‘Nianjam
bei nengrenyosim ebimqa e anjam di osiy gilsiy Damaskus qureq di Juda gate
kokba nangi enjrqai. Enjritqa nangi na anjam di sisiyosib e odbibga tamo
ungasari Yesus ¢a narngo areqalo singilateqnub gaji nangi ojelenosiy joqsiy
bosiy Jerusalem endia tonto talq di breinjrqai’ E degsim atra tamo gate
minjem.

Pol a kiyersi Kristen tamo brantej deqa saej

67 “Deqa e walwelosi gilsim Damaskus jojomyeqnamga ganam jige pulor
singila koba minjal ti lay goge na aisiq ijo ulatamuq di tularn rianonaqa
e ulonosim mandamq di neiem. Neiesosim kakro bei brantonaq quem. A
endegsi merbej, ‘O Sol, ni kiyaga e ugeugeibeqnum?’ & Onaqa e na kamba
minjem, ‘O Tamo Koba, ni yai?” Onaqa merbej, ‘E Yesus Nasaret gaji agi ni
na ugeugeibeqnum.’ 9 Tamo e ombla soqneb qaji nangi dego puloy) di uneb.
Ariya anjam Yesus na merbej qaji di nagngi poinjrosai.

10“Onaqa e na olo Yesus minjem, ‘O Tamo Koba, e wau kiye yqai?” Onaqa
Tamo Koba a na merbej, ‘Ni tigelosim Damaskus gilsim dia tamo bei itqam.
Wau e ni emqai gaji di a na ubtosim mermgas.” 11 Puloy di tulay rianosiq
nam qamotbonagqa e yam ambruibonaqga nam atga keresai. Deqa tamo nangi
e ombla sogneb qaji naygi ijo bar ojsib e babanbosib Damaskus osi gileb.

12 “Damaskus dia tamo bei soqnej aqa flam Ananaias. A Qotei aqa dal
anjam dauryoqnej qaji. Juda tamo ungasari kalil Damaskus di sogneb
gaji nangi a qa maroqneb, ‘A tamo bolequja.” 13 E Damaskus gilsim di
sonamga Ananaias na e itbosiqa ijo areq di tigelosiq merbej, ‘O ijo was
Sol, ino namdamu olo poimeme.’ Degsi merbonaqa bati qujai deqa ijo
namdamu poibonaqa e olo nam atsim Ananaias aqa ulatamu unem. 14 Onaqa
Ananaias na olo merbej, ‘Gago moma nango Qotei a ni giltmqo. Ni aqa
areqalo qalieosim Yesus unsim aga medabuq na anjam bei quqwajqa deqa
ni giltmgo. Yesus a kumbra bole tintin yeqnu gaji tamo. > Deqa ni aga anjam
mare mare lagnsimqga kumbra ni unem qaji ti anjam ni quem qaji deqa ti
tamo ungasari kalil nangi sainjroqne. 16 Deqa ni tarigaim. Ni urur tigelosim
iar}so ame. Osim Yesus aga fiam metosim pailye. Yimga Qotei na ino une

alil kobotetmgas.” Ananailas na e degsi merbe;j.

Pol a nami sawa bei bei qaji nangoq gilej deqa saej

17-18 “Bati bei e olo Jerusalem bosimqa atra tal miligiq di Qotei pailyoqn-
simga e peio bulosim Yesus unem. Yesus unnamga merbej, ‘Ni Jerusalem
endia ijo anjam marogqngam di Juda nangi ni quetmognqasai. Deqa ni
Jerusalem endi saim. Ni urur tigelosim Jerusalem uratosim gile.” 19-20 Onaca
e na Yesus minjem, ‘O Tamo Koba, Juda nangi qalie, nami e nango Qotei
tal miligiq gilognsimga tamo ungasari ni gqa nango areqalo singilatogneb qaji
nangi ojelenoqnsim toqor na fiumognsim tonto talq di breinjrognem. Nangi
ino wau tamo Stiven menin na qaleqnabqa e jojom di tigelosim tamo nangi
a qalogneb gaji nango gara jugo tagatesosim endegsi minjrognem, “Ningi
keretosib Stiven qalonub moiqo.” Ijo kumbra di Juda nangi qalie.” 21 Onaqga
Yesus na e olo merbej, ‘Ni gile. E ni qarinmitqa ni sawa isaq gilsim dia sawa
beibei qaji nangi ijo anjam minjrogngam.” ”

Pol a na qaja tamo nangi minjrej, “E Rom tamo”

22 Pol a tamo ungasari nangi anjam degsi minjrognsiq a sawa bei bei qaji
narfgoq gilqa marnaqga anjam qujai di nangi qusib minjin ani oqetnjrnaqa
tulan lelenognsib marogneb, “Pol a qalib moiyem. Tamo deqaji mandamq
endi olo saiq.” 23 Napggi degsib maroqnsib murqumyoqnsib nango gara
jugo piqtelenosib nango ban na wiramboiyoqnsib breiyeqnab goge oqoqnej.
240Onaga gaja tamo nango gate koba a na aqa qaja tamo narngi minjrej, “Ningi
Pol osib nungo neio tal miligiq di bu toqor na kumbainyiy. Kumbainyosib
nenemyibga aga une kiye ga tamo urgasari nangi murqumyogqnsib a qalib
moigajga mareqnub di a na geregere merbimqa e quqwai.” 25> Onaqa qaja
tamo nangi Pol sil na tontosib kumbainyqa lagnabqga a na qaja tamo gate bei
jojom di tigelesoqnej qaji di minjej, “E Rom tamo. Deqa ningi ijo une mati
qalieosaiosib e lana kumbainbgab di kumbra bole kiyo?”

26 Onaqga gaja tamo gate dena Pol aqga anjam di qusiqa a gaja tamo
nango gate koba aqa areq gilsiga nenemyej, “Pol a Rom tamo. Deqa ni a
kiyeryqam?” 27 Degsi nenemyonaq qusiqa Pol aga areq filsiq minjej, “Ni
merbe, ni bole Rom tamo e?” Onaqa Pol na minjej, “Od. E Rom tamo.”
28 Degsi minjnaqa qaja tamo nango gate koba dena olo Pol minjej, “E silali
kobaquja waiyonamga deqa nangi na e Rom tamo ateb.” Onaqga Pol na
kamba minjej, “E silali waiyosai. Ijo ai abu nafgi Rom gaji deqa e Rom tamo
tintin.” 2% Onaqa qaja tamo nangi Pol aqa anjam di qusib a kumbainyqa
urateb. Qaja tamo nango gate koba a dego Pol aqa anjam di qusiq a ulaej.
Dikiyaqa? A na aqa qaja tamo nangi minjrnaqga Pol sil na tonteb deqa.

Pol a Juda tamo kokba nangi anjam minjrej
30 Onaqga nebeonaqa Juda naygi na une kiye Pol aqa jejamuq di gameto-
qgneb di qaja tamo nango gate koba a qalieqa marsiqa Pol osiq sil palontetosiq
atra tamo kokba ti Juda tamo kokba ti nangi metnjrnaq bosib koroonabqa Pol
osiqa nafngo ulatamugq di tigelte;j.

23

1 Onaqa Pol a Juda tamo kokba nangi kognjrsiga endegsi minjrej, “O ijo
was ningi quiy. E nami Qotei aqa namgalaq di kumbra bole bole yognem
agi bini yogqnsim unum. Deqa e are gulbe saiqoji.” 2 Onaqa atra tamo gate
aqa flam Ananaias a Pol aqa anjam di qusiqa tamo nangi Pol aqa areq di
tigelesoqneb gaji nangi minjrej, “Ningi Pol aga medabuq di qaliy.” 3 Onaqa
Pol na Ananaias minjej, “Qotei na ni dego lumgas. Niamtar) babangq di nam
gaq na limo bul. Deqa ino uno boledamu ariya ino are miligi jigat. Agi

ni Moses aga dal anjam dauryosim ijo une qalieqajga tigeltbonum. Osim
ni olo Moses aga dal anjam gotranyosim narngi ijo medabuq di lubqajqa
minjronum. Di kumbra uge.”

40Onaqa tamo nangi Pol aqa areq di tigelesogneb gaji nangi aqa anjam di
qusibga minjeb, “Ni kiyaqa Qotei aqa atra tamo gate degsi misilinyonum?”
5 De%sib minjnabga Pol na minjrej, “O ijo was, tamo endi a atra tamo gate di
e qaliesai. Deqa e anjam grotonum. Agl Qotei aqa anjam bei nami endegsib
neygreljyeb unu, ‘Ningi nungo gate koba a anjam uge minjaib.” ”

6Juda tamo kokba awesoqneb qaji nafygo ambleq di Sadyusi tamo ti Farisi
tamo ti sogneb. Pol a di qalieosiq deqa lelenosiq minjrej, “O ijo was ningi
quiy. E Farisi tamo. [jo abu a dego Farisi tamo. Deqa e endegsi are qalonum,
tamo kalil moreno qaji nangi mondor olo subq na tigelqab. E anjam deqa
ijo areqalo tulay singilateqnum. Anjam deqa qujai narggi na e ojsib nuggo
namdamug di tigeltbonub.”

7 